
„ჭზმქვეყნად ყველაზე მეტად 
შენებჯ მიყვარს“ 

ქართული გამოცემის 
რედაქტორის წინათქმა 

მკითხველს, რომელიც წინამდებარე წიგნს გადაშლის და 
ტექსტში შეაბიჯებს, უკანდასახევი გზა მოჭრილი აქვს,უეჭ- 
ველად ბოლომდე გაიქლის მანძილს წინათქმიდან ბოლოთქ- 
მამდე, რადგანაც მიხეილ სააკაშვილის „ძალის გამოღვიძება" 
მძაფრსიუჟეტიანი სათავგადასავლო რომანივით იკითხება. 

აქვს კიდევაც მძაფრი სიუჟეტი, ოღონდაც ბელეტრისტული 
პროზისგან განსხვავებით, აქ მოთხრობილი ამბავი გამონა- 
გონი კი არ გახლავთ, არამედ სინამდვილეა, თანამედროვე 
კაცობრიობის დრამატული პერიპეტიების მართალი და 
გულწრფელი ასახვაა. მოქმედება ძირითადად ორ ქვეყანაში 
ერთდროულად ვითარდება - საქართველოსა და უკრაინაში. 
“გასაოცარი, და ეგებ, მსოფლიო ისტორიაში უპრეცედენტოც 

იყოს საბჭოთა იმპერიიდან დე იურე თავდახსნილი და დღე- 
მდე დე ფაქტო დამოუკიდებლობისათვის მებრძოლი ამ ორი 
ქვეყნის პოლიტიკური ბედის მსგავსება, მსგავსება კი არა, 

ფაქტობრივად, იდენტურობა, სიტუაციის, კოლიზიების, 
გამოწვევების იგივეობა. საქართველოსა და უკრაინის ცხო- 
ვრება ამ ჩვენს დაძაბულ XXI საუკუნეში ერთმანეთთან გა- 
ნუყოფლად გადაწნულა და გადაჯაჭვულა. მით უფრო, რომ 
ამ ისტორიულ სიმბიოზს მკვეთრად ათვალსაჩინოებს ერთი 
გამორჩეული პიროვნების მოღვაწეობა, პიროვნებისა, რო- 
მელიც ერთდროულად ამ წიგნის ავტორიცაა და მისი მთა- 
ვარი გმირიც და რომლის ზეორიგინალური, სუპერექსკლუ- 
ზიური, განუმეორებელი პოლიტიკური პროფილი დღევან- 
დელი მრავალსახოვანი გლობალური ისტებლიშმენტის ფონ- 
ზე კარგადაა ცნობილი მთელს მსოფლიოშიდა, ბუნებრივია, 
უპირველესად, მის სამშობლოში, იმ ქვეყანაში, რომლის 
სახელმწიფოებრიობის აღდგენასა და თანამედროვე დემო- 
კრატიული სტანდარტებით შექმნაში მას ლომის წვლილი აქვს



შეტანილი და რომელთან მიმართებაშიც განსაკუთრებულ 
მნიშვნელობას იძენს სიტყვები, რომლებიც ჩვენს მიერ ამ წი- 
ნათქმის სათაურად გვაქვს გამოტანილი - „ამქვეყნად ყვე- 
ლაზე მეტად შენება მიყვარს.“ 

მიხეილ სააკაშვილის „ძალის გამოღვიძება“ ცნობილ პო- 
ლიტიკოსთა მიერ დაწერილ ამ ტიპის წიგნებს შორის განსა- 
კუთრებული უშუალობითა და გულახდილობით გამოირჩევა. 
იგი მემუარული ნარატივიცაა, მიმდინარე პროცესების პუბ- 
ლიცისტური ასახვაც, განვლილი ეტაპების ავტობიოგრა- 

ფიული 1ი8 §სოოთი9 ს0-იც და მეტად პროფესიონალური 

პოლიტოლოგიური ანალიზიც. ეს უკანასკნელი ასპექტი გან- 
საკუთრებით მნიშვნელოვანია. „პური მეპურემ უნდა გამოა- 
ცხოსო“, გვეუბნება ქართული ანდაზა და, მართლაცდა, 
რომელი ექსპერტ-სპეციალისტი, რომელი თეორეტიკოსი 

პროფესორი და რომელი მასმედიის ანალიტიკოსი მოახერ- 

ხებდა უფრო ღრმად, ყოვლისმომცველად, უტყუარად შეეფა 
სებინა მსოფლიოში მიმდინარე პოლიტიკურ-სოციალური 
პროცესები, დაეხატა ამ პროცესების მთავარი ფიგურანტე- 
ბი. ამასთანავე, წინამდებარე წიგნი მკაფიო და რეალისტური 

სამოქმედო პროგრამაცაა, რომელშიც ნათლადაა ნაჩვენები, 

თუ რა გამოწვევების წინაშე დგას კაცობრიობა პოსტსაბ- 
ჭოთა ეპოქის მიმდინარე მომენტში, გამოკვეთილია ამ გამო- 
წვევების დაძლევის გზები საქართველოსთვის, უკრაინის- 
თვის, და საერთოდ, დემოკრატიული მსოფლიოსთვის, რომე- 

ლიც აგონიაში მყოფი რუსული იმპერიიის ბოლო გაბრძო- 
ლების, MI ნ-სა და პუტინის მიერ დროებით რეანიმირებული, 
ოლიგარეიაზე, მაფიაზე, მზაკვრულ „ჰიბრიდულ ომსა“ და 
დაუფარავ აგრესიაზე დაყრდნობილი საფრთხეების წინაშე 
დგას. 

სანამ წიგნის კითხვას შეუდგებოდეს, მანამდე სასურველია 
მკითხველმა მასალის ადექვეტურად აღსაქმელად „ძალის 

გამოღვიძების" შექმნის მოკლე ისტორია გაიცნოს. იგი სამი 
ნაწილისგან შედგება. პირველი ნაწილი, რომელსაც „საქარ- 
თველოს გაკვეთილები - უკრაინის გამოცდილება" ჰქვია, 
ჯერ კიდევ 2016 წელს შეიქმნა და უკრაინულსა და რუსულ 
ენებზე წიგნად გამოიცა ხარკოვში, გამომცემლობა „ფოლიოს“ 

მიერ, ა. კრასოვიცკის ლიტერატურული ჩანაწერის საფუ- 
ძველზე და ვ. ფედორინის რედაქტორობით. იმხანად ავტორი 
უკრაინაში მოღვაწეობდა და ოდესის გუბერნატორის პოსტი 

ეკავა.



2016 წლის გამოცემის ანოტაცია გვაუწყებს: „მიხეილ 
სააკაშვილი - უნიკალური ადამიანია, რომელმაც ორჯერ 
მოახერხა ერთ მდინარეში შესვლა. გახდა რა აზრთა ლიდერი 
საქართველოში, „ვარდების რევოლუციის“ ტალღით მოსუ- 
ლი,ის 10 წლით ჩაუდგა სათავეში ამ ქვეყანას და წარმოუდ- 
გენლად შეცვალა იგი, ახლა კი აზრთა ლიდერი გახდა უკრაი- 
ნაში, რომელიც სწრაფი ტემპით ვითარდება. მას ოდესის 
გუბერნატორის პოსტი უკავია, თუმცა ფაქტობრივად ის 

მხოლოდ რეგიონული მასშტაბის პოლიტიკოსს არ წარმო- 
ადგენს. ამჟამად, ის თავის გამოცდილებას რადიკალური 
ცვლილებების კუთხით მოდუნებულ უკრაინელ პოლიტიკო- 
სებს უზიარებს. წიგნში ის მოგვითხრობს თავისი ოჯახის 
შესახებ, იმ გარემოებებზე, რომელთაც შექმნეს რევოლუ- 

ციური ვითარება საქართველოში 2003 წელს, თავისი გუნდის 
ძალაუფლებაში მოსვლაზე და სისტემურად გვაცნობს საქარ- 
თველოში გატარებული რადიკალური რეფორმების არსს, 

ამასთანავე ყურადღებას ამახვილებს არა მხოლოდ წარმა- 
ტებებზე, არამედ აანალიზებს წარუმატებლობების მიზეზე- 

ბსაც. ყოველ თავში პარალელებია გავლებული დღევანდელ 
სიტუაციასთან უკრაინაში, რომელიც ავტორმა ღრმად,შიგ- 

ნიდან შეისწავლა. ცალკე, რაც ძალზე აქტუალურია დღევან- 
დელი მკითხველისთვის, რომელსაც აღელვებს უკრაინასა 
და რუსეთს შორის არსებული ურთიერთობები, აგრესია 
დონბასსა და ყირიმში, ქართველი პრეზიდენტი მოგვითხ- 
რობს საერთაშორისო დიპლომატიის შიდა სამზარეულოზე 
2008 წლის აგვისტოს რუსეთ-საქართველოს ომის წინ და 
დეტალურად აღწერს საომარი კონფლიქტის განვითარების 
პროცესს. წიგნში მოყვანილია არა მხოლოდ საქართველო- 
რუსეთის ურთიერთობების ბევრი, აქამდე უცნობი დეტალი 
ბოლო 10 წლის მანძილზე, არამედ მოთხრობილია სააკაშვი- 
ლის პუტინთან და სხვა პოლიტიკოსებთან პირადი ურთიერ- 
თობის შესახებ. ასევე, მოცემულია თანამედროვე უკრაინის 
პორტრეტი, რომელსაც თან ერთვის ამ ქვეყნის პოლიტიკო- 

სებისათვის გასათვალიწინებელი, სწრაფად შესასრულებე- 
ლი რეკომენდაციები.“ 

მაგრამ უკრაინული გამოცემის შემდეგ სამი წელი გავიდა 
და ამ ხნის მანძილზე ბევრი რამ მოხდა, ამიტომაც ავტორმა 
წინამდებარე ქართული გამოცემისთვის წიგნს კიდევ ორი 
ნაწილი დაუმატა. მეორე ნაწილში, - „მოუხელთებელი წამი“ 
მოთხრობილია ის მოვლენები, რომლებიც შემდგომში



მოხდა უკრაინასა და საქართველოში, ხოლომესამე ნაწილია 
„მოგონებები მსოფლიო მოღვაწეებზე, რომლებთანაც მიმუ- 
შავია“, სადაც ზუსტი, გამოკვეთილი შტრიხებით იხატება 
ჯორჯ სოროსის, დევიდ პეტრეუსის, ბილ და ჰილარი კლინ- 

ტონების, ლეხ კაჩინსკის, ნიკოლა სარკოზის, რიჩარდ ჰოლბ- 
რუკის, ჯონ მაკკეინის, ჯორჯ ბუშის, ბარაკ ობამას, ბორის 
ელცინის, ბორის ნემცოვისა და დონალდ ტრამპის დოკუმენ- 

ტური პორტრეტები, პირუთვნელადაა გადმოცემული ცოც- 
ხალი შთაბეჭდილებები და განზოგადებულია ის უდიდესი 
გამოცდილება, რომელიც ავტორმა დღევანდელი მსოფლიოს 

ლიდერებთან ურთიერთობით შეიძინა. 
ამჯერად თქვენს წინაშე მიხელ სააკაშვილის „ძალის გა- 

მოღვიძების" ქართული, შევსებული ვერსიაა. უეჭველია, ეს 
წიგნი კიდევ არაერთ ენაზე ითარგმნება და გამოიცემა, რაც 
მნიშვნელოვნად შეუწყობს ხელს თავისუფალი, ნათელი,დე- 
მოკრატიული მომავლისკენ, ცივილიზებული განვითარები- 

სკენ ორიენტირებული ყველა პროგრესული ძალის გამოღვი- 
ძებას საქართველოშიც, უკრაინაშიც და; ზოგადად, მთელს 
მსოფლიოში. 

მიხეილ ანთაძე 

საქართველოს 

გაუვეთილები – 
უურჯინის 

გამოყდილება





შესავალი 

2012 წლის პირველ ოქტომბერს, საპარლამენტო არჩევ- 
ნების დღეს, გადავწყვიტე დავმშვიდობებოდი იმ საქართვე- 
ლოს, რომელიც შევქმენი. 

მაიმედებდნენ, რომ აუცილებლად გავიმარჯვებდით. ამას- 

ვე ადასტურებდა ყველა გამოკითხვა. მე კი ვუყურებდი ადა- 
მიანებს თვალებში და მათში სულ სხვა რამეს ვკითხულობდი. 

დილით ადრე, თბილისში ხმა მივეცი და ვერტმფრენით 
სვანეთში გადავფრინდი. სულ რაღაც 7-8 წლის წინ, ეს მა- 
ღალმთიანი მხარე დაღუპულ ადგილად ითვლებოდა. იქ იტა- 
ცებდნენ და კლავდნენ ადამიანებს, მოსახლეობის უდიდეს- 
მა ნაწილმა დატოვა იქაურობა. არათუ უცხოელები, ქართ- 
ველებიც კი არ ჩადიოდნენ იქ - გზები არ იყო. 

ჩვენ 200 მილიონ დოლარად დავაგეთ შესანიშნავი ბეტო- 
ნის ტრასა, აღვადგინეთ გზების უმრავლესობა, რომელთაც 
სვანეთის ისტორიულ კუთხეში მივყავართ; ავაშენეთ ორი 
სათხილამურო კურორტი, გავიყვანეთ ახალი ელექტროხა- 
ზი, აღვადგინეთ ძველი კოშკები და ტაძრები,შევქმენით უნი- 

კალური მუზეუმი. ადამიანები დაბრუნდნენ თავიანთ სახლებ- 
ში და მხარეც გაცოცხლდა. 

ვერტმფრენი დაეშვა აეროპორტის ასაფრენ ბილიკზე, რო- 
მელიც მესტიაში ავაშენეთ - ერთ-ერთი ყველაზე ორიგინალუ- 
რი მსოფლიოში. იქ ორმოცი წუთი დავყავი. 

სვანეთიდან გავფრინდი რაჭაში, რომელიც ოთხმოც- 
დაათიან წლებში გაპარტახებული და თითქმის დაცარიელე- 
ბული იყო. ჩვენ იქ ავაშენეთ ღვინის ქარხანა და ხალხმა ყურ- 
ძნის გაყიდვიდან იმაზე ათჯერ მეტი შემოსავლის მიღება და- 
იწყო, ვიდრე ადრე. შუა შემოდგომისას, რაჭა სავსე იყო უცხო- 
ელი ტურისტებით, მოძრაობდა მანქანები უკრაინული, რუ- 
სული, რუმინული, თურქული ნომრებით,ისმოდა გერმანული 
საუბარი. იმავეს ვხედავდი ყველგან, სადაც კი ჩავდიოდი. 

შემდეგი პუნქტი იყო ქუთაისი, ჯერ კიდევ ახლახანს მო- 
მაკვდავი ქალაქი, მოძველებული, მთლიანად გაჩერებული 
წარმოებით. აქ მცხოვრებთა ნახევარს ქალაქი მიტოვებული 

ჰქონდა, დარჩენილები კი ახლომახლო სოფლებში მოწეული 
თავიანთი ბოსტნეულით ცდილობდნენ თავის გატანას. ვერ- 
ტმფრენი დაეშვა პარლამენტის ახალი შენობის წინ,რომელიც 
ქუთაისში გადავიტანეთ. ქუთაისში კეთილმოვაწყეთ ქალაქის 
ცენტრი. აგრეთვე ავაგეთ ახალი საერთაშორისო აეროპორ- 
ტი, რომელიც მოკლეხანში, წელიწადში - დაახლოებით მილი- 
ონ მგზავრს მიიღებს - არ არის ცოტა იმ ქალაქისთვის, რომე- 
ლიც თითქმის გამქრალი იყო საქართველოს რუკიდან. 

შემდეგ გადავფრინდით ანაკლიაში, სადაც 2007 წლამდე 
რუსული სამხედრობაზა იყო განლაგებული. ღარიბ-ღატაკი 
სოფლის ადგილას ახლა ოთხი ხუთვარსკვლავიანი სასტუმ- 
რო მუშაობდა, ექვსი კი - შენდებოდა. გაჩაღებული იყო სა- 
მუშაოები ლაზიკის ღრმაწყლიანი პორტის კეთილმოსაწყო- 
ბად. ესპანელ არქიტექტორებთან ერთად გავაშენეთ ბულვა- 
რი, ულამაზესი განათებით, გავიყვანეთ რკინიგზა, საავტო- 
მობილო ტრასა. ერთადერთი, რაც ცოტა განწყობას გვიფუ- 

ჭებდა, იყო ის, რომ სასტუმროს მეორე სართულზე ასულს, 

შეგეძლო დაგენახა რუსული ჯავშანმანქანები, რომლებიც 
ოკუპაციის ხაზზე, ქალაქიდან ორ კილომეტრში იდგა. 

გამოსამშვიდობებელი ვოიაჟი დავასრულე ბათუმში, რო- 
მელიც ჩემი პრეზიდენტობის მთავარი პროექტი გახდა. 
არაფრისგან ჩვენ შევქმენით ახალი ბრენდი - ევროპის ყვე- 
ლაზე სწრაფად განვითარებადი რეგიონი და ქალაქი, ახალი 
ქვეყნის სახე, სინგაპურის და ჰონკონგის ქართული ნაირსა- 
ხეობა. საკმაოდ მივარდნილი და მიყრუებული ადგილი გადა- 
ვაქციეთ ქალაქად ორასათასიანი მოსახლეობით, თანამედ- 
როვე ინფრასტრუქტურით, გათვლილი ნახევარ მილიონ 
ადამიანზე, სადაც შენდებოდა „როიალ კარიბიანის“ ახალი 
ტერმინალი და აშენდა ახალი აეროპორტი. 

  

ბათუმური სასწაული 

ღსმექრ) 

I=)324 
ანდრეა ბოჩელი, „ბესამე მუჩო“, ბათუმი 

ნ)სათა> 
პოლონური სიმლერა ბათუმზე 

დავდიოდით ქუჩებში. გამვლელები გვიღიმოდნენ და 
ხელს გვიქნევდნენ. ჩემმა მეგობარმა, ლევან ვარშალომიძემ, 
რომელიც აჭარის მინისტრთა კაბინეტს ხელმძღვანელობდა, 
მითხრა: „ისინი თვალთმაქცობენ, გვიღიმიან, მაგრამ ჩვენ 

წინააღმდეგ აძლევენ ხმას". ვარშალომიძე დანარჩენებზე 
გამჭრიახი აღმოჩნდა. როგორც მე, ისიც წინასწარ გრძნობ- 
და, რომ დავმარცხდებოდით. 

სანაპიროსთან, კაფეში, ჩემთან MLCI-ის ამერიკელი დამკ- 

ვირვებელი მოვიდა. მან მითხრა: „ბატონო პრეზიდენტო, 

ჩვენ დღეს ვაკვირდებით და ვხედავთ, თუ როგორ მიმდინა- 

რეობს არჩევნები, მაგრამ ყოველივე ეს, როგორც არ უნდა 
დამთავრდეს იგი,- აქ ყველაფერი ათვალსაჩინოებს, რაც გა- 
გიკეთებიათ. თქვენ აბსოლუტური სასწაული მოახდინეთ და 
ეს ჩვენთვის სრულიად ნათელია“. 

დღე გაჭიანურდა. ბათუმის „შერატონის“ ნახევარ-ლუქს- 
ში საწოლზე დავეგდე და ორ საათზე მეტხანს მეძინა. 

რვის-ნახევარზე თბილისში გამოვფრინდით. რვა საა- 
თისთვის ეგზიტპოლების შედეგების გამოცხადება იყო და- 
ნიშნული. თანამგზავრები ცდილობდნენ ჩემთვის თვალი 
აერიდებინათ. მათ უკვე იცოდნენ წინასწარი მონაცემები. 
მარცხის სუნი ჰაერში ტრიალებდა. 

თბილისში, სრულიად მშვიდად და ყოველგვარი დაყოვნე- 
ბის გარეშე, ოპოზიციის გამარჯვება ვაღიარე. 

მინდოდა, რაც შეიძლება სწრაფად გადამეფურცლა ეს 

გვერდი. 
ირგვლივ ყველანი სამგლოვიარო განწყობით იყვნენ, მაგ- 

რამ მე თავს მშვიდად და მტკიცედ ვგრძნობდი. შეიძლება ით- 
ქვას, ამაღლებული განწყობაც კი მქონდა. ჩემი ქვეყნისა და 
ჩემი ცხოვრების მნიშვნელოვანი ეტაპი მთავრდებოდა. 

საჭირო იყო გზის გაგრძელება. 

_ წ 
(ლსა 

სიმღერა ვაზზე 

უურაინა ჩემს ყხღოვრდებაში 

საქართველოსთან ერთად, მრავალი წელი ჩემს თავს ვაი- 

გივებდი ასევე უკრაინასთან. აქ ჩვიდმეტისა ჩამოვედი და 
შვიდი წელი დავრჩი. აქ პირველად ვიგრძენი თავი დამოუკი- 
დებლად, აქ მნიშვნელოვანწილად ჩამოვყალიბდი როგორც 
პიროვნება. 

საქართველოში ძალზე პატრიარქალური ზნე-ჩვეულე- 
ბებია: „შენ ოჯახი გზრდის“, ჩემს შემთხვევაში - დიდი ბებია, 
ბაბუა, ბებია, დედა. ყველა ისინი ჩემზე ზრუნავდნენ, ამიტო- 

მაც გამგზავრების მძაფრი სურვილი მქონდა. ღმერთმა და- 
მიფარა მშობლიურ ქალაქში უმაღლესი განათლება არ მიმე- 
ღო: სახლი - უნივერსიტეტი, უნივერსიტეტი - სახლი... 

სკოლის დამთავრებისთანავე, მოსკოვის საერთაშორისო 
ურთიერთობების სახელმწიფო ინსტიტუტში ვაბარებდი. იქ 
„ნაცმენებს“ არ სწყალობდნენ და საშინელი კორუფცია იყო. 
იმის მიუხედავად, რომ ოქროს მედალი მქონდა და ყველა სა- 
განში კარგად ვიყავი მომზადებული, არ მიმიღეს. 

1985 წელს, თბილისის სახელმწიფო უნივერსიტეტში ჩა- 

ვაბარე გამოცდები და „ლიმიტით“ ჩავირიცხე საერთაშორი- 
სო ურთიერთობების ფაკულტეტზე, შევჩენკოს სახელობის 
კიევის უნივერსიტეტში. კიევში პირველად ვიგრძენი, რომ 
საკუთარი თავის ბატონ-პატრონი ვიყავი. 

აქამდე მახსოვს სტუდენტობის პირველი დღე. ყოფილი 
პირველი გიმნაზიის შენობაში, აუდიტორიაში, რომელიც 
პირველ სართულზე მდებარეობდა, გვიყვებოდნენ, რომ ამ 
მერხებს, რევოლუციამდე, უსხდნენ ცნობილი კიეველები - 
პაუსტოვსკი, ბულგაკოვი, ბოგომოლეცი. ლექციებს შორის 
შევჩენკოს პარკში გავედით. პატარა კაფეში ნაცნობების 
წრეში აღმოვჩნდი და სრულებით დამავიწყდა, რომ აქაური 
არ ვიყავი. უკრაინელებმა, რუსებისგან განსხვავებით, იცი- 
ან სხვა ეროვნებების ისე ჩახუტება, რომ მათ ავიწყებენ, 
სტუმრად რომ არიან. 

პირველ კურსზე ანტისაბჭოთა საქმიანობისთვის კინაღამ 
ჩამსვეს დიდი ხნით. ჩვენს ფაკულტეტზე, ძირითადად, 

სწავლობდნენ მესამე სამყაროს ქვეყნების წარმომადგენლე- 
ბი, თუმცა არა მხოლოდ - გვყავდა ისრაელის, შვეიცარიის, 
საფრანგეთის მოქალაქეებიც. რა თქმა უნდა, იყვნენ საბჭო- 
თა „ბობოლების“ შვილებიც. მე ვიყავი ადამიანი იგვერდი- 

დან“ და აქედან გამომდინარე - დაუცველი. ფაკულტეტი 
მჭიდროდ იყო მოქცეული უშიშროების სამსახურის კლან- 
ჭებში. ვინმეთი ხომ უნდა დაკავებულიყვნენ? ჰოდა, ყუ- 

რადღება ჩემზე გაამახვილეს, ეს იმ დროს, როდესაც არა- 
ფერს განსაკუთრებულს არ ვაკეთებდი. მართალია, მწარე 
პოლიტიკური ხუმრობა მიყვარდა და უცხოურ ჟურნალებ- 
საც თან დავატარებდი, ანუ ვაკეთებდი იმას, რასაც საქარ- 
თველოში ვიყავი მიჩვეული. 

სტუდენტებმა გორბაჩოვის „პერესტროიკისა“ დაიჯერეს. 
ფილოსოფიის ფაკულტეტის მეხუთე კურსის მთელმა შემად- 
გენლობამ მოამზადა მანიფესტი, ცვლილებების მოთხოვ- 
ნით. მაგრამ კიევში ჯერ, „პერესტროიკის“ კვალიც კი არ ჩან- 

და... ყველა გარიცხეს. მაშინ, უნივერსიტეტის კომკავშირუ- 
ლი ორგანიზაციის მდივანი იყო დიმიტრი ტობაჩნიკი. პირვე- 
ლი განყოფილება გულდასმით მუშაობდა. 

ჩემზე საქმე გახნეს. ჩემი უკრაინელი ნაცნობების და- 
კითხვა დაიწყეს. არცერთმა უკრაინელმა არ მიღალატა. ჩემ- 
მა კურსელმა, ვალოდია ჟმაკმა, გამომძიებელიც კი სცემა, 
რომელიც ჩემზე ჩვენების მიცემას ითხოვდა. ვალოდია ორ- 
დენოსანი იყო, ავღანეთის ომის გმირი, ამის გამო მას ვერ 
ჩასვამდნენ, თუმცა შავ სიაში შეიყვანეს. ეს მტკივნეული 
იყო, ვინაიდან მას თავის ფრანგ საცოლესთან, მარიანასთან, 
საფრანგეთში ჩასვლა აეკრძალა. 

გამომძიებლისთვის საჭირო ჩვენებები მისცეს: უშიშ- 
როების სამსახურის ინფორმატორმა რუსეთიდან და ერთმა 
ქართველმა. 

მოგვიანებით, ნალივაიჩენკომ გადმომცა არქივის ამო- 

ნაწერი (სამწუხაროდ, თავად საქმე, სხვა დანარჩენთან ერ- 
თად, გაანადგურეს). იქ ნათქვამია: „სტუდენტი სააკაშვილი, 
მიხეილ ნიკოლოზის ძე, ეწეოდა აქტიურ ანტისაბჭოთა აგი– 

ტაციას“. 
პირველი კურსის შემდეგ არმიაში გამიწვიეს. ერთი წელი 

ჩოპში, სასაზღვრო ჯარებში ვიმსახურე, წელიწადი კი 
ბორისპოლში. ჩემ გარშემო ბევრი ახალგაზრდა იყო სოფლი- 
დან, სულ უკრაინული საუბარი მესმოდა და უკრაინული ნა- 
ციონალურიხასიათის უკეთ შეცნობა შევძელი. „პერესტრო- 

იკა“ ძალას იკრებდა და ჩვენც გამუდმებით ვაწყობდით 
ბუნტს, არმიაში არსებული წესების წინააღმდეგ. 

1988 წელს მოხდა ჩემი დემობილიზება. კიევში ბინას ვე- 
ძებდი. ვლადიმირისა და ჟიტომირის ქუჩების კუთხეში, გას- 
ტრონომში, შევამჩნიე, რომ ვიღაც ორმოციოდე წლის ქალი, 
ყურადღებით მიყურებდა. ერთმანეთი გავიცანით, იგი 

ცნობილი მხატვრის, ვასილი კასიანის, ქალიშვილი აღმოჩ- 
ნდა. მას ლენა კასიანი ერქვა. ლენასა და მის მეულლეს 
ჰქონდათ უზარმაზარი, რვა თუ ცხრა ოთახიანი ბინა ამავე 
სახლში, მესამე სართულზე. მან დამპატიჟა და შემომთავა- 
ზა საცხოვრებლად მათთან დავრჩენილიყავი. მისმა მეუღ- 
ლემ მითხრა, რომ შემეძლო ამერჩია ნებისმიერი ორი ოთა- 
ხი. მათ შვილი არ ჰყავდათ და ფაქტობრივად მიშვილეს - 
დრუნავდნენ ჩემზე, მირეცხავდნენ, საჭმელს მიმზადებდ- 
ენ. 
ლენას მეუღლე მეცნიერებათა აკადემიის წევრ-კო- 

რესპონდენტი იყო, ლენა უკრაინის ხელოვნების მუზეუმში 
მუშაობდა. ახლა ისინი ამერიკაში ცხოვრობენ. ეს ნამდვილი 
კიევური ოჯახი იყო, რუსულენოვანი, მაგრამ ძალიან ანტი- 
საბჭოთა. ლენას მეუღლის ძმა, 1960-იან წლებში, რეპრესი- 
რებული იყო „უკრაინული ბურჟუაზიული ნაციონალიზმის- 

თვის“. 
ძალიან ბევრი უკრაინელი მეგობარი მყავდა. არასოდეს 

ჩავკეტილვარ ქართულ სათვისტომოში. სხვათა შორის, სა- 
ყურადღებოა, რომ ყველა ნაციონალისტურად განწყობილი 
ქართველი რუსეთში ცხოვრობს. მიზეზი ისაა, რომ მათ არ 
შეუძლიათ სრულყოფილი ინტეგრირება საზოგადოებაში, 

ყოველ წუთს ახსენებენ, რომ ეს მათი ქვეყანა არ არის. აი, 

უკრაინელი ქართველები კი, გარკვეული დროის შემდეგ, 
თავს უკრაინელებად გრძნობენ. მათ შეუძლიათ ილაპარაკონ 
აქცენტით, მაგრამ უკრაინელი საზოგადოება ყველას გუ- 
ლისხმიერად იღებს. 

უკრაინა ჰგავს ამერიკას, უცხო ეროვნებების მიღების 
მხრივ. რა საწინააღმდეგოც არ უნდა თქვას ზოგიერთმა პო- 
ლიტიკოსმა და რაც არ უნდა ამტკიცოს რუსულმა პროპაგან- 
დამ, უკრაინაში ეთნიკურ განსხვავებებს, პრაქტიკულად, 
არავითარი მნიშვნელობა არ აქვს. სწორედ ამაშია უკრაინის 
უნიკალური პოტენციალი. მსოფლიოში არც ისე ბევრი „სად- 

ნობი ქვაბია“. უკრაინის გარდა, ეს, ვფიქრობ, მხოლოდ ბრა- 
ზილია, ამერიკა და სინგაპურია. 

კიევის საერთაშორისო ურთიერთობათა ინსტიტუტის დამ- 
თავრების შემდეგ, ვმუშაობდი ადამიანის უფლებათა დაცვის 
კომიტეტში, საქართველოში. სტაჟირება სტრასბურგში გავი- 
არე. ვსწავლობდი: ადამიანის უფლებათა დაცვის საერთაშო- 
რისო ინსტიტუტში, კოლუმბიის უნივერსიტეტში, როგორც 

კონგრესის სტიპენდიანტი. მთელი ამ ხნის განმავლობაში, არ 
გამნელებია ინტერესი უკრაინაში მიმდინარე პროცესები- 
სადმი. რეგულარულად ვუსმენდი „უკრაინის რადიოს“ უკრა- 

ინულ ენაზე, რომელსაც ჩემამდე მშობლიური ფლუიდები 

მოჰქონდა. როდესაც შანსი მეძლეოდა, ამერიკიდან კიევისა- 
კენ მივქროდი. 

ამერიკაში, თავიდან, მუდმივად გაუსაძლის დეპრესიულ 
მდგომარეობაში ვიყავი. ნიუ-იორკი ჩემთვის მძიმე ქალაქი 
აღმოჩნდა: საშინელი რიტმი. ხშირად სიცხე მიწევდა, სულ 
ვავადვმყოფობდი. მეუბნებოდნენ: სტრესი გაქვს, შენ არ 
გესმის ამ ქალაქის. მთელი პირველი სემესტრი მაღალი ტემ- 
პერატურა ვერ დავიგდე. არდადეგებზე შინ გავფრინდი. 
ფრენა გადაჯდომებით მომიწია: ჰელსინკი-კიევი-თბილისი. 
ჰელსინკში ტემპერატურამ ისევ ამიწია ორმოც გრადუსამ- 
დე. თავს ძალიან ცუდად ვგრძნობდი. მაგრამ, როგორც კი 
კიევში დავეშვით და აეროპორტიდან გამოვედი, უეცრად ძა- 
ლიან კარგად გავხდი, დავმშვიდდი - სახლში ვარ. ტემპერა- 
ტურა დაეცა და მეტი აღარც ამწევია. 

გამოვიდა, რომ უკრაინამ ჩემზე მშობლიური მიწის 
ეფექტი მოახდინა. ამის შემდეგ, ამერიკაში უკვე თავს ნორ- 
მალურად ვგრძნობდი. უკრაინაში ხშირად ვიმყოფებოდი მას 
შემდეგაც, რაც 1995 წელს საქართველოში დავბრუნდი. 

1998 წელს, ლეონიდ' კუჩმა გავიცანი. მაშინ შევარდნაძე 
სტუმრობდა უკრაინას ოფიციალური ვიზიტით. უკრაინის 
პრეზიდენტთან ერთ მაგიდასთან აღმოვჩნდი. შემდეგ კუჩ- 
მამ ცალკე მიმიღო. ეს მისი მხრიდან დემონსტრაციული ჟეს- 
ტი იყო. რატომღაც მოვეწონე. მან დიდი დრო დამითმო. 2004 
წლის გაზაფხულზე, ის ძალიან დამეხმარა: საქართველოს 
ვერტმფრენები მოაწოდა, რომელთა დახმარებითაც წესრი- 
გი აღვადგინეთ შევარდნაძის პერიოდში განდგომილ აჭარა– 
ში. 

2001 წელს, პეტერბურგში, ბორის ნემცოვმა, მემარჯვენე 
ძალთა ყრილობა მოაწყო. იქ პირველად ვნახე ვიქტორ იუშ- 

ჩენკო. ის ძალიან მომეწონა. ამის შემდეგ, ტელეფონით ხში- 
რად ვეხმიანებოდით ერთმანეთს. 

2003 წლის ნოემბერში ჩვენში ვარდების რევოლუცია მოხ- 
და. ძალიან დაღლილი ვიყავი მთელი იმ უძილოღამეებისა და 
დაძაბულობის გამო. გამოსაძინებლად კიევში გავფრინდი. 
„პრემიერ-პალასში" ავიღე პატარა ნომერი და ორი ღამე გა- 
დაბმულად მეძინა. შემდეგ კრეშჩატიკზე გავედი და მივხვ- 
დი, რომ ადამიანები მცნობდნენ. 

თავიდან ვფიქრობდი, რომ მეჩვენებოდა. უცებ მესმის, 
მეტროსთან შეკრებილი ვიღაც „ლოთ-ბაზარები“ მიძახიან: 
„ეი, სააკაშვილო, მოდი აქ, თითო ჭიქა ერთად დავლიოთ“. 
მივხვდი, რომ ინკოგნიტოდ დარჩენა არ გამომივიდოდა. 
თუმცა, არც ხელისუფლება მაშორებდა თვალს. მითვალთ- 
ვალებდნენ. შევდივარ აბსოლუტურად ცარიელ მაღაზიაში, 
იქ კი ორი ტიპი დგას, ზურგით ჩემკენ და გაზეთს კითხულო- 
ბენ და აშკარად მითვალთვალებენ. მსგავსი სიტუაცია სხვა- 
განაც განმეორდა. 

იუშჩენკომ ვიღაცისგან შეიტყო, რომ მე ჩამოვედი. 
მასთან, ზუსტად იმ დროს, ოპოზიციის საბჭო უნდა შეკრე- 
ბილიყო. იუშჩენკომ მიმიწვია, თათბირში მონაწილეობა რომ 
მიმეღო. მათ ჩვენი გამოცდილება აინტერესებდათ - როგორ 
ჯობდა არჩევნების ჩატარება. ვურჩიე: არჩევნებს თქვენ, რა 
თქმა უნდა, ჩაატარებთ, თუმცა რევოლუცია მაინც დაგ- 
ჭირდებათ. რა რევოლუცია?! - წამოიძახა იუშჩენკომ - ეს უკ- 
რაინაა და არა საქართველო. 

შემდგომშიც მრავალჯერ მსმენია, რომ უკრაინა სა- 
ქართველო არ არის. მაგრამ, იქ იყო ერთი ადამიანი, რომელ- 
საც სტუდენტური მერხიდან ვიცნობდი - პოროშენკო. ის 
სწორედჩემი ამ სიტყვებით დაინტერესდა და კრების შემდეგ 
მთხოვა მომეყოლა, თუ როგორ კეთდება რევოლუცია. კალა- 
მი და ქაღალდი მოიმარჯვა. ჩამოთვლა დავიწყე: დაგჭირდე- 
ბათ კარვები, როკ-ჯგუფები, თბილი ტანსაცმელი და სასურ- 
ველია მოიგონოთ რაღაც ახალი ბრენდი. მან ყველაფერი 
ჩაიწერა. 

ორი დღის შემდეგ, რაღაც მიზეზის გამო, იუშჩენკომ და 
ტიმოშჩენკომ ისევ იჩხუბეს. პოროშენკომ მთხოვა, მედია- 
ტორობა მეკისრა. სამი საათის განმავლობაში მათ ერთმა- 
ნეთთან ვარიგებდი, რესტორან „დავინჩიში“, რომელიც დიდ 
ჟიტომირსკაიაზე მდებარეობს, კიევის ცენტრში. მაშინ უფ- 
რო ახლოს გავიცანი იულია. 

როდესაც ნარინჯისფერი რევოლუცია დაიწყო, ამ მოვლე- 
ნით ვცხოვრობდი. მუდმივად ჩართული მქონდა მეხუთე არ- 
ხი. პოროშენკო კი - მან ხომ ყველაფერი ჩაიწერა - ყველაზე 
მომზადებული აღმოჩნდა. მომიტინგეებს ჰქონდათ კარვე- 
ბიც, როკ-ჯგუფებიც და ბრენდიც - „ნარინჯისფერი რევო- 

ლუცია". 
უკრაინისაგან განსხვავებით, ჩვენი რევოლუციის სა- 

ხელწოდება სპონტანურად წარმოიშვა. როდესაც პარლამენ- 
ტში შევდიოდით, მინდოდა მეჩვენებინა, რომ იარაღი არ 
გვქონდა და მეგობარს, დათო მუმლაძეს, ყვავილების საყიდ- 

ლად გაქცევა ვთხოვე. ბოლო მომენტში - ჩვენ უკვე შევდიო- 
დით - ის ვარდების დიდი თაიგულით მოვიდა. მე კი ყველას 
თითო-თითო ვარდი დავურიგე. როდესაც დარბაზში შევე- 
დით, CMM-ის რეპორტიორმა - რაიან ჩიკლოტმა, რომელმაც 

მთელი ეს დღეები თბილისში გაატარა, წამოიძახა: „ეს გამო- 
იყურება, როგორც ნამდვილი ვარდების რევოლუცია“! სა- 
ხელწოდებაც სწორედ ამ სპონტანური ფრაზიდან წარმოიშ- 
ვა. ყველაფერი ეს უპრეცედენტო ეთერის დროს მოხდა, რო- 

დესაც CMM, პირდაპირ ეთერში, კომერციული ჭრების გარე- 

შე, 4 საათის განმავლობაში აშუქებდა თბილისში მიმდინარე 

პროცესებს. ამის წყალობით, მთელ მსოფლიოში, საყოველ- 
თაოდ ცნობილები გავხდით. შეიძლება ითქვას, რომ ეს იყო 
ისტორიაში პირველი, პირდაპირ ეთერში გადაცემული, რე- 

ვოლუცია. 
უნდა ითქვას, რომ ამერიკელმა ჟურნალისტებმა მაგრად 

აგვიბეს მხარი. სახელმწიფო დეპარტამენტში ერთ ნაწილს 
სრულიად არ უხაროდა ჩვენი რევოლუცია. ამერიკის ელჩი, 
რიჩარდ მაილსი, ყველანაირად ხელს გვიშლიდა. ის დღემდე 
ჩემზე ათასგვარ სისაძაგლეს წერს. მაგრამ, CMM-მა ჩვენი 
მხარდაჭერა გადაწყვიტა, ამიტომ შემეძლო, ნებისმიერ 
დროს, მათთვის დამერეკა და პირდაპირ ეთერში ჩავრთული- 
ყავი. ქართული არხებიდან ჩვენ გვაჩვენებდა, ძირითადად, 
„რუსთავი- 2“, თუმცა ისიც საკმაოდ გვიან ჩაერთო მოვლე- 
ნათა გაშუქების პროცესში. 

უკრაინაში ბრენდი -„ნარინჯისფერი“- წინასწარ იყო 
მოფიქრებული. სატელევიზიო ბლოკადის გარღვევა, CMM- 

ის დახმარების გარეშე, გაცილებით რთული აღმოჩნდა. კი- 
ევში გავგზავნე პარლამენტის წევრი - გივი თარგამაძე, რო- 

მელსაც ჩვენი რევოლუციური გამოცდილება ჰქონდა. კიევ- 
ში ძალიან ბევრი ქართველი ჟურნალისტი იმყოფებოდა. თა- 

ნარინჯისფერი მაიდნის გამარჯვებას აღვნიშნავთ. კიევი, 2005 წ. 

ვიდან, მსოფლიო სწორედ !ჩჩვენი არხების მეშვეობით იტყობ- 

და, თუ რა ხდებოდა უკრაინაში. უცხოელი კორესპონდენტე- 

ბი მათ IMVVVმV-ის იყენებდნენ. 
პოროშენკომ დამირეკა და მთხოვა, დავხმარებოდი მეხუ- 

თე არხთან დაკავშირებით, რომლის მიღებაც მხოლოდკიევ- 

ში შეეძლოთ. აბაშიძის გაქცევის შემდეგ, ჩვენს ხელში აღ- 

მოჩნდა აჭარული არხი, რომელიც ქართულ, რუსულ და ინ- 
გლისურ ენებზე ტრანსლირებდა მთელ მსოფლიოში. აბაში- 
ძე,რომელიც კონტრაბანდითა და ფულის გათეთრებით გამ- 

დიდრდა და პირადი განდიდების მანიით იყო შეპყრობილი, 

თვითრეკლამაზე არანორმალური რაოდენობის ფულს ხარ- 
ჯავდა. არხი ყველა თანამგზავრზე იყო, კონტრაქტით მას კი- 
დევ ორი წელი შეეძლო მაუწყებლობა მთელ მსოფლიოზე. გა- 

დავწყვიტეთ, აჭარის არხის ნაცვლად, ამ თანამგზავრებზე 
მეხუთე არხი დაგვეყენებინა. დავურეკე ნაცნობებს ოდესა- 
სა და ხარკოვში: „იღებთ მეხუთე არხს?“ მათ დამიდასტუ- 

რეს... შემდეგ კი, მისი ყურება შეეძლო ყველას, ვისაც კი თა- 

ნამგზავრული ანტენა ჰქონდა. 
იუშჩენკოს გუნდში გამუდმებული შეხლა-შემოხლა იყო. აშ- 

კარად ხასიათით ვერ ეწყობოდნენ. ის სხვებზე გაცილებით 
ფრთხილი იყო. ერთხელ იულია მირეკავს: „იუშჩენკო საღამოს 

ცხრა საათზე წავიდა სახლში, მაიდანზე კი ძალზე დაძაბული 
სიტუაციაა. შემიძლია, მას მაიდანზე დაბრუნება მოვთხოვო? 
ის ყურმილს არ იღებს.“ მისი მოძებნა მე მომიხდა და ვთხოვე, 
დაბრუნებულიყო მაიდანზე. ისინი, უბრალოდ, ტემპერა- 

მენტით განსხვავდებოდნენ ერთმანეთისგან. ტაქტიკის კუთ- 
ხით, მე გაცილებით მეტი საერთო იულიასთან მქონდა. მას მუ- 
დამ შეტევა უნდოდა, მთავრობის პროვოცირება სურდა, რათა 

მათ შეცდომები დაეშვათ. მეჩვენებოდა, რომ ასე იყო საჭირო. 

ამაში ის შესანიშნავი იყო. იუშჩენკო კი, მოლაპარაკებებისთ- 

ვის და მუდმივად კომპრომისებისთვის იყო განწობილი. 
ნარინჯისფერ რევოლუციამდე რამდენიმე თვით ადრე,ყი- 

რიმში, კუჩმას დაბადების დღეზე ვიყავი. ვაპირებდი მისთვის 
ორმოცდაათი ბრონეტრანსპორტიორის, ექვსი ვერტმფრე- 

ნის და ა.შ. თხოვნას. ჩვენ შეხვედრამდე, წინა დღით, მასთან 
პუტინი სტუმრობდა და კუჩმამ მთხოვა, რომ მეორე დღეს 
ჩავსულიყავი, რუსები რომ არ გაეღიზიანებინა და მეც ცალ- 

კე დამლაპარაკებოდა. 
აეროპორტიდან სახელმწიფო რეზიდენციისაკენ მიმა- 

ვალი მთელი გზა იანუკოვიჩის ბილბორდებით იყო ავსებუ- 
ლი და მისი პარტიის ფერებით მორთული. „აბა, ნახე იმ ბან- 
დიტის ბილბორდები?“ - შესვლისთანავე მკითხა კუჩმამ. -– 
„იმედი მაქვს, რომ მას არ აირჩევენ. და თუ მაინც აირჩევენ, 

კარგი დღეც დაადგებათ. მას ჯერ კიდევ არ იცნობენ. აი,მა- 

შინ კი დამაფასებს ხალხი. შენი მეგობარი იუშჩენკო კი, აბ- 

სოლუტურად უწყინარია. ის გაცილებით მეტად მესიმპათი- 
ურება. მართალია, მას თაფლის და ფუტკრის გარდა ცოტა 
რამ აინტერესებს, მაგრამ მიმაჩნია,რომ უკრაინისთვის იუშ- 
ჩენკო უკეთესი იქნება.“ ამის მოსმენა ჩემთვის ძალიან მოუ- 
ლოდნელი იყო. 

კუჩმა ნამდვილად არ იყო იანუკოვიჩის მხარეს. ის ყოველ- 
თვის ორმაგ თამაშს თამაშობდა. ვფიქრობ, გულის სიღრმე- 
ში, იმედოვგნებდა, რომ ქაოსი დაიწყებოდა და ხალხი მას, ამა 
თუ იმ ფორმით, დარჩენას სთხოვდა. 2004 წლის შემოდგომა- 

ზე, ჩვენ ურთიერთობა გვქონდა. არჩეგნებზე ბევრი დამკ- 
ვირვებელი გავაგზავნეთ. კუჩმა ამას მიესალმა. 

რევოლუციის შემდეგ, უკრაინაში ახალ წელს დავბრუნდი. 
ერთ დღეს ბესარაბკასთან გამოვედით და მთელი კრეშჩატი- 
კი გავიარეთ. იულიასთან, იუშჩენკოსთან და რუსლანასთან 
ერთად სცენაზე ავედი. რუსლანა ჰიმნს მღეროდა. ერთბა- 
შად მოვუყარე თავი უკრაინულის მთელ ჩემს მარაგს და 

სიტყვით უკრაინულად გამოვედი. ინაუგურაციის წინ იუშ- 
ჩენკომ ბუკოვილში დამპატიჟა. კურორტი ის-ის იყო იწყებ- 
და განვითარებას. პირველ დღეს საბაგიროზე გავედით და იქ 
ნამდვილ პოსტრევოლუციურ სიტუაციას შევესწარით, რაც 
ჩემთვის საქართველოდან უკვე ნაცნობი იყო. უამრავი ახალ- 
გაზრდა შეკრებილიყო: 

ყველა ხელს გვიქნევდა, ცდილობდნენ ჩვენთან სურათე- 
ბი გადაეღოთ. ასეთ ადამიანებთან ერთად სასწაულების 
მოხდენა შეიძლება, ისინი ახალი იდეებისთვის უფრო გახს- 
ნილები არიან, ვიდრე ქართველებიც კი. უბრალოდ, მათ იმ- 

პულსი უნდა მისცე და მაშინ ვეღარავინ შეაჩერებს. ვუთხა- 
რი მაშინ იუშჩენკოს, „ძალიან გაგიღიმა ბედმა და არ გაუშვა 
ეს შანსი ხელიდან, ვიქტორ!" 

იუშჩენკო თავს მუდმივად ძალიან ცუდად გრძნობდა. 
დღეში ორი-სამი საათი სამედიცინო პროცედურები უტარ- 
დებოდა. მოვილაპარაკეთ, რომ ხელს მოვაწერდით ერთობ- 
ლივ დეკლარაციას და პრესკონფერენციას მოვაწყობდით. 
სამჯერ მოვიწვიეთ ჟურნალისტები და სამჯერ დავაპირეთ 
პრესასთან შეხვედრა. მაგრამ, ყოველ ჯერზე, იუშჩენკო ცუ- 
დად ხდებოდა და ყველაფრის გადადება გვიხდებოდა. არა- 
თუ რაიმე გადაწყვეტილების მიღება, ფეხზე დგომაც კი არ 
შეეძლო. გამაოგნებელი სიტუაცია იყო. მინისტრობის კან- 
დიდატები ბუკოველში შეიკრიბნენ, ირგვლივ ყველა აგარა- 

კი იქირავეს, ცდილონდნენ ვიქტორ ანდრეევიჩთან მოხვედ- 

რას, მაგრამ ის არავის იღებდა. 

ბუკოველშივე გადაწყდა ყველაფერი. იუშჩენკო სულორ- 
ჭოფობდა, ვინ დაენიშნა პრემიერად: იულია, თუ პოროშენკო. 
მისი მეუღლე, კატია, იულიას წინააღმდეგ იყო განწყობილი. 
მაგრამ ტიმოშენკო რევოლუციის რეალური ლიდერიიყო.ის 
მაინც არსად წავიდოდა და ჩემი რჩევა იყო იულიას დანიშვ- 
ნა და მისი მაქსიმალურად ინტეგრირება. 

როდესაც ტიმოშენკო ოფიციალური ვიზიტით პირველად 
ესტუმრა საქართველოს, ის ვენახების დასათვალიერებლად 
და არაფორმალურ გარემოში სასაუბროდ ვერტმფრენით წა- 
ვიყვანე. უკანა გზაზე ცუდი ამინდი იყო და ვერტმფრენს აჯან- 
ჯღარებდა. მე უკვე აღარაფერი მინდოდა, ის კი განუწყვეტ- 
ლივ გაზის მოწოდებაზე საუბრობდა. იულია ხასიათით რადი- 
კალურად განსხვავდება იუშჩენკოსაგან, ის მტაცებელთა 
ჯიშს მიეკუთვნება. ამავე დროს სულით ხორცამდე პოლიტი- 
კოსი იყო და ყველაფერი დანარჩენი მისთვის მეორადი იყო. 

2005 წელს არტეკის იუბილეზე ჩავედი. იუშჩენკომ ყველა- 
ნი ყირიმში შეკრიბა. ტრანსპორტის მინისტრმა, ჩერვონენ- 

კომ, მე და ახალი მთავრობის რამდენიმე უკრაინელი მინისტ- 
რი, საკუთარ იახტაზე მიგვიწვია. მათი საუბრების მოსმენის 
შემდეგ მივხვდი, რომ ქვეყანას არავითარი შანსი არ ჰქონდა. 
ისინი საკუთარ ინტერესებზე საუბრობდნენ: წილებზე, მიწებ- 
ზე, ბიზნესზე. საქართველოში ჩვენ სრულიად სხვა საუბრები 
გვქონდა - განსხვავებული, როგორც ცა და დედამიწაა. ესენი 

კი ძველი ყაიდის ადამიანები იყვნენ, უფრო მეტად გაუ- 
მაძღარნი,ვიდრე კუჩმას ხალხი. ისეთი შთაბეჭდილება იქმნე- 
ბოდა, თითქოს დრო იხელთეს და გადაწყვიტეს, რომ მათი 
დრო დადგა. 

ეს განცდა საბოლოოდ განმიმტკიცდა, როცა ერთი წლის 

შემდეგ, კიევში ოფიციალური ვიზიტის დროს, იუშჩენკოსთან 

ვიზიტის წინა დღეს მომადგნენ პოროშენკო და დავით ჟვანია 
სასტუმროში შემდეგი ტექსტით: „უთხარი შენს მეგობარს ხვალ, 
რომ ჩვენ ნარინჯისფერი რევოლუციის აქციები ვიყიდეთ თა- 
ვის დროზე და დივიდენდების გადახდის დრო მოვიდა". რა 
თქმა უნდა, მე ის ადამიანი არ ვიყავი, ვისაც ასეთი ენით შეიძ- 
ლება ელაპარაკონ და ცხადია არც იუშჩენკოს გადავეცი რამე. 

საქართველოსა და უკრაინას შორის განსხვავება თაო- 
ბათა საკითხში მდგომარეობდა. ნარინჯისფერი რევოლუცი- 
ის შემდეგ, უკრაინის მთავრობაში ჩვენზე უფროსი თაობა 

მოვიდა. ჩვენშიც, ზუსტად ასეთი სხვაობა იყო წინა თაობის 
ქართველებთან, რომელთაც მიეკუთვნებოდნენ, მაგალი- 
თად, ნინო ბურჯანაძე და მისი მეუღლე - ამ წყვილს ძირითა- 
დად ფული და პირადი კომფორტი აინტერესებდა. ჩვენს გუნ- 
დში ყველაზე უფროსი მე ვიყავი, მაგრამ მეც კი უნივერსი- 
ტეტში ვსწავლობდი, როცა საბჭოთა კავშირი დაიშალა. ისი- 
ნი კი, რომლებმაც რამდენიმე წელი მოასწრეს საბჭოეთში 
მუშაობა, სისტემის ნაწილად იქცნენ. აი, ასეთი ადამიანები 

მოვიდნენ უკრაინის მთავრობაში. 
იგრძნობოდა, რომ საბჭოთა მემკვიდრეობა იუშჩენკოსაც 

უშლიდა ხელს. მისი მომხვეჭელობაში დადანაშაულება შე- 
უძლებელია. ის იდეალისტი იყო, მაგრამ, ფსიქოლოგიურად, 

უჭირდა მუშაობა არასაბჭოთა თაობების ადამიანებთან. 
ყველაფრის მიუხედავად, ისინი გაცილებით სჯობდნენ 

უკრაინის პოლიტიკური სპექტრის მეორე ნაწილს. 
მახსოვს, 2004 წელს, პირველად ვეწვიე უკრაინას, ოფიცი- 

ალური ვიზიტით. კონცერტს ვესწრებოდით. ჩემგან მარჯვნივ 

პრეზიდენტი კუჩმა იჯდა, მარცხნივ - პრემიერი იანუკოვი- 
ჩი. კუჩმა ეკითხება მას: „აბა, რას იტყვი, ვიტია, ზვიაგილსკი 
არ გამოჩენილა?“ „- რას ბრძანებთ?!“ - პასუხობს იანუკოვი- 
ჩი - „ის რომ გამოჩენილიყო, ბიჭები ხომ დიდი ხნის წინ გაა- 
საღებდნენ.“ პრემიერი ეუბნება პრეზიდენტს, რომ ვიღაცის 

„გასაღებაა" საჭირო! უფრო მეტიც, იანუკოვიჩი აშკარად არ 
ხუმრობდა. 

ერთხელ, ნარინჯისფერი რევოლუციიდან დიდიხნის შემ- 

დეგ, იანუკოვიჩთან რამდენიმე საათიანი ლაპარაკი მქონდა. 
საუბრის უმეტესი ნაწილი მან იულიას დაუთმო. ასახელებ- 
და მის კრიმინალურ - მოგონილ თუ რეალურ - საქმეებს. 
მხოლოდ ამის შემდეგ გადავიდა სხვა თემებზე. ასეთივე სა- 
უბრები ჰქონდა ყველა უცხოელთან. ამ ქალით, პირდაპირ, 
შეპყრობილი იყო. 

იანუკოვიჩმა ისიც გამიმხილა, რომ დიდხანს ვერ იღებდა 

გადაწყვეტილებას, ეყარა თუ არა კენჭი პრეზიდენტობაზე 
მეორედ. რჩევისთვის ბერი ზოსიმესთვის მიუმართავს. იმას 
უთქვამს, რომ პასუხისთვის ჯერ მზად არ იყო, მაგრამ დაჰ- 
პირებია, რომ რაიმე ნიშანს მისცემდა. რაღაც დროის შემდეგ, 
ბერი გარდაცვლილა. იანუკოვიჩი პანაშვიდზე მისულა და 
კუბოსთან გაჭიმულ რიგში ჩამდგარა. მისი მონათხრობით, 
როდესაც ის მიცვალებულის ხელს შეხებია, ხელი განძრეუ- 
ლა, თავზე გადასმია და ისევ დავარდნილა. იანუკოვიჩისთ- 
ვის ეს ნიშანი აღმოჩნდა. ის ამის შესახებ, როგორც უტყუარ 
ფაქტზე, ერთი შეხედვით, მთელი სერიოზულობით მიყვებო- 
და, თუმცა, მე მაინც ვუშვებ, რომ თვალთმაქცობდა. 

იანუკოვიჩის ნორმალურ ადამიანად აღქმა შეუძლებელი 
იყო. ჩემს მეგობრებს კიევის შემოსასვლელში ჰქონდათ პა- 
ტარა რესტორანი, რომლის წართმევასაც დონეცკელი რეი- 
დერები უპირებდნენ. მეგორებმა დახმარება მთხოვეს. ამის 
შესახებ ვაშინგტონში ბირთვულ სამიტზე მოვუყევი იანუკო- 
ვიჩს. თან დარწმუნებული ვიყავი და შესავალიც გავუკეთე, 
რომ ამხელა უკრაინის პრეზიდენტისთვის პატარა რესტორ- 
ნის ამბავი ძალიან უმნიშვნელოა და ბოდიშიც მოვუხადე, 
რომ ამაზე დროს ვაკარგვინებდი. თურმე სად ვარ? აღმოჩნ- 
და, რომ ამ ამბის შესახებ ყველაფერი იცოდა. ისეთი დეტა- 

ლების მოყოლა დამიწყო, მაშინვე მივხვდი, რომ რეიდერების 
უკან თავადვე იდგა და აქტიურადაც იყო ჩართული. 

უკრაინა საქართველოზე ბევრად დიდი ქვეყანაა. ჩემს სამ- 
შობლოში არასოდეს გამომიჩენია დიდი ინტერესი,ვის ეკუთ- 

ვნოდა რომელიმე კომერციული პროექტი. როცა ქვეყნის ლი- 
დერი ასეთი რამეებით არის დაკავებული, არ მგონია, რომ 
მას ქვეყნის სამართავად დარჩეს დრო. 

ერთხელ, ნიუიორკში, გაეროს გენერალურ მდივანთან 

ვიმყოფებოდი სადილად. მაგიდასთან ილჰამ ალიევთან,პო- 
ლონეთის პრეზიდენტ - კომაროვსკისთან და იანუკოვიჩთან 
ერთად დამსვეს. არ ვიცოდი ამ უკანასკნელთან რაზე მესა- 
უბრა. წაკითხული მქონდა,რომ უკრაინაში იუსტიციის საბჭოს 

ქმნიდნენ და იანუკოვიჩს ვკითხე, გატარდებოდა თუ არა სა- 
სამართლო რეფორმა. მან მიპასუხა: „მაგათ ვუჩვენებ სეირს.“ 
და დაიწყო პირად საკუთრებაში გადასაყვან მეჟოგორიეზე მო- 
ყოლა, იმაზე, თუ როგორ მოსთხოვა უზენაესი სასამართლოს 
თავმჯდომარემ 50 მილიონი ქრთამად, მან კი მხოლოდ ოცი 
გადაუხადა. 

იანუკოვიჩი, მისი თქმით, ფულის ოფშორში გადარიცხვას 
სთავაზობდა, მაგრამ სასამართლოს თავმჯდომარეს სურდა, 
რომ მთელი თანხა, ნაღდი ფულით, მის აგარაკზე მიეტანათ. 

ამის ნაცვლად, იანუკოვიჩმა ქრთამი მას პირდაპირ უზენაეს 
სასამართლოში მიუტანა. მიიტანა დღისით, მზისით, ოცდო- 
ლარიანი კუპიურებით, ბევრი ჩემოდნით. იანუკოვიჩი მეუბ- 
ნება: „ამის შემდეგ, გაბედავს ის ჩემ წინააღმდეგ წასვლას? 
ვერა! ყველამ ყველაფერი დაინახა.“ 

ამას ყველას თანდასწრებით ყვებოდა. მახსოვს, რა რეაქ- 
ცია ჰქონდათ მათ,ვისაც რუსული ესმოდა - ისინი გაოგნებუ- 
ლები შესცქეროდნენ ერთმანეთს. 

2005 წელს, იანუკოვიჩი ჯერ კიდევ ოპოზიციაში იყო. იუშ- 
ჩენკო მთხოვდა, რომ მას არ შევხვედროდი. მე არ დავუჯე- 
რე და აეროპორტისკენ მიმავალ გზაზე, კაფე „კაზაჩოკში“ 
შევხვდი იანუკოვიჩს. ცოტა ხნით ადრე, იუშჩენკოს ვეუბნე- 
ბოდი, რომ გვინდოდა რამდენიმე სამგზავრო თვითმფრინა- 
ვის,/MI-142-ის შეძენა. მაგრამ, უკრაინას არ ალმოაჩნდა საკ- 
მარისი რაოდენობის მზა თვითმფრინავები. ეს ისტორია 
იანუკოვიჩს მოვუყევი. მითხრა, რომ გამზადებული უდგას 
სამი /MIL- 142 და შეუძლია ხვალვე მოგვყიდოს ჩვენთვის ხელ- 
საყრელ ფასად. მას სახელმწიფოზე მეტი თვითმფრინავი 
ჰქონდა! მიუხედავად იმისა, რომ ეს პიროვნება იმ დროს 
ბევრს ჩამოწერილი ყავდა. 

თავს მშვენივრად გრძნობდა. მზად იყო, თვითმფრინავე- 
ბიც კი მოეყიდა ჩვენთვის. რა თქმა უნდა, მისგან მაინც არ 
ვიყიდდით. მაგრამ, მისმა თავდაჯერებულობამ გამაოგნა. 

ამის შესახებ იუშჩენკოს მოვუყევი,ის კი მეუბნება: დასავ- 
ლეთი და აღმოსავლეთი ერთმანეთთან უნდა შევარიგოთ. 
ვფიქრობ, ეს იმიტომ თქვა, რომ როგორღაც მოახერხა ახმე- 
ტოვთან მოლაპარაკება. იუშჩენკოს გუნდისთვის ეს აღ- 
მოსავლეთში შესასვლელი ბილეთი იყო. 

პუტინთან პირველი შეხვედრის შემდეგ იუშჩენკომ მითხ- 
რა, რომ მასთან მუშაობა შესაძლებელი იყო. ვუპასუხე, რომ 
ერთი წლის წინ მეც ზუსტად იმავეს ვფიქრობდი: „ექვსი თვე 

მოიცადე და ჩვენ ისევ დავუბრუნდებით ამ თემას.“ ის ხომ 

პუტინმა მოაწამლვინა, 2004 წელს. დარწმუნებული ვარ,რომ 
იუშჩენკომ ამის შესახებ იცოდა, მაგრამ უნდოდა, დაევიწყე- 

ბინა. ეს მის მაღალ სულიერებაზე მეტყველებს. 
პუტინს ის პირველივე წამიდანვე ეზიზღებოდა. ისინი გან- 

სხვავებული კულტურის ადამიანები იყვენენ. მათ შორის შე- 
უძლებელი იყო რაიმე სერიოზული შეთანხმება. პუტინს ასე- 
თივე ზიზღის გრძნობა ჰქონდა იულიასადმი. მას „ნაწნავიან 

გოგონას“ ეძახდა. პუტინს მიაჩნდა, რომ ვინაიდან იულია 
ფულს რუსეთში შოულობდა, ამიტომ მას მხოლოდ ფული 
აღელვებდა და მისით მანიპულირება ყოველთვის შესაძ- 

ლებელი იქნებოდა. 

მე ვნახე,თუ როგორ ეუხეშაიაცენიუკი პუტინს. ის მაშინ სა- 
გარეო საქმეთა მინისტრი იყო. 2007 წელს, ტაჯიკეთში CLII სა- 

მიტი იმართებოდა. იმ დროისთვის, იუშჩენკო უკვე აღარ ესწ- 

რებოდა ამ სამიტებს, იაცენიუკი კი წავიდა. ის ორმოცი წუთის 

დაგვიანებით შევიდა დარბაზში, დაჯდა და მომენტალურადკა- 
მათი დაიწყო დღის წესრიგთან დაკავშირებით, თან შიგადაშიგ 

დემონსტრაციულად უკრაინულ სიტყვებს ურევდა. პუტინს 
თვალები შუბლზე აუვიდა: რას ბედავს ეს თავხედი ყმაწვილი, 
რომელსაც ცხოვრებაში პირველადხედავს? იაცენიუკი კი,თა- 
ვის გამოსვლაში, უკრაინულ სიტყვებსაც ურევდა. ასე იქცეო- 

და, ხანდახან, იუშჩენკოც. ვფიქრობ, სპეციალურად. 
2013 წელს დარწმუნებული ვიყავი, რომ უკრაინაში რევო- 

ლუცია მოხდებოდა. სექტემბერში უკრაინელ მეგობრებს 
ვხვდებოდი.ისინი ჩიოდნენ უკრაინელიხალხის პასიურობის 
გამო: „არავის სჯერა რამის, ოპოზიცია არავის უყვარს.“ მე 
კი ვეუბნებოდი, რომ სწორედ ახლა იწყებოდა ყველაფერი. 

როდესაც მეორე მაიდანი დაიწყო, ნიუიორკიდან ვარშავა- 
ში გადავფრინდი,რათა ევროპელი დეპუტატებისგან ჯგუფი 
შემეკრიბა და კიევში ჩამეყვანა. ოტელში დაებინავდი და ნა- 
ცნობებთან რეკვას შევუდექი. ოთხი დღის განმავლობაში ათ 

კაცს მოვუყარე თავი. ესენი იყვნენ: პოლონეთის ექს-პრემი- 

ერი ეჟი ბუზეკი, ევროპარლამენტის დეპუტატი - ელმარ 
ბროკი, რამდენიმე პოლონელი, ინგლისელი და ბელგიელი. 

აეროპორტში ალყაში მომაქციეს და სასაზღვრო კონტროლი 

გამატარეს. პირდაპირ მიტინგზე მივედით. ყველანი სცენა- 

ზე ავიდნენ და სიტყვით გამოვიდნენ. 

L რეპ, : ი      

    
IM ბბ ა2თ 

მაიდანი 2013 

მოედნის მეორე მხარეს გავემართე. იქ ბევრი ხალხი არ 
იყო, ძირითადად, ცუდად ჩაცმული მოხუცები. ახალგაზრდე- 
ბი თითქმის არ ჩანდნენ. ყველა შემომეხვია და ტაშს მიკრავ- 
და. მოგვიანებით ბროკმა მკითხა, რისთვის ჩამოვიდნენ ისი- 
ნი აქ, თუკი მე ვარ საყოველთაო ყურადღების ცენტრში და 

მათი თანდასწრებით ცირკს ვაწყობ. ღმერთმანი, ამას სპე- 
ციალურად არ ვაკეთებდი. 

კიევში სამ დღეს დავყავით. ყოველ დღე კლიჩკოსა და პო-– 
როშენკოს ვესაუბრებოდი. 

ერთ-ერთ შეხვედრაზე, იაცენიუკმა კამათი დამიწყო. პო- 
როშენკომ კი განაცხადა, რომ „ჩვენ, ქართველებს, უკვე 
გვქონდა მიღებული გამოცდილება 2003-ში და ყველაფერი, 

რასაც მიშა ამბობს, გამართლდა. მასთან კამათს გვირჩევნია 
კარგად მოვუსმინოთ, რას ამბობს .“ ყოველთვის ვაცხადებ- 
დი, საჭიროა მთავრობა ვაიძულოთ რომ შეცდომები დაუშ- 
ვას. მისი პროვოცირება უნდა მოვახდინოთ. მხოლოდ პო- 
როშჩენკო და ტაგნიბოკი მეთანხმებოდნენ. 

შემოვიდა აღელვებული კლიჩკო. გვაცნობა,რომ იანუკოვიჩ- 
მა ყველა ჩვენგანის დაპატიმრების ბრძანება გასცა. - „ეს ხომ 
შესანიშნავია!" - წამოიძახა საქართველოს პარლამენტის ვიცე- 
სპიკერმა, გიორგი ბარამაძემ. ყველამ, როგორც გიჟს, ისე და- 

უწყო ყურება. ვერაფრითხვდებოდნენ,რა იყო აქ სასიხარულო. 
მალე, უკრაინელ ლიდერებთან ერთად, მიუნხენში გავფ- 

რინდი. პირველი მგზავრობის შემდეგ, ორ წელზე მეტ ხანს, 
საზღვარზე „განითლებული“ ვიყავი. ყოველ ჯერზე დიდიხა- 
ნი მიხდებოდა საპასპორტო კონტროლის გავლა. ახალი ხე- 

ლისუფლების დროსაც კი ასე ნელა ცვლიდა გადაწყვეტილე- 
ბას უკრაინული ბიუროკრატია. 

ასე გრძელდებოდა მანამდე, სანამ სკანდალი არ მოვაწყე. 
პრეზიდენტი პირადად ჩაერია, რათა აღრიცხვიდან მოვხს- 
ნილიყავი. მოგვიანებით, იმავე პრეზიდენტს ხელი არ შეშლია 
ისევ პერსონა ნონ გრატად გამოვეცხადებინე. 

«#»#»”#» 

როდესაც 2014 წლის თებერვალში ყირიმის მოვლენები 
დაიწყო, სრულიადაც არ გამკვირვებია. ჯერ კიდევ 2008 
წელს ვამახვილებდი ყურადღებას ყირიმის ანექსიის საშიშ- 
როებაზე. არავინ მიჯერებდა. ყველა აცხადებდა, რომ თათ- 
რები ამას არ დაუშვებდნენ. 

იანუკოვიჩის გაქცევის შემდეგ, მჭიდრო ურთიერთობა 
მქონდა ნალივაიჩენკოსთან, რომელიც რევოლუციის შემდეგ 
სათავეში ედგა უკრაინის უშიშროების სამსახურს. ჩვენ დი- 
დი ხნის ნაცნობები ვიყავით. 2010 წელს, პრეზიდენტის პოს- 
ტზე კენჭისყრასაც კი აპირებდა და იმ დროისთვის საკმაოდ 
კარგი შანსებიც ჰქონდა. მისი მჯეროდა. პროგრამაც კი შე- 
ვადგინეთ. ნალივაიჩენკომ ძალიან ბევრი რამ იცოდა უკრა- 
ინული კორუფციის შესახებ და მთელი ამ ინფორმაციის გა- 
საჯაროებას აპირებდა. ამიტომ გადაწყვიტა, კენჭი აღარ 
ეყარა. თუმცა, ჩვენ მეგობრებად დავრჩით. 

| ნალივაიჩენკომ არ იცოდა იანუკოვიჩის ადგილსამყოფე- 
ლი და ისიც, თუ რამდენად შეეძლო უკრაინის უშიშროების 
ძალების ნდობა. საჭირო იყო მდევრის გაგზაგნა, მაგრამ არ 

იცოდნენ, რა სახის წინააღმდეგობას წააწყდებოდნენ. ამას 
ისიც ემატებოდა, რომ ახალი ხელისუფლება საზღვრებს ვერ 
აკონტროლებდა. ვურჩიე, განსაკუთრებით ყირიმი გაეძლი- 
ერებინათ. ასეც მოხდა, იანუკოვიჩი სწორედ ყირიმის გავ- 
ლით გაიქცა. 

როდესაც ყირიმში ის-ის იყო გამოჩნდენენ მწვანე კაცუნე- 
ბი, არავინ იცოდა, თუ ვინ იყვნენ ისინი. საუბარი მქონდა მა- 

ღალჩინოსნებთან (არ დავასახელებ მათ). ღამის ორი საათი 
იყო. კრეშჩატიკთან ახლოს, კაფეში ვისხედით. ვუხსნიდი, 
რომ მათ ჩემთან ურთიერთობის დრო უკვე აღარ ჰქონდათ, 
რომ ისინი ყირიმს კარგავდნენ. ამაზე ასეთი პასუხი მივიღე: 
„მიშა, შენ ცდები. ჩვენმა სპეცნაზელებმა ისინი ალყაში მო- 

აქციეს, მათ წყალი და დენი გავუთიშეთ. ხვალ, დღის ბოლომ- 

დე ისინი დაგვნებდებიან.“ ეს ადამიანები დიდი მაღალჩინოს- 
ნები იყვნენ, თუმცა, ღამის ორ საათზე ჩემთან ჩაის დასალე- 
ვად დრო მაინც გამონახეს. გაკვირვებული დავრჩი, ვუხსნი- 
დი, რომ ეს რუსეთია და მათი სამხედროები არ დანებდებოდ- 
ნენ. ისინი კი კვლავ იმ სისულელეს მიმეორებდნენ, რომ სა- 
ჭიროების შემთხვევაში, თათრებს იარაღს დაურიგებდნენ, 
ისინი კი არაფერს მსგავს არ დაუშვებდნენ. 

ყირიმის დაკარგვის შემდეგ წამყვან უკრაინელ პოლიტი- 
კოსებს ვაფრთხილებდი, რომ შემდეგი დონბასი იქნებოდა. 
ამაზე საგულისხმო საუბარი გვქონდა პოროშენკოსთან, სას- 
ტუმრო კონტინენტალის რესტორანში, სადაც ის მეუღლეს- 
თან, მარინასთან ერთად მოვიდა და რჩევა მკითხა, ეყარა თუ 
არა პრეზიდენტად კენჭი. ამ საუბრის დროს უცებ მითხრა: 
„შენ ხომ ხვდები, რომ სამხრეთ ოსეთი და აფხაზეთი აღარას- 
დროს დაბრუნდება, ზუსტად ასევე ჩვენც გვესმის, რომ ყი- 
რიმი არ დაბრუნდება, ამიტომ მოლაპარაკებებს დავიწყებთ 
დასავლეთთან: ისინი ჩვენ გვიღებენ ნატოსა და ევროკავ- 
შირში, ყირიმის სანაცვლოდ.“ შევეკამათე: „ჯერ - ერთი, ვინ 

გითხრა, რომ სამხრეთ ოსეთი და აფხაზეთი ქართული ტერი- 
ტორიები არ არის? ჩვენ მათ გარეშე არ შეგვიძლია და მათ 
აუცილებლად დავიბრუნებთ. მეორეც, ნუ ფიქრობ, რომ მხო- 

ლოდ ყირიმის შენარჩუნება ვერ შეძელით. მის შემდეგ, უსა- 
თუოდ, იქნება დონბასი“. ისინი კი: „არა, ეს დონბასში შეუძ- 

ლებელია, იქ ძალზე სერიოზული უკრაინელები არიან,ის ყი- 
რიმი არაა.“ 

ვფიქრობ, ყირიმის ანექსია 2015 წლის არჩევნებისთვის 
იყო გამიზნული. ჩემი გამოცდილებიდან გამომდინარე,პუ- 

ტინი სპონტანურად არაფერს აკეთებს. ის ჩქარი ადამიანი 
არ არის, მაგრამ, გაუთვალისწინებელ სიტუაციებში იბნე- 
ვა. ქართული რევოლუციაც და ნარინჯისფერი რევოლუ- 
ციაც მისთვის მოულოდნელი იყო. აი, ყირიმის ანექსიას 
რაც შეეხება, მას წინ რამდენიმეწლიანი სამზადისი უძლო- 
და. ზუსტად ასევე, ის ძალიან კარგად იყო მომზადებული 
საქართველოსთან 2008 წლის ომისათვის. მზადება ჯერ კი- 
დევ 2006 წელს დაიწყო, როდესაც ჩვენ რუსეთის უშიშრო- 
ების სამსახურის მთელი აგენტურული ქსელი ავიყვანეთ. 
პუტინი მაშინ დაიბნა, ნერვიულობდა, შეცდომას შეცდო- 
მაზე უშვებდა. შემდეგ დაჯდა და ომის გეგმის დეტალური 
დამუშავება დაიწყო. ზუსტად ასევე, მან 2015 წელს, ყირი- 
მისთვის მოამზადა სცენარი. მოსკოვში იცოდნენ, რომ 
იანუკოვიჩი წააგებდა და გეგმავდნენ უკრაინის ნაწილის 
თამაშიდან გაყვანას. დონბასთან დაკაგშირებით დარწმუ- 
ნებული არ ვარ, მაგრამ ყირიმის სცენარი არავითარ ეჭვს 

არ იწვევს. 
ვიმეორებ, პუტინი ბრინჯივით იბნევა გაუთვალისწინე- 

ბელ სიტუაციებში, მაგრამ მისი ძალა იმაშია, რომ ის ჩა- 
საფრებულია და იცდის. ბულდოგივითაა - ჩაგასობს კბი- 
ლებს და აღარ გაგიშვებს. 

დონბასში კი პუტინი გაიჭედა. მან იფიქრა, თუ ყირიმის 
სცენარი ასეთი იოლი აღმოჩნდა, მაშინ ნოვოროსიაშიც ასე- 
ვე იქნებოდა. არ ვარ დარწმუნებული, რომ დონბასთან და- 
კავშირებით მას რაიმე გეგმა ჰქონდა. აქ მოტყუვდა. ეტყობა 
სურდა, ყირიმზე მარიუპოლიდან წასულიყო. ეს ძალიან 
იოლად ეჩვენებოდა. მაგრამ, ბევრი რამ არ გაითვალისწინა, 

გაიჭედა და ტემპი დაუვარდა. უკრაინიდან ყურადღება რომ 
გადაეტანა, სირიაში შევიდა. მას უნდოდა ეჩვენებინა ყვე- 
ლასთვის, რომ ისევ თამაშის მონაწილე იყო. 

ჩანაფიქრი ასეთი იყო: ის გამოდის სირიიდან, ხოლო 

დასავლეთი რუსეთს სანქციებს უხსნის. როგორც ჩანს, ამე- 
რიკელებმა მიანიშნეს, რომ მზად იყვნენ სანქციების გასა- 
უქმებლად, თუკი ის დონბასიდან ჯარების გაყვანის შთა- 
ბეჭდილებას მაინც შექმნიდა. დასავლეთს, რუსეთის გარე- 
შეც, უამრავი პრობლემა აქვს. ობამა სანქციების მოხსნის 
მომხრეა და არ სურს რუსეთთან ურთიერთობების გაფუჭე- 
ბა. ხომ მოუხსნა სანქციები კუბასა და ირანს? დღეს ამერი- 
კელები შედარებით ყველაზე სუსტები არიან, მთელი თავი- 

სი უახლესი ისტორიის მანძილზე. 

ერთ-ერთ ინტერვიუში ობამამ უკრაინას რუსეთის ინ- 
ტერესების ზონა უწოდა. ეს რომ მას ერთი წლის შემდეგ 
ეთქვა, როდესაც ამერიკას უკვე სხვა პრეზიდენტი ეყოლე- 
ბა, საშიში არაფერი იქნებოდა. ფიქრობს ადამიანი ასე, 
მორჩა და გათავდა. მაგრამ, სულ სხვა საქმეა, როდესაც 
ამას ამბობს მოქმედი პრეზიდენტი. ამის შემდეგ, რა მნიშ- 
ვნელობა აქვს, რას იტყვის ელჩი, ცენტრალური სადაზვერ- 
ვო სამმართველო და არმია? რა თქმა უნდა, ამას რომ ამ- 
ბობდა, ობამა მიმართავდა თავის ხალხს, უხსნიდა, რომ 
ამერიკამ არ უნდა იომოს. მაგრამ, რუსეთისთვის ეს მკა- 
ფიო სიგნალი იყო. 

დარწმუნებული ვიყავი, რომ კონფლიქტი დონბასში გალღ- 
რმავდებოდა. პოროშენკო ფიქრობდა, რომ მოლაპარაკებას 
შეძლებდა. ის იმ ადამიანთა რიცხვს მიეკუთვნება; რომლე- 
ბიც მოლაპარაკებას ანიჭებენ უპირატესობას და ეს, პრინ- 

ციპში, სწორიცაა. პუტინიც, როგორც ჩანს, რაღაც მინიშნე- 
ბებს აკეთებდა იმაზე, რომ ეს შესაძლებელი იქნებოდა. 

საპარლამენტო არჩევნების წინ პუტინმა პოროშენკოს 
წინააღმდეგ დაიწყო თამაში. პოროშენკო არჩევნებზე აბსო- 
ლუტურად სამშვიდობო რიტორიკით წარსდგა, იაცენიუკი კი 
- საომარი. მოსახლეობის ერთ ნაწილს ნებისმიერ ფასად 
მშვიდობა სურდა, მეორეს - ბრძოლა და უკრაინის დაცვა. 
სამშვიდობო ფლანგზე, მთლიანად პოროშენკო დომინირებ- 
და. სწორედ მაშინ პუტინმა გაამწვავა სიტუაცია ფრონტზე, 
შექმნა გაზის პრობლემა და გააძლიერა სამხედრო რიტორი- 
კა. ეს დემონსტრაციულად გააკეთა, პოროშენკო რომ დაე- 
სუსტებინა. მას რომ კომპრომისი ნდომოდა, იაცენიუკს თა- 

მაშში არ აჰყვებოდა. 
პუტინი მარიუპოლისა ან ხერსონისთვის კი არ იბრძვის, 

მას კიევი სჭირდება. კარგად ახსოვს, რა მოხდა საქართვე- 
ლოს შემთხვევაში. ნახევარი წლის შემდეგ ევროპა და ამე- 
რიკა სანქციებს მოუხსნიან. იმ დროისთვის, უკრაინის ეკო- 
ნომიკა გაპარტახებული იქნება. უკრაინელები დაიმახსოვ- 
რებენ, რომ ქვეყანა პროდასავლურმა მინისტრებმა დააქ- 
ციეს. დაიმახსოვრებენ იმასაც, რომ ევროპამ მათ უღალა- 
ტა და მაშინ, შესაძლოა, რუსეთთან მოლაპარაკება მოუნ- 

დეთ. 
პუტინი დაელოდება ამ მომენტს. მით უმეტს, რომ მას აქვს 

საქართველოს გამოცდილება. 2008 წლიდან, საქართველო 
უზარმაზარი ტემპებით ვითარდებოდა, 2012-ში კი ხალხის ნა- 

წილმა იფიქრა, რომ მთავრობა ტყუილ-უბრალოდ ჯიუტობს, 

დანებება არ სურს, მით უმეტეს, როცა ყველამ მიგვატოვა. 
პუტინმა, სხვათა შორის, აღნიშნა, რომ საქართველოს 2012 
წლის არჩევნები მისი ყველაზე წარმატებული ოპერაცია 

იყო. უკრაინის მომდევნო არჩევნებზე ის მის გამეორებას შე- 

ეცდება. პუტინი, თავისთვის გაცილებით კომფორტულ გა- 
რემოში იმოქმედებს: საშინელი კორუფცია, პლუს დაფა- 
რული თუ აშკარა აგენტები. საქართველოში ასე არ იყო. უკ- 
რაინის რეალობა რუსეთს საშუალებას მისცემს, პოლიტი- 

კური ზეწოლის გარდა, უკრაინული არჩევნების დროს 
აამოქმედოს სპეც-ოპერაციებისა და პროვოკაციების მთე- 

ლი სპექტრი. 

მხოლოდ ერთი გამოსავალი არსებობს - სცენაზე პოლი- 

ტიკოსების ახალი თაობა უნდა გამოვიდეს. პოლიტიკური 

კლასის შეცვლა - უკრაინის ნაციონალური უსაფრთხოების 
საკითხია ისევე, როგორც საქართველოში. 

34



ჩემი ოჯახი 

ვირველი ნაბიჯები პოლიტიჯაჯში 

ძალიან დიდი და საინტერესო ოჯახი მყავს. 
დავიბადე სამოცდაშვიდში,21 დეკემბერს. როდესაც ორი 

წლის ვიყავი, ჩემი მშობლები ერთმანეთს დაშორდნენ. მე და 

დედა დიდ ბაბუასთან და დიდ ბებიასთან გადავედით. მათ 
ოთხოთახიანი ბინა ჰქონდათ, მაგრამ ჩვენ ოთხის გარდა, იქ 
კიდევ ბებიაჩემი და ბაბუაჩემი ცხოვრობდნენ. ბავშვობის 
უმეტესი ნაწილი „ლეჟანკაზე“ მეძინა. თორმეტი წლის ასა- 
კამდე, სანამ დედა მეორედ გათხოვდებოდა, ისიც ჩემ გვერ- 
დით, ლეჟანკაზე იწვა. მას შემდეგ, რაც დედა ქმართან გადა- 
ვიდა - 16 მეტრიან ბინაში, ოთახში მარტო დავრჩი, დივანიც 
კი მიყიდეს. 

ჩემი დიდი ბაბუა პროფესორი იყო, იურისტი. ის როგორც 

რეპრესირებული, 10 წელი ციმბირში გადაასახლეს, მისმა 
ძმამ კი, იქ 20 წელზე მეტი გაატარა. 

დიდი ბებიის ძმამ განათლება გერმანიაში მიიღო, საბჭო- 
თა კავშირში დაბრუნდა და სამშენებლო ტრესტში დაიწყო 
მუშაობა, შემდეგ დააპატიმრეს და როგორც სხვა მრავალი 
საბჭოთა მოქალაქე, რომელთაც განათლება საზღვარგარეთ 
ჰქონდათ მიღებული, დახვრიტეს. 

ჩემი ბებიის ბაბუა, სტალინს კარგად იცნობდა. ის 
მსოფლიოში, მარგანეცის ყველაზე დიდი საბადოების - „ჭი- 

ათურ-მარგანეცის“" - ერთ-ერთი მეპატრონე იყო. ძალიან 
თვითმყოფადი ადამიანი. ქართველი ნაციონალისტი. ის მე- 
მარცხენეებს აფინანსებდა, ვინაიდან მათ „ერების თვითგა- 

მორკვევა“ გამოაცხადეს. მას იმედი ჰქონდა, რომ მემარცხე- 
ნეები იმპერიის მიერ დამონებულ ერებს გაათავისუფლებდ- 
ნენ. პრინციპში, არც შემცდარა - თავიდან მემარცხენეები 
ასეც მოიქცნენ. 

ჩემი ბებიის ბაბუას ჭიათურაში, დასავლეთ საქართველო- 
ში, დიდი სახლი ჰქონდა. იქ, ძალიან ლამაზი ხეობაა. სტალი- 
ნი, დროდადრო, იქ ემალებოდა ცარისტულ მთავრობას. ერ- 
თხელ, ჟანდარმებმა ალყაში მოაქციეს სახლი. ჩემმა დიდმა 

დასასვენებლად, ჩვეულებრივ, ასეთი შემადგენლობით 
მივემგზავრებოდით: დიდი ბაბუა, დედა და მე. 

ბორჯომი, 1978 წ. 

ბებიამ, რომელიც მაშინ 7 წლისა იყო, ხელი მოჰკიდა მომა- 
ვალ ბელადს და საიდუმლო ბილიკებით მთაში გაიყვანა. დი- 
დი ბებია მიყვებოდა, რომ სტალინს ოფლიანი ხელი ჰქონდა 

და შიშისგან უკანკალებდა. 
როცა გასაბჭოება დაიწყო, ბოლშევიკებმა, ბუნებრივია, 

ჩემი ბებიის ბაბუა დააპატიმრეს. დედამისმა სტალინს მისწე- 
რა, რომ დაიჭირეს ადამიანი, რომელიც მას თავის დროზე მა- 

ლავდა. იგი გაათავისუფლეს. ნეპის პერიოდში, ცოტაც და 
მთავრობაში მოვიდოდა. მისი პარტნიორი იყო „ჰარიმანის 

კონცესია" და ამერიკული ფირმის მმართველი ლაბასი, ამას- 
თანავე აგერელ ჰარიმანი - ცნობილი ამერიკელი ბიზნესმენი, 
რომელიც საბჭოთა კავშირთან თანამშრომლობდა. 

მეორედ ბებიის ბაბუა, 1937 წელს დააპატიმრეს. 1940 წელს 
კი, ჩემი დიდი ბებიის ძმამ, გრიგოლ აბაშიძემ, ახალგაზრდა, 

მაგრამ უკვე ძალიან ცნობილმა პოეტმა, პოემა დაწერა, რომ- 
ლისთვისაც სტალინური პრემია მიანიჭეს. როდესაც კრემლ- 
ში, მიღებაზე, სტალინმა გრიგოლი მოიკითხა, მან გამბედაო- 

ბა მოიკრიბა და უთხრა: „არ შეგიძლიათ, რომ მამაჩემი გამო- 

უშვათ?" სტალინმა ბერიას ჰკითხა, მართლა იჯდა, თუ არა, 
გრიგოლის მამა. ბერიამ დაუდასტურა. მაშინ, სტალინმა, ჩემი 
დიდი ბებიის ოცდაექვსი წლის ძმას მიმართა: „კარგი, გავუშ- 

ვებთ, მაგრამ თუ კიდევ რამეს ჩაიდენს, ორივეს დაგხვრეტთ.“ 

გულაგმა, ბებიაჩემის ბაბუა ფიზიკურად და სულიერად გაა- 
ნადგურა. ის შედარებით ახალგაზრდა ასაკში გარდაიცვალა. 

სტალინს ძალიან არ უნდოდა, ქართველად ეღიარებინათ. 
ყოველთვის ხაზს უსვამდა, რომ რუსი იყო, თუმცა მძიმე აქ- 
ცენტით საუბრობდა. მიაჩნდა, რომ სამშობლოში არ დააფა- 
სეს. საქართველოში თავს მუდამ წარუმატებელ ადამიანად 
თვლიდა. როდესაც საქართველოს გასაბჭოების შემდეგ, 

1922 წელს, ის პირველად დაბრუნდა სახლში, უკვე დიდი კა- 

ცი იყო მოსკოვსა და პეტერბურგში. ჩამოვიდა საკუთარ, მის 
მიერვე დაპყრობილ ქვეყანაში, როგორც ტრიუმფატორი. 
პირველსავე შეხვედრაზე, ქართველმა მუშებმა ნახალოვკა- 
ში ქვები დაუშინეს და არ მისცეს სიტყვის თქმის საშუალება. 
სტალინმა ეს კარგად დაიმახსოვრა. 

შემდგომში, ის უბრალოდ, ქართულ კურორტებზე დადიო- 

და, განსაკუთრებით წყალტუბოში, თავისი პოდაგრის სამკურ- 

ნალოდ. ყველაზე მეტი ხალისით აფხაზეთში ჩადიოდა. აფხაზ 
ბოლშევიკებს მეტად ენდობოდა, ვიდრე ქართველებს. ეს იყო 

სუფთა პოლიტიკური კომბინაცია. გორში, სადაც დაიბადა, მხო- 
ლოდ გზად თუ გაივლიდა. მე ვიცნობდი ადამიანს, რომელიც 
ერთ ასეთ ვიზიტს შეესწრო. ის ჯერ კიდევ პატარა ბიჭი ყოფი- 
ლა და დედამ რაღაცის საყიდლად სადგურზე გაუგზავნია. ბავ- 
შვი, სრულიად შემთხვევით, იმ ვაგონთან აღმოჩნდა, რომელ- 

შიც სტალინი იჯდა. სადგური ალყაში იყო მოქცეული. მატარე- 

ბელი გაჩერდა. ადგილობრივი ბოლშევიკები ბელადს ელოდ- 
ნენ, რათა მისი მშობლიური სახლი ეჩვენებინათ. სტალინი კი 
სადღაც, შორს იყურებოდა, ჩიბუხს ეწეოდა და პატარა ბიჭიც 
შეუმჩნევია. ასე გაგრძელებულა, დაახლოებით,ორმოცი წუთი. 
შემდეგ სტალინი შეტრიალებულა და უთქვამს: „მორჩა. გზა 
განვაგრძოთ.“ ის ვაგონიდანაც კი არ გამოსულა. ყოველივე ეს 
მკაფიოდ გამოხატავს მის დამოკიდებულებას საქართველო- 
სადმი. ამის შემდეგ სტალინი მხოლოდ ქართულ კურორტებს 
სტუმრობდა, თბილისშიც კი მხოლოდ ერთხელ ჩამოსულა. 

სტალინური რეპრესიების დროს ძალიან ბევრი ქართვე- 
ლი დაზარალდა, განსაკუთრებით ელიტა. ბელადს დიდი 
სურვილი ჰქონდა, ინტელექტუალი ყოფილიყო. ბავშვობაში 

პატრიოტულ ლექსებსაც კი წერდა. თუმცა სერიოზულად 
არავინ აღიქვამდა. ამიტომაც, კარიერის გაკეთება რუსეთ- 
ში მოუხდა. საქართველოს დაპყრობის შემდეგაც, აქაურე- 
ბისგან ვერ გრძნობდა საკუთარი პერსონისადმი სათანადო 
აღიარებას. 

საქართველოს სტალინისგან არაფერი კარგი არ მიუღია. 
მან ჩვენი ქვეყნის ტერიტორიის ნაწილი აზერბაიჯანს გადას- 
ცა. საქართველოს შიგნით ხელოვნურად ორი ავტონომია შექ- 
მნა. სამხრეთ ოსეთის ავტონომია საერთოდ „თითიდან გამო- 
წოვილი“ იყო. ცხინვალი - ეს ქართული ქალაქია,იქ ცხოვრობ- 

დნენ ქართველი ებრაელები. მაგრამ, სტალინს სჭირდებოდა 
რაიმე ავტონიმიის შექმნა საქართველოს ცენტრში. ამიტომ, 

ყოველი მხრიდან ჩამოჰყავდათ ოსები და იქ ასახლებდნენ. 
ასევე ხელოვნურად შექმნა აფხაზეთის ავტონომია და რუკა 
ისე მიჭრა-მოჭრა, რომ საჭიროების შემთხვევაში ხელოვნუ- 

რად შექმნილი კონფლიქტის კერები აემუშავებინათ. 
ბოლშევიკების რიგებში პირველი წმენდა სწორედ სა- 

ქართველოში ჩატარდა. ქართველ კომუნისტებს სტალინი ნა- 
ციონალ-უკლონისტებს უწოდებდა. მათდამი ასეთი დამოკი- 
დებულება ბოლომდე გაჰყვა. სტალინს ზოგადად არ უყვარ- 
და დასავლეთ საქართველო. მაგრამ სიცოცხლის მიწურულს, 
რადგან ბერიას მოშორება სურდა, მან „მეგრული საქმე" შე- 

თითხნა. მეგრელებს მთელი საბჭოთა კავშირის მასშტაბით 
იჭერდნენ. ეს იყო შიდა ქართული ეთნიკური წმენდა, მთელი 
საბჭოთა კავშირის ტერიტორიაზე. ბევრი მეგრელი დახვრი- 
ტეს ან დააპატიმრეს. მის დამოკიდებულებაზე მეგრელები- 

სადმი კარგად მეტყველებს შემდეგი ფაქტი: ჩემი პედაგოგი, 
რომელიც კარგად იცნობდა სტალინს, ყვებოდა, რომ ბელადს 

ძალიან არ უნდოდა მისი როლი ფილმში „ბერლინის დაცემა“ 
მეგრელ მსახიობს, აკაკი ხორავას, შეესრულებინა და ამიტომ 
საქართველოს კომპარტიის პირველ მდივანს ჰკითხა: "კან- 
დიდ, ნუთუ აღმოსავლეთ საქართველოში არავინ მოიძებნა 
ჩემს როლზე?!“ და ხორავა მაშინვე ჩაანაცვლეს გელოვანით. 

საბჭოთა საქართველოში სტალინისადმი ორგვარი და- 
მოკიდებულება იყო. ერთი მხრივ, რა თქმა უნდა, სტალინის 

ქართული წარმომავლობა სიამაყის საფუძველს იძლეოდა. 
ჩვენ ხომ „სტალინის სამშობლო“ ვართ. მეორე მხრივ, ქართ- 

ველების იმ ნაწილს,მისი დიქტატურისას ძალიან რომ დაზა- 
რალდა, ეს დიდხანს მწარედ ახსოვდა. დროთა განმავლობა- 
ში,სულ უფრო ნათელიხდებოდა, რომ საამაყო არაფერი იყო. 

გორში სტალინის ძეგლი ავაღებინე. ეს აბსოლუტურად 

ტაბუირებულ თემად ითვლებოდა, თუმცა ყოველგვარი 

პრობლემის გარეშე მოვაშორეთ იქიდან, რაშიც განსაკუთ- 
რებულია ნიკა რურუას დამსახურება. 

თბილისში შევქმენით ოკუპაციის მუზეუმი და სტალინის 

სახლ-მუზეუმის გადაკეთებასაც ვაპირებდით, გეგმაც კი შე- 
ვიმუშავეთ, მაგრამ, არჩევნების გამო, ის ვერ განვახორციე- 

ლეთ. იქ იმდენად ანეკდოტური ტიპები მუშაობდნენ გიდებად, 

რომ თავად ისინი უნდა გეჩვენებინა ტურისტებისთვის, რო- 

მელთაც სურდათ გაეგოთ, რა ხდებოდა საბჭოთა კავშირში. 

# # +# 

დედაჩემს ძალიან უნდოდა, რომ კარგი განათლება მი- 
მეღო, ამიტომ ოთხი წლის ასაკიდან ვსწავლობდი ინგლი- 
სურს კერძო მასწავლებელთან, ცხრიდან ფრანგულს, 

თოთხმეტიდან - ესპანურს. 

  

   
აქ ოთხი წლის ვარ, როდესაც ინგლისურ ზე მიმიყვანეს 

საბჭოთა კავშირში აამ ენებს არავითარი გამოყენება არ ჰქონ- 
და. შეიძლებოდა სიცოცხლის ბოლომდე არც ერთ ფრანგს, ეს- 
პანელსა ან ამერიკელს არ შეხვედროდი, ვერც საზღვარგარეთ 
გემოგზაურა. 

ჩემს ცხოვრებაში უზარმაზარი როლი ითამაშა ჩემმა 
ფრანგულის მასწავლებელმა, მარა ჭავჭავაძემ. ის შუააზი- 
ურ თავადაზნაურულ გვარს ეკუთვნოდა. მისი ქალიშვილო- 
ბის გვარი კაზიმ ბეკი იყო. პატარაობიდან, იმპერატორ ნი- 
კოლოზ მეორის კარზე იზრდებოდა, დედამისი უკანასკნელი 
იმპერატრიცას ფრეილინა გახლდათ. მარა სამეფო კარის ის- 
ტორიებს მიყვებოდა. რევოლუციის შემდეგ, მისი ოჯახი ფი- 
ნეთში გაიქცა, შემდეგ საფრანგეთში გადასახლდნენ, სადაც 
ის ცოლად გაჰყვა ქართველ გენერალ -ჭავჭავაძეს. მარა მე–- 
გობრობდა ჟან-პოლ სარტრთან და სიმონა დე ბოვუართან. 
ერთხელ, სამოციანების შუაწლებში, დე გოლისა და ბრეჟნე- 
ვის მოლაპარაკებების დროს, საინტერესო სიტუაცია შექმ- 
ნილა: ორივე მხარის, როგორც ფრანგული, ისე საბჭოთა, 
თარჯიმნები მისი შვილები იყვნენ. 

მარა ოჯახით საბჭოთა კავშირში დაბრუნდა. ემიგრანტ- 
თა დაბრუნების მორიგი კამპანიისა დაიჯერა. ისინი ყაზა- 
ხეთში გადაასახლეს. იქიდან, თბილისის შორეულ გარეუბან- 
ში ნავთლუღის ბაზართან გადმობარგდნენ. პურის ფულს 
კერძო გაკვეთილებით შოულობდა. მისი ოროთახიანი ბინა, 
ე.წ. „ხრუშჩოვკა“, ნამდვილი თავისუფლების კუნძული იყო. 

მასთან ჩამოდიოდნენ: ვისოცკი, სოლოუხინი, ნობელის პრე- 
მიის ლაურეატი - კლოდ სიმონი, დადიოდნენ მუდმივად ზუ- 
რაბ ჭავჭავაძე, ქართველი დისიდენტები. მას ბევრი ფრან- 

გული წიგნი და ფილმი ჰქონდა. მაშინ, 11-12 წლისა ვიყავი, 
ის კი - ოთხმოცის, მაგრამ ჩვენ ახლო მეგობრები გავხდით. 

ის, 87 წლის ასაკში, 1988 წელს გარდაიცვალა. სიკვდილმა, 
თავისი ძველი მეგობრის, ჟან პოლ სარტრის ეგზისტენცია- 

ლური ტრაქტატის თარგმნის დროს მოუსწრო. მარა ძალიან 
ცოცხალი და ენერგიული ქალი იყო. საოცარი იუმორის 
გრძნობა ჰქონდა. ის საერთოდ არ ესადაგებოდა საბჭოთა 
სისტემას. 

ჩემი მეორე მასწავლებელი, გელა ჩარკვიანი იყო. მისი მა- 
მა, კანდიდ ჩარკვიანი, სტალინისა და ბერიას დროს, სა- 

ქართველოს კომ.პარტიის ცენტრალური კომიტეტის პირვე- 
ლი მდივანი იყო. გელა ყვებოდა, რომ მათ აივანზე ყოველთ- 

ვის ინახებოდა განსაკუთრებული წითელი ღვინო, რომელ- 
საც მამამისი ყოველ კვირას სტალინს უგზავნიდა - ყველაფ- 
რის მიუხედავად, ბელადს ძალიან უყვარდა ქართული ღვი- 
ნო და ქართული სამზარეულო. 

გელა ხშირად სტუმრობდა სტალინის აგარაკს. იოსებ ბესა- 
რიონის ძე მას მანიაკალურ და ბრაზიან ადამიანად დაა- 
მახსოვრდა. სტალინის გვერდით თავს ყველა ცუდად გრძნობ- 
და. ის ამოუცნობი და საშიში იყო. იგივე ბერია, გელას სიტყ- 
ვებით, ცინიკოსი იყო, მაგრამ სტალინისაგან განსხვავებით, 
კარგი იუმორის გრძნობა ჰქონდა. ის აბსოლუტურად გაწო- 
ნასწორებული ადამიანი იყო. 

გელა საქართველოში უძრაობის პერიოდის მთავარი 
ლიბერალი იყო. წერდა როკ-ოპერებს და ყოველთვის 
ჰქონდა ამერიკული ჟურნალები. მისი მასწავლებლად და- 
ქირავება ძალიან მოდური იყო. მისი ვაჟი - ირაკლი, რომე- 
ლიც, სანამ ჩვენ ვგმეცადინეობდით, იმავე ოთახში გიტარას 
აჟღარუნებდა, 80-90 წლების ქართველი ახალგაზრდა თა- 
ობის მთავარი სიმბოლო იყო. ის ნარკოტიკებით დაიღუპა 
2006 წელს. 

ჩემი აღზრდის სტილი, საბჭოთა პერიოდისთვის უჩვეუ- 
ლო იყო. მარამ და გელამ ჩემზე უდიდესი გავლენა იქონი- 
ეს. ძალიან გამიმართლა, ისინი რომ ჩემი პედაგოგები იყვ- 
ნენ. 

13 წლის ვიყავი, მარამ „არქიპელაგ გულაგი“ რომ მომცა 
წასაკითხად. მისი, გარეუბანში მდებარე „ხრუშჩოვკიდან“ 
მეტრომდე საკმაოდ დიდი გზა იყო გასავლელი. მანქანამ კი- 
ნაღამ გამიტანა, ვინაიდან ქუჩაში მოვდიოდი, „არქიპელაგს“ 
ვკითხულობდი და ვერ ვწყდებოდი. მარას წყალობით წავი- 
კითხე: სოლჟენიცინი, პლატონოვი, ზამიატინი. ეს იყო არა- 
ლეგალური გამოცემები, ტექსტი სიგარეტის სიფრიფანა ქა- 

ღალდზე იყო დაბეჭდილი. ის მაძლევდა ამ წიგნებს, მაგრამ 

ყოველთვის მაფრთხილებდა, რომ დედასთვის ამის შესახებ 
არაფერი მეთქვა. გელასთან ერთად კი,ხელით ვწერდითან- 
ტისაბჭოთა გაზეთებს ინგლისურ ენაზე. კვირაში ერთ ნო- 
მერს ვუშვებდით. დასავლური გაზეთების სტილს ვბაძავ–- 
დით, თუმცა მათ ქართული ელფერიც დაჰკრავდა. 

ეს გაზეთები ჩემს ბიბლიოთეკაში ინახება. მათი წაკითხვა 
დღესაც საინტერესოა, ვინაიდან ისინი ნათლად წარმოა- 
ჩენს, თუ როგორ აღვიქვამდით იმ ეპოქაში სამყაროს. ჩვენ 
ყველაფერი გვაინტერესებდა: ვწერდით გასტრონომის ხორ- 
ცის განყოფილებასთან გაჭიმულ გრძელ რიგზე, ჯოშუა 
ნკომოსა და რობერტ მუგაბეს შორის არსებულ კონფლიქტ- 
ზე ზიმბაბვეში, ავღანეთში ჩამოგდებულ საბჭოთა ვერტმფ- 
რენზე. 

გელა ჩარკვიანი და გიული ალასანია 

როდესაც უკვე ღრმა ოპოზიციაში ვიყავი, გელამ საჯა- 
როდ დამასახელა თავის ყველა დროის საუკეთესო მოსწავ- 
ლედ. ეს დიდი კომპლიმენტია, იმიტომ რომ მასთან მთელი 
იმდროინდელი ელიტა სწავლობდა. ისიც ცნობილია,რომ გე- 
ლას საერთოდ არ შეუძლია პირფერობა. 

დედამ ადრე ასაკში დაიცვა დისერტაციები. ის ისტორი- 
კოსია, აღმოსავლეთმცოდნე. ინგლისურის, ფრანგულისა და 
გერმანულის გარდა, ფლობს თურქულ ენას, ნასწავლი აქვს 
არაბული და სპარსული. როდესაც კიევში ჩამოვედი, მისი 

ხელფასი ხუთას მანეთს შეადგენდა, რომლის დიდ ნაწილს მე 

მიგზავნიდა. იმ დროისთვის ეს კარგი ფული იყო. 
90-იანებში, დედამ თავის მეგობარ და კოლეგა მანანა სა- 

ნაძესთან ერთად კერძო უნივერსიტეტი დააარსა, რომელ- 
საც ასე ჰქვია: საქართველოს უნივერსიტეტი. მათვე დაარ- 
სეს საშუალო სკოლა და სკოლამდელი დაწესებულებები. 
უნივერსიტეტში თითქმის, 10000 სტუდენტი სწავლობს - ეს 
პატარა ქვეყნისთვის ძალიან ბევრია. ის მაღალი დონის უნი- 

ვერსიტეტად მიიჩნევა. უმრავლეს ფაკულტეტზე სწავლება 
ინგლისურ ენაზე მიმდინარეობს. სტუდენტების დიდი ნაწი- 

ლი უცხოელია. ძალიან ბევრი სტუდენტია აფრიკიდან, ერა- 

ყიდან და მეზობელი ქვეყნებიდან. საბედნიეროდ, ყველაფე- 
რი ეს ძირითადად, ჩემს გაპრეზიდენტებამდე შეიქმნა, ამი- 
ტომაც ვერ მაბრალებენ, რომ მათ რაიმეში დავეხმარე. უფ- 
რო მეტიც, უნივერსიტეტი უფრო გაძლიერდა ჩემი პრეზი- 
დენტობის შემდეგ. 

დედა ლექციებს კითხულობს, კარგახანს უნივერსიტეტის 

სამეთვალყურეო საბჭოს ხელმძღვანელობდა, ხოლო 2014 

წლიდან ის და მანანა სანაძე ამ სასწავლო დაწესებულებების 
პრეზიდენტები არიან. ნებისმიერ სტუდენტს რომ ჰკითხოთ, 

გიპასუხებთ, რომ ალასიანიას უნივერსიტეტში სწავლობს, 

დედას გვარის მიხედვით. ახლა,ვინმეს, დიდი სურვილიც რომ 

ჰქონდეს რაიმე დაუშავოს ამ დაწესებულებებს, გაუჭირდე- 
ბა, რადგან იქ ძალზე ბევრი სტუდენტი სწავლობს. გარდა ამი- 
სა, უნივერსიტეტს უკვე ბევრი წარმატებული კურსდამთავ- 

რებული ჰყავს. თუმცა სისტემაც, რომელიც ჩვენ შევქმენით, 

მუშაობას განაგრძობს. ეს კი იმას ნიშნავს, რომ საქართვე- 

ლოში არც ისე იოლია კერძო ინიციატივის ჩაკვლა. 
რა თქმა უნდა, მამასთანაც მქონდა ურთიერთობა. ის 

პროფესიით ექიმია, საკმაოდ დიდხანს კლინიკის დირექტო- 

რის თანამდებობა ეკავა, რომელიც ფაქტობრივად არაფრის- 

გან ააწყო. მამინაცვალი, ზურაბ ქომეთიანი, რომელმაც დე- 

დას გვერდით 30 წელზე მეტი გაატარა, ბიოფიზიკოსი იყო. 

ის რამდენიმე წლის წინ გარდაიცვალა. 

ჩემი დიდი ბებია, თამარ აბაშიძე, ბაქტერიოფაგების ინს- 
ტიტუტში მუშაობდა. ეს იყო ერთადერთი ინსტიტუტი, რო- 

მელიც სამკურნალო ფაგებს ქმნიდა. ერთხელ, ბავშვობაში, 

ძალიან ავად გავხდი, ვერავინ მომარჩინა და მხოლოდ მისმა 

ფაგებმა გამომაჯანმრთელა. ბაბუაჩემი, ავარიის შემდეგ, 
კვდებოდა განგრენისგან, რომელიც სწორედ ჩემმა დიდმა 

ბებიამ აღმოუჩინა და სასწრაფოდ მიიღო ზომები მის გადა- 

სარჩენად იმ დროს, როცა ყველას ხელი ჰქონდა ჩაქნეული. 

დიდი ბებია ნამდვილი მეცნიერი იყო, მის მიერ გამოგონილი 

ფაგი ენციკლოპედიაშია შესული. ის გარდაიცვალა, როდე- 

საც 32 წლის ვიყავი, ჩემი ვაჟი კი - ექვსის. ასე რომ, ის ბები- 

ის ბებიას მოესწრო. 

2018 წლის ნოემბრამდე ბებიაჩემი, მზია წერეთელი, მუ- 
შაობდა პროფ.დაავადებათა ინსტიტუტში. ის გარდაცვალე- 
ბამდე ძალიან აქტიური იყო,ხშირად ჩამოდიოდა ჩემთან უკ- 
რაინაში. ხანდახან, ამერიკასა და სხვა კონტინენტებზე გა- 
დავაწყდებოდით ხოლმე ერთმანეთს. 

სტალინის პერიოდში ბებიაჩემის ოჯახი კი ორჯერ გამო- 

ასახლეს ბინიდან. ახლახანს, ახალმა მთავრობამ ყადაღა და- 
ადო მის სახლს, რომელსაც ის, ბაბუასთან ერთად, 1999 წლი- 

დან აშენებდა. დაუყადაღეს თექვსმეტწლიანი „ჰონდაც“. ბე- 
ბიაჩემი დასაჯეს ჩემთან ნათესაობის გამო. მე კი ვერაფერი 

მიპოვნეს, ასი კვადრატული მეტრი სოფლის სახლისა და ნა- 
ხევარი ჰექტარი ვენახის გარდა. 

ბოლოს, გარდაცვალებამდე, ბებია დედასთან ცხოვრობდა. 
როდესაც ჟურნალისტები მიდიოდნენ, ხუმრობდა მათთან, 
რომ უსახლკაროა და ითხოვდა, ივანიშვილს თავის საშინაო 
ზოოპარკში, პინგვინებთან და ზებრასთან წაეყვანა, რადგან 
მათ კარგი ცხოვრება აქვთო. პირად პრობლემებს ისიც დაე- 
მატა, რომ მისი ინსტიტუტი ძველ უბანში გადაიტანეს, ყოფი- 
ლი ბორდელის შენობაში. მას კარგად ახსოვდა სტალინისა და 
ხრუშჩოვის დრო, მაგრამ ამბობდა, რომ დღევანდელი მთავ- 
რობა ყველაზე უარესია, ვისაც კი ოდესმე მოვსწრებივარო; 
ცოტა გაზვიადება უყვარდა. 

საქართველოში ყოველთვის ცოცხლობდა ნაციონალური 
იდეა, ხან ფარულად, ხან აშკარადაც. ჩემი ოჯახი ინახავდა 
ხსოვნას რეპრესიებსა და იმ წლებზე, რომელიც მათ წინ უძლ- 
ვოდა. ჩემი დიდი ბაბუის ძმა პირველი დამოუკიდებელი რეს- 
პუბლიკის ერთ-ერთი ლიდერი იყო. შემდეგ ის პროფესორი 
გახდა - ელინისტი, მრავალი სტუდენტის აღმზრდელი, სა- 
ხელმძღვანელოების ავტორი. მას, როგორც მეცნიერს, მუ- 
ზეუმიც კი გაუხსნეს, თუმცა ყველა დამთვალიერებელმა 
იცოდა, რომ ამ ადამიანს სრულიად სხვა წარსული ჰქონდა, 
რომლის შესახებაც მუზეუმში არ ყვებოდნენ. 

ეროვნულ-განმათავისუფლებელი მოძრაობა საქართ- 
ველოში თითქმის არაფრიდან აღმოცენდა. ჩვენ, რა თქმა უნ- 
და, გვყავდა დისიდენტები –- ზვიად გამსახურდია, მერაბ 

კოსტავა, თამარ ჩხეიძე და ბევრი სხვა. მათ ჰქონდათ საკუ- 
თარი სტრუქტურები, უკრაინელებთან და ყირიმელ თათ- 

რებთან აქტიური კონტაქტები, ავრცელებდნენ ლიტერატუ- 
რას, მაგრამ მათი იდეა საერთო-სახალხო არ იყო. როგორც 
კი საბჭოთა რეჟიმი დასუსტდა, საქართველოში აღმოცენდა 

ისეთივე ძლიერი ნაციონალური მოძრაობა, როგორიცაა 

ბალტიისპირეთში. შესაძლოა, მიზეზი ისაა, რომ ჩვენში არა- 
სოდეს არავინ აღიქვამდა სერიოზულად კომუნისტურ ხელი- 
სუფლებას. საქართველოს დიდი ნაწილი შეეგუა საბჭოთა 
კავშირის შემადგენლობაში არსებობას, მაგრამ ბოლომდე 
საბჭოთა მაინც არასდროს გამხდარა. თუკი უკრაინაში 
დღემდე აწყდები საბჭოთა მემკვიდრეობით გადმოსულ წე- 
სებს, საქართველოში მსგავსი არაფერი დარჩა. არა იმიტომ, 

რომ ჩვენ რეფორმები გავატარეთ, არამედ იმიტომ, რომ ადა- 
მიანები ძალიან სწრაფად ჩამოშორდნენ ყოველივე საბჭო- 

ურს. ქართველებისთვის საბჭოთა ხელისუფლება რიტუა- 
ლურ-იმიტაციურ დონეზე იდგა. 

1987 წელს, ზურაბ ჭავჭავაძემ და გია ჭანტურიამ ილია 
ჭავჭავაძის საზოგადოება ჩამოაყალიბეს. დამოუკიდებლო- 
ბისთვის მიძღვნილი პირველი მიტინგი, 1988 წლის მაისში გა- 
იმართა, თბილისში. 1000 კაცამდე მოვიდა, მეც იქ ვიყავი. ეს 
იყო ყველაზე მრავალრიცხოვანი მიტინგი 1978 წლიდან მო- 
ყოლებული, როდესაც საქართველოში მასობრივი პრო- 
ტესტი გაიმართა რუსულიენის სახელმწიფო ენად გამოცხა- 
დების წინააღმდეგ. სკანდალი მთელი კავშირის მასშტაბის 
იყო, მაგრამ შევარდნაძემ როგორღაც მაინც მოახერხა სკა- 
მის შენარჩუნება. 

პირველი მიტინგის შემდეგ პროტესტი გაძლიერდა. მთელ 
ქვეყანაში ჩნდებოდა არაფორმალური ორგანიზაციები, 
იმართებოდა ახალი მასობრივი მიტინგები. მოსკოვი ცდი- 
ლობდა ამისთვის წერტილი დაესვა. 1989 წლის აპრილში, 
რუსმა სამხედროებმა, სასანგრე ნიჩბებით დაშალეს მიტინ- 
გი, დაიღუპნენ ადამიანები. მაგრამ, უკვე გვიან იყო: ყველა- 
ფერი ირლვეოდა, საბჭოთა ხელისუფლებას დასაყრდენი 
აღარ გააჩნდა. მოსკოვმა ახალი პირველი მდივანი დანიშნა, 
რესპუბლიკის უშიშროების კომიტეტის ყოფილი მეთაური - 
გუმბარიძე. ის ძალიან სუსტი აღმოჩნდა. 

1990 წლის ბოლოს,ხელისუფლებაში ზვიად გამსახურდია 
მოვიდა. ბევრი სწორედ მასთან აკავშირებდა საქართველოს 
დამოუკიდებლობის იდეას. 

უკრაინაში, მისი დასავლეთი ნაწილის გარდა, ასეთი მა- 
სობრივი ნაციონალური მოძრაობა არ იყო. 1980-იანი წლე- 
ბის ბოლოს იქ არ იგრძნობოდა, რომ საბჭოთა კავშირი იშ- 

ლებოდა. ნათელი იყო, რომ ბალტიისპირეთის ქვეყნები გა- 

ვიდოდნენ, გავიდოდა საქართველოც, მაგრამ საბჭოთა კავ- 
შირის რიგებიდან უკრაინის გასვლა, თითქმის ყველასათვის 
სიურპრიზი აღმოჩნდა. არავინ ელოდა, რომ უკრაინა საბჭო- 
თა კავშირის დაშლის ინიციატორი გახდებოდა. 

როდესაც 1991 წლის აგვისტოში, მოსკოვში გადატრიალე- 
ბა მოხდა და IM MIII-ს წარმომადგენლებმა განაცხადეს, რომ 
ხელისუფლებას საკუთარ ხელში იღებდნენ, ქართულ ხე- 
ლისუფლებას შეეშინდა. მათი პირველი რეაქცია ნაციონა- 
ლური გვარდიის დაშლა იყო. მაგრამ, აქ ელცინმა ჩაიგდო 
ხელში ინიციატივა. ის ძალიან რადიკალური იყო. არასოდეს 
დამავიწყდება, ჯერ კიდევ გუმბარიძის დროს რომ განაცხა- 

და: „სუვერენიტეტი კი არა, დამოუკიდებლობა მოითხოვეთ“. 
პირველი, რაც ელცინმა გააკეთა, როდესაც ის რუსეთის 
უმაღლესი საბჭოს თავმჯდომარედ აირჩიეს, - რესპუბლიკე- 
ბის მეთაურებთან დაიწყო შეხვედრები და მათ საბჭოთა კავ- 
შირიდან გასასვლელად ამზადებდა. ჩემი მეგობრები შოკი- 
რებულები იყვნენ იმით, რომ ელცინი მოგვიწოდებდა გავსუ- 
ლიყავით საბჭოთა კავშირიდან. 

ამით ის, რა თქმა უნდა, საკუთარ საქმეებს აგვარებდა. 
კარგად მახსოვს, როგორ ვიჯექი საქართველოს წარმო- 
მადგენლობის კაფეში, ძველ არბატზე, ელცინი კი, მოპირდა- 
პირე მხარეს, რესტორანში გუმბარიძესთან ერთად სადი- 
ლობდა. ყველამ იცოდა, რომ ელცინი მხოლოდ ქართულკო- 
ნიაკ - „ენისელს" სვამდა. რესტორანში მხოლოდ სამი ბოთ- 
ლი „ენისელი“ იყო და ისიც მალე დაილია. მაშინ, სამეურნეო 
ნაწილის გამგემ, ვანო კულულაშვილმა, „ენისელის“ გამოც- 
ლილ ბოთლებში ჩაასხა იაფფასიანი, სამვარსკვლავიანი სომ- 
ხური კონიაკი, რომელიც წარმომადგენლობის შენობის 
გვერდით მდგარ ჯიხურში შეიძინა და ელცინს მიუტანა. მან 
ვერაფერი შეამჩნია. ელცინი ხელში აყვანილი გამოიტანეს 
და შავ ზილში „ჩატვირთეს". ეს ყველაფერი საკუთარი თვა- 
ლით მაქვს ნანახი. შემდეგ კი, აშკარად შეფიქრიანებული, 
გუმბარიძე გამოვიდა. ის თვლიდა, რომ ეს პროვოკაცია იყო, 
ელცინი ხომ, პრაქტიკულად, ურჩევდა მას გასულიყო საბ- 
ჭოთა კავშირიდან. 

”... 

1995 წლის ზაფხულში, ჩემთან ამერიკაში ჩამოფრინდა ჩე- 
მი ძველი ნაცნობი - ზურაბ ჟვანია. მაშინ სოლიდურ იურიდი- 
ულ ფირმაში ვმუშაობდი. პარალელურად ვსწავლობდი ჯორჯ 
ვაშინგტონის უნივერსიტეტში. 

ჟვანია მწვანეთა პარტიას ხელმძღვანელობდა და შე- 
ვარდნაძის მხარდამჭერ გუნდს აყალიბებდა, საპარლამენტო 
არჩევნებში მონაწილეობისთვის. ზურაბი იმდროინდელიპო- 
ლიტიკური ელიტისაგან ძალიან გამოირჩეოდა: იყო გა- 
ნათლებული, თანამედროვე, ურთიერთობებში გახსნილი. 

მან ბევრ საინტერესო ახალგაზრდას მოუყარა თავი. წინასა- 
არჩევნო სიაში შეყვანა მეც შემომთავაზა. დავეთანხმე და 
პარლამენტში ამირჩიეს. 

1995 წლის ნოემბერში საქართველოში ჩამოვედი, ხოლო 
დეკემბერში ამირჩიეს იურიდიულ და კონსტიტუციურ 

საკითხთა საპარლამენტო კომიტეტის თავმჯდომარედ. მიმ- 
დინარეობდა პარლამენტის შენობის აღდგენის პროცესი, 1991 
წლის გადატრიალების შემდეგ, როდესაც მას ყოველი მხრი- 
დან ტყვიებს უშენდნენ. ქუჩაში ყინავდა დათოვლიმოდიოდა, 
ჩვენს ფრთაზე ფანჯრებიც კი არ იყო, ამიტომ პარლამენტის 
პირველი სხდომა ძველ, კანადურ „დუბლიონკაში“ ჩავატარე. 

ჩემს კაბინეტში, სხდომაზე სპეციფიკური პუბლიკა იკ- 
რიბებოდა: ყოფილი გენერალური პროკურორი, ყოფილიში- 

ნაგან საქმეთა მინისტრი, ბაზრის დირექტორი, რომლის 
შვილსაც ორმაგ მკვლელობაში ადანაშაულებდნენ და ა.შ. ეს 
ქართული „ტრადიციული“ ფასეულობების მატარებელნი, 

შესანიშნავად ესადაგებოდნენ ერთმანეთს. 
კომიტეტში ჩემი მოადგილე ნინო ბურჯანაძე გახდა. ის 

ჩემზე 4 წლით უფროსია. მამამისი, უძრაობის პერიოდის ერ- 
თი ყველაზე ცნობილი კორუფციონერი იყო, მაგრამ შეეცა- 
და, რომ ქალიშვილისთვის შედარებით კარგი განათლება მი- 
ეცა. სხვა დეპუტატებთან შედარებით ბურჯანაძე უფრო ცი- 
ვილური იყო. მან მოსკოვის სახელმწიფო უნივერსიტეტი და- 
ამთავრა, ფლობდა უცხო ენებს და მას, მისი მანერულობისა 
და სნობიზმის მიუხედავად, რაღაცაზე მაინც დაელაპარაკე- 
ბოდი. დანარჩენებთან, უბრალოდ, არაფერზე საუბარი არ 
შეიძლებოდა. 

კანონების მოსამზადებლად სპეციალისტთა ჯგუფი გვჭირ- 
დებოდა. გამოვაცხადეთ კონკურსი - ეს მაშინ უცხო ხილი 
იყო. დაბალი ხელფასები გვქონდა, თვეში 50 დოლარამდე, ეს 
ფული მხოლოდ გამოსაკვებად იყო საკმარისი, აი, ბინას კი 
გერ იქირავებდი, თუმცა იმ დროისთვის, არც ეს იყო ცუდი. 
თბილისის უმეტეს ნაწილში შუქი არ იყო. არ იყო სხვა მრა- 
ვალი ელემენტარული რამ, კრიმინალის დონე პიკს აღწევდა: 
ადამიანებს იტაცებდნენ, ქუჩებში ისროდნენ. 

კონკურსზე მოვიდა ბიჭი, იმდენად გამხდარი იყო,რომ მეგ- 
ონა, ეს-ეს არის წაიქცევაო. ის დედაქალაქში რუსთავიდან 
(თბილისიდან ნახევარი საათის სავალზეა) დადიოდა. იქ შეიძ- 
ლებოდა საკმაოდ იაფად ბინის ქირაობა. წარმოშობით აღმო- 
სავლეთ საქართველოს ერთი-ერთი სოფლიდან იყო. ძალიან 
განათლებული აღმოჩნდა, იცოდა რამდენიმე უცხო ენა და რა 
თქმა უნდა, ავიყვანეთ. ეს იყო ზურაბ ადეიშვილი, ჩემი ერთ- 
ერთი ყველაზე ახლო თანამებრძოლი. შემდგომში,ის მუშაობ- 
და იუსტიციის მინისტრად, სახელმწიფო უშიშროების მინის- 

ტრად, საქართველოს გენერალურ პროკურორად. მაშინ ავიყ- 

47



ვანეთ გიორგი პაპუაშვილი, რომელიც მოგვიანებით საქართ- 
ველოს საკონსტიტუციო სასამართლოს თავმჯდომარე გახდა 
და კოტე კუბლაშვილი, შემდგომში უზენაესი სასამართლოს 
თავმჯდომარე. ისინი 21-23 წლისანი იყვნენ. 

გადავწყვიტე, სასამართლო რეფორმით დავკავებულიყავი. 
თუ რას წარმოადგენდნენ ქართველი მოსამართლეები, მხო- 
ლოდ გადმოცემით არ ვიცოდი. როდესაც ამერიკაში მაგისტ- 
რის ხარისხი მივიღე, შევეცადე საქართველოში პატარა იური- 
დიულ ფირმაში დამეწყო მუშაობა. სულ პირველად დამევალა 
სასამართლოში ფირმის ფილიალების დარეგისტრირება. სა- 
სამართლო საქათმის მსგავს შენობაში იყო განთავსებული. 
იატაკი ჩაზნექილი. მოსამართლე, რომელიც მჭირდებოდა, გა- 
მუდმებით მთვრალი მხვდებოდა და დიდხანს ვუხსნიდი, რომ 
კომპანიის დარეგისტრირება მინდოდა. ერთხელაც გაბრაზე- 
ბულმა შემომხედა და მეკითხება: „შენ რატომ გამოგგზავნეს? 
საერთოდ ვინ ხარ?" „იურისტი“ - ვუპასუხე მე, ის კი მეუბნე- 
ბა: „რა? იურისტები დაგველია? მე რა, იურისტი არ ვარ? შენ 

რატომ უნდა დაგიქირავონ? არ შეეძლოთ, თავიდანვე ფული 
მოეცათ ჩემთვის? რეგისტრაციას ხომ ვაკეთებ, შენ აქ რა შუ- 
აში ხარ? კომპანიის მფლობელმა დამირეკოს და ძალიან შეღა- 
ვათიანად ყველაფერს დავურეგისტრირებ“. 

დღეს ასეთი პროცედურა საქართველოში, რამდენიმე 
წუთში, ონლაინშია შესაძლებელი. ხელფასიც კი არ გადამი- 
ხადეს. მაგრამ მე მაშინ ბევრი ვისწავლე. უკან, ამერიკაში 
დავბრუნდი და სოლიდურ იურიდიულ ფირმაში მოვეწყვე, 

საკმაოდ მაღალი ანაზღაურებით. ქართველი მოსამართლე- 
ები კი სამუდამოდ დამამახსოვრდა. 

შევარდნაძემ აგვიკრძალა პოლიციისთვის ხელისხლება, 

პროკურატურაც თავის „ვოტჩინად“ (სამემკვიდრეო მამუ- 
ლი) მიაჩნდა. საპოლიციო და საპროკურორო მაფია მოსა- 
მართლეებზე გაცილებით ავტორიტეტული და მდიდარი იყო. 

თუმცა, გამონაკლისებსაც ჰქონდა ადგილი. თბილისის საა- 
პელაციო სასამართლოს თავმჯდომარე ან უზენაესი სასა- 
მართლოს თავმჯდომარის მოადგილე ნამდვილი მაფიოზები 
იყვნენ. მაგრამ, საერთო ჯამში, საქართველოში მოსამართ- 
ლეებს სერიოზულად არავინ აღიქვამდა. ბევრი სამოქალაქო 
საქმე კანონიერი ქურდების დახმარებით ირჩეოდა. სისხლის 
სამართლის საქმეებით პროკურატურა და პოლიცია შოუ- 
ლობდა ფულს. და მხოლოდ „უპატრონო“ ადამიანების საქ- 
მეები მიდიოდა მოსამართლეებამდე. 

ერთი სიტყვით, შევარდნაძემ ნება დაგვრთო,მოსამართლე- 
ებით შეგვგექცია თავი. შევიმუშავეთ კანონი, რომელიც უფ- 
ლებას გვაძლევდა მოსამართლეთა მთელი კორპუსი შეგვეც- 
ვალა. შევქმენით იუსტიციის საბჭო, რომელშიც, როგორც 
პარლამენტის წევრი, მეც შევდიოდი. საბჭოში რეფორმა- 
ფორები ჭარბობდნენ. თავმჯდომარე შევარდნაძე იყო, თუმ- 
ცა ის დეტალებს არ უღრმავდებოდა. ამით ვისარგებლე. შე- 
ვარდნაძეს სურდა რეფორმატორის სახელი დაემკვიდრები- 
ნა და ნახევარ თვეში ერთხელ თათბირებს ატარებდა. ეს სა- 
შუალებას მაძლევდა მეთქვა, რომ შევარდნაძის ნებას ვას- 
რულებდი. 

მოსამართლეებისათვის გამოცდები დავნიშნეთ. მათ პრო- 
ტესტი გამოთქვეს. ისინი, თითქმის ყველანი, ოროსნები იყვ- 
ნენ, გამოცდების ჩაბარების შანსი არ ჰქონდათ, ვინაიდან 
სრულიად სხვა კრიტერიუმებით იყვნენ შერჩეულნი. ჩემი დი- 
დი ბაბუა, თბილისის სახ. უნივერსიტეტის, იურიდიული ფა- 

კულტეტის ერთ-ერთი კათედრის გამგე იყო. და ჯერ კიდევ 
მის დროს, მოსამართლეებად ყველაზე სუსტი კურსდამ- 
თავრებულები მიდიოდნენ.ისინი, რომლებიც უკეთ სწავლობ- 
დნენ,პროკურატურაში,ან ზოგჯერ მილიციაში ეწყობოდნენ. 

მოსამართლეები გამოცდებს აპროტესტებდნენ, საზო- 
გადოებრივი აქტივისტები კი - მოსამართლეებს. მათ დიდი 
აქცია მოაწყვეს, სადაც მოსამართლეების, მთავარი კორუფ- 
ციონერების - ფიტულები დაწვეს. კორუფციონერთათვის ეს 
საშინელი სანახაობა იყო. ისინი იძულებული გახდნენ და- 
მორჩილებულიყვნენ, ვინაიდან შევარდნაძემ გამოცდების 
იდეას მხარი დაუჭირა. 

კითხვები შეგვიდგინა 30-მა პროფესორმა, რომელთაც არ 
გავუმხილეთ, თუ რისთვის გვჭირდებოდა ისინი. ბარბარა 
სვანი,რომელიც იურისტთა ამერიკულ ასოციაციაში ოფისს 

ხელმძღვანელობდა, დაგვეხმარა ამ რეფორმისთვის ფულის 
შოვნაში. საგამოცდო ბილეთები ინგლისურ ტიპოგრაფიაში 
დავბეჭდეთ, რათა მათთან წვდომის საშუალება არავის ჰქო- 
ნოდა. დაბეჭდილი ბილეთები საზეიმო ვითარებაში ინგლი- 
სიდან თვითმფრინავით ჩამოიტანეს. გამოცდები ტელევიზი- 
ით, პირდაპირი ეთერით გადაიცემოდა. შეთავაზებული იყო 

კითხვებისა და პასუხების ელექტრონული ვერსია: 10 კითხ- 
ვა და პასუხების შესაძლო ვარიანტები. გამოცდის ჩამბარებ- 
ლები ირჩევდნენ პასუხის ვარიანტს და ყოველივე ეს ყველას 
თვალწინ ხდებოდა. | 

პირველ გამოცდაზე მოქმედი მოსამართლეებიდან არავინ 
მოვიდა, სამაგიეროდ უამრავი ახალგაზრდა იყო. გამოვაცხა- 
დეთ, რომ მოსამართლეებს 500-600 ლარიანი ხელფასი დაე- 
ნიშნებოდათ, რაც, იმ დროისთვის, სულაც არ იყო ცოტა. 

გამოცდის ჩაბარების მსურველთა რიგი დადგა. ჩვენთან 
კომიტეტში უმცროს სპეციალისტად მუშაობდა იურისტი და- 
ვით სულაქველიძე, რომელიც ერთ პაწაწინა ნაქირავებ 
ოთახში ცხოვრობდა. თუმცა, იმას ოთახსაც ვერ დაარქმევ- 
დი: მრავალსართულიანი სახლის ნახევარსარდაფი, ოთახის 
შუაგულში კი უნიტაზი იდგა. ის უწესიერესი ადამიანი იყო, 
და ბოლოს, სააპელაციო სასამართლოს თავმჯდომარე გახ- 
და, თავისი წინამორბედი შეცვალა, რომელსაც ქალაქგარეთ, 
მრავასართულიანი ვილა ჰქონდა. ჩვენში მოსამართლეებს 
გერ იტანდნენ,ისევე როგორც მთელ სახელმწიფო აპარატს. 
ახალი მოსამართლეები სრულიად განსხვავებულები იყვნენ. 
ამიტომაც, რეფორმა სუპერპოპულარული გახდა. ეს რე- 
ფორმატორების დიდი გამარჯვება იყო. 

მორიგი გამოცდა უნდა ჩატარებულიყო. ჩემს ერთ-ერთ 
თანამებრძოლს, იუსტიციის მინისტრს - ლადო ჭანტურიას, 
პირველი მოადგილე ჰყავდა, გვარად ტალიაშვილი, ცნობი- 
ლი კორუმპირებული პიროვნება, რომლის თავიდან მოშორე- 

ბა უნდოდა. ლადომ ხასიათის სისუსტე გამოავლინა და არ 
ვიცი, თავად მისცა ბილეთები იმ ადამიანს, თუ ისე მოაწყო 
საქმე, რომ ისინი მას ხელში რაღაცნაირად წავარდნოდა. ლა- 
დომ იფიქრა, უკეთესი იქნებოდა, მის მოადგილეს გამოცდე- 

ბი ჩაებარებინა და თავისი ნებით წასულიყო. იმან კი, ბილე- 
თები სხვებსაც დაურიგა. ნათელი იყო, რომ რაღაც ცუდი 
მოხდა, ვინაიდან, როდესაც შედეგები გამოაცხადეს, აღმოჩ- 
ნდა, რომ არავის, 100 შესაძლებლიდან 98 ქულაზე ნაკლები 
არ მიუღია. გასაგები გახდა, რომ ინფორმაციამ გაჟონა. სა- 
ბედნიეროდ, მათ კიდევ ერთი წერითი გამოცდა უნდა ჩაება- 

რებინათ. ამ გამოცდის წინ, ისე რომ არავინ გამიფრთხილე- 
ბია, საღამოს ცხრა საათზე, ჭანტურიასთან მივედი და 
ვუთხარი: „ლადო, მოიყვანე შენი პროფესორები, ბილეთები 
უნდა გადავწეროთ.“ 

თავად ვიზრუნე, რომ მას არავისთვის დაერეკა. პროფესო- 

რები მოიყვანეს. დავჯექი მათთან და თავი ჩავრგე სამოქა- 
ლაქო სამართლის საკითხებში, რომლებშიც არც ისე კარგად 
ვერკვეოდი, უბრალოდ, მეტი არავინ იყო, რომ დაეწერა. დი- 
ლის რვა საათისთვის ყველაფერი დაწერილი და დაბეჭდილი 

იყო. გამოცდა ცხრაზე იწყებოდა. ჭანტურიას დანა კბილს არ 
უხსნიდა, ვინაიდან მიხვდა, რომ მასზე მქონდა ეჭვი. 

დილის ცხრა საათზე შევდივართ დარბაზში. ყველა „ფრი- 

ადოსანი“ წინა რიგებში ზის. ისეთი გამოწკეპილები, ოდიო- 

ზურები. მე ვიღიმი და ვაცხადებ: „იცით, გუშინ საღამოს, გა- 
დავწყვიტეთ ბილეთები შეგვეცვალა. ჩვენ ისინი გავამარტი- 
ვეთ, ვინაიდან ძალიან რთული იყო. ვფიქრობ, ახლა პასუხე- 
ბის გაცემა უფრო გაგიიოლდებათ. მთელ ღამეს ემუშაობ- 
დით, ბილეთები სრულიად ახალია. ამოიღეთ. კმაყოფილი 
დარჩებით.“ 

ამის გაგონებაზე სახეები დაუგრძელდათ. უმრავლესობა 
უბრალოდ ადგა და გავიდა. ისინი არც კი ცდილან, რომ რაი- 
მე დაეწერათ. ეს იყო მასობრივი გაქცევის საოცარი სურა- 
თი. აი, ასე გავცხრილეთ მათი რიგები. რეფორმის შედეგად, 
მოსამართლეთა კორპუსი 90%-ით განახლდა. 

გარდა იმისა, რომ ახალ მოსამართლეებს უმალვე დიდი 
ხელფასები დავუნიშნეთ, მსოფლიო ბანკის დახმარებით ბევ- 
რი შენობაც გავარემონტეთ. საერთაშორისო ორგანიზაცი- 
ებთან მუშაობა ნამდვილი ბრძოლა იყო. 1999 წელს, ევრო- 
კავშირმა ფული გამოგვიყო რემონტისთვის და გავემგზავ- 
რე ბრიუსელში, სადაც ტენდერი ტარდებოდა. გაირკვა, რომ 
რამდენიმე კარგი კომპანია დისკვალიფიცირებული იყო, 
სრულიად გაუგებარი მიზეზების გამო. ერთ-ერთს დოკუმენ- 
ტების კონვერტი ჰქონდა დაზიანებული, მეორე კომპანიის 
წარმომადგენელს იმაზე აუხირდნენ, რომ მან ერთი საათით 
დააგვიანა, მესამე ფირმას კი, კონვერტი საერთოდ დაუკარ- 
გეს. აირჩიეს რაღაც სრულიად მოთაღლითო კომპანია, რო- 
მელიც დაფუძნებული იყო აღმოსავლეთ გერმანიაში, ყოფი- 
ლი საბჭოთა მოქალაქეების მიერ. ჩემთვის ეს არასასიამოვ- 
ნო სიურპრიზი აღმოჩნდა. აშკარა იყო, რომ ევროპელი ბიუ- 
როკრატებიც აკეთებდნენ ფულს. 

ამის შემდეგ, მალევე, ედიტ კრესონთან დაკავშირებული 
კორუფციული სკანდალის გამო, გადადგა მთელი ევროპუ- 
ლი კომისია. ასე რომ, კორუფციასთან ბრძოლა არა მხოლოდ 
საქართველოში, არამედ ბრიუსელშიც მიხდებოდა. ვაწყობ- 
დი სკანდალებს, „L0 50II"-ის ჟურნალისტებს ვუამბე ამის შე- 
სახებ, ვეცადე მათ დაინტერესებას. ისინიც ყველაფერს 
იწერდნენ, მაგრამ არავითარი შედეგი არ მოჰყოლია. ამის 
გამო, სასამართლოს ბევრი შენობა უხარისხოდ გარემონტ- 
და. როდესაც პრეზიდენტი გავხდი, ჩვენ თავად გავაკეთეთ 

ყველაფერი, უკვე საკუთარი ფულით, ყოველგვარი ე.წ. დახმა– 
რების გარეშე. ამერიკული დახმარება მიზანმიმართულად 
იხარჯებოდა, ვინაიდან ის ბარბარა სვანს ეხებოდა, რომელიც 
ვაშინგტონს ხელიდან გლეჯდა ამ ფულს და სწორად ხარჯავ- 
და. სამწუხაროდ, ახალი სასამართლო სისტემა, რაღაც დრო- 
ის შემდეგ, „ჩაფლავდა". რეფორმის დაწყებიდან ნახევარი წე- 
ლიც არ იყო გასული, რომ ეკონომიკური კრიზისი დაიწყო და 
მოსამართლეებს ხელფასებს ვეღარ უხდიდნენ. ისინი თვეო- 
ბით უფულოდ ისხდენენ, მათზე ზეწოლას ახდენდა პოლიცია 
და პროკურატურა. ზოგიერთ მოსამართლეს აშანტაჟებდნენ. 
ბევრი წავიდა, დანარჩენები კი სისტემას „დაუწვნენ“. 

ეს ერთადერთი რეფორმაა, რომლის ხელახლა ჩატარება 
შემდეგ ვეღარ შევძელით, ვინაიდან მან დისკრედიტაცია გა- 
ნიცადა. ეს გაკვეთილი უნდა იყოს უკრაინისთვის. როდესაც 
შენ თანამედროვე საპატრულოსამსახურს ქმნი და ამაზე ჩერ- 
დები, მაშინ მას ძალიან მალე ძველი სისტემა გადასანსლავს. 

მიუხედავად ყველაფრისა, ჩვენს სასამართლო რეფორმას 
პირველ სწორ რეფორმად მივიჩნევ მთელ პოსტსაბჭოთა სივ- 
რცეში, შესაძლოა, ესტონეთის გამოკლებით. ყოფილსაბჭო- 
თა კავშირში ასეთი რადიკალური რეფორმა არსად, არც ერთ 
სფეროში არ ჩაუტარებიათ. მსოფლიო ბანკის პრეზიდენტმა 
- ვულფენსონმა, ლექციების წასაკითხად მიმიწვია ვაშინგ- 
ტონში, სადაც საზეიმოდ წარმადგინა და აღნიშნა, რომ ჩვენ, 
მსოფლიოში საუკეთესო სასამართლო რეფორმა ჩავატე- 
რეთ. მსოფლიო ვარსკვლავი გავხდი და ეიფორიაში ვიმყო- 
ფებოდი. აბა, 29 წლის ასაკში, ასეთი ქება-დიდების შემდეგ 
ვის არ დაეხვევა თავბრუ? სინამდვილეში კი, ეს რეფორმა ჩა- 
ვარდა, პოლიტიკური ნების არარსებობის გამო. 

ქართული სასამართლოები დღემდე ძალიან ცუდად გამო- 
იყურება. ისე მოხდა, რომ შემდგომში, ყველა დანარჩენი სა- 
ხელმწიფო სისტემის რეფორმირება მოვახდინეთ. მაგრამ სა- 
სამართლო სისტემა დისკრედიტირებული იყო და დასახულ 
მიზანს ვერ მიაღწია. იმისთვის, რომ ის ხელახლა ჩატარდეს, 
საჭიროა საქართველოში უცხოელების მოწვევა და მათი მო- 
სამართლეებად დანიშვნა. 

ამაში ვხედავ ერთადერთ გამოსავალს. იგივე უნდა გაკეთ- 
დეს უკრაინაშიც. უცხოელების მინისტრებად დანიშვნა საუ- 
კეთესო იდეად არ მიმაჩნია, მაგრამ რაც შეეხება მოსა- 
მართლეებს, ალბათ, საჭიროა, მათ შორის, სხვა ქვეყნებში 
მცხოვრები უკრაინელებიც უნდა მოვიწვიოთ. იყვნენ, თუნ- 

დაც ინგლისელები. ასე უკეთესიც იქნება - სრულიად დამო- 
უკიდებელნი, მაღალი ხელფასებით. 

პირველი გაკვეთილი, რომელიც აქედან უნდა ისწავლოს 
უკრაინამ, იმაში მდგომარეობს, რომ რეფორმების კეთება 
ფასადურად არ შეიძლება, არ შეიძლება სანახევრო რეფორ- 
მები, არ შეიძლება მხოლოდ ერთი სისტემის რეფორმირება. 

შესაძლოა, დაიწყო ერთი სისტემიდან, მაგრამ მალევე გადახ- 
ვიდე მეორეზე, მესამაზე... შეუძლებელია პატარა კუნძულის 
რეფორმირება. ზღვის მხოლოდ პატარა ნაწილს ვერ გაწ- 
მენდ. უნდა გაიწმინდოს მთლიანად. თუკი რეფორმას თვა- 
ლის ასახვევად აკეთებ, მხოლოდ იმისთვის, რომ „მიჰყიდო“ 
უცხოელებს ან ქვეყნის შიგნით რეფორმატორებს „ძვალი გა- 

დაუგდო“, თავად კი არაფრის შეცვლა არ გინდა, მაშინ ყვე- 
ლაფერი ბუმერანგივით შემოგიტრიალდება. სისტემა კვდე- 
ბა, რეფორმების იდეა დისკრედიტაციას განიცდის, შენ რა- 

ღაც დროს იგებ, მერე კი, რეალობასთან პირისპირ რჩები - 

დრო ხელიდან გაუშვი. 
მეორე შემთხვევას ახალი უკრაინული პოლიციის მა- 

გალითზე გიჩვენებთ. ვფიქრობ, რომ მას, უბრალოდ, ჩაქო- 

ლავენ, დავდივარ ოდესის ქუჩებში და ვხედავ ამ პოლიციე- 
ლებს. მათ საშინელი შენობები აქვთ, არ აჭმევენ, იძულებუ- 
ლები არიან თავად იყიდონ შაურმა ან სენდვიჩი. დიდხანს ასე 
გაგრძელება არ შეიძლება. ეს მნიშვნელოვანი დეტალებია. 
ოდესაში მათ 8-10 ათას გრივნს უხდიან. კიევიდან დიდი რა- 
ოდენობის ოფიცრები ჩამოჰყავთ, რომლებიც იძულებულე- 
ბი არიან ერთ ოთახში შეიყუჟონ და ამ საცხოვრისთვისაც სა- 
კუთარი ხელფასიდან იხადონ ფული. ასე ისინი დიდხანს ვერ 
გაძლებენ. ამას ემატება ისიც, რომ იძულებულები არიან ძვე- 
ლი, კორუმპირებული კადრების გვერდით იმუშაონ. ქალაქი- 

დან გასულები ისინი აწყდებიან საგზაო ინსპექციის ძველ 
თანამშრომლებს, რომელთაც სამუშაოსადმი სრულიად გან- 
სხვავებული მიდგომა და შემოსავლის წყაროები აქვთ. ერთი 
ფურგონიდან ინსპექტორს უფრო მეტის შოვნა შეუძლია, 

ვიდრე პოლიციელის მთელი თვის ანაზღაურებაა. ახლებს 
ცოტა ფული აქეთ, ძველებს - ბევრი, თანაც ძველებს ჯერსკი- 
დევ აქვთ შენარჩუნებული ძალაუფლება. 

რეფორმა რომ ბოლომდევმმიიყვანო, საჭიროა აღარ მოიპა- 
რო, მოახდინო ფისკალური სისტემის რეფორმირება. ფის- 
კალურმა სისტემამ უნდა გამოათავისუფლოს საჭირო რაო- 
დენობის ფული, რათა გაიზარდოს ხელფასები, აშენდეს 

ნორმალური შენობები, უხარისხოდ გარემონტებული ძვე- 
ლების ნაცვლად. საქართველოში, ჩვენ ყოველთვის ვუქმნი- 
დით ადამიანებს პერსპექტივას, ვზრდიდით ხელფასებს, ვაჭ- 
მევდით, გავცემდით პრემიებს, მათ უკეთესი კუთხით წარ- 
მოვაჩენდით და მუდმივად ვაგრძელებდით სხვა სისტემების 
რეფორმირებას. ერთ რეფორმირებულ სისტემას უმალ ემა- 
ტებოდა მეორე, მესამე... 

ეკა ზღულაძემ ამის ძალიან ზუსტი ფორმულირება გაა- 
კეთა მინისტრთა კაბინეტის სხდომაზე: „პრობლემა მწვავეა, 

კორუფციის ზვავი ყველაფერს წალეკავს." 
«#. 

პარლამენტში, ჩემი პირველი ვადით ყოფნის პერიოდში, 
აქტიურად ვთანამშრომლობდით არასამთავრობო ორგანი- 
ზაციებთან. მაგალითად, მიწათმფლობელთა უფლებების 
დაცვის საზოგადოებასთან. მისი თავმჯდომარე ვანო მერა- 
ბიშვილი იყო, რომელიც ვარდების რევოლუციის შემდეგ ში- 
ნაგან საქმეთა მინისტრი და საქართველოს პრემიერ-მინის- 
ტრი გახდა. 

შევარდნაძე თითქმის არ გვიშლიდა ხელს. საქართველო- 
ში კანონებს არავინ აქცევდა ყურადღებას არც საბჭოთა 
დროს და არც პოსტ-საბჭოთა პერიოდის პირველ წლებში. 
რატომ? კანონებს არიფებისთვის იღებდნენ, ქვეყანა პარა- 
ლელურ განზომილებაში ცხოვრობდა, რომელსაც არაფერი 
ჰქონდა საერთო კანონიერებასთან. დიდი ამბავი, ვილაც ბი- 
ჭები რაღაც კანონებს წერენ და რომელიღაც კომიტეტზე გა- 
აქვთ... დეპუტატებმა და ჩინოვნიკებმა მხოლოდ მას შემდეგ 
შეგვამჩნიეს, როდესაც მიხვდნენ, რომ პროცესუალური კა- 
ნონები, რომელთაც ჩვენ ვიღებდით, გავლენას ახდენდა ალ- 
მასრულებელი ხელისუფლების მუშაობაზე. პოლიცია ბინ- 
ძურად მუშაობდა: ვიღაცას უკანონოდ აპატიმრებდნენ, ვი- 
ღაცას სცემდნენ, ვიღაცას განყოფილების ფანჯრიდან აგ- 
დებდნენ. ყოველი ასეთი სკანდალი - ისინი კი, რეგულარუ- 
ლად ხდებოდა - ჩვენ კარგ საბაბს გვაძლევდა ახალი კანონე- 
ბის მისაღებად, რომლებიც ჩინოვნიკებს ცხოვრებას გაურ- 

თულებდა. მაშინ ისინი მიხვდნენ, რომ საქმე სერიოზულად 
იყო: შეიძლებოდა, როგორც კანონდამრღვევი, ტელევიზიი- 

თაც კი ეჩვენებინეთ. 
თანდათანობით, სამოქალაქო საზოგადოება ჩვენ მხარეს 

გადმოგვყავდა. რამდენიმე ახალგაზრდა ჟურნალისტი თა- 

ვიდანვე კეთილგანწყობილი იყო ჩვენ მიმართ. 1998 წელს, სა- 
ქართველოში გაჩნდა პირველი დამოუკიდებელი ტელეარხი, 
რომელიც საქმისადმი სერიოზული მიდგომით ხასიათდე- 
ბოდა. ტელეარხი - „რუსთავი-2“ - ეკუთვნოდათ ბიზნესმე- 
ნებს, რომლებიც ამავე პროვინციული ქალაქიდან იყვნენ. მა- 
ლე ხელისუფლებამ საფრთხე იგრძნო და არხი მფლობელებს 
წაართვა. მაშინ, „რუსთავი-2“-ის მფლობელებმა დახმარე- 
ბისთვის მე მომმართეს. ამ საქმეს ხელი მოვკიდე და ჟვანია- 
მაც მხარი დამიჭირა. ჩვენ კუთხეში მოვამწყვდიეთ მოსა- 
მართლეები და არხი არ დავანებეთ. მომავალშიც დავეხმა- 
რეთ, მაშინ, როდესაც მეორედ ეცადნენ „რუსთავი-2" - ის 

წართმევას. არხმა მთელი ქვეყნის მასშტაბით დაიწყო მა- 
უწყებლობა. იქ სამუშაოდ გადმოვიდნენ ახალგაზრდა ჟურ- 
ნალიტები კეთილსინდისიერი გაზეთებიდან. 2000-2001 
წლებში ის ყველაზე პოპულარულიდა გავლენიანი არხი გახ- 
და. მაშინ ინტერნეტი არ იყო, გაზეთები კი მცირე ტირაჟით 
გამოდიოდა, ადამიანები მათ თითქმის არ ყიდულობდნენ.ვი- 
ნაიდან, დანარჩენი ტელევიზიები დაბალი ხარისხისა იყო, 
პირველმა დამოუკიდებელმა ტელეარხმა მთელი სატელევი- 
ზიო სივრცე დაიპყრო. 

2000-2001 წლებში, „რუსთავი-2"-ზე დაიწყეს პროგრა- 

მაგამოძიების - „60 წუთის“- გაშვება, რომელშიც მიწასთან 
ასწორებდნენ შევარდნაძესა და მის გარემოცვას. გადაცემა 
ყოველ შაბათს გადიოდა. ამ დროს ქალაქში ცხოვრება ჩერ- 
დებოდა. ფანჯრებიდან ისმოდა „60 წუთის“ სასიგნალო მე- 
ლოდიის ხმა. ყველა ისწრაფოდა, მორიგი გამოშვება ენახა. 

როდესაც შევარდნაძემ საფრთხე გააცნობიერა, ის მოე- 
ლაპარაკა რუს ოლიგარქ - ბადრი პატარკაციშვილს, რომ მას 
შეექმნა არხი-კონკურენტი. პატარკაციშვილის პარტნიორი 
- ბერეზოვსკი პუტინს ინგლისში გაექცა, აღარც მისთვის შე- 
იძლებოდა მოსკოვში დარჩენა. ის მოელაპარაკა შევარდნა- 
ძეს, რომ შექმნიდა არხს, რომელიც ხელისუფლებას „რუს- 
თავი-2“-სგან დაიცავდა და საქართველოში გადმოვიდა. 

პატარკაციშვილმა თავის „იმედის“ არხში ძალიან დიდი ფუ- 
ლი ჩადო. მან შეძლო „რუსთავი-2"-სთვის აუდიტორიის წარ- 
თმევა, თუმცა ლიდერთან დაწევა ამ ეტაპზე არ გამოვიდა. 

1997 წელს სამოქალაქო საზოგადოებამ წლის ადამიანად 
დამასახელა (96-ში ეს წოდება ჟვანიას მიანიჭეს). რას ნიშ- 
ნავდა ეს, არავინ იცოდა. მაგრამ, სასიამოვნო შეგრძნება, 
რომ შენ წლის ადამიანი ხარ, უმალ გეუფლება. იმ წლებში, 

მთავარი ნაციონალური არხი პარლამენტის სხდომების 
ტრანსლირებას ახდენდა და ადამიანები უყურებდნენ. პარ- 
ლამენტი ძალიან ჭრელი იყო. მის შემადგენლობაში უფრო 
ცოტა რეფორმატორი იყო, ვიდრე დღევანდელ უკრაინულ 
პარლამენტში. მაინც შევძელით ლიდერობის მოპოვება. მი- 
უხედავად იმისა, რომ აბსოლუტურ უმცირესობაში ვიყავით, 
შევარდნაძის ნეიტრალური დამოკიდებულების ფონზე, ამ 
პარლამენტს, მეტწილად, ჩვენ ვმართავდით. გაგვქონდა კა- 
ნონპროექტები და მონოპოლიზებული გვქონდა ტრიბუნა. 
ჩვენ, მოწინააღმდეგეებზე გაცილებით ჭკვიანები და ახალ- 
გაზრდები ვიყავით - 25-27 წლისანი. 

კონტრასტი ნათელი იყო. 1998 წელს, „I660 M6VV V0IV წIო88“- 

ის პირველ გვედზე დაიბეჭდა აღფრთოვანებული სტატია, 
რომლის ავტორი წინასწარმეტყველებდა, რომ მე საქართვე- 
ლოს პრეზიდენტი გავხდებოდი. შევარდნაძე ამან ისე გააბ- 
რაზა, რომ რამდენჯერმე, ყველას გასაგონად, ამ საკითხზე 

მწარედ იხუმრა. ეს კი, ხალხს დაამახსოვრდა: ე.ი. შევარდნა– 
ძეს ჩემი ეშინია. 

ამ მოწვევის პარლამენტის ლიდერები ვიყავით: ჟვანია და 
მე. ჩვენ თავიდანვე ასეც გვეძახდნენ: ჟვანია-სააკაშვილის 
გუნდი. ფორმალურად, მხოლოდ კომიტეტს ვხელმძღვანე- 
ლობდი, მაგრამ ყველაზე აქტიური ვიყავი. ჟვანიასთან ერ- 
თად, დეპუტატების გადმობირება დავიწყეთ. 

როდესაც ჟვანია მარწმუნებდა, არჩევნებში მონაწილეო- 
ბა მიმეღო, მაშინვე გავაფრთხილე, რომ შევარდნაძის მი- 
მართ სკეპტიკური დამოკიდებულება მქონდა. ისე აღმზარ- 
დეს, რომ ბავშვობიდან არ მიყვარდა ყოველივე კომუნისტუ- 

რი და საბჭოთა. ჟვანიამ მთხოვა, რომ ეს თემა არ განმევრ- 
ცო, მით უმეტეს, რომ შევარდნაძესთან საქმე არ მექნებოდა 
და მხოლოდ მასთან ვითანამშრომლებდი. 

შევარდნაძემ რამდენჯერმე შეკრიბა საპარლამენტო კო- 
მიტეტების თავმჯდომარეები, მაგრამ მე, სხვადასხვა მი- 
ზეზით, თავი ავარიდე შეხვედრას. ეტყობა, შევარდნაძეს ეს 
შეუმჩნეველი არ დარჩა და მასთან პირადად დამიბარეს. შეხ- 
ვედრა დიდხანს არ გაგრძელებულა, გინაიდან, უეცრად, ხვე- 

ლა და ცემინება ამიტყდა. ამ კაცზე ნატურალური ალერგია 
მქონდა. ამის შემდეგ ერთმანეთი თითქმის აღარც გვინა- 
ხავს. როდესაც შევარდნაძემ გადადგომის გადაწყვეტილება 
მიიღო, შეგვხვდა: ჟვანიას, ბურჯანაძეს და მე. „ნინო,როგორ 

მომექეცი ასე? ბავშვობაში მუხლებში მეჯექი, შენს ოჯახთან 

ვმეგობრობდი“ - მიმართა მან ბურჯანაძეს და შემდეგ ჟვა- 
ნიას მიუბრუნდა: „ზურაბ, პოლიტიკაში მე მოგიყვანე, კაცი 
გაგხადე, როგორ შეგეძლო,ეს გაგეკეთებინა ჩემთვის?" შემ- 
დეგ ჩემკენ შემობრუნდა და თქვა: „მიშასთან პრეტენზიები 
არ მაქვს, ჩვენ არასოდეს გვიყვარდა ერთმანეთი და არასო- 
დეს ვყოფილვართ ახლობლები.“ 

შევარდნაძე სუსტი ხელმძღვანელი არ იყო.ის კორუფცი- 
ულ სისტემას ეკუთვნოდა და სხვანაირად მართვა არ შეეძ- 
ლო, კორუფციული მეთოდების გარეშე. ჩვენთან ისეთივე 
ფეოდალური წყობა იყო, როგორიც დღეს უკრაინაშია: ვილა- 
ცა ვიღაცას ნიშნავდა, ის, თავის მხრივ, კიდევ ვიღაცას და 
ერთმანეთში ანგარიშობდნენ, თუ სად რისი მოპარვა შეიძ- 
ლებოდა. 

უკრაინასთან მთავარი მსგავსება იმაში მდგომარეობს, 
რომ შევარდნაძის დროსაც, საქართველოში სახელმწიფო 
მოხელეებს არ ჰქონდათ ხელფასები, როგორც ასეთი. ეს 
სუფთა ფეოდალური სამსახური იყო: შენ ჩინოვნიკს იჯარით 
აძლევდი ტერიტორიებს, საიდანაც ის „ჭამდა“ და „აჭმევდა“ 
მას, ვინც ის ამ ადგილზე მოაწყო. აი, სწორედ ეს არის ფეო- 

დალიზმი. 
საქართველოში, როგორც ახლა უკრაინაში, ყველანი 

კლანებად იყვნენ დაყოფილნი. ასეთი სისტემის დროს პრე- 
ზიდენტი, რეალურად, ძალიან სუსტია. მიუხედავად იმისა, 
რომის მთავარ კლანს უდგას სათავეში, მარტო არ არის. სწო- 
რედ ეს არის მიზეზი. შეიძლება სხვა მაგალითიც მოვიყვა- 
ნოთ - არაქართული. აზერბაიჯანის საბაჟოს უფროსი მიყვე- 
ბოდა, რომ მათ ყველაფერი მკაფიოდ აქვთ გადანაწილებუ- 
ლი. მეუბნება: „მე ახლა თბილისში ვიყიდი ფეხსაცმელებს, 
საზღვარზე კი მებაჟეს 50 დოლარს მივცემ ქრთამად. მეორე 
დღეს ის 25 დოლარს დამიბრუნებს.“ მას არ შეუძლია ქრთა- 
მი არ მისცეს თავის ხელქვეითებს, ვინაიდან ისინი ამ ქრთა- 

მებით არსებობენ. იმას კი, რომ იგი საბაჟოს უფროსია, არა- 

ვითარი მნიშვნელობა არ აქვს. ეს მათი ტერიტორიაა და მას- 
ზე გასავლელად ტაქსაა დაწესებული. შენ ვერაფერს მოს- 
თხოვ საკუთარ მინისტრს, ვინაიდან ის გკითხავს: „შენ უკვე 
გადამიხადე?“ თუ დიახ, - კი, ბატონო, სრული უფლება გაქვს. 
ასეთ სისტემას პრეზიდენტი ვერ აკონტრელებს, ის უბრა- 

ლოდ ხარკს იღებს. 
ეს აბსოლუტურად თათრულ-მონღოლური სისტემა იყო: 

დამპყრობელები არ ავითარებდნენ ტერიტორიას, იღებდნენ 

თავისას და მეტი არაფერი აინტერესებდათ. ყველა თავს 
იკატუნებს, რომ საქმე სახელმწიფო აპარატთან გვაქვს, 
გვყავს სერიოზული უცხოელი მრჩევლები, რომლებიც ათ, 
თხუთმეტ, ოცი ათას დოლარს იღებენ. რა უნდა ურჩიონ მათ 
ჩინოვნიკებს, რომელთაც ასი დოლარი აქვთ ხელფასი და ალ- 

ბათ ამ ფულს ანგარიშიდან არც კი ხსნიან. ამიტომ, ვინც რა 
უნდა გვირჩიოს, ყოველთვის უნდა გვახსოვდეს, რომ რჩე- 
ვებს ვიღებთ პოსტ-ინდუსტრიული ეპოქიდან ადრეფეოდა- 
ლურ ეპოქაში, სადაც ისინი ავტომატურად ვერ განხორცი- 

ელდება. 
ბუნებრივია, შევარდნაძის ოჯახი საქართველოში ყვე- 

ლაზე მდიდარი იყო. ის ფლობდა ყველაზე დიდ მობილურ 
კომპანიას, აკონტროლებდა ზესტაფონის ფეროშენადნობ- 
თა ქარხანას. შევარდნაძის ძმისშვილს, ნუგზარს, მონოპო- 
ლიზებული ჰქონდა ნავთობპროდუქტების გადაზიდვა. 

შევარდნაძის შემდეგ ყველაზე მსხვილი ფეოდალი იყომი- 
სი შინაგან საქმეთა მინისტრი - კახა თარგამაძე. ის აკონ- 
ფტროლებდა საგადასახადოსა და საბაჟოს, ასევე, ნარკოტი- 
კების კონტრაბანდას და სხვა მსგავს შემოდინებებს. 

თავიდან, გულუბრყვილოდ ვფიქრობდი, რომ შევარდნა- 
ძე თავად ამაში არ იყო გარეული, უბრალოდ ძალიან სუსტი 
იყო და არაფრის შეცვლა არ შეეძლო. ნიშანდობლივი მაგა- 
ლითი: ფეროშენადნობთა ექსპორტი ყოველთვის იყო შავი 
ბიზნესის ინტერესთა სფერო. არავინ, არასდროს, არანაირ 
გადასახადს არ იხდიდა. როდესაც იუსტიციის მინისტრი გავ- 
ხდი, ჩვენ ის დავბლოკეთ. ექსპორტისთვის აუცილებელი იყო 
იუსტიციის მინისტრის ხელმოწერა, მე კი, არათუ ხელი მო- 
ვაწერე, წერილი გავაგზავნე საბაჟოზე, რომ ყველაფერს 
ვბლოკავდი. პრეზიდენტმა სასაუბროდ დამიბარა. გაირკვა, 
რომ ეს იყო შევარდნაძის რძლის მამის ბიზნესი - ქართული 
ტრადიიცით, მისი ძალიან ახლობელი ნათესავის. მე ვაპირებ- 
დი მომეყოლა შევარდნაძისთვის, რომ მის ზურგს უკან, მი- 

სივე ნათესავები ძალიან ცუდი საქმეებით იყვნენ დაკავებუ- 
ლები, რომ ეს ყველაფერი უკანონოა, რომ ბიუჯეტი უამრავ 

ფულს კარგავს და მან ეს უნდა შეაჩეროს. ვიმედოვნებდი, 
რომ შევარდნაძეს სხვა გამოსავალი არ ექნებოდა, თუნდაც 
რომ არ მოსწონებოდა ეს. როდესაც მივედი, იქ იჯდა ის, მი- 
სი ნათესავი და კიდევ რამდენიმე მინისტრი. შევარდნაძემ 
სხდომა გახსნა და მომთხოვა ამეხსნა, რაში იყო საქმე. შემ- 
დეგ, მდუმარედ ადევნებდა თვალს, როგორ დამესია ყველა. 

ხუთი წუთის შემდეგ მივხვდი, რომ ეს დადგმული სპექტაკ- 
ლი იყო, რომ რეალურად ყველაფერს პირადად ის მართავდა, 
რომ სწორედ ის იყო დაინტერესებული ამ კონტრაბანდით. 
ეს ჩემთვის ნამდვილი შოკი იყო. ჩემი მასთან ამდენხნიანი 
მუშაობის მიუხედავად, ასე აშკარად, ასეთ კორუფციას პირ- 

ველად შევეჯახე. 
ხელი მაინც არ მოვაწერე. შევარდნაძე ძალიან უკმაყოფი- 

ლო იყო. ყველაფერი დიდი ჩხუბით დამთავრდა. შემდეგ მათ 
გამონახეს გზა, რომ ყველაფერი ჩემ გარეშე გაეკეთებინათ. 

რას წარმოადგენდა საქართველოს ბიუჯეტი შევარდნა- 
ძის დროს? ფიქციას. როდესაც ვამბობ, რომ ჩემ დროს ბიუ- 
ჯეტი გაიზარდა თერთმეტჯერ - მისწორებენ, თერთმეტჯერ 
კი არა, მხოლოდ რვაჯერო. რეალურად, ნაღდი ფული ბიუ- 
ჯეტში გაცილებით ნაკლები იყო, ვიდრე ქაღალდზე. რამდე- 
ნადაც თბილისის საკრებულოს თავმჯდომარე ვიყავი, კარ- 

გად ვიცი, რას წამოადგენს ე.წ. ჩათვლები: თბილისის ბიუ- 
ჯეტში იმის მეოთხედი ფულიც კი არ იყო, რაც კანონით იყო 
გაწერილი. 

მაშინ ჩემზე ზეწოლა დაიწყო. სახელმწიფო ტელეარხები, 
სამთავრობო გაზეთები და ჟურნალები რაღაც ჭორებს ბეჭ- 
დავდნენ. მათი მთელი საინფორმაციო რესურსი ჩემს წინა- 
აღმდეგ მუშაობდა. წიგნი გამოვეცი, მათ კი სისხლის სამარ- 
თლის საქმე აღძრეს, თითქოს, მის გამოცემაზე სახელმწიფო 
ფული დაიხარჯა. 

უკრაინაში, სხვათა შორის, ძალიან მსგავს სიტუაციაში 
ვიმყოფები. პატარ-პატარა კბენები, ეჭვები. პროკურატურა- 
ში ჩემზე სამი ბრალდებაა შეტანილი. ისტერიკულად აგრო- 
ვებენ მასალებს ახალი საქმეებისთვის. ჩემმა მოწინააღმდე– 
გეებმა იციან, რომ იქ რაღაც მასალები დევს, ჩვენც ვიცით 
ამ მასალების შესახებ. მათ სპეციალურად გააკეთეს ისე, რომ 
მე ამის შესახებ გამეგო. 

როდესაც „კაკლის მაფიას“ ვებრძოდი,იმაში დამდეს ბრა- 
ლი, რომ ბიუჯეტს ზიანს ვაყენებ, არადა იქ არცერთი კაპი- 
კი არ ხვდებოდა იმ ფულიდან. ჩემი მტრები ძალიან პრიმი- 
ფტიულები არიან, სისტემა კი, რომელსაც ისინი იცავენ, არა 
მხოლოდ პრიმიტიულია, არამედ ძალიან უსამართლოცაა, 
ამიტომ საქმე წინ ვერ წავა. მათ შეუძლიათ დაგემუქრონ, 
სისტემას შეუძლია „გიკბინოს" კიდეც, მაგრამ კბილები უკ- 
ვე ისეთი ბასრი აღარ აქვს. სისტემა კვდება. იგივე ხდებოდა 
საქართველოშიც. 

ვარდების წევოლუცყია 

2001 წლის სექტემბერს, იუსტიციის მინისტრის პოსტიდან 
გადავდექი. კორუმპირებული ხელისუფლების შირმად დარ- 
ჩენა აღარ შემეძლო. 

საქართველოში პოლიტიკური კრიზისი ღვივდებოდა. 
ზაფხულში მოკლეს რუსთავი 2-ის ცნობილი ჟურნალისტი - 
გიორგი სანაია. არავის სჯეროდა, რომ ეს პოლიტიკური 
მკვლელობა არ იყო. პირველად, გადატრიალების შემდეგ, 
ქუჩაში ათიათასობით ადამიანი გამოვიდა პროტესტით 
მთავრობის წინააღმდეგ. ყველა უბედურების განსახიერე- 
ბად შინაგან საქმეთა მინისტრი - კახა თარგამაძე ითვლებო- 
და. ჟვანია გამოვიდა ინიციატივით: თუ წავიდოდა თარგამა- 
ძე, მაშინ ისიც გადადგებოდა პარლამენტის თავმჯდომარის 
პოსტიდან. როდესაც, 1990-იანების შუა წლებში, შევარდნა- 
ძემ ჟვანია გადაიბირა, მაშინ ის მწვანეთა პატარა პარტიის 
თავმჯდომარე იყო და არავითარ საშიშროებას არ წამოად- 
გენდა მისთვის. მაგრამ ჟვანიამ შეძლო პარლამენტში ბევრი 
საინტერესო ადამიანის მოყვანა და შექმნა ფართო რეფორ- 
მატორული ფრონტი, რასაც შევარდნაძე არ ელოდა. ამიტო- 
მაც, ის სიამოვნებით დათანხმდა სიტუაციის დარეგულირე- 
ბის ამ ვარიანტს. 

სპიკერის გათავისუფლებულ სავარძელს უმიზნებდა ყო- 
ფილი კომკავშირული ლიდერი ვაჟა ლორთქიფანიძე, რო- 

მელსაც პატარკაციშვილი უჭერდა მხარს. ის დეპუტატების 
მოსყიდვას ცდილობდა. პარლამენტში სამი ჩემოდანი ფული 
მოიტანეს და პირდაპირ დაიწყეს დეპუტატების ყიდვა. ამას 
არ დავუშვებდით. 

ჩვენი ახლობელი ადამიანებიდან შევარდნაძეს მხოლოდ 
ბურჯანაძის კანდიდატურის მიღება შეეძლო, რომელიც მი- 
სი უახლოესი მეგობრის შვილი იყო. მიუხედავად ნინოს რე- 
ფორმატორებთან კავშირისა,ის მაინც შევარდნაძის სისხლი 

და ხორცი იყო, ამიტომაც, ამ უკანასკნელმა ნეიტრალური 
პოზიცია დაიკავა. ძალიან დიდი ძალისხმევით, ბურჯანაძე 
ავირჩიეთ. ჩვენთვის ეს უდიდესი წარმატება იყო, თუმცა, 

პრინციპში, ის რეფორმატორი არ იყო. და მაინც, ის ჯობდა 

პატარკაციშვილის კანდიდატს. 
სპიკერის პოსტიდან გადადგომის შემდეგ, ჟვანიამ შეი- 

ნარჩუნა შევარდნაძის პარტიის თავმჯდომარეობა. ის რეგუ- 
ლარულად ხვდებოდა ზურას, უღიმოდა და დამოკიდებულ 
მდგომარეობაში ამყოფებდა. ზუსტად ასე ექცეოდა რამდე- 
ნიმე ყოფილ მინისტრს. მათ მოეწონათ ხელისუფლებაში 
ყოფნა და ამის გამო ლოიალურჯდ იყვნენ განწყობილი შე- 
ვარდნაძის მიმართ. 

მე გაცილებით რადიკალური ვიყავი. ამასთან დაკავშირე- 
ბით ჟვანიასთან ბევრს ვკამათობდი. მას უზარმაზარი ოფი- 
სი ჰქონდა, კარგ ადგილას. ჰყავდა მდივნები, ბევრი მანქანა 

და დაცვა. მას ნამდვილად ჰქონდა დასაკარგი. მე კი, ისევე 
როგორც მათ, ვინც ჩემ გარშემო იყო, არაფერი ეს არ მქონ- 
და. სულ ვამბობდი, რომ საჭირო იყო რადიკალიზაცია, მაგ- 
რამ უმეტესობა ამისთვის მზად არ იყო. როდესაც განვაცხა- 
დე, რომ ჩვენ შეგვეძლო საკუთარი პარტია შეგვექმნა, ჟვა- 
ნია შემედავა: „როგორ შექმნი რამეს? გაქვს ფული? ფული 
არ გაქვს! კარგი, პირველიხანებისთვის, პარტიისთვის 20 000 
ლარს მოგცემთ.“ ეს მაშინ დაახლოებით, 10 000 დოლარი იყო 
- საკმაო ბევრი ღარიბი ქვეყნისთვის. 

ჩვენს პარტიას „ნაციონალური მოძრაობა“ დავარქვით. გა- 

მუდმებით ვაწყობდით აქციებს უკანონო მშენებლობების, 
ტყის გაჩეხვის თუ ადგილობრივი ფეოდალების წინააღმდეგ. 
ჩვენი მხარდამჭერების ჯგუფი 500 პენსიონერისგან შედგებო- 
და. მაშინ ახალგაზრდობა საერთოდ არ იყო აქტიური. ეს ახალ- 
გაზრდული ფსიქოტიპის თვისებაა: ისინი გიერთდებიან, რო- 

დესაც პოლიტიკური სიტუაცია მწვავდება. და ეს სწორიცაა. 
ჩვენ ალმაცერად გვიყურებდნენ. მთელი ეს აქციები, რა– 

დიკალური ლოზენგები... მაშინ ითვლებოდა, რომ საქართვე- 
ლოში ყველაფერი ეს არ მუშაობს. სექტას გვეძახდნენ. 

ერთ ძველ სახლში ნახევარსარდაფი დავიქირავეთ ოფი- 
სად. ფული რამდენიმე თვე გვეყო. ყოველი თვის ბოლოს, 100 
ლარი უნდა გვეხადა. შემდგომში, სულ თავს ვიმტვრევდით, 
თუ სად გვეშოვა ეს ფული. ყოველთვე ქირას საკუთარი ჯი- 
ბიდან ვაკოწიწებდით. ყოველთვე მოდიოდა მეპატრონე, 
უკმაყოფილო სახით და გაყრით გვემუქრებოდა. ჩვენს პარ- 
ტიას ფული საერთოდ არ ჰქონდა. 

ჩვენ ყიდვას არავინ ცდილობდა, ვინაიდან ვითვლებოდით 
რადიკალებად და საშიშებად. მიაჩნდათ, რომ ჩვენთან საქ- 

61



მის დაჭერა არ შეიძლებოდა. პატარკაციშვილს შევარდნა- 
ძესთან კარგი ურთიერთობა ჰქონდა, მაგრამ, როგორც ყვე- 
ლა ოლიგარქს, მას უნდოდა ლოიალური ოპოზიციაც ჰყო- 
ლოდა, ამიტომაც აფინანსებდა ჟვანიას და „ახალ მემარჯვე- 

ნეებს“ - იმ დროისთვის უმსხვილეს ოპოზიციურ ჯგუფებს. 
პატარკაციშვილი ფიქრობდა, რომ მთელი პოლიტიკური 
სპექტრის მონოპოლიზება მოახდინა. „რუსთავი 2"-საც სჭირ- 

დებოდა ფული და ჟვანია მათ მუდმივად ეხმარებოდა, ამი- 
ტომაც „რუსთავი- 2" მის მხარეს იყო. ასე რომ, სერიოზული 

მედია-მხარდაჭერა ჩვენ არ გვქონდა. 
როდესაც მკითხეს, რომელი ამერიკელი მეყოლებოდაპი- 

არ-მრჩევლად, ვუპასუხე, რომ პიარს საკუთარი ფეხები და 
არა მრჩევლები გამიკეთებდა. გამოკითხვების ჩატარებაც კი 
არ შეგვეძლო. ისინი კი, გამუდმებით ატარებდნენ და ამ გა- 
მოკითხვების მიხედვით, ჩვენ ყოველთვის ნული გვქონდა. 
ვფიქრობ, ისინი ამ შედეგებს აყალბებდნენ. 

2002 წელს მუნიციპალური არჩვენები იყო. მმართველ 
პარტიაში სრული განხეთქილება დაიწყო, ამიტომ, ყველაზე 

მნიშვნელოვანი კამპანია - თბილისის საკრებულოს არჩევნე- 
ბი - ლეიბორისტებმა მოიგეს. მათი ლიდერი, შალვა ნათე- 

ლაშვილი, რიტორიკით და მანერებით, ძალიან წააგავდა ლი- 

აშკოს. ისინი პირველ ადგილზე გავიდნენ, ჩვენ კი მათ შემ- 

დეგ - მეორეზე. 
ჩვენ რამდენიმე პატარა ქალაქშიც გავიმარჯვეთ. სამ- 

წუხაროდ, იქ ჩვენი წარმომადგენლები თითემის უმალვე ხე- 
ლისუფლების მხარეს გადავიდნენ, ვინაიდან ჩვენ არ შეგვეძ- 

ლო „ფრონტის გაკონტროლება". როდესაც იწყებ, შენი პარ- 

ტია, გარკვეულწილად, ოპოზიციურია, ხოლო ადგილობრივ 

ხელისუფლებას არ შეუძლია ოპოზიციაში ყოფნა, განსაკუთ- 
რებით პატარა ქვეყანაში. 

როდესაც ქალაქის საკრებულოში შევედით, გვეგონა, რომ 

დეპუტატები რაოდენობით, სიდიდით მეორე, ფრაქციით შე- 

მოვიფარგლებოდით. მაგრამ, ამ დროს, შალვა ნათელაშვილ- 

მა, რომელსაც კანონიერად შეეძლო საკრებულოს თავმჯდო- 

მარე გამხდარიყო, რატომღაც გადაწყვიტა, რომ ეს ხაფანგი 
იყო და თუკი ის საკრებულოს თავმჯდომარეობას და- 
თანხმდებოდა, მისი რეიტინგი დაეცემოდა. ის ხომ მხოლოდ 
ოპოზიციაში ყოფნას იყო დაჩვეული, მისი საქმიანობა ყვი- 
რილი და მხილება იყო. საკრებულოს მიზერული უფლებამო- 
სილებები ჰქონდა. ამიტომ, მისი გათვლა, ასე თუ ისე, გასა- 

თბილისის მუნიციპალიტეტთან მიტინგის მონაწილეების 
წინაშე წარმოთქმული სიტყვები, 2003 წლის ნოემბერში: 

„თუ შევარდნაძეს რევოლუცია სურს, მაშინ ის მიიღებს რევოლუციას!“ 

გები იყო. მისთვის საშიში კონკურენტები ვიყავით,არჩია, ეს 
ადგილი ჩვენთვის დაეთმო. 

ასე გავხდი თბილისის საკრებულოს თავმჯდომარე. რამ- 
დენადაც იმ დროს საქართველოში არავინ არაფერს კარგად 
არ აკეთებდა, ის ფაქტი, რომ საკრებულოში, ნებართვების გა- 
საცემად ქრთამს აღარავინ იღებდა, უკვე დიდი სიახლე იყო. 
ფული საერთოდ არ გვქონდა, პარტიის მხარდასაჭერად არა- 
ვითარი სახსრები არ გაგვაჩნდა, ამ დროს კი ვიღაც ტიპი მო- 
დის და გვეუბნება: მომეცით ქალაქის ცენტრში ბენზოგასა- 
მართი სადგურის მშენებლობის ნებართვა და ჩვენ დაუყოვ- 
ნებლივ, 400000 დოლარს გადაგიხდით. ბუნებრივია, არ ავი- 
ღეთ (ახლა, ეს კაცი ივანიშვილის მეხოტბე ბიზნესმენია). 

ქალაქის თითქმის მთელ ფულს მერია განკარგავედა, საკ- 
რებულოს ბიუჯეტი მიზერული იყო, თანაც, ამ ბიუჯეტის, 

დიდი-დიდი, 15%-ს ვაკონტროლებდით. ამის მიუხედავად, 
მრავალსართულიანი სახლების სახურავების გარემონტება 
დავიწყეთ. თავად დავდიოდი ამ სახურავებზე, თავად ვმუშა- 
ობდი. ყველაფერს ამას ტელევიზიით აჩვენებდნენ. 

ხელისუფლება მხოლოდ ხელს გვიშლიდა. ჩვენ დავიწყეთ 
საბავშვო მოედნების კეთება. გავაკეთებთ მოედანს, ისინი კი 

ღამღამობით მიდიან და რაღაცას ტეხავენ. პირველკლასელე- 
ბისთვის სახელმძღვანელოების უფასოდ დარიგება დავიწყეთ, 

მათ კი დააპატიმრეს საკრებულოს წევრი ჩვენი პარტიიდან, 
რომელმაც ეს პროგრამა მოიფიქრა. სამი დღის განმავლობა- 
ში ჰყავდათ დაკავებული, მასთან ერთად, ყველა სახელმძღვა- 
ნელოც გააჩერეს. თავიანთი ბრიყვული მოქმედებებით ისინი 
მხოლოდ ხელს უწყობდნენ ჩვენი პოპულარობის ზრდას. 

შუა საუკუნეების ქრისტიანულ ტრადიციაზე დაფუძნებით 
ჩვენ საკუთარი დროშა შევქმენით, ახლა ის საქართველოს ნა- 
ციონალური დროშაა. ჩვენ ის ქალაქის დროშად გამოვაცხა- 
დეთ და საკრებულოს თავზე აღვმართეთ. ისინი სპეცნაზით 
მოვიდნენ მის ჩამოსახსნელად. ეს დროშა ყველას მოსწონდა 
დ გაუგებარი იყო, რატომ უნდა ჩამოეგლიჯათ? შეიძლება, 
მიზეზი ის იყო, რომ შევარდნაძე სამსახურში, საკრებულოს 
გავლით, მთავარი მოედნით დადიოდა. არავინ არასოდეს იც- 
ნობდა არც საკრებულოს თავმჯდომარეს და არც ის იცოდ- 
ნენ, თუ რით იყო საკრებულო დაკავებული. და აი, ამ შენობა- 
ში ჩაჯდა რადიკალი სააკაშვილი, ხოლო სახურავზე კი, რა- 
ღაც უცნობი დროშა გამოჩნდა. და, როგორც ჩანს,“ შევარდ- 
ნაძემ ბრძანა: „ეს რა უმსგავსობაა? მოაშორეთ!“ 

ჩემ დროს საკრებულომ ყველას უჩვენა, თუ როგორ უნდა 
მუშაობა. ამის წყალობით, ჩვენკენ გადმოვიბირეთ სხვა 
ფრაქციის დეპუტატები, რომლებმაც იგრძნეს, რომ პერს- 
პექტივა ჩვენს მხარეს იყო. თავდაპირველად, 16 დეპუტატი 
გვყავდა 49-დან, ხოლო ვარდების რევოლუციის მომენტის- 
თვის ჩვენი ფრაქცია 40 კაცამდე გაიზარდა. ყველასთან გა- 
მოვნახე საერთო ენა. ბევრს ვსაუბრობდით, გამუდმებით 
ვცდილობდით, რაღაც ახალი პროგრამები შეგვექმნა ერთად. 
ადამიანები მიხვდენენ, რომ ჩვენს პოლიტიკას მომავალი 
ჰქონდა და გვერდით უნდა დაგვდგომოდნენ. 

ეროვნულ პარლამენტს არ შეეძლოეს არ შეემჩნია. პოლი- 
ტიკური კრიზისი ღრმავდებოდა, ჩვენ კი სხვებზე უკეთ გა- 
მოვიყურებოდით, რადგანაც რაღაცის გაკეთებას ვცდი- 

ლობდით. 
ჩვენ მიზიდულობის ცენტრად და ალტერნატიულ ხელი- 

სუფლებად ვიქეცით. მცირე ხელისუფლება გავხდით, რომე- 
ლიც რამდენიმე კაბინეტისგან და ძალიან მოკრძალებული 
ბიუჯეტისგან შედგებოდა. როდესაც საპარლამენტო არჩევ- 
ნები დაიწყო, საკრებულოს ვაკონტროლებდით.ის იქცა მო- 

ედნად, საიდანაც შეიძლებოდა პოლიტიკური აგიტაციის 
წარმოება და იმის ჩვენება, თუ რა გაკეთდა თბილისში და 
მთელ საქართველოში. 

«45 « 

საპარლამენტო არჩვენები 2003 წლის 2 ნოემბრისთვის 
დაინიშნა. 

ჩვენმა მოწინააღმდეგეებმა დიდი რეკლამა გაგვიკეთეს 
იმით, რომ გამუდმებით გვესხმოდნენ თავს. 

შევარდნაძე ძალიან დიდხანს იყო ხელისუფლების სათა- 
ვეში. საქართველოში გაიზარდა მთელი თაობა, რომელმაც 
შევარდნაძის გარეშე ცხოვრება არ იცოდა. 

ჩვენ ყველაზე აქტიურები ვიყავით. ვცდილობდით, რაც 
შეიძლება მეტი ადამიანისთვის მიგვეწოდებინა ქვეყნის გან- 
ვითარების ჩვენეული ხედვა. მივდიოდით სრულიად სხვა- 
დასხვა ადგილას, მათ შორის, ეთნიკური უმცირესობებით 

დასახლებულ ტერიტორიებზე. მარნეულის მუნიციპა- 
ლიტეტში 100 000 ადამიანზე მეტი ცხოვრობს, ძირითადად 
აზერბაიჯანელები. ისინი მუდამ ხმას ხელისუფლებას აძ- 
ლევდნენ. ჩვენ პირველი ოპოზიცია ვიყავით, რომელიც იქ შე- 
ვიდა. ხელისუფლებამ პროვოკაციების მოწყობა დაიწყო. მა- 
თი „ტიტუშკები“ ქვებს გვიშენდნენ, გვიწვავდნენ მანქანებს. 
ერთხელჩემს მანქანას გზა პატარა ბავშვების ჯაჭვით გადა- 

უკეტეს, პირველკლასელები იყვნენ და მასწავლებელს მოაყ- 
ვანინეს სწავლის საათებში. ყველაფერს ამას ტელევიზია 
იღებდა. ყოველ ჯერზე, როდესაც ასეთ რაღაცებს გვიწყობ- 

დნენ, ეს დიდ რეკლამას გვიკეთებდა. 
აჭარა, რომელსაც ასლან აბაშიძე მართავდა, სახელმწი- 

ფო სახელმწიფოში იყო. ქართულ ხელისუფლებას ისინი მხო- 
ლოდ სიტყვით აღიარებდნენ. აბაშიძე თავს აჭარის მეთაურს 
უწოდებდა, თუმცა საქართველოში ასეთი თანამდებობა არ 
იყო გათვალისწინებული. წელიწადში ერთხელ ან ორჯერ შე- 
ვარდნაძე იქ დიდი ცერემონიით ჩადიოდა ხოლმე. აბაშიძე 
პრინციპულად არ ჩამოდიოდა თბილისში. 

იქ სრული დიქტატურა იყო, თითის განძრევაც კი არავის 
შეეძლო. 

აბაშიძის „მესაზღვრეები“ აჭარაში შემავალ თითოეულმან- 

ქანას გულდასმით ჩხრეკდნენ. ვინც არ მოეწონებოდათ, მას, 
უბრალოდ, შიგნით არ უშვებდნენ. იქ პერსონა ნონ გრატად 
ვიყავი გამოცხადებული. და აი, მთელი პარტიით აჭარაში ჩა- 
ვედით. პიკაპის უკანა სავარძელზე დავწექი, ზუგდიდის ჩვე- 
ნი ორგანიზაციის ხელმძღვანელის შვილმა, ალეკო ქობალი- 
ამ, ბრეზენტი გადამაფარა. მან ამ მანქანით უკვე რამდენჯერ- 
მე ჩაიარ-ჩამოიარა მესაზღვრეების წინ და ამჯერად ის აღარ 

გაჩხრიკეს. პარტიის დანარჩენი წევრები კი ტურისტების სა- 
ხით შევიყვანეთ და ბათუმის ცენტრში მიტინგი მოვაწყვეთ. 

აბაშიძეს საკუთარი „ტიტუშკები" სწრაფი რეაგირების რაზ- 
მი ჰყავდა, რომელსაც რუსი გენერალი ნეტკაჩოვი წვრთნიდა. 
მათ ვეღარ მოითმინეს და რაღაც დროის შემდეგ უბრალოდ 
სასტიკად სცემეს მომიტინგეთა უმრავლესობა, სახეები დაუ- 
ლეწეს, ორმოცდაათამდე კაცი დააპატიმრეს. უკან რაღაც სა- 
იდუმლო ბილიკებით გამოვაღწიეთ. მაგრამ, ეს მთელმა საქარ- 
თველომნახა, ადამიანები ძალიან აღშფოთდნენ, ასე რომ,ამის 
შემდეგ ვეღარავინ ბედავდა ასეთი რამეების გაკეთებას. 

ხელისუფლების ამგვარი ქმედებების გამო ჩვენი პოპულა- 
რობა სწრაფად გაიზარდა, ვინაიდან მხოლოდ ჩვენ აღმოვჩ- 
ნდით ისინი, რომელთაც არ გვეშინოდა. შედეგად არჩევნებ- 
ში პირველი ადგილი დავიკავეთ. ყველა დანარჩენი პარტია, 
რომლებიც საქართველოში დიდი რაოდენობით იყო,ისე რო- 
გორც ახლა უკრაინაში, ხელისუფლებასთან უნისონში იყვ- 
ნენ ან უბრალოდ, მთავრობის პროექტს წარმოადგენდნენ. 

ყველა ფიქრობდა, რომ ჩვენც რაღაც საკუთარ ნიშაში ჩავი- 
კეტებოდით. ჩვენი გუნდი კი აბსოლუტურად „მუხრუჭების“ 

გარეშე იყო, თუმცა, იმავდროულად წესიერი და კომპეტენ- 
ტური, ხელისუფლებაში მუშაობის გამოცდილებით. ჩვენს 
სიაში იყო რამდენიმე ყოფილი მინისტრი, მინისტრების მო- 

ადგილეები, გუბერნატორები. გვყავდა დეპუტატები საპარ- 

ლამენტო მუშაობის დიდი გამოცდილებით, რეფორმების ავ- 
ტორები, და ადამიანები ამას ხედავდნენ. 

ჟვანიას ცალკე პარტია ჰყავდა. თავიდან, მათ გაცილებით 
მაღალი რეიტინგი ჰქონდათ, მაგრამ ისინი დემონსტრაციუ- 
ლად ზომიერები იყვნენ, ჩემით კი ადამიანებს აშინებდნენ. 

სატელევიზიო არხები, მათ შორის იმედი და რუსთავი 2, ჟვა- 
ნიას მხარეს იყო. მაგრამ, „ტელევიზიონშიკებს" არ შეეძლოთ 
იმ ფაქტის იგნორირება, რომ ბათუმში ერთი საათის განმავ- 
ლობაში 500 კაცი სცემეს. ამის არჩვენება შეუძლებელი იყო. 
ჩვენ პატარა ქვეყანა გვაქვს, ახალი ამბები სწრაფად ვრცელ- 
დება, ფეისბუკის გარეშეც კი. 

შედეგად, ჟვანიამ და ბურჯანაძემ, რომელიც მასთან 
ერთად იყო, მიიღეს ხმების მხოლოდ 6%. 

ჩვენ გვქონდა ლოზუნგი: „საქართველო შევარდნაძის გა- 

რეშე“. მე ის უკრაინელებისგან ვისესხე. გახსოვთ, „უკრაინა 

კუჩმას გარეშე"? ამ ლოზუნგმა იმუშავა იმდენად, რამდენა- 
დაც არავის მსგავსი რამ არ ჰქონდა. დანარჩენები ბანალუ- 

რი ლოზუნგებით გამოდიოდნენ. „ავაღორძინოთ ეკონომი- 
კა“, „განვავითაროთ წარმოება“, „აღმოვფხვრათ კორუფ- 
ცია" და მსგავსი რამ. ჩვენ კი მკაფიოდ განვმარტეთ: ყველა 
პრობლემა შევარდნაძისგან მოდის. 

ჩვენ პირველი ადგილი დავიკავეთ. ძირითადი ეგზიტპო- 
ლი 28%-ს გვაძლევდა. როდესაც შევიტყვე, რომ რუსთავი 2- 

ის ეგზიტპოლით ამდენი გვქონდა, მაგრამ ეროსი კინწმარიშ- 
ვილმა თავიდან გადაწყვიტა არ გამოეცხადებინა ეგზიტპო- 

ლის შედეგი, მე მას დავურეკე, საკმაოდ მკაცრად ვესაუბრე 
და აზრი შევაცვლევინე. რუსთავი 2-მა გამოაქვეყნა შედეგი, 
რაც შემდგომი მოვლენებისთვის გადამწყვეტი გახდა. მეო- 
რე ადგილზე შევარდნაძის პარტიაიყო, მესამეზე - აბაშიძის. 
და მაშინ, ხელისუფლებამ გადაწყვიტა საშინელ გაყალბება- 
ზე წასულიყო: პირველ ადგილზე აბაშიძე გაიყვანეს, მეორე- 

ზე - შევარდნაძე, მესამეზე კი -ჩვენ. 
და ჩვენ 17 % გამოგვიწერეს. 
ცენტრალურმა საარჩევნო კომისიამ ძალიან გააჭიანურა 

„დათვლა“. ამიტომ, ჩვენ ქუჩის აქციები დავიწყეთ, თავიდან 

არც ისე მრავალრიცხოვანი. ადამიანები ჯერ კიდევ არ კარ- 
გავდნენ იმედს. გამოდიოდნენ ქუჩებში, შემდეგ ისევ ტა- 

იმაუტს იღებდნენ. როდესაც საარჩევნო კომისია მორიგ სი- 
ყალბეს აცხადებდა, ისევ გამოდიოდნენ. პარალელურად,პო- 
ლიტიკური ძალების მოლაპარაკებები მიმდინარეობდა. 

როდესაც მიტინგებზე გამოსვლები დავიწყეთ, ამერიკელებს 

ეს არც ისე მოეწონათ. ამერიკული ხელისუფლების წარმომად- 
გენლები ჩემი ნაცნობების მეშვეობით მითვლიდნენ,რომ მიტინ- 

გები დაუყოვნებლივ უნდა შეგვეწყვიტა, ვინაიდან ეს ძალადო- 
ბამდე მიგვიყვანდა, ამით კი რუსეთი ისარგებლებდა. ეს კარგა- 
დაა ცნობილი უკრაინის შემთხვევაშიც. ჩვენ მაინც განვაგრძობ- 
დით მიტინგებს, მაგრამ ამერიკულ მთავრობას საქმის კურსში 
ვაყენებდი,თეთრი სახლის აპარტში ჩემი მეგობრის, მეთიუ ბრა- 
იზას მეშვეობით. ელჩმა, რიჩარდ მაილსმა, თავისთან სახლში, 
ორჯერ მოაწყო მოლაპარაკებები ჩემსა და სახელმწიფო მი- 
ნისტრს შორის, რომელიც მაშინ მთავრობის მეთაური იყო. 

ამერიკელები მარწმუნებდნენ, მეორე ადგილს დავთანხ- 
მებოდი. ფაქტობრივად ისინი მზად იყვნენ, რომ ეღიარები- 
ნათ გაყალბება, მაგრამ, ასე ვთქვათ, ნაწილობრივ. რაზეც 
ვუპასუხე: ჩვენ პირველი ადგილი დავიკავეთ, რატომ უნდა 

დავთანხმდე მეორეს? „ქვეყნის შესანარჩუნებლად, აჭარლე- 

ბი პირველ ადგილზე უნდა გავუშვათ", მპასუხობენ ამერიკე- 

ლები - „წინააღმდეგ შემთხვევაში, იქნება სეპარატიზმი და 
ქვეყანა დაიშლება" აი, ასეთ პრაგმატულ არგუმენტებს 
გვთავაზობდნენ დემოკრატიის წინააღმდეგ. ეს ელჩი, თავის 
პატაკებში წერდა: „გიჟი სააკაშვილი და მისი მეგობარი, „კო- 

კერ-სპანიელი“ მეთიუ ბრაიზა." მეტი საქმე არ მქონდა, მის- 

თვის დამეჯერებინა. მაშინ, საქართველო საერთოდ აღარ 
იარსებებდა. ეს შესანიშნავი მაგალითია იმისა, რომ განურ- 

ჩევლად ყველას დაჯერება არ ღირს. სადღა ვიპოვიდი მერე 

ამ ელჩს? ან რა პასუხს მოვთხოვდი, რომელიღაც უნივერსი- 

ტეტში ლექციების კითხვის დროს? 

ჩვენ ვერ მოვილაპარაკეთ. 

მ11=) 

ვარდების რევოლუცია 

     

მათ მოიწვიეს პარლამენტი, გამოაცხადეს შედეგები. ჩვენ მე- 
სამე ადგილი „გამოგვიწერეს“. დააი,მაშინ, საქართველოს უკი- 
დურესი დასავლეთისკენ გავწიე. საქართველოს დასავლეთიძა- 
ლიან ჰგავს უკრაინის დასავლეთს - იქ ყველაზე რადიკალური 
ხალხი ცხოვრობს, ყველაზე პატრიოტულად განწყობილი. 

წალენჯიხაში, რომელიც სვანეთსა და აფხაზეთს შორის 
მდებარეობს, ავტობუსები ვიშოვეთ. ესხერხი სერბებისგან ვი- 
სესხე. ამ მოვლენებამდე ბელგრადში ვიყავი, სადაც გავიცანი 
ჯინჯიჩი და „ოტპორის“ წევრები. ამ ახლგაზრდული ორგა- 
ნიზაციის მიერ გაკეთებული ყველაზე მნიშვნელოვანი საქმე 
ის იყო, რომ მათ ორგანიზება გაუკეთეს სერბეთის სოფლის 
რაიონების მოსახლეობის ჩამოყვანას ბელგრადში. ჩვენ გა- 
დავწყვიტეთ რაღაც მსგავსი. მე დასავლეთიდან დავიწყე, ზო- 
გიერთი ჩემი ამხანაგი კი, საქართველოს აღმოსავლეთში გა- 
ვუშვი. ჩავსხედით ავტობუსებში და თბილისისკენ დავიძარით. 

აღმოსავლეთიდან მომავალ კოლონას, საი-ს (გაი-ს) თა- 
ნამშრომლები საბურავებში ესროდნენ, რამაც ხალხი კიდევ 
უფრო აღაშფოთა. ჩვენ ვჩერდებოდით, ბანაკს ვშლიდით, 
ჩვენ ირგვლივ ხალხი გროვდებოდა, ავტობუსებს კიდევ ვშო- 

ულობდით, ადამიანები თავად იხდიდნენ ფულს. შემდეგ 
ვსხდებოდით და გზას ვაგრძელებდით. შემდეგ ისევ ვჩერდე- 
ბოდით დასაძინებლად და ყველაფერი მეორდებოდა. ყველა- 
ფერმა ამან ერთი კვირა დაიკავა. 

ავტობუსების კოლონა პროტესტანტებით თბილისისკენ მოემართება 

ხელისუფლებას არ შეეძლო თბილისში არ შევეშვით. სა- 
ბოლოოდ, ჩვენი კოლონა შთამბეჭდავ სანახაობას წარმო- 
ადგენდა. ვიღაც ფოტოგრაფმა გადაიღო ეს უზარმაზარი გა- 
ნათებული კოლონა, რომელსაც ბოლო არ უჩანდა, მცხეთა- 
სთან ახლოს, მთიდან, სადაც ჯვრის მონასტერი დგას. დედა- 
ქალაქში, როგორც ეს ხშირად ხდებოდა, ის-ის იყო დენი გა- 
მორთეს. ისეთი შთაბეჭდილება იქმნებოდა, რომ ქალაქში 
ნამდვილი ცეცხლოვანი ჯარი შედიოდა. ეს კი უკვე პირდა- 
პირი ეთერით გადაიცა. ბუნებრივია, თბილისი, რომელიც ად- 
რე სკეპტიკურად იყო განწყობილი, უკვე „გახურდა“ და რო- 
გორც განმათავისუფლებლებს, ისე გვხვდებოდა. 

თავისუფლების მოედანზე ჩავატარეთ მიტინგი და პრეზი- 
დენტის კანცელარიისკენ გავემართეთ. სპეცნაზი დაგვხვდა 
და ე.წ. „დიმოვუშკები“ დაგვიშინა. პანიკა დაიწყო, მაგრამ 
ბევრი მაინც წინ მიიწევდა და კვამლის საფარი გავარღვიეთ. 
სპეცნაზმა გზა დაგვითმო და ჩვენ შიგნით შევედით. კანცე- 
ლარიაში დაგვხვდა სულ რამდენიმე თანამშრომელი, რომ- 
ლებმაც ჩვენ მიერ დანიშნულ დროებით კომენდანტს შენო- 
ბა გადააბარა. ხალხმა გამოიტანა შევარდნაძის სკამი და მა- 
ღალი სართულიდან გადმოაგდო. ამის შემდეგ შევარდნაძის 
კაბინეტი დავლუქეთ და მკაცრი კონტროლი დავაწესეთ, 
რომ არავის არაფერი დაეზიანებინა და მოეპარა. 

ჩვენი პარტიის ოფისი პარლამენტიდან 300 მეტრში მდე- 

ბარეობდა. იქ ჟვანიასა და ბურჯანაძეს შევხვდი. ჟვანია ამ- 
ბობდა, რომ მეტი წინ წასვლა აღარ შეიძლებოდა, რომ თუკი 
პარლამენტში შევიჭრებოდით, სისხლისღვრა დაიწყებოდა. 
მთავრობა სროლას დაიწყებდა. ეს ხომ სახელმწიფო გა- 
დატრიალების მცდელობა იქნებოდა. საჭიროა ამერიკელე- 
ბის ან საერთაშორისო ორგანიზაციების შუამავლობით 
მთავრობასთან მოლაპარაკებების წარმოება, მით უმეტეს, 
რომ ამერიკელები გვთავაზობდნენ შეკრებას მომდევნო კვი- 
რას, ვაშინგტონში ან თბილისში. ბურჯანაძე ჟვანიას მხარეს 
იყო. მე ვუპასუხე, რომ ასეთი საუბრებისთვის არ მეცალა და 
პარლამენტზე შეტევას ვაპირებდი. „შენ ან ჩემთან ერთად 

მოდიხარ, ან კარგავ საკუთარ შანსს, - ვუთხარი ბურჯანა- 
ძეს. - პარლამენტის თავმჯდომარე ხარ და დარბაზში მანამ 
უნდა შეხვიდე, სანამ ახალ თავმჯდომარეს აირჩევნენ. წინა- 
აღმდეგ შემთხვევაში, ნახევარი საათის შემდეგ, შენ პარლა- 
მენტის მეთაური აღარ იქნები.“ 

პარლამენტის წინ ბევრი ნიღბიანი სპეცნაზელი იყო. ვი- 
ცოდით, რომ მეომრებს ძალიან ცუდი მორალური მდგომა- 
რეობა ჰქონდათ. მათ არ უხდიდნენ ხელფასს, საკვები არ 
ჰქონდათ და ჩვენ ცოტ-ცოტას ვაჭმევდით, ვუგზავნიდით 
საკვებს. ნიღბიანმა სპეცნაზელმა გზა გადამიღობა და ღრი- 
ალი დამიწყო. მასში შინაგან საქმეთა მინისტრი ამოვიცანი. 
ე.ი. ცუდად აქვთ საქმე, თუკი თავად მინისტრია იძულებუ- 
ლი გაამხნევოს ისინი. მას ნიღაბი ჩამოვგლიჯე და ტელეკა- 
მერების წინ ჩხუბი დავუწყე, რის შემდეგაც გვერდზე გავწიე. 
მან ვეღარაფრის გაკეთება ვეღარ მოახერხა. 

სპეცნაზმა უკან დაიხია, ჩვენ კი პარლამენტისკენ გავიწი- 
ეთ. აი, სწორედ, მაშინ ვთქვი, რომ ვარდები გვჭირდებოდა. 

ჩვენ წინ იყო პარლამენტის შენობა - უზარმაზარი, ძველი, 
ჯერ კიდევ 30-იან წლებში აშენებული. და, როდესაც უზარ- 
მაზარი ბრბო, 15000-მდე ადამიანი, შეიჭრა ეზოში, სახურავ- 

ზე დავინახეთ ნიღბიანი და შეიარაღებულისნაიპერები სრო- 
ლის მოლოდინში. მე ყველაზე წინ ვიდექი და მოვიფიქრე - 
ზევით ავიხედე და მათ ხელი დავუქნიე. მათაც დამიქნიეს. 
მოვტრიალდი ხალხისკენ და ვუთხარი: „მორჩა, წავედით!“ 

დარბაზის შესასვლელთან გზა ოთხ ავტომატიანთან ერ- 
თად გადამიკეტა უზენაესი სასამართლოს თავმჯდომარის 
პირველმა მოადგილემ, ჯიმი ყიფიანმა - ძალიან კორუმპი- 
რებულმა ადამიანმა, მაფიის ნამდვილმა ნათლიმამამ. ის მე- 

უბნება: „მიშა, შენი საქმე წასულია“. მე კი ვპასუხობ: „საი- 
დან იცი?" შემდეგ ჩემ გვერდით მდგომებს მივუბრუნდი და 
ვუთხარი: „ესენი განაიარაღეთ, ეს კი ეზოში გაიყვანეთ და 
დახვრიტეთ.“ მოადგილე გაფითრდა და ყვირილი მორთო: 
„არაფრის ცუდის თქმა არ მინდოდა.“ ჩემმა ბლეფმა გაჭრა. 
ავტომატიანები გაიქცნენ და ჩვენ დარბაზში შევიჭერით. 

შევარდნაძე ის-ის იყო პარლამენტის სხდომის გახსნას და 
არჩევნების ლეგიტიმაციის გამოცხადებას აპირებდა. ჩვენ 
რომ დაგვინახა, ენა ჩაუვარდა. დავიწყე ყვირილი, რომის უნ- 
და გადამდგარიყო, მაგრამ ცუდად გამომდიოდა - ხმა თით- 
ქმის აღარ მქონდა. 

ზოგიერთი დეპუტატი შეიარაღებული იყო, ზემოთ კი ავტო- 
მატიანი დაცვა იყო განლაგებული. მაგრამ ჩვენ იმდენად აგ- 
რესიულები და აღლფრთოვანებულები ვიყავით, წინ რომ წავი- 

წიეთ, დაცვამ შევარდნაძეს ხელი სტაცა და გაიყვანა. ეს სტან- 

დარტული რეაქციაა საშიშროების დროს, მაგრამ ტელევიზი- 
ით ეს, როგორც გაქცევა, ისე გამოჩნდა. ის უბრალოდ დაიბნა. 

მოედნის მეორე მხარე გავსებული იყო „ტიტუშკებით“, 

რომლებიც ბათუმიდან ჩამოიყვანეს. მათ ევალებოდათ 
მშვიდობიანი მომიტინგეების როლის შესრულება, რათა მო- 

ედანი სხვას არავის დაეკავებინა. ეს მიუღებელი სიტუაცია 
იყო. წარმოიდგინეთ,რომ კიევის ცენტრში მოედანიდონეც- 

კელებს დაეკავებინათ. თბილისში აბაშიძის მომხრეები არ 
უყვარდათ. ყველამ იცოდა, რომ მომიტინგეებისთვის ფული 
ჰქონდათ გადახდილი. როდესაც დაცვამ შევარდნაძე გაიყ- 
ვანა, მანქანაში ჩადეს და წაიყვანეს, აჭარლებმაც დაინახეს, 
რომ მთავარი, რომელსაც ისინი იცავდნენ, გაიქცა და თავა- 
დაც რამდენიმე წუთში აორთქლდნენ. 

ჩვენ არ ვიცოდით, შემდეგ რა უნდა გვექნა. თავისი რეზი- 
დენციიდან შევარდნაძემ განაცხადა, რომ ეს სახელმწიფო გა- 
დატრიალებაა. მან სამხედრო მდგომარეობა გამოაცხადა და 
ბრძანება გასცა, ჯარს პარლამენტი გაეწმინდა. თავდაცვის მი- 
ნისტრი თევზაძე გაუჩერებლად სვამდა თავის კაბინეტში და 
უკონტაქტო იყო. თბილისის ცენტრთან ახლოს განლაგებული 
სამხედრო ნაწილიდან რამდენიმე ჯავშანმანქანა გამოემართა. 
ისე მოხდა, რომ პირველი ჯავშანმანქანა შეეჯახა მანქანას, 
რომელშიც ახალდაქორწინებული წყვილი იჯდა. დანარჩენე- 
ბი გაჩერდნენ და წინ აღარ წამოვიდნენ. თავდაცვის მინისტრი 
აღარ ასრულებდა პრეზიდენტის ბრძანებებს და აღარც თავად 
აძლევდა ბრძანებებს ხელქვეითებს. შევარდნაძე მშვიდობია- 

ნად წავიდა არა იმიტომ, რომ წასვლა უნდოდა, არამედ იმის 
გამო, რომ მას აღარავინ ემორჩილებოდა. 

ამის შესახებ ჩვენ არ ვიცოდით. ბურჯანაძე დავარწმუნე, 
რომ თავი გამოეცხადებინა პრეზიდენტის მოვალეობის 
შემსრულებლად, რადგანაც პრეზიდენტი ქმედითუუნარო 
იყო. რაღაც მომენტში, ჟვანიამ მე და ბურჯანაძე გვერდით 
გაგვიყვანა და გვითხრა: „მეგობრებო, ჩვენ დავმარცხდით. 
ჩვენი საქმე წასულია!" მე მას ვუყვირე და ვკითხე,რეებს მი- 

ედ-მოედებოდა? ის კი მპასუხობს: „ჩვენ ცოტანი ვართ, ახ- 
ლა მოვლენ და ყველას დაგვაპატიმრებენ." 

დილის 5 საათზე გამაღვიძეს. რუსეთის საგარეო საქმეთა 
მინისტრი - იგორ ივანოვი ჩამოვიდაო. ის წინა დღით ჩამო- 
სულა, მაგრამ აეროპორტიდან პირდაპირ თავის მეგობარ- 
თან,პატარკაციშვილთან მისულა. როგორც მერე მიყვებოდ- 
ნენ, ივანოვს იქ მინიმუმ, ერთი ბოთლი ვისკი დაულევია. ამის 

შემდეგ დაურეკავს შევარდნაძისთვის, რომელსაც უკვე ეძი- 
ნა, და გადაუწყვეტია პირდაპირ მომიტინგეებთან მისვლა 
მოედანზე, პარლამენტის წინ. ის ტრიბუნაზე ასულა და სუფ- 
თა ქართულით წარმოუთქვამს სიტყვა, აშკარად არა მოსკო- 

ვის მიერ სანქცირებული: „გაუმარჯოს თავისუფლებას და 
გაუმარჯოს რევოლუციას!" 

ივანოვის დედა ქართველია, კახეთიდან. ლავროვიც, სხვა- 

თა შორის, საქართველოდანაა - ის დაიბადა თბილისში და 16 

წლამდე აქ იზრდებოდა. პრიმაკოვი ბავშვობაში, თბილის- 

ში, იმ ქუჩაზე ცხოვრობდა, სადაც მე დავიბადე, და ცოლად 

ქართველი ქალი ჰყავდა. თუ შევარდნაძესაც მივათვლით, 
რუსეთს ოთხი ქართული წარმოშობის საგარეო საქმეთა მი- 
ნისტრი ჰყავდა. 

ივანოვთან ერთად ბურჯანაძესთან ავედი. „მეგობრებო, 
რაში გჭირდებოდათ ეს სისულელეები? დაგეძახათ ძველიმე- 
გობრისთვის, იგორ ივანოვისთვის, და მე ყველაფერს მოვაგვა- 

რებდი, - დაიწყო მან - ნინა, გინდა პარლამენტის თავმჯდომა- 
რედ დარჩენა? აუცილებლად იქნები! მეგობრებო, თქვენც გინ- 
დათ თანამდებობები? - თქვენც მიიღებთ. ეშმაკსაც წაუღია ეს 
დედა მ.... ლი თანამდებობები.“ ბურჯანაძე აღშფოთდა: „რო- 
გორ ბედავს ჩვენთან ასე ვულგარულად ლაპარაკს?“ 

მე მას მხარი გავკარი: „გაჩუმდი, ახლა ამის დრო არ არის, 

ვერ ხედავ, ადამიანი ნასვამია? მთავარია, რომ წყნარად წა- 
ვიდეს და თავი დაგვანებოს“. „მოკლედ“ - გვეუბნება ივანო- 
ვი. „მეგობრებო, თქვენ გული არ გაიტეხოთ, ძალინ დავიღა- 

    ლარა 8 

ვარდების რევოლუცია. მანიფესტანტები თავისუფლების მოედანზე. 
თბილისი, 2003 წ. ნოემბერი. 

ლე, დავისვენებ და თქვენთან დაკავშირებით ყველაფერს მო- 
ვაგვარებ.“ 

დილაადრიან ხალხმა ცენტრში შეკრება დაიწყო, რათა 
ჩვენთვის მხარი დაეჭირათ. მთელი სამხედრო ნაწილები იტ- 
ყობინებოდნენ, რომ აღარ ემორჩილებოდნენ შევარდნაძეს. 

ხელისუფლებას ყველაფერი თავზე ენგრეოდა. 
შევარდნაძის დაცვის უფროსმა,სულხან პაპაშვილმა, შეხვედ- 

რა მთხოვა. მითხრა: „მოხუცს წასვლა უნდა,დაანებეთ თავი.მო- 

დი, ყველაფერი მშვიდობიანად გადავწყვიტოთ". ვუპასუხე „კარ- 
გი, ვნახოთ.“ ის მეუბნება: „მასთან რეზიდენციაში მიდით." 

ბურჯანაძის ქმარმა - ის სასაზღვრო სამსახურის ხელმძღვა- 
ნელის მოადგილე იყო - გვითხრა, რომ ეს ხაფანგი იყო, ჩვენ იქ 
ყველას დაგვაპატიმრებდნენ და დაგვხვრეტდნენ. ამიტომ, 
ბურჯანაძე არ წამოვიდოდა. საღამოს 9 სთ-ზე საიდანღაც ივა- 
ნოვი გამოჩნდა. ის უკვე სრულიად ფხიზელი იყო. დილანდელი 
ძველბიჭობის კვალიც კი აღარ ეტყობოდა. ის ოფიციალური და 
მკაცრი იყო. 

ივანოვმა გვითხრა, რომ ჩვენთან ერთად წამოვიდოდა. 
„იგორ, თქვენ ხომ გესმით, ის გადადგომას აპირებს, თქვენ- 
თვის უხერხული იქნება,“ - შეეკამათა ჟვანია. ივანოვმა კი: 
„რა გადადგომა? ვინ მოგცათ ნება? ის არსად მიდის. ჩვენ ასე 

არ მოგვილაპარაკებია. მივდივართ და იქ დავილპარაკებთ. 
მორჩა! მე თქვენთან ერთად მოვდივარ!“ ივანოვი ჟვანიას 
მანქანაში ჩახტა (მე წინაში ვიჯექი) და ჩვენ წავედით. 

შევედით, ივანოვმა რაღაცის ბუტბუტი დაიწყო, შე- 
ვარდნაძე კი ეუბნება: „მომისმინე! მეზობელ ოთახში დამე- 

ლოდე, ახლა შენი თავი არ მაქვს.“ ის დაემორჩილა და გავი- 
და. როდესაც შევარდნაძე საბჭოთა კავშირის საგარეო საქ- 
მეთა მინისტრი გახდა, ივანოვი მისი თანაშემწე, მოგვიანე- 
ბით, აპარატის უფროსი და მოადგილე გახდა. ამიტომაც, შე- 
ვარდნაძე მას „ზემოდან“ უყურებდა. 

შევარდნაძეს ვუთხარი, რომ ჩვენი მოთხოვნა მისი გადად- 

გომის თაობაზე ძალაშია. მან მითხრა, რომ წავიდოდა. ჟვა- 
ნია, ეტყობა, სიტუაცია რომ განემუხტა, დაპირდა, რომ მას- 
თან ხშირად ივლიდა რჩევებისათვის. შევარდნაძე კი, მოგ- 
ვიბრუნდა და გვითხრა: „თუ, ერთ-ორ თვეს აქტიურ პოლი- 
ტიკაში არ ვიქნები, ვერაფერ ხეირიანს გირჩევთ. ჩემთან სი- 

არული საჭირო არ არის.“ მოულოდნელად, ოთახში ივანოვი 

შემოიჭრა და გაიძახოდა, რომ ასეთ რამეზე არ მოგვილაპა- 
რაკებია, მაგრამ ჩვენ უკვე მიღებული გვქონდა შევარდნა- 
ძის გადადგომა. 

უმალ საპრეზიდენტო არჩევნები გამოვაცხადეთ. 
ხაზინა ცარიელი იყო, შუქი დროგამოშვებით მიეწოდებო- 

და ქალაქს, ვიღაცები აფეთქებდნენ რკინიგზის ხაზებს. პირ- 
ველი თათბირი ენერგეტიკას დაეთმო. მასზე მთელი ჩვენი 
ენერგომაფია გამოცხადდა, რომ რაღაც ზღაპრები მოეყო- 

ლათ. ჩვენ კი, ხომ უკვე კარგად ვიცოდით, რაშიც იყო საქმე. 
ახალი წელი თბილისში სრულიად ეიფორიული იყო. საშინ- 

ლად ბნელოდა, მაგრამ ქუჩაში უამრავი ადამიანი გამოვიდა. 
სცენაზე როკ-ჯგუფები გამოდიოდნენ, ჰაერში კი, სიახლის 

სუნი ტრიალებდა. ეს უკვე სხვა ქვეყანა და სხვა ფსიქოლო- 
გია იყო, სიბნელის, ცუდი ტანსაცმლისა და დაბინძურებუ- 
ლი ქუჩების მიუხედავად. 

2004 წლის 4 იანვარს, ჩემ სასარგებლოდ, ამომრჩეველთა 
თითქმის 97%-მა მისცა ხმა. ჩემ გარდა, კენჭს იყრიდნენ: ყო- 
ფილი გუბერნატორი და ლეიბორისტული პარტიის, ერთ 
დროს პოპულარული ლიდერი. ადამიანებს მათი მოსმენა 
აღარ სურდათ. ძველი პოლიტიკური კლასი მთლიანად გა- 
ნადგურდა. 

არიზისი აჯძარაში 

სახელმწიფოს მდგომარეობა განისაზღვრება იმით,შეუძ- 
ლია თუ არა მას ქვეყნის მთელ ტერიტორიაზე წესრიგის შე- 
ნარჩუნება. 2004 წლის საქართველო, ამ თვალსაზრისით,ძა- 
ლიან მძიმე მდგომარეობაში იმყოფებოდა. აფხაზეთსა და 
სამხრეთ ოსეთს აკონტროლებდნენ სეპარატისტები, რო- 
მელთაც რუსეთი უჭერდა მხარს. აჭარა გადაქცეული იყო 
ცალკე ფეოდალურ სამთავროდ. 

აჭარაში ასლან აბაშიძე ბატონობდა. 1992 წელს, მან თავის 
ტერიტორიაზე თბილისის სამხედრო ფორმირებები არ შეუშ- 
ვა. ამან მისი პოპულარობა განაპირობა ადგილობრივ მოსახ- 
ლეობაში, რომელიც აფხაზეთის ომით იყო დაშინებული. 

აბაშიძემ ხუთიათასიანი საკუთარი შეიარაღებული ძალები 
შექმნა. მათ რუსი გენერალი – ნეტკაჩოვი წვრთნიდა. აჭარის 
ტერიტორიაზე რუსეთის სამხედრო ბაზა იყო განლაგებული, 
ამიტომაც აჭარის „არმია“ იარაღის დეფიციტს არ განიცდიდა. 

აბაშიძე თითქმის არასდროს ტოვებდა აჭარას და საქარ- 
თველოს. ამას მასზე თავდასხმის საშიშროებით ხსნიდა, მაგ- 
რამ ეს მხოლოდ მოგონილი საბაბი იყო. აბაშიძე უარს აცხა- 
დებდა თბილისისთვის საბაჟო და საგადასახადო შემოსავ- 
ლების განაწილებაზე. 

სამაგიეროდ,წამდაუწუმ დაფრინავდა მოსკოვში. იქ სერი- 
ოზული კავშირები ჰქონდა. მათი დახმარებით ის საქართვე- 
ლოში ნავთობ-პროდუქტების კონტრაბანდას ახორციელებ- 
და. ამაში მონაწილეობდნენ შავი სამყაროს წარმომადგენელი, 
მაფიოზი ლუჩანსკი და მოსკოვის მერი ლუჟკოვიც კი. 

აჭარის ინფრასტრუქტურა „ჩაკლული" იყო. ბათუმში ერ- 

თადერთი მოასფალტებული გზა იყო. გზას კეტავდნენ, რო- 
დესაც აბაშიძის შვილი იქ კარტინგზე სარბენად გამოდიოდა. 
ასლან აბაშიძეს, ქალაქში სეირნობისას, როგორც ლათინო- 
ამერიკულ კარიკატურულ დიქტატორს, ავტომატიანებით 
გავსებული „ჰამერები"“ კვალდაკვალ დაჰყვებოდა. ის სულ 
იმაზე ლაპარაკობდა, რომ ცენტრს მისი მოკვლა სურდა და 
ნათელი იყო, რომ შევარდნაძეს გულისხმობდა. 

75



აჭარაში მოხვედრა ადვილი არ იყო. ერთხელ, იქ თბილი- 
სიდან დელეგაციასთან ერთად ჩავედი. სტუმრებს ჯერ უნ- 
და დაეთვალიერებინათ ე.წ. საწარმოები, რომლებიც ვითომ- 

და აბაშიძემ შექმნა. პროგრამაში შედიოდა: პლასტიკური 
ფანჯრების ამწყობი ფაბრიკა, საკონსერვო ქარხანა და რო- 

მელიღაც დაუმთავრებელი მშენებლობა, რომელსაც მოს- 
კოვი აფინანსებდა. მთელ ბათუმში, იმ დროისთვის ერთა- 
დერთი, ასე თუ ისე თანამედროვე, შუშის შენობა იდგა. მას- 
ში განლაგებული იყო ბანკის ოფისი, რომლის მეშვეობითაც 
ხდებოდა ფულის გათეთრება. ამ „სახალხო მეურნეობის 

მიღწევები“-ს დათვალიერების შემდეგ, უნდა გვენახა ძაღ- 
ლების უზარმაზარი სადგომი, სადაც ათასი ძაღლი მაინც 
იყო. და, მხოლოდ ამის შემდეგ მიიღო მან დელეგაცია სა- 
კუთარ რეზიდენციაში. მიღების დროს ის ძაღლს ან მოთ- 
ვინიერებულ არწივს აჭმევდა და თან პრემიერ-მინისტრს 
ან რომელიმე დეპუტატს ესაუბრებოდა. ეს იყო მრავალსა- 
ათიანი მონოლოგები იმაზე, თუ რა ცუდადაა ყველაფერი 
საქართველოში, როგორ აპირებდნენ არაერთხელმის მოკ- 
ვლას, როგორ ინარჩუნებს სტაბილურობას აჭარაში, რო- 
გორ უნდა დაანებოს მას ყველამ თავი და ხელისგულზე 
ატარონ. 

ვარდების რევოლუციის დროს, მიუხედავად ურთიერთან- 

ტიპათიისა, მან შევარდნაძეს დაუჭირა მხარი და თბილისში 
დიდი რაოდენობის მომიტინგე „ტიტუშკები" გამოაგზავნა. 

ისინი შევარდნაძესთან ერთად გაიქცნენ. 
აბაშიძეს ხელი არ შეუშლია აჭარაში საპრეზიდენტო არ- 

ჩევნების ჩატარებისთვის. ინაუგურაციის დღეს სამხედრო 
აღლუმის მისაღებად ჩავედი მასთან. ჩვენ წინ ჩაიარა ადგი- 
ლობრივმა სწრაფი რეაგირების რაზმმა. მის მეთაურს რემ- 
ბოს ეძახდნენ. ეს იყო ნეტკაჩოვის დაჯგუფება. 

ჩვენ აღლუმი ჩავიბარეთ და გავედი ხალხთან, რომლებსაც 
ჩემთან მოახლოების საშუალებას არ აძლევდნენ. აბაშიძეს მათი 
თავგამოდება ძალიან არ მოეწონა და ჩვენი წასვლის შემდეგ ეს 
ადამიანები გალახეს. მაგრამ, მისი ძალაუფლება შეირყა. 

2004 წლის მარტში აბაშიძეს არაერთხელ შევთავაზე შეხ- 
ვედრა, მაგრამ ის ყოველთვის პოულობდა რაღაც მიზეზს, 

რომ უარი ეთქვა. 
ერთი სიტყვით, ინაუგურაციის შემდეგ, ორთვიანი შესვე- 

ნების მიუხედავად, აჭარასთან მაინც ვერ ლაგდებოდა ურ- 
თიერთობები, იმიტომ, რომ ასლან აბაშიძეს გაჰყავდა დრო 

და ყველანაირად ცდილობდა, ეფრთხილა მანამ, სანამ სხვა 
პრობლემები შეგვექმნებოდა და მისთვის აღარ გვეცლებო- 
და. ამავე დროს ინტენსიურად განაგრძობდა მოსკოვში სია- 
რულს კონსულტაციებზე. 

მისი ერთ-ერთი ასეთი გასვლა მეც გამოვიყენე და როდე- 
საც გაფრინდა მოსკოვში, თავი დავადე და დემონსტრაციუ- 
ლად წავედი აჭარისკენ, თან დიდი ექსკორტი წავიყვანე, რა- 
თა ყველას დაენახა, პრეზიდენტი მოდისო! თუმცა ჩემი შეც- 
დომაც სწორედ ეს იყო, რომ მთელი ესკორტით წავედი. რა 
თქმა უნდა, ძველ სტრუქტურებში იყო ძალიან ბევრი ადამი- 

ანი, კორუფციული ხაზები რომ აკავშირებდათ ასლან აბაში- 
ძესთან. თუნდაც, ძველი პოლიცია, ძველი უშიშროების სამ- 
სახური. დაახლოებით მცხეთას არ ვიყავით გაცილებული, 
როცა გვქონდა ინფორმაცია, რომ ბათუმში უკვე იცოდნენ 
ჩვენი მარშრუტის შესახებ. 

როდესაც აჭარის ადმინისტრაციულ საზღვარს მივადე- 
ქით, იქ დაგვხვდა უკვე მრავალრიცხოვანი ჯარი. ჩასაფრე- 
ბულებს ჩვენზე მოშვერილი ჰქონდათ იარაღი. ასევე მობი- 
ლიზებულნი იყვნენ ასლან აბაშიძის მომხრეები, რომელთაც 

ჩვენ „ბაბუინებს" ვუწოდებდით, იმიტომ, რომ იქ ხშირად გაჰ- 

ყვიროდნენ „ბაბუ, ბაბუ"-ს. 

ერთ მხარეს აღმოჩნდა ჩემი დაცვა, ამერიკელების მომზა- 
დებული, დაახლოებით 30-მდე შეიარაღებული კაცი, მეორე 
მხარეს იდგა ობერეს რაზმის იარაღმოშვერილი 200-მდე მებ- 
რძოლი.ისინი აღჭურვილნი იყვნენ აგრეთვე, ყუმბარმტყორ- 

ცნებით, საარტილერიო დანადგარებით, ნაღმტყორცნებით 
და ასევე ბე-ემ-პე-ს დამიზნებული დანადგარებით. 

ეს იყო უმძაფრესი მომენტი. ისინი გამოვიდნენ ადმინისტ- 
რაციული საზღვრის აქეთ, წინ გამოუშვეს დაახლოებით 100- 
მდე მოყვირალი, ძირითადად, მაღალმთიანი აჭარიდან საგან- 
გებოდ ჩამოყვანილი, ასლანის მხარდამჭერები, რომლებიც 
გაჰყვიროდნენ: „წადი, წადი, არ შემოგიშვებთ". 

გავბრუნდი, დავბანაკდი ფოთში, დაახლოებით ორ საათ- 
ში გაისმა ზარი ამერიკიდან. დამირეკა კოლინ პაუელმა. ეს 
იყო ძალიან ადრე, ვაშინგტონის დროით. ის ასეთ სიტყვებს 
მეუბნება: 

–- მომისმინე, ბატონო პრეზიდენტო, შეიძლება მოგმარ- 
თოთ როგორც შვილს, იმიტომ, რომ ჩემი შვილის ტოლიხართ 
და მართლაც შვილივით შემიყვარდით ამ ბოლოთვეების გან- 
მავლობაში. 

ვფიქრობ, კოლინ პაუელი არ თვალთმაქცობდა, საერ- 
თოდ, ამ კაცს არ ახასიათებდა ზედმეტი დიპლომატია, სამ- 
ხედრო იყო და პირდაპირი საუბარი უყვარდა. ჩვენ შორის 
მართლაც დამყარდა უშუალო, ადამიანური ურთიერთობა და 
სხვათა შორის, გადადგომის შემდეგაც ბევრჯერ შემხვედ- 
რია და ყოველთვის გამოხატავდა განსაკუთრებულ სითბოს. 

–-– ასე რომ, –– განაგრძო პაუელმა, –– ჩემო შვილო, მოკ- 
ლედ, ყურადღებით მომისმინე, მე დიდი გამოცდილება მაქვს 
ასეთ ამბებში. ახლა თქვენ რაც გაქვთ, ეს არის გამწვავებუ- 
ლი ვითარება და არა კრიზისი. ძალიან გთხოვ, ყველაფერი 
გააკეთეთ იმისათვის, რომ ეს არ გადაიზარდოს კრიზისში. 
ძალიან გთხოვთ, ახლა თავი აარიდეთ შეიარაღებულ დაპი- 
რისპირებას და მოემზადეთ რამდენიმეთვიანი მშვიდობიანი 
შეტევისთვის. 

აი ეს იყო კოლინ პაუელის სიტყვები. 

მე არც ვაპირებდი სამხედრო შეტევას, მითუმეტეს, რომ 
სამხედრო ძალები იმ მომენტისათვის საერთოდ არ გვყავდა. 

ჩვენ ფოთში დავბანაკდით და იქ ოპერატიული შტაბი შევქე- 
მენით. აბაშიძე სასწრაფოდ დაბრუნდა მოსკოვიდან. მან გა- 
ნაცხადა, რომ მისი თვითმფრინავის ჩამოგდება იგეგმებოდა 
და ამიტომ რუს ჟურნალისტებსა და დუმის დეპუტატებს ამო- 
ფარებული ჩამოფრინდა. 

ფოთში საგანგებო შტაბი რომ შევქმენით, იმხანად ძალი- 
ან დაგვეხმარნენ თურქები. რამდენიმე დღეში ჩამოვიდა 
თურქეთის დელეგაცია, თურქეთის საგარეო საქმეთა მინის- 
ტრის მოადგილის ხელმძღვანელობით, რომელმაც კატეგო- 

რიულად განუცხადა ასლან აბაშიძეს, რომ თბილისს თუ და- 
უპირისპირდებოდა, მას თურქეთის მხარდაჭერის იმედი არ 
უნდა ჰქონოდა. რომ ისინი მთლიანად ემხრობოდნენ საქარ- 
თველოს ხელისუფლების სრული კონტროლის აღდგენას 
აჭარაზე. 

ეს იყო ძალიან მნიშვნელოვანი სიგნალი. იმ მომენტისათ- 
ვის თურქები ჯერ კიდევ არანაირ თამაშებს არ აწარმოებდ- 
ნენ რუსებთან და მათთვის ასლან აბაშიძე ღიად იყო რუსე- 
თის წარმომადგენელი. 

თუმცა თავის დროზე, დემირელი, მაგალითად, ახალისებ- 
და ასლან აბაშიძის სეპარატიზმს, მაგრამ უკვე ერდოღანის 
პირობებში, მსგავსი რამ არ მომხდარა. 

ამავე დროს ჩამოვიდა ამერიკის სახელმწიფო მდივნის თანა- 
შემწე ლინ პასკო, ის ჩავიდა ბათუმში და კატეგორიულად მოს- 

თხოვა ასლან აბაშიძეს, დამორჩილებოდა საქართველოს ხელი- 
სუფლებას. 

ამერიკელების და თურქების პოზიცია გაცხადდა, რაც ძა- 
ლიან დაგვეხმარა. გარდა ამისა მე აბაშიძის მაფიოზურ ინს- 
ტინქტებზეც ვითამაშე. ბიძაჩემს ვთხოვე, რომელიც ამერიკა- 
ში ცხოვრობდა, მაგრამ, თავის დროზე, მოსკოვის საერთაშო- 
რისო ურთიერთობათა სახელმწოფო ინსტიტუტი ჰქონდა დამ- 
თავრებული, მესამე პირების დახმარებით, აბაშიძის შვილზე 
გასულიყო. გიორგი აბაშიძე ბევრად უფრო ნორმალური იყო. 
შედეგად, მან მამამისი დაარწმუნა, რომ ჩემი მოსმენა ღირდა. 
სხვა შემთხვევაში, არ მგონია, რომ ის ჩემთან შეხვედრაზე და- 
თანხმებულიყო. მოლაპარაკებების შემდეგ, აბაშიძემ აჭარაში 
შემიშვა. 

აბაშიძეს უნდოდა, თვითმფრინავით ჩაგფრენილიყავი, 
მაგრამ მანქანით წავედი. აჭარის ადმინისტრაციული საზღ- 
ვრიდან ბათუმამდე ერთი საათის გზაა. ყოველ წუთს გაჩე- 
რება მიხდებოდა, ვინაიდან უამრავი ადამიანი გამოვიდა ჩემ- 
თან შესახვედრად. ამან, რა თქმა უნდა, აბაშიძე წყობიდან გა- 
მოიყვანა. იქ ჩასვლისთანავე ჩემი დაცვა განაიარაღეს. 

ჩვენ რვა საათი ვსაუბრობდით. მან ისევ თავისი ტრადიცი- 
ული მონოლოგი ჩართო, მე კი, უბრალოდ, სავარძელში გა- 
დაწოლილი, ვუსმენდი. რაღაც მომენტში ისე ანერვიულდა, 
რომ ქამრიდან პისტოლეტი ამოიღო. 

წამოვდექი, მის პისტოლეტს ხელი დავადე და ვუთხარი: 
ჩაიდე უკან და მომისმინე: „რას ჰგავს ეს, როდესაც საკუთარ 
ქვეყნაში საბაჟოს ჩვენ ვერ ვაკონტროლებთცევისაც მოესურ- 
ვება შედის და გამოდის. შენ რაღაც სამხედრო დაჯგუფებებს 
ქმნი, მე კი, ქვეყნის პრეზიდენტს, ბათუმში გასაჩერებელი 
ადგილიც კი არ მაქვს.“ 

„რას ამბობ, - მეკითხება აბაშიძე - გასაჩერებელი არსად 
გაქვს? ეს იოლი მოსაგვარებელია. ჩემს პლაჟზე, ჩემი ქალი- 
შვილის სახლის გვერდით, სამსართულიანი მზა სახლი დგას. 
გასაღებს მოგცემ - ეს შენი სახლია, შენი პირადი საკუთრე- 
ბა, ვისზეც გინდა, იმაზე გავაფორმებ." ეტყობა, სახეზე გა- 
ოცება დამეტყო, მან კი იფიქრა, რომ მეცოტავა. 

ამასობაში ჩვენს ლაპარაკში ხუთი საათი გასულიყო. მე- 
ზობელი ოთახის კარი ნახევრად ღია დაეტოვებინათ. რო- 
გორც გაირკვა, მთელი ამ ხნის მანძილზე, იქ ლუჟკოვი იჯდა. 
არ ვიცი, უთარგმნიდნენ თუ არა მას ჩვენს საუბარს, მაგრამ 
იმ ოთახში რაზეც ვსაუბრობდით კარგად გაიგონებდნენ. აბა- 

შიძემ კარი გამოაღო და თქვა: „იური მიხაილოვიჩ, თუ შეიძ- 

ლება, შემოდით აქ." 
აბაშიძე ლუჟკოვს ეუბნება, თითქოს ისეთი სიტუაცია შე- 

იქმნა, რომ ის თავისთან სახლს მაძლეგს საჩუქრად, მაგრამ მე 
სახლი მოსკოვშიც მინდა. გამოუყავით მოსკოვში მიწა, მე კი 
მრავალსართულიან სახლს ავუშენებ, მას საკუთარი ბინა ექ- 
ნება, დანარჩენებით კი ბიზნესს გააკეთებს. ეს ვარიანტი ლუჟ- 
კოვსაც კი ეჩოთირა. მან მხრები აიჩეჩა და არაფერი უთქვამს. 

ბოლოს და ბოლოს, მოვილაპარაკეთ, რომ აბაშიძე ჩვენს 
წარმომადგენლებს საბაჟოზე დაუშვებდა, ფინანსური სის- 
ტემა უფრო გამჭვირვალე გახდებოდა და ჩვენ მას გავა- 
კონტროლებდით. თბილისში გამოვბრუნდი, დროებით მშვი- 
დობამ დაისადგურა. მაგრამ შემდგომშიც ის ჩვენს წარმო- 
მადგენლებს არსად უშვებდა და დემონსტრაციების ორგა- 
ნიზებაში გვდებდა ბრალს. 

აპრილის ბოლოს ჩვენთან მანევრები დაიწყო. ჯარი,როგორ 
ასეთი, იმ პერიოდში არც გვყავდა, ამიტომაც მანევრებიც 
უვარგისი იყო. თუმცა, იმ დროისთვის, კუჩმამ, ჩემი თხოვნით, 
რამდენიმე ვერტმფრენი მი-24, ჯავშანმანქანა და 6MII მოგვ- 
ყიდა. მისი შემდგომი უკრაინელი მმართველებისგან განსხვა- 
ვებით,ის სწრაფად იღებდა გადაწყვეტილებებს და მათ სწრაფ 
რეალიზებას ახდენდა. ის არ შეჰყურებდა პუტინს თვალებში. 
ეს მისი მხრიდან კეთილშობილური ჟესტი იყო, თითმმის საჩუ- 
ქარი. შემდეგ, ჩვენ განვადებით გადავუხადეთ. 

გადავწყვიტე, მანევრებზე ახალი მი-24-ით გავფრენილი- 
ყავი. აბაშიძემ ადმინისტრაციულ საზღვარზე სრული მზად- 
ყოფნა გამოაცხადა. მე ტყვიამფრქვევის კაბინაში ვიჯექი, 
რომელიც პილოტის კაბინის ქვემოთაა მოთავსებული. წი- 
ნასწარ მოვილაპარაკეთ, რომ აბაშიძის რაზმების პოზიცი– 
ებს გადავუფრენდით. კაბინებს შორის კავშირი არ არის,მაგ- 
რამ პილოტს მიწასთან ჰქონდა კომუნიკაცია. მას აცნობეს, 
რომ აბაშიძის მებრძოლებმა საზენიტო ქვემეხები დააყენეს 
და ვერტმფრენის ჩამოგდების ბრძანება მიიღეს, თუკი ის მათ 
ტერიტორიაზე შეფრინდებოდა. მათ, ეტყობა, ინფორმაცია 
ჰქონდათ, რომ აჭარაში მივფრინავდით და აჭარის საჰაერო 
სივრცეში თითქმის შესული ვერტმფრენი პილოტმა უეცრად 
მარჯვნივ, ფოთის მხარეს მოაბრუნა. მე მას ჟესტებით ვა- 
ნიშნებ, მარცხნივ წადი - მეთქი, ის კი არ მემორჩილება, მიფ- 
რინავს მარჯვნივ. ერთი სიტყვით, მარჯვნივ გადავუხვიეთ 
და როდესაც დავეშვით, საგუშაგო კატარღაზე გადავჯექი. 

ის იყო ზღვაში გავედით, რომ ინფორმაცია მივიღეთ, აბაში- 
ძეს აუფეთქებია ოთხივე ხიდი, რომლებიც აჭარას დანარჩენ 
საქართველოსთან აკავშირებდა. ეს მისთვის ნამდვილი პო- 
ლიტიკური თვითმკვლელობა იყო: მან დაანახა მოსახლეო- 
ბას, რომელთა შორის პოპულარულივიყავი, რომ საქართვე- 
ლოსთან ყოველგვარ კავშირს წყვეტდა. 

ნერვების ომი დაიწყო. ყოველდღე ადამიანები ერთი ნაპი- 
რიდან მეორეზე მეჩხერწყლიან ადგილებში ფეხით გადადი- 
ოდნენ და აბაშიძეს წყევლიდნენ. შემდეგ, მისი ხალხი ჩვენს 
მხარეს გადმოდიოდა. რეჟიმი რღვევას იწყებდა. მთავარი შე- 
მობრუნება მოხდა მაშინ, როდესაც ასლან აბაშიძემ დაიწყო 
აქეთ მხარეს გადმოსვლა. ჯერ სანაპირო დაცვის კატარღა 
გადმოვიდა, შემდეგ ო-ბე-ერ-ის მებრძოლთა ოფიცერთა დი- 
დი ჯგუფი. რა თქმა უნდა, იქ ყოველთვის იყვნენ ადამიანე- 
ბი, ყველაზე მეტად რომ აქტიურობდნენ ასლან აბაშიძის სე- 
პარატისტულ აჯანყებასა თუ ამბოხში. მაგალითად, ქობუ- 
ლეთის გამგებელი, ვინმე ხალვაში და, სხვათა შორის, გეგ- 
მაც მოვამზადეთ და დავამტკიცეთ, რათა იგი ქობულეთის 
ტერიტორიაზე დაგვეპატიმრებინა. 

ეს გეგმა ითვალისწინებდა შემდეგს: სატვირთო ვაგონში 
ქვანახშირის ტვირთის ქვეშ უნდა დამალულიყო სპეცრაზმი, 
ასე გადასულიყვნენ და აეყვანათ ხალვაში. თუმცა ბოლო 
წამში ოპერაციაზე მეც უარი ვთქვი, იმიტომ, რომ ამას შეიძ- 
ლებოდა მოჰყოლოდა ადამიანების მსხვერპლი. 

მოგვიანებით, ხალვაში ისედაც დაპატიმრებულ იქნა. 

ერთი მხრივ,ჩვენ ვპირდებოდით ასლან აბაშიძეს, რომ თუ 

ცენტრალური ხელისუფლების ანგარიშგაწევით წარმართავ- 
და საქმეს, პრობლემები არ შეექმნებოდა, მაგრამ მეორე 
მხრივ, მე დავამტკიცე გეგმები, ოღონდ ისე ვიმოქმედე, მას 
ამ გეგმების შესახებ ჰქონოდა ინფორმაცია, კერძოდ, მისი 
რეზიდენციის საჰაერო დაბომბვას ვაპირებდი თითქოს. ასე 
რომ, გვინდოდა, მას ამის შესახებ სცოდნოდა, ისევე რო- 
გორც გენშტაბის უფროსს იუკურიძეს დავავალე, შეესწავ- 

ლათ ასევე ოპეერის წინააღმდეგ სხვადასხვა სახის სპეც, 
სამხედრო ქმედებათა განხორციელების სცენარი. და ეს სცე- 
ნარიც, ისე გავაკეთე, ასლან აბაშიძეს რომ სცოდნოდა. მინ- 
დოდა მიმხვდარიყო, ნამდვილად რომ არ ვაპირებდით ხუმ- 

რობას, შევარდნაძისგან განსხვავებით. 
ყოველივე ეს, საბოლოო ჯამში, ვფიქრობ, ძალიან გამოგ- 

ვადგა, დასახული მიზნის მისაღწევად. 

რუსებმა აბაშიძის მხარდაჭერა სცადეს. თავიანთი ბაზიდან 
ბრონეტრანსპორტიორიდა ტანკი ტ-72 გამოუშვეს, რათა მას 
ეს ტექნიკა ე.წ. საზღვარზე დაეყენებინა. ბათუმის ყველა სას- 
ტუმროში მივლინებით უეცრად ჩამოსული რუსი ოფიცრები 
დააბინავეს. რუსეთის ტელევიზია მუდმივად აწარმოებდა მის 
სასარგებლო პროპაგანდას. აი, ეს არის, პრინციპში, მთელი 
დახმარება, რომელიც მაშინ აბაშიძემ რუსეთიდან მიიღო. 

შემდგომში მოვლენები სპონტანურად განვითარდა. CMM- 
ის გადამღები ჯგუფი ბათუმში უნდა გამგზავრებულიყო. 
თათბირზე განვაცხადე, რომ ჩვენს აქტივისტებს მიტინგი 

უნდა გაემართათ, რათა ტელევიზიის ჟურნალისტებს გადა- 
ეღოთ. „მათ ხომ სცემენ“ - შემეკამათნენ. მე კი ვუპასუხე, 
რომ თუნდაც ათი წუთი მაინც რომ გაეძლოთ, მათ ტელევი- 
ზიით აჩვენებდნენ და ყველა გაიგებდა, რომ ბათუმში არიან 
ადამიანები, რომელთაც თავიანთი პოზიცია გააჩნიათ. 

გაირკვა, რომ CMM-ის კორესპონდენტები უკვე გაფრენი- 

ლან. ჩვენ ეს არ ვიცოდით და როდესაც შუადღეს, ადამიანე– 
ბი გამოვიდნენ, რათა CMM-ის რეპორტაჟში მოხვდერილივ- 
ვნენ, CMM იქ არ აღმოჩნდა. მომიტინგეები ამან ვერ გააჩე- 
რა. აბაშიძის ხალხმა ჰაერში სროლა და მომიტინგეების ცე- 
მა დაიწყო, მაგრამ მათი აღარავის ეშინოდა. ამ მოძრაობის 
ადგილობრივი ლიდერი იყო ბათუმის უნივერსიტეტის პრო- 
ფესორი მურმან დუმბაძე. ყველა ქუჩა მომიტინგეებით იყო 
სავსე. მათ იჭერდნენ და წინასწარი დაკავების საკნებში 
ათავსებდნენ, მაგრამ ეს უკვე აღარ მოქმედებდა. 

პუტინმა დამირეკა. მითხრა, რომ ივანოვს უშვებდა ჩვენ- 
თან მოსალაპარაკებლად. ვუპასუხე, რომ ჩემი ერთადერთი 
პირობა - აბაშიძის წასვლა იყო. „ეს ყველა ვარიანტში მოხდე- 

ბა, მაგრამ ჩვენ რუსეთის დიდი მადლობელი ვიქნებით, თუკი 
დაგვეხმარებით.“ „კარგი“ - მიპასუხა მან - „შენ ივანოვს პო- 

ლიტიკურ გარანტიებს მისცემ და ის ბათუმში ჩამოფრინდე- 
ბა. მაგრამ,შენ უნდა გესმოდეს, რომ აბაშიძეს უკან აღარ და- 
ვაბრუნებთ.“ ვუპასუხე: „წაიყვანეთ, ღმერთმა შეგარგოთ.“ 
პუტინი კი მეუბნება: „კარგი, ივანოვი მოფრინავს.“ 

იმის მაგივრად, რომ ჩვენთან ჩამოფრენილიყო, ივანოვი 
პირდაპირ ბათუმში დაეშვა. დავურეკე და ვუთხარი, რომ ასე- 
თი მოლაპარაკება არ გვქონია: „ჩვენ თბილისში გელოდით, 
გარანტიები რომ მოგვეცა აბაშიძის წასვლის შემთხვევაში. 
ივანოვმა კი მიპასუხა, რომ მისთვის არაფერი უთქვამთ აბა- 
შიძის წასვლის შესახებ: „პრეზიდენტმა სრულიად სხვა რამ 

მითხრა. მე აქ თქვენთან შესარიგებლად ჩამოვედი. რა თქმა 
უნდა, აბაშიძეს დათმობა მოუწევს, მაგრამ თქვენც უნდა 
დათმოთ რაღაც. აქ რამდენიმე დღეს დავყოფ, რათა ყველა- 
ფერი ჩაწყნარდეს, შემდეგ კი თქვენთან ჩამოვალ. ან იქნებ, 
ბათუმში შევხვდეთ სამივე, ან სადმე, საზღვარგარეთ. სად 
გვეჩქარება?“ „კარგი“ - ვუპასუხე - ე.ი. ჩვენ ვერ მოვილაპა- 
რაკეთ.“ ყურმილი დავკიდე და ჩვენს ბრონეტრანსპორტიო- 
რებს ვუბრძანე, გაერღვიათ ადმინისტრაციული საზღვარი, 
იმის გამო, რომ აბაშიძე არსად წასვლას არ აპირებდა. ფორ- 
მირებამ, რომელიც საზღვარს იცავდა, ჰაერში დაიწყო სრო- 
ლა, მაგრამ ჩვენი ბრონეტრანსპორტიორები არ გაჩერდნენ 
და გზა განაგრძეს. მათ უკან გაჰყვა პრემიერ-მინისტრი და 
ფეხით გადაკვეთა საზღვარი. ისიც გადაუშვეს. მოგვიანე- 
ბით, ადმინისტრაციულ საზღვართან გადებულ ამხიდს „ჟვა- 
ნიას ხიდი“ ვუწოდეთ. 

და, აი, ორმოცდაათი „ბეტეერი“ ბათუმისკენ მიემართება. 

იქ კი, აბაშიძის რაზმები ჰაერში ისვრიან, სულ უფრო ახლოს 

და ახლოს ადამიანთა თავების მაღლა. აბაშიძე ივანოვს ეუბ- 
ნება: „ისინი ჩემს თვითმფრინავს ჩამოაგდებენ, თქვენ, რაც 

გინდათ, ის ქენით, მე კი თქვენი თვითმფრინავით მივფრი- 
ნავ. თქვენ, თუ სურვილი გაქვთ, დარჩით.“ ივანოვმა ამაზე 
უპასუხა (ამის შესახებ თავადვე მომიყვა მერე): „ასლან, გა- 
რანტიას გაძლევ, რუსული სამხედრო დაცვის ქვეშ აგიყვანთ. 
შენ თავს არავის დავაჩაგვრინებთ. ახლა, მთელი ბათუმი გა- 
დავკეტოთ, დარჩი. ისინი აქ ვერ შემოვლენ, ჩვენ გაცილებით 
მეტი ძალები გვყავს.“ აბაშიძე პასუხობს: „ჩემთვის სულერ- 
თია,მე მივემგზავრები". დაჯდა მანქანაში და აეროპორტის- 
კენ წავიდა. ნახევარი საათის შემდეგ მას ივანოვიც შეუერ- 
თდა, ეტყობა, პუტინთან დალაპარაკების შემდეგ. ისინი გაფ- 
რინდნენ. როგორც კი მომახსენეს, რომ მათი თვითმფრინა- 
ვი აფრინდა, გამოვედი,ეს იყო ღამის 3-ის ნახევარი და ვთქვი 
- "ასლანი გაიქცა, აჭარა თავისუფალია!" 

ბათუმში უამრავი ადამიანი შემეგება. ამის შემდეგ, აჭა– 
რაში არჩევნების ჩატარება ძალიან ადვილი იყო. 

აჭარლები - ძალიან ტრადიციული საზოგადოებაა.ისინი იშ- 
ვიათად ქორწინდებიან საქართველოს სხვა კუთხიდან გამოსუ- 
ლებზე, ასევე, რელიგიაც მუდამ დიდ როლს ასრულდებდა ამ 
მხარეში. ჩვენი კანდიდატი - ლევან ვარშალომიძე, აჭარელი 
იყო. მამამისი დიდხანს, აბაშიძის დროს, პრემიერ-მინისტრი 
იყო. ლევანი ტრადიციული აჭარული ოჯახიდანაა, ამასთან 

ერთად, კარგი განათლება აქვს მიღებული. ასეც აღმოჩნდა: 
მას ელოდნენ და მზად იყვნენ ხელის გულზე ეტარებინათ. 

შემდეგ ლევანი გარკვეული დროით ემიგრაციაში აღმოჩ- 
ნდა იმიტომ, რომ ახალი ხელისუფლება, რომელიც ჩვენ შემ- 
დეგ მოვიდა, (კდილობდა, მის წინააღმდეგ რაღაც საქმე 
აღეძრათ. სინამდვილეში კი, მან ნამდვილი სასწაული მოას- 
დინა, რომლის მსგავსი დიდი ხანია ევროპაში არ უნახავთ. 
მარტო ბათუმში, მის დროს, ცხრა მილიონი კვადრატული 
მეტრი საცხოვრებელი ფართი ააშენეს. ქალაქის მოსახლეო- 
ბა გაორმაგდა: იყო ასი, გახდა თითქმის ორასი ათასი. 

ავაშენეთ ახალი გაზსადენი, წყალსადენი და ხუთასი ათას 
კაცზე გათვლილი კანალიზაცია, ასე ვთქვათ, თაობებისთ- 
ვის. 2012 წელს თურქები ინდუსტრიული ზონის მშენებლო- 
ბას იწყებდნენ, რომელიც 100 საწარმოზე იყო გათვლილი. 

მშენებლობების უმეტესი ნაწილი დღეს გაჩერებულია. 
ლევანი ბრწყინვალე სამთო-სათხილამურო კურორტს აშე- 
ნებდა: დაპროექტებული იყო ექვსი სასტუმრო. ხელისუფლე- 
ბის შეცვლის შემდეგ ინვესტორები შეშინდნენ და თითქმის 

ყველაფერი დააკონსერვეს. 
2012 წელს ჩვენ არჩევნები წავაგეთ, მათ შორის, აჭარა- 

შიც. მაგრამ, ამაში დადებით მომენტსაც ვხედავ. ეს იმას ნიშ- 
ნავს, რომ აჭარა საქართველოს ერთიანი პოლიტიკური სივ- 
რცის ნაწილი გახდა. ახლა იქ ისევე აძლევენ ხმას, როგორც 

ქვეყნის სხვა ნაწილებში. ! 

თეფოზხზმების დღხო 

ჩვენ ხელისუფლებაში იმიტომ მოვედით,რომ ქვეყანა შეგ- 
ვეცვალა. ამის გაკეთება მხოლოდ თანმოაზრეების გუნდს 
შეეძლო, რომელთაც საერთო წარმოდგენები ჰქონდათ და- 
საშვებსა და დაუშვებელზე. 

ყველას თვალწინ შევარდნაძის მაგალითი ჰქონდა 
კორუფციისა და ნათლიმამობის კვინტესენცია. ყველა ხელ- 
მძღვანელი თანამდებობა მის ნათესავებს, ძველ ნაცნობებ- 
სა და თანამზრახველებს ჰქონდათ დაკავებული. 

ჩემთვის პრინციპულად მნიშვნელოვანი იყო, რომ ჩემს 
ოჯახს ბიზნესთან არავითარი შეხება არ ჰქონოდა. პრე- 
ზიდენტობის წლებში ნათესავების უმრავლესობა აღარ მე- 
ლაპარაკებოდა. ჩვენ ოჯახური და ოჯახის ახლომახლო დრა- 
მები გვქონდა, ვინაიდან, ზოგიერთი ნათესავი თვლიდა, რომ 

მე ვალდებული ვიყავი, დავხმარებოდი. სრულიად საპირის- 

პიროდ გამოვიდა. 
ერთი ჩემი ახლო ნათესავი საქართველოს პროფკაეში- 

რებს ხელმძღვანელობდა და, ბუნებრივია, მეხმარებოდა 
ვარდების რევოლუციის წინ. რას წარმოადგენს პროფკავში- 
რები? ფულის საკეთებელ ცეხებს. მათ უამრავი შენობა 
ჰქონდათ, რომელთაც ყიდდნენ, აქირავებდნენ. ფულის ნა- 
წილს უყოფდნენ ხელისუფლებასა და სამართალდამცვე- 
ლებს. ზუსტად იგივე ხდება დღეს უკრაინაში. ჩვენ ნაციონა- 
ლიზაცია გავუკეთეთ პროფკავშირების მთელ ქონებას. ნა- 
თესავი ძალიან გაბრაზებული იყო, მისი ცოლი, რომელსაც 
ბავშვობიდან დიდ პატივს ვცემდი, ჩვენთან დარბოდა, გვსაყ- 
ვედურობდა: როგორ არ გრცხვენიათ, თქვენ ხომ მას შემო- 
სავლის გარეშე ტოვებთ, ოჯახი შიმშილით მოკვდება. 

პრაქტიკულად, ყველა სამედიცინო დაწესებულება საქარ- 
თველოში პრივატიზებული იყო, ბალნეოლოგიური ცენტრის 

გარდა, რომელსაც მამაჩემი ხელმძღვანელობდა და ფაქტობ- 
რივად მკვდრეთით აღადგინა. ბევრ შემთხვევაში, პრივატი- 
ზაცია ხელმძღვანელობის ან შრომითი კოლექტივების სა- 
სარგებლოდ მიმდინარეობდა. მე კი იმის დაშვება არ შემეძ- 

ლო, რომ მამაჩემს რაიმეს პრივატიზაცია გაეკეთებინა. ყვე- 
ლა ძალიან მკაცრად გავაფრთხილე, რომ ამ დაწესებულების 
პრივატიზაცია არ მოეხდინათ. ბუნებრივია, მამაჩემი უკმა- 

ყოფილო იყო. 
ჩემს ძმას იურიდიული ფირმა ჰქონდა. ერთხელაც გავიგე, 

რომ მან პროცესი მოიგო უზენაეს სასამართლოში. მომენტა- 
ლურად გამოვიძახე შინაგან საქმეთა მინისტრი, პროკურო- 
რი და მათი თანდასწრებით დავემუქრე ძმას,რომ ძალიან დი- 
დი უსიამოვნებები ექნებოდა, თუკი დაუყოვნებლივ არ დახუ- 
რავდა ფირმას. ის იძულებული იყო, ასეც მოქცეულიყო. 

: კიდევ კარგი, რომ ცოლის მხრიდან მაინც არ მყავდა ნა- 

თესავები საქართველოში. თუმცა, ამასაც არ ჩაუვლია კუ- 
რიოზის გარეშე. თბილისში, პრაქტიკულად, საზოგადოებრი- 
ვი ტრანსპორტი აღარ დარჩა. არც ხაზინაში იყო ფული, ამი- 
ტომ მერიამ ჰოლანდიაში შეიძინა ძველი ავტობუსები, ძალი- 
ან იაფად. რამდენიმე წლის შემდეგ ისინი მწყობრიდან გამო- 
ვიდა, ჩვენ ვინანეთ კიდეც, რომ შევისყიდეთ ისინი, მაგრამ 

იმ მომენტისთვის ეს მართლაც კარგი იყო, ვინაიდან დედა- 
ქალაქში, როგორც იქნა, საზოგადოებრივი ტრანსპორტი გა- 

მოჩნდა. და, ბუნებრივია, ყველას ეგონა, რომ რადგან ავ- 
ტობუსები ჰოლანდიურია, ისინი ჩემმა ჰოლანდიელმა ცოლ- 
მა შემოიყვანა. მათ „სანდრას ავტობუსებს“ ეძახდნენ. არა- 
ვის შეეძლო იმის წარმოდგენა, რომ სხვანაირადაც ხდება. 

თვალყურს ვადევნებდი,რომ არავის - ჩემს თანაკლასელს, 
თანაკურსელს, ბავშვობის მეგობარს, დაუმსახურებლად დი- 
დი წარმატებისთვის არ მიეღწია. იმაზე ლაპარაკიც კი ზედმე- 
ტია, რომ მათ არ უნდა გამოეყენებინათ ჩემთან ნაცნობობა 
საკუთარი გამორჩენისთვის. ნათესავი, რომელმაც წარმატე- 
ბას ჩემი პრეზიდენტობის პერიოდში მიაღწია, უკვე კორუფ- 
ციაა. ყველას ვაფრთხილებდი, რომ ამის გამო დაისჯებოდ- 
ნენ. ერთხელჩემმა ძმამ დაიჩივლა, რომ სხვადასხვა მინისტრს 
ურეკავს, ისინი კი ყურმილს არ იღებენ. მეუბნება: „რა ხდება, 
მათ ხომ დიდი ხანია ვიცნობ და არცერთი მათგანი ყურმილს 
არიღებს. გამირბიან." მე კი ვეკითხები: „შენ რას წარმოადგენ, 
რომ ისინი შეგხვდნენ?" „ძველი ნაცნობი ვარ“. -–– „და მერე 

რა? ისინი მინისტრები არიან, ქვეყანას ემსახურებიან. შენ რა 
შუაში ხარ? ახლა რატომ მოგინდა მათთან რეკვა?“ 

უპირველესი პრინციპი, როდესაც ქვეყანაში რეფორმებს 
ატარებ, - ადამიანები უნდა გრძნობდნენ, რომ მათი ესმით, 
რომ ხელისუფლება არ არის ამოფარებული ნათესავების, მე- 

ზობლებისა და თანაკლასელებისგან აღმართულ კედელს. ეს 
სახელმწიფო აღმშენებლობის პირველი პრინციპია. 

ყველანი, ვინც სამუშაოდ ავიყვანეთ, აბსოლუტურად გან- 
სხვავებული ადამიანები იყვნენ. დავიბადე თბილისში და გა- 
ვიზარდე ინტელიგენტურ ოჯასში, მაგრამ ჩვენი გუნდის უმ- 
რავლესობა სხვადასხვა რეგიონიდან იყო. 

ჩვენ არც სკოლაში გვისწავლია ერთად და არც ინსტი- 
ტუტში. ჩვენი გუნდი მერიტოკრატიული იყო. ადამიანებმა 
საკუთარი თავი „თავად გამოძერწეს“ და ხელისუფლებაში 
მასობრივად არ ექაჩებოდნენ ნათესავებსა და ნაცნობებს. 
ნათლიმამობა ჩვენს წრეში ნამდვილად არ იყო წახალისებუ- 
ლი. მათ კი, ვინც ამ წესებს არღვევდა, მკაცრად ვსჯიდით. 

ჩემი თანამებრძოლის, გოგახაჩიძის მამა იმისთვის დააპატიმ- 
რეს, რომ სარწყავ მილებს იპარავდა. ჩვენი ძალა იმაში მდგომა- 
რეობდა, რომ ყველაფერს ვასაჯაროებდით, ყველაფერს გამჭ- 
ვირვალედ ვაკეთებდით და დანაშაულს არ ვფარავდით. 

ხელისუფლებაში მოსვლისთანავე, სადეპუტატო ხელშე- 
უხებლობა გავაუქმეთ. მოგვიანებით, პარლამენტის რამდე- 
ნიმე წევრი დააპატიმრეს. ძირითადად, ისინი ჩვენი პარტიის 
წევრები იყვნენ - სხვებისაგან განსხვავებით, დამნაშავეებს 
არასოდეს ვაფარებდით ხელს. ჩვენი ფრაქციის წევრი, ჩემი 
უახლოესი თანამებრძოლი - კახა გეწაძე, ფაქტზე აიყვანეს, 
როდესაც ბიზნესმენს ფულს სძალავდა. ის დააპატიმრეს და 
მიუხედავად, რევოლუციური დამსახურებებისა, მისთვის 
არავითარი შეღავათები არ გაუკეთებიათ. 

ირაკლი ოქრუაშვილი ჩემი უახლოესი თანამებრძოლი და 
მეგობარი იყო. ის ჩემს მოადგილედ მუშაობდა, როდესაც 
იუსტიციის მინისტრი ვიყავი; შემდგომში, რევოლუციის 
ერთ-ერთი ლიდერი გახდა. მის გვერდით თავს კომფორტუ- 
ლად ვგრძნობდი და ძალიან ვენდობოდი. 

რეგოლუციის შემდეგ, ოქრუაშვილი, გენერალური პროკუ- 

რორის, შინაგან საქმეთა და თავდაცვის მინისტრების პოს- 
ტებს იკავებდა. 

რაღაც მომენტში გაჩნდა ინფორმაცია, რომ მან „ფულის 
კეთება“ დაიწყო. ის ხომ კომერციული იურისტი იყო და, რა 
თქმა უნდა, „არ უჭირდა“. თბილისის საკრებულოში თავის 
მოთოკვა შეძლო, მაგრამ ცდუნებები იზრდებოდა და მან 
ცალკე დაიწყო მოქმედება. 

ამას ყველა ხედავდა, ამიტომაც მისგან თავი შორს დაიჭი- 
რეს. ერთადერთი ადამიანი ვიყავი, ვინც მას კიდევ ელაპარა- 

კებოდა. პროკურატურამ გამოძიება დაიწყო, სატელეკომუ- 
ნიკაციო მარეგულირებლის ხელმძღვანელის, ქიტოშვილის 
საქმესთან დაკავშირებით, რომელიც ახლოს იყო ოქრუაშ- 
ვილთან და მასთან ერთად ატრიალებდა მაქინაციებს. რაღაც 
მომენტში, მათ საზღვარგარეთ მილიონობით დოლარის გა- 
დარიცხვები დაიწყეს. ამ დროს კი მე ამერიკაში ოფიციალუ- 
რი ვიზიტით მივფრინავდი. ჩემს თვითმფრინავთან კავშირი 
არ იყო. და როდესაც დავეშვით, შემატყობინეს, რომ ოქრუ- 
აშვილი დააპატიმრეს. ჩემთვის არც კი უკითხავთ. თავისთა- 
ვად ის, რომ არც კი შემითანხმეს, სწორი იყო. რომ ეთქვათ, 
იმავეს ვეტყოდი - „დააპატიმრეთ!“ წინააღმდეგ შემთხვევა- 
ში, ვერ შევაკავებდით მისი იურიდიული ფირმიდან ფულის 
გადარიცხვის პროცესს. სისტემა ავტომატურად ამუშავდა. 

ახალი ხელისუფლების პერიოდში საქართველოში კვლავ 
აღდგა ნეპოტიზმის ინსტიტუტი. მერების, რაიონების ხელმ- 
ძღვანელებისა თუ დეპუტატების პოსტებს სულ უფრო ხში- 
რად იკავებენ ივანიშვილის თანაკლასელები თუ თანაკურსე- 
ლები. ყოველივე ეს მისსავე მოწოდებით ხდება. განსაკუთრე- 
ბით გამოირჩევა მისი ბიძაშვილი - უჩა, რომელიც ყველა სფე- 
როში „მოღვაწეობს“. ფეოდალური წესების ნაწილობრივი აღ- 

დგენა მოხდა. ივანიშვილი იქცევა ისე, როგორც კლასიკური 
ფეოდალი. ამას წინათ მან თავის სახლს ბოტანიკური ბაღის 
მიწის ნაწილი მიუერთა. ამან დიდი აღშფოთება გამოიწვია. 
გარდა ამისა, საქართველოში, სადაც კი დიდი ხნის მაღალხეს 
შენიშნავს, ამოთხრის და საკუთარ ეზოში გადააქვს. 

#45 4« 

უკრაინაში ღრმა წმენდა დაიწყება, ვინაიდან, აქ ძალიან 
იოლია კორუფციულ კავშირებზე გასვლა. ეს უახლოეს წლებ- 
ში გარდაუვლად მოხდება. ჩვენ უკვე გვაქვს კარგი ანტიკო- 
რუფციული კანონმდებლობა და ძალიან გახსნილი დემოკ- 
რატიული საზოგადოება - ყოველგვარ ზღვარს გადასულ უკ- 
რაინულ კორუფციასთან თანაცხოვრებას ისინი დიდხანს 
ვერ შეძლებენ. აქ საკითხი ასე დგას: ვინ - გის. 

შეხედეთ, რა ხდება მეზობლებთან: მოლდოვაში, ყოფილი 
პრემიერი - ფილატი (სხვათა შორის, ჩემი დიდი ხნის ნაცნო- 
ბი და პოლიტიკური პარტნიორი), ცხრა წლით ჩასვეს. რუმი- 

ნეთში კი, ყოფილი პრემიერ-მინისტრიც დააპატიმრეს, ბუ- 

ქარესტის ყოფილი მერი და ბევრი მინისტრი. რიგში კიდევ 
ერთი პრემიერია. უკრაინაშიც იგივე მოხდება. ერთადერთი 

სხვაობა ის არის, რომ საქართველოში ჩვენ შედარებით მსუ- 
ბუქი ვარიანტი ვარჩიეთ, რეალურად, თითქმის, არავინ დაგ- 
ვიპატიმრებია. უკრაინაში კი, ძალიან ბევრს დააპატიმრებენ. 

«.. 

რევოლუციის შემდეგ მე და ჟვანიამ გადავწყვიტეთ ჩვენი 
პარტიები გაგვეერთიანებია. 

იმ დროისთვის ძველ კადრებზე ალერგია დამეწყო. ვინც 
რევოლუციას მხარი არ დაუჭირა, მარგინალები გახდნენ. 
ადამიანები მათ ძველ სისტემასთან აიგივებდნენ. უმრავლე- 
სობამ პოლიტიკაში დაბრუნება ვეღარც შეძლო. მათი ნაწი- 
ლის რეანიმირება შემდეგ ივანიშვილმა მოახერხა, ვინაიდან 
მას არ ჰყავდა საკუთარი „მოლაპარაკე თავები“. ვფიქრობ, 

იგივე მოხდება უკრაინაშიც. ახლანდელი ხელისუფლება, უბ- 
რალოდ, ჩამოიშლება, მან სრული დისკრედიტაცია განიცა- 
და. რაღაც მომენტში იფეთქებს და ყველას წალეკავს... 

ჩვენ, ყველანი, ახალ სახეებს ვეძებდით. თუმცა, მთავრო- 
ბის ახალი კადრების შერჩევით ძირითადად, ჟვანია იყო დაკა- 
ვებული. სიტუაცია - „ჩემი კაცი,შენი კაცი“ - არიყო.ვისაც შე- 

ვარჩევდით,მას ვიყვანდით. მაგალითად, ეკონომიკის მინისტ- 

რად დავნიშნეთ ჰარვარდის კურსდამთავრებული, 25 წლის გი- 
ორგი ჩოგოვაძე, რომელიც მანამდე საინვესტიციო კომპანია- 
ში მუშაობდა. ენერგეტიკის მინისტრი გახდა 26 წლის ნიკო- 
ლოზ გილაური, რომელსაც, ასევე კარგი განათლება ჰქონდა. 

ლონდონში რეკომენდაცია გაუწიეს გოგონას, რომელიც 
შესანიშნავად ერკვეოდა ხელოვნებაში, რამდენიმე ენაზე 
ლაპარაკობდა და ამასთან ერთად, „ამა ქვეყნის ძლიერებთა- 
ნაც“ ნაცნობობა აკავშირებდა. მას ნატა ყანჩელი ერქვა. 15 
წუთი დამჭირდა იმისთვის, რომ ჩემს თანაშემწეობაზე დამე- 
თანხმებინა. აი, ასე ვაყალიბებდით გუნდს. 

ყველანი ახალგაზრდები იყვნენ და კარგადაც გამოიყურე- 
ბოდნენ. ერთმა ამერიკელმა ჟურნალიტმა „ოუშენის 11 მე- 
გობარსაც“ კი შეგვადარა. 

ფინანსთა მინისტრი გახდა ზურაბ ნოღაიდელი, ჟვანიას 
მარჯვენა ხელი. 

პირველ თვეებში, მინისტრები გამუდმებით იცვლებოდ- 
ნენ. ისინი ერთ ადგილზე დიდხანს არ ჩერდებოდნენ. ჩემი და 
ჟვანიას მეგობარი, გიორგი ბარამიძე ჯერ შინაგან საქმეთა 
მინისტრად დაინიშნა, შემდეგ კი - თავდაცვის მინისტრად. 

ჩემმა მარჯვენა ხელმა - ზურაბ ადეიშვილმა რამდენიმე თვე 

იუსტიციის მინისტრად იმუშავა, რის შემდეგაც, სახელმწი- 
ფო უსაფრთხოების სამსახურს ჩაუდგა სათავეში. ვანო მე- 
რაბიშვილმა მოასწრო ეროვნული უსაფრთხოების საბჭოს 
მდივნისა და სახელმწიფო უსაფრთხოების სამსახურის მი- 
ნისტრის თანამდებობებზე ყოფნა, სანამ, 2004 წლის ბოლოს, 

შინაგან საქმეთა მინისტრად არ დანიშნეს. ჩვენი ხელისუფ- 
ლებაში მოსვლის პირველ წლებში, საგარეო საქმეთა მინის- 
ტრის პოსტს, თანამიმდევრობით, იკავებდნენ შევარდნაძის 
ყოფილი მრჩეველი და ჟვანიას ახლო მეგობარი - თედო ჯა- 
ფარიძე, საქართველოში საფრანგეთის ყოფილი ელჩი - სა- 
ლომე ზურაბიშვილი, დაბოლოს, გელა ბეჟუაშვილი, რომე- 

ლიც არცერთ პარტიას არ ეკუთვნოდა. 
კახა ბენდუქიძის ეკონომიკის მინისტრად მოწვევა ჩემი 

იდეა იყო. ის გავიცანი მოსკოვში ჩემი პირველი ვიზიტის 
დროს, სადაც შეხვედრა მომიწყვეს მსხვილი ბიზნესის წარ- 
მომადგენლებთან. აქ იყვნენ: დერიპასკა, ვაკსელბერგი, 
ფრიდმანი და სხვები. გაზაფხულის მიწურულს, რუსი ბიზ- 
ნესმენები, საპასუხო ვიზიტით, საქართველოში ჩამოფ- 
რინდნენ. ბენდუქიძესთან ვისაუბრე, რის შემდეგაც ჟვანიას 
ვკითხე, ხომ არ მოგვეწვია ის ჩვენთან ეკონომიკის მინისტ- 
რად. ჟვანიამ მომიგო: „მოდი, ვცადოთ“. ნახევარი საათის 

შემდეგ დამირეკა და მითხრა, რომ ბენდუქიძე დათანხმდა. 

მე,როგორც პრეზიდენტი, აღმასრულებელი ხელისუფლე- 
ბის მეთაური ვიყავი, ამიტომ უფლება მქონდა მთავრობის 
სხდომები წამეყვანა. ამას ძალიან იშვიათად ვაკეთებდი, ბო- 
ლო წლებში კი, მართვის სადავეები, საერთოდ, პრემიერს გა- 

დავულოცე. პირველი სხდომა ჟვანიასთან ერთად ჩავატარე. 
მას უნდოდა ეჩვენებინა, რომ ისიც მთავარი იყო და ვიწრომა- 

გიდის თავში, ორი სკამი დადგა. „შენ რა, ვერ ხედავ, რომ ამ 
მაგიდასთან ვერ ვეტევით? სკამი მოაცილე, მე თავად წავიყ- 
ვან სხდომას." თუ ამ ტიპის ბავშვურ შეჯიბრს არ ჩავთვლით, 

ჩვენ ძალიან პარტნიორული ურთიერთობა გვქონდა. 
ხანგრძლივ თათბირებს ვერ ვიტან. ასეთი გრძელი თათ- 

ბირები, როგორც უკრაინაში, ასევე საქართველოში, პრინ- 

ციპში, არც უნდა ყოფილიყო. თუკი მთავრობის სხდომა ერთ 
საათში არ მთავრდება, ის არ შეიძლება იყოს ეფექტური. ე.ი. 

გადაწყვეტილებებიც არაეფექტური იქნება. თათბირებს გა- 
დაყოლილ მთავრობას ქვეყნის მართვა არ შეუძლია. 

ჟვანია ძალიან ახლოს იყო პატარკაციშვილთან. მან 200ვ- 
ის არჩევნებში მხარი დაუჭირა ბურჯანაძესა და მას და მათ 

კამპანიისთვის ხუთი მილიონი დოლარი გამოუყო. შედა- 
რებისთვის, „ნაციონალური მოძრაობის" მთელი საპარლა- 
მენტო კამპანია, ათჯერ ნაკლები დაგვიჯდა. პრემიერის პა- 
ტარკაციშვილთან მჭიდრო ურთიერთობა, რევოლუციის შემ- 
დეგაც გაგრძელდა. პრობლემა ის იყო, რომ პატარკაციშვი- 
ლის ინტერესები ძირეულად განსხვავდებოდა სახელმწიფო 
ინტერესებისაგან, ისევე როგორც, ნებისმიერი ქვეყნის ნე- 

ბისმიერი ოლიგარქის. პატარკაციშვილს რამდენიმე მილიარ- 
დი ჰქონდა, საქართველო კი, გაღატაკებული ქვეყანა იყო. ის 

აკონტროლებდა მედიას, ბევრ ადამიანს ხელფასს უხდიდა. 
დროდადრო ჟვანიას შეჩერება მიხდებოდა, როდესაც ის 

ხელს უწყობდა სხვადასხვა აქტივების პატარკაციშვილისათ- 
ვის დაბალ ფასში გადაცემას, ჩვენ კი ვცდილობდით ისინი 
რაც შეიძლება მაღალ ფასად გაგვეყიდა. 

ამაში ძალიან დამეხმარა ბენდუქიძე. რუსული საზომით ის 
არც თუ ისე წარმატებული ბიზნესმენი იყო, თუმცა მსხვილ 
ბიზნესმენად ითვლებოდა. გარდაცვალების შემდეგ მხოლოდ 
ორას მილიონამდე დოლარი დარჩა. მისი სახელი ქუხდა რუ- 
სეთში, მასთან ჰქონდათ ურთიერთობა პრეზიდენტებს, მაგ- 

რამ კახა საერთოდ არ იყო მომხვეჭელი. 
პატარკაციშვილს თავიდან საქართველოში პრაქტი- 

კულად ბიზნესი არ ჰქონდა, მთელი ფული რუსეთში იშოვა. 
უბრალოდ, უნდოდა, რომ საქართველოს დაუფლებოდა. მან 
ქორწინების სასახლის პრივატიზება მოახდინა, რომელიც 
თბილისის ცენტრს გადმოჰყურებდა და იქ დასახლდა - ვერ 
წარმომიდგენია, როგორ უნდა იცხოვროს იქ ადამიანმა. 

პატარკაციშვილი უკიდურეს გაჭირვებაში გაიზარდა. თა- 
ვისი სასახლის უზარმაზარ დარბაზებში მან თავისი ძველი 
თბილისური ეზოს ზუსტი მოდელი ააშენა და იქ რესტორანი 
მოაწყო. მოდელი სამსართულიანი იყო, ფასადებითა და აივ- 
ნებით. ეზოში, ტაბურეტზე, მამამისის ცვილის ფიგურა იჯდა, 

ქვემოთ წარწერა ჰქონდა: „მეწაღე პატარკაციშვილი." ამ ეზო- 
ში უმასპინძლდებოდა ყოველთვის სტუმრებს. ბატონი ღი- 
ლაკს დააჭერდა თითს და ისმოდა ჭექა-ქუხილის ხმა, ელავდა 
და მოდიოდა წვიმა. ის, საერთოდ, უცნაური ტიპი იყო. 

ჩემი პრეზიდენტად არჩევის შემდეგ ჟვანიამ პატარკაცი- 
შვილთან მიმიყვანა. ოცდაათი წუთი გვალოდინეს კარებთან. 
დაცვის დატოვება შესასვლელთან მოგვიხდა. ის ასეთი სიტყვე- 
ბით შეგვხვდა: „არჩევნების შედეგებით ძალიან უკმაყოფილო 
ვარ. ამას არ ველოდი. რაღაც უცნაურობები გააკეთეთ,მე სრუ- 

ლიად სხვა გეგმები მქონდა. დახმარება გინდა? მაშინ, გარანტი- 
ები მჭირდება“. ვეკითხები: „რანაირი გარანტიები გჭირდება?“ 

მიპასუხა: „მაგალითად, როდესაც ბერეზოვსკი ლებედს აფინან- 

სებდა, ჩვენ ის ვაიძულეთ ბიჭებთან სექსით დაკავებულიყო და 

ეს ვიდეოზე გადავიღეთ. ეს ჩვენი გარანტია იყო.“ ვფიქრობ, ის 
ცრუობდა, მაგრამ განგებ აგდებულად მელაპარაკებოდა. 

ძალიან მკვახე პასუხი გავეცი. ჟვანიამ ჩვენს შესარიგებლად 
მოირბინა. მის სასახლეში კიდევ რამდენიმე სუფრაზე ვიყავი და 
დანამდვილებით ვიცოდი, რომ ყველაფერი იწერებოდა. კად- 
რებზე, რომელიც შემდეგ მან ეთერში გაუშვა იმ მიზნით, რომ 
ეჩვენებინა, თითქოს მე და მას საერთო საქმეები გვქონდა, უბ- 
რალოდ ბევრს ვჭამ. დიახ, იქ, სულაც არ მინდოდა ლაპარაკი. 

ბენდუქიძე, თავიდანვე, გამუდმებით ეკამათებოდა პა- 
ტარკაციშვილს, „ფრთების გაშლის" საშუალებას არ აძლევ- 
და და ერთხელაც, პატარკაციშვილმა მას უღრიალა. საქმე, 
თუ არ ვცდები, „ჭიათურმარგანეცის“ საბადოებს ეხებოდა. 
პატარკაციშვილი ბენდუქიძეს დაემუქრა: „თუ საბადოებს არ 

მომყიდი, ხვალვე, „იმედი“ აჩვენებს, როგორ გააუპატიურე 
პატარა ბიჭი." ეს, „პატარა ბიჭებთან" დაკავშირებული თემა 
ყოველთვის მზად ჰქონდა... ბენდუქიძემ, თავის სტილში,ერ- 
თი მაგრად შეუკურთხა. 

ბურჯანაძე ძალიან განსხვავდებოდა ჩვენგან. ცხოვრება- 
ზე მას სხვა წარმოდგენები ჰქონდა. ზურგს უკან ყველა იცი- 
ნოდა მის ქურქებსა და ბრილიანტებზე. მისი რაიმე შეხვე- 
დრაზე შემოსვლა და გასვლა ყოველთვის რიტუალი იყო. 
ჩვენთან არავის უყვარდა ასეთი რაღაცები. ის სრულიად 
უცხო აღმოჩნდა ჩვენთვის, თავისი ფასეულობებითა და წარ- 
მოდგენებით. რა თქმა უნდა, ეს მას აღიზიანებდა. 

მისთვის გაკეთებული ერთადერთი კომპრომისი იმაში 
მდგომარეობდა, რომ მისი მეუღლე სასაზღვრო ჯარების ხელ- 
მძღვანელად დაინიშნა. ის კორუმპირებული იყო და ეს ერთა- 
დერთი სამსახური აღმოჩნდა, რომლის რეფორმირებაც ვერ 

შევძელით, სანამ ბურჯანაძე არ მოვაშორეთ. მესაზღვრეები, 
2008 წლამდე, ქრთამს იღებდნენ. ის მთასავით ედგა ქმარს. სა- 
მაგიეროდ, ლოიალობას ინარჩუნებდა და პარლამენტის ბლო- 
კირებას არ ახდენდა. 

2004 წლის მიწურულისთვის, მე და ჟვანია იდეალურად 
ვთანამშრომლობდით. ერთმანეთის უსიტყვოდ გვესმოდა.ის 
სავსებით შეეგუა იმ აზრს, რომ ქვეყანაში მეორე კაცი იყო. 
ჩვენ, ორივეს, კონფლიქტი გვქონდა ბურჯანაძესთან. 

ჟვანიასთან, პრაქტიკულად, ყოველ საათში ერთხელ ვსა- 
უბრობდი. ძალიან ვიყავი მასზე დამოკიდებული როგორც 
ფსიქოლოგიურად, ისე ემოციურადაც. 

უკანასკნელად, 2005 წლის 3 თებერვალს, საღამოს 10 საათ- 
ზე, შევხვდით ერთმანეთს.ის შესანიშნავ ხასიათზე იყო. ერთი 
საათის შემდეგ მითხრა, რომ უნდა წასულიყო, ვინაიდან საშინ- 
ლად სტკიოდა თავი. მისი შაკიკის არც ისე დავიჯერე, იმიტომ 
რომ მანამდე ცოტა ხნით ადრე მყავდა ნანახი და ცუდად ყოფ- 
ნის არაფერი ეტყობოდა, თუმცა აღარ გავაპროტესტე. 

იმ ღამით, გვიანობამდე არ დავწოლილვარ, ვინაიდან ბუ- 

შის კონგრესისადმი ყოველწლიური მიმართვის ტრანსლაცი- 
ის ყურებას ვაპირებდი. მაშინ პარლამენტის გვერდით, სამო- 
თახიან ბინაში ვცხოვრობდით. ღამის ოთხი საათი იყო დაწყე- 
ბული, როცა დაცვამ კარზე დარეკა და ტელეფონი გადმომ- 
ცა. ეკრანზე ჟვანიას ნომერმა გამოანათა. ყურმილი ავიღე: 
„გისმენ, ზურიკო“. „ზურიკო არ ვარ. კობა ვარ, ხარშილაძე.“ 
კობა ხარშილაძე მისი პირადი მცველი იყო. მან სამჯერ გა- 
მიმეორა:"ბატონი ზურაბი ცოცხალი აღარაა და ძალიან 
უხერხული სიტუაციაა, საქმე ის არის, რომ მეორე გარდაც- 
ვლილი მამაკაცია“, - მართალი გითხრათ, დიდხანს ვერ მივ- 
ხვდი, რაზე მელაპარაკებოდა. 

ყველაფერი იმ ბინაში მოხდა, რომელსაც ჟვანია პირადი 
შეხვედრებისთვის ქირაობდა. მან გაუშვა დაცვა, რომელიც იმ 
ცვლაში მუშაობდა და წავიდა კობასთან ერთად, რომელსაც 
ყველაზე მეტად ენდობოდა. ჩვეულებრივ, კობა ბინაში ტოვებ- 
და ჟვანიას, შემდეგ კი, დათქმულ დროს, აკითხავდა წამოსაყ- 
ვანად. ამჯერად, მცველმა ზარი დარეკა, მაგრამ არავინ უპა- 
სუხა. ეს ბელეტაჟი იყო, ამიტომ მან ქუჩიდან შეიხედა ფანჯა- 
რაში და დაინახა, რომ ყველაფერი ცუდად იყო, ხელით გამო- 
ანგრია ცხაური, ფანჯარა ჩაამტვრია და ოთახში გადაძვრა. 

როდესაც აზრზე მოვედი,ვთხოვე,ხელი არაფრისთვის ეხ- 
ლო და შინაგან საქმეთა მინისტრსა და გენერალურ პროკუ- 
რორს დავურეკე, რათა ისინი სასწრაფოდ გამგზავრებულიყ- 
ვნენ შემთხვევის ადგილას. 

ჟვანიას მეუღლე იმ ბინაში მიიყვანეს, მან იქაურ სიტუა- 
ციას თვალი შეავლო, და, როგორც მითხრეს, უსიტყვოდ შეტ- 
რიალდა და გავიდა. შემდეგ პატრიარქმა დარეკა და თქვა: „მე 
მაცნობეს, რომ ის იქ იყო, სადაც არ უნდა ყოფილიყო.“ 

სრულ შოკში ვიყავი. მე და ზურაბი 15 წელზე მეტხანს ვიც- 
ნობდით ერთმანეთს, არა მხოლოდ თანამოაზრეები ვიყავით, 

არამედ, ახლო მეგობრებიც. მის შესახებ გავრცელებულ 
უამრავ ჭორს არასოდეს ვაქცევდი ყურადღებას და, საერ- 
თოდაც, ვისწავლე ყურადღება არ მიმექცია არავითარი ჭო- 
რისთვის, ვიზეც არ უნდა ყოფილიყო ის გავრცელებული. 

მეორე დღეს დარეკეს ამერიკელებმა და გვითხრეს,რომ ფე- 
დერალური ბიუროს თანამშრომლებს აგზავნიდნენ ჩვენთან. 
მოგვიანებით ბუშმა მითხრა, რომ ეს მისი პირადი გადაწყვეტი- 
ლება იყო: „როდესაც ამის შესახებ მაცნობეს, იმ წუთას გავიფიქ- 
რე,რომ აქრუსების ხელი ერია, განსაკუთრებით იუშჩენკოს შემ- 
თხვევის შემდეგ“, - მიყვებოდა მერე თბილისში. ფედერალური 
ბიუროს გამოძიების დასკვნის წაკითხვის შემდეგ ცოტა დავწყ- 
ნარდით და მივხვდით, რომ საქმე ასე არ იყო. ამერიკელებმა 
აიღეს ტესტები გაზზე და სხვა ანალიზები,რომელთა წყალობით 
დოკუმენტირებული იქნა საქმის ინტიმური მხარე, ასევე სიკვ- 
დილის გამომწვევი სხვა მიზეზები. ფედერალურმა ბიურომ და- 
ადასტურა გაზით მოწამლვის ვერსია. იმ დროისთვის, თბილის- 
ში გაზით წელიწადში 200 კაცამდე იწამლებოდა. იმის გამო,რომ 
გაზში აღარურევდნენ არომატიზატორებს, ადამიანები, გაჟონ- 
ვის შემთხვევაში, სუნს ვეღარ გრძნობდნენ და იწამლებოდნენ. 
თანაც, იმ ბინაში დაყენებული იყო ძალიან იაფი და უხარისხო 
გაზის ირანულისისტემა. ვანო მერაბიშვილი შეეცადა დაებლო- 
კა ამ სისტემის შემოტანა, როდესაც ჯერ კიდევ პარლამენტის 
ეკონომიკის კომიტეტის თავმჯდომარე იყო. 

არსებობდა ერთი შეუსაბამობაც. ოთახში, მაგიდაზე იდ- 
გა ბოთლი და ორი სირჩა. ამერიკელებმა მათზე თითის ანა- 
ბეჭდები ვერ აღმოაჩინეს და ჩვენებთან საუბრისას გა- 
მოთქვეს ვარაუდი, რომ ბოთლი მცველმა დადო. დანარჩენ- 
ში, ამერიკელებმა ზუსტად გაიმეორეს ქართველების ვერ- 
სია. საქმე პრემიერ-მინისტრის პირად ცხოვრებას ეხებოდა, 

ამიტომ გადავწყვიტეთ, გამოძიების ყველა რეზულტატი 
გაგვესაიდუმლოებინა. როდესაც ჩვენი მისამართით უამრა- 
ვი ბრალდება წამოვიდა და აცხადებდნენ, რომ რაღაცას ვმა- 
ლავდით, ადეიშვილმა შემოგვთავაზა, გაგვესაჯაროებინა 
ფედერალური ბიუროს დასკვნები. მე ის შევაჩერე და ვუთხა- 
რი, რომ არა მგონია, საზოგადოებას ინტიმური დეტალები 
აინტერესებდეს-მეთქი. არ მინდოდა, შოკი კიდევ უფრო გა- 
მეღრმავებინა და ამავე დროს ძალიან ვუფრთხილდებოდი 
ჩემი მეგობრის ზურაბ ჯვანიას რეპუტაციასაც. 

გარკვეული დროის შემდეგ, პატარკაციშვილმა დაიწყო იმ 
ვერსიის გაპიარება, თითქოს, ჟვანია მოკლული იყო. ერთხელ, 

94



ჩემთან ჟვანიას ცოლი მოვიდა და მეუბნება: „მე თქვენ არ გა- 
დანაშაულებთ, მაგრამ ვიცი, რომ ზურაბს, როგორც ყველა პჰო- 
ლიტიკოსს, ჰქონდა ფული დამე დაბრუნება მინდა ფულის ნა- 
წილის მაინც." ვუპასუხე, რომ მეც პოლიტიკოსი ვიყავი, მაგ- 
რამ ფული არ მქონდა. ამაზე მითხრა, რომ სიკვდილამდე ცო- 
ტა ხნით ადრე ჟვანიას რამდენიმე მილიონი დოლარი მისცეს. 
ეჭვი მაქვს, რომ ეს ამბავი მას პატარკაციშვილმა უთხრა. იაფ- 
ფასიანი ტრიუკი იყო, მაგრამ მან დაიჯერა და მცველზე მიი- 
ტანა ეჭვი. ამის შემდეგ, ნინო ჟვანიასთან ურთიერთობის 

სურვილი გამიქრა და, მგონი, აღარც შევხვედრივარ. 
2012 წელს, ივანიშვილმა ჟვანიას ძმა საარჩევნო სიაში შე- 

იყვანა. სწორედ მაშინ ააგორეს ვერსია, რომ ზურაბი მე მოვ- 
კალი. თურმე მას საფერფლე ვესროლე,თუმცაარ ვეწევი და 
არც საფერფლეები მაქვს კაბინეტში. კარგი, ვუთხარით ჩვენ, 
თუკი თქვენ ფიქრობთ, რომ ჟვანია საფერფლითაა მოკლუ- 
ლი, ეგზგუმაცია ჩაატარეთ. მათ ეს არ გააკეთეს, ვინაიდან, 
მშვენივრად იცოდნენ, რომ ეს სიმართლე არ იყო. შემდგომ- 

ში, ივანიშვილის დროს, დააპატიმრეს ჟვანიას მცველები და 
ექსპერტი, რომელმაც მოწამლვის შესახებ დაწერა დასკვნა. 
ეს ექსპერტი ჟვანიას ახლო მეგობარი იყო, შემდეგ კი, ივა- 
ნიშვილის გულმხურვალე მომხრე. მძიმე ავადმყოფი, ის ორ 
წელზე მეტ ხანს ციხეში ამყოფეს და აიძულებდნენ ეღიარე- 
ბინა, რომ დასკვნა გააყალბა. მან უარი განაცხადა. მცველე- 
ბიც, რომლებიც იმ დღეს ცვლაში არ იყვნენ, თითქმის ორი 
წელი ჰყავდათ ციხეში გამომწყვდეული. სასამართლოზე 
სწორედ მათ დაიწყეს ჟვანიას პირად ცხოვრებაზე საუბარი 
და ყველაფერი სკანდალით დასრულდა. 

ჟვანიას სიკვდილმა ექვსი თვით მაინც ამომაგდო კალაპო- 
ტიდან. ზურაბმა უდიდესი წვლილი შეიტანა ქართულ პოლი- 
ტიკაში. პრაქტიკულად, იქ შემოიყვანა სრულიად არასაბჭოუ- 
რად მოაზროვნე ახალგაზრდობა. ამაში მანევრირების ნიჭი და 
ძლიერი ინტელექტი დაეხმარა. შევარდნაძე დიდი ხნის გან- 
მავლობაში, მას საფრთხედ არ აღიქვამდა და ამიტომაც ჟვა- 
ნიას ბევრი რამის უფლებას აძლევდა. ჟვანიამ კი,ასი პროცენ- 
ტით გამოიყენა ეს შანსი და შანსი მოგვცა ყველა ჩვენგანს. 

ჯხალი ცხდვრება 

ეკონომიკურ პოლიტიკაში მთავარია, რომ კორუფცია არ 
იყოს. ეს ძალიან მარტივი რეცეპტია. არ არის კორუფცია - 
ყველაფრის გაკეთება იოლია. აი, მთელი სიბრძნე. 

ხელისუფლებაში მოსვლის შემდეგ, ჩვენ ინსტინქტურად 
გვესმოდა, რომ დერეგულაციით უნდა დაგვეწყო. საჭირო 
იყო ყველაფრის უფლება მიგვეცა. ჩინოვნიკები გვეკითხე- 
ბოდნენ, რისი გაკეთება არ შეიძლებოდა, ჩვენ კი ვპასუხობ- 
დით - გააკეთეთ ყველაფერი, რასაც საჭიროდ ჩათვლით, 

სწრაფად შეცვალეთ ყველაფერი. 
დერეგულაციისა და ნებართვების გაუქმების გადაწყ- 

ვეტილება მე და ჟვანიამ, ახალგაზრდა მინისტრებმა, მივი- 

ღეთ. შემდეგ ჩვენ შემოგვიერთდა ბენდუქიძე, რომელმაც 
ამას უფრო სისტემური საფუძველი შეუქმნა. მაგრამ, ჩვენ 
ერთი ინსტინქტი გვქონდა - ყველაფრის გამარტივება. 

დავნერგეთ საწარმოების მსოფლიოში ყველაზე სწრაფი 
რეგისტრაციის პროცედურები, საკუთრებასთან დაკავშირე- 
ბული ყველაზე სწრაფი ტრანზაქციები. თუ თქვენ ყიდუ- 
ლობთ მანეანას, სახლს, 1000 ჰექტარის ფართის მიწის ნაკ- 
ვეთს, ქარხანას, 50 მილიონ დოლარად - სულ ერთია, თითო- 
ეული ამ გარიგებისთვის მხოლოდ ერთი პროცედურაა გა- 
სავლელი, ელექტრონულ რეგისტრაციაზე კი მხოლოდ რამ- 
დენიმე წუთი მიდის. 

საქართველოში მოგზაურობთ და რომელიღაც ფერმა მო- 
გეწონათ. რამდენადაც მთელი კერძო საკუთრება საჯარო 
რეესტრის ელექტრონულ მონაცემებშია დარეგისტრირებუ- 
ლი, თქვენ აიპადის ან ტელეფონის საშუალებით ხედავთ, ვის 

ეკუთვნის ეს ფერმა, რამდენი ჰექტარი უჭირავს და რამდენს 
შეადგენს მისი გასაყიდი ფასი. დავუშვათ, ფერმის პატრონი 
დაგთანხმდათ. საღამოს, ადგილობრივ რეგისტრატურაში 
მიდიხართ და რამდენიმე წუთში გარიგებას არეგისტრი- 
რებთ, თითქოს, ველოსიპედი იყიდეთ. ასეც უნდა ხდებოდეს. 

უკრაინაში ასეთი ოპერაციის ჩასატარებლად დაგჭირ- 
დებათ მრავალთვიანი მოლაპარაკებები სოფლის საბჭოს- 

თან, მიწის საკადასტროსთან, მთავრობასთან. შემდეგ უკვე 
მოგიწევთ მოლაპარაკება იუსტიციის სამინისტროსთან იმა- 
ზე, რომ დოკუმენტები დროზე გაგიფორმონ. 

ეს პრობლემა უნდა მოეგვარებინა მოქალაქეთა მომსახუ- 
რების ცენტრებს. როცა მათი შექმნა დაიწყო, 60 ფუნქცია გა- 
დაეცათ და დაჰპირდნენ, რომ კიდევ 190-ს დაუმატებდნენ. 
აპირებდნენ, რომ მთელ იუსტიციის სამინისტროში „ერთი 
ფანჯრის" მოდელი დაენერგათ, რომელიც 250 ფუნქციას შე- 
ითავსებდა. დღეისთვის 30 ფუნქციაღა დარჩა, თანაც მათ- 
გან 25-ის შემთხვევაში თანამშრომლებმა უნდა ირბინონ სა- 
ქალაქო სამსახურებში და ყველაფერი იქ აფორშმონ. ყველა- 
ფერი გაჩერდა. იუსტიციის სამინისტრო, შინაგან საქმეთა 
სამინისტრო, საქალაქო სამსახურები - თავის ფუნქციებს იბ- 
რუნებენ და არაფრის დათმობა არ სურთ. ყველას ესმის, რომ 
ეს კონკრეტული ადამიანების შემოსავალია, რომლებიც ასე 
ადვილად არ დათმობენ თავიანთ ფეოდალურ პრივილეგი- 
ებს. 

ადგილობრივი არჩევნების წინ, 2015 წლის შემოდგომაზე, 
პრეზიდენტმა პოროშენკომ საზეიმო ვითარებაში გახსნა მო- 
ქალაქეთა მომსახურების ცენტრი ოდესაში. თვეების განმავ- 
ლობაში ცენტრი, პრაქტიკულად, არ ფინანსდებოდა, მხო- 

ლოდ ახლახანს გამოჩნდა რაღაც დაფინანსება სამხარეო 
საბჭოდან. არადა, ყველაფერიხომ ასეთი ადვილია: საჭიროა, 
მას გადაეცეს ყველა თავისი ფუნქცია და თავადვე დაიფი- 
ნანსებს საკუთარ თავს. თანამშრომლები კმაყოფილები იქ- 
ნებიან და რამდენადაც კარგად მოემსახურებიან მომსვ- 
ლელებს, იმდენად მეტი ხალხი მივა იქ და თანამშრომლებ- 
საც უფრო მაღალი ხელფასები ექნებათ. ყველაფერი ძალი– 
ან ადვილია, უბრალოდ საჭიროა ამ მიმართულებით ყო- 

ველდღიურად სვლა. 
კარგად გვესმოდა, რომ რაც შეიძლება სწრაფად უნდა 

მოგვეხდინა პრივატიზაცია. ღარიბი ქვეყნის სახელმწიფო 
სექტორი კორუფციის უმთავრესი წყაროა. ეს ნანახი გვქონ- 
და შევარდნაძის გარემოცვაში, რომელიც სახელმწიფო სა- 
წარმოებს წველიდა. 

მსხვილი საწარმოები არც ისე ბევრი დაგვრჩა. იყო აზო- 
ტის სასუქის მწარმოებელი ქარხანა, ზესტაფონის ფეროშე- 
ნადნობთა და ჭიათურის მარგანეცის ქარხნები, რაღაც აქ- 
ტივები ენერგეტიკაში.. უკრაინაში, სხვათა შორის, სახელმ- 

წიფო საწარმოები გაცილებით მეტია. 

როდესაც ყველაფრის გაყიდვის გადაწყვეტილება მივიღეთ, 
პუტინმა საქართველოში გამოგზავნა ოლიგარქების მთელი 
დელეგაცია. მათ ნაბრძანები ჰქონდათ, რაც შეიძლება მეტი 
საწარმო ეყიდათ. ისინი იმ იდეით ჩამოფრინდნენ, რომ სწრა- 

ფად მოგველაპარაკებოდნენ ყველაფერზე. ჩვენ კი ვუპასუ- 
ხეთ,რომ მოსალაპარაკებელი არაფერი იყო, ყველაფერს აუქ- 
ციონზე გავიტანდით და შეეძლოთ შენაძენი იქ გაეკეთებინათ. 

შედაგად, ზესტაფონის ფეროშენადნობთა და ჭიათურის 
მარგანეცის ქარხნები შეიძინეს ბიზნესმენებმა უკრაინული 

„პრივატ" ჯგუფიდან, სასუქების ქარხანა შეიძინეს რუსებმა. 
ენერგეტიკული აქტივების პრივატიზაციაში მონაწილეობა 
მიიღეს: ჩეხურმა, რუსულმა და ყაზახურმა კომპანიებმა. 
პრივატიზაციის წყალობით, საქართველოში დასავლელიიინ- 
ვესტორები შემოვიდნენ. 

პრივატიზაციამ სტიმული.მისცა საწარმოების მოდერ- 
ნიზაციას. განსაკუთრებით, ენერგეტიკა ვითარდებოდა. სა- 
ქართველო, რომელიც მთელი ათწლეულის მანძილზე ელექ- 
ტროენერგიის ნაკლებობისგან იტანჯებოდა, დღეს გაკაშ- 
კაშებულია და ელექტროენერგიის სერიოზული ექსპორტი- 
ორი გახდა. 

საქართველოში საგადასახადო სისტემა ისეთივე იყო, რო- 
გორიც ახლა უკრაინაშია. გადასახადები ძალიან მაღალი 
იყო, თუმცა მათ მაინც არავინ იხდიდა. ყველა ჩინოვნიკებს 

უჯიბავდა. ბიუჯეტი თითქმის არ იყო: სახელმწიფო შემო- 
სავლების თითქმის ნახევარს ე.წ. ჩათვლების სახით იღებდა. 
ფორმალურად, ანგარიშებზე ფული იყო, სინამდვილეში კი, 
ის არ არსებობდა. 

როდესაც ხელისუფლებაში მოვედით, პირველი, რაც 
ვთქვით, იყო: „მოდით, შევამციროთ გადასახადები!“ ჟვანია 
მსოფლიო სავალუტო ფონდთან კომპრომისებისკენ იხრებო- 
და, მაგრამ გაიმარჯვა ახალგაზრდა რეფორმატორთა გუნ- 
დმა, რომელიც რადიკალურად იყო განწყობილი. მან შემოგ- 
ვთავაზა, რომ გადასახადთა რიცხვი ექვსამდე შეგვემცირე- 
ბინა, ხოლო ნომინალური განაკვეთი - 60%-მდე. ეს ჯგუფი 
მოითხოვდა, რომ არანაირ დათმობაზე არ წავსულიყავით. 
ბენდუქიძის გამოჩენამ, რომელიც კარგად ერკვეოდა ეკო- 
ნომიკაში და მათსავით რადიკალურად იყო განწყობილი, ჩვე- 

ნი პოზიციები გაამყარა. 
მსოფლიო სავალუტო ფონდმა გამოგვიცხადა, რომ არა- 

ნორმალურები ვიყავით, რომ აუცილებლად გავკოტრდებო- 

დით, თუკი ასე შევამცირებდით გადასახადებს. ვუპასუხეთ, 
რომ საგადასახადო სისტემის რეფორმის გაჩერებას არ ვაპი- 
რებდით. მაშინ, მსოფლიო სავალუტო ფონდმა ჩვენთან თა- 
ნამშრომლობა შეაჩერა. მათ პროგრამა არ მიატოვეს მხო- 
ლოდ იმის გამო, რომ ვარდების რევოლუციამ ძალიან ბევრი 
ემოცია გამოიწვია მთელ მსოფლიოში და ჩვენი საერთოდ 
დახმარების გარეშე დატოვება ძალიან არაპოპულარული გა- 
დაწყვეტილება იქნებოდა. მაგრამ მსოფლიო სავალუტო ორ- 
განიზაციის კანონებით არავითარ შეთხვევაში არ შეიძლებო- 
და, რომ ჩვენთვის დამოუკიდებლად მოქმედების ნება მოე- 
ცათ. ამიტომაც მიიღეს ასეთი სანახევრო გადაწყვეტილება. 

რეფორმების დაწყებიდან სამი თვის შემდეგ, ბიუჯეტის შე- 
მოსავალი 40%-ით გაიზარდა, ერთ წელიწადში კი - გაორმაგ- 
და. თავის წლიურ მოხსენებაში მსოფლიო სავალუტო ფონდ- 
მა კმაყოფილება გამოთქვა იმის გამო, რომ მხარი დაუჭირა 
საქართველოს მთავრობის რეფორმატორულ ნაბიჯებს. 

უკრაინაშიც იგივე უნდა გაკეთდეს. სხვა საქმეა, როდესაც 
მსოფლიო სავალუტო ფონდი უკრაინისგან ითხოვს,რომ თავ- 
დაპირველად ფისკალური სამსახურის რეფორმირება მოახ- 
დინოს. ეს ხელს შეუწყობს გაცილებით მეტი გადასახადების 
აკრეფას. მაგრამ, როგორ უნდა გაკეთდეს ეს, როდესაც სა- 
ხელმწიფო ფისკალური სამსახური ძველებურად ყურე- 
ბამდეა ჩაფლული კორუფციაში! ყველას მშეენივრად ესმის, 
რომ დამატებითი ლირებულების გადასახადის ანაზღაურება 

კორუფციული სქემით ხდება. ცდილობ, ელექტრონულად და- 
იბრუნო შენი კუთვნილი ფული, მათი კომპიუტერები კი არ 
მუშაობს. ნახევარი საათის შემდეგ გირეკავენ და გთავაზო- 
ბენ დამატებითი ლირებულების გადასახადის დაბრუნებას, 
თუკი გადაიხდით 20%-ს ნაღდი ფულით. 

იმისთვის, რომ საგადასახადო სისტემა ისეთივე გამჭ- 
ვირვალე იყოს, როგორიც საქართველოშია, უკრაინამ აუცი- 

ლებლად უნდა შეასრულოს ოთზი პირობა. 
პირველ რიგში, უნდა შემცირდეს გადასახადების რაოდე- 

ნობა და განაკვეთები. მეორე - უნდა გამარტივდეს კანონე- 
ბი: უკრაინაში საგადასახადო კოდექსი 1000 ფურცელს მოი- 
ცავს, საქართველოში კი, 100-ზე ცოტა მეტი იყო. მესამე: 
მსხვილი და მცირე საწარმოების ერთნაირ პირობებში ჩაყე- 
ნება. როგორც კი მცირე ბიზნესს ხელოვნურ პრივილეგიებს 
შეუქმნი, უმალვე ყველა კორპორაცია მცირე ბიზნესად გა- 

დაიქცევა, ეს ბუნებრივიცაა. პრივილეგიები უნდა გავაუქ- 

მოთ იმისთვის, რომ ყველას ჰქონდეს საშუალება თანაბრად, 
კარგ პირობებში, იმუშაოს. 

ბოლოს, აუცილებელია მთლიანად შეიცვალონ საგადასა- 
ხადოს თანამშრომლები, რომლებიც კორუფციულ კავშირებ- 
ში არიან ჩაფლული. უნდა მოვიდეს ახალი კადრი, ნორმალუ- 
რი ხელფასებით. საქართველოში, საგადასახადოს თანამშ- 
რომლები და ანტიკორუფციული გამომძიებლები იყვნენ 
პირველები, რომელთაც ხელფასები გავუზარდეთ. 

პირველ ხანებში სახსრები არ გვქონდა, რომ სახელმწიფო 
სამსახურში მყოფი ადამიანებისთვის ხელფასები მიგვეცა. 
ჯერ კიდევ ინაუგურაციამდე, ჯორჯ სოროსმა დავოსში მი- 
მიწვია, სადაც გაეროს განვითარების სააგენტოს ხელმძღვა- 
ნელი - მალკოლმ ბრაუნი გავიცანი. ძალიან გამიმართლა, სო- 
როსმა ეს შეხვედრა რომ მოაწყო. ბრაუნი არ იყო კლასიკუ- 
რი ტიპის ბიუროკრატი, მას ნამდვილად უნდოდა რაღაცის 
შეცვლა. სოროსმა ჰკითხა ბრაუნს, რა დახმარების გაწევა შე- 
უძლიათ მოსამსახურეების ხელფასებთან დაკავშირებით. 

დაუყოვნებლივ მივუგე, რომ უცხოელი ექსპერტები არ 
გვჭირდებოდა, ვინაიდან მთელი ფული მათზე დაიხარჯებო- 

და. სოროსმა ფონდის შექმნა შემოგვთავაზა: ის შემოიტან- 
და 2 მილიონ დოლარს, დანარჩენს კი - გაეროს სააგენტო. 
ბრაუნი დათანხმდა. ისინი დიდხანს ფიქრობდნენ, თუ რო- 
გორ გაეფორმებინათ ეს იურიდიულად, ვინაიდან მსგავსი 
რამ ადრე არასდროს გაუკეთებიათ. შედეგად, საკმარისი ფუ- 
ლი - 30-40 მილიონი - გამიჩნდა იმისთვის, რომ ხელფასები 
გადამეხადა საგადასახადოს ათეულობით თანამშრომლისა 
და გამომძიებლებისთვის, პოლიციისთვის, მინისტრებისთ- 
გისა და მათი მოადგილეებისთვის, ასევე იმ ჯგუფისთვის, 
რომელიც რეფორმებზე მუშაობდა. 

საგადასახადო ბაზის გაფართოვებასთან ერთად, თავი- 
დან ყველა დამატებით შემოსავალს ხელფასებზე ვხარჯავ- 
დით. ეს იყო მთავარი პრიორიტეტი. ჩვენ ვმოქმედებდით 

პრინციპით: „ახალი თანამშრომელი - ახალი ხელფასი", ანუ 
ახალ თანამშრომლებს არ ვუფორმებდით გრძელვადიან 
კონტრაქტებს, თუკი მათ ახალი ხელფასი არ ჰქონდათ. 

სამართალდამცველების, საგადასახადოს მუშაკებისა და 
მოსამართლეების სამსახურიდან გათავისუფლებით ჩვენ 
ვქმნიდით ძალას, რომელიც შემდგომში წინააღმდეგობას 
გვიწევდა. შედეგად, თბილისის ცენტრში, მივიღეთ საპრო- 
ტესტო ჯგუფი, რომელსაც, მილიონნახევრიან ქალაქში, ნე- 

ბისმიერ დროს შეეძლო ქუჩაში გამოეყვანა 50 000 -– 60 000 
უკმაყოფილო ადამიანი. 

ყოვლისმომცველი საკადრო განახლების ჩატარება უკრა- 
ინაში გაცილებით იოლია. საქართველოში მოსახლეობის გა- 
ცილებით მეტი რაოდენობა იყო სახელმწიფო სამსახურში და- 
კავებული, ვიდრე უკრაინაში. საქართველოში თითქმის ყვე- 

ლა მათგანი თბილისში ცხოვრობდა, მაშინ როდესაც უკრაი- 
ნაში მთელ ქვეყანაში არიან მოფენილი. სანამ პარლამენტი 
ქუთაისში არ გადავიტანეთ, ძველი ნომენკლატურიდან შორს, 
საქართველოს მმართველობა ერთ ადგილას იყო კონცენტრი- 
რებული. ეს სწორი არ არის. იმისთვის, რომ წინ წავიდეს თუნ- 
დაც პატარა ქვეყანა, მას დეცენტრალიზაცია სჭირდება. 

აქ, უკრაინაში, თუ ვინმეს სამსახურიდან გაათავისუფლებ, 
შეიძლება მთელი ცხოვრების განმავლობაში მას აღარც შეხ- 
ვდე. საქართველოში კი, ის ადამიანი შეიძლება შენი კარის 
მეზობელი აღმოჩნდეს. ჩვენს სადარბაზოში სახელმწიფო 
მოსამსახურე ცხოვრობდა, მთელი სააგენტოს ხელმძღვანე- 
ლი იყო. მთელი დღეები ეზოში იჯდა და ნარდს თამაშობდა. 
ძვირფასი მანქანებით დადიოდა, პრესტიჟულ ადგილებშიის- 
ვენებდა, ამასთან ერთად, ის კარგი „ბიძაც" იყო, ბავშვებს 

ყოველთვის კანფეტებით უმასპინძლდებოდა. მასთან ბავშ- 
ვობიდან ვმეგობრობდი. მოხდა ისე, რომ მისი სააგენტო გა- 
აუქმეს! ბუნებრივია, მან შეგვიზიზღა, მისი ოჯახი კი, რო- 

გორც წესი, ჩვენ წინააღმდეგ აძლევდა ხმას. რას იზამ! ასეთ 
შემთხვევაში, ვერაფერს გახდები. 

ასე არა მხოლოდ სახელმწიფო სამსახურში ხდებოდა. 
ჩვენ ბიუჯეტის მაქსიმალური რაციონალიზება დავიწყეთ: 
გავაუქმეთ ბევრი სამეცნიერო-კვლევითი ინსტიტუტი, მათი 

ხელმძღვანელებიც ხომ, ყველანი, თბილისის ცენტრში 
ცხოვრობდნენ. ისინი დიდი ხანია აღარაფერს აკეთებდნენ. 
მეცნიერებათა აკადემია დარჩა და ეს ჩვენი დიდი შეცდომა 
იყო, ისიც, რეალურად არაფერს აკეთებდა. ჩვენ მის დახურ- 
ვასაც ვაპირებდით, მაგრამ ივანიშვილმა გვითხრა, რომ აკა- 
დემიკოსებს ხელფასს თავად გადაუხდიდა. უსაქმურების შე- 
ნახვა გინდა? კი ბატონო! როდესაც დრო მოვიდა,მან ეს ჩვენ 
წინააღმდეგ გამოიყენა. 

მსოფლიოში ყველაზე სწრაფ საბაჟოდ ქართული ითვლე- 
ბა, როგორ მივაღწიეთ ამას? 

თავიდან ჩვენი საბაჟო ძალიან კორუმპირებული იყო. რამ- 
დენიმეჯერ მივედი იქ, ვნახე რიგები, მგზავრებისთვის, გა- 

დამზიდავებისთვის არაკომფორტული პირობები. „გან- 
კითხვის დღეებს“ ვუწყობდი,ორჯერ გავათავისუფლესსაბა- 
ჟო პუნქტის მთელი პერსონალი, მოვხსენი საბაჟოს უფრო- 
სი, ხოლო როდესაც პრემიერ-მინისტრი მის დასაცავად მო- 
ვიდა, ისიც კინაღამ მივაყოლე. ერთი სიტყვით, მათ ვხსნი- 
დით, მოდიოდნენ ახლები, მაგრამ არაფერი იცვლებოდა. 

მაშინ, იმპორტული საქონლის უმრავლესობას ტარიფები 
გავუნულეთ. გვაშინებდნენ, რომ ჩვენი ბაზარი დაინგრეო- 
და. როგორც ყველა სხვა მოსალოდნელი საფრთხე, რომლის 
გარდუვალობაშიც გვარწმუნებდნენ, ესეც აბსოლუტურად 
უსაფუძვლო აღმოჩნდა. ტარიფების უნიფიკაციამ სერიოზუ- 
ლად შეამცირა კორუფცია. 

ჩვენ დავნერგეთ გაეროსეული რისკების გამომრიცხავი 
სისტემა „ასეკუდა". მას 1981 წლიდან იყენებენ და მან თავი 
კარგად წარმოაჩინა. მოვაწყვეთ დიდი, გამჭვირვალე საბა- 
ჟო პუნქტები. ტვირთი შემოდის, კომპიუტერი რისკებს აფა- 
სებს, ტვირთის 5%-ზე მეტი არ მოწმდება. კონტროლისაბა- 
ჟოს ხარჯით ხდება. შემოწმება გინდა? ინებეთ. გახსენით, 
შეძვერით, იჩიჩქნეთ, მაგრამ, თუ ვერაფერს ნახავ, გადაიხა- 
დე კომპენსაცია. შემოწმებისთვის ერთი საათია გამოყოფი- 
ლი. თუკი ამ დროის გადამეტება ხდება, ფინანსთა მინისტ- 
რის კაბინეტში მომენტალურად წითელი ნათურა ინთება. 
ქვეყნის ყველა დიდი საბაჟო პუნქტი, ფინანსთა მინისტრის 
კაბინეტში , ტელევიზორის ეკრანზე ჩანს. 

უკრაინაში, ალბათ, ხუთჯერ მეტი მებაჟეა, მაგრამ ისინიც 
უნდა შეიცვალონ. უნდა აიყვანონ აბსოლუტურად ახალი ადა- 
მიანები, რომელთაც საბაჟოსთან არასდროს, არავითარი შე- 
ხება არ ჰქონიათ. მებაჟეები, ზოგადად, ბევრ რამეს არ უნდა 
წყვეტდნენ. როდესაც ჩინოვნიკს რაღაცის გადაწყვეტის უფ- 
ლებას აძლევ - ეს ყოველთვის ვნებს სახელმწიფოს. მებაჟე ხომ 
ყოველთვის თავის სასარგებლო გადაწყვეტილებას მიიღებს. 

როგორც გაირკვა, კონტრაბანდასთან ბრძოლა ძალიან 
ადვილია. ჩვენ შევქმენით აღრიცხვის ცენტრალიზებული 
სისტემა და ყველგან საკასრ აპარატები დავნერგეთ. ბიზნე- 
სი უზრუნველვყავით საკასო აპარატებით და ისე გავაკეთეთ, 
რომ თავად მყიდველებს გაუჩნდათ სურვილი ჩეკების საშუ- 
ალებით ყველაფერი გაეკონტროლებინათ. მთავრობამ წამო- 
იწყო ლატარია. ნებისმიერ მყიდველს შეეძლო საკასო ბილე- 

თით მოეგო, მაგალითად, მანქანა. და მაშინ ყველამ ჩეკების 
მოთხოვნა დაიწყო. თუკი მყიდველი ჩეკს ითხოვს, მაშინ გა- 

ყიდვებიც მხოლოდ საკასო აპარატის გავლით ხდება. ინ- 
ფორმაცია თითოეულ შენაძენზე უმალ ხვდება აღრიცხვის 
სისტემაში, რომელიც ძალიან ზუსტად მუშაობს. ვთქვათ, მა- 
ღაზიის გახსნა გინდა - კი ბატონო. ატვირთე კომპიუტერუ- 
ლი პროგრამა და მაშინ საგადასახადო სამსახურს ეცოდინე- 
ბა, თუ რა ხდება შენს მაღაზიაში, აღრიცხული იქნება თითო- 
ეული ნივთი. შენ თუ მოიტყუე, დეკლარაციაში ჩაწერე, რომ 
საქონელი ექსპორტზე ბათუმში გაგაქვს, თავად კი,თბილის- 
ში გაყიდე რამდენჯერმე უფრო ძვირად, ამის შესახებ მომენ- 
ტალურად ხდება ცნობილი. რადგანაც საბაჟო და საგადასა- 
ხადო სისტემას ერთიანი ბაზა აქვთ, ყველა ასეთი მაქინაცია 
იმ წუთს აშკარავდება. ჯარიმა, რომელსაც შენ ამგვარი ქმე- 
დებისთვის დაგაკისრებენ, მრავალჯერ აღმატებული იქნე- 
ბა იმ ეკონომიაზე, რომლის მიღებასაც საბაჟოზე შეეცადე. 

ჩვენ ეკონომიკური სტიმული შევუქმენით ადამიანებს იმის- 
თვის, რომ ტყუილი აღარ თქვან და ბიზნესი პატიოსნად აკე- 
თონ. მაგრამ, ამისთვის საჭიროა ერთიანი სისტემა, საჭიროა, 

რომ მისი გამოყენებით არავინ მიიღოს არაკეთილსინდისი- 
ერი შემოსავალი. თანამედროვე ტექნოლოგიებს, პრაქტიკუ- 
ლად, შეუძლიათ კორუფციის ძირეული აღმოფხვრა. 

კერძო ტვირთებში არსებულ კონტრაბანდასთან ბრძოლა 
უფრო ძნელია, მაგრამ ამ პრობლემის მოგვარებაც შესაძლე- 
ბელია. მთავარია, იყო მკაცრი და თანმიმდევრული. ქალები 
ბათუმიდან თურქეთში გადადიოდნენ, უკან დაბრუნებუ- 
ლებს, თითოს 30-40 კაბა ჰქონდა გადაცმული. ეს მასობრი- 
გი მოვლენა იყო. მათი გაშიშვლება გვიხდებოდა, მხოლოდ 
ერთ კაბას ვუტოვებდით. ამან იმოქმედა. 

ოდესაში ცენტრალურისაბაჟო ტერმინალისთვის 125 ახა- 
ლი თანამშრომელი ავიყვანეთ. იქ არცერთი ძველი მებაჟე და 
დნეპროპეტროვსკის საგადასახადო აკადემიის არცერთი 
კურსდამთავრებული აღარ არის. ეს უკვე გარღვევაა. სრუ- 
ლიად სხვა ხალხია. თუ მათ ნორმალურ ხელფასს მისცემ და 
კომპიუტერულ პროგრამებზე გადაიყვან, ეს უკვე სრულიად 
სხვა საბაჟო იქნება. ასევე გაუმჯობესდება მოქალაქეთა 
მომსახურება. საჭიროა მხოლოდ ახალი ადამიანების მოყვა- 
ნა. ახალი ადამიანები - აი, წარმატების გასაღები. 

«#2 

ჩვენ ფუნდამენტურად შევცვალეთ საშუალო და უმაღლე- 
სი განათლების სისტემა. 

თანმიმდევრულად ვაშენებდით მასწავლებელთა კვა- 
ლიფიკაციის ამაღლების სწორ სისტემას. მთელი ქვეყნის 
მასშტაბით გავხსენით მოსამზადებელი ცენტრები და გან- 
ვაცხადეთ: „თუკი ჩააბარებთ ინგლისურს და აითვისებთ 
კომპიუტერს, დამატებით 150 ლარს მიიღებთ, თუ მომდევ- 
ნო დონეს გადალახავთ - 300 ლარს. მასწავლებლებს, რომ- 
ლებიც უარს იტყოდნენ ხუთი წლის განმავლობაში გამოც- 
დების ჩაბარებაზე, მოუწევდათ სკოლის დატოვება. გამოც- 
დების შედეგები კონფიდენციალური იყო, ამიტომ მასწავ- 
ლებლები თავს დამცირებულად არ გრძნობდნენ. 

სკოლის მასწავლებლებს, რომლებიც რეფორმამდე თვე- 
ში 20-30 დოლარს იღებდნენ, 1000 დოლარის მიღების შანსი 
გაუჩნდათ. ამისთვის საჭირო იყო წარმატებით გაეარათ კვა- 
ლიფიკაციის ამაღლების სამი-ოთხი საფეხური. 

ჩვენ სტიმული მივეცით კერძო სკოლების დაარსებას, ვი- 
ნაიდან ზოგადსაგანმანათლებლო სკოლების დონე დაბალი 
იყო. კერძო სკოლებს დაბალი გადასახადები დაუწესდათ, 
პლუს დოტაცია თითოეული მოსწავლისთვის. სკოლის მოს- 
წავლეებს ისეთივე ვაუჩერი გადაეცათ, როგორიც სტუდენ- 
ტებს. მართალია, ეს ვაუჩერი ვერ ფარავს ძალიან მაღალი 
დონის კერძო სკოლის გადასახადს, მაგრამ ის არსებობს და 
მასწავლებელთა ხელფასების ნაწილი სწორედ ამ ფულიდან 
გამოიყოფა. 

პირველკლასელებს სახელმძღვანელოებს სახელმწიფო 
უფინანსებდა. კომპიუტერსაც თითოეული ბავშვი სახელმ- 
წიფოსგან იღებდა. მაგრამ მთავარი ისაა, რომ ჩვენ ახალგაზ- 
რდა მასწავლებლებს მივეცით სტიმული, რომ სკოლაში სა- 
მუშაოდ წასულიყვნენ. 

სკოლები გვქონდა ნაციონალური უმცირესობით დასახ- 
ლებულ ადგილებში. მაგალითად, აზერბაიჯანისა და სომხე- 
თის საზღვრებთან. ყოველ წელს იქ ათასობით ქართულის 
მასწავლებელს ვაგზავნიდით. ეს მასწავლებლები თვეში 1000 
დოლარს იღებდნენ. ეს კი იმას ნიშნავს, რომ ხალხს სტიმუ- 
ლი ჰქონდა სკოლაში წასულიყო სამუშაოდ. იგივე შეიძლება: 
ითქვას უკრაინული ბესარაბიის შესახებ. 

რა თქმა უნდა, სამართლიანობისთვის უნდა აღინიშნოს, 
რომ ახალგაზრდა მასწავლებლებს უფრო უადვილდებათ გა- 
მოცდების ჩაბარება, ვიდრე ხანშიშესულებს. მათ იციან, რომ 
თუ გამოცდებს წარმატებით ჩააბარებენ, თვეში 1000 დო- 
ლარს მიიღებენ. 

როდესაც ახალგაზრდა მასწავლებელმა გამოცდები ჩაა- 
ბარა და უმაღლესი კატეგორიის მასწავლებელი გახდა, ყვე- 
ლას მის კლასში მოუნდა მოხვედრა. ასე ჩნდება კონკურენ- 
ცია განათლების ბაზარზე. 

თუმცა, ნიჭიერი ადამიანები ნებისმიერ ასაკში არიან. 
ბევრს, დიდი ხნის მუშაობის სტაჟის მქონე მასწავლებელს 
ესმის, რომ შეიძლება იყოს სხვანაირად. ჩემი უფროსივაჟი, 
მეშვიდე კლასამდე, დადიოდა 53-ე სკოლაში, თბილისის 
ცენტრში. სკოლა განთქმული იყო რკინისებური დისციპლი- 
ნით. მას ხელმძღვანელობდა ქალი-დირექტორი ლამარა 
მარგველაშვილი, რომელსაც მოფერებით ყველა "ტატული- 
ას“ ეძახდა. 79 წლის იყო, როცა კერძო სკოლის გახსნა გა- 
დაწყვიტა. ის წავიდა 53-ე სკოლიდან, მოძებნა ინვესტორე- 
ბი და81 წლის ასაკში, უმაღლესი დონის კერძო სკოლა გახ- 
სნა. 

მეორე აუცილებელი პირობა სკოლის რეფორმისთვის - 
არავითარ შემთხვევაში არ უნდა აიკრიფოს მშობლებისგან 
ფული. ჩვენს პირობებში, სამწუხაროდ, სკოლის ადმინისტ- 
რაციას ამ ფულის საკუთარი შეხედულებებით ხარჯვის 
ცდუნება უჩნდება. რაღაც დროის შემდეგ, ამან შეიძლება ნე- 
ბისმიერი რეფორმა, ნებისმიერი კეთილი წამოწყება დაღუ- 
პოს. ამას ძალიან მკაცრად ვაკონტროლებდით. 

უკრაინაში მასწავლებლებს იმით მოაქვთ თავი,თურა გა- 
კეთდა მშობლებისგან შეგროვებული ფულით. მიდიხარ სკო- 
ლის დირექტორთან, მაგალითად, ოდესაში და ის პატიოსნად 
გიყვებათ, რომ მშობლებმა გააკეთეს ესა და ეს, ახლა კი, 
ფულს აგროვებენ, რომეს გააკეთონ. როდესაც ბავშვი, რომ- 
ლის მშობლებსაც არა აქვთ საშუალება მონაწილეობა მიი- 
ღონ ასეთ საქმიანობაში, თავს დამცირებულად გრძნობს, ეს 
მას არასწორუფლებიან მდგომარეობაში აყენებს. ამ პრაქ- 
ტიკასთან დაუნდობელი ბრძოლაა საჭირო, სისხლის სამარ- 
თლის პასუხისმგებლობის ჩათვლით. 

საქართველოში სკოლები ძალიან კრიმინალიზებული იყო. 
გამუდმებით ხდებოდა ჩხუბები, მკვლელობებიც კი. ჩვენ შე- 
ვიყვანეთ იქ ე.წ. სკოლის მანდატურები. ისინი ფორმაში იყ- 
ვნენ ჩაცმულები და ისეთსავე ხელფასს იღებდნენ, როგორ- 
საც პოლიციელები. მათ სპეციალურად ამზადებდნენ: უტა- 
რებდნენ ფსიქოლოგიურ ტრენინგებს, ასწავლიდნენ ბავშ- 

ვებთან მუშაობას. მათ ჰქონდათ ცალკე ოთახები ვიდეოკა- 
მერებით, ისინი იცავდნენ წესრიგს, თვალს ადევნებდნენ, 

რომ სკოლაში კორუფცია არ ყოფილიცყო, მუშაობდნენ მშობ- 

ლებთან, მასწავლებლებთან და მოსწავლეებთან. 
ბევრ მასწავლებელს თავიდან ეს არ მოსწონდა. ვიღაც-ვი- 

ღაცები ყვიროდნენ, რომ ეს სამხედრო კომუნიზმი იყო. მაგ- 
რამ, მთლიანობაში, ამან სკოლებში დისციპლის დონე აამაღ- 
ლა და რადიკალურად შეცვალა იქაური ატმოსფერო. 

2006 წელს ჩვენ ავამუშავეთ პროგრამა - „L0მიი მიძ §(0ძV 
VVIIს 660I9L8". სხვადასხვა ქვეყნიდან ჩამოვიყვანეთ ჯერ 1500, 

შემდეგ კი - 2500 ინგლისურის მასწავლებელი. მათგან 80% 
პროფესიონალი იყო. ისინი თითქმის ყველა ჩვენს სკოლაში 
მუშაობდნენ.ჩვენ ეს, პრაქტიკულად, თითქმის არაფერი დაგ- 
ვიჯდა. ძალიან ბევრ ოჯახს სურდა მათი მიღება, რიგიც კი 
დადგა. ისინი ჩამოსულებს კვებავდნენ, ჩვენ კი ვუხდიდით 
თვეში 300 დოლარს და ვყიდულობდით მათთვის წელიწადში 
ორ ბილეთს, რომ სახლში ჩასვლა შეძლებოდათ. 

მათ არა მარტო ინგლისური, არამედ თანამედროვე კულ- 
ტურა შემოჰქონდათ. წარმოიდგინეთ მთის სოფელი, რომ- 
ლის ბილიკებზე ყოველ დილით დარბის, დავუშვათ, აფროა-– 

მერიკელი გოგონა, აიპადითა და ყურსასმენებით. 
ინგლისურენოვანი მასწავლებლების ჩამოყვანის იდეა 

შემდეგნაირად დაიბადა. ჩემი მეუღლის ძმამ ნიდერლანდებ- 
ში დაამთავრა ფილოლოგიის ფაკულტეტი. უნივერსიტეტის 
შემდეგ ის მსოფლიოს ბევრ ქვეყანაში ასწავლიდა ინგლისურ 
ენას. იყო ნიკარაგუაში, კამბოჯაში და ა.შ. ის არავითარ 
ანაზღაურებას არ იღებდა, გამოსაკვებად ძლივს ყოფნიდა 
ფული. ვიფიქრე, თუკი არსებობს ერთი ასეთი იდეალისტი, 
რატომ არ შეიძლება, რომ სხვებიც იყვნენ? 

პირველი ჯგუფისთვის დიდი მიღება გავმართე. მოვაწყ- 
ვეთ დისკოთეკები, იმისთვის რომ მათი სწრაფი ინტეგრაცია 
მომხდარიყო და ჩვენს ხალხს გასცნობოდნენ. 

იყო, რა თქმა უნდა, სიძნელეებიც. პირველ წელს 16 გაუ- 
პატიურება მოხდა. ეს კულტურის პრობლემა იყო. ასეთ შემ- 
თხვევებზე ძალიან მკაცრად ვრეაგირებდით. ყველა მოძალა- 
დე ციხეში ჩავსვით. მომდევნო წელს ექვსი გაუპატიურება 
იყო, კიდევ ერთი წლის შემდეგ - ორი, შემდეგ კი, საერთოდ 

შეწყდა. ეს პროგრამა ხუთი წელი ფუნქციონირებდა, ახალ- 
მა ხელისუფლებამ ის დახურა. 

მე, სხვათა შორის, სრულებითაც არ მივესალმები, საქარ- 
თველოში რუსული ენის გაქრობას. მასზე მოთხოვნა მთელ 
პოსტსაბჭოთა წლებში სულ უფრო მცირდებოდა. შესაძლოა, 

ის ტურიზმმა ააღორძინოს. ყოველ წელს, საქართველოში 
სულ უფრო მეტი ტურისტი ჩამოდის რუსეთიდან. 

ჩვენ სკოლის მოსწავლეები უზრუნველეყავით კომპიუტე- 
რებით, რომლებშიც ყველა სახელმძღვანელო იყო ატვირთუ- 
ლი. დავიწყეთ ნოუთბუკებით პირველკლასელებისთვის, შემ- 
დეგ კი, »IIIL6I”-მა თავისი ქარხანა გახსნა საქართველოში. იქ 

შეგვეძლო კომპიუტერების დაკვეთა, რაც უფრო იაფიგვიჯ- 
დებოდა. ამ ნოუთბუკების გატეხვა პრაქტიკულად შეუძლე- 
ბელი იყო. მათ არ ტეხდნენ, არ ყიდდნენ. ადამიანებს ბავშ- 
ვების განათლება მნიშვნელოვან სიკეთეთ მიაჩნიათ და მას 
დიდი პასუხისმგებლობით უდგებიან. 

ქართულ უმაღლეს სასწავლებლებში, საბჭოთა კავშირის 
საზომებითაც კი, ზლვარგადასული კორუფცია იყო გამეფე- 
ბული, სხვათა შორის, განსხვავებით უკრაინისაგან, სადაც ის, 

პრაქტიკულად არ არსებობდა. საბჭოთა კავშირის დაშლისა 
და კონტროლის გაქრობის შემდეგ, იქ უფრო გაძლიერდა. გა- 
იხსნა ბევრი კერძო უნივერსიტეტი, სადაც საშინელი ხარის- 
ხის განათლებას იძლეოდნენ, მაგრამ, პროფესორ-მასწავლებ- 
ლებს როგორმე უნდა გადაერჩინათ თავი. სახელმწიფო უმაღ- 
ლესებში კორუფცია, თითქმის, ოფიციალური გახდა. საბჭო- 
თა პერიოდში ერთმა ჩემმა ნათესავმა გაყიდა თავისი ახალი 
„ვოლგა“, ქალიშვილს სამედიცინოში რომ ჩაებარებინა. პოს- 
ტსაბჭოთა პერიოდში კი, უკვე დოლარები იყო საჭირო - 15000 
ათასი სამედიცინო ინსტიტუტში, იმდენივე იურიდიულზე. 

ჩვენ შემოვიღეთ ერთიანი გამოცდები, რომელთა შედეგე- 
ბის მიხედვით ხდებოდა უნივერსიტეტებში ჩარიცხვა. ამან 

ყველაფერი შეცვალა, ვინაიდან კორუფციონერები ფულს 
ძირითადად მისაღებ გამოცდებზე შოულობდნენ. 

შემოვიღეთ ინდივიდუალური სერტიფიკატები და კერძო 
უნივერსიტეტების უფლებები გავუთანაბრეთ სახელმწიფო- 
სას. აბარებ ყველასათვის აუცილებელ გამოცდას და რაც 
უფრო მაღალი ქულები გაქვს, მით უფრო ძვირი ღირს შენი 
სერტიფიკატი. შეგიძლია კერძო უმაღლესში ჩააბარო, შეგიძ- 
ლია სახელმწიფოში. გამოჩნდა კერძო უნივერსიტეტები, 
რომლებიც ძალიან მაღალქულიან აბიტურიენტებს უფასოდ 
იღებენ. დღეს საქართველოში საუკეთესო ათი უნივერსიტე- 
ტიდან, მინიმუმ 6 კერძოა. 

კერძო უნივერსიტეტი გაცილებით ნაკლებს ხარჯავს რექ- 
ტორატზე, ის უფრო ორიენტირებულია საბაზრო განათლე- 
ბაზე, რომელიც დასაქმებაში უწყობს ხელს. 

კერძო უმაღლესებს უფლება მიეცათ ნებისმიერი სპეცი- 
ალისტის მოსამზადებლად. კერძო სამედიცინო უნივერსი- 
ტეტის დიპლომი დღეს გაცილებით მეტად ფასობს, ვიდრე 
სახელმწიფო უნივერსიტეტისა. 

რექტორთა კორპუსი, პრაქტიკულად, მთლიანად განახლ- 
და. რექტორები საშინლად კორუმპირებულები იყვნენ. რე- 
ვოლუციის შემდეგ, რადიკალურად განწყობილმა სტუ- 
დენტებმა, სამედიცინო ინსტიტუტის რექტორის, ძველი კო- 
რუფციონერის, გათავისუფლება მოითხოვეს. ჩვენ ის გავა- 
თავისუფლეთ. შედეგად კი, თბილისის ცენტრში მცხოვრები 
ათიათასობით ადამიანი, „ძველი ინტელიგენცია“, ქუჩაში გა- 
მოვიდა მის დასაცავად. ეს იყო პირველი მასობრივი აქცია 
ჩვენ წინააღმდეგ. სწორედ მაშინ ჩამოყალიბდა ყველა მომ- 
დევნო აქციის საკადრო ქვაკუთხედი. ამ ადამიანებს, ასე 
ვთქვათ, კლასობრივი სიძულვილით ვძულდით. ჩვენ ხომ მათ 
კორუფციული შემოსავლები წავართვით. 

ძველი რექტორების ნაწილი სისხლის სამართლის პასუ- 
ხისგებაში მივეცით, მოპარული მიწებისა და ქონების გამო. 
მაგალითად, უცხო ენათა ინსტიტუტის რექტორმა, უკანო- 
ნოდ გაყიდა უნივერსიტეტის შენობასთან მდებარე მიწა. ამის 
გამო პასუხისგება მოუწია და გამოძიებასთან საპროცესო 
შეთანხმება გააფორმა. იგივე მოხდა აგრარული უნივერ- 
სიტეტის რექტორთან, ბაბუაჩემის, გივის ძველ მეგობართან, 
დაკავშირებით. 

სახელმწიფო უმაღლესების პერსპექტივისა არც ისე მჯე- 
რა. რა თქმა უნდა, გამონაკლისიც არსებობს. საქართველო- 
ში, მაგალითად, ჩვენ დავნიშნეთ ახალგაზრდა რექტორიპე- 
დაგოგიურ უნივერსიტეტში. მან საინტერესო პედაგოგები 
შემოიკრიბა, რომელთა დიდი ნაწილი ახალგაზრდები იყვნენ, 

და მათ ეს უმაღლესი საკმაოდ პოპულარული გახადეს. 
უკრაინაში განათლების სისტემა სავალალო მდგომარეო- 

ბაშია. ის სასწრაფოდაა შესაცვლელი. ყოველ წელს უკრაინა 
კარგავს დაახლოებით 40 000-50 000 სტუდენტს, რომლებიც 
პოლონეთში მიემგზავრებიან, კიდევ 10-15 ათასი სხვა ქვე- 
ყანაში. საუკეთესო ახალგაზრდა უკრაინელების ხარჯზე, 
პოლონეთი, დასავლეთ ევროპაში გახიზნული საკუთარი მო- 

სახლეობის, კომპენსაციას ახდენს. დასავლეთში 2-3 მილიო- 
ნი პოლონელია წასული. საბოლოოდ, უკრაინელი აბიტური- 
ენტები, უბრალოდ, პოლონელები ხდებიან. კულტურათა 
სხვაობა დიდი არ არის, ამ ასაკში ორიენტაციის შეცვლა 

იოლია, მით უმეტეს, რომ პოლონეთში ეკონომიკური პჰერს- 

პექტივები შეუდარებლად უკეთესია. 
უმაღლესი განათლების ახალი კანონი უკრაინაში წარმოგ- 

ვიდგინეს როგორც რეფორმა. მისი უმაღლესი მიღწევა იმა- 
ში გამოიხატებოდა, რომ რექტორატებს ფინანსური დამოუ- 
კიდებლობა მისცეს. ყველამ ერთხმად დაუკრა ტაში, რა მა- 

გარია! ამის წინააღმდეგ მხოლოდ ორი ადამიანი წავიდა - მე 
და, რაოდენ გასაკვირიც არ უნდა იყოს, იაცენიუკი. ეს იყო 
ერთადერთი შემთხვევა, როდესაც ჩემი და იაცენიუკის შე- 
ხედულებები ერთმანეთს დაემთხვა. 

ერთადერთი,რისი გაკეთებაცაა საჭირო - ეს კერძო და სა- 
ხელმწიფო უნივერსიტეტების უფლებრივი გათანაბრებაა. 
უკრაინაში, პრაქტიკულად, კერძო უნივერსიტეტებს მოგე- 
ბის უფლება არ აქვთ. მათ უწევთ სქემების მიხედვით მუშა- 
ობა. ამიტომ კორუფცია არა მარტო სახელმწიფო, არამედ 

კერძო უმაღლესებშიცაა დამკვიდრებული. 
როგორ უნდა შეიცვალოს ეს? უნდა დავამკვიდროთ პრინ- 

ციპი: „სტუდენტს მოჰყვება ფული“. სტუდენტებს უნდა გა- 
დაეცეთ ვაუჩერები იმის მიხედვით, თუ რა ქულები მიიღეს 
მათ ერთიან ეროვნულ გამოცდებზე და შემდეგ თავად გაა- 
კეთებენ არჩევანს, ვაუჩერის მიხედვით. გინდა კარგ სახელ- 
მწიფო უნივერსიტეტში სწავლა? - კი ბატონო | გინდა კერძო 
უნივერსიტეტში სწავლა - დაამატე ფული და წადი კერძოში, 

ისე გავაკეთეთ, რომ ის ქართველი სტუდენტები, რომ- 
ლებმაც მსოფლიოს 50 საუკეთესო უნივერსიტეტიდან მოწ- 
ვევა მიიღეს, სახელმწიფომ დააფინანსა. პირველ წელს ასე- 
თი დაახლოებით 400 ახალგაზრდა იყო, შემდგომში მათი 
რიცხვი 2000-მდე გაიზარდა. როდესაც ვნახეთ, რომ მათ შო- 
რის ძალიან ბევრი საერთაშორისო ურთიერთობისა და სა- 
მართლის სპეციალობისა იყო, გადავწყვიტეთ მხოლოდ ინ- 
ჟინრების, არქიტექტორებისა და პროგრამისტების დაფი- 
ნანსება ანუ იმ სპეციალობების, რომლებიც მოთხოვნადი 

იყო ბაზარზე. კონტრაქტში ვდებდით, რომ კურსდამთავრე- 
ბულები ორი წლის მანძილზე ვალდებული იყვნენ საკუთარი 
ქვეყნისთვის ემუშავათ. შემდგომში ეს პირობა გავაუქმეთ, 
მაგრამ 99% მაინც უკან ბრუნდებოდა. ახლა, სამწუხაროდ, 
ეს პროგრამა, მკვეთრად შეკვეცეს. 

ვცდილობდით, მოწვეული სპეციალისტებისთვის კარგად 
გადაგვეხადა. არცერთი მათგანი არ იყო გამდიდრებულისა- 
ხელმწიფო სამსახურით, თუმცა ისინი მუშაობის პერიოდში 

არ განიცდიდნენ მატერიალურ პრობლემებს. ეს მათ საშუა- 
ლებას აძლევდა, საკუთარი თავი ასეთ სამუშაოზეც გამოე- 
ცადათ. 

როდესაც, მაგალითად, ეკონომიკის მინისტრი გვჭირდე- 

ბოდა და გვინდოდა დაგვეინტერესებინა ვერა ქობალია, რო- 
მელიც კანადაში ცხოვრობდა, მას ძალიან დიდი ხელფასი და- 
ვუნიშნეთ, 190 000 დოლარი თვეში. მას იპოთეკური კრედიტი 
ჰქონდა და ჩვენ, ყოველთვიურად, კეთილსინდისიერად ვუხ- 
დიდით მას. აბა, როგორ გინდა სხვანაირად, თუკი უმაღლე- 
სი დონის სპეციალისტს იწვევ? ქობალია ძალიან კარგი მი- 
ნისტრი აღმოჩნდა. ახლა ის, ინდონეზიის მთავრობის მრჩე- 
ველია ეკონომიკური რეფორმების კუთხით. მაღალ ხელფასს 
კი ავსტრალიის მთავრობა უხდის. ინდონეზიაში, დაახლოე- 
ბით, 200 მილიონი მოსახლეა, მაგრამ აიყვანეს ქობალია. 

უკრაინა საინტერესო ექსპერიმენტს ატარებს: უკრფოს- 
ტისა და უკრრკინიგზის ხელმძღვანელებად უცხოელები და- 
ნიშნეს. არ ვიცი, როგორ გაამართლებს ეს ექსპერიმენტი. 
ჩვენთან ასეთი რამ არ იყო. ვფიქრობ, რომ ყოველთვის ჯობს 

მაღალ თანამდებობებზე საკუთარი კადრების შერჩევა. 

«4» 

ჯანდაცვის ქართულ რეფორმას ძალიან წარმატებულად 
მივიჩნევ. 

თავიდან, ქართული სამედიცინო დაწესებულებები კიდევ 
უფრო სავალალო მდგომარეობაში იყო, ვიდრე ახლა უკრაი- 
ნულია. ისინი არავისგან ფინანსდებოდა, გარდა მეოთხე სამ- 
მართველოს ელიტური ორი-სამი საავადმყოფოსი. ექიმები 
ისხდნენ და ბუზებს ითვლიდნენ. პაციენტები არ იყვნენ. თუ- 
კი ვინმე საავადმყოფოში წვებოდა, ყველაფრის მიტანა თა- 
ვად უხდებოდა. ისინი, ვისაც ამის საშუალება ჰქონდა, საო- 
პერაციოდ საზღვარგარეთ მიდიოდნენ. მათ კი, ვისაც ეს არ 
შეეძლო, სიკვდილის მეტი არაფერი რჩებოდათ. ბევრმა ექიმ- 

მა დეკვალიფიკაცია განიცადა. 

მედიცინას ძალიან სერიოზულად მოვკიდეთ ხელი. 

ავამუშავეთ ახალი საავადმყოფოების მშენებლობის პროგ- 
რამა. ძველები, როგორც წესი, განლაგებული იყო საუკეთე- 

სო ადგილებში - თბილისის, ქუთაისისა და ბათუმის ცენტ- 

რებში. სადაზღვევო კომპანიებს ვუთხარით, რომ შემოვი- 

ტანდით სამედიცინო დაზღვევას, ამასთან, სახელმწიფო და- 
აფინანსებდა დაზღვევებს მოქალაქეთა 30%-სთვის, რომელ- 

თაც თავად არ შეეძლოთ ამის გაკეთება. სადაზღვეოს ამო- 
ცანა იყო, აეშენებინათ საავადმყოფოები, რათა ეს სახელმ- 
წიფო დაკვეთა შესრულებულიყო. 

პირველი ინვესტორები ქართული კომპანიები იყო. უცხო- 
ელებს თავიდან არ სჯეროდათ ამ რეფორმის წარმატებისა. 
ნებისმიერი რამის დეკლარირება შეიძლება, შემდეგ კი არა- 
ფერსაც აღარ გადაიხდი. მაგრამ ჩვენ ინვესტორებს ძალიან 
კარგი პირობები შევთავაზეთ. მაგალითად, თქვენ შეგეძ- 
ლოთ გეყიდათ რკინიგზის ცენტრალური საავადმყოფო - ეს 
დიდი საავადმყოფოა თბილისში - და მისი კუთვნილიმინა სა- 
კუთარი შეხედულებისამებრ გამოგეყენებინათ: გაგეყიდათ, 
იქ რაღაც ახალი აგეშენებინათ... შეგეძლოთ, ის, კვლაე, რო- 
გორც საავადმყოფო, ისე გამოგეყენებინათ, მაგრამ იგი არ 
პასუხობდა თანამედროვე სტანდარტებს. შედარებისთვის: 
ოდესის ერთ-ერთი ყველაზე მსხვილი რაიონული საავადმ- 
ყოფოს გათბობაზე წელიწადში თითქმის ორი მილიონი დო- 
ლარი იხარჯება, ნარკომ სემაშკოს მითითებებით აშენებუ- 
ლი დაწესებულებების თანამედროვე კლინიკებად გადაქცე- 
ვა, პრინციპში, შეუძლებელია. ამიტომ, ინვესტორებს პირო- 
ბა წავუყენეთ: - ერთი ძველის ნაცვლად, ხუთი ახალი, რენ- 
ტაბელური საავადმყოფოს აშენება. ისინი ასეც მოიქცნენ: 
"გაყიდეს მიწები და შენობები და სახელმწიფო გარანტიებით 
ააშენეს ახალი საავადმყოფოები, რომელთა სახარჯო სტრუ- 
ქტურა სრულიად განსხვავდებოდა ძველისაგან. საავადმყო- 
ფოები აღჭურვილი იყო ბრწყინვალე თბოიზოლაციით, ად- 
მინისტრაციულ პერსონალზე მინიმალური თანხები იხარჯე- 
ბოდა. 

იმისთვის, რომ საავადმყოფოები არა მხოლოდ მჭიდროდ 

დასახლებულ ადგილებში აშენებულიყო, ინვესტორებს ასე- 
თი პირობა შევთავაზეთ: გსურთ თბილისში საავადმყოფოს 
აშენება? მაშინ, ორი - დაშორებულ რაიონულ ცენტრებში 
ააგეთ, სადაც დიდი შემოსავალი არ არის. ამ პროგრამით 
აშენდა 150 თანამედროვე საავადმყოფო, სადაც თითოეული 
პალატა ხუთვარსკვლავიანი სასტუმროს ნომერს ჰგავს. კომ- 
ფორტითა და აღჭურვილობით ისინი გერმანიის კლინიკებს 
არაფრით ჩამოუვარდება. 

დღესდღეობით, თერაპევტების ხელფასები საქართველო- 
ში 500 დოლარიდან იწყება და 5000-ს აღწევს. ქირურგები 
1000-დან 10 000-მდე იღებენ. არავითარი გვერდითი შემოსა- 
ვალი, თუ არ ჩავთვლით ლექციებს, ექიმებს არ გააჩნიათ. 

ერთადერთი პრობლემა იმაში მდგომარეობს, რომ უმც- 
როსი მედდების ხელფასები ჯერ კიდევ დაბალია. 

კონკურენცია აიძულებთ ექიმებს უფრო უკეთ იმუშაონ. 
თუ თქვენ ექიმი ან პოლიკლინიკა არ მოგეწონებათ, შეგიძ- 
ლიათ, უბრალოდ, სხვა ექიმთან, სხვა პოლიკლინიკაში გა– 
დახვიდეთ. ექიმი, რომელსაც ბევრი პაციენტი ჰყავს, მეტსაც 
გამოიმუშავებს. 

ახალმა მთავრობამ დაზღვევა მისცა ყველას. ეს არასწო- 
რია, ვინაიდან ღარიბ ქვეყანაში ასე არ უნდა ხდებოდეს - ამას 
ფულიარ ეყოფა და ჯანდაცვის სისტემა ჩამოიშლება. ის უკ- 
ვე იშლება. ჩვენ გვინდოდა, საყოველთაო ჯანდაცვაზე ეტა- 
პობრივად გადავსულიყავით. ვვარაუდობდით, რომ ამას ათი 
წელი დასჭირდებოდა. სახელმწიფო ხარჯზე დაზღვეულთა 
30%-ით დავიწყეთ და მომავალი წლისთვის ამ პროცენტის 
50-მდე გაზრდას ვაპირებდით. გარდა ამისა, ვაპირებდით 
ექიმების მასობრივ გადამზადებას საზღვარგარეთ და ივა- 
ნიშვილის მთავრობამ მათ გამოცდები ისე დაუწესა, რომ არ 

დაეხმარა ნამდვილი კვალიფიკაციის მიღებაში. 
დღევანდელი სირთულეების მიუხედავად, საქართველოს 

ჯანდაცვის სისტემის მომავალს ოპტიმისტურად ვუყურებ. 
ვითარდება სამედიცინო ტურიზმი. საქართველოში სამკურ- 
ნალოდ ჩამოდიან: სომხეთიდან, აზერბაიჯანიდან, რუსეთის 
ჩრდილო კავკასიიდან. ბათუმში ჩამოსვლა დაიწყეს პაციენ- 
ტებმა თურქეთიდან: მკურნალობა გაცილებით იაფია, ხა- 

რისხი კი, არაფრით ჩამოუვარდება. საქართველოს თავი- 
სუფლად შეუძლია წელიწადში 100 000 სამედიცინო ტურის- 
ტი მიიღოს. ეს ახალ საავადმყოფოებს საშუალებას მისცემს, 
მეტი შემოსავალი ჰქონდეთ და ქართველების მკურნალობის 
ხარჯები დაბლა დასწიონ. 

ჯანონი და წესრიგი 

2000-ანების ბოლოს, ქართული სამართალდამცავი სისტე- 
მა ზუსტად ისეთივე იყო, როგორიც დღეს უკრაინაშია. შევარ- 
დნაძე საჯაროდ აცხადებდა, რომ თუ ადამიანს პოლიციის 
სამკერდე ნიშანი და პაგონები მივეცით, ყველაფერს დანარ- 
ჩენს ის თავად იშოვნისო. ზუსტად იგივე სიტყვები მოვისმინე 
პოროშენკოსაგან მისი პირველი ვიზიტის დროს ოდესაში. 

ქართული პოლიცია ძალიან კორუმპირებული იყო ჯერ 
კიდევ საბჭოთა პერიოდიდან. არასდროს დამავიწყდება ან- 
გელა მერკელის მონათხრობი, თუ როგორ დააპატიმრეს 
ახალგაზრდობაში სავიზო რეჟიმის დარღვევისათვის თბი- 
ლისთან ახლოს. თითქოს, მას დედაქალაქიდან გასვლის უფ- 
ლება არ ჰქონდა. იგი იხსნა ერთმა პოლიციელმა, „ღიპიანმა 
და მაგარმანქანიანმა“. მან მერკელს გამოუცხადა, რომ ფორ- 
მა მხოლოდ კომუფლაჟი იყო, სინამდვილეში კი,მას აზერბა- 
იჯანიდან კონტრაბანდული სიგარეტი შემოაქვს. ეჭვი მაქვს, 
რომ ეს ნარკოტიკები იყო, ვინაიდან მაშინ აზერბაიჯანიდან 
საქართველოში, როგორც წესი, მარიხუანა შემოჰქონდათ. 
მერკელმა ეს მთელი ცხოვრების მანძილზე დაიმახსოვრა და 
მიუნხენში მითხრა, რომ საქართველოს ძალიან კორუმპირე- 
ბულ ქვეყნად მიიჩნევს. 

ბრეჟნევის პერიოდში საქართველოში გაიფურჩქნა არა- 
ლეგალური ბიზნესი. შუა აზიის, საქართველოს და ოდესის 
„ცეხავიკებმა“ ახალი „აბრეშუმის გზა“ გაჭრეს. ისინი განსა- 

კუთრებულ კასტას მიეკუთვნებოდნენ და ძალიან კარგად 
ცხოვრობდნენ ტოტალური დაგეგმარების შეცდომების გა- 
მო. ამ პარალელურ ეკონომიკას აკონტროლებდნენ კანონი- 
ერი ქურდები. უმეტესად, ისინი ქართველები და აფხაზები 
იყვნენ: საბჭოთა კავშირის ამ ნაწილში ჩრდილოვანი ეკონო- 
მიკა გაცილებით ძლიერი იყო, ხოლო პარტიული და უშიშრო- 
ების კონტროლი - ნაკლები, ვიდრე ქვეყნის დანარჩენ ტერი- 
ტორიაზე. მათ ჩრდილოვანი სასამართლოსისტემაც კი შექ- 
მნეს, რომელიც არჩევდა „ცეხავიკებს“ შორის წამოჭრილ სა- 
დავო საკითხებს. 

ბავშვობაში, ზუგდიდში, „იატაკქვეშა ცეხები", მთელი მი- 

წისქვეშა ქარხნები მაქვს ნანახი,რომელთაც არც ისე მალავ- 

დნენ. იქ აწარმოებდნენ ტანსაცმელს ან ასხამდნენ „მარცხე- 
ნა" ალკოჰოლურ პროდუქციას. ყველაფერ ამას „უყურებდ- 

ნენ“ კანონიერი ქურდები, რომლებიც ბლომად იყვნენ ქა- 
ლაქში. ისინი უზრუნველყოფდნენ საქონლის ბრუნვას მთე- 
ლი საბჭოთა კავშირის მასშტაბით, დაწყებული ტრანსპორ- 
ტირებით და მოქრთამვით, თუ იმათი დაშინებით, ვინც მათ 

ხელს უშლიდა. ქალაქში საბჭოთა ხელისუფლება, პრაქტიკუ- 
ლად, არ იყო. კანონიერ ქურდებთან კავშირში მყოფი ქაღალ- 

დის გადამამუშვებელი კომბინატის დირექტორი პირადად 

წყვეტდა, რა უნდა აშენებულიყო, რომელი გზა უნდა გარე- 
მონტებულიცყო, ვინ დაეჭირათ, ვინ გამოეშვათ. 

პატიოსანი სამართალდამცავები „თეთრი ყვავები“ იყვ- 

ნენ. ჩემს დიდ ბაბუასთან, რომელიც თბილისის სახელმწიფო 

უნივერსიტეტის იურიდიული ფაკულტეტის კათედრას ხელ- 
მძლვანელობდა, სწავლობდა მილიციის ოფიცერი, რომელიც 
აცხადებდა, რომ ყველა მისი კოლეგა დაკავშირებული იყო 
კანონიერ ქურდებთან. ერთხელ მას სახლი გადაუწვეს და ეს 
ქურდებმა კი არა, მილიციელებმა გააკეთეს. 1975 წელს ის 
მოკლეს. ერთ-ერთი პოლიციის უფროსს, რაულ ალასანიას, 
1974 წელს, ბორჯომში სახლი აუფეთქეს. ეს იყო მაფიის გა- 
კეთებული, რომელთანაც ვერ მორიგდა. 

საბჭოთა პერიოდში, საგზაო პოლიციის თანამშრომლები 
ძალიან კარგად ცხოვრობდნენ. ერთი შორეული ნათესავი 
მყავდა „ტრასის უფროსი. ეს იყო საქართველოს აღმო- 
სავლეთის რაიონში მდებარე ტრასა, რომელიც რუსეთისკენ 

მიდიოდა. ადგილობრივი საგზაო ინსპექციის უბრალო ხელ- 
მძღვანელს ჰქონდა: სამსართულიანი სახლი ორი სასარდა- 
ფე სართულით, უზარმაზარი ავტოპარკი კამაზების ჩათვ- 
ლით, თვალუწვდენელი სავარგულები. მას მთელი საქართ- 
ველო იცნობდა, ისევე, როგორც საგზაო ინსპექციის სხვა 
უფროსებს, ვინაიდან ისინი იყვნენ საქართველოში ყველაზე 
მდიდარი ადამიანები. და როდესაც ცეკას მდივანს სტუმრე- 
ბი ჰყავდა, ურეკავდა ტრასის უფროსს და ისიც რამდენიმე 
ასეულ კაცზე შლიდა სუფრას და ყველას საჩუქრებს ურიგებ- 
და. ეს ღიად ხდებოდა. 

სანამ საქართველოს ცენტრალური კომიტეტის პირველი 
მდივანი გახდებოდა, შევარდნაძე შვიდი წელი იყო შინაგან 
საქმეთა მინისტრი. მისი დაწინაურების შემდეგ, მილიცია სა- 
ბოლოოდ გათავხედდა. გასაკვირი არცაა, რომ საქართველო- 
ში მას ვერ იტანდნენ. ერთ-ერთი რამ, რაც მილიციას ოდეს- 

მე კარგი გაუკეთებია, ისაა, რომ 1989 წლის 9 აპრილს, თბი- 

ლისში დემონსტრანტებს იცავდა. ეს იყო პირველი და უკა- 
ნასკნელი, როდესაც მილიციის მიმართ ადამიანებმა რაღაც 
თბილი გრძნობები გამოხატეს. საქართველოს მილიცია ემ- 
სახურებოდა არა საბჭოთა კავშირს, არამედ საკუთარ თაეს. 
იგი დემონსტრანტების გვერდით იმიტომ აღმოჩნდა, რომ 
თავადაც არ უყვარდა უფროსები მოსკოვიდან. 

როდესაც ცხინვალში კონფლიქტი დაიწყო, ქალაქში ღი- 
პიანი მილიციელები შევიდნენ და ფანჯრებს დაუწყეს სრო- 
ლა, მაგრამ ისინი ეგრევე გამოაბუნძულეს იქიდან სეპარა- 
ტისტულმა დაჯგუფებებმა, საბჭოთა არმიის მხარდაჭერით. 
ამიტომაც, „მხედრიონმა“, რომელიც 80-იანი წლების ბოლო–- 
სა და 90-ანების დასაწყისში, კანონიერმა ქურდმა - ჯაბა 
იოსელიანმა ჩამოაყალიბა, იოლად შეავიწროვა მილიცია. სა- 
ძულველი მილიციონერების ფონზე, პატრიოტულად გან- 
წყობილი ახალგაზრდა ბიჭები, რომლებიც კარგად ისროდ- 
ნენ და გარკვეულწილად ორგანიზებულნიც იყვნენ, მომგე- 
ბიანად გამოიყურებოდნენ. 

თავდაპირველად, ხალხის ნაწილს მათი რაღაც იმედი 
ჰქონდა, მაგრამ ჩემთვის გასაგები იყო, რომ აქედან არაფე- 

რი კარგი არ გამოვიდოდა, მიუხედავად აფხაზეთში ბევრი 
მათგანის გმირული ბრძოლისა. „მხედრიონმა“ ყაჩაღობა და- 
იწყო. ზოგიერთ ქალაქში, მაგალითად, ზუგდიდში, „მხედრი- 
ონმა“ სახლების ნახევარი გაქურდა, ზოგიერთი - რამდენ- 
ჯერმე. ისინი შევიდნენ ჩემს სახლში, თბილისის ცენტრში, 

გალახეს ბაბუაჩემი, წაიღეს ყველაფერი, რაც იყო. როდესაც 
მეზობლებმა მილიცია გამოიძახეს, მათ მოსვლაზე კატეგო- 
რიული უარი განაცხადეს. 

ადამიანები სასოწარკვეთილებაში ჩავარდნენ. დიდხანს 
ასე გაგრძელება შეუძლებელი იყო. შევარდნაძემ შინაგან 
საქმეთა მინისტრად შოთა კვირაია დანიშნა, უშიშროების ყო- 
ფილი თანამშრომელი, და მანაც წესრიგის დამყარება ყვე- 
ლაზე ბრუტალური მეთოდებით დაიწყო. მან, ტელეკამერე- 
ბის წინ, საკუთარი ხელით დახვრიტა რამდენიმე მოროდერი 
„მხედრიონიდან". ეს თითემის შევარდნაძის თვალწინ მოხდა: 

ისინი რომელიღაც სახლს ქურდავდნენ, კვირაიამ დაიჭირა, 
დააწვინა და მიბჯენით დახვრიტა. 

როდესაც 1995 წელს საქართველოში დავბრუნდი, აღმოვა- 
ჩინე, რომ ვიღაც კრიმინალებმა, რომლებიც არ ეკუთვნოდნენ 

სამხედრო ფორმირებებს, ხელში ჩაიგდეს დედაჩემის საცხოვ- 
რებელი კორპუსის სარდაფები, ხალხს ჩამოართვეს ნივთები, 
გარეთ გამოუყარეს და იქ აშენებდნენ მაღაზიებს, ითვისებდ- 
ნენ რა სახლების სარდაფებს, იქ ხსნიდნენ მაღაზიებს, საწყო- 

ბებსა და საუნებს. ისინი არავის არაფერს ეკითხებოდნენ: მი- 
ვიდნენ იარაღით და დაეპატრონენ. პროტესტის გამოთქმა ყვე- 
ლას ეშინოდა, მე კი პოლიციაში საჩივლელად წავედი. მილი- 
ციის განყოფილებაში დიდხანს კარს არ მიღებდნენ, სათვალ- 
თვალოდან მიყურებდნენ, შემდეგ კი მილიციის უფროსმა მი- 
მიღო თბილად, მან მიცნო, რადგან უკვე პარლამენტის იური- 
დიული კომიტეტის ხელმძღვანელივიყავი. პირობა მომცა,რომ 
ყველაფერს გაარკვევდა. საღამოს დამირეკა და მომახსენა, 
რომ ეს ემზარ კვიციანის ხალხმა გააკეთა და მასთან შეხვედ- 
რაზე მიმიწვია, მისსავე რესტორან „ნანადირევში“. კვიციანი 
დათანხმდა. შედეგად, მათ თითოეული წართმეული ფართის- 
თვის, 1500-1500 დოლარი კომპენსაცია გადაიხადეს. 

კვირაიას შემცვლელს შინაგან საქმეთა მინისტრის პოსტ- 
ზე - კახა თარგამაძეს, პირველად კორუფციის პრობლემების- 
თვის მიძღვნილ მრგვალ მაგიდასთან შევხვდი. ეს ღონისძიე- 
ბა თბილისში მოაწყო „ამერიკის ხმის“ რედაქციამ, სადაც იმ 
დროისთვის შეთავსებით ვმუშაობდი. და როდესაც განვაცხა- 
დე, რომ დღეს „მხედრიონის“ ნაცვლად რეკეტით მილიციაა 

დაკავებული, თარგამაძემ მიპასუხა, რომ ასეც უნდა იყოს, 
რომ პატარა მაღაზიებმა და კიოსკებმა მათ უნდა „აჭამონ": 
თუ პოლიცია ხარ, რაღაცით ხომ უნდა ირჩინო თავი და ამი- 
ტომ შენ თავად უნდა დაუწესო ყველას ღალა და ბეგარა. 

მილიცია მოქალაქეებს არ ერიდებოდა. მათ ნარკოტიკებ- 
ზე „სვამდა“. ისიც ხდებოდა, რომ ადამიანებს შინაგან საქმე- 
თა სამინისტროს შენობის მეექვსე სართულიდან ყრიდნენ. 
ამიტომ, მათი ყველას ეშინოდა. სასამართლო არაფერს 
წყვეტდა - ისინი აკეთებდნენ იმას, რასაც მათ მილიცია ეუბ- 
ნებოდა. 

უკრაინისაგან განსხვავებით, საქართველოში მილიცია 
უფრო დიდ როლს თამაშობდა, ვიდრე პროკურატურა. ასე 
იყო ჯერ კიდევ 1970-ანებიდან მოყოლებული. ერთხელ, შე- 
ვარდნაძემ ეს მოვლენა ასე ამიხსნა: პროკურორებს ჭკვიანი 
თავი არ სჭირდებათ, რომ არ დაიძაბონ, მილიციას კი, მოქ- 
მედების თავისუფლება უნდა ჰქონდეს. 

1990 წლის ბოლოს ძველმა გენერალურმა პროკურორმა 
სამარცხვინოდ დატოვა პოსტი. შევარდნაძემ აღარ იცოდა, 
ვინ უნდა დაენიშნა მის ადგილზე. მაშინ ჩვენ შევთავაზეთ 
ჩვენი კანდიდატი - ახალგაზრდა, პროგრესულად მოაზროვ- 
ნე უნივერსიტეტის ლექტორი. 

იმედი გვქონდა, რომ ახალ გენპროკურორს მილიცია თა- 
ვის ჭკუაზე ვეღარ ატარებდა. მაგრამ პირველსავე საღამოს 
შინაგან საქმეთა მინისტრმა, თავის მოადგილესთან ერთად, 
ის საქეიფოდ წაიყვანა. იქ დაათვრეს და მასზე ვიდეოკომპრო- 
მატი შექმნეს. შედეგად, ჩვენ ის მომენტალურად დავკარგეთ. 

საქართველოში უშიშროების სამსახური ძალიან სუსტი 
იყო. როდესაც ჩვენი ჯარები აფხაზეთიდან გამოყარეს და 
შევარდნაძე ხელისუფლების დაკარგვის საშიშროების წინა- 
შე აღმოჩნდა, ელცინმა მოითხოვა, სახელმწიფო უშიშროე- 
ბის მინისტრის თანამდებობაზე იგორ გიორგაძე დაენიშნათ, 
რომელიც არ მალავდა, რომ მოსკოვის კაცი იყო. 1995 წელს, 
გიორგაძე შეეცადა დაემხო შევარდნაძე, ამიტომ მას ძალი- 
ან არ უყვარდა უშიშროების სამინისტრო. 

„მხედრიონი“ განადგურდა 1996-1997 წლებში. როდესაც 
იუსტიციის მინისტრის თანამდებობიდან გადავდექი და თბი– 
ლისის ცენტრალურ ოლქში ქალაქის საკრებულოში ვიყრი– 
დი კენჭს, ჩემი კონკურენტი ჯაბა იოსელიანი იყო. მან მესა- 
მე ადგილი დაიკავა, მიუხედავად იმისა, რომ არჩევნების 
დღეს მისმა ხალხმა საარჩევნო უბნებთან სროლა ატეხეს: 
ისინი შეეცადნენ, ყველა იატაკზე დაეწვინათ და ბიულეტე- 
ნები წაეღოთ. ჩემი თანაპარტიელი, კოტე კემულარია, რო- 
მელმაც უარი თქვა დამორჩილებულიყო, ტყვიამ ყურთან გა- 

კაწრა. როდესაც არჩევნები დამთავრდა, იოსელიანს დავუ- 

რეკე, რომ მადლობა გადამეხადა კონკურენციისთვის და 
იმისთვის, რომ ტელევიზიით გამოვიდა და დამარცხება აღი- 
არა. ის კი ასეთ პასუხს მცემს: „შენ ვინ მიგდიხარ? კომკავ- 

შირელო! მოგნახავ და მოგკლავ.“ ჩემი პასუხი იყო: „მე ადა- 
მიანურად დაგირეკე და შენ რას მპასუხობ?...“ 

ის რამდენიმე წლის შემდეგ გარდაიცვალა. მეომრები კი... 
ეს იყო აბსოლუტურად დაღუპული თაობა. მათი ნაწილი თბი- 
ლისის „ოქროს ახალგაზრდობას" ეკუთვნოდა, ნაწილი კი - 
უბრალოდ, კრიმინალებს. მათი უმრავლესობა დაიღუპა. 
ზოგი ნარკოტიკებით გარდაიცვალა, ზოგმა ქვეყანა დატო- 
ვა. არც ერთ მათგანს სამართალდამცავ ორგანოებში არ და- 
უწყია მუშაობა. 

# M « 

როდესაც ჩვენ ხელისუფლებაში მოვედით, კრიმინალურ 
საქართველოს ერთ-ერთი ფაქტობრივი მმართველი კანო- 
ნიერი ქურდი - ტარიელ ონიანი იყო. ანალოგიური ფიგურა 
მოსკოვში იყო შაქრო კალაშოვი. როდესაც შაქრო საქართ- 
ველოში ჩამოდიოდა, აეროპორტში მას შინაგან საქმეთა მი- 
ნისტრი ხვდებოდა. ეს ადამიანები აკონტროლებდნენ ნარ- 
კო-ტრაფიკს, ნავთობპროდუქტებს, სათამაშო ბიზნესს. მარ- 

ტო სახელი“შაქრო“ შიშის ზარს სცემდა ყველას. იუსტიციის 
მინისტრი რომ ვიყავი, კალაშოვმა დუდუ დადიანის ხელით 
ასე 20 ათასი დოლარის ღირებულების საათი გამომიგზავნა. 
მე, რა თქმა უნდა, უარი ვთქვი აღებაზე. სამაგიეროდ, სინ- 
დისს არ შევუწუხებივარ, როცა ჩემმა მთავრობამ მას სასახ- 
ლე ჩამოართვა წყნეთში. 

საბჭოთა დროს ქართველი მოზარდების გმირები კოსმო- 
ნავტები კი არა, კანონიერი ქურდები იყვნენ. ჩვენს ეზოში, ეს 
კი მრავალსართულიანი სახლის ეზო იყო, ცხოვრობდა კანო- 
ნიერი ქურდი. რა თქმა უნდა, ამით არ ვამაყობდი, მაგრამ ეს 
რაღაც განსაკუთრებული იყო ჩემთვის: საკუთარი კანონიე- 
რი ქურდი. როდესაც ეზოში გამოდიოდა, ყველა მას უყურებ- 

და - სოლიდური „ბიძა“ იყო. ერთხელაც იჩხუბა და ვიღაც და- 
ნით დაჭრა მუცელში. ერთი დღის შემდეგ გამოუშვეს - ჩვე- 
ნება არავინ მისცა. 

მასთან ეზოში მოდიოდნენ კრიმინალები, „ცეხავიკები“, 

ოჯახური წყვილებიც კი დაის საქმეებს ურჩევდა. ყველაფე- 
რი ეს ჩვენ თვალწინ ხდებოდა. მისი გვშურდა კიდეც: ის უკ- 
ვე ასაკში იყო, მასთან კი, სულ ლამაზი ქალიშვილები მოდი- 

118



ოდნენ. კანონიერ ქურდებს ცოლის მოყვანა ეკრძალებოდათ, 

მაგრამ საყვარლების ყოლის უფლება ჰქონდათ. 
ონიანიცა და შაქროც რუსეთში ცხოვრობდნენ, მაგრამ 

ფულს საქართველოში შოულობდნენ. 

ვარდების რევოლუციიდან მოკლე ხანში უცხოელებთან 

მქონდა დანიშნული შეხვედრა თბილისში, სასტუმრო „მარი- 

ოტში“. სასტუმროს ფოიეში, ჩემთან მოვიდა საშუალო ხნის 
ზორბა მამაკაცი. „იცი, ეს ვინ არის?“- მკითხა გია ბარამიძემ. 
ჩემმა დაცვის თანამშრომელმა, რომელმაც ყველაფერი და- 
ინახა, აგვიხსნა ––„ტარიელ ონიანი, ცნობილი კანონიერი 

ქურდი.“ შინაგან საქმეთა მინისტრს დავურეკე და ვუბრძა- 
ნე, ონიანისთვის გადაეცა, რომ საქართველოდან წათრეუ- 
ლიყო, წინააღმდეგ შემთხვევაში ხვალვე დავაპატიმრებდით. 
ონიანი დაუყოვნებლივ გაემგზავრა. 

ამ ადამიანებს ძალიან კარგი კავშირები ჰქონდათ მოსკოვ- 
ში. 2004 წლის აპრილში, საქართველოში. დაკრძალვაზე ჩა- 
მოვიდა ძალიან ცნობილი კანონიერი ქურდი, მეტსახელად 
„ჩაი“. მასზე ბევრი სისხლის სამართლის საქმე იყო აღძრუ- 
ლი და პოლიციამ დააპატიმრა. მოულოდნელად მირეკავს 

რუსეთის საგარეო საქმეთა მინისტრი - ივანოვი და მეუბნე- 
ბა, რომ საქართველოს გავლით მოფრინავს და სურს სტუმ- 
რად მეწვიოს. როგორც გაირკვა, ის ჩამოფრინდა ერთადერ- 
თი რამის სათხოვნელად - გამეთავისუფლებინა „ჩაი“. ორი 

კვირით ადრე, „ჩაი“ მილიონ დოლარს გვთავაზობდა, თავი- 
სუფლების სანაცვლოდ. ჩვენ ამაზე არ წავედით. 

ივანოვი დაჟინებით მთხოვდა და ვინაიდან მაშინ რუსეთ- 
თან ძალიან რთული მოლაპარაკებები გვქონდა და მათზე 
ბევრი რამ იყო დამოკიდებული, „ჩაი“ გავუშვით. შემდგომ- 
შიც, არაერთხელ შევსწრებივარ რუსეთის ლიდერებისა და 
კანონიერი ქურდების ახლო ურთიერთობის ფაქტებს, რაც 

ჩემთვის სრულიად მიუღებელი იყო. 
ერთხელ პუტინს პირდაპირ ვკითხე, მას შემდეგ, რაც მათ 

ონიანი შეიფარეს: „რაში გჭირდებათ ჩვენი კანონიერი ქურ- 

დები?“ ვცდილობდი დამერწმუნებინა, რომ ონიანი ის კაცი 

არ არის, რომლის გამოყენებაც პოლიტიკური მიზნებისთვი- 
საა შესაძლებელი: „ის პოლიტიკოსი კი არა, მკვლელია. რა- 
ტომ გადაადგილდება მოსკოვის ცენტრში უშიშროების სამ- 
სახურის დაცვით?" პუტინმა ღიმილით შემომხედა და მიპა- 
სუხა: „რუსეთი - თავისუფალი ქვეყანაა, აქ ყველას შეუძლია 
ყოფნა და გადაადგილება.“ პუტინის კონტაქტები დანაშაუ- 

ლებრივ ავტორიტეტებთან საყოველთაოდ ცნობილი ფაქტია 
და, ამგვარად, არც ივანიშვილის კონტაქტებია მათთან მო- 
ულოდნელი. მე არ მიკვირს, ის რომ პუტინის ტიპის სისტე- 

მის შექმნას ლამობს საქართველოში. 
ჩვენ მივიღეთ კანონი „კანონიერი ქურდების შესახებ“, 

რომ მათი ციხეში ჩასმა შეგვძლებოდა. თავად დანაშაულს არ 
ჩადიოდნენ, მაგრამ ხელმძღვანელობდნენ ორგანიზებულ 
კრიმინალურ დაჯგუფებებს. დავიწყეთ მათი ქონების კონ- 
ფისკაცია. მაგალითად, ჩვენ ჩამოვართვით სახლი ქუთაისში 
კანონიერ ქურდს და იქ პოლიციის განყოფილება განვათავ- 
სეთ. ტყეში მდებარე კალაშოვის ოთხსართულიანი, კოლო- 
ნებიანი სასახლე ჩვენ გადავეცით ფულის გათეთრებასთან 
მებრძოლ სააგენტოს. თავიდან იქ ნიჭიერთა მუსიკალური 
ათწლედის გადაყვანა მინდოდა, მაგრამ პედაგოგებმა შეიტყ- 
ვეს, ვისი სახლიც იყო, და უარი თქვეს იქ გადასვლაზე. 

ჩვენ მიერ მიწოდებული ინფორმაციის საფუძველზე, შაქ- 
რო ესპანეთში დააპატიმრეს, სადაც ის, ქართველების დიდ 
ჯგუფთან ერთად, ბარსელონაში ცხოვრობდა. ისინი, ვითომ- 
და, სამშენებლო ბიზნესით იყვნენ დაკავებულები, სინამდ- 
ვილეში კი, კრიმინალურ ფულს ათეთრებდნენ. ესპანურ პო- 

ლიციას ესმოდა, რომ ისინი მაფიოზები იყვნენ, მაგრამ მათ- 
ზე მასალები არ გააჩნდათ. ჩვენ ესპანელებს საჭირო ინფორ- 
მაცია მივაწოდეთ. ისინი უაღრესად მადლობელი დარჩნენ. 
ესპანელები მას საქართველოში ექსტრადიციისთვის ამზა- 
დებდნენ, მაგრამ 2012 წლის არჩევნების შემდეგ, ახალმა გენ- 

პროკურორმა, კბილაშვილმა, რომელიც ადრე კალაშოვის 
ადვოკატი იყო, უარი განაცხადა ექსტრადიციის მოთხოვნა- 
ზე. რაღაც დროის შემდეგ, შაქრო რუსეთს გადასცეს. იქ კი 

გაათავისუფლეს. : 
საინტერესოა, რომ 2007 წელს, კალაშოვმა, არსებითად, 

საქართველოში გადატრიალების მზადება დაიწყო. ფედე- 
რალურმა ბიურომ გამოგვიგზავნა დოკუმენტი, რომელიც 

იტყობინებოდა კალაშოვის რუსეთის უშიშროების სამსა- 
ხურთან კავშირის შესახებ და იმასაც, რომ ის მეორე კანონი- 

ერ ქურდ - დედ ჰასანთან ერთად ჩავიდა ერევანში თბილის- 
ში საპროტესტო აქციების მოსამზადებლად. 2008 წელს, ავ- 

სტრიულმა პოლიციამ გამოაქვეყნა მოხსენება იმაზე, რომ 
ქართულ ოპოზიციას მთავრობის დასამხობად აფინანსებს 
ქართული ორგანიზებული კრიმინალური დაჯგუფებები. 
2012 წელს, ფრანგულმა პოლიციამ შეგვატყობინა, რომ ქარ- 

თული ორგანიზებული კრიმინალური ძალები ემზადებიან 
საპარლამენტო არჩევნებისთვის. 

პუტინმა სინამდვილეში გამოიყენა ჩვენი კანონიერი ქურ- 
დები პოლიტიკური მიზნებისთვის. მართალია, შემდეგ ის 
იძულებული გახდა ჩაესვა ონიანი, რომლის ბრძანებითაც მი- 
სი რჩეული - კანონიერი ქურდი, იაპონჩიკი მოკლეს. როდე- 
საც იაპონჩიკი ამერიკული ციხიდან გამოუშვეს, პუტინი მას 

შეხვდა და, როგორც მიყვებოდნენ, მასთან დიდი ხანი საუბ- 
რობდა. შემდგომშიც მუდამ მფარველობდა. მაგრამ, როდე- 
საც პუტინი პრემიერ-მინისტრი იყო,იაპონჩიკი მოკლეს,ხო- 
ლო სნაიპერის კვალმა ონიანთან მიიყვანა. 

მას შემდეგ, რაც კანონიერი ქურდები საქართველოდან 
გააძევეს, მათი გავლენა ქვეყნის ეკონომიკაზე ნულამდე და- 
ვიდა. ისინი, ამის გამო, ძალიან გაბრაზებულები იყვნენ. მათ- 
თვის ეს პრინციპული საკითხი იყო. ახლა ისინი ქვეყანაში 
დაბრუნდნენ. 

«4+=< 

როდესაც ხელისუფლებაში მოვედით, რა თქმა უნდა, მეს- 
მოდა, რომ სამართალდამცავი სისტემა საქართველოში ჩალ- 
პა და საჭირო იყო მისი მთლიანი შეცვლა. იმაში, რომ ეს ყო- 

ველგვარი დაყოვნების გარეშე უნდა გაკეთებულიყო, ერთ- 
მა შემზარავმა შემთხვევამ დამარწმუნა. 

2004 წლის მარტში, ქუთაისში სროლა ატყდა პოლიციასა 

და ნარკოსაქმოსნებს შორის. სამი პოლიციელი მოკლეს. ჰა- 
ნაშვიდზე ჩავედი. შევარდნაძე ასე არ მოიქცეოდა, მაგრამ 
მიმაჩნდა, რომ ახალი ხელისუფლება ადამიანების გვერდით 
უნდა მდგარიყო, განსაკუთრებით მაშინ, როდესაც ასეთი 
უბედურება ხდება. ჩავედი ქუთაისში - მაშინ მეგაპოპულა- 
რული ვიყავი. და როდესაც ჩემი კორტეჟი ქალაქში გადაად- 
გილდებოდა, ადამიანები ცალყბად მესალმებოდნენ, ან სუ- 
ლაც ზურგს მაქცევდნენ. მივხვდი, რომ ისინი იმ კრიმინალუ- 

რი ელემენტების მხარეს იყვნენ, რომლებმაც პოლიციელე- 
ბი დახოცეს. მოქალაქეთა ასეთი დამოკიდებულება სამარ- 
თალდამცავი ორგანოების მიმართ ნამდვილი კატასტროფაა. 
გავაცნობიერე, რომ ჩვენ არ გვყავს კანონიერების დამცვე- 
ლები, არამედ გვყავს ადამიანები უნიფორმაში, რომელთაც 
იმდენად ვერ იტანენ, რომ მათ მხარეს, მოქალაქეები არ დად- 
გებიან მაშინაც კი, კრიმინალებმა სასიკვდილოდაც რომ გა- 
იმეტონ. 

მსგავს სიტუაციას წავაწყდი ოდესაში,2015 წლის ზაფხულ- 
ში. საოლქო ადმინისტრაციის უფროსის რეზიდენციიდან 200 
მეტრში მოკლეს მილიციელი (პოლიციელები მაშინ ჯერ კი- 
დევ არ იყვნენ). მის დაკრძალვაზე ვიყავი. ჩვენ უზარმაზარი 
ჯილდო დავაწესეთ მოწმის ჩვენებისთვის. არავინ არაფერი 
თქვა. ამის შესახებ ფეისბუქში დავწერე და უამრავი კომენ- 
ტარი მივიღე, დაახლოებით ასეთი სულისკვეთების: „ძაღ- 
ლიც მიაკგდა ძაღლს...“ 

ის იყო ოცეულის ჩვეულებრივი მეთაური. მთელი ეს სა- 
პატრულო-საპოსტო მილიცია თითოეული კიოსკიდან ხარკს 
კრეფდა. ხალხი მათ ვერ იტანდა. 

საქართველოში ჩვენ დროს ტყუილ-უბრალოდ არ ვკარ- 
გავდით. უპირველესად, გადავწყვიტეთ, თავიდან მოგვეშო- 
რებინა შინაგან საქმეთა სამინისტროს ყველაზე ოდიოზური 
ქვედანაყოფი - საგზაო ინსპექცია „გაი“. მახსოვს, თათბირს 
ვატარებდი, რომელზეც განიხილებოდა, როგორ იქნებოდა 
უკეთესი - საგზაო ინსპექციის თანამშრომლები ნაწილობრივ 
შეგვეცვალა, თუ მათი სამსახური ერთიანად გაგვეუქმები- 
ნა. გვაშინებდნენ. რომ ავარიები გახშირდებოდა. საგზაო ინ- 
სპექციის ხელმძღვანელი ჩვენი კაცი იყო, რომელიც რევო- 
ლუციის შემდეგ დავნიშნეთ, მაგრამ ისიც კი გვარწმუნებდა, 
რომ გზებზე საშინელი უწესრიგობა შეიქმნებოდა. ამ თათ- 
ბირის შემდეგ ვთქვი, რომ არ შეიძლება ძველსისტემაში ახა- 

ლი ადამიანების დანიშვნა. ამას არაფერი კარგი არ მოაქვს. 
გადავწყვიტეთ, რომ თუკი მთელ საგზაო ინსპექციას გა- 

ვუშვებთ, არაფერი საშინელება არ მოხდება. და მართლებიც 
გამოვდექით. ავარიების რაოდენობამ კიდეც იკლო. სხვათა 
შორის, შემდგომში, როდესაც კრიმინალური პოლიციის უდი- 
დესი ნაწილი სამსახურიდან გავათავისუფლეთ, კრიმინალ- 

მაც იკლო. ისინი პრობლემის ნაწილი იყვნენ და არა მისი მომ- 
გვარებლები. 

გადავწყვიტეთ, რომ საი-ს ნაცვლად, ჩვენს ქუჩებში გა- 

მოჩნდება ახალი საპატრულო სამსახური. გამოცხადდა სა- 
კონკურსო შერჩევა. საქართველოში დიდი უმუშევრობა იყო, 
ადამიანებს მოენატრათ სამუშაო, ხოლო ახალ პოლიციაში 
ხალხის აყვანა მათ შანსს აძლევდა. კონკურსში გასულები გა- 
ვაგზავნეთ სასწავლებლად სამთვიან კურსებზე, რომელთაც, 
ძირითადად, ამერიკელი ინსტრუქტორები უძღვებოდნენ 
(2007 წელს ჩვენ გავხსენით პოლიციის აკადემია, რომელსაც 
სათავეში ჩაუდგა ხატია დეკანოიძე). მათ ახალი ფორმები და 

ახალი მანქანები დავურიგეთ. ყველაფერი ეს ძალიან ლამა- 
ზად გამოიყურებოდა. 

სასამართლო სისტემის რეფორმაზე მუშაობის პერიოდში 
საფრანგეთსა და გერმანიაში ვიყავი და იქ ვნახე ოფისები, 
რომლებშიც მოსამართლეები მუშაობენ. განსაკუთრებით 
დიდი შთაბეჭდილება ჩემზე მოახდინა დარბაზებმა, მაღალი, 
მოხატული ჭერებით. მივხვდი, რომ ჩვენც გვჭირდებოდა ლა- 
მაზი ოფისები. ძალიან ბევრია დამოკიდებული იმაზე, რო- 
გორ გარემოში მუშაობს ადამიანი. 

როდესაც ახალი პოლიციის შექმნა დავიწყეთ, ვანო მერა- 
ბიშვილმა შემოგვთავაზა, რომ ახალი შენობები აგვეშენები- 
ნა მისთვის. პირველი ასეთი განყოფილება გავხსენით თბი- 
ლისის საკმაოდ დეპრესიულ გარეუბანში. წარმოიდგინეთ, 
ჩამოგლეჯილ-ჩამონგრეული ოცსართულიანი სახლები და, 
უცბად, მათ შორის ჩნდება შუშის ოფისი, რომელშიც პოლი- 
ციელები სხედან. 

ამ ოფისის გახსნაზე, ერთ უცხოელ ჟურნალისტთან ერ- 
თად მივედი. ლამაზი შენობის შიგნით ისხდნენ პოლიციელე- 
ბი - ახალგაზრდები, კეთილგანწყობილები, სუფთა ტანსაც- 
მელში გამოწყობილები. ჟურნალისტმა ჰკითხა, რა მოხდე- 
ბოდა, თუ სროლას აუტეხდნენ? განყოფილების უფროსმა 
გვაჩვენა ბეტონისგან აშენებული პატარა ოთახი, რომელშიც 
იყო იარაღი და საჭიროების შემთხვევაში, თავის შეფარებაც 
შეიძლებოდა. 

ჩვენს რეფორმამდე საქართველოში პოლიცია არავის ან- 
გარიშს არ აბარებდა, არ იძლეოდა ინფორმაციას და, რაც მთა- 
ვარია, არასდროს იყო დამნაშავე. აქ კი, ადამიანების წინ იყო 
ეს 008ი 50800, გახსნილი სივრცე, სადაც შეგიძლია მიხვიდე, 

ვისაც გინდა დაელაპარაკო, შეხგდე პოლიციის უფროსს. ახა- 
ლი პოლიციელები ჩვენი ქალაქის ორგანული ნაწილი გახდ- 

ნენ. 
ბუნებრივია, თავიდან ისინი ბევრ შეცდომას უშვებდნენ. 

მაგალითად, იარაღს არასწორად იყენებდნენ. რატომ ვრეა- 
გირებ ახლა ასე მკაცრად, როდესაც პოლიციელი ადამიანს 
კლავს? საქართველოშიც იყო შემთხვევები, როდესაც პოლი- 
ციელები საკუთარ უფლებამოსილებებს ამეტებდნენ. ჩვენი 
საზოგადოება მათ ამაში მხარსაც კი უჭერდა, ამბობდნენ: 
„ძალიანაც კარგი, მაგათ ესე მოუხდებათ". 

სამი-ოთხი წლის შემდეგ კი, როდესაც ყველაფერი რიგზე 
იყო, ჩვენ ის შემთხვევები გაგვახსენეს. გვადანაშაულებდნენ 

იმაში, რომ თვალს ვხუჭავდით ასეთ დანაშაულებებზე. ერ- 
თი ასეთი დაღუპულისაგან, გვარად გირგვლიანი (ის, მართ- 
ლაც უდანაშაულო მსხვერპლი იყო), წამებულის ხატი შექმ- 
ნეს. მაგრამ ოლიგარქიულმა პრესამ დაავიწყა ხალხს, რომ 
ბევრი „მსხვერპლი“ ნამდვილად არ იყო ანგელოზი. მათ შო- 

რის იყვნენ არაერთხელ ნასამართლევი პირები, მკვლელე- 

ბი, 

რეციდივისტ ვაზაგაშვილის სახელს მკვლელობები დაყა- 

ჩაღობები უკავშირდებოდა. სატელეფონო მოსმენის შედე- 

გად, პოლიციამ შეიტყო, რომ იგი თანამზრახველთან - შავი 

სამყაროს ავტორიტეტ ვინმე ქობულოვთან - ერთად „საქმე- 
ზე“ აპირებდა წასვლას. თბილისის ცენტრში ისინი სპეცნაზ- 
მა ალყაში მოაქცია. ატყდა ორმხრივი სროლა. სპეცნაზელე- 
ბი ამტკიცებდნენ, რომ მათ საპასუხო ცეცხლი გახსნეს, დღე- 

ვანდელი ხელისუფლებაკი ამტკიცებს, რომ პოლიციამ პირ- 
ველმა დაიწყო სროლა და კრიმინალებს დანებების საშუალე- 
ბა არ მისცა. ისინი ორივენი მოკლეს. სხვა ბევრ ქვეყანაშიც, 
მათ დახოცავდნენ, მაგალითად, აშშ-ში. კამათი იმის გარშე- 
მო, ასეთ სიტუაციებში თუ ვინ არის დამნაშავე, დღემდე 

გრძელდება. ხელისუფლების შეცვლისთანავე, თბილისის 

ცენტრში მათ ძეგლი დაუდგეს. 

იყო შემთხვევა, როდესაც პოლიციამ გააჩერა შეიარაღე- 

ბული ბიჭების ჯგუფი. პოლიციამ არც თუ ისე პროფესიუ- 

ლად იმუშავა: პოლიციელმა ხელი, რომელშიც დატენილი 

პისტოლეტი ეჭირა, ერთ-ერთ ახალგაზრდას მხარში ჩაარტყა, 
შედეგად გავარდა ბრმა ტყვია, რომელმაც მეორე ახალ- 
გაზრდა იმსხვერპლა. სამართალდამცავები შემდეგაც არაპ- 
როფესიულად მოიქცნენ, ვინაიდან ყველაფერი ცუდად გაა- 
ფორმეს, შეეცადნენ ახლადშექმნილი პოლიციის ღირსება 
რომ არ შელახულიყო, საქმე „შეელამაზებინათ". პოლიციე- 
ლები ჯერ ძალიან გამოუცდელები იყვნენ. რამდენიმე წლის 
შემდეგ ბუტა რობაქიძის სახელი ისევ ამოტივტივდა - ასე ერ- 

ქვა იმ ახალგაზრდა ბიჭს, რომელიც იქ დაიღუპა. ისიც წამე- 
ბულის ხატად იქცა, მის სახელს იყენებენ პოლიციის მხრი- 
დან უკანონო აგრესიის მხილებისთვის. ამ საქმესთან მიმარ- 
თებაში ოპოზიციამ ეფექტურად გამოიყენა ძველი ჩეკის- 
ტური მეთოდი, როდესაც კერძო შემთხვევებს სისტემურ 

დანაშაულად ასაღებდნენ. 
როდესაც რაღაც მსგავსს ოდესაში ან სულაც მთელ უკ- 

რაინაში ვხედავდი, ძალიან მწვავე რეაქცია მქონდა. რაღაც 
დროის შემდეგ, ყველაფერიეს გამოყენებული იქნება და ახა- 
ლი პოლიციის წინააღმდეგ ამუშავდება. ასეთ შემთვევებზე 
არ შეიძლება თვალის დახუჭვა, გამოძიებამ ყველაფერი 
გულდასმით უნდა შეამოწმოს, ბოლომდე გაარკვიოს. წლე- 
ბის შემდეგ, შეუძლებელი იქნება რაიმეს დამტკიცება. 

შინაგან საქმეთა სამინისტროს ხელმძღვანელობა მთლი- 
ანად შევცვალეთ. რა თქმა უნდა, გარკვეულ კომპრომისებ- 
საც თავი ვერ ავარიდეთ, ძველ კადრებშიც ხომ არიან გამოც- 

დილი პროფესიონალები. თუკი ისინი ძალიან ოდიოზურები 
არ იყვნენ, მათ ვტოვებდით. ახალი ხელფასებისა და ახალი 
მიდგომების პირობებში ძველი პოლიციის ამ ნაწილმა თავი 
ძალიან კარგად წარმოაჩინა. შინაგან საქმეთა სამინისტროს 
შემადგენლობის დაახლოებით მეათედი „ძველი კადრები- 
დან" იყო. მაგალითად, გია ლორთქიფანიძე - კონტრტერო- 
რისტული დეპარტამენტის სუპერპროფესიონალი ხელმძღ- 
ვანელი. საქართველოში არავის შეეძლო დაეძრახა ის იმის 
გამო, რომ ჩვენი ხელისუფლების დროს რაიმე საერთო ჰქონ- 
და კორუფციასთან. როდესაც მეუბნებოდნენ, რომ ყველა 
ძველი ოპერი კინწისკვრითაა გასაგდები, მე ამას არ ვეთან- 
ხმებოდი. და მართალიც გამოვდექი. 

კანტორა, რომელიც ჩვენ სუკი-დან დაგვრჩა, დავხურეთ, 
ვინაიდან გვესმოდა, რომ ეს ხალხი არაფრის გამკეთებელი 
არ იყო. მათი საქმიანობა მხოლოდ ინფორმაციის შეგროვება 
იყო. როდესაც პროფესიონალები მოვიყვანე და ისინი ძველ 

კადრებს გაესაუბრნენ, ნათელი გახდა, რომ „ინფორმაცია“თი- 
თიდან იყო გამოწოვილი, სრულად ამოღებული იყო ინტერ- 
ნეტიდან. მთელი ანალიტიკა „თეთრი ძაფით“ იყო შეკერილი. 

თუ საბჭოთა დროს მილიცია რეალურ დამნაშავეებს ეძებდა, 
სუკი ყველაფერს იგონებდა. მე სასაზღვრო ჯარებში ვმსახუ- 

რობდი, მათ კი მეთოდები ისეთივე აქვთ, როგორიც სუკ-ში. 
ჩვენ ყველას წაგვიკითხავს წიგნები საზღვრის დამრღვევებ- 
ზე. სინამდვილეში საქმე ასე იყო: ვიღაც ბომჟს დავაკავებ- 
დით, ვეტყოდით, რომ თუ საკნიდან თავის დაღწევა უნდოდა, 
უნდა დაეწერა, რომ საზღვარს უკანონოდ კვეთდა.ის წერდა, 
მას აღრიცხვაზე აყენებდნენ და უშვებდნენ. ასე იჭერდნენ 
საბჭოთა მესაზღვრეები საზღვრის დამრღვევებს. 

თითქმის ყველა, ვინც საბჭოთა სუკ-ში მუშაობდა, ჩვენ 
სამსახურიდან გავათავისუფლეთ. საქართველოს ახალ კონ- 
ტრდაზვერვაში მოვიდნენ ახალგაზრდა ბიჭები, რომლებიც 
კარგად ერკვეოდნენ თანამედროვე მოწყობილობებში, სპეც- 
მოსმენებში, მთავარი კი ის იყო, რომ გონიერები იყენენ. რა 
თქმა უნდა, ისინიც უშვებდნენ შეცდომებს, ხანდახან უფლე- 
ბამოსილებებსაც აჭარბებდნენ. მაგრამ ისინი პატრიოტები 
იყვნენ და როდესაც საქართველოს ბევრი სერიოზული საფ- 
რთხე ემუქრებოდა, მათ კარგად უმკლავდებოდნენ. 

2010 წლის შემოდგომაზე, რუსეთმა ჩვენ წინააღმდეგ ნამ- 
დვილი ტერორისტული კამპანია მოაწყო: აფხაზეთიდან შე- 
მოგზავნილი სადაზვერვო სამსახურის აგენტები აფეთქებ- 
დნენ ხიდებს, რკინიგზის სადგურებს, პარტიების ოფისებს. 

ჩვენმა სპეცსამსახურებმა ამ საფრთხის სრული ლოკალიზე- 
ბა მოახდინეს. ეს არც ისე ადვილი იყო, ვინაიდან რუსები ამა- 
ზე უამრავ ფულს ხარჯავდნენ. 

ჩვენმა სპეცსამსახურებმა ჩაატარეს ბევრი საინტერესო 
ოპერაცია. მათ, მაგალითად, დააკავეს რუსი პოლკოვნიკი, 
რომელმაც ორგანიზება გაუკეთა საპოლიციო უბნის აფეთქე- 
ბას. მათი კარგი მუშაობის დასტურია ოპერაცია - „ენვერი“, 
2010 წელს, როდესაც რუსეთის სადაზვერვო სამსახურის მთე- 
ლი აგენტურული ქსელი აღმოვაჩინეთ. რუსეთის დაზვერვას 
ძალიან გაუჭირდა საქართველოს შიგნით მუშაობა. 

მოსკოვის პროვოკატორები და აგენტები შემდგომში სხვა- 
დასხვა პარტიას შეერწყნენ. პოლიტიკის მეშვეობით მუშაობა 
ყოველთვის უფრო ადვილია, მით უმეტეს, რომ მათ ჰქონდათ 

საერთო ამოცანები უფროსი თაობის ადამიანებთან, რომლე- 
ბიც ჩვენი რეფორმების წინააღმდეგ გამოდიოდნენ. პოლიცი- 

ას შეზღუდვები ჰქონდა დაწესებული პოლიტიკური პარტიე- 
ბის წინააღმდეგ მუშაობაში. თავის დროზე, ჩვენ გავასაჯარო- 
ვეთ ბურჯანაძის შვილთან საუბრის ჩანაწერი, სადაც მსჯე- 
ლობდნენ იმაზე, როგორ შემოეყვანათ საქართველოშისპეც- 
ნაზი და მოეწყოთ გადატრიალება. ძნელია, ასეთი გეგმების- 
თვის პოლიტიკური კვალიფიკაციის მინიჭება. 

ხელისუფლებაში „ოცნების“ მოსვლის შემდეგ ბევრი პროფე- 
სიონალი ციხეში ჩჩასვეს,კონტრდაზვერვადაანგრიეს,რუსეთის 
ნამდვილი აგენტები გაათავისუფლეს, როგორც პოლიტპატიმ- 
რები. ბევრი მათგანი მომენტალურად მოსკოვში გაემგზავრა. 

უნდოდათ კოჭოიას - 2010 წლის შემოდგომაზე ტერაქტე- 
ბის სერიის მთავარი ორგანიზატორის - გამოშვებაც. ის პირ- 
ველი იყო იმ ადამიანთა სიაში, რომელთა გათავისუფლება- 
საც „ოცნება“ აპირებდა. როდესაც ეს სია წავიკითხე, თვა- 
ლებს არ დავუჯერე: ტერორისტი შეყვანილი იყო პოლიტპა- 
ტიმართა სიაში და ის უნდა გაეთავისუფლებინათ. პარლა- 
მენტში, ხმის მიცემამდე, ის სიიდან ამოაგდეს - ჩაერივნენ 
ამერიკელები, ვინაიდან ერთ-ერთი ბომბი მან ამერიკის სა- 
ელჩოს ტერიტორიაზე ააფეთქა. სწორედ მაშინ გამოუშვა 
ახალმა ხელისუფლებამ ჩვენ მიერ დაპატიმრებული, ლაფან- 
ყურში პროვოკაციის მოწყობისა და ჩვენი ორი ოფიცრის და- 
ღუპისათვის პასუხისმგებელი ახმეტ ჩატაევი. 2016 წელს მან 
ტერაქტი მოაწყო სტამბულის აეროპორტში. მოგვიანებით ის 
თბილისში აღმოაჩინეს ამერიკელებმა და აიძულეს ქართუ- 
ლი სპეცსამსახურები, რომელთა მფარველობის ქვეშაც ის 
საქართველოში იმალებოდა, მისი აყვანა, რომლის დროსაც 
მოხდა მისი ლიკვიდაცია. 

საპროკურორო კადრებიც მთლიანად განვაახლეთ. პრო- 
კურატურის ახალმა ხელმძღვანელობამ მუშაობა ორი სწო- 
რი სიახლის დანერგვით დაიწყო. 

პირველ რიგში მათ გააფორმეს საპროცესო შეთანხმებე- 
ბი წვრილ-წვრილ ბაცაცებთან და მათ თავისუფლება შესთა- 
ვაზეს იმის სანაცვლოდ, რომ ისინი გამოძიებას გაიყვანდნენ 
მთავარ კორუფციონერებზე. საუბარი, ფაქტობრივად, ამ- 
ნისტიას ეხებოდა. სხვათა შორის, არ იქნებოდა ურიგო უკ- 

რაინაშიც იგივე გაეკეთებინათ. თუკი „ჯიბის ქურდები“ შეძ- 
ლებენ პასუხისმგებლობის თავიდან აცილებას, ისინი იმ წუ- 
თსავე „ჩაუშვებდნენ“ კორუფციის სათავეში მდგომებს. 

მეორე ის იყო, რომ ახალმა პროკურატურამ დაიწყო სა- 
ხელმწიფოსთვის ფულის დაბრუნება, რომელიც ძველმა კო- 

რუფციონერებმა ჩაიჯიბეს. პირველ რიგში, ეს ეხებოდა ძვე- 
ლი ხელისუფლების წარმომადგენლებს, რომელთა შესახებ 

ყველამ იცოდა, რომ ისინი ძალიან მდიდრები იყვნენ. მათ– 
თან საუბარი ხანმოკლე იყო: დააბრუნე ფული და, სადაც 
გინდა, იქ წადი. ევროსაბჭო პროტესტს გამოთქვამდა ამგ- 
ვარი პრაქტიკის წინააღმდეგ, მაგრამ ეს ძალიან დაეხმარა 
სახელმწიფოს. მაგალითად, შევარდნაძის დროს ჩვენ გვყავ- 
და რკინიგზის მეგაკორუმპირებული ხელმძღვანელი - ჩხა- 
იძე. ის მეფესავით ცხოვრობდა. რევოლუციის შემდეგ აჭა- 
რაში გაიქცა, ვითომდა, ბათუმის საავადმყოფოში გამოკვ- 
ლევების ჩასატარებლად. ეს ჯერ კიდევ მანამდე იყო, სანამ 
დასრულდებოდა აჭარის ცალკე სამთავროდ ყოფნა. მაშინ 
მინისტრმა ბარამიძემ ვერტმფრენში სპეცნაზი ჩასვა და მის 
ჩამოსაყვანად გადაფრინდა. ვერტმფრენი საავადმყოფოს 
ეზოში დაჯდა, ყველას თვალწინ, კორუფციონერი პალატი- 
დან გამოიყვანეს, ვერტმფრენში რამდენიმე სპეცრაზმელი 
ჩასვეს და გამოფრინდნენ. გზად მათ ავტომატის ჯერი და- 
უშინეს, მაგრამ ყველაფერი სასიკეთოდ დამთავრდა. ჩხაი- 
ძე ჩამოიყვანეს და ჩასვეს. მან ეგრევე მორიგებაზე დაიწყო 
ლაპარაკი და იმდენი ფული შემოგგთავაზა, რომ ამ თანხით 
შევძელით დაგვეკვეთა უკრაინისთვის რკინიგზის რამდენი- 
მე შემადგენლობა. უკრაინაში მე თავად ჩავიბარე ეს სამგ- 
ზავრო ვაგონები. მთელმა საქართველომ იცის ამბავი იმა- 
ზე, თუ როგორ მოიტანა ჩხაიძემ ნაღდი ფული სატვირთო 

მანქანით. 

საქართველოში ძალიან ცუდი გზები იყო, ვინაიდან იქაც 
ისეთივე მაფია იყო, როგორიც უკრაინაშია. თბილისის შე- 
მოსასვლელში იყო ერთი ადგილი, რომელსაც „სიდედრის 
ენა" ერქვა. იქ უამრავი ავარია ხდებოდა. შევარდნაძის 
დროინდელი საგზაო დეპარტამენტის ხელმძღვანელი ბო- 
რის სარალიძეც დააპატიმრეს, მან კი იმდენი ფული მოგვ- 
ცა, რომ აეროპორტამდე მიმავალი გზა გავარემონტეთ. მა- 
ნამდე, აეროპორტამდე უზარმაზარ ორმოებზე გვიხდებო- 

და გავლა. 
ენერგეტიკის ოდიოზურმა ექს-მინისტრმა, მირცხულავამ, 

უარი თქვა შეთანხმებაზე. იმ დროს ძალიან ბევრი ფული 
კეთდებოდა ელექტროენერგიის ტრანზიტზე რუსეთიდან 
თურქეთში. საქართველო უფულოდ იჯდა, ხოლო რუსეთის 

ენერგეტიკისა და ელექტრიფიკაციის სააქციო საზოგადოე- 

ბა აწარმოებდა ენერგიას, რომლის აღრიცხვა არსად არხდე- 

ბოდა. რუსეთიდან მომდინარე ნაკადები თურქეთში აფხაზე- 
თის გავლით აღწევდა. ისეთივე სიტუაციაა, როგორიც დღეს 

დონბასში: შეიძლება ბეგრი ფული იშოვო და ვერავინ ვერა- 
ფერს გიპოვის. ჩუბაისიც, ეტყობა, ჩვენს მირცხულავასთან 
ერთად, კარგ ფულს აკეთებდა. როდესაც ჩვენ ის დავაპატიმ- 
რეთ, ჩუბაისი ჩამოფრინდა. უმალ ანგარიში წარვუდგინეთ - 

20 მილიონი დოლარი. პირველ შეხვედრაზე ჩუბაისმა მითხ- 

რა, რომ ყველაფერს გაარკვევდა, შემდეგ კი, გადმოგვცა, 
რომ მირცხულავა მზადაა გადაიხადოს რვა მილიონი დოლა- 
რი. ვუპასუხე, რომ ეს სერიოზული არ არის და რომ ვაჭრო- 
ბა აქ უადგილოა. „გადაიხადოს რვა მილიონი, თქვენ კი, გან- 

სხვავება დაამატეთ“ - ვუთხარი ჩუბაისს. მან ჩათვალა, რომ 
ძალიან თავხედი ვიყავი და წავიდა. შემდეგ, ის ყველას უყვე- 
ბოდა იმაზე, რომ ჩემთან მოლაპარაკება შეუძლებელი იყო. 
ამასთან, ის რატომღაც ჩემ რუსოფობიაშია დარწმუნებული. 
ჩემს ოდესელ მოადგილეს, მარიამ გაიდარს მან პირდაპირ 
უთხრა, რომ არ ურჩევდა ჩემთან მუშაობას, იმიტომ რომ მე 

„პათოლოგიური რუსთმოძულე“ ვარ, მე კი დავრწმუნდი, 

რომ ეს, ლიბერალური იმპერიის კონცეფციის ავტორი, სუ- 
ლაც არ იყო იმის წინააღმდეგი, რომ ფული სახელმწიფო კკონ- 
ტრაქტებისა და სხვადასხვა ჩრდილოვანი სქემების ხარჯზე 
ეშოვა, უფრო გასაგებად რომ ვთქვა, უბრალოდ მოეპარა. 
მირცხულავა ციხეში დარჩა. ცოტა მოგვიანებით, ის პატრი- 
არქის დაჟინებული თხოვნით გავათავისუფლეთ. 

მოგვიანებით ჩვენ ამოვავსეთ ხვრელები ქართულ კანონ- 
მდებლობაში და „შავი" ელექტროენერგია თეთრ ექსპორტად 

და ტრანზიტად იქცა. საქმე ის კი არაა, გვჭირდება ეს ტრან- 
ზიტი თუ არა, არამედ მთავარი ისაა, რომ არასრულყოფილი 
კანონმდებლობის გამო, ამ სფეროში ფულის გამომუშავება 
შეუძლებელი იყო, მხოლოდ უნდა მოგეპარა. როგორც კი 
ყველაფრის გათვალიწინება დავიწყეთ, ადამიანებმა დაიწყეს 
სერიოზული ფულის ჩადება ელექტროენერგეტიკაში. საქარ- 
თველო ერთ წელიწადზე ნაკლებ დროში გავანათეთ. მანამ- 
დე კი მარაოსებური გათიშვები ხდებოდა, ელექტროენერგია 
დღე-ღამეში სამი-ოთხი საათით მიეწოდებოდა მოსახლეო- 
ბას. 

ძველი საპროკურორო კადრების ნაწილი ჩვენ შევინარჩუ- 
ნეთ და ეს შეცდომა იყო. საჭირო იყო ყველას შეცვლა. 2012 
წლის შემდეგ ახალმა ხელისუფლებამ ისინი ჩვენ წინააღმ- 
დეგ გამოიყენა. 

პირველ რიგში, უკრაინაში უნდა შეივსოს ბიუჯეტი. არ 
არის ფული, არ არის ხელფასები. საშინელი უკრაინული 
ოფისები საქათმეებს მაგონებს. ისინი ძალიან წააგავს იმათ, 
რომელშიც ქართველი მოსამართლეები ისხდნენ. როდესაც 
ძველ შენობას არემონტებენ, იქ, გარკვეული დროის შემდეგ, 
ძველი სული ბრუნდება. საჭიროა, სასწრაფოდ ახალი შენო- 
ბების აგება. ადამიანებს მუშაობისთვის ნორმალური პირო- 
ბები უნდა შევუქმნათ. ეს არა მხოლოდ ხელფასებს გულის- 
ხმობს, არამედ საცხოვრებელბინებსაც, კვებას ლამაზ სასა- 
დილოებში. ასეთი პირობები უნდა შევუქმნათ ყველა პოლი- 
ციელს და არა მხოლოდ პატრულს. ახლახანს პატრულს 
ვხვდებოდით და შევიტყვეთ, რომ მათ არ ჰყოფნით ფორმე- 
ბი და კიდევ ბევრი რამ. კარგი მუშაობისთვის კი სტიმულია 
საჭირო. მათგან გმირები უნდა შევქმნათ! 

კიევში ყველა პოლიტიკური ინტრიგებითაა დაკავებული. 
მათ არ ადარდებთ პოლიციელები და მათი პრობლემები. 

უკრაინას იმაზე ნაკლები პოლიციელი სჭირდება, ვიდრე 

დღეს ჰყავს, მაგრამ პოლიციაში მუშაობა კარგად უნდა 
ნაზღაურდებოდეს. ეს უმთავრესია. ფული შტატების შემცი- 
რების ხარჯზე უნდა ვიშოვოთ. მაგრამ ახლა ისეთი დებილუ- 
რი ბიუროკრატიული სისტემა გვაქვს, რომ თუ შენ თანამ- 
შრომელთა ნაწილს ამცირებ, დაზოგილ ფულს გართმევენ. 

აუცილებელია, ყველგან სათვალთვალო კამერების დაყე- 
ნება. ეს შეცვლის სიტუაციას კანონდარღვევების კუთხით. 
კამერების წყალობით, რომელსაც ჩვენ ყოველ შესახვევში 
ვაყენებდით, საქართველოში საგრძნობლად შემცირდა და- 
ნაშაული. მნიშვნელოვანია ისიც, რომ საქართველოში პრაქ- 
ტიკულად აღარ დარჩა გაუნათებელი ქუჩები. უკრაინაში სა- 
ქალაქო ხელისუფლება თავად ამას არ გააკეთებს ცენტრა- 
ლური ხელისუფლების მკაცრი ნების გარეშე. 

საქართველოში ჩვენ შევქმენით საპოლიციო ზარების 
მსოფლიოში საუკეთესო სისტემა. უკრაინაში ის ერთ-ერთი 
ყველაზე ცუდია. ან, დავუშვათ, უკრაინაში პატრულს აქვს 
პლანშეტი, მაგრამ იქ არ არის ატვირთული მანქანების ნომ- 
რების შემცველი ცენტრალიზებული ინფორმაცია. და თუ 
პატრული ოდესაში გააჩერებს მანქანას ნიკოლაევიდან, მას- 
ზე მონაცემები არ ექნება. არ ექნება იმიტომ, რომ სახელმ- 
წიფო საგზაო ინსპექციის რაიონთაშორის სარეგისტრაციო 
განყოფილებაში ფულს აკეთებენ. ჩემი თვალით მინახავს, 

თუ უჟგოროდის მცხოვრებლებს როგორ უნდოდათ ნომრის 
მიღება ოდესაში, მაგრამ მათ უთხრეს: უკან გაემგზავრეთ, 
ოდესაში ინფორმაცია თქვენი მანქანის შესახებ არ არის. ეს 

აბსოლუტურად შეგნებულად კეთდება. 
ხატია დეკანოიძის გამოჩენამ აბსოლუტურად არაფერი 

შეცვალა. მას არავის მოხსნა ან დანიშვნა არ შეუძლია. თით- 
ქოს დიასახლისი იყოს. ხატია ძალიან განაწყენებულია, იმი- 
ტომ რომ, რეალურად, ძალიან ხშირად მისი მოსაზრების სა- 
წინააღმდეგოდ კეთდება ყველაფერი და მას არაფრის შეცვ- 
ლა არ შეუძლია. თავიდან ეგონა, რომ ზრდასრულმა მამაკა- 
ცებმა უკეთ იციან - ის ბევრჯერ შეხვდა პრეზიდენტს, მაგ- 
რამ რაღაც დროის შემდეგ მიხვდა, რომ მათ ეს ნაკლებად 
ადარდებთ. მას გასაქანს არ აძლევენ. 

თუ არ წავალთ ქმედით ღონისძიებებზე რეფორმების გა- 
სატარებლად, ახალი უკრაინული პოლიცია მთლიანად გა- 
კოტრებული აღმოჩნდება და შემდეგ მისი აღდგენა ძალიან 
ძნელი იქნება. და თუ პოლიცია გაკოტრდება, მაშინ გაკოტ- 
რდება უკრაინის მთელი დღევანდელი მთავრობა. დანაშაუ- 
ლი მკვეთრად გაიზარდა და ამასაც, რა თქმა უნდა, გააჩნია 
თავისი სოციალური საფუძველი - ადამიანების ფრონტიდან 
დაბრუნება. მაგრამ, არსებობს სუბიექტური მიზეზიც: პო- 
ლიცია ვერ უმკლავდება ამ ტალღას, ვინაიდან პოლიციელე- 
ბის უმრავლესობა მოტივირებული არ არის. ბევრი მათგანი 
საფუძვლიანად გაათავისუფლეს. კიევში სხედან ადამიანე- 
ბი, რომლებმაც არაფერი იციან რეალური ადგილობრივი 
პრობლემების შესახებ. ადრე რაღაც კონტროლიმაინც იყო, 
ახლა კი, ყველაფერი თავის ნებაზეა მიშვებული. 

ქალაქები და ხალხი 

ამქვეყნად ყველაზე მეტად შენება მიყვარს. 
საქართველო საკმაოდ პატრიარქალური ქვეყანაა. მისი 

ტრადიციულობა რაღაცით ხელს უშლის ევროპისკენ სვლას. 
მაგრამ ეს მალე შეიცვლება. ახალგაზრდობა ცხოვრობს მო- 
მავლით და არა წარსულით. ოდესაში, როგორც ვნახე, საკ- 
მაოდ საბჭოური ახალგაზრდობაა, საქართველოში კი - არა. 

უდავოა, რომ არსებობს ტრადიციები, რომლებიც ტურის- 
ტებს იზიდავს. ადამიანები მიხვდნენ, რომ ტრადიციებით შე- 

      
პარლამენტის ახალი შენობა. ქუთაისი, 2012 წელი 

იძლება ფულის შოვნა. ჩვენ აღვადგინეთ დაახლოებით 500 
ეკლესია და, პრაქტიკულად, ყველა სინაგოგა და მეჩეთი. მა- 
გალითად, ახალციხეში რესტავრაცია ჩავუტარეთ ძველ 
თურქულ ციხესიმაგრეს, მასში კი განთავსებულია ქრისტი- 
ანული ტაძრები და მეჩეთი. ახლა ისინი ულამაზესად გამო- 
იყურებიან, ქალაქი დიდ ტურისტულ ცენტრად იქცა. მსგავ- 
სი ისტორია აქვს მეთექვსმეტე საუკუნის ციხესიმაგრეს 
გრემში. მისი აღდგენის შემდეგ ჩვენ ავაშენეთ რესტორანი, 

ღვინის მაღაზია და ყველაფერი ბერებს გადავეცით, რომ მათ 
ტურისტები მოიზიდონ. იგივე გავაკეთეთ ალავერდში და 

ბევრ სხვა ადგილას, სადაც რესტავრირებული ეკლესიები 

ტურისტული ცენტრების გულად იქცა. სიღნაღის მეოთხე სა- 
უკუნის ეკლესიის ირგვლივ მოვაწყვეთ სავაჭრო წერტები და 

მთელი ქალაქი ტურისტულ ცენტრად ვაქციეთ. 
როდესაც ტურისტული ინდუსტრიის განვითარება და- 

ვიწყეთ, ბევრს არ სჯეროდა, რომ ეს ბიზნესი შეიძლება მომ- 
გებიანი ყოფილიყო. ეს ახლა მიდის ახალგაზრდობა სიამოვ- 
ნებით ტურიზმის ფაკულტეტებზე. მოთხოვნადი გახდნენ 
ხალხური რეწვის სპეციალისტებიც. მაშინ კი, სპეციალისტე- 

ბის მოსამზადებელი ცენტრი არ არსებობდა. ძველი პროფ- 
ტექნიკუმებისთვის ეს საინტერესო არ იყო, ამიტომ კოლე- 

ჯების შექმნა გვიწევდა. 
უკრაინას კოლოსალური ტურისტული პოტენციალი აქვს, 

რომელსაც არ ავითარებდნენ. ეს შიდა ტურიზმსაც ეხება. 
ადამიანები არ იცნობენ თავის ქვეყანას. მხოლოდ ლვოვის 
გაკეთება შეძლეს მოდურ ქალაქად. ნაწილობრივ ეს სადო- 
ვოის დამსახურებაცაა. ძალიან საინტერესო ქალაქია ჩერ- 
ნოვცები, მაგრამ მას ძალიან სუსტი მერი ჰყავს და ისინი სა- 
ერთოდ არ იყენებენ საკუთარ პოტენციალს. 

მე თავად ვეწეოდი ღირსშესანიშნაობების რეკლამირებას, 
ბევრ რამეს ვიღებდით კამერაზე. ერთხელ, სრულიად შემთხ- 

ვევით შევიტყე მარტვილის ულამაზესი კანიონის შესახებ. ჰე- 
სის პლატინა რომ გავხსნათ, იქ კლდეებში მოჩანს დინოზავ- 

რების ძვლები. მე ვთხოვე გაეხსნათ პლატინა, ძალიან მაინ- 
ტერესებდა. სანახაობა სრულიად გამაოგნებელი იყო: გამჭ- 
ვირვალე მწვანე წყალი, ძალიან ლამაზი თეთრ-ვარდისფერი 
კლდეები. კანიონი ბაიდარით გადავიარე. ყველაფერი კამე- 
რით გადავიღე. ჩვენ ჰესი დავხურეთ და იქ რამდენიმე საჯა- 
რო ღონისძიება ჩავატარეთ. ახლა ეს სუპერტურია, რომელ- 
საც წელიწადში ასი ათასობით ტურისტი სტუმრობს. 

მეორე კანიონზე შევთავაზე მოგვეწყო „ბანჯი ჯამპინგი“ - ეს 
ხომ სუპერპოპულარულია. კიდევ ერთი ადგილობრივი ბრენდია 
- თხილამურებით სრიალი ზაფხულში, სვანეთის მყინვარებზე. 

საქართველოში ჩამოვიყვანე ცნობილი იტალიელი მოთხი- 
ლამურე ალბერტო ტომბა. ჩვენ თხილამურებით ვისრიალეთ, 
შემდეგ ორსაათ-ნახევარში მანქანით ზღვაზე ჩავედით. ყვე- 
ლაფერი ეს პრესამ გააშუქა. ასეთი რაღაცები ძალიან კარ- 
გად მუშაობს. 

აგვისტოში თხილამურებზე სრიალი დიდ ჩემპიონ - 
ალბერტო ტომბასთან ერთად 

2010 წელი 

სამი დღე დავატარებდი მანქანით ქვეყნის სხვადასხვა მი- 
მართულებით მონაკოს პრინცსს - ალბერტს. ამ მოგზაურო- 
ბასთან ერთი ტრაგიკომიკური ისტორიაა დაკავშირებული. 
სვანეთიდან ბათუმისკენ რომ მივემართებოდით, ევროპის 
ყველაზე მაღალმთიან სოფელს - უშგულს გადავუფრინეთ. 
ის მერვე საუკუნეშია დაარსებული და შესაბამისადაცაა 
„მოწყობილი“ - ელექტროენერგიაც კი არ არის, თუმცა ად- 
გილობრივები სიამოვნებით იღებენ ტურისტებს. „რა საინ- 
ტერესო სოფელია, - მეუბნება ალბერტი - მოდი დავეშვათ“ 

ვერტმფრენში მე, იგი და მისი თანაშემწე ვსხედვართ. თანმ- 
ხლებ ვერტმფრენთან კავშირი არ გვაქვს. ვჯდებით უშგულ- 
ში, უმალ გარშემო ადგილობრივები გვეხვევიან. მე მიცნეს, 
მაგრამ მონაკოს პრინცზე არაფერი ჰქონდათ გაგონილი. 
ჩვენ მუზეუმში წაგვიყვანეს, რომელიც სოფლის ბოლოში 
მდებარეობდა. სრულიად უნიკალური მუზეუმია, სადაც ინა- 
ხება ჩვ. წელთაღრიცხვის პირველი საუკუნის რომაული არ- 
ტეფაქტები, შუასაუკუნეების უნიკალური ხატები. მივდი- 
ვართ სოფლის ვიწრო შუკებში და გზად მერვე-მეცხრე საუ- 
კუნეების კოშკები გვხვდება. ზოგიერთ ჭიშკართან გვაჩერე- 
ბენ და რახით -ადგილიბრივი არყით - გვიმასპინძლდებიან. 
მაგრად გახურებულებმა, თითქმის მივაღწიეთ მუზეუმამდე. 
თითქოს, ყველაფერი კარგადაა, ირგვლივ კეთილგანწყობი- 

ლი ხალხია, მაგრამ უცბად, საიდანღაც გზაზე უზარმაზარი 
ნაგაზი გამოხტა, რომელსაც ჩვენ მიმართ კეთილგანწყობა 
ნამდვილად არ ეტყობოდა. ჩვენთან ერთად პილოტიც იყო, 

დაღესტნელი - შამილი. გავიფიქრე, აი, ახლა შამილი უჩვე- 
ნებს სეირს ამ ნაგაზს-მეთქი. მაგრამ, ნურას უკაცრავად, 
ძაღლმა ის გვერდზე გაწია და პირდაპირ ალბერტზე წავიდა. 
მონაკოს პრინცი - ალბერტი, საშუალო სიმაღლისაა, ნაგაზი 
მას პირდაპირ თვალებში უყურებს და სახეში აორთქლებს. 
პირიდან დუჟი ჩამოდის, უზარმაზარი ეშვები აქვს და მზა- 

დაა ყველა დაგვგლიჯოს. პირველ რიგში კი, მონაკოს მთავა- 

რი აინტერესებს. ნაგაზის კუდს იმედით შევხედე - იქნებ აქი- 
ცინებს. მსგავსი არაფერი. კუდი დაჭიმული აქვს. ადგილობ- 
რივები აშკარად დაიბნენ. ვეკითხები: „ეს ნაგაზი იკბინება?“ 

„ჩვენ - მპასუხობენ - ხანდახან გვკბენს, მაგრამ ტურისტებს, 
ჩვეულებრივ, არ ერჩის." ისევ ვეკითხები: „მერე, ამის იმედად 
ვიყოთ?" სამარისებური სიჩუმე ჩამოწვა. ამ ამბამდე რამდე- 
ნიმე კვირით ადრე ალბერტმა ცოლი შეირთო. მისი ქორწილი 
მსოფლიოსენსაციად იქცა. ვდგავარ და თვალწინ მიდგას ევ- 
როპული გაზეთების საშინელი სათაურები: „მონაკოს მთავა- 

რი - ალბერტი ძაღლის თავდასხმის შედეგად გარდაიცვალა“, 
ან (შედარებით მსუბუქი ვერსია) –– „ძაღლისგან დაგლეჯი- 

ლი ალბერტი საავადმყოფოში წევს, მიმდინარეობს მისი ევა- 
კუაცია მონაკოში" ერთი სიტყვით, მთელი ჩემი მცდელობე- 

ბი საქართველოს პოპულარიზაციის კუთხით წყალში მეყრე- 
ბა. ყველა დაიბნა, როგორც გაირკვა, ალბერტის გარდა, რო- 
მელმაც გააქანა და ნაგაზს მთელი ძალით მუშტი ცხირში 
უთავაზა, თან ეუბნება: „ეი, დოგი, ავ-ავ“. ძაღლი ასეთი თავ- 
ხედობისგან გაშტერდა და სწრაფად გაიძურწა. 

საქართველო პატარა ქვეყანაა, მაგრამ ჩვენ მას რიგიანად 
არ ვიცნობთ. ქართველები არა თუ სხვა რეგიონებში, მეზო- 
ბელ სოფლებშიაც კი არ დადიოდნენ სტუმრად. თითოეულ 
ქართულ რეგიონზე ჩვენ გადავიღეთ სატელევიზიო კლიპე- 
ბი და შემდეგ ფულს ვიხდიდით, რომ ისინი ყველა ტელეარ- 

ხზე გაგვეშვა. ამ კლიპებში ჩვენი საუკეთესო მომღერლები 
მღეროდნენ, ყველა სიმღერა ჰიტი გახდა. 

საუკეთესო ტურისტულ ადგილებში შევქმენით საბავშვო 
და ახალგაზრდული პატრიოტთა ბანაკები, სადაც, ყოველ 
წელს, ხელმოკლე ოჯახებიდან გამოსულ, 20 000 ბავშვს ვაგ- 
ზავნიდით. იდეა იმაში მდგომარეობდა, რომ სახლში დაბრუ- 
ნებულებს მათ ყველასთვის მოეყოლათ ნანახის შესახებ. ისი- 

ნი სტალაქტიდებიან და სტალაქმიტებიან, ფანტასტიკური 

სილამაზის გამოქვაბულებში დამყავდა, მათ სტუმრად იწ- 
ვევდნენ ბათუმის ყველაზე ფეშენებელური სასტუმროები. 

ჩვენ გამუდმებით რაღაცას ვაშენებდით. 
უკრაინელებს სულ ვეკითხები: „რატომ არ უნდა დავიწყოთ 

მშენებლობა ზმეინის კუნძულზე? საქართველოს რომ ასეთი 
ლამაზი კუნძული ჰქონოდა, მას ერთ წელიწადში სამოთხედ 
ვაქცევდით. რატომ არ უნდა განვავითაროთ იქ ტურიზმი?“ 
ყველა მეთანხმება, მაგრამ არაფერი არ კეთდება. 

ქვეყნის მასშტაბით ბევრი სიარულია საჭირო, რომ გაერ- 
კვე მის პოტენციალში. უნდა გადაიღო, რეკლამა გაუკეთო. მა- 
გალითად, ჩერნოვცებში, განსაკუთრებით ზაფხულის პერი- 

ოდში, შეიძლება მთავრობის სხდომის გამართვა, უნივერსიტე- 
ტის ფონზე. ეს უკრაინის რეკლამაც იქნება და ტურიზმისაც. 

საქართველოს რეკლამირება დავიწყეთ: თურქეთში, აზერ- 

ბაიჯანში, სომხეთში, უკრაინასა და რუსეთში. უკრაინაში, 

იანუკოვიჩის დროს, ტელევიზიით არაფრის თქმა არ შეიძლე- 

ბოდა ქართულ რეფორმებზე, ტურიზმზე კი - პრობლემა არ 
იყო. უკრაინის წამყვანი ტელეარხებით ჩვენი ძალიან ბევრი 
რეკლამა გადაიცემოდა. 

დიდი სარეკლამო დრო შევიძინეთ CMM-ზე. ამის შემდეგ, 
მათ ხუთი თუ ექვსი გადაცემა გააკეთეს, რომლებიც საქართ- 
ველოს ისტორიას, ტრადიციებსა და ღვინოს ეძღვნებოდა. 

პოპულარიზაციას ვუწევდით ჩვენს მითებს, მაგალითად, მითს 
ოქროს საწმისზე, არგონავტებზე, მედეასა და იასონზე. ითვ- 
ლება, რომ სწორედ დასავლეთ საქართველოს ტერიტორიაზე 
არსებობდა კოლხეთის სამეფო, რომლის ნაპირებსაც მოადგ- 
ნენ არგონავტები. ბათუმში მედეას ძეგლი დგას. ჩვენ გავა- 
ცოცხლეთ ინტერესი მითის მიმართ. ძეგლის გვერდით მუზე- 
უმი დავდგით. მის პირველ დარბაზში იყო ექსპოზიცია ოქროს 
საბადოებზე. ეს საერთოდ ცალკე ისტორიაა: ივანიშვილმა ეს 
ადგილი ააფეთქა, ვინაიდან მუზეუმი მის ბიზნესპარტნიორებს 

ხელს უშლიდა ოქროს მოპოვების სამუშაოების გაგრძელება- 
ში. ექსპონატები, მისი ბრძანებით, თბილისში გადმოიტანეს. 

ჩვენ ძალიან თანამედროვე მუზეუმი შევქმენით უძველე- 
სი ევროპელების ნასახლარზე, დმანისში, რომელიც თბილი- 
სიდან ნახევარი საათის სავალზეა მანქანით. 

როდესაც რუსეთმა ქართული ღვინის შეტანა აკრძალა, მე 

თავად დავკავდი მისი რეკლამირებით. შევიძინე პატარა, ორი 
ჰექტარი ვენახი, დედაქალაქიდან ახლოს, სადაც ჩვენთან ვი- 

   ” – 
საე ა ე 8-08-2- 72-22 

ამერიკელ კონგრესმენ - ჯონ მაკკეინთან, ლინდსი გრამთან 
და სხვა სენატორებთან ერთად ყურძენს ვწურავთ. 

ყვარელი, 2010 წელი 

  

ზიტით მყოფი ყველა უცხოელი პრეზიდენტი და პრემიერ-მი- 
ნისტრი მიმყავდა. მოლაპარაკებებიცა და პრესკონფერენ- 
ციებიც ვენახის ფონზე იმართებოდა, როდესაც სტუმრები 

წურავდნენ ყურძენს და აყენებდნენ ღვინოს. იდეა იმაში 
მდგომარეობდა, რომ ახალ ამბებში გასულ სიუჟეტში ქარ- 
თული ღვინის რეკლამირება მომხდარიყო. ადამიანები მუდ- 
მივად ამ ვენახს ხედავდნენ. საქართველოს ახალმა ხელი- 
სუფლებამ ის დააყადაღა. 

ძალიან კარგი იქნება, თუკი უკრაინული მთავრობა სა- 
კუთარი ქვეყნის რეკლამირებით დაკავდება. სამწუხაროდ, 
მას არ ესმის, თუ რამდენი რამ შეიძლება მოუტანოს მას ტუ- 
რიზმმა. ინერციით ითვლება, რომ მხოლოდ მეტალურგიუ- 
ლი და სოფლის მეურნეობის პროდუქციის გაყიდვაა შესაძ- 

ლებელი. 
ამ თემაზე ყველას ვესაუბრე - პრეზიდენტსაც და პრემიერ- 

მინისტრსაც. უბრალოდ, ქვეყანა უნდა გიყვარდეს, უნდა 
გესმოდეს, რომ მას პოტენციალი აქვს. 

#XMXX# 

ევროპელებმა ძალიან ცოტა რამ იციან უკრაინის შესახებ. 
საჭიროა, რომ ისინი ჩამოვიდნენ ჩერნოვცებში, მოინახუ- 

ლონ ლვოვი, ოდესა, დაისვენონ ზღვის სანაპიროზე. გერმა- 
ნელები, მაგალითად, დასასვენებლად ბულგარეთში მიემგ- 
ზავრებიან. ევროკავშირში ბულგარეთის მიღება ადვილი 
იყო, ის ხომ ევროპელებისთვის ოქროს ქვიშებთან ასოცირ- 
დება. უკრაინაში ოქროს ქვიშები გაცილებით უკეთესია, მაგ- 

რამ აქ არავინ ჩამოდის. ამის მიღწევა, ცალკე აღებული, მხო- 
ლოდ ოდესაში, სამწუხაროდ, შეუძლებელია. 

ოდესა-რენი-ს ტრასა ნამდვილად სტრატეგიული მნიშვნე- 
ლობისაა. როდესაც მისი მშენებლობა დასრულდება და მას- 
ზე გადაადგილება უფრო კომფორტული გახდება, ეს გამო- 
იწვევს საცობებს, ვინაიდან გზა, რომელიც აერთებს უკრაი- 
ნის სამხრეთს ევროკავშირთან, სხვა დონის უნდა იყოს. მალე 
ამუშავდება რუმინეთისკენ მიმავალი ბორანი, მაგრამ რუმი- 
ნელებს ხიდის აშენება სურთ. იმ დროისთვის, როდესაც ისი- 
ნიხიდის მშენებლობას დაიწყებენ, ჩვენ ავტობანის აგება უნ- 
და დავიწყოთ - რუმინეთში, უკრაინის საზღვრამდე, უკვე 
არის ავტობანი, რომელიც ევროკავეშირმა ააშენა. ავტობანი, 
დაახლოებით, სამასი მილიონი დოლარი დაგდება, ეს არც ისე 
ბევრია უკრაინისთვის. კიევი-ოდესა-ბუქარესტის ავტობან- 
ზე გაივლის მთელი ტრანზიტი - ჩრდილოურიც, ჩინურიცა და 
რომელიც გინდათ. და, როგორ გამოცოცხლდება სამხრეთ 
ბესარაბიის კურორტები, როდესაც ევროპელ ტურისტებს შე- 

ეძლებათ იქ ბუქარესტიდან მანქანით ჩასვლა. 
არა მარტო საავტომობილო გზების მოდერნიზაციაა საჭი- 

რო, არამედ რკინიგზისაც. უკრაინული რკინიგზა ძალიან ჩა- 
მორჩენილია. საქართველოში ჩვენ რკინიგზის აქციონირება 
მოვახდინეთ, გამოვუშვით ევროპულიააქციები და მის მოდერ- 
ნიზაციაში 300 მილიონი დოლარი ჩავდეთ. უკრაინას ეს ორ მი- 
ლიარდამდე დაუჯდება, მაგრამ ეს ამად ლირს, ეს ყველას ეს- 
მის, მაგრამ საჭიროა სერიოზული გადაწყვეტილებების მიღე- 

ბა და თანაც სწრაფად. ახლა კი, ქვეყანა დაპაუზებულია. 
უკრაინული რკინიგზის ახალ ხელმძღვანელობასთან ერ- 

თად ჩვენ განვიხილავთ სარკინიგზო მაგისტრალის აღდგენის 
საკითხებს, რომელიც 1999 წლამდე, პრედნესტროვიის გზის 

გავლით, მიდიოდა რუმინეთში. ის, უბრალოდ, ნაწილებად და- 
შალეს, რათა პრედნესტროვიის გავლით გაეშვათ კონტრაბან- 
დული ნაკადები. ამ გზის აღგენაზე დიდი-დიდი ერთი თვე წა- 
ვიდეს, თუმცა, აქამდე ყოველთვის იძებნებოდასაბაბი, ეს რომ 
არ გაკეთებულიყო. პრედნესტროვიელ მესაზღვრეებს იმ 
მოლდოველებისა და უკრაინელების სიები აქვთ, რომლებსაც 

მათი ტერიტორიის სატრანზიტოდ გამოყენების ნებას არ აძ- 
ლევენ. ჩვენ უზარმაზარ ფულს ვუხდით პრედნესტროვიეს და 
დამატებით ჩვენი დაშანტაჟების უფლებასაც ვაძლევთ. 

ტურიზმის თვალსაზრისით, ოდესის ოლქს თავისუფლად 
შეუძლია ჩაანაცვლოს ყირიმი, გახდეს ევროპის პლაჟი. ოდე- 
სელები გაცილებით უკეთ არიან შეწყობილი ტურისტების 
მომსახურებას, ვიდრე ყირიმელები. საჭიროა მათი მხოლოდ 
ამ ბიზნესში ჩართვა. 

ოდესის ახალი აეროპორტი შეძლებს ნებისმიერი ტიპის 
თვითმფრინავების მიღებას. მაგრამ მას კერძო პირი აშენებს, 

არადა ის სახელმწიფომ უნდა ააგოს. კერძო პირი არასოდეს 
დაწევს ტარიფებს, მას არ ექნება მიზანი - მეტი ტურიზმი,მი- 
სი მიზანია - მეტი შემოსავალი. 

საზლვაო ტურიზმისთვის პორტიც ძალიან მნიშვნელოვა- 
ნია. თავის დროზე, ჩემი მეუღლე, უფროს ვაჟთან ერთად, იმ- 

ყოფებოდა ნორვეგიაში კრუიზით, გემზე 80Vმ!I Cმიხხნცმი. 
ამის შემდეგ სანდრამ მეილი მისწერა და ჩM0VმI Cმიხხ688მი-ის 
პრეზიდენტი - ეს კი მსოფლიოში სიდიდით მეორე საკრუიზო 
კომპანიაა - სტუმრად დაპატიჟა საქართველოში. სანდრას 
დარწმუნება ეხერხება და ჩ0VმI Cმიხხტმი-ის პრეზიდენტი 
მოკლეხანში გვესტუმრა. მას ძალიან მოეწონა ბათუმი და და- 
ავადდა იდეით, რომ იქ საკრუიზო პორტი უნდა აეშენებინა. 
თავის დროზე, როდესაც მთელ მსოფლიოში ტურიზმმა სწრა- 
ფი ტემპით დაიწყო ზრდა, მათ დიდი ხომალდები დაუკვეთეს. 

გემები, კი, რომელთა სიგრძეც 300 მეტრს აღწევდა, ხმარე- 
ბიდან გამოდიოდა და ისინი სადღაც უნდა წაეღოთ. შავი ზღვა 
ამისთვის ზედგამოჭრილია: ასეთ ლაინერებს შეუძლიათ შეს- 
ვლა სტამბულში, ბათუმში, ოდესასა და იალტაში. 

80VმI Cმ ხხ8მი-ი მზად იყო ბათუმის პორტის მოდერნი- 

ზაციის ინვესტირება მოეხდინა 20 მილიონი დოლარის ოდე- 
ნობით. რუსეთთან ომის გამო, ამ პროექტის ბოლომდე მიყ- 
ვანა არ მოხერხდა. ახლა კი, ყირიმიც დაიკეტა. 

80VმI Cმიხხიმი-ს პირველსავე წელს უნდოდა 500 000 
საკრუიზო ტურისტის შემოყვანა, რომლებიც ერთი-ორი 

დღით ოდესაში დარჩებოდნენ. ეს ძალიან ბევრია, მით უმე- 
ტეს, საუბარია დასავლელ მდიდარ ტურისტებზე. ტურისტი, 
რომელიც ერთი დღით ჩამოდის, შემდეგ რამდენიმე დღით 
ჩამოვა. ნახევარი მილიონი ტურისტი - ეს წელიწადში 200 მი- 
ლიონი დოლარია. ახლა ეს რომ ოდესაში გააკეთო, ამისთვის 

ჩM0VმI Cმიხხმმი-თან ახალი მოლაპარაკებების დაწყებაა სა- 

ჭირო. ჩვენი პორტი ამის საშუალებას იძლევა, მაგრამ მისი 
მოდერნიზებაა საჭირო. 

არადა, კიდევ შიდა ტურიზმიც ხომ არსებობს. იზმაილი 

გაცილებით ხელმისაწვდომი გახდება, თუკი იქ „კომეტას“ 
გავუშვებთ. „რაკეტები“, რომლებიც ოდესღაც ოდესიდან 
იზმაილსა და ყირიმში დადიოდა, მწყობრიდან გამოვიდა. 

მეორე წელია ვცდილობ, რომ ზღვის პატარა სასეირნო გე- 
მებს ნება დართონ იმოძრაონ ოდესასა და დანარჩენ ოლქს 
შორის. ბევრჯერ ვესაუბრე ამ თემაზე ინფრასტრუქტურის 
მინისტრს - პივოვაროვს. არც ერთი კომპანია, რომელიც 
მზად იყო ეს გაეკეთებინა, მას არ მოეწონა. ნებისმიერ ბიუ- 
როკრატიულ დეტადს იმიზეზებდა და არაფერი გააკეთა. 

გროისმანმა პირობა მომცა,რომ ვოლკოვისკენ მიმავალ 
გზას შეაკეთებდა. მას იქ ვეპატიჟებოდი, რომ თავისი თვა- 
ლით ენახა, თუ რამხელა პოტენციალი გააჩნდა იქაურობას. 
მისი მოსახლეობა ძალზე კარგადაა მისადაგებული ტუ- 
რიზმს, საპირისპიროდ ყირიმისა, სადაც მოსახლეობა არც 
თუ კეთილგანწყობილებას გამოხატავს. 

2#X 

საქართველო ძალიან პატარა ქვეყანაა. ჩემი კონცეფცია 
იმაში მდგომარეობდა, რომ ქვეყანა განმევითარებინა რეგი- 
ონების ფეხზე დაყენების ხარჯზე. საქართველოში, რეალუ- 
რად, ყოველთვის ერთი ფუნქციონირებადი ქალაქი - თბი- 

ლისი - იყო. დანარჩენები ქალაქები არც იყო, თუ არ ჩავთვ- 
ლით ქუთაისს და ისიც საბჭოთა პერიოდში. 1990-ანებში ის, 
ფაქტობრივად, დაიშალა, ვინაიდან ეს იყო ხელოვნურად 
შექმნილი ინდუსტრიული ცენტრი. 300 000 მცხოვრებლიდან 
ქუთაისში ნახევარზე ცოტა მეტი დარჩა,ისინი თავიანთ სო- 
ფლების სავარგულიდან მოწეული მოსავლით იკვებებოდ- 
ნენ. რახან ქალაქში სამუშაო არ იყო. 

საჭირო იყო ახალი ქალაქების შექმნა. 
საქართველო იყოფა დასავლეთად და ალმოსავლეთად. ეს 

მხარეები ძალიან განსხვავდებიან ერთმანეთისგან, როგორც 
ყოფითი კულტურით, ისე ისტორიით. 

პირველი ქალაქი, რომელიც ჩვენ რეალურად განვავითა- 
რეთ, როგორც ურბანისტული ცენტრი, - ბათუმია, რომელიც 
სამხრეთ-დასავლეთ საქართველოში მდებარეობს. ბათუმმა ძა- 
ლიან სწრაფად დაიწყო განვითარება, მოსახლეობის ზრდა. ჩა- 
მოვიდა ბევრი უცხოელი, დაბრუნება დაიწყეს ქართველებმა, 

შემდეგ ქუთაისს მოვკიდეთ ხელი. უპირველეს ყოვლისა, იქ 
პარლამენტის გადაყვანა გადავწყვიტეთ. სხვათა შორის,თავ- 
დაპირველად, ეს თბილისის მერის - გიგი უგულავას იდეა იყო, 
რომელსაც უნდოდა თბილისი განეტვირთა. ძალიან სწრაფად 
ავაშენეთ ახალი შენობა. ქუთაისში გადავიტანეთ კონტრო- 
ლის პალატა, გადავწყვიტეთ საგადასახადო სამსახურის ცენ- 
ტრალური ოფისიც იქ გადაგვეტანა. სახელმწიფო სამსახურე- 
ბის გადასვლამ ადამიანებს ოპტიმიზმი შემატა. მათ ფულის 
ჩადება დაიწყეს მშენებლობებში, რესტორნებსა და კაფეებში. 

ქუთაისიდან თბილისამდე, ძველი გზით, ექვსი საათი იყო 
საჭირო. ჩვენ ავტობანი ავაშენეთ და ამ მარშრუტის ხანგრ- 
ძლივობა კიდევ ორ საათზე მეტად შემცირდა. ავაშენეთ ახა- 
ლი აეროპორტი, გასულ წელს აეროპორტმა 600 000 მგზავ- 
რი მიიღო. ასეთი ტემპებით ის მალე ოდესასაც გაასწრებს. 

IM) ქაქეო) 
- მი - : 

II 

საქართველოში გამოგონებული და წარმოებული 
სამხედრო ტექნიკის აღლუმი 

ქუთაისიდან ოცი წუთის სავალზე მდებარეობს არაჩვეუ- 
ლებრივი კურორტი წყალტუბო. სტალინს ნიკრისის ქარი აწუ- 
ხებდა და თვლიდა,რომ წყალტუბოს აბაზანები მისთვის სასარ- 
გებლო იყო. ომის შემდეგ, საუკეთესო იტალიელმა არქიტექ- 
ტორებმა, რომლებიც თავის დროზე მუსოლინისთვის აპროექ- 
ტებდნენ შენობებს, საბჭოთა ბელადს წყალტუბოში სამი გრან- 
დიოზული სანატორიუმი აუშენეს. აფხაზეთის ომის შემდეგ ამ 
სანატორიუმებში დევნილები შეასახლეს, რომლებმაც, სამწუ- 
ხაროდ, გაძარცვეს და გააჩანაგეს ეს შენობები. წყალტუბოძა- 
ლიან პოპულარული კურორტი იყო პოსტსაბჭოთა სიცრცეში. 
ყოველთვის, მაშინაც კი, როდესაც სიტუაცია უარესობისკენ 
შეიცვალა,დამსვენებლები მაინც ჩამოდიოდნენ. ჩვენ წყალტუ- 
ბო ქუთაისთან ავტობანით დავაკავშირეთ. მოეძებნეთ ინვეს- 
ტორები, რომლებიც მზად იყვნენ „ინტერკონტინენტალის“ 
მშენებლობაში 100 მილიონი დოლარი ჩაედოთ. რომ დაგვცლო- 
და, ეს ყველაზე განსაკუთრებული სასტუმრო იქნებოდა პოს- 
ტსაბჭოთა სივრცეში,შესაძლოა, ევროპაშიც კი.მე სპეციალუ- 

რად გავემგზავრე მარაქეშში, ეკონომიკის მინისტრთან ერთად, 
კონფერენციაზე. გვსურდა ცნობილი ჩრდილოაფრიკულიკუ- 

რორტის ზოგიერთი ელემენტის გადმოღება, „ინტერ-კონტი- 
ნენტალის" არქიტექტორი კი მსოფლიოში ცნობილი ოტელის, 

„მამუნიას" შესასწავლად გავგზავნეთ. 
ასე დაიწყო ქუთაისმა სასიცოცხლო და არა ხელოვნური 

ფუნქციების შეძენა. ივანიშვილმა გადაწყვიტა ქუთაისის 
მოკვლა. პარლამენტი თბილისში დააბრუნეს, ხოლო ძირითა- 
დი პროექტები რეგიონში შეჩერდა. 

აღმოსავლეთ საქართველში სიღნაღის განვითარება და- 
ვიწყეთ. ჩვენამდე ის საბჭოთა მეურნეობა იყო, დამახასიათე- 
ბელი მახინჯი განაშენიანებით. კახეთის ამ დასახლებას ორი 

უპირატესობა ჰქონდა: ალაზნის ველისა და კავკასიონის მთე- 
ბის შესანიშნავი ხედი და მეოთხე საუკუნის მონასტერი, სა- 
დაც საქართველოს განმანათლებელი წმინდა ნინოა დაკრძა- 
ლული. სწორედ ამაზე გავამახვილეთ ყურადღება. დავგეგ- 
მეთ ქალაქის აშენება, რომელსაც „სიყვარულის ქალაქს“ და- 
ვარქმევდით. რეალურად „ნულიდან“ დავიწყეთ და მართლაც 
ძალიან ლამაზი ქალაქი ავაშენეთ - ქართული კოლორიტით 
გამსჭვალული ევროპული ფასადებით. ადრე სიღნალში სახ- 
ლები ხუთასიდან ხუთი ათასი დოლარის ფარგლებში იყიდე- 
ბოდა. მშენებლობა რომ დავამთავრეთ, ფასი 50-100-ჯერ გა- 
იზარდა. თავიდან მოსახლეობა უკმაყოფილო იყო და გვეწი- 
ნააღმდეგებოდა, მაგრამ შემდეგ, რა თქმა უნდა, ძალიან მო- 
ეწონათ. ასეთი რამ კიდევ ბევრ ადგილას განმეორდა. 

ასეთი ხერხი - ჯერ მოიფიქრო რაღაც ისტორია, შემდეგ 
კი ეს ფანტაზია ქალაქების მშენებლობაში განახორციელო - 
მრავალჯერ გამოგვიყენებია. ასე იყო ქუთაისისა და ბათუ- 
მის, თელავის, მესტიის ცენტრის განახლების დროს. 

მესტია - მთიანი სვანეთის, საქართველოს ყველაზე რთუ- 
ლად მისადგომი რეგიონის, ტრადიციული ცენტრია. მისი კე- 

თილმოწყობა ჩვენ ასევე „ნულიდან“ დავიწყეთ. გავიყვანეთ 
გზები, კეთილმოვაწყვეთ სვანური კოშკების მიმდებარე ტე- 

რიტორია. აქ არ იყო საკმარისი გენერირებადი სიმძლავრე- 
ები. სამი თვის განმავლობაში გავიყვანეთ მაღალძაბვიანიხა- 
ზი. ზამთრის უმძიმეს პირობებში გვიხდებოდა მუშაობა და, 

სამწუხაროდ, ოთხი მუშა დაგვეღუპა. სპეციალისტები დღე 
და ღამეს ასწორებდნენ, გაზაფხულისათვის რომ მოესწროთ 
ელექტროობის გაშვება. ჩვენთვის უცხო იყო სიტყვა „შეუძ- 
ლებელია“, თუ არსებობს ამოცანა, ის სასწრაფოდ, ნებისმი- 
ერი საშუალებით უნდა გადაწყდეს. ბევრ ჩემს კოლეგას, 
რომლებიც ხელისუფლებაში მოღვაწეობდა, ნოსტალგია 

აქვს, ენატრებათ ის დრო, დღე და ღამეს რომ ასწორებდნენ, 
ოღონდ კი საქმე დაესრულებინათ. 

სვანეთის კეთილმოწყობის დროს მე ორჯერ სიკვდილს 
გადავურჩი. 

მსოფლიო ბანკმა გზების გასაყვანად 80 მილიონ დოლარზე 
მეტი გამოგვიყო. ეს თანხა მხოლოდ ბეტონის საფარს ყოფნი- 
და. დიდხანს ვკამათობდით, გაგვეკეთებინა თუ არა დამცავი 
რკინის ზღუდეები, მანქანები ხეობაში რომ არ გადაჩეხილიყო. 
მე რამდენჯერმე გადავხედე პროექტს და ბოლოს და ბოლოსმი- 
ვიღე გადაწყვეტილება. ამ ადგილებში ბევრი საგზაო შემთხვე- 
ვა ხდებოდა, ამიტომ ზღუდეები საბიუჯეტო თანხებით მაინც 
გავაკეთეთ. გზის გახსნაზე მსუბუქი „ფორდით“ გავემგზავრე. 
სპეციალურად ავარჩიე ქალაქის პირობებისათვის გამოსაყენე- 
ბელი მანქანა. მსურდა მეჩვენებინა, რომს სვანეთის გზებზეც შე- 
საძლებელია ასეთი მანქანით მგზავრობა. გზა მთიან ხეობას 
მიყვება. მრავლის მნახველი უცხოელები ამბობენ,რომ ესხეო- 

ბა ყველაზე ლამაზია მსოფლიოში. ამ გზაზე ძალიან ბევრი მო- 
სახვევია და რადგან ავტომობილი საკმაოდ მსუბუქი იყო, ხში- 
რად ცურდებოდა ხოლმე გზაზე. მანქანას მე ვმართავდი, ჩემ- 
თან ერთად ინფრასტრუქტურის მინისტრი, ეკონომიკის მინის- 
ტრი და ოპერატორი მგზავრობდნენ. ერთ-ერთ მოსახვევში ავ- 
ტომობილი მკვეთრად მოცურდადა, ეკონომიკის მინისტრის კი- 

ვილის თანხლებით, ზღუდეებს შევასკდით. რა კარგია, რომ ამ 
ზღუდისთვის ფული არ დავინანეთ. 

მეორეჯერ მესტიის აეროპორტის გახსნაზე მივფრინავდით, 

რომელიც დღეს მსოფლიოში არსებულ ყველაზე უჩვეულო 
აეროპორტების ჩამონათვალში შედის. მართლაც, ძალიან ლა– 
მაზი ნაგებობაა, კოშკის ერთგვარი ანალოგია. ჩვენ ქუთაისი- 
დან ერთძრავიანი „სესნით“ გაგფრინდით. შტურვალთანმე ვი- 
ჯექი, გვერდით გამოცდილი პილოტი, ჩვენი ოფიციალური 
ბორტის კაპიტანი ზაური მეჯდა. როგორც კი ავფრინდით (გარ- 
შემო კი მხოლოდ მწვერვალებია, ულამაზესი მთები, მაგრამ, 
როცა მიფრინავ, ცოტა გეშინია), ძრავი გაგვიჩერდა და ჩვენ 
მკვეთრად ვკარგავდით სიმაღლეს. ქუთაისში დაბრუნება შე- 
უძლებელია, შორსაა; გარშემო მთებია, არ ვიცი,როგორ გადა- 
ვუფრინო. დავიწყეთ დაშვება. ყველაფერი დამთავრდა, ვფიქ- 
რობ, დავიმტვრევით. მაგრამ უეცრად ძრავი ამუშავდა. 

ისევ შემოვტრიალდით და ასაფრენი ზოლის შუაში მთებს 
შორის გავძვერით და, როდესაც მესტიაში დავჯექით, საფ- 
რენი ბილიკის ბოლოს ძრავი კვლავ ჩაქრა. მე კაბინიდან გა- 

მე ვმართავ „სესნას“, 201! წელი 

მოვედი. უკვე ჟურნალისტები მელოდებიან. ვრეკავ ინჟინ- 

რებთან. მათ მითხრეს, რომ მაღალმთიან სივრცეში ერთძრა- 

ვიანი თვითმფრინავით ფრენა არ შეიძლება - „ერთი ძრავი? 
თქვენ, რა გაგიჟდით?“ პილოტი კი მეუბნება: „მე ამის შესა- 

ხებ ვიცოდი, მაგრამ როგორ უნდა მეთქვა თქვენთვის, რომ 
რაღაც არ შეიძლება? ვფიქრობდი, რომ ბედი გაგვიღიმებ- 

და“. დღეს საქართველოში, თბილისთან ერთად, სამი სერი- 

ოზული ქალაქი-ცენტრია. ქუთაისს ყველა შესაძლებლობა 
აქვს რიცხობრივად გაიზარდოს და გახდეს 500 000-ანი ქა- 
ლაქი. ქუთაისი დასავლეთ საქართველოს ტრადიციული ცენ- 

ტრია. ის აფხაზებისთვისაც ცენტრს წარმოადგენს. 
თბილისი მთელი კავკასიის ცენტრია, მათ შორის ჩრდილო- 

ეთ კავკასიის. რუსეთი ჩრდილოკავკასიელ ხალხს აფხაზეთში 
ჩვენს წინააღმდეგ იყენებდა. ჩვენ შევქმენით ტელეკომპანია 
IIMII-ი („პირველი კავკასიური“), რომელიც ორიენტირებული 

იქნებოდა ჩრდილოეთ კავკასიაში მიმდინარე მოვლენებზე. 
ჩრდილოკავკასიელებისთვის ჩვენ რეალურად გავხდით მიზი- 

დულობის წერტილი. ერთხელ ანაკლიაში შემთხვევით კაფეში 
შევხვდი ახალგაზრდა სახელმწიფო მოხელეების დიდ ჯგუფს - 
დაღესტნიდან, ჩეჩნეთიდან, ინგუშეთიდან და ყაბარდო-ბალყა- 
რეთიდან. დაახლოებით ასმა ადამიანმა ფული შეაგროვა დაჩა- 
მოვიდნენ. სამი საათი ვისაუბრეთ. ამან დიდი შთაბეჭდილება 
მოახდინა როგორც მათზე, ასევე ჩემზეც- მივხვდი: ყველა ამ 
ადამიანთან მუშაობაა საჭირო. ისინი დიალოგისთვის აბსოლუ- 

ტურად გახსნილები არიან. მათ მითხრეს,რომ რუსეთში საქარ- 
თველოს წარმოაჩენენ, როგორც საშინელ ჩამორჩენილ სო- 
ფელს. რუსულ ტელეარხებზე საქართველოს შესახებ არაფერ 
კარგს არ აჩვენებენ. თუ გზებს აჩვენებენ, მხოლოდ დანგრე- 

ულს, თუ ფასადებს - გაქუცულს. ახლა ყველაფერი ჩვენი თვა- 
ლით ვნახეთ და ყველას მოვუყვებით, რას წარმოადგენს სინამ- 
დვილეში საქართველო - მითხრეს ახალმა ნაცნობებმა. 

თბილისი ძალიან მნიშვნელოვანია სომხებისთვის: თბი- 
ლისელები იყვნენ XX საუკუნის სომხური ინტელიგენციის 
ყველაზე ცნობილი წარმომადგენლები. იმავეს თქმა შეიძლე- 
ბა აზერბაიჯანელებზეც: ცნობილი აზერბაიჯანელების უმ- 
რავლესობა დაკავშირებულია თბილისთან, ამიტომ დაიწყო 
ბაქომ განვითარება მხოლოდ X საუკუნეში. 

ბათუმი, როგორც გავარკვიეთ, თურქეთის შავიზღვისპი- 
რეთის მთელი მოსახლეობის მიზიდულობის ცენტრია. ეს კი 
დაახლოებით 10 მილიონი ადამიანია. ბათუმის ეს ფუნქცია, 
პრაქტიკულად, შემთხვევით აღმოვაჩინეთ, რადგან ამის შე- 
სახებ არცერთ სახელმძღვანელოში არ წერია. თავდაპირვე- 
ლად ჩვენ საქართველოსა და თურქეთს შორის უვიზო მიმოს- 
ვლა გავაკეთეთ, შემდეგ დავუშვით არა მხოლოდ პასპორტით, 
არამედ პირადობის დამადასტურებელი ნებისმიერი დოკუ- 
მენტით თურქეთის საზღვრის გადაკვეთა. ჩვენთან ჩამოსვლა 
დაიწყო მთელმა თურქულმა საზღვრისპირა მოსახლეობამ. 
აღმოჩნდა, რომ თურქები ბათუმს „მემლექეთს“, ანუ „სამშობ- 

ლოს“ უწოდებენ. მიუხედავად იმისა, რომ ტრაბზონი, სინოპი 

და თურქეთის შავიზღვისპირა სხვა ქალაქები ბათუმზე ბევ- 
რად დიდია, ისინი მაინც ბათუმზე არიან ორიენტირებული. 

XVIII საუკუნიდან XIX საუკუნის სამოცდაათიან წლებამ- 
დე ბათუმი შედიოდა ოსმალეთის იმპერიის შემადგენლობა- 
ში. როდესაც დავოსში გავიცანით ერთმანეთი, პირველი, რაც 
ერდოღანმა მითხრა, იყო: „ბებია მიყვებოდა, რომ ბათუმში 

თეთრი მარმარილოს კედლებია. ძალიან მინდა ბათუმში ჩა- 
მოსვლა“. რა თქმა უნდა, „ჩამობრძანდით"“,- ვუთხარი მე. 

დაახლოებით ხუთი თვის შემდეგ ერდოღანმა დამირეკა, 
საქართველოში მინდა ჩამოსვლაო, მითხრა: „შენ წინააღმდე- 
გი ხომ არ იქნები, ბათუმში რომ ჩამოვიდე?" „პირიქით, ძა- 

ლიან მოხარული ვიქნები“ - ვუპასუხე. იმ დროს ბათუმი ძა- 
ლიან ცუდ მდგომარეობაში იყო. როდესაც აეროპორტიდან 
წამოვედით, ერდოღანი აქეთ-იქით იყურებოდა და გაოცებუ- 
ლი კითხულობდა: „აქ რა, რამე სტიქიური უბედურება მოხ- 

145



და,თუ რაშია საქმე?" „რატომ უბედურება?“, „მე ბებია რა- 
ღაც გრანდიოზულზე მიყვებოდა, აქ კი...“ 

თურქებმა ინტენსიურად დაიწყეს მასობრივად ჩამოსვლა 
და ბათუმის აღმშენებლობაში ფულის ჩადება. საზღვრის 
ჩვენი მხრიდან ბევრად უფრო მეტია ნებადართული, ვიდრე 
მათი მხრიდან. თურქები ჩამოდიან გასართობად - კაზინოში 
სათამაშოდ, რესტორნებში სასიარულოდ, უბრალოდ დასა- 
ლევად. მათთვის ეს ევროპის გასაგები ნაწილია. ამასთან 
არის დაკავშირებული ბათუმის განვითარების ფანტასტიკუ- 
რი ტემპები. თურქებისთვის ბათუმი ფინანსური ოფშორი 
გახდა: ჩვენთან გადასახადები ნაკლებია, ტრანზაქცია უფ- 
რო ადვილია, იმიტომ რომ არ არის კორუფცია. თურქების- 
თვის ამ ორი მაჩვენებლის - პირადი და ეკონომიკური თავი- 
სუფლების - შეხამება მეტად მიმზიდველი აღმოჩნდა. 

შავ ზღვაზე, აფხაზეთის მახლობლად, ჩვენ დავიწყეთ მე- 
ოთხე ცენტრის, ახალი პორტის - ლაზიკის მშენებლობა. თავდა- 
პირველად კურორტს ვაშენებდით - შვიდი-რვა სასტუმრო, იქ 
ძალიან კარგი კლიმატია. მაგრამ მშენებლობის პერიოდში იდეა 
გაჩნდა: რატომ მხოლოდ კურორტი? ჩვენ პორტი გვჭირდება. 

საქართველოს ღრმაწყლიანი პორტი არ აქვს.ფოთში პორტის- 
თვის ძალიან მოუხერხებელი ადგილია შერჩეული. ბათუმიდან 
სანავთობო ტერმინალის გატანას ვგეგმავდით და მხოლოდსაკ- 
რუიზო პორტის დატოვება გვინდოდა. ლაზიკაში კი ბუნებრივი 
ღრმაწყლიანიკანიონია. შავ ზღვაზე ასეთი სიღრმეები,რუმინეთ- 
ში, კონსტანცას გარდა, არსად არ არის. ჩვენ ამ პორტში შეგვეძ- 
ლო ერთდროულად გადმოგვეტვირთა „პანამაქსის" ტიპის, თი- 

თოეული (100 000 ტონაზე მეტი წყალწყვის რამდენიმე გემი. 
სხვა ფაქტორიც იყო. ამერიკელები ავღანეთიდან გამოს- 

ვლას აპირებდნენ და რუსეთის შემოვლითი გზა სჭირდებო- 
დათ. ამ მიზნისათვის ლაზიკა კარგი გამოსავალი იქნებოდა. 
ამერიკელებთან მოლაპარაკების საფუძველზე გადაწყდა, 
რომ ჩვენ ჩვენი ფულით პორტი უნდა აგვეშენებინა, მათ კი 

თავისი ტექნიკა კასპიის ზღვით უნდა გამოეტანათ, მერე კი 
ლაზიკით. ეს მოცულობები შესაძლებლობას გვაძლევდა დი- 
დი ხნით დაგვეტვირთა პორტი. შემდეგ სხვა ტვირთიც გა- 
მოჩნდებოდა. ზუსტად ასე იქმნებოდა სინგაპური, რომელიც 
ათწლეულები ემსახურებოდა აშშ-ს მეხუთე ფლოტს. პორტი 
მზად იქნებოდა 2013 წლის ბოლოს და 2014 წლიდან შესამ- 
ლებელი იყო სრული დატვირთვით ამოქმედებულიყო. 

ამ პროექტს დიდი პოლიტიკური დატვირთვაც ჰქონდა. 
უპირველეს ყოვლისა, დასავლეთ საქართველოს მოსახლეო- 

ბის უმრავლესობა სოფლის მცხოვრებია. მათ გადამზადება 
სჭირდებათ, წინააღმდეგ შემთხვევაში სიღარიბეს ვერ დავძ- 
ლევთ. მეორე, აფხაზეთის მოსახლეობისათვის ლაზიკა მაგ- 
ნიტი გახდებოდა. 

ამ პროექტის პოპულარიზაციისათვის ჩვენ გადავიღეთ ძალი- 
ან ლამაზი კლიპი. სხვათა შორის, ამ კლიპს საფუძვლად ჩემი ექ- 
ვსი წლის შვილის იდეა დაედო. გადავიღეთმისი გაკეთებულიშუ- 
შის ცათამბჯენის პროექტი, ხიდი და სასტუმრო, რომელიც ლა- 
ზიკაში ავაშენეთ. კლიპში ჟღერდა XVI საუკუნის სიმღერა, რო- 
მელსაც საქართველოში ძალიან ცნობილი ოთხმოცდაათი წლის 
მეგრელი მომღერალი პოლიკარპე ხუბულავა ასრულებდა. 

მთელი ჩვენი ოჯახი შეუდგა 
ლაზიკის პოპულარიზებას 

ორი ორმოცსართულიანი შენობისათვის ჩვენ მოვძებნეთ 
ინვესტორები. თავდაპირველად ქალაქში იცხოვრებდა 50 000 
ადამიანი, შემდეგ ქალაქი სწრაფად გაიზრდებოდა. მე, რა 
თქმა უნდა, ვერ ვივარაუდებდი რუსეთის სრულმასშტაბიან 
თავდასხმას უკრაინაზე, მაგრამ ახლა ლაზიკაში სუპერბუმი 
იქნებოდა, ვინაიდან უკვე გვექნებოდა კომუნიკაციები, 
აეროპორტი, ლოჯისტიკა. რუსეთის ტვირთები, რომელიც 

უკრაინამ დაკარგა, მისი გავლით წავიდოდა. 
სამწუხაროდ, ამ პროექტის რეალიზება ვერ მოვასწარით. 

გავთხარეთ მიწა, დავდგით ღობეები, მივიყვანეთ გზები, მათ 
შორის სარკინიგზო, მოვამზადეთ პორტის გეგმები, გადავ- 
წყვიტეთ მიწის საკითხი, დავიწყეთ მშენებლობა - არჩევნე- 

ბის შემდეგ ყველაფერი გაჩერდა. 
ახალმა მთავრობამ მშენებლობაზე გამოყოფილი თანხე- 

ბი მიწების უფასო მოხვნაზე და ორსართულიანი ჩინური მმა- 
ტარებლების ყიდვაზე დახარჯა: სახელმწიფო იხდიდა ტრაქ- 
ტორების საფასურს, რომლებიც გლეხების მიწებს უფასოდ 
ხნავდა. შემდეგ ალბათ მიხვდნენ, რომ რაღაც არასწორად 
გააკეთეს. მოიწვიეს ვიღაც კომერციული ინვესტორები, მაგ- 

რამ ახლა ეს ძალიან გრძელი ისტორიაა. 
უკრაინელი პოლიტიკოსები რეგიონებს უყურებენ, რო- 

გორც პრობლემას და არ სურთ მათზე ფიქრი. პირიქით, ეს 

უზარმაზარი შესაძლებლობებია. უბრალოდ, პრობლემები 
სასწრაფოდ უნდა მოგვარდეს და წინ უნდა წავიდეთ. 

უკრაინას აბსოლუტურად განსაცვიფრებელი ტურისტუ- 
ლი პოტენციალი აქვს. აიღეთ სამკუთხედი კიევი - ჩერნიგოვი 
- პოლტავა. პოლტავის გაპიარება ძალიან ადვილია. ყველა უკ- 
რაინელს სმენია პოლტავის შესახებ, მაგრამ ვინ იცის სინამდ- 
ვილეში როგორი ლამაზი ქალაქია ის? ვინ იცის, რომ პოლტა- 
ვური სამზარეულო საუკეთესოა მთელ უკრაინაში (ტურიზმი- 
სათვის ძალიან მნიშვნელოვანი მომენტი)? მერებისათვის ტუ- 
რისტული ზონების მოსყიდვის მიზნით გადაცემა არ შეიძლე- 
ბა,მათ ეს მიწები აუცილებლად უნდა ჩამოერთვას. მერები ყო- 
ველთვის მოიპარავენ,ჩვენ კი ყოველთვის გადავეყრებით რო- 

მელიღაც გადამყიდველს. ჯერ-ჯერობით ჩვენთან ყველაფე- 
რი პირიქითაა - ჩვენმა საოლქო საბჭომ ბელგოროდ-დნესტ- 
როვის ციხე-სიმაგრე მერიას გადასცა. რა შუაშია პატარა ქა- 
ლაქის მერია, თუ კი ეს ეროვნული მნიშვნელობის ძეგლია? 

    ვთ ულოზ ვ“ 

დინოზავრების ნაკვალევზე. 

მთავრობის სხდომა გამოქვაბულში
. 

სათაფლია, 2011 წელი 

მთავრობამ ძეგლი გადასცა საოლქო საბჭოს, მან კი მერი- 
ას მისცა. რა საჭიროა ზედმეტი თავის ტკივილი? მათ არ ეს- 
მით, რომ ტურისტებს შემოსავალი მოაქვთ. შეხედეთ ჩერ- 

ნოვცის, კამენეც-პოდოლსკს, ლვოგვს, ოდესას, ნოვგოროდ- 

სევერსკის, ვოლკოვოს... ეს სულ ტურისტული ადგილებია, 

უბრალოდ, ისინი სწორად უნდა გამოვიყენოთ. 

თათარ ბუნარის რაიონში ზღვის სანაპიროს კოლოსალუ- 

რი პოტენციალი აქვს. მაგრამ არაფერიხდება. დიდება უფალს, 
რომ არაფერი ხდება, თორემ დღევანდელი წესრიგის პირო- 

ბებში ყველაფერს დააქუცმაცებდნენ. 
ინვესტორებისათვის მაქსიმალურად უნდა გავამარტი- 

ვოთ თამაშის წესები. ტურისტული ზონები ჩამოვართვათ გა- 
უმაძღარ საოლქო საბჭოს. ტურისტული ზონებისათვის შევ- 
ქმნათ სააქციო საზოგადოებები და აქციების ნაწილი მივცეთ 

ადგილობრივ მოსახლეობას, უკმაყოფილო რომ არ დარჩნენ. 

საქართველოში ადგილობრივი ხელისუფლება ხელს არ 

გვიშლიდა, იმიტომ რომ ძლიერები ვიყავით. აქ კი ადგილობ- 

რივი ხელისუფლება თვლის, რომ კიევი სუსტია. ასეთი დე- 

ცენტრალიზაცია, როგორიც ახლა უკრაინაშია, არაფრის 
მომტანია. ცენტრი თავიდან იცილებს პრობლემებს, თუმცა 
ადგილზეც არაფერი კეთდება. 

#X## 

საქართველოს რამდენიმე ტიპის დიასპორა აქვს. პირველი 
- ქართველები, რომლებიც თავის ისტორიულ მინებზე ცხოვ- 

რობენ. თურქეთის შავიზღვისპირეთში ქართველთა რაოდე- 
ნობა ხუთ მილიონამდეა - უფრო მეტი, ვიდრე თავად საქარ- 
თველოში. ერდოღანის მთავრობის ბევრი წევრი წარმოშობით 
შავიზღვისპირეთიდანაა, ამიტომ გასაკვირი არ არის, რომ 

თურქეთის მთავრობის რამდენიმე მინისტრი ქართულად თა- 
ვისუფლად საუბრობს. რამდენიმე ქალაქის, მაგალითად,ბურ- 
სისა და ტრაბზონის მერებიც ქართულად ლაპარაკობენ. ბურ- 
სა სიდიდით თურქეთის მეოთხე ქალაქია. იქ მილიონზე მეტი 
ადამიანი ცხოვრობს, მათ შორის, მეხუთედი ქართველია. 

ქართული ფესვები აქვს ერდოღანის ოჯახსაც. ეს ისტო- 
რიული კავშირი ძალიან დაგვეხმარა. ერდოღანის ერთ-ერთ- 
მა მრჩეველმა მითხრა, რომ პრეზიდენტობის პერიოდში აბ- 
დულა გიულმა ნამდვილ დიპლომატად წარმოაჩინა თავი - 
ყველასთან ყურადღებიანი და თბილი იყო. ერდოღანი კკი,აღ- 
ნიშნა მან, მხოლოდ საქართველოსთან მიმართებაშია ასეთი 

გახსნილი. ერდოღანი საქართველოს მიმართ მუდამ განსა- 

კუთრებულ დამოკიდებულებას ავლენდა, ყოველთვის ხელს 
უწყობდა თურქული, განსაკუთრებით ქართული წარმომავ- 
ლობის თურქების, ბიზნესის ინვესტირებას საქართველოში. 
ბათუმში პირველი დიდი თანამედროვე ოტელი ლაზური წარ- 

მომავლობის თურქმა, ნურეთინ ჩარმიკლიმ ააშენა. ლაზები 
და მეგრელები ერთ ენაზე ლაპარაკობენ. თურქეთში მცხოვ- 
რები ლაზების უმრავლესობა ძალიან მდიდარი და გავლენი- 

ანი ადამიანები არიან. ჩარმიკლიმ მშობლიურ ბათუმში 
აღორძინებული საქართველოს პირველი სიმბოლო ააშენა, 
თანაც იმ პერიოდში, ბათუმს არავითარი პერსპექტივა რომ 
არ ჰქონდა. სწორედ ამის შემდეგ განსორციელდა არაერთი 
სხვა თურქული ინვესტიცია. 

ჩარმიკლი შევარდნაძის დროსაც საქართველოს საპატიო 
კონსული იყო თურქეთში, მაგრამ მაშინ ინვესტიციებს საერ- 
თოდ არ ახორციელებდა. ჩვენ დავმეგობრდით, მას თბილი 
ურთიერთობები ჰქონდა აჭარის მთავრობის ხელმძღვანე- 
ლობასთანაც. ბათუმში ჩარმიკლის სიმბოლურ თანხად ლავ- 
რენტი ბერიას აგარაკი გადავეცით. გაპარტახებული აგარა- 
კის შენახვა საკმაოდ დიდ თანხებთან იყო დაკავშირებული, 
რაც ჩვენ, პრინციპში, არ გვქონდა და თანაც აგარაკი საერ- 

თოდ არ გვჭირდებოდა. არც არავინ იყიდდა. როგორც კი ეს 
აგარაკი ჩარმიკლის გადავეცით, ბათუმში დაიწყო არა მარ- 
ტო „შერატონისა“ და დიდი კაზინოს, არამედ „შერატონის" 
გარშემო მდებარე საცხოვრებელი სახლების მშენებლობა. 
აი, ასე ვიზიდავდით ინვესტორებს მაშინ, როდესაც არავის 

სურდა აჭარაში და, საერთოდ საქართველოში, ინვესტიციე- 

ბის ჩადება. 
ინვესტიციების მეორე დიდი ტალღა რუსეთში მცხოვრე- 

ბი ქართველი ბიზნესმენებისაგან წამოვიდა. მე ყოველთვის 
მიჭირდა უკრაინელი ქართველების, ისეთების, როგორიც ვა- 

საძე ან ჟვანიაა, დათანხმება, რომ რაღაც თანხა მაინც ჩაე- 
დოთ საქართველოში. მათ უკრაინაში ყველაფერი ჰქონდათ 
და თავს უკრაინელებად გრძნობდნენ. რუსეთში კი,როგორი 
წარმატებულებიც არ უნდა იყგნენ იქაური ქართველები, ყვე- 

ლა და ყველაფერი ახსენებთ, რომ უცხოები არიან. რუსეთ- 
ში ბევრი მდიდარი ქართველია და მათი უმრავლესობა ანტი- 
რუსული და საოცრად პროქართულები არიან. 

აჭარაში დიდი ინვესტიციები მოსკოველმა ქართველებ- 
მაც ჩადეს. მაგალითად, სოსო ორჯონიკიძემ, მოსკოვის ყო- 

ფილმა ვიცე-მერმა, ქობულეთში, ძალიან ლამაზ ადგილზე, 
ააშენა სასტუმრო-ბუტიკი და ბათუმში აგრძელებს შვიდვარს- 
კვლავიანი, ექვსასნომრიანი საუცხოო ოტელის #6ოჩIი§MI-ის 
მშენებლობას; ან აფხაზეთიდან დევნილი, გალელი მარღანია, 

რომელიც რუსეთის ფინანსთა მინისტრის, ალექსეი კუდრი- 
ნის უახლოესი საქმიანი პარტნიორი იყო. რუსეთთან ურთი- 
ერთობის ყველაზე რთულ პერიოდშიც კი მე შევძელი და და- 
ვარწმუნე მარღანია, ბათუმში აეშენებინაLIIIL0ღი-ი, ასევე დი- 

დი გასართობი კომპლექსი, რომელიც ქალაქს ზემოდან გად- 
მოყურებს და მასთან მისასვლელი საბაგირო გზა. ამ პროექ- 
ტებში მან 150 მილიონი დოლარის ინვესტიცია ჩადო. 

თითოეულ ასეთ ინვესტორს პირადად ვესაუბრებოდი. 
ვართობდი მათ, დამყავდა კონცერტებზე, სადილით ვუმას- 

პინძლდებოდი. ზოგიერთ მათგანთან ოჯახებით ვმეგობრობ- 
დით. ჩვენი მთავარი პრინციპია - მათგან არავითარი გამორ- 
ჩენა. ყველა გაფრთხილებული იყო - ჩვენთან საჩუქრების გა- 
კეთება მიღებული არ არის. ბევრი ალბათ ფიქრობს: ინვესტო- 
რი აკეთებს 150 მილიონი დოლარის ინვესტიციას. რატომ არ 
შეიძლება კიდევ ერთი-ორი მილიონის გამორთმევა? როგორც 
კი ვინმე გადაკვრით იწყებს ამაზე საუბარს, იქ ყველაფერი 
მთავრდება. მდიდარი ადამიანების უმრავლესობისათვის მი- 
უღებელია ასეთი ურთიერთობები. ეს ეხება როგორც ქართ- 
ველებს, ასევე უკრაინელებს, რუსებს, არაბებს - ყველას. 

ოთხმოცდაათიან წლებში საქართველოდან ევროპასა და 
ამერიკაში მილიონი ადამიანი წავიდა. ეს საქართველოსთვის 
დიდი დანაკარგია, თუმცა არც თუ ისე ბევრია სხვებთან შე- 
დარებით. ამ დიასპორამ გამდიდრება ჯერ ვერ მოასწრო. 

ძალიან საინტერესო დიასპორაა ირანში. XVII საუკუნეში 
სპარსეთის შაჰმა საქართველოდან ტყვედ 400 000 ქართველი 
წაიყვანა. ირანის გავლენის გასაძლიერებლად, შაჰმა საქარ- 
თველოში 200 000 თურქმენული ტომების წარმომადგენელი 
ჩაასახლა. იმ თურქმენების შთამომავლები არიან ქართველი 
აზერბაიჯანელები, რომლებიც, სხვათა შორის, საკმაოდ კარ- 

გად შეეგუენ საქართველოს და კარგად ინტეგრირდნენ. 
ირანელი ქართველები თავს ისევ ქართველებად აღიქვა- 

მენ. ირანში დაახლოებით მილიონ-ნახევარი ქართველია. 
ისინი კომპაქტურად ცხოვრობენ, ძირითადად, ირანის და- 
სავლეთით, სოფლებში, ფერეიდნის პროვინციაში, თუმცა 
მათ ირანის ძველი დედაქალაქის, ისპაჰანის, ქუჩებშიც შეიძ- 
ლება შეხვდეთ. მიუხედავად იმისა, რომ ისინი XVII საუკუნის 
ქართულით ლაპარაკობენ, მაინც ვხგდებით, რაზე საუბრო- 
ბენ. როდესაც პრეზიდენტ ჰათამის მმართველობის დროს 
ირანში შედარებით ლიბერალური რეჟიმი დამყარდა, მე ნე- 
ბა დამრთეს ჩავსულიყავი რეგიონში, სადაც ეთნიკური ქარ- 
თველები ცხოვრობენ. ჩვეულებრივ, ირანის მთავრობა ამის 
უფლებას არ იძლევა. იქ ათიათას ქართველს შევხვდი. დამ- 
სწრეთა გარკვეული ნაწილი 5000 ადამიანზე გათვლილ დიდ 
სპორტულ კომპლექსში შეიკრიბა. დარბაზში ქართულ ენაზე 
დაწერილი ლოზუნგები იყო გამოფენილი - „სიკვდილი ამე- 

რიკას“, „სიკვდილი ისრაელს". ადგილობრივმა ქართველებ- 
მა ამიხსნეს, რომ ამ ლოზუნგებთან არავითარი კავშირი არ 
ჰქონდათ, ისინი თეირანიდან აგიტატორებს ჩამოუტანიათ. 
ტრადიციის თანახმად, პირველად მოლა გამოვიდა. მას სტვე- 
ნით შეხვდნენ - ეს საოცარი სანახაობა იყო. შემდეგი ორატო- 
რი გუბერნატორი იყო, წარმოშობით ქართველი. მას სტვე- 
ნით არ შეხვედრიან, მაგრამ არც ტაში დაუკრავთ. როცა მე 
გამოვედი, დარბაზი აფეთქდა, ხალხი აღტაცებას ვერ მალავ- 
და. მე პირველი ქართველი ლიდერი ვიყავი, რომელიც მათ 

ახლოდან ნახეს. ეს იყო ნამდვილი ისტერიკა. ასეთი რამ 
ცხოვრებაში არ მინახავს არც მანამდე, არც მას შემდეგ. ათა- 
სობით ადამიანი ხან ტიროდა, ხან ტაშს უკრავდა. როდესაც 
ქუჩაში გამოვედით, ხელში აგვიტაცეს და ასე გავაგრძელეთ 
გზა. იქ უკვე დამატებით ათიათასობით ადამიანი გველოდე- 

ბოდა. დიდი დემონსტრაცია გამოვიდა. გარკვეულისხნის შემ- 
დეგ, ბევრი მათგანი ნათესავებთან ერთად საქართველოში 
ჩამოვიდა საცხოვრებლად. 

ჩვენ მივიღეთ კანონი, რომელიც ამარტივებდა ორმაგი 
მოქალაქეობის მიღების პროცედურას. საზღვარგარეთ 
მცხოვრებმა, დახლოებით, 78 000 ქართველმა პრეზიდენტის 
ხელიდან საქართველოს მოქალაქეობა მიიღო. არაქართვე- 
ლებსაც მივეცით საქართველოს მოქალაქეობა, ოღონდ სხვა 
პროცედურით. ეს უფრო მეტად ინვესტიციებთან იყო დაკავ- 
შირებული. ძალიან ვწუხვარ, უფრო მეტი პასპორტი რომ არ 
გავეცით. საერთო ჯამში, მინიმუმ მილიონი პასპორტი უნდა 

გაგვეცა უცხოეთში მცხოვრებ ქართველებზე. ხელი ბიუ- 
როკრატიამ შეგვიშალა. 

ეს კანონპროექტი კონტრდაზვერვის სამსახურმა ძალი- 
ან ნეგატიურად შეაფასა. მე დიდი შეცდომა დავუშვი, მათ 
რომ დაგუჯერე. ჯერ ერთი, 90-იანებში წასული ქართველე- 
ბისთვის უნდა მიგვეცა პასპორტები. იმ თურქებისათვის, 
რომლებიც ქართულად ლაპარაკობენ და ქართველ პატრიო- 
ტებად მიიჩნევენ თავს, ჩვენ რომ საქართველოს მოქალაქე- 
ობა მიგვეცა, ეს ძალიან გააძლიერებდა ჩვენს პოზიციებს 
თურქეთში. აშკარაა, რომ დემოკრატიულ ქვეყნებში ასეთი 
მიდგომა კარგად მუშაობს. ეს სასარგებლო იქნებოდა ჩვენი 
ეკონომიკური ზრდისთვისაც. 

როდესაც ერდოღანს არჩევნები ჰქონდა, მთხოვა, ქართ- 
ველებით დასახლებულ რეგიონში ჩავსულიყავი და მის სა- 
არჩევნო კამპანიაში მიმეღო მონაწილეობა. მიტინგზე, რო- 
მელზეც მან მიმიყვანა, 20 000 ქართველი შეიკრიბა. ეს, რა 
თქმა უნდა, უნიკალური შემთხვევაა - თურქები რომ უცხო- 
ელ ლიდერს საარჩევნო კამპანიაში დახმარებას სთხოვენ. მა- 
შინ ერდოღანმა ამ რეგიონში პირველად გაიმარჯვა. (ბოლო 
არჩევნებზე მან ეს რეგიონი პირწმინდად წააგო). 

... 

დიასპორას ყოველთვის განვიხილავდი, როგორც საკად- 
რო რეზერვს. 

ჩვენ ამ კუთხით გვქონდა, როგორც წარმატებები, ასევე 
მარცხიც. 

ვიდრე სალომე ზურაბიშვილს საგარეო მინისტრის თა- 
ნამდებობაზე დავნიშნავდით, მას საქართველოში საფრან- 
გეთის ელჩის პოსტი ეკავა. ძალიან ლამაზი, არისტოკრატი 

ქალბატონი, ნიკო ნიკოლაძის, XIX საუკუნის გამოჩენილი 
ქართველი საზოგადო მოღვაწის, შვილიშვილი იყო. ნიკო ნო- 
კოლაძემ საქართველოში პირველი რკინიგზა და ფოთის 
პორტი ააშენა. რევოლუციის შემდეგ მისი შვილები, რა თქმა 
უნდა, ემიგრაციაში წავიდნენ. 

სალომე ზურაბიშვილი საფრანგეთში დაიბადა. ქართულად 
სპეციფიური ფრანგული აქცენტით საუბრობდა. ძალიან წარ- 
მატებული ფრანგი დიპლომატი გახლდათ - ჰქონდა რომში, 
გაეროში, ვაშინგტონში, ვენაში, ჩადში, ბრიუსელში სხვადას- 
ხვა წარმომადგენლობაში მუშაობის გამოცდილება. როდესაც 
ერთმანეთი გავიცანით, ქალბატონ სალომეს ხმა არ ამოუღია, 
სულ დუმდა და იღიმებოდა, მაგრამ განსაცვიფრებლად გამო- 
იყურებოდა. მე მას გავესაუბრე და გადავწყვიტე დამენიშნა 
საქართველოს საგარეო მინისტრის თანამდებობაზე. საფრან- 
გეთში ჩემი ოფიციალური ვიზიტის დროს, ამის თაობაზე ვე- 
საუბრე ჟაკ შირაქს და ნებართვა ვთხოვე. ბუნებრივია, მე გა- 
მოვიყენე მოქალაქეობის მინიჭების ჩემი, პრეზიდენტის, უფ- 
ლება. შირაქმა მას გზა შემდეგნაირად დაულოცა: მთავარია, 
შენ განავითარო კარგი ურთიერთობა რუსეთთან. 

საქმეში თავიდან ზურაბიშვილი ცოტა უცნაური მეჩვენა, 
შემდეგ ძალიან უცნაური. მან დაიწყო სამინისტროდან იმ თა- 
ნამშრომლების გათავისუფლება, ვისი გვარიც არ მოწონდა. 
ამ გვარის ადამიანმა, მიხსნიდა ქალბატონი სალომე, ოციან 
წლებში ჩემი ნათესავები დახვრიტა. გაუგებარი იყო, რა კავ- 
შირი ჰქონდა ამას 2004 წელთან. შემდეგ მომთხოვა, თანამ- 
დებობიდან გამეთავისუფლებინა ჩვენი ელჩი მოსკოვში. ვე- 
კითხები - რატომ? „ჩემი მოწამვლა სცადა. მოსკოვში ოფი- 

ციალური ვიზიტის დროს, ყავაში რაღაც ჩამიყარა". ის პი- 
როვნება, ჩვენი პარტიის ერთ-ერთი დამფუძნებელი, კოტე 

კემულარია - წესიერი, სოლიდური ადამიანი იყო. სრულიად 
გაუგებარ სიტუაციაში აღმოვჩნდით. 

ზურაბიშვილმა მინისტრის პოსტზე ერთ წელზე ცოტამე- 
ტი იმუშავა. დროთა განმავლობაში ყველამ შეამჩნია მისი 
უცნაური ხასიათი. პარლამენტმა მის წინააღმდეგ ბუნტი მო- 
აწყო და თანამდებობიდან გაათავისუფლა. შემდეგ ქალ- 
ბატონი სალომე ქუჩის აქციებზეც საკმაო ექსცენტრიულო- 
ბით გამოირჩეოდა. 

სამაგიეროდ, ბენდუქიძესთან დაკავშირებით გაგვიმართ- 
ლა. ახალი ემიგრანტი იყო, გასული საუკუნის 70-იანი წლების 
ბოლოს მოსკოვში, ასპირანტურაში სასწავლებლად წავიდა. 

ჩვენ ბევრი სხვა ახალი ემიგრანტი ჩამოვიყვანეთ,ხშირად, 
ძალიან ახალგაზრდა. აი, სანიმუშო მაგალითი. 2010 წლის 
ზამთარში ვანკუვერში ოლიმპიადაზე ჩავფრინდი. აეროპორ- 
ტში, ნახა რა ჩემი პასპორტი, მესაზღვრემ მითხრა, რომ ყო- 
ველთვის ქართულ პურს ყიდულობს. ქალაქში თან დაგვყვე- 
ბოდა ადგილობრივი ვოლონტიორი. აღმოჩნდა, რომ ისიც 
ქართულ პურს ყიდულობდა. შემდეგ დიასპორასთან მქონდა 
დაგეგმილი შეხვედრა. დაახლოებით ასი ადამიანი მოვიდა. 
ერთმა ქალბატონმა ძალიან ეფექტური პრეზენტაცია ჩაატა- 
რა, რომლის დროსაც მოგვიყვა, თუ როგორ დაიწყო მამას- 
თან ერთად პურის წარმოება. ორი წლის განმავლობაში ორი 
მილიონი ქართული შოთი გაყიდეს. ეს მეგაწარმატებაა, პუ- 
რი ხომ არც თუ ისეთი ექსკლუზიური პროდუქტია. 

ეს 28 წლის ვერა ქობალია იყო. სწორედ ამან გამაოცა. შვი- 
დი წუთის განმავლობაში ისეთი პრეზენტაცია გააკეთა, რო- 
გორიც მინდოდა, რომ ყველა ინვესტორისთვის წარმომედ- 
გინა. მე მას ეკონომიკის მინისტრის თანამდებობა შევთავა- 
ზე. ძალიან წარმატებული აღმოჩნდა. შთამბეჭდავი გარეგ- 
ნობა ეხმარებოდა ინვესტორებთან ურთიერთობებში, მისთ- 
ვის ყველა კარები ღია იყო და ბევრი ინვესტორიც მოიზიდა. 
თავის სამინისტროს სრული რეორგანიზაცია ჩაუტარა. იქ 
რამდენჯერმე მივედი, დაწესებულება გამოიყურებოდა,რო- 
გორც სუპერთანამედროვე იაპონური ან სამხრეთკორეული 
სამინისტრო. 

1970-80-იან წლებში ემიგრირებული ქართველი ებრაელე- 
ბი მაშინ მოვიზიდეთ, როდესაც თავდაცვითი ქარხნების აღ- 
დგენა მიმდინარეობდა. 

დიასპორის ერთადერთი ფენა, რომელიც ყოველთვისჩვე- 
ნი წინააღმდეგი იყო, ქართველი კანონიერი ქურდები იყვნენ. 

იოლანდა კაკაბაძე ეკვადორში ბუნების რესურსებისა და 
ეკოლოგიის მინისტრად მუშაობდა. მან დაარწმუნა ეკვადო- 
რის პრეზიდენტი, რომელიც უგო ჩავესის ახლო მეგობარი 

იყო, არ ეღიარებინა აფხაზეთისა და სამხრეთ ოსეთის დამო- 
უკიდებლობა. ამჟამად ეს ქალბატონი ველური ბუნების 
მსოფლიო ფონდის დირექტორია. 

ძალიან გვეხმარებოდნენ ხელოვნების ქართველი წარმო- 
მადგენლები. ჩემს პირველ ინაუგურაციაზე მთელი მსოფლი- 
ოდან ქართველი ვარსკვლავები ჩამოვიდნენ. მსოფლიოში იმ 
დროს ყველაზე ძვირადლირებულმა ცნობილმა ბალერინამ, 
ნინო ანანიაშვილმა, რომელიც სწორედ იმ პერიოდში ნიუ- 

იორკში მოღვაწეობდა, ყველაფერი მიატოვა და ქართული 

საბალეტო სკოლის აღდგენის მიზნით თბილისში დაბრუნდა. 
„აღდგენას“ ვამბობ, რადგან ამ სკოლის დამაარსებლად შე- 
იძლება ჯორჯ ბალანჩინი ჩაითვალოს. დასავლეთში წასვ- 
ლამდე, ის ბალანჩივაძის გვარს ატარებდა. მიხეილ ბარიშნი- 
კოვი მიყვებოდა, რომ გარდაცვალებამდე ცოტა ხნით ადრე, 
ბალანჩინმა ეს ლეგენდარული რუსი მოცეკვავე საცივის მო- 
სატანად ბრაიტონ-ბიჩზე გააგზავნა. ბარიშნიკოვს ამ ეპიზო- 
დამდე არასდროს უფიქრია, რომ ბალანჩინს საქართველოს- 
თან რაღაც აკავშირებდა. ბალანჩინისათვის საცივის ჭამა 
უკვე აღარ შეიძლებოდა, მას უბრალოდ ტუჩებზე უსვამდნენ 
საცივის წვენს, სამშობლოს გემო რომ ეგრძნო. 

მრავალი ადამიანის აზრით, მსოფლიოში პირველი მევი- 
ოლინე ლიზა ბათიაშვილი და ერთ-ერთი საუკეთესო პიანის- 
ტი ხატია ბუნიათიშვილი ჩვენს საარჩევნო კამპანიებში ღე- 
ბულობდნენ მონაწილეობას. „ნაციონალური მოძრაობის“ 
ყრილობაზე ხატია მგზნებარე სიტყვით გამოვიდა. იგი ძალი- 
ან რადიკალური ქართველი პატრიოტია. ლიზამ კი, გაიგორა, 
რომ ჩვენ შეიძლება არჩევნებში დავმარცხდეთ, ცხოვრება- 
ში პირველად ღიად გამოთქვა თავისი პოლიტიკური სიმპა- 
თიები. მან, ჩვენს მიტინგზე რომ დაეკრა, შეწყვიტა თავისი 

საკონცერტო პროგრამა. ამ საქციელმა ჩემზე წარუშლელი 
შთაბეჭდილება მოახდინა. ძალზე შთამბეჭდავია მსოფლი- 
ოს საუკეთესო მეცო-სოპრანოს, ანიტა რაჭველიშვილის მო- 
ქალაქეობრივი პოზიცია, რაც კიდევ ერთხელ აჩვენებს, რომ 

ჭეშმარიტი ნიჭიერება საქართველოში დღეს გაბატონებულ 
ივანიშვილის რეჟიმთან სრულიად შეუთავსებელია. 

##M# 

უკრაინულ დიასპორას კოლოსალური პოტენციალი აქვს. 
უკრაინელები მსოფლიოში ძალიან ინტეგრირებული არიან, 
მაგრამ მკვეთრი იდენტურობით გამოირჩევიან. დიასპორასთან 
თანამშრომლობის ხელისშემშლელი მთავარი დაბრკოლება ის 
არის, რომ თანამედროვე უკრაინა მეტისმეტად საბჭოური რჩე- 

ბა. რაც უფრო ვშორდებით საბჭოთა კავშირს, მით უფრო ვუ- 
ახლოვდებით ჩვენს დიასპორას. ეს კი უზარმაზარი ძალაა. 

კარგად მახსოვს, როგორი ენთუზიაზმით ბრუნდებოდა 
სამშობლოში საზღვარგარეთ მცხოვრები უკრაინელების პირ- 
ველი ნაკადი. 1987 წელს, როდესაც ჩოპში საკონტროლო გამ- 

შვებ პუნქტზე ვმსახურობდი, საზღვარზე კანადელი უკრაი- 

ნელების ავტობუსი გაჩერდა. ყველას ტრადიციული უკრაი- 
ნული ნაქარგი პერანგი ეცვა, უკრაინაში ჩამოსვლის გამო ძა- 
ლიან აღგზნებულები იყვნენ. პირველად ვნახე ამდენი ნაქარ– 
გი პერანგი, პირველად მოვისმინე ასეთი ლამაზი უკრაინული 
სიმღერები. რამდენადაც ავტობუსში „კაპიტალისტური ქვეყ- 
ნის მოქალაქეები იყვნენ, ის საფუძვლიანად უნდა დაგვეთვა- 

ლიერებინა. ამას „სიღრმისეული ინსპექცია“ ეწოდება. ავტო- 
ბუსი გადაიყვანეს ორმოზე და დაიწყეს ბურღით დაჩვრეტა. 
მგზავრებს ხმაური რომ არ გაეგოთ, მაღალ ხმაზე ჩართეს 
კობზონის სიმღერები. ამ დრომდე ასეთი ავტობუსები არ 
ჩამოსულა. ჩვენთან მსუბუქ ავტომობილებსაც კი თითქმის 
საათ-ნახევარი აჩერებდნენ და რა გასაკვირია, რომ ისინი 10 
საათი გააჩერეს. მგზავრებმა გორბაჩოვს აღშფოთებული ნწე- 
რილი გაუგზავნეს. მესაზღვრეები მოსკოვიდან დატუქსეს და 
როდესაც ეს მგზავრები უკან დაბრუნდნენ, რამდენიმე მე- 

საზღვრეს ჩაგვაცვეს ნაქარგი პერანგები. მოძებნეს რამდენი- 
მე პრაპორშჩიკი ქალი, რომლებიც მათ „პურით და მარილით“ 
დახვდნენ. აი, ასეთი კომედია მოაწყეს მოსკოვის მითითებით. 
გორბაჩოვმა გადაწყვიტა, რომ უმჯობესია უკრაინული დიას- 

პორის მომადლიერება. 
ჩემამდე ქართული დიასპორაც არ ახორციელებდა საქარ- 

თველოში ინვესტიციებს. ინვესტიციების ინტენსიურად ჩა- 
დება ვარდების რევოლუციის შემდეგ დაიწყეს. როგორც კი 
შეიცვლება სიტუაცია, უკრაინაშიც ჩაიდება უზარმაზარი 
ფული. მაგრამ ფული თავდაპირველად წამოვა არა ამერიკი- 
ლებისა ან იაპონელებისაგან, არამედ ამერიკაში, ევროპასა 

და რუსეთში მცხოვრები უკრაინელებისაგან. პირველი დიდი 
ინვესტიციები ყოველთვის დიასპორისაგან მოდის, იმიტომ 
რომ,იგი უკეთ იცნობს ქვეყანას და უფრო ხალისით რისკავს. 

მე ძალიან კრიტიკულად ვაფასებ უკრაინულ დიპლომა- 
ტიას. ჩემდა გასაოცრად, აღმოვაჩინე, რომ ქართველი დიპ- 

ლომატები ბევრად უფრო გამოცდილი და ძლიერები იყვნენ, 
ვიდრე უკრაინელი დიპლომატები. წესით, ასე არ უნდა იყოს: 
საქართველოსაგან განსხვავებით, უკრაინას თავისი საერ- 
თაშორისო ურთიერთობათა ინსტიტუტი (ბევრი ქართველი 
დიპლომატი ამ ინსტიტუტის კურსდამთავრებულია) და გა- 
ეროში თავისი მუდმივი წარმომადგელობა ჰქონდა. მაგრამ 
რუსეთთან ომამდე უკრაინაში არ იყო ეგზისტენციალური 
გამოწვევები. როგორც ეტყობა, სწორედ ასეთი გამოწვევე- 

ბი ქმნის დიპლომატიას. ამის გარეშე დიპლომატები ვერ 

გრძნობენ, რომ მათ გადაწყვეტილებაზე რამეა დამოკიდე- 
ბული. ისინი, ძირითადად, კონკრეტულ ლიდერებს ან კონკ- 
რეტულ კერძო ინტერესებს ლობირებენ, ე.ი. საგარეო პოლი- 
ტიკა თავისი სტილით საშინაო პოლიტიკას ჰგავს და სახელ- 

მწიფოებრივი აზროვნების უქონლობა ძალიან იგრძნობა სა- 
გარეო პოლიტიკურ მოღვაწეობაშიც. 

ამერიკაში უკრაინის ლობირება მხოლოდ ბოლო წლებში 
შეიმჩნევა, ისიც არასაკმარისად, რაღაც წარმატებებით. მახ- 
სოვს, როგორ დაიწყეს საქართველოს პარლამენტის ახალ- 
გაზრდა წევრებმა ამერიკაში სიარული. ჩვენ კონგრესში ყვე- 
ლა კარებს ვაღებდით, განსხვავებით ახლანდელი უკრაინე- 
ლი პარლამენტარებისაგან. პატარა საქართველომ უფრო 
მეტს მიაღწია, ვიდრე უკრაინამ, რომელიც რუსეთს ეომება. 

კარგი უკრაინელი ელჩები ძალიან იშვიათად მინახავს. მე 
ხშირად ვესწრები საერთაშორისო კონფერენციებს. ჩვენი 
თანმხლები უკრაინელი დიპლომატები ძალიან სუსტები არი- 
ან. ისინი შეხვედრებზე ან ჩუმად არიან, ან ინფორმაციას არ 
ფლობენ. მათ ელემენტარულად არ იციან, როგორ დაიცვან 
საკუთარი ქვეყანა. 

უკრაინამ დიპლომატიაში არადიპლომატები უნდა მოიზი- 
დოს. ახლანდელმა დიპლომატებმა დიასპორასთან მუშაობა 
არ იციან იმიტომ, რომ ისინი საბჭოთა ტრადიციის გამგრძე- 
ლებლები არიან. დიასპორა ყოველთვის მზად იყო უკრაინას- 
თან თანამშრომლობისათვის. დიპლომატიური წარმომად- 
გენლობის შენობები ამერიკაში, საფრანგეთში, ავსტრალია- 
ში მათი საჩუქარია. მას ქვეყანაში მიმდინარე პროცესები 
აინტერესებს, აქვს თვითორგანიზაციის უზარმაზარი პო- 
ტენციალი, მაგრამ 1990 წლების შუა პერიოდიდან ის უკრა- 
ინისათვის თითქმის დაკარგულია. 

უნდა ვისწავლოთ მასთან მუშაობა. ეს ახალი თაობის სა- 
კითხია. ახალგაზრდები დიასპორასთან ბევრად უფრო ად- 
ვილად გამოძებნიან საერთო ენას, ვიდრე საბჭოთა მენტა- 
ლიტეტის დიპლომატი, რომელსაც კიევის საერთაშორისო 
ურთიერთობათა სკოლა ან მოსკოვის საერთაშორისო ურთი- 
ერთობათა ინსტიტუტი აქვს დამთავრებული. 

მიმაჩნია, რომ უკრაინაში დიასპორასთან თანამშრომლო- 
ბისათვის საჭიროა შეიქმნას ცალკე სამინისტრო. დიდ დახ- 
მარებას თავად დიასპორის ვოლონტიორები გაუწევენ: მათ 
იციან, როგორ იმუშაონ თავისი წრის ადამიანებთან. 

თმი 

საქართველოს არ გაუმართლა, სტალინს აფხაზეთში დას- 
ვენება რომ მოსწონდა. აფხაზეთი სწორედ მისი წყალობით 
გახდა საბჭოთა ნომენკლატურის მთავარი კურორტი. რუსე- 
თის ელიტას აფხაზეთისადმი ღრმა ემოციური დამოკიდებუ- 
ლება ჩამოუყალიბდა. 

2006 წლის დასაწყისში, ნაზარბაევის ინაუგურაციაზე ელ- 
ცინმა მკითხა: „მიხაილ ნიკოლაევიჩ, რა ხდება ახლა აფხა- 
ზეთში?“ –- „ბორის ნიკოლაევიჩ, აფხაზეთი ხომ თქვენ დროს 
დაიპყრეს“ -––- „ჰო, საწყენია, ჩემი ახალგაზრდობის საუკე- 
თესო მოგონებებია - როგორ ვზივარ ბიქვინთაში სანატორი- 
უმის აივანზე, ვსვამ ქინძმარაულს და ვუსმენ „თბილისოს“ 
ნანი ბრეგვაძის შესრულებით“, - მიპასუხა მან. 

სსრკ დაშლის მომენტში აფხაზები აფხაზეთის მოსახლე- 
ობის მხოლოდ 18%-მდე შეადგენდნენ. ეს არის ეთნოსი, რო-:' 
მელიც ჩრდილოეთ კავკასიისკენ მიისწრაფვოდა. ქართვე- 
ლები, სხვათა შორის, აფხაზეთის ასეთივე მკვიდრი მოსახ- 
ლეობაა. მაგალითად, ჩემი დიდი ბაბუა ეშერიდანაა. 

აფხაზეთში ტრადიციულად ხელისუფლება გაყოფილი 
იყო: კომპარტიის ცკ-ს მდივანი ყოველთვის ეთნიკური აფხა- 
ზი იყო, მინისტრთა საბჭოს თავმჯდომარე კი - ქართველი. 
ეკონომიკური უწყებები აფხაზებს ეკუთვნოდა, შსს - ქართ- 

ველებს. 
აფხაზები უმრავლესობას წარმოადგენდნენ გუდაუთას 

ანკლავში, გაგრასა და სოხუმს შორის. გაგრა თითქმის ქარ- 
თულიიყო, სოხუმის მოსახლეობის აბსოლუტური უმრავლე- 
სობა ქართველები იყვნენ, თუმცა მთლიანად ქალაქი მრავა- 
ლეროვნული და კოსმოპოლიტური იყო. ამ მხრივ სოხუმი 
ოდესას მახსენებს. 

გამსახურდიას დამხობის შემდეგ, საქართველოში სამო- 
ქალაქო ომი დაიწყო. აფხაზებმა ამით ისარგებლეს, რომ რუ- 
სების მხარდაჭერით რკინიგზა დაებლოკათ, რომელიც მათ 
ტერიტორიაზე გადიოდა და მთავრობიდან ყველა ქართველი 
გაეყარათ. 

რუსეთი რესპუბლიკებისათვის იარაღის გადაცემას აჭი- 
ანურებდა, რომელიც მათ საბჭოთა კავშირის დაშლის შემ- 
დეგ უნდა დარჩენოდათ. და, აი, უცებ, 1992 წლის ივლისში 
რუსმა სამხედროებმა ახალციხის ბაზის ყველა საწყობი გა- 
აღეს და საქართველოს ასობით ტანკი I-55, ბრონეტრანს- 
პორტიორების დიდი რაოდენობა და არტილერია გადასცეს. 
კითხვა არ სჭირდება, თუ სად წავიდოდა ეს ტექნიკა. ჯარი, 
რკინიგზის დასაბრუნებლად აფხაზეთისკენ დაიძრა და ად- 
ვილად დაიკავა სოხუმი. 

მოსახლეობა, რომელსაც სათავეში მყოფი აფხაზური ელიტა 
ავიწროებდა, მათ შეხვდა, როგორც განმათავისუფლებლებს. 

სამაგიეროდ, სხვა რეაქცია იყო გუდაუთის რაიონში, სა- 
დაც დაახლოებით 40 000 აფხაზი ცხოვრობდა. იქ დიდი სამ- 
ხედრო ბაზა და აეროდრომი იყო განლაგებული. მას შემდეგ, 
რაც ქართული ეროვნული გვარდია სოხუმში შევიდა, აფხა- 

ზი მეამბოხეები „თავს დაესხნენ“ რუსულ ბაზას. მათ ხელში 
დიდი რაოდენობის იარაღი აღმოჩნდა. მათი რაზმების სათა- 
ვეში რუსი ოფიცრები გამოჩნდნენ. ჩრდილოეთ კავკასიიდან 
კი გადმოისროლეს რაზმები, რომლებსაც რუსულისსპეცსამ- 
სახურების წარმომადგენლები ხელმძღვანელობდნენ. ამ 
ოპერაციის აზრი ნათელია - ჩრდილო-კავკასიელი ბოევიკე- 
ბის ყურადღება უნდა გადაეტანათ ჩეჩნეთიდან, რომელმაც 
დამოუკიდებლობა გამოაცხადა. 

უეცრად მოწინააღმდეგეთა ორივე მხარეს დიდი რაოდე- 
ნობის იარაღი აღმოჩნდა. რუსები, როგორც გულივერი,ცოტ- 

ცოტა ხან ერთ მხარეს ეხმარებოდნენ, ხან მეორეს, ოღონდ 
ძალთა თანაფარდობა შენარჩუნებულიყო და არც ერთს არ 
გაემარჯვა. 

მე იმ დროს თბილისში, ადამიანის უფლებების დაცვის კო- 
მიტეტში ვმუშაობდი და ამერიკაში წასასვლელად ვემზადე- 
ბოდი. ჰარვარდის უნივერსიტეტში მიმიღეს. როდესაც ომი 
დაიწყო, გადავწყვიტე დავრჩენილიყავი. 

ჩვენ ტყვეთა გაცვლაზე ვმუშაობდით. მახსოვს, მორიგი 
გაცვლისათვის სოხუმიდან გაგრაში უნდა გადავფრენილიყა- 
ვით. ჩვენსა და აფხაზურ პოზიციებს შორის რუსული ბაზა იყო 
განლაგებული. ჩვენ მათ ტერიტორიაზე გადაფრენის ნებართ- 
ვა მივიღეთ, მაგრამ როცა ავფრინდით, რუსებმა დაფრენა 
გვიბრძანეს. ყველა დაგვაპატიმრეს - თითქოსდა, ჩვენ მოლა- 
პარაკების რაღაც პირობები დავარღვიეთ. ვერ შეთანხმდნენ, 
რაუნდა ექნათ ჩვენთვის: დროებითი პატიმრობის იზოლატორ- 

ში მოვეთავსებინეთ, თუ გადაეცათ ჩვენი თავი სეპარატისტე- 
ბისათვის. დაძაბული მოლაპარაკებების შემდეგ, უფროსი რუ- 
სი ოფიცერი გამოვიდა და გვითხრა: „კარგი, 15 წუთს გაძლევთ 
- აქედან წაეთრიეთ, თორემ იძულებული ვიქნები გადაგცეთ 
აფხაზურ მხარეს. არ გაბედოთ სოხუმში გაფრენა - ჩამოგაგ- 
დებთ“. ჩვენ ჩავჯექით ჩვენს იაკ-40 და ბათუმში გავფრინდით. 

რუსი სამხედროები აფხაზეთში ყველაფერს, რაც უნდო- 
დათ და როცა სჭირდებოდათ, ბომბავდნენ, აგდებდნენ ქარ- 
თულ თვითმფრინავებს. მალაზიის ბოინგი არ იყო პირველი 
სამგზავრო თვითმფრინავი, რომელიც მათ ჩამოაგდეს. მანამ- 
დე იყო ორი ქართული ტუ- 154, რომლითაც სოხუმში ძირითა- 

დად, ჩვეულებრივი, რიგითი მოქალაქეები მგზავრობდნენ. 
თავიდან აფხაზეთის მთელი ტერიტორია, გუდაუთის 

გარდა, ჩვენს ეროვნულ გვარდიას ეკავა. გუდაუთაში მდე- 
ბარე რუსულიბაზა ჩვენი ჯარების იერიშს იგერიებდა. ამ ბა- 
ზის მომარაგება შესაძლებელი იყო მხოლოდ ჰაერიდან,რაც, 
ბუნებრივია, რუსებს არ მოსწონდათ. ელცინმა შევარდნაძე 
მოსკოვში გამოიძახა. მან ორივე მხარეს გაგრიდან მძიმე შე- 
იარაღების გამოყვანა შესთავაზა და რუსების მხრიდან დრო- 
ებითი ზავის გარანტია მისცა. მხარეები თავის ადგილზე 
რჩებიან, იხსნება ჰუმანიტარული კორიდორები, იწყება შე- 
რიგების პროცესი. 

შევარდნაძემ მიიღო ეს მოთხოვნები. რუსული გემები შე- 
ვიდნენ გაგრაში და ქართული არტილერია ფოთში გადაიტა- 
ნეს. ზუსტად ასევე უნდა გაეტანათ აფხაზური იარაღი, მაგრამ 
ეს არ გააკეთეს. ერთი კვირის შემდეგ აფხაზეთის ჩრდილოეთ 
ნაწილს,მოულოდნელად, სამხრეთიდან და მთებიდან თავს და- 
ესხა შეიარაღებული რაზმები და ეს ტერიტორია ქართველე- 
ბისგან მთლიანად გაწმინდეს. ეს სადღაც სანაპიროს 100 კი- 
ლომეტრია, რაც აშორებდა რუსეთს მისი ბაზიდან გუდაუთა- 
ში. მთელი ჩრდილოეთი უკვე მათ ხელში იყო, საქართველო კი 

რუსეთის საზღვარს ვეღარ აკონტროლებდა. სხვათა შორის, 
იგივე მოხდა შემდეგ დონბასშიც. სოხუმი ალყაში აღმოჩნდა. 
მინსკი 1 და მინსკი 2 შეთანხმება, რომელიც უკავშირდებოდა 
ილოვაისკის და დებალცევოს მარცხს, ძალიან ჰგავს 1992 
წლის მოსკოვის შეთანხმებას, რომელმაც გაგრის დაცემა და 

სოხუმზე კონტროლის დაკარგვა გამოიწვია და ასევე სოჭის 
ხელშეკრულებას, რომელმაც სოხუმი დაგვაკარგვინა. 

ომი განახლდა. 1993 წლის მაისში, სისხლისმლვრელი 
ბრძოლების შემდეგ, შევარდნაძემ სოჭში ხელი მოაწერა სამ- 

შვიდობო შეთანხმებას. მას დიდი არჩევანი არ ჰქონდა. საქარ- 
თველო სისხლისგან იცლებოდა. ეკონომიკა დაინგრა. რამდე- 
ნადაც დასავლეთ საქართველოს აკონტროლებდნენ თბი- 
ლისში მყოფი მთავრობის მოწინააღმდეგეები, სოხუმი მარაგ- 
დებოდა მხოლოდ ზღვით და ჰაერიდან. 

ამის შემდეგ ყველაფერი გამეორდა. ივნის-ივლისში რუ- 
სულმა გემებმა სოხუმიდან ფოთში გაიტანეს ქართული მძიმე 
შეიარაღება. სექტემბერში შევარდნაძემ სკოლის მოსწავლე- 
ებს მოუწოდა დაბრუნებულიყვნენ სკოლებში და მრავალი, 
აფხაზეთიდან წამოსული ოჯახი, უკან დაბრუნდა. მაგრამ სექ- 
ტემბრის შუა რიცხვებში აფხაზები ჩრდილოკავკასიელებთან 
ერთად შეტევაზე გადავიდნენ. მათ ეხმარებოდა რუსული არ- 
ტილერია და ავიაცია, შემდეგ კი სპეცდანიშნულების რაზმი. 
მათ აიღეს სოხუმი და იქიდან 400 000 მცხოვრები განდევნეს, 
მათ შორის 250 000 ეთნიკური ქართველი. ისინი საქართველოს 
სხვადასხვა კუთხეში დასახლდნენ. სოხუმელი ბერძნების ევა- 
კუაცია ბერძნულმა ფლოტმა ითავა. მათ ამ ოპერაციას „ოქროს 
საწმისი“ უწოდეს. ესტონელები ესტონეთის მთავრობამ თვით- 
მფრინავებით გაიყვანა. რიცხობრივად ბევრნი იყვნენ, დღეში 
ექვსი რეისის ორგანიზება უწევდათ. კრავჩუკმა საქართვე- 
ლოში ვერტმფრენები გამოგზავნა, მათ გადაარჩინეს არა მარ- 
ტო უკრაინელები, არამედ ქართველებიც. 

სოხუმისათვის ბრძოლებში დაიღუპა უნაუნსოს 34 უკრაი- 
ნელი მებრძოლი. მე ერთი საინტერესო შემთხვევა მიამბეს.რო- 
დესაც ჩვენი რაზმი ჩასაფრებულ მტერს გადაეყარა და რუსულ- 
მა სპეცდანიშნულების რაზმმა დანებება შესთავაზა, ერთმა უკ- 
რაინელმა მებრძოლმა რუსულად დაიყვირა - ქართველები 
ტყვედ არ ნებდებიანო. ეს ტრაგედია იყო. ქართულ სახელმწი- 
ფოებრიობას ხერხემალი გადაუტეხეს. საქართველოსთვის 
აფხაზეთი დაახლოებით იგივე იყო, რაც საბჭოთა კავშირისთ- 
ვის ბალტიისპირეთი: იქ ცხოვრობდნენ ყველაზე განათლებუ- 
ლი,ყველაზე მარჯვე, ყველაზე არაკონფლიქტურიაადამიანები. 

კოსმოპოლიტიზმი, მრავალეროვნება ყოველთვის ხელს უწ- 
ყობს განვითარებას. სოხუმი რომ არ დაგვეკარგა, ის დანარჩენ 
საქართველოსაც გაიყოლიებდა. ისხომ თავისი მენტალიტეტით 
ქვეყნის ყველაზე ევროპეიზირებული ტერიტორია იყო. 

... 

ცხინვალის რეგიონი, რომელსაც საბჭოთა დროს „სამხ- 
რეთ ოსეთი“ ეწოდა, საქართველოს გეოგრაფიული ცენტრია. 

ოქტომბრის რევოლუციამდე ცხინვალი სავაჭრო ქალაქი 
იყო, რომელიც, უმეტესწილად ებრაელებით იყო დასახლე- 
ბული, მის გარშემო, ერთმანეთში შერეული ქართული და 

ოსური სოფლები იყო. ოსები საქართველოში ოდითგანვე 
ცხოვრობდნენ, ბევრი ჩვენი მეფე ნაწილობრივ ოსი იყო. 

სამხრეთ ოსეთის ავტონომიის ხელოვნური შექმნა სტა- 
ლინის დამსახურებაა. ავტონომიური ოლქებიმისი ნაციონა- 
ლური პოლიტიკის ქვაკუთხედია. ასე გაჩნდა სამხრეთ -ოსუ- 
რი ნომენკლატურა, რომელიც ყოველმხრივ ცდილობდა ეთ- 
ნიკური განსხვავებების წინ წამოწევას, რაზეც მისი პრივი- 
ლეგიები იყო დამოკიდებული. საბჭოთა პერიოდში სამხრეთ 
ოსეთის ავტონომიურ ოლქში დაახლოებითასი ათასი ადამი- 
ანი ცხოვრობდა. თითქმის ყველა ებრაელი წავიდა. 

თუკი აფხაზეთში უკვე საბჭოთა პერიოდში მოსკოვის ნო- 
მენკლატურის მიერ შეგულიანებული დაძაბულობა იგრძნო- 
ბოდა, სამხრეთ ოსეთში მსგავსი არაფერიხდებოდა. ბავშვო- 
ბაში „სამხრეთ ოსეთს" საქართველოს ერთ-ერთ ჩვეულებ- 
რივ კუთხედ აღვიქვამდი, სადაც, მართალია, ზოგიერთი ადა- 
მიანი სხვა ენაზე ლაპარაკობდა, მაგრამ ის მაინც დანარჩე- 
ნებისაგან ბევრი არაფრით განსხვავდებოდა. 

როდესაც საბჭოთა კავშირის დაშლა დაიწყო, სამხრეთ 
ოსეთში საკუთარი ნაციონალისტები გაჩდნენ. სწორედ მა- 
შინ დაიწყო გამსახურდიას გარემოცვამ ოსებისაგან მტრის 
ხატის ძერწვა. ფიქრობდნენ, რომ უფრო ადვილად გაიმარჯ- 
ვებდნენ. ამ დაძაბულობას ხელოვნურად ინარჩუნებდნენ, 
რადგან გამსახურდიას (რომელიც, უდავოდ, საქართველოს 
დიდი პატრიოტი იყო) გარემოცვაში რუსული სპეცსამსახუ- 
რის ბევრი აგენტი იყო ჩანერგილი. მე ვერასდროს ვმალავ- 
დი აღშფოთებას იმის გამო თუ გამუდმებით რატომ ამოტივ- 
ტივდება ხოლმე ეს თემა: ის ხომ თითიდან იყო გამოწოვილი. 

ჩემი პირველი საპრეზიდენტო კამპანიის დროს მანქანით 
ცხინვალის ცენტრში გავემგზავრე. ღვთის წყალობით,თბი- 
ლისიდან არც თუ ისე შორსაა. მთავარ მოედანზე მივედი (იქ 
არ მელოდებოდნენ), ხალხს გავესაუბრე, ხელს ვართმევდი, 
ტაშს მიკრავდნენ. ამ კადრებს მთელმა საქართველიმ უყუ- 
რა, მათი საშუალებით მე ვაჩვენე, რომ არანაირი შეურიგე- 
ბელი ეთნიკური კონფლიქტი სამხრეთ ოსეთში არ არსე- 
ბობს. 

იმ დროისათვის დაძაბულობამ სინამდვილეში ძალიან იკ- 
ლო. უკვე წინა წლებში სამხრეთ ოსეთის პირველი პრეზიდენ- 

ტი ჩიბიროვი მოლაპარაკებებისათვის მზად იყო. მე ვიყავი 
მოწმე, როგორ ეხვეწებოდა შევარდნაძეს, ხელი მოეწერათ 
ხელშეკრულებისათვის ფედერაციის ნებისმიერი, თუნდაც 
ნომინალური ფორმის შესახებ. ჩიბიროვს უნდოდა შტაბბინა 
თბილისში ჰქონოდა. აბაშიძისაგან განსხვავებით, ჩეიბიროვი 
ხშირად ჩამოდიოდა შევარდნაძესთან მოხსენებებით. 

მოსკოვს სამხრეთ ოსეთი საერთოდ არ აინტერესებდა. 
მოსკოვს აფხაზეთი აინტერესებდა. 2004 წლის მაისში პუ- 
ტინმა ჩემთან საუბარში აღნიშნა, რომ ბოლომდე არ მესმი- 
სო, რა არის სამხრეთ ოსეთი, - სულ რამდენიმე თვის წინ გა- 
ვიგე პირველად მისი არსებობის შესახებო. ვფიქრობ, სიმარ- 
თლეს ამბობდა. ამას ემატებოდა ისიც, რომ ჩრდილოეთელ 
ოსებს ყოველთვის ათვალწუნებული ჰყავდათ სამხრეთელი 
ოსები, კუდარცებს ეძახდნენ. ამიტომ არ ჰყავდათ სამხრე- 
თელ ოსებს მოსკოვში ლობისტები. 

ჩეჩნეთის ომის გამო გასული საუკუნის 90-იანი წლების ბო- 
ლოს ყველაფერი შეიცვალა. რუსეთის სპეცსამსახურებმა გა- 
დაწყვიტეს სამხრეთ ოსეთში ჩიბიროვის ნაცვლად თავისი 
ადამიანი, კოკოითი დაესვათ, რათა ზეგავლენა მოეხდინათ 
შევარდნაძეზე, რომლის დაყოლიებას იმ ბოლო დროს ვერ 
ახერხებდნენ. თანდათანობით ცხინვალის მთავრობა თითქ- 
მის სრული შემადგენლობით დაკომპლექტდა რუსი ოფიცე- 
რებით. მოსკოვი ოსებს არ ენდობოდა, ამიტომ რუსეთიდან ჩა- 
მოიყვანეს პრემიერ-მინისტრიც და მინისტრებიც. დატოვეს 
მხოლოდ კოკოითი,რომელიც ასევე სპეცსამსახურების პრო- 
დუქტი იყო. ჩამოყალიბდა გასამხედროებული მთავრობა, რო- 
მელთან მოლაპარაკებების წარმოება შეუძლებელი გახდა. 

ხელისუფლებაში ჩემი მოსვლის შემდეგ ჩვენ გადავკეტეთ 
მთელი კონტრაბანდა, რომელიც სამხრეთ ოსეთიდან მოდი- 
ოდა. სხვა არჩევანიც არ გვქონდა. ის უბრალოდ, საქართვე- 
ლოს ეკონომიკას აჩანაგებდა. როგორც კი ეს გავაკეთეთ, 
გაჩნდა დაძაბულობა და დაიწყო სროლა. ჩვენ მაშინ სულთა- 
ვისუფლად შეგვეძლო ცხინვალში შესვლა. არა მგონია, რუ- 
სეთს ხელი შეეშალა. ბევრი ჩემი თანამებრძოლი შეცდომად 
თვლის, 2004 წელს ცხინვალი რომ არ ავიღეთ. მაგრამ მე მი- 
მაჩნდა, ეს იმდენად პატარა ტერიტორიაა (იმ დროისათვის 
იქ 35 000-ზე ნაკლები ადამიანი დარჩა), რომ სალაპარაკოც 
არაფერია. თანაც ჭადრაკის დაფას მაგონებდა: აქ - სოფე- 
ლი, ქართული ხელისუფლებით, შემდეგ თითქოსდა სეპარა- 

ტისტული სოფელი, მერე ისევ ჩვენი სოფელი და ა.შ. 

1990-იან წლებში ნორვეგიის ადამიანის უფლებათა ინსტი- 
ტუტში, ცნობილი ნორვეგიელი ადამიანის უფლებების დამც- 
ველის და უმცირესობათა სპეციალისტის, ასბორნ ეიდეს 

ხელმძღვანელობით სამხრეთ ოსეთის პრობლემებზე ვმუშა- 
ობდი და ოსებს თანავუგრძნობდი. ჩვენ ვთვლიდით, რომ 

ოსები რიცხობრივად ძალიან ცოტა არიან, ისინი უნდა და- 
ვიცვათ, მივცეთ საშუალება იგრძნონ, ისინი სახელმწიფოს 
ნაწილს რომ წარმოადგენენ, ამისათვის კი საჭიროა, თბი- 

ლისმა მათ გარკვეული უფლებამოსილებები გადასცეს. 
გადავწყვიტე დიპლომატიურად მემოქმედა. ჩვენ მიერ 

კონტროლირებად სოფლებში დავიწყეთ ახალი საავადმყო- 
ფოების, სკოლების, სტადიონების, დისკოთეკების, თანამედ- 

როვე მაღაზიების, ოლიმპიური საცურაო აუზის მშენებლო- 

ბა. ყველა თვალნათლივ დაინახავდა, სადაა უკეთესი მდგო- 
მარეობა. ამის პასუხად, რუსებმა სამხრეთელ ოსებს ჩვენს 
ტერიტორიაზე გადმოსვლა აუკრძალეს, თუმცა მაინც გად- 
მოდიოდნენ ისინი „საზღვარზე“. 

ერთხელ ჩვენ სამხრეთ ოსეთის ტერიტორიაზე ჯგუფი 
ც0ი6V M ჩავიყვანეთ. კონცერტებს დაესწრო ჩვენ მიერკონტ- 

როლირებადი რაიონების მთელი მოსახლეობა. რა თქმა უნდა, 
ოსებიც მოვიდნენ სეპარატისტების კონტროლირებადი ტერი- 
ტორიიდან. მუსიკოსები დაბნეულები იყვნენ,ვერ ხვდებოდნენ, 

რახდებოდა. ჩვენ ხომ ისინი უბრალოდჩავსვით ავტობუსში და 
წავიყვანეთ. სადაც გავჩერდით, იქ უნდა გაემართათ კონცერ- 

ტი. მე ამას დისკოთეკების დიპლომატია ვუწოდე. 
ჩვენ განვახორციელეთ კიდევ ერთი საინტერესო იდეა. 

მოლაპარაკებები დავიწყეთ საველე მეთაურთან, დიმიტრი 
სანაკოევთან, რომელიც კლასიკური ტიპის სამხრეთელი ოსი 

სეპარატისტი იყო, რომლის რაზმები ჯერ კიდევ 2004-ში თავს 
გვესხმოდნენ. სეპარატისტთან სასაუბროდ ჩვენ მზად ვიყა- 
ვით, ეს ხომ რუსი ოფიცერი არ არის. შევქმენით სამხრეთ 
ოსეთის მთავრობა და სანაკოევს ხელმძღვანელობისათვის 
გადავეცით ჩვენ მივრ კონტროლირებადი სოფლები. მთავ- 
რობას გამოვუყავით თანხები და ვუთხარით: განავითარეთ 
თქვენი რეგიონი, აი, თქვენი ხელმძღვანელი, ეროვნებით 

ოსი, თანაც სეპარატისტი, რომელიც ჯერ კიდევ 2004 წელს 
თავს ესხმოდა ჩვენ ჯარებს. 

სანაკოევის მთავრობა ცხინვალის გარეუბანში კარგად 
გარემონტებულ ოთხსართულიან შენობაში განლაგდა, ისე, 
როგორც დღეს ლუგანსკის ოლქში სტანიცა ლუგანსკია. სა- 

ნაკოევის მთავრობას სოფლებში გზების შესაკეთებლად, ტე- 
რიტორიის კეთილმოსაწყობად და ა.შ. საკმაოდ დიდი თანხა 
გამოვუყავით. სანაკოევი ენთუზიაზმით შეუდგა საქმეს. 
თანდათანობით მის მხარეზე სულ უფრო მეტი და მეტი ოსი 
ეროვნების ადამიანი გადმოდიოდა. 

2008 წლის იანვარძი ლაგროვი დამეკონტაქტა და შემომ- 
თავაზა მოლაპარაკეკები დაგვეწყო სამხრეთ ოსეთის ჩვენი 
კონტროლის ქვეშ დაბრუნებაზე. ერთმანეთს სტამბულში 
შევხვდით. ლავროვმა მითხრა, რომ კონფრონტაცია უნდა 
შეწყდეს. დროა დავიწყოთ მოლაპარაკებები: ან ჩავატაროთ 
არჩევნები, ან ერთობლივად დავნიშნოთ ახალი ხელისუფლე- 

ბა. ამ შემთხვევაში, ეს ტერიტორია თანდათანობით უმტკივ- 
ნეულოდ გადავა საქართველოს იურისდიქციაში. ეს წინადა- 
დება ძალიან ჰგავს იმას, რაც 2016 წლის დასაწყისში პორო- 
შენკოს დონბასთან დაკავშირებიო შესთავაზეს. 

ახალ ხელმძღვანელად შემოგვთავაზეს ჩრდილო კავკა- 
სიელი, ცნობილი მოჭიდავე. მისი გვარი ნამდვილად აღარ 
მახსოვს, მაგრამ ზედმეტი სასელი დამამახსოეგრდა - ველუ- 
რი (#IMMMM). მას სამხრეთ ოსეთთან არავითარი კავშირი არ 
ჰქონდა, ამიტომ, რუსების აზრით, მისი კანდიდატურა მისა- 

ღები უნდა ყოფილიყო ჩვენთვის. 

ეს მოლაპარაკებები, პრაქტიკულად, საბრძოლო მოქმე- 

დებების დაწყებამდე გაგრძელდა. დღეს მე მათ განვიხილავ 
როგორც ყურადღების გადასატან მანევრს. 

  შეხვედრა ა ანგელა მერკელთან. თბილისი, 2008 წლის აგვისტო 

ჩვენ გვესმოდა და სულ უფრო ვხვდებოდით, ომის გარდაუ- 
ვალობას, მაგრამ დარტყმას აფხაზეთიდან ველოდებოდით. მე- 
გონა, რომ სამხრეთ ოსეთი პუტინისათვის ასეთი მნიშვნელო- 

ვანი არ იყო. სულ სხვაა აფხაზეთი - ჯარების დესანტირება შე- 
საძლებელია ზღვით, შეიძლება გადმოიყვანო რკინიგზითაც. 

მაგრამ, აგრესორის თვალსაზრისით, აფხაზეთს მინუსე- 
ბიც ჰქონდა. აფხაზური და ქართული დასახლებული პუნქ- 
ტები არსად არ გადაიკვეთება: ეთნიკური წმენდის შედეგად 
შეიქმნა 100 კილომეტრის სიგრძის ცარიელი ტერიტორია. იქ 
შიდა კონფლიქტის პროვოცირება საკმაოდ რთულია. სამხ- 
რეთ ოსეთში კი, შეიძლება ითქვას, სოფელი სოფელზეა მიბ- 
მული. ჯერ „შენიანებს" ესვრი, შემდეგ „სხვებს“ - და დაიწყო... 

ახლა კარგად გვესმის, რომ დიდი რაოდენობის ბრონეტექ- 
ნიკით შეიარაღებული ასიათასიანი დაჯგუფება, რომელიც 
რუსებმა სამხრეთ ოსეთში შეიყვანეს, გამიზნული იყო მხო- 
ლოდ ერთი რამისთვის - თბილისის დასაკავებლად. 

მიუხედავად იმისა, რომ არსებობდა თბილისის დაბომბ- 

ვის რეალური საშიშროება, ჩვენთან ხუთი აღმოსავლეთევ- 
როპული ქვეყნის ლიდერი ჩამოვიდა. ჩამოფრინდნენ სარკო- 

ზი, ერდოღანი, მერკელი. შეიძლება ითქვას, რომ მათ საქარ- 
თველოს დედაქალაქში სადღეღამისო მორიგეობა დააწესეს. 
და ამან გადაგვარჩინა. 

... 

ხელისუფლებაში მოსვლისთანავე ჩვენ რუსეთისთვის წარ- 
მოვადგენდით ძალიან დიდ გამოწვევას. თუ საბჭოთა მოკავში- 
რე რესპუბლიკათა ლიდერები ყოველთვის ერთფეროვანი და 
უინტერესონი იყვნენ დასავლეთისთვის და შესაბამისად, არა- 
ვითარ სიმპათიას არ იმსახურებდნენ, უცებ საქართველოში 
გაჩნდა ჯგუფი, რომელიც სრულიად განსხვავებული იყო. 

ჩვენით დაინტერესდნენ და წერდნენ აღფრთოვანებულ 
სტატიებს. მაგალითად, „პარი მატჩში" გამოქვეყნდა ვრცე- 
ლი რეპორტაჟი ჩემს ოჯახზე, სათაურით: „კავკასიის კენე- 
დები" და არა მხოლოდ „ვარდების რევოლუციას", არამედ 

მთელ ჩემს ინაუგურაციას პირდაპირ ეთერში აშუქებდა სი- 
ენ-ენ-ი და მთელი მსოფლიო უყურებდა. აღფრთოვანებული 
სტატიები დაიბეჭდა „იქონომისტში“ კერძოდ, ეწერა, რომ 
სააკაშვილი მართალია ნაციონალისტია, მაგრამ ეს პირველი 
და განსაკუთრებული შემთხვევაა, როდესაც ნაციონალიზმი 
წარმოადგენს დადებით ძალას. 

  ი "ამელი 
მთელი მსოფლიოს პრესის ყურადღება ჩვენკენ იყო მოჰყ- 

რობილი. ჟურნალისტებს უბრალოდ ვუყვარდებოდით. მაგა- 
ლითად, ტიმ სებასტიანმა, ბი-ბი-სის ჰარტოკის წამყვანმა, 
აილო რა ჩემგან ინტერვიუ, მითხრა, რომ უნდოდა წამოსვლა 
ბი-ბი-სიდან და სიამოვნებით იმუშავებდა ჩემს მრჩევლად. 

„ნიუ იორკ ტაიმსის" ჟურნალისტმა ჩივერსმა მიიღო საქარ- 
თველოს მოქალაქეობა, როცა ჩემი ხელით გადავეცი პასპორ- 
ტი, თქვა, რომ აღფრთოვანებულია, თავისუფლების დესპანი 

ხდება პასპორტის მეშვეობით. ჩივერსი მაშინ „ნიუ იორკ ტაიმ- 
სის" ერთ-ერთი წამყვანი ჟურნალისტი იყო. 

მოკლედ, რუსეთს გავუჩინეთ დიდი პრობლემა. 
ამიტომ დაიწყეს გეგმაზომიერი მუშაობა ჩვენს გასაშავებ- 

ლად. 

რუსეთის ეს მტრული პროაგანდისტული აქტივობები დო- 

კუმენტური სიზუსტით აღწერა და გამოააშკარავა ცნობილმა 
ჟურნალისტმა ოლეგ პანფილოვმა თავის წიგნში „რუსულ- 

ქართული საინფორმაციო ომი", რომელიც ორიოდ წლის წინ 

გამოიცა რუსულ, უკრაინულ და ქართულენებზე. აქ ფაქტობ- 
რივი მასალის მოხმობითაა ნაჩვენები, თუ როგორ ააღორძი- 

ნა პუტინმა საბჭოთა პროპაგანდისტული ტრადიციები, თუ 

როგორ ნათლად ჟონავდა რუსეთის პრესასა და ინტერნერ- 
სივრცეში საქართველოსთან დაგეგმილი ომისათვის სამზა- 
დისი, მჟღავნდებოდა სამხედრო გეგმები, ამასთან რუსი პო- 

ლიტტექნოლოგები გააფთრებულ ანტიქარტულ პროპაგან- 
დას ეწეოდნენ როგორც ადგილობრიქ, ასევე საერთაშორისო 

მედიასივრცეში. ამას მოჰყვა რუსული ემბარგო ქართულ ნა- 

წარმზე - ღვინოზე, ბორჯომზე, სოფლის მეურნეობის სხვა 

პროდუქტებზე. ანტიქართულმა აგიტაციამ ლოგიკურ ნაყო- 
ფად გამოიღო ქართველთა არაადამიანური დეპორტაცია რუ- 

სეთიდან და ჩვენი ქვეყანაში ენერგეტიკული კოლაფსის გა- 
მოსაწვევად გამიზნულმა დივერსიებმა. საქართველოში მუ- 
შაობდა აგენტ-ინფორმატორთა არაერთი ქსელი, რომელიც 
ყველანაირ ჭორ-მართალს აწვდიდა კრემლის პროპაგანდის- 
ტებს. ისინი დაახლოებით აჭარის მოვლენების შემდეგ, 2004 
წლის მაისიდან განსაკუთრებით გააქტიურდნენ. ვრცელდე- 
ბოდა რა დემაგოგიური ინფორმაციები, ჩვენ შესაბამისად ვა- 
წარმოებდით ძიებას, თუ როგორ ითითხნებოდა ასეთი პრო- 

ვოკაციული ტექსტები. მაგალითად, ჩვენთან, კანცელარია- 

ში აღმოვაჩინეთ ადამიანი, გვარად კილაძე, რომელიც ვითომ 
პრაღაში რაღაც ცენტში საქმიანობდა. სინამდვილეში რუსებს 
აწვდიდა ჭორებსა და გაყალბებულ ინფორმაციას ჩვენზე, 
მაგრამ... როცა აიყვანეს, დადასტურდა, რომ იგი ძველი, შე- 

ვარდნაძის დროინდელი კადრი იყო. 

მოწინააღმდეგის დისკრედიტაციის მთავარ სამიზნედ, 
ცხადია, მე და ჩვენი სახელისუფლებო გუნდი ვიქეცით.პრე- 

საში თუ სატელევიზიო სივრცეში ვრცელდებოდა ლეგენდე- 
ბი ჩემი მსგავსების შესახებ ჰიტლერთან, 

ანდა თუნდაც, ფსიქიატრიული დასკვნა გავიხსენოთ. ეს 
დასკვნა ჩემზე თავდაპირველად ამერიკელმა სპეციალისტმა 
დადო, რასაკვირველია, ზედმიწევნით დადებითი. რუსეთის 
პროპაგანდას არ შეეძლო ხელიდან გაეშვა კონტრანალიზის 
გაკეთების შესაძლებლობა და ასპარეზზე მიხაილ ვინოგრა- 
დოვი გამოიყვანეს, ფსიქიატრ-კრიმინალისტი. პროფესორი, 

169



ავადსახსენებელი სერბსკის სახელობის სოციალური და სა- 
სამართლო ფსიქიატრიის ცენტრის ფსიქოლოგიის კათედ- 
რის გამგე. ეს ის კაცია, რომელმაც ბრიტანული გაზეთის 
«ნმIMVMმII>-ის 2007 წლის 13 აგვისტოს ინტერვიუში გა- 
ნაცხადა, რომ დისიდენტი უფლებადამცველი, მწერალი და 
რუსეთის კანდიდეტობის კანდიდატი ვლადიმერ ბუკოვსკი 
„ეჭვგარეშეა, რომ ნამდვილი ფსიქოპათიაო“, სწორედ ვი- 
ნორგადოვის და მისნაირი სპეციალისტების საშუალებით 
არწმუნებდა კრემლი რუსეთის და მთელი მსოფლიოს მოქა- 
ლაქეებს, სააკაშვილი ფსიქიკურად ჯანმრთელი არ არის, და 
საერთოდაც, საქართველოში ხელისუფლება შეშლილინაცი- 
ონალისტების ხელშიაო. 

რაც შეეხება ჰალსტუხის გახმაურებულ ეპიზოდს, რომე- 
ლიც კარგად გამოიყენა რუსეთმა. ომის დროს, მუდმივად 
პირდაპირ ეთერში ვმუშაობდით და იმ დაძაბულ ვითარება- 
ში ვეღარ გავაკონტროლე, როდის იყო კამერა ჩართული და 
როდის არა. ჩემს კაბინეტში, ერთ-ერთ მომენტში, როდესაც 
ჰალსტუხს ვღეჭავდი, გადამიღო ეტყობა ოპერატორმა და ამას 
მოაბეს დამაკნინებელი ვერსიების წყება. ვინც ჩემს მიმართ 
სიმპათიით იყო განწყობილი, იმათაც დაიჯერეს, თითქოს რა- 
ღაც ძალიან რთული სატელეფონო საუბარი მქონდა. 

ახლა ნამდვილად არ მახსოვს, ვის ველაპარაკებოდი, რად- 
გან სატელეფონო კავშირები არ წყდებოდა, არ წყდებოდა 
მკაცრი საუბრები და ასეთ სიტუაციებში ხშირად შეიძლება 
მოეშვა, მითუმეტეს, როცა ასეთ ექსტრემალურ ვითარება- 
ში აღმოჩნდები. რუსეთმა კი ეს კადრი, როგორც ჩასაფრე- 
ბულმა, ძალიან მოხერხებულად და აქტიურად გამოიყენა ბი- 
ბი-სი-ს დახმარებით. 

სხვათა შორის, ბი-ბი-სი-ც დააკომპლექსეს ჯერ კიდევ, 
2008 წლის ომის დროს, ბი-ბი-სი-ს შიგნით დაარიგეს შიდა- 
მემორანდუმი, სადაც ეწერა, რომ სააკაშვილმა ისწავლა მა- 
ნიპულირება უცხოური მედიით და ბი-ბი-სის ჟურნალისტე- 
ბი უნდა იყვნენ ფრთხილად, რომ არ გახდნენ სააკაშვილის 
მანიპულაციის მსხვერპლნი. 

რა თქმა უნდა, ბი-ბი-სი უბრალოდ ცდილობდა, ვითომ 

ორიგინალობა გამოეჩინა და თავისი ე. წ.მიუკერძოებლობის 
სტანდარტები დაეცვა. 

ბევრჯერ შევეჩეხეთ მსგავს ქმედებას დასავლეთის პრესას- 
თან. ერთი მხრივ იყო, შევეტაკეთ, ერთის მხრივ იყო რუსული 
შავი პიარი, მეორე მხრივ კი დასავლეთის პრესის მცდელობა, 

გაევლო შუახაზი, რომ თუ ერთი მხარე ამბობს თავისას და მე- 
ორე სრულიად სხვას, ჭეშმარიტება უნდა იყოს სადღაც შუაში. 

და ეს ზუსტად იყო ყველაზე არასწორი რეაგირება რუსე- 
თის შავ პიარზე, მითუმეტეს, რუსეთი ყოველთვის წარმოუდ- 
გენელი ბრალდებებით გვადანაშაულებდა. სანიმუშოდ, თუნ- 
დაც ის წარმოუდგენელი ბოდვა შეგვიძლია გავიხსენოთ, რო- 
მელსაც რუსეთის პროპაგანდისტული მანქანა ავრცელებდა, 
რომ თითქოს სანდრა ადამიანის ორგანოებით ვაჭრობდა. 
სხვათა შორის ეს ბინძური ჭორი რუსებმა მოგვაინებით დონ- 
ბასშიც გამოიყენეს... 

+ 

2008 წლის მთელი პირველინახევრის განმავლობაში რუსე- 
თი ინტენსიურად ემზადებოდა ომისთვის. პუტინმა ამის შესა- 
ხებ, პრაქტიკულად,ღია ტექსტით მითხრა. სსრკ დაშლის შემ- 
დეგ, რუსეთის ჯარების ყველაზე მასშტაბური სწავლებები 
ჩრდილოეთ კავკასიაში ჩატარდა. ჩვენი საზღვრების სიახლო- 
ვეს მექანიზირებული ბრიგადები ამუშავებდნენ სწრაფი გადა- 
ნაწილების ხერხებს. ცხინვალში ჩართეს პროპაგანდისტული 
ტელეარხი ქართულ ენაზე. რუს ჯარისკაცებს დაურიგეს სა- 
მახსოვრო ბარათები - „იცნობდე შენს მტერს“, ქართული ჯა- 

რის მონაცემებით. ძალიან გულუბრყვილო უნდა იყო,რომ ვერ 
მიხვდე, ვის წინააღმდეგ არის ეს მიმართული, - განსაკუთრე- 
ბით, ბრიუსელში რუსული გენშტაბის უფროსის აგრესიული 
განცხადებების შემდეგ. მაგრამ დასავლეთი ყველაფერზე 
თვალს ხუჭავდა, თითქოს არაფერი ხდებოდა. 

როგორც ვხვდებოდი, ყველაზე კარგად გერმანული დაზ- 
ვერვა იყო ინფორმირებული. 

მოულოდნელად, 2008 წლის ივნისში, საგარეო საქმეთა მი- 
ნისტრმა, შტაინმაიერმა თავის თავზე აიღო შუამავლის მი– 
სია. ეს კარგად გაპიარებული მოგზაურობა იყო მარშრუტით 
ბათუმი-სოხუმი-მოსკოვი. 

როდესაც ჩვენ პირველად შევხვდით ერთმანეთს, მიგხვდი, 
რომ იგი აბსოლუტურად ვერაფერს შემომთავაზებდა. შტაინ- 
მაიერის გეგმაში კონკრეტული წინადადებები წარმოდგენილი 
არ იყო. ის „ცარიელი" ჩამოვიდა. მერე მივხვდი, რაში მდგომა- 

რეობდა მისი მიზანი - დაეფიქსირებინა, რომ ომის საფრთხის 

თავიდან ასაცილებლად რაღაცის გაკეთებას მაინც შეეცადა. 
აფხაზ სეპარატისტებთან შეხვედრისა და მოსკოვში მო- 

ლაპარაკებების შემდეგ, შტაინმაიერი ისევ თბილისში ჩამო- 

ვიდა, ჩვენ ბათუმის პორტში ვსაუზმობდით, აჭარულ ხაჭა- 
პურს ვჭამდით. თემურ იაკობაშვილმა, რომელიც ჩვენს 
მთავრობაში აფხაზეთსა და სამხრეთ ოსეთში კონფლიქტე- 
ბის რეგულირებაზე აგებდა პასუხს, შტაინმაიერს ჰკითხა, 
სამშვიდობო ოპერაციების ფორმატის შეცვლა ხომ არ დაგ- 
ვეხმარებოდა? ჩვენი იდეა მდგომარეობდა იმაში, რომ ჩვენს 
ტერიტორიაზე რუსი სამხედროების ყოფნა სხვა ქვეყნების 
სამშვიდობო ძალების ჩამატებით გაგვენეიტრალებინა. 

შტაინმაიერმა ჩანგალი მაგიდაზე დადო და გვიპასუხა: 
„ბიჭებო, რა სამშვიდობო ოპერაციების ფორმატი? თქვენ- 
თან მალე ომი დაიწყება“. 

დასავლეთის ოფიციალური წარმომადგენლისაგან ასეთი 
რამ პირველად გვესმოდა. უნდა ვაღიარო - მიუხედავად იმისა, 
რომ შტაინმაიერი პრორუსულად არის განწყობილი, სხვებისა- 
გან განსხვავებით, თავისი პრინციპები აქვს. ამაზე მეტყველებს 
თუნდაც მხოლოდ ის, რომ შემდეგში, ომის გაჩაღებაში არასდ- 
როს მადანაშაულებდა. მან ზუსტად იცოდა, ვინ დაიწყო ომი და 
ამის თაობაზე არც თვალთმაქცობდა. შტაინმაიერი ჩვენ მხარს 
არ გვიჭერდა, მაგრამ არც არასდროს მადანაშაულებდა. 

შტაინმაიერმა დაინახა ჩვენი გაოგნებულისახეები და აგ- 
ვიხსნა, როგორ დაიწყებოდა ყველაფერი: სიტუაცია დაიძა- 

ბება, რუსეთი სულ უფრო მეტ პროვოკაციას მოაწყობს და 
რაღაც მომენტში ჩვენ იძულებული ვიქნებით ჩამოვართვათ 
მას სამშვიდობო ძალების სტატუსი. ისინი, განაგრძო შტაინ- 
მაიერმა, არსად არ წავლენ და გააძლიერებენ სროლას. რო- 
დესმე თქვენც უპასუხებთ და დაიწყება ომი. ერთადერთი, 
რაც დასავლეთს შეუძლია გააკეთოს, გამიჯნოს მოწინააღმ- 
დეგეები, მეტი არაფერი. 

იყო ერთი ცალკე აღებული ეპიზოდი, რომელმაც ყველა- 
ზე მეტად დამაფიქრა 2008 წლის ივნისში. დსთ-ს სამიტზე, 

პეტერბურგში, პირველად შევხვდი მედვედევს. ის აშკარად 
გულწრფელად ცდილობდა ჩემზე შთაბეჭდილების მოხდე- 
ნას. მითხრა, რომ ერთი ასაკის ვართ, ერთი პროფესიის, ორი– 
ვე იურისტი, რომ, როგორც ჩანს, ერთნაირი დასავლური მუ- 

სიკა მოგვწონს. ბოლოს უცნაურადხაზი გაუსვა, რომ ჯორჯ 
ბუშის დაბადების დღეც კი იცოდა და რომ პირველმა მიულო- 
ცა ამერიკის პრეზიდენტს. 

როდესაც არსებულ კონფლიქტებზე და პრობლემებზე და- 
ლაპარაკება ვცადე, მან მიპასუხა: „მიხეილ,ხომ იცი რომ ეს კონ- 
ფლიქტები ჩემი და შენი შექმნილი არ არის, მაგრამ მზად ვარ აქ- 

ტიურად დაგეხმაროთ. მოდი უახლოეს კვირებში სოჭში შევხვ- 
დეთ და ყველაფერი დეტალურად გავიაროთ." მან მოახდინა ძა- 
ლიან რბილი და ცოტა უხერხემლო ადამიანის შთაბეჭდილება. 

მოგვიანებით, ვცადე მედვედევთან დიპლომატიური არხე- 
ბით დაკავშირება, მას შემდეგ რაც რუსეთმა სარკინიგზო ჯა- 
რი შეიყვანა აფხაზეთში. მედვედევმა არ მიპასუხა. სამაგიე- 
როდ ორ დღეში პუტინმა გადმორეკა და მითხრა: „გავიგე,რომ 
პრეზიდენტ მედვედევს ურეკავდით, მაგრამ სარკინიგზო ჯა- 
რის შეყვანის შესახებ გადაწყვეტილება მე, როგორც პრემი- 
ერმა, მივიღე და ამიტომ თუ რამე კითხვები გაქვთ, მე აგიხს- 
ნით“, რაზეც მივუგე: „ვლადიმერ ვლადიმერის ძევ, თქვენ ალ- 
ბათ ნახეთ ევროკავშირის, გაეროს, ამერიკის შეერთებული 
შტატების განცხადებები, სადაც თქვენს მოქმედებას გმობდ- 
ნენ." მან მიპასუხა: „დიახ, ვნახე, ბევრი ქაღალდი დაუხარჯავთ 
ამ განცხადებებზე. ჰოდა, მიხეილ ნიკოლოზის ძევ,დაურეკეთ 
თქვენს მეგობრებს და ურჩიეთ დაახვიონ ეს აღშფოთების გა- 
მომხატველი ქაღალდები და ერთ ადგილას გაიკეთონ.“ ეს ჩე- 
მი და პუტინის უკანასკნელი სატელეფონო საუბარი იყო. 

შტაინმაიერმა ყველაფერი აბსოლუტურად სწორადიწნინას- 
წარმეტყველა, ერთის გარდა: ჩვენ არ ჩამოგვირთმევია რუსი 
სამხედროებისათვის სამშვიდობო სტატუსი. საერთაშორისო 
ორგანოები სწორედ ამის გამო გვედავებიან - ბევრი სამშვი- 
დობო ძალების ჯარისკაცი დაიღუპაო. ჩვენ სამშვიდობო ძა- 
ლების სტატუსი იმიტომ არ ჩამოვართვით რუსებს, რომ არ 
გვსურდა კონფლიქტის ინიციატორებად ჩავეთვალეთ. 

ეს ერთადერთი პირდაპირი გაფრთხილებაიყო. ამ საუბრამ- 
დე რამდენიმე კვირით ადრე, კონდოლიზა რაისმა გვითხრა - 
რუსეთი თავს არ დაგესხმებათ, მთავარია თქვენ სიმშვიდე შე- 
ინარჩუნოთ - რაც არ უნდა მოხდეს,რეაგირება არ მოახდინოთ, 
რუსები ომს არ დაიწყებენ, ისინი უბრალოდ გაშინებენ. 

ბუში დაბნეული იყო. ცხადი იყო, რომ სიტუაცია სწრაფად 
იძაბებოდა, მას კი პასუხი არ ჰქონდა. მაისში ჩვენ იერუსა- 
ლიმში, ისრაელის სახელმწიფოს სამოცი წლისთავის აღსა- 
ნიშნავად გამართულ ზეიმზე შევხვდით. მე ვხედავდი, რომ 
ბუში ჩემთან შეხვედრას თავს არიდებდა. რუსები თავს უყ- 
რიდნენ სარკინიგზო ჯარს, ატარებდნენ სამხედრო სწავლე- 
ბებს, ამერიკელებმა კი არ'იცოდნენ, რა გაეკეთებინათ. 

მიღების დროს, რაღაც მომენტში, კაჩინსკიმ ბუში კუთხე- 
ში მიიმწყვდია და მე დამიძახა. პოლონეთის პრეზიდენტს 
კარგად ესმოდა, რაც ხდებოდა და საოცრად ნერვიულობდა. 

როდესაც მივედი, ასეთი სურათი დამხედა: კაჩინსკი უტევს 
ბუშს, ბუშს კი თვალები გაურბის. დამინახა რა მე, კაჩინსკიმ 
მითხრა,რომ პრეზიდენტს უხსნის, რომ სიტუაცია უარესდე- 
ბა, საჭიროა რაღაც გაკეთდეს. ბუში კი პასუხობს: ჩვენ ვმუ- 

შაობთ, ცოტა დრო მოგვეცით. შესაძლოა, აშშ დაზვერვის 
ცენტრალური სამსახური, გერმანიის დაზვერვისაგან განს- 
ხვავებით, ინფორმაციას არ ფლობდა. 

ივნისში მე მოვიწვიე ამერიკის ელჩი საქართველოში, ტეფ- 
ტი და ნებართვა ვთხოვე, რომ ერაყიდან ჩვენი ბრიგადა გა– 
მოგვეწვია. ეს უფლება, ჩვენს ქვეყანაში სამხედრო მოქმე- 
დებების დაწყების შემთხვევისათვის გვქონდა დატოვებუ- 
ლი. ეს ყველაზე ბრძოლისუნარიანი ქართული ბრიგადა იყო. 
ტეფტმა, რომელსაც მე ძალიან ჭკვიან და კარგ ადამიანად 
ვთვლი, მომისმინა და მითხრა, რომ ჩემს თხოვნას ვაშინგ- 
ტონს გადასცემს. გარკვეული დროის შემდეგ, ელჩმა მაცნო- 
ბა, რომ მისთვის გასაგებია ჩვენი თხოვნის გონივრული სა- 

ფუძველი, მაგრამ, ყოველივე ამან რუსეთის პროვოცირება 
რომ არ გამოიწვიოს, მოცდას გვირჩევს. ვფიქრობ, ეს რჩევა 
ვაშინგტონთან იყო შეთანხმებული. 

მდგომარეობა სულ უფრო უიმედო ხდებოდა. შტაინმაი- 
ერთან საუბრისა და კონდოლიზა რაისის დაპირებების შემ- 

დეგ, რომლებსაც ბოლომდე არ დავუჯერეთ, მე მივწერე 
მოსკოვში, რომ სიტუაცია ფეთქებადია და შევთავაზე სასწ- 
რაფოდ მოლაპარაკებების დაწყება. ბევრს ვფიქრობდი, რა 
უნდა შემეთავაზებინა ისეთი მოსკოვისათვის (თუკი რუსეთს 
მართლაც არ უნდოდა ომი), რომ ისინი ამ ეტაპზე დაკმაყო- 
ფილებულიყვნენ. და ასეთი მოსაზრება მივაწოდე. მე ვაღი- 
არებდი, რომ რუსეთს აფხაზეთში ინტერესები ჰქონდა. ყვე- 
ლა პრობლემა რომ გადაგვეჭრა, მზად ვიყავი მხარი დამეჭი- 
რა პრიმაკოვის იდეისათვის - აფხაზეთი არაფორმალურად 

გაგვეყო ქართული და რუსული გავლენის სფეროებად. 
რა თქმა უნდა, მე არ შემეძლო პირდაპირ შემეთავაზები- 

ნა აფხაზეთის ფორმალური გაყოფა, მაგრამ, საქართველოს 
ტერიტორიული მთლიანობის აღიარების შემთხვევაში, მზად 

ვიყავი განმეხილა აფხაზეთის გავლენის სფეროებად დაყო- 
ფის საკითხი. უპირველეს ყოვლისა, აფხაზეთის ტერიტორი- 

აზე რუსეთის ყველა ინტერესის დაკანონება, აეროპორტისა 
და რკინიგზის გახსნა, რომელიც ყველაზე მეტად საჭიროა 
სოჭის ოლიმპიადისათვის. მეორე, ყველა რუსი მესაკუთრის 
უფლებების აღიარება დევნილების დაბრუნების სანაცვლოდ 

აფხაზეთის სამხრეთ ნაწილში (პირველ ეტაპზე), ადმინისტ- 
რაციული საზღვრიდან სოხუმამდე, რომელიც მკვდარ ზო- 
ნას წარმოადგენდა, შემდეგ მოლაპარაკებების წარმოება, 
თემებს შორის სახალხო დიპლომატიის განვითარება და მა- 
თი თანდათანობითი დაახლოება. მე ვთავაზობდი საერთა- 
შორისო კონტროლის გაძლიერებას და იმავდროულად მოს- 
კოვის „მისი“ გავლენის ზონაში ყოფნის აღიარებას - გუდა- 
უთის ბაზის, მაგრამ არა როგორც სამხედრო ბაზის, არამედ 
როგორც ერთობლივი ანტიტერორისტული ცენტრის დაკა- 
ნონებას, სადაც ჩვენი ჯარიც განლაგდებოდა, ნავთობის მო- 

პოვებაზე ნებართვის მიცემას, რაც მათ ძალიან აინტერესებ- 
დათ და სხვა ეკონომიკური ინტერესების აღიარებას. 

ლავროვმა სავსებით არადიპლომატიურად გვიპასუხა. 
მან ძალიან უხეში ფორმით მოგვწერა, რომ ამ ეტაპზე აფხა- 
ზეთში დევნილების, თუნდაც ნაწილობრივ, დაბრუნებაზე 
საუბარს აზრი არ აქვს. ეს წერილი რუსეთის ოფოციალური 
პოზიციის შესამჩნევი გამკაცრების მიმანიშნებელი იყო. 

ივლისის შუა რიცხვებში თბილისში რუსეთის უსაფრთხო- 
ების საბჭოს მდივნის მოადგილე ზუბკოვი ჩამოვიდა. მე ვიმე- 
დოვნებდი, რომ ზუბკოვი კონტრწინადადებებს მაინც მოგვა- 
წოდებდა. ამის მაგიერ, მოვიდა რა შეხვედრაზე, ყვირილი და- 
მიწყო. რუსეთის ელჩი, რომელიც ზუბკოვს თან ახლდა, უფ- 
რო მაღალხმაზე ყვიროდა. ეს ძალიან უცნაური დემარში იყო 
- რუსეთის წარმომადგენლები ჩემს კაბინეტში მემუქრებოდ- 
ნენ, ყვიროდნენ და მაგიდაზე მუშტებს გვიბრახუნებდნენ. 

# # X» 

ჩვენ იმდენად მივეჩვიეთ დაძაბულ სიტუაციას, რომ რაღაც 
პერიოდში მოვეშვით კიდეც. ივლისის ბოლოს ილჰამ ალიევი 
იტალიაში, მერანოში, სანატორიუმში ისვენებდა. მეც გადავწყ- 
ვიტე წასვლა. იქ გახდომაც შეიძლებოდა, მე კი, როგორც ყო- 
ველთვის, ზედმეტი წონის პრობლემა მქონდა. მე ჩემი ოჯახით, 
მეუღლესთან და ორ შვილთან ერთად, მერანოში გავფრინდი. 

სანატორუმში ძალიან ბევრი მდიდარი რუსი ისვენებდა. 
რუსული ტელევიზიით გამუდმებით გადმოსცემდნენ, რომ 
საქართველოში დაძაბული სიტუაციაა და სადაცაა ომი და- 
იწყება. მაგრამ მე რუსების თვალწინ, ამ მშვიდ ადგილზე ვიმ- 
ყოფებოდი. ერთი გულუბრყვილო აზრი დამებადა: იქნებ ამ 
ადამიანებმა ცენტრში გადასცენ, რომ ჩვენ არავისზე თავ- 
დასხმას არ ვაპირებთ. 

რეპორტაჟებით შეშფოთებულმა, რომლებშიც საუბარი 

იყო რუსი ჟურნალისტებისათვის ტყვიის დაშენის შესახებ,მე- 
რაბიშვილთან დავრეკე. მან დამამშვიდა, მითხრა, რომ საქარ- 
თველოში სიმშვიდეა, არაფერი ხდება, დაისვენე. ჩემმა პრეს- 
მდივანმა, ალანამ, გადმომცა, რომ მისი ნათესავების ბავშვე- 
ბი ცხინვალიდან რუსეთში, საზაფხულობანაკებში გაყავთ. მე- 
რაბიშვილმა ამაზე მიპასუხა, რომ ეს რუსეთის სახელმწიფო- 
ებრივი პროგრამაა, ბავშვები ყოველ წელიწადს გაყავთ ასეთ 
ბანაკებში და არავითარი საშიშროება არ არის მოსალოდნელი. 
მაგრამ მე მაინც მაღელვებდა 0XI-ს რეპორტაჟები. 

იმ პერიოდშივე ძალიან უცნაური რამ მოხდა: იურმალას 
მუსიკალურ ფესტივალზე, რომელიც აბსოლუტურად პრო- 
რუსული ფესტივალი იყო, უცებ ქართულმა ჯგუფმა გაიმარ- 

ჯვა. ამ ფაქტმა დამაფიქრა. ეს ჯგუფი თითქოს არ იყო გან- 
საკუთრებული. იგი, როგორც ჩანს, გაიყვანეს. რუსულ ტე- 
ლეარხებზე ბევრი კარგი რამ ითქვა ქართველ ხაღხზე, რუ- 
სების ჩვენდამი სიყვარულზე. ეს სულაც არ მამშვიდებდა, 
რამდენადაც მიმდინარე მოვლენების ფონზე ყოველივე ეს 
არაბუნებრივ შთაბეჭდილებას ტოვებდა. 

მერაბიშვილის დაპირებების მიუხედავად, იტალიიდან სა- 
მი დღით ადრე, 1 აგვისტოს გამოვფრინდი. 

როგორც კი თბილისში დავეშვით, შემატყობინეს, რომ, 
მიუხედავად ჩვენი მხრიდან სიტუაციის ლოკალიზების 
მცდელობისა, ორი საათის წინ მასობრივი სროლა დაიწყო. 

ყოველდღე ახალი შეტევები, ახალი მსხვერპლი. 4 აგვის- 
ტოს მოკლეს სამშვიდობო ძალების ორი ქართველი ჯარისკა- 
ცი. მოდიოდა ახალი ცნობები რუსეთის საზღვართან ჯარე- 
ბის თავმოყრის შესახებ. სამწუხაროდ, ჩვენ ზუსტად არ ვიცო- 
დით, რა ხდებოდა ცხინვალში, ჯარის რა რაოდენობა შემო- 

დიოდა როკის გვირაბიდან. მივიღეთ საყურადღებო ცნობები, 

რომ ცხინვალში სამშვიდობო ძალებს რუსული რეგულარული 
ჯარები შეუერთდნენ. ამის თაობაზე ჩვენ რუსებთან შეკითხ- 
ვა გავაგზავნეთ. რუსებმა გვიპასუხეს, რომ მიმდინარეობს 
სამშვიდობო ძალების გეგმიური როტაცია. ჩვენი კონტრდაზ- 
ვერვა სხვაგვარად ფიქრობდა და გვაცნობა, რომ ჯავა, გვი- 
რაბიდან პირველი დასახლებული პუნქტი, გაჭედილია რუსუ- 
ლი ტანკებითა და ბრონეტრანსპორტიორებით. 

5-ში თურქეთში ააფეთქეს ბაქო-თბილისი-ჯეიჰანის ნავ- 
თობსადენი. ამავე დღეს სევასტოპოლიდან დაიძრა რუსეთის 
შავი ზღვის ფლოტი. 5 აგვისტოს სამხრეთ ოსეთის ეგრეთ წო- 

დებულმა პრეზიდენტმა, ედუარდ კოკოითმა, განაცხადა, რომ 
ეს სიტუაცია მობეზრდა და დროა ქართველი ბანდიტებისა- 
გან სამხრეთ ოსეთი გაწმინდოს. ფაქტობრივად, ეთნიკური 
წმენდის დაწყება გამოაცხადა. ახლახანს შექმნილი ქართული 
ტელეარხი პროპაგანდისტული გადაცემების სადღეღამისო 
ტრანსლაციაზე გადავიდა. ეს უეჭველინიშანი იყო იმისა, რომ 
ამოქმედდა სამხედრო მანქანა. ჩვენთვის მოწოდებული მონა- 
ცემებით, რუსული ჯარი გვირაბიდან შემოსვლას განაგრძობ- 

და. ზუსტი სცენარი გამოიკვეთა. იმ შემთხვევაში, თუკი ჩვენ 
ქართულ სოფლებში ეთნიკურ წმენდას წინააღმდეგობას გა- 
ვუწევთ, რუსეთი გამოაცხადებს, რომ მისი ჯარები, კონფლიქ- 

ტის აღკვეთის მიზნით, სამხრეთ ოსეთში შევიდნენ სამშვიდო 
ძალების სტატუსით. იმ დროისათვის ათობით ათასი ქართვე- 
ლი გამოძევებული იქნება თავისი სახლებიდან,ბევრი მოკლუ- 
ლი,ჩვენ კი აღვმოჩნდებით უსუსური მთავრობის როლში,რო- 

მელსაც საკუთარი მოსახლეობის დაცვის ძალა არ შესწევს. 
ამის შემდეგ, უკვე შესაძლებელია თბილისზე თავდასხმა - რუ- 
სეთის ჯარი თბილისში, ვითომდა, მოსახლეობის დასახმარებ- 
ლად შემოვა, რომელიც თავისი უსუსური მთავრობის წინააღ- 
მდეგ აჯანყდა, საკუთარი ქვეყნის დაცვა რომ ვერ შეძლო. 

სიტუაცია სულ უფრო მეტად უარესდებოდა. 6 აგვისტოს 
მე მედვედევთან დაკავშირება ვცადე; დიპლომატიური არ- 
ხების საშუალებით დალაპარაკებას ვთხოვდით. უცნაური 
პასუხი მივიღეთ: ახლა ლაპარაკის დრო არ არის და, თანაც, 
მედვედევი დასასვენებლად იმყოფება. საუბარი შეიძლება 
გაიმართოს, მაგრამ მხოლოდ მაშინ, როცა დაბრუნდება ან 
სიტუაციის მომწიფების შემდეგ. 

ღამის სროლები არ წყდებოდა. ჩვენ დასავლეთის ქვეყნების 
ელჩები წავიყვანეთ იმის საჩვენებლად, რომ ჩვენ კი არ ვისვ- 
რით, არამედ ჩვენ გვესვრიან. ბევრი მათგანი შვებულებაში იყო 
წასული, მაგრამ რამდენიმე ელჩმა საკუთარი თვალით ნახა,რო- 
გორ უშენდნენ ჩვენს ტერიტორიას ტყვიებს და როგორი მასშ- 
ტაბური ზიანი მოგვაყენეს. წესით, ძალიან გაოცებული უნდა 
ყოფილიყვნენ მერე, როდესაც ტალიავინის კომისიის მოხსენე- 
ბაში ამოიკითხეს, რომ ფართომასშტაბიანი კონფლიქტი ქარ- 
თული ძალების მხრიდან ცეცხლის გახსნის შემდეგ დაიწყო. 

ცხინვალიდან თბილისამდე ოთხმოცი კილომეტრია. ჯა- 
რის გადმოსროლას სულ რამდენიმე საათი დასჭირდება. სა- 
ჭირო იყო ძალების სასწრაფოდ გადაყვანა. ბევრი ჩვენი ოფი- 
ცერი შვებულებაში იყო წასული. ჩვენ ისინი დაუყოვნებლივ 

გამოვიძახეთ. საბოლოო ჯამში, სამხრეთ ოსეთის სიახლო- 
ვეს ორი ქვეითი ბრიგადა გადავიყვენეთ. 

ჩვენ თავის დროზე გადაწყვეტილება მივიღეთ, რომ პრო- 
ვოკაციებს სამხრეთ ოსეთში არცერთ შემთხვევაში არ გამო- 
გეხმაურებოდით. „რა ვქნათ, რა გავაკეთოთ?" - ვკითხე კო- 
ლეგებს, რომლებიც იმ მომენტში თბილისში იმყოფებოდნენ. 
ვანო მერაბიშვილმა შემომხედა და მითხრა: „განა სხვა არჩე- 
ვანი გვაქვს?“ 

სიტუაცია ხან იძაბებოდა, ხან თითქოსდა ცხრებოდა.7 აგ- 
ვისტოს ოლიმპიადის გახსნაზე პეკინში უნდა გავფრენილიყა- 
ვი. გაფრენა გადავდე ერთი საათით, საათ-ნახევრით... სიტუ- 
აციას ვაკვირდებოდი. საღამოს ექვს საათზე პროტოკოლის 
უფროსმა, ზურაბ დარჩიაშვილმა დამირეკა, რომ, თუ არ გავ- 
ფრინდებოდით, აეროპორტი, მთელი მსოფლიოდან დელეგა- 
ციების მოზღვავების გამო, უბრალოდ ვერ შეძლებდა ჩვენს 
მიღებას. იმ თვითმფრინავში მე თბილისთან დაკავშირების 
საშუალებაც კი არ მქონდა. ეს ნიშნავდა, რომ შუალედურ 
დაფრენამდე ყაზახეთში, ე.ი. ხუთ საათზე მეტი, ჩვენთან რა 
ხდება, არ მეცოდინებოდა. რამდენჯერმე გავეცი ბრძანება, 
მანქანები აეროპორტში წასასვლელად მოემზადებინათ, მაგ- 
რამ მერე ყველაფერზე ხელი ჩავიქნიე და ვთქვი - კარგი, წა- 
იყვანეთ დელეგაცია, ჩემი ოჯახი, რომელიც ჩემთან ერთად 
უნდა წამოსულიყო, და უჩემოდ გაფრინდით. 

იმ დღეს იაკობაშვილი ცხინვალში გავაგზავნე. ჩვენ მოს- 
კოვიდან ელჩი პოპოვი გამოვიძახეთ, რომელიც, როგორც 

კონფლიქტის დამარეგულირებელ კომისიაში რუსეთის წარ- 
მომადგენელი, სიტუაციის გამწვავების შემთხვევაში ვალ- 
დებული იყო ჩამოსულიყო. პოპოვი დაფრინდა თბილისში. 
მაგრამ ცხინვალისკენ მიმავალი დაგვეკარგა. როდესაც თე- 
მურმა, როგორც იქნა, მოახერხა პოპოვთან დაკავშირება და 
ჰკითხა, როდის უნდა გელოდოთო, მან უპასუხა, რომ საბუ- 

რავი დაეშვა და ვერ ჩამოვიდოდა. იაკობაშვილმა მოძებნა 
სამშვიდობო კონტინგენტის მეთაური, გენერალი კულახმე- 
ტოვი, რომელმაც დაუდასტურა, რომ სროლები ოსეთის 

მხრიდან იყო. „მე ამ ადამიანებს ვეღარ ვაკონტროლებ“, - 

თქვა კულახმეტოემა. ის ძალიან დაბნეული გამოიყურებო- 
და, რაც მისთვის საერთოდ, დამახასიათებელი არ იყო. 

იაკობაშვილი ხელცარიელი დაბრუნდა. ცხინვალი, მისი 

სიტყვებით, საერთოდ დაცარიელდა. ისედაც არამჭიდროდ 
დასახლებული ქალაქი, ახლა ნამდვილი ქალაქი-ჩრდილია, 

ქუჩებში ადამიანს ვერ ნახავ, მისი მისიის პერიოდში დროე- 
ბითი ცალმხრივი ცეცხლის შეწყვეტა გამოვაცხადეთ. კონ- 
ფლიქტის ზონაში გადასროლილი ჩვენი ძალები განუწყვე- 
ტელი ცეცხლის ქვეშ იმყოფებოდნენ, მაგრამ მე საპასუხო 
ცეცხლის გახსნა ავკრძალე. 

ოსეთის მხრიდან ცეცხლი სულ უფრო ძლიერდებოდა. ჩემ- 
თან მინისტრი კეზერაშვილი მოვიდა, კაცი ლამის ტიროდა. 
„ჩვენ განუწყვეტელი სროლების გამო, დაჭრილების გაყვანას 
ვერ ვახერხებთ, თავის დასაცავად ადგილობრივი მოსახლე- 
ობა იარაღს თხოულობს“, - მომახსენა მან. „ყველა რომც მოგ- 
ვკლან, საპასუხო ცეცხლს არ გაეხსნით“, - ვუპასუხე. ასე გაგ- 
რძელდა რამდენიმე საათი. დროის ამ მონაკვეთში სროლების 
ინტენსივობა მატულობდა. ეს ძალიან უცნაური იყო. ადრე 
სხვაგვარად იყო:ისინი გვესროდნენ, ჩვენ ვპასუხობდით - შემ- 
დეგ კი ყველაფერი წყნარდებოდა. ახლა კი, სროლები არათუ 
არ წყდებოდა, არამედ უფრო მძვინვარებდა. 

ჩვენებმა ხელში ჩაიგდეს მოწინააღმდეგის სატელეფონო 
გადაცემა. ამ ჩანაწერში ბოევიკების მეთაური მოითხოვდა 
ქართული სოფლის ნულის მიწასთან გასწორებას. 

სავსებით ცხადიიყო,რომ მტერი ამჯერადარ გაჩერდებოდა. 
და მე გავეცი საპასუხო ცეცხლის გახსნის ნებართვა, ოღონდ 
სამშვიდობო ძალებისათვის არ უნდა გვესროლა და დაგვეცვა 
სამოქალაქო მოსახლეობა. საჭირო იყო სწრაფად წინ წაწევა, 
ყველა ეროვნების მშვიდობიანი მოსახლეობისათვის კორიდო- 
რის გახსნა. ეგრეთ წოდებულ ქართულ სოფლებში ეთნიკურად 
შერეული მოსახლეობა ცხოვრობდა. ისინი ჩვენი იურისდიქცი- 
ის ქვეშ იყვნენ. რეალურად კი მათ ოსებიხელმძღვანელობდნენ. 

რაც უფრომეტ ინფორმაციას ვღებულობდით შემდგომში, 
მით უფრო ვრწმუნდებოდი, რომ ჩვენ დავაგვიანეთ. კონფლიქ- 
ტის ღია ფაზაში გადასვლამდე, მინიმუმ რამდენიმე კვირით 
ადრე, რუსებმა დაიკავეს როკის გვირაბიდან გამოსასვლელი. 
ჩვენ, ალბათ, ოპერაცია უნდა ჩაგვეტარებინა - ჩაგვეხერხა 
როკის გვირაბი და არ შემოგვეშვა ისინი ჩვენს ტერიტორიაზე. 
მაგრამ ეს საერთაშორისო სკანდალს გამოიწვევდა, რადგან 
აღქმული იქნებოდა, როგორც უსაფუძვლოდ პროვოცირებუ- 

ლი სამხედრო ოპერაცია - რუსები ჯერ გამაგრდნენ იქ და შემ- 
დეგ დაიწყეს სროლა. გარდა ამისა, ერთი წლით ადრე, ვიდრე 

ეს მოვლენები განვითარდებოდა, მოსკოვმა როკის გვირაბის 
მეორე მხარეს სამხედრო ბაზა ააშენა, ზუსტად ისე, როგორც 
ახლა უკრაინის გარშემო აშენებს ბაზებს. 

8 აგვისტოს, გვიან ღამით, სატელეფონო ჩანაწერებიდან 
ჩვენთვის ცნობილი გახდა, რომ რუსეთის საელჩოსა და დიპ- 

ლომატების ოჯახების ევაკუაცია მზადდებოდა. ეს უკვე ომის 
გამოცხადებას მოასწავებდა. მალევე რუსეთის გენშტაბის უფ- 
როსმა სამხედრო ოპერაციის დაწყება გამოაცხადა. ჩვენმა სა- 
პასუხო მოქმედებებმა ისინი აიძულეს თავის გეგმაში კორექ- 
ტივები შეეტანათ. ამ გეგმის მიხედვით, პირველ დღეებში მე- 
ამბოხეების ძალებით უნდა ემოქმედათ. მთავარი სადაზვერვო 

სამმართველოს სპეცდანიშნულების რაზმმა ცხინვალის მთა- 
ვარი სიმაღლეები დაიკავა და როკის გვირაბთან მისასვლე- 
ლებს აკონტროლებდა. მათ სურდათ, რომ ცხინვალში ბრძო- 
ლები რამდენიმე დღის განმავლობაში გაგრძელებულიყო და 
მხოლოდმას შემდეგ, რაც რუსული მასმედიისათვის მუშაობი- 
სათვის „საჭირო“ ვითარება შეიქმნებოდა, ჯარს მოსახლეობი- 

სა და სამშვიდობო ძალების „დასაცავად“ გამოიყენებდნენ. 
ამერიკელი გენერალი ბრიდლავი, რომელიც მოგვიანებით 

ევროპაში ნატო-ს ძალების მთავარსარდალი გახდა, ომის შემ- 
დეგ ამტკიცებდა, რომ ის ტემპი,როგორითაც რუსეთის საქარ- 
თველოში შეჭრა განხორციელდა, ეჭვს არ იწვევს - ოპერაცია 
ზედმიწევნით გულმოდგინედ იყო შემუშავებული, ხოლო რუ- 
სული ჯარი მზად იმყოფებოდა. ამ ჯარის შეჩერება შეუძლე- 
ბელი იყო. რუსები ნებისმიერი საბაბით შეიჭრებოდნენ საქარ- 
თველოში. აგრესიის მანქანა უკვე ამოქმედებული იყო. 

დღეს ჩვენ უკვე ვიცით, რომ რუსეთმა სამხრეთ ოსეთში 
ჯავშანსატანკო ნაწილების გადაყვანა ჯერ კიდევ 2 აგვისტოს 
დაიწყო. შავი ზღვის ფლოტის გემები სევასტოპოლიდან 5 აგ- 
ვისტოს გამოვიდნენ. 6 აგვისტოს კი მილსადენ ბაქო-ჯეიჰანის 
თურქულ მონაკვეთზე აფეთქება მოხდა. თურქეთის სპეცსამ- 
სახურებმა მოგვიანებით გვითხრეს, რომ დივერსიის ორგანი- 
ზებაში ეჭვი რუსეთზე აქვთ. ჯერ ერთი, ეს მონაკვეთი ქურ- 
თისტანის მუშათა პარტიის მეამბოხეთა ჩვეული აქტივობის 
ზონის მიღმა მდებარეობს. მეორე, ასეთივე ასაფეთქებელი მა- 
სალა გამოყენებული იყო ჩრდილოეთ კავკასიაში გაზსადენი- 
სა და ელექტროგადამცემი ხაზების დივერსიის დროს, რამაც 
საქართველო 2005 წლის ზამთარში სითბოსა და სინათლის გა- 
რეშე დატოვა. მილსადენი რუსეთის შეტევის დაწყებამდე უკ- 
ვე იყო მწყობრიდან გამოსული. ასე რომ, რუსებს შეეძლოთ 
მშვიდად ყოფილიყვნენ და არ ეფიქრათ,რომ დასავლეთი, ყვე- 
ლაფერთან ერთად, ნავთობის მიწოდების შესაძლო შეწყვეტი- 

თაც შეშფოთდებოდა. 6 აგვისტოს განხორციელდა მსოფლი- 

ოს სამხედრო კონფლიქტების ისტორიაში პირველიკიბერ შე- 
ტევა ჩვენი სამთავრობო დაწესებულებების, მათ შორის, საპ- 
რეზიდენტო ადმინისტრაციის ქსელზე (სერვერებზე). 

რუსები იძულებულიხდებოდნენ თავისი გეგმა სახელდა- 
ხელოდ შეეცვალათ. მეამბოხეთა ჯგუფები, ფაქტობრივად, 
პირველსავე ღამეს დაიშალა, ხოლო სპეცდანიშნულების 
რაზმის ძალები, მიღწეულის შესანარჩუნებლად, საკმარისი 
არ ალმოჩნდა. მათ ვერ გაუძლეს გრძელ პაუზას და პრაქტი- 
კულად, მაშინვე ჯარი შეიყვანეს. 

ამრიგად,8 აგვისტოს, ღამით, მოსკოვმა გამოაცხადა,რომ 
ჯარები როკის გვირაბში შევიდნენ. სინამდვილეში, მტერი 
რამდენიმე დღით ადრე შემოიჭრა. ჩვენ ყველა ძალებით ვცდი- 
ლობდით ომი თავიდან აგვეცილებინა, შექმნილ სიტუაციას 
რუსეთის შემოჭრას არ ვარქმევდით, რათა რუსებისათვის 
უკან დასახევი მანევრი არ მოგვეჭრა. ტალიავინის კომისია- 
მაც კი აღნიშნა, რომ რუსული ჯარის რეგულარული ნაწილე- 
ბი საქართველოში8 აგვისტომდე შევიდა, მაგრამ, რატომლაც 
ეს ფაქტი კონფლიქტის დაწყებად არ ჩათვალა. გამოდის, რომ 
სხვა სახელმწიფოს ტერიტორიაზე უცხო ქვეყნის ჯარის შეყ- 
ვანა ჯერ კიდევ არ არის აგრესია, ყოველ შემთხვევაში, ვიდ- 
რე ცეცხლს არ გახსნიან. თუკი მე რამე მესმის საერთაშორი- 
სო სამართალში, სრული პასუხისმგემლობით ვაცხადებ - ეს 
დიდი სისულელეა. ხომ შეიძლება ერთი გასროლის გარეშეც 
დაიპყრონ ქვეყანა, კომისია კი ისევ იტყვის, რომ ესეც არ არის 
აგრესია. იგივე შეიძლება ითქვას ყირიმთან დაკავშირებით: არ 
იყო სროლა, მაშასადამე, აგრესიაც არ იყო. 

8 აგვისტოს მთელი დღის განმავლობაში რუსული ბომბ- 
დამშენები საქართველოს ტერიტორიას ბომბავდნენ. ჩვენი 
მებრძოლები ცხინვალში შევიდნენ და ტრანსკავკასიური მა- 
გისტრალის გადაკეტვას შეეცადნენ, რომელიც სამხრეთ 
ოსეთს რუსეთთან აკავშირებს. 

9 აგვისტოს ჩვენმა სპეციალური დანიშნულების მოწინავე 
რაზმმა, გენერალ კალანდაძის მეთაურობით, რუსეთის 58-ე 
არმიის მეთაურის, ხრულოვის საშტაბო კოლონა გაანადგურა. 
მოგვიანებით თავად ხრულოვი იგონებდა, როგორ გაოცდა, 
როდესაც ცხინვალისკენ მიმავალ გზაზე ქართველ სამხედრო- 
ებს გადაეყარა - ეს ტერიტორია ხომ მოწინავე რუსულრაზმებს 

უნდა დაეცვათ. კიდევ უფრო მეტად გაოცდა, როდესაც ქართ- 
ველებმა ცეცხლი გაუხსნეს. ხრულოვი დაიჭრა, მისი მძღოლი 
გარდაიცვალა, კოლონის ოცდაათიოდე მანქანიდან მხოლოდ 

ხუთმა გააღწია სამშვიდობოს. ხრულოვის გარემოცვიდან რამ- 
დენიმე ათეული ადამიანი შეტაკების დროს დაიღუპა. 

იმავე დღეს მე დასავლეთ საქართველოში წავედი. აფხა- 
ზეთის ჩრდილოეთით მდებარე კოდორის ხეობას ალყაში 
მოხვედრის საფრთხე ემუქრებოდა და რუსული ჯარები სა- 
მეგრელოს უახლოვდებოდნენ. როდესაც ზუგდიდში ჩავედი, 
რუსული ტანკები აფხაზეთის გალის რაიონის ადმინისტრა- 
ციული საზღვრის ზოლთან იდგნენ. ჩვენ ამ ტანკების შესა- 
ხებ ინფორმაცია უკვე გვქონდა: ომის დაწყებამდე სამი თვით 
ადრე, სოჭის ვაგზალზე მათი ჩამოყვანა დავაფიქსირეთ. ამე- 
რიკელებს სოჭის ვაგზალთან სადგომში მდგომი ტანკების 
ფოტოები მივაწოდეთ. მათ კი, ჩვეულებისამებრ, გვიპასუხეს 
- ტყუილუბრალოდ პანიკას ნუ აყვებითო. 

ჩვენ რუსულ სატანკო კოლონას ვუყურებდით, ისინი კი ჩვენ 
გვიყურებდნენ. ამ მომენტში ჩემს თანმხლებ ადგილობრივ მო- 
ხელეს დაურეკა მაღალჩინოსანმა რუსმა სამხედრომ,რომელიც 
ახალგაზრდა ასაკში საბჭოთა საქართველოში მსახურობდა. გა- 
საოცრად მოიქცა. მან გუბერნატორს უთხრა: გვერდით პრეზი- 
დენტი გიდგას.ის მიზანში გვყავს ამოღებული. როდესაც წასვ- 
ლას დააპირებს, მისი ლიკვიდაციის ბრძანება სისრულეში უნ- 
და მოვიყვანოთ. ნუ ჩაჯდება თავის მანქანაში, რომელიმე სხვა 
მანქანაში ჩაჯდეს და შემოვლითი გზებით წავიდეს. ზუგდიდის 
გასასვლელთან მთავარ გზაზე ჩასაფრება ელოდება. 

ნებისმიერ შემთხვევაში თბილისში უნდა დავბრუნებულიყა- 
ვი. დაცვამ გადაწყვიტა არ გაერისკა. გადავჯექი ჩვეულებრივ 
ძველ „ფორდში" და მაქსიმალურად შემოვლითი გზებით თბი- 
ლისში წავედი. ძირითად ტრასას განუწყვეტლივ ბომბავდნენ. სა- 
ითაც არ გავიხედავდი, ზეცაში ბომბდამშენები სვავებივით დაგ- 
ვტრიალებდნენ თავს და მსხვერპლს ეძებდნენ. უძლურება საში- 
ნელი გრძნობაა - შენს ხალხს ანადგურებენ და ვერაფრით ეხმა- 
რები, თავადაც დაუცველი ხარ. იქ რამდენიმე ათეული ადამიანი 

დაიღუპა. რიკოთზე საცობში ვიყავით, ორ მცველთან ერთად 
„ფორდში“ ვიჯექი, რუსული ბომბდამშენები კი თავს დაგვტრი- 

ალებდნენ. ხოლოჩვენი პოლიციელები დაბომბვას ყურადღებას 
არ აქცევდნენ და მოძრაობას მშვიდად აწესრიგებდნენ. 

საცობები იმიტომ წარმოიქმნა, რომ დამსვენებლებმა 
შვებულება შეწყვიტეს და თბილისში დაბრუნება დაიწყეს. 
იმის მაგიერ, რომ საკუთარი თავი გადაერჩინათ და თურქეთ- 
ში გაქცეულიყვნენ, ადამიანები ბათუმიდან და აჭარის სხვა 
ქალაქებიდან სახლებში ბრუნდებოდნენ. 

იგივე რუსი სამხედრო, რომელმაც მე გამაფრთხილა და 
რომლის სახელს მაინც არ დავასახლებ, თუმცა უკვე გარდა- 

ცვლილია, შემდგომშიც ღირსეულად იქცეოდა. 
რუსულმა ჯარმა ფოთი დაიკავა. ფოთში ასი მილიონი დო- 

ლარის ღირებულების, ძალიან თანამედროვე სანაპირო დაც- 
ვის კატარღები იდგა. კატარღების ნაწილი ამერიკელებმა 
იყიდეს, ნაწილი კი - ჩვენ. ამ სამხედრომ გამოიძახა ადგილობ- 

რივი ხელმძღვანელი და უთხრა: „მე ძალიან არ მომწონს 
თქვენი კატარღები, მაგრამ საოცრად დაღლილი ვარ და ახ- 
ლა მათი აფეთქების დრო არმაქვს. წავალ, გამოვიძინებ. ხვალ 
კი, ზუსტად ამ დროს დავბრუნდები. ხომ გამიგე, რაც გითხა- 
რი?" ჩვენ კატარღები სასწრაფოდ თურქეთში გავიყვანეთ. 

რუსებმა ჩვენი სენაკის ბაზა დანაღმეს, სადაც სამოქალაქო 
ავიაციის ძალიან თანამედროვე უცხოური რადარი იდგა. მთე- 
ლი ბაზის აფეთქება ჰქონდათ განზრახული. როგორც შემდეგ 
გავიგეთ, უკანასკნელ მომენტში იმავე მეთაურს ბრძანება გა- 

უუქმებია. თუმცა გორში ბაზა თითქმის მთლიანად აგვიფეთ- 
ქეს. ასე რომ, რუსეთშიც გვხვდებიან ასეთი ადამიანები. 

ცხინვალთან მისასვლელხიდს ჩვენი მებრძოლები 10 აგვის- 
ტომდე.იცავდნენ. რუსული ჯარის ნაწილებმა ჯავის რაიონში 
თავი მოუყარეს დიდ ძალას დაჩვენი დაცვა გაარღვიეს. როგორც 
კი ხიდამდე გააღწიეს, გზა ცხინვალსა და თბილისზე გაიხსნა. 

M« #« 

აგრესიის შესაჩერებლად ყოველმხრივი საერთაშორისო 
მხარდაჭერის მობილიზება იყო საჭირო. ეს გადარჩენის ერ- 
თადაერთი შანსი იყო. 

ჯერ კიდევ 6 აგვისტოს,მედვედევთან დაკავშირების ამაო 
მცდელობის შემდეგ, საქართველოში განვითარებული მოვ- 
ლენების თაობაზე ვაცნობე M#IL0-ს გენერალურ მდივანს, 
იაპ დე ჰოფ სხეფერს, თუმცა ვუთხარი მხოლოდ ის, რისი 

თქმაც ღია არხით შემეძლო. შემდგომში ის სულ მეკითხებო- 
და, ყველაფერი დაწვრილებით რატომ არ მოვუყევი. ჩვენს სა- 
უბარს რუსები ნამდვილად უსმენდნენ, მე კი არ მინდოდა მათ 
გაეგოთ, რომ ჩვენ უფრო მეტ ინფორმაციას ვფლობდით,ვიდ- 
რე მათ ეგონათ. მე დავურეკე შვედეთის საგარეო საქმეთა მი- 
ნისტრს, კარლ ბილდტს, ვცადე დავკავშირებოდი შტაინმაი- 
ერს, მაგრამ ის რომელიღაც კუნძულებზე ისვენებდა. 

როდესაც რუსეთის ჯარმა ცხინვალის დაცვა გაარღვია 
და თბილისისაკენ წამოვიდა, იუშჩენკოს დავუკავშირდი. სას- 

წრაფოდ ჩამობრძანდით, ვუთხარი მე, ჩამოვიდეს ყველა, ვი- 

საც შეუძლია, წინააღმდეგ შემთხვევაში უკვე გვიან იქნება. 
იუშჩენკო თავის სიმაღლეზე აღმოჩნდა. იგი დაუკავშირ- 

და ადამკუსსა და კაჩინსკის. უფრო მეტიც, შეეცადა შეეჩე- 
რებინა სევასტოპოლიდან რუსეთის ფლოგის გასვლა. სამ- 
წუხაროდ, საკმაოდ გვიან შეატყობინეს. გემები უკვე ზღვა- 
ში იყო გასული. 

ტიმოშენკო უცნაურად მოიქცა. მან საქართველოში რუ- 

სეთის აგრესია არ დაგმო და არაოფიციალურად ჩვენ გვაკ- 
რიტიკებდა. ფაქტობრივად,იგივე პოზიცია დაიჭირა, როგო- 

რიც დსთ-ს ბევრმა ლიდერმა, რომელთა აზრით, „ამ ისტო- 
რიით სააკაშვილმა ყველა მათგანი საფრთხეში ჩააგდო“ 

თურქეთს ჩვენთვის საზღვრის ჩაკეტვა შეეძლო (ომის პი- 
რობებში ეს საკმაოდ სტანდარტული პროცედურაა), მაგრამ 
არ ჩაკეტა. ანკარის მხრიდან კიდევ ერთი მეგობრული ჟეს- 
ტი იყო ის ოფიციალური რეკომენდაცია, რომელიც თურქ 

მძღოლებს საქართველოს ტერიტორიაზე რეისების შესრუ- 
ლებას არ უკრძალავდა. 

10 აგვისტოს, როდესაც რუსული ჯარები ცხინვალს უახ- 
ლოვდებოდნენ, საფრანგეთის საგარეო საქმეთა მინისტრმა 

ბერნარ კუშნერმა თბილისში ჩამოიტანა სამშვიდობო გეგ- 
მა, რომელიც ითვალისწინებდა ცეცხლის დაუყოვნებლივ 

შეწყვეტას, ჯარების გამიჯვნას, საქართველოს ტერიტორი- 
ული მთლიანობის დაცვას. კარგი გეგმა იყო და ჩვენ ამ პი- 
რობებს დავთანმხდით. 

ერთი დღის შემდეგ მოსკოვიდან თბილისში სარკოზი ჩა- 
მოფრინდა.მის შემდეგ სხვადასხვა ქვეყნის ლიდერებიც უნ- 
და ჩამოსულიყვნენ. 

სარკოზის აეროდრომზე დავხვდი. ჩვენ ჯერ კიდევ იმ დროი- 
დან ვიცნობდით ერთმანეთს, როდესაც მე იუსტიციის მინისტ- 
რი,სარკოზიკი შინაგან საქმეთა მინისტრი იყო. ჩვენ შორის გან- 
საკუთრებული ურთიერთობები დამყარდა. საერთო ნაცნობებ- 
თან შეხვედრების დროსაც კი, თავის თავს მადარებდა. ამბობ- 
და, რომ ძალიან ვგავართ ერთმანეთს. მისი პრეზიდენტად არ- 

ჩევის შემდეგ, მე პირველი უცხოელი ლიდერივიყავი, რომელიც 
ელისეის სასახლეში მიიწვიეს. მანამდე კი,საფრანგეთის საპრე- 
ზიდენტო ტრადიციის მიხედვით, პირველად ყოველთვის მათი 
ყოფილი აფრიკული კოლონიების ლიდერებს იწვევდნენ. სარკო- 
ზი საჯაროდ აცხადებდა, რომ პუტინს არასდროს ხელს არ ჩა- 
მოართმევდა იმიტომ, რომ პუტინი სისხლიანი დიქტატორიაო. 

ჩვენ პარლამენტის შენობასთან მივედით, რომლის წინ 
უამრავ ადამიანს მოეყარა თავი. სარკოზის შევთავაზე,თბი- 
ლისელების წინაშე სიტყვით გამოსულიყო. მან შეხვედრას 
თავი აარიდა: „ამ საქმეში ნუ გამრევთ. მე მხოლოდ მომლა- 
პარაკებელი ვარ და ნეიტრალური პოზიცია უნდა მქონდეს“ 
- მითხრა მან. ჩვენ შენობაში შევედით. სარკოზიმ თავისი სამ- 
შვიდობო გეგმის ექვსი პუნქტი გაგვაცნო. ექვსიდან ოთხი 
პუნქტი სრულად ემთხვეოდა კუშნერის გეგმას, მეხუთე კი, 
ცეცხლის შეწყვეტის შემდეგ უსაფრთხოების ზონის შექმნას 
ითვალისწინებდა, რომლის საზღვრებსაც რუსეთი ადგენდა. 
მხედველობაში, ფაქტობრივად, უსასრულო ვადით საოკუპა- 
ციო ზონა ჰქონდათ. მეექვსე პუნქტში აღნიშნული იყო, რომ 
აფხაზეთისა და სამხრეთ ოსეთის სტატუსი გადაწყდება მოგ- 
ვიანებით, სამშვიდობო მოლაპარაკებების პროცესში. სინამ- 
დვილეში საუბარი იყო ტერიტორიების წართმევაზე. ეს ქა- 
ღალდი სარკოზის უკან მივუგდე: „შენ, ალბათ, ხუმრობ. მე 

ამას ხელს ცხოვრებაში არ მოვაწერ". 
სარკოზიმ მოთმინება დაკარგა და ყვირილი დაიწყო - 

რომ მე არაფერი მესმის, რომ რუსები ხვალვე თბილისში იქ- 

ნებიან. „შენმა მეგობარმა ბუშმა ხომ არ გამოგიგზავნა ჯა- 
რისკაცები, მეც არ მყავს ჯარისკაცები, შენ რომ დაგეხმა- 
რო! შენი საქმე წასულია. ხომ გითხარი, მას შენი ჩამოხრჩო- 

ბა უნდა და ამას გააკეთებს. ვიცი, რომ არ ხუმრობს“ - და 
ბევრი მსგავსი რამ. 

„კარგი, აბა, სცადოს“, - ვუპასუხე მე, „მაგრამ ამ გეგმას 

ხელს არასდროს მოვაწერ". 
საღამოს ცხრა საათზე სარკოზიმ მედვედევს დაურეკა. 
მოსკოვმა უპასუხა, რომ მედვედევი ისვენებს და სატე- 

ლეფონო ზარზე პასუხს ვერ გასცემს. სარკოზიმ ჩემი დამუ- 

შავება განაგრძო. ის დროდადრო პარლამენტის თავმჯდო- 
მარის დიდი კაბინეტის კუთხეში გადიოდა. მეუღლეს, კარ- 
ლას ურეკავდა და მოლაპარაკებების შედეგებზე ესაუბრე- 
ბოდა. მაგალითად, უყვებოდა, რომელი პუნქტი იყო საქარ- 
თველოსთვის მიუღებელი. ბუნებრივია, ამ საუბრებს რუსე- 
ბი უსმენდნენ - თავის დროზე საბჭოთა კავშირმა იზრუნა 
იმაზე, რომ საქართველოდან ყველა კაბელს რუსეთზე უნდა 
გაევლო. ჩვენ ეს სიტუაცია მხოლოდ ომის შემდეგ შევცვა- 
ლეთ - კაბელი ზღვით ბულგარეთში გავიყვანეთ. 

სარკოზის რატომღაც ძალიან არ მოეწონა ჩემი ამერიკე- 

ლი მრჩეველი დენიელ კუნინი, რომელიც 1991 წლიდან სა- 
ქართველოში ცხოვრობდა. დენი, შეიძლება ითქვას, სავსე- 

ბით გაქართველდა, - მეუღლე ქართველი ჰყავდა, ქართუ- 
ლად აქცენტის გარეშე ლაპარაკობდა, ჩემი მრჩეველი გახ- 
და. ერთმანეთთან ინგლისურად ვსაუბრობდით. დაინახა რა 
ამერიკელი, სარკოზიმ ყვირილი დაიწყო - ეს ხომ ცენტრა- 
ლური სადაზვერვო სამსახურის აგენტია, კარგს არაფერს 

გირჩევს, შენ მას არ უნდა დაუჯერო. 
მოლაპარაკებებზე დამსწრე ჩვენი დელეგაციის ზოგიერ- 

თმა წევრმა მითხრა: ალბათ, უმჯობესი იქნება,ხელს თუ მო- 
ვაწერთ. წინააღმდეგ შემთხვევაში, ქვეყანას დავკარგავთ. ამ 
გეგმაზე ხელის მოწერა შეუძლებელია, მაგრამ არც ის არ შე- 

იძლება, რომ არ მოვაწეროთ, მითხრა ერთ-ერთმა ჩემმა უახ- 

ლოესმა თანამებრძოლმა. მე კიდევ ერთხელ გავიმეორე, რომ 

ამ გეგმას სიცოცხლეში ხელს არ მოვაწერ. 
სარკოზის მეუღლესთან მორიგი საუბრის შემდეგ, მოუ- 

ლოდნელად მედვედევმა „გამოიღვიძა“ და გადმორეკა. იგი 
მეექვსე პუნქტის ამოღებაზე დაგვთანხმდა, რომელშიც ტე- 
რიტორიების ღია სტატუსზე იყო საუბარი, - მხოლოდ უსაფ- 
რთხოების ზონა დარჩეს, აღნიშნა მან. მე სარკოზის ვუპასუ- 
ხე, რომ ხელს არ მოვაწერდი, თუ უსაფრთხოების ზონის გა- 

უქმების ზუსტ ვადებს არ დავადგენდით. მედვედევი ამაზეც 
დაგვთანხმდა. ეს ერთადერთი პუნქტი იყო, რომელიც ნაწი- 

ლობრივ დავთმეთ (თანაც, შემდგომში, რუსებმა ამ პუნქტის 
პირობები შეასრულეს). 

სხვა მხრიე, ეს ცუდი დოკუმენტი არ იყო. მასში ნათქვამი 

იყო, რომ ყველა საკითხი უნდა გადაწყვეტილიყო ევროპის 
უსაფრთხოებისა და თანამშრომლობის ორგანიზაციის (ეუთო) 
ნორმების შესაბამისად. სწორედ ამიტომ არ შეასრულა ამხელ- 
შეკრულების პირობები რუსეთმა - ვითომდა, მსოფლიოში ვი- 

თარება შეიცვალა და ხელშეკრულებამ აქტუალობა დაკარგა. 
გვიან საღამოს პარლამენტში აღმოსავლეთ ევროპის ხუ- 

თი ლიდერი მოვიდა. რუსეთი მათ მისი საჰაერო სივრცით 
სარგებლობის უფლებას არ აძლევდა, ამიტომ დაასწრო სარ- 

კოზიმ მათ ჩამოსვლა. 
ვიზიტის ინიციატორი იუშჩენკო იყო. მას თავისი თვითმ- 

ფრინავი არ ჰქონდა, ხოლო ტიმოშენკომ საქართველოში (და 
არა მარტო საქართველოში, ბრიუსელშიც კი) გადასაფრენად 
თვითმფრინავი არ გამოუყო. როდესაც მისი პრობლემების 
შესახებ შევიტყვეთ, გადავწყვიტეთ თურქეთის საჰაეროსივ- 

რცით გვესარგებლა და იუშჩენკოსათვის ჩვენი თვითმფრი- 
ნავი გაგვეგზავნა. პრობლემა კაჩინსკიმ გადაწყვიტა. მიუხე- 
დავად იმისა, რომ მას მთავრობასთან ასევე დაძაბული ურ- 
თიერთობა ჰქონდა, პოლონეთის პრემიერმა თვითმფრინავ- 

თან დაკავშირებით პრობლემები მაინც არ შეუქმნა, 

    88.3 

აღმოსავლეთ ევროპის ქვეყნების ხუთი ლიდერი 
რუსეთის აგრესიის წინააღმდეგ გამართულ მიტინგზე. 

2008 წელი, 12 აგვისტო. 

რუსეთმა მათ თავისი საჰაერო სივრცით სარგებლობის 
უფლება არ მისცა. კაჩინსკი ჩაფრინდა ყირიმში, სადაც მას 
იუშჩენკო და ჩემი მეუღლე შეუერთდნენ. როგორც კი საო- 
მარი მოქმედებები დაიწყო, უკარაინის პრეზიდენტმა სანდ- 
რა და ბიჭები, რომლებიც პეკინში ოლიმპიადაზე იმყოფე- 
ბოდნენ,ყირიმის საპრეზიდენტო რეზიდენციაში მიიპატიჟა. 
იუშჩენკო ძალიან თავაზიანი მასპინძელი იყო: ერთხელ ქარ- 
თველ სტუმრებს საკუთარი ხელით ბორშიც კი მოუმზადა. 
სულ ამშვიდებდა და ანუგეშებდა მათ, ეუბნებოდა – ყველა- 
ფერი მოგვარდება, ყველაფერი კარგად იქნებაო. 

ყირიმიდან თვითმფრინავი ხუთი ლიდერით (იუშჩენკოსა 
და კაჩინსკის გარდა, იქ ბალტიის სამი ქვეყნის ხელმძღვანე- 
ლი იყო - ადამკუსი, გოდმანისი და ილვესი) თურქეთისაკენ 
გაფრინდა. პოლონეთის პრეზიდენტმა პილოტს ქართულსა- 
ჰაერო სივრცეში შესვლა უბრძანა. პილოტმა უარი განაცხა- 
და (სანდრას მათი საუბარი ესმოდა), კაჩინსკიმ ჰკითხა: „ვინ 
არის შენი მეთაური?“ -–– „სამხედრო საჰაერო ძალების სარ- 
დალი" - უპასუხა მან. კაჩინსკი დაუკავშირდა MMხL-ის მეთა- 
ურს, რომელმაც, თავის მხრივ, ეკიპაჟს თბილისში დაფრენა 
უბრძანა. პილოტმა თვითმფრინავი თბილისისაკენ მოაბრუ- 
ნა, მაგრამ შემდეგ განაცხადა, რომ ბრძანება ბრძანებაა, მაგ- 
რამ მას ოჯახი, შვილები ჰყავს და არ აპირებს იქ გაფრენას, 
სადაც თვითმფრინავს ნამდვილად ჩამოაგდებენ. თვითმფ- 
რინავი აზერბაიჯანში ჩაფრინდა. კაჩინსკი მერე ხუმრობდა, 
რომ მას ერთი უბრალომმიზეზის გამო უნდოდა სწორედ თბი- 
ლისში და არა აზერბაიჯანში ჩაფრენა - ეშინოდა, რომ ხან- 
დაზმული ადამკუსი, რომელიც თავს მთლად კარგად ვერ 
გრძნობდა, თბილისში ცოცხალი ვერ ჩააღწევდა. 

აზერბაიჯანში მათ ადგილობრივი გუბერნატორი დახვდათ. 
ოფიციალურ პირთაგან მეტი არავინ იყო. საერთოდ, აზერბა- 

იჯანმა მაშინ ძალიან დაგვიჭირა მხარი, თუმცა ამ დახმარებას 
არაოფიციალური სახე ჰქონდა. სწორედ აზერბაიჯანიდან ვმა- 
რაგდებოდით ყოველივე აუცილებლით, ვალუტის ჩათვლით. 
აზერბაიჯანელებმა აღმოსავლეთ ევროპის ქვეყნების ლიდე- 
რები უზრუნველყვეს ტრანსპორტით და სახელმწიფო ავტო- 
ინსპექციის თანხლებით თბილისში ჩამოიყვანეს. 

ბევრი პოლონელი დღესაც თვლის, რომ სმოლენსკთან 

მომხდარი ავიაკატასტროფა, რომელშიც კაჩინსკი დაიღუპა, 
თბილისის მისიის გამო შურისძიების აქტი იყო. მე ამის თა- 

ობაზე კაჩინსკის ცოლის ძმა მესაუბრა, პროფესიით ავიაცი- 

ის სპეციალისტი.მისი სიტყვებით, კაჩინსკის მთელი ოჯახის 
აზრით, ავიაკატასტროფის მიზეზი რუსეთის მიერ მოწყობი- 

ლი დივერსიაა. მე სულ უფრო ვრწმუნდები ამ ვერსიაში. მი- 
ნიმუმ,ან რუსეთის მთავრობის დანაშაულებრივ დაუდევრო- 
ბასთან გვაქვს საქმე, ან განზრახ მკვლელობასთან. სმოლენ- 
სკის კატასტროფამდე სამი დღით ადრე, ლეხი ტელეფონით 
მესაუბრა და ნახევრად ხუმრობით და ნახევრად სერიოზუ- 
ლად კატინში მასთან ერთად გადაფრენა შემომთავაზა - კა- 
ტინში ხომ ბევრი ქართველი ოფიცერიც დახერიტეს. კაჩინ- 
სკი აღარ არის, მაგრამ მე ვალდებულად ვთვლი თავს, ჩვენი 
საერთო საქმე გავაგრძელო. 

ი#42 

როგორც კი ხელი მოვაწერეთ დოკუმენტს ცეცხლის შეწყ- 
ვეტასა და ჯარების გამიჯვნის თაობაზე,რუსული ჯარი მაინც 
წინ მოიწევდა. ჩვენ დასახლებული პუნქტებიდან ჩვენი ძალე- 
ბი გამოგვყავდა, რუსული არმია კი მაშინვე ამ ტერიტორიას 
იკავებდა. უკან ნებისმიერ შემთხვევაში უნდა დაგვეხია, რად- 
გან ლარსს უახლოვდებოდა რუსეთის სხვა ჯაგშანსატანკო 
კოლონა. ჩვენ რომ თბილისიდან ჩრდილოეთით დავრჩენილი- 
ყავით და ის კოლონა რომ შემოსულიყო, მთელი ჩვენი არმია 
ალყაში აღმოჩნდებოდა. რუსები ცხინვალიდან გორში შევიდ- 
ნენ და გარკვეული პაუზის შემდეგ, თბილისისაკენ დაიძრნენ. 

გორის მთავარ მოედანზე რუსების კასეტური ბომბებით 
რამდენიმე ათეული მშვიდობიანი მოქალაქე დაიღუპა. რო- 
დესაც დამპყრობლები ქალაქში შევიდნენ, ამ მოედანზე ყვა- 
ვილები მიიტანეს და სტალინის ძეგლი შეამკეს. 

ვითარების გაუარესებას ველოდებოდი და მოსახლეობას 
ქუჩაში გამოსვლა ვთხოვე. ჩემს მოწოდებას ასი ათასობით თბი- 
ლისელი გამოეხმაურა. ხალხმა გასაოცარი ორგანიზება გამო- 
ავლინა. ყველა სახელმწიფო სამსახური მუშაობდა, პოლიციე- 
ლები ჯარიმებს უწერდნენ, კომუნალური სამსახური გადასა- 
ხადებს, ანუ ცხოვრება ჩვეულებრივად გრძელდებოდა. ბანკე- 
ბი ფუნქციონირებდნენ, ვალუტა სტაბილური იყო, სასწრაფო 
დახმარება და ყველა სახელმწიფო სამსახური პირნათლადას- 
რულებდა თავის მოვალეობას. ადამიანებს ეს ამშვიდებდა. 

მე გამუდმებით პირდაპირ ეთერში ვიყავი. არ ვცრუობ- 
დი, არ ვამბობდი, რომ ყველაფერი კარგად არის. პატიოსნად 
განვაცხადე, რომ თუ რუსები თბილისში შემოსვლას დაიწყე- 
ბდნენ, მოსახლეობას აუცილებლად შევატყობინებდი, ახლა 

კი პანიკას არ უნდა ავყვეთ-მეთქი. თბილისში არც პანიკა იყო 
და არც მასობრივი უიმედობა. მთავრობა სრული შემადგენ- 
ლობით ადგილზე იყო, მინისტრები შვებულებიდან დაბრუნ- 
დნენ. საზოგადოება ერთ მუშტად შეიკრა - ოპოზიცია, რომე- 
ლიც ხელისუფლებაში 2012 წელს მოვიდა, სიმშვიდეს ინარ- 
ჩუნებდა. რუსეთის ტელეარხები გადმოსცემდნენ, რომ ჩვენ 
თავს ვუშველეთ და გავიქეცით. აჩვენებდნენ აზერბაიჯანი- 
საკენ მიმავალ ხიდზე გრძელრიგებს, ბოლო რომ არ უჩანდა. 
სინამდვილეში ყველაფერი სხვაგვარად იყო. ყველა სამშობ- 
ლოში ბრუნდებოდა,ვინც მოასწრო - თვითმფრინავით,ვინც 
ვერ მოასწრო - სახმელეთო საზღვრიდან. უფრო მეტიც, ბა- 
თუმში გამუდმებით ვრეკავდი და მოვითხოვდი, არ შეეწყვი- 
ტათ მშენებლობის პროცესი. იმ პერიოდში ბათუმში თურქე- 
ბი „შერატონს" აშენებდნენ. ამას იმიტომ ვაკეთებდი, რომ 
ხალხს სცოდნოდა, რა ხდება - ნორმალური ცხოვრება გრძელ- 
დება. პორტებსაც ვთხოვდი, მუშაობა არ შეეწყვიტათ. 

ქართული ეროვნული ხასიათის საუკეთესო თვისებები 
სწორედ აგვისტოს ცხელ დღეებში გამოვლინდა. რუსებმა და 
ოსურმა ფორმირებებმა, რომლებიც მათთან ერთად მოქმე- 

დებდნენ, ტყვედ აიყვანეს დაჭრილი ქართველი ოფიცერი გი- 
ორგი ანწუხელიძე. 

მას აწამებდნენ და წამების პროცესს ვიდეოკამერაზე 
იღებდნენ. მწვალებლები სიცოცხლის შენარჩუნებას დაპირ- 
დნენ, თუკი გიორგი პრეზიდენტ სააკაშვილს შეურაცხყოფას 

მიაყენებდა და დამპყრობლების ფეხდადგმულ მიწას აკო- 
ცებდა. გასისხლიანებულმა, უმოწყალოდნაცემ-ნაბეგვმა, ამ 
მოთხოვნების შესრულებაზე გადაჭრით უარი უთხრა. ცემა- 
ში ამოხდა სული. სიკვდილის შემდეგ გიორგი ანწუხელიძე 
საქართველოს გმირის ორდენით დავაჯილდოვე. როდესაც 
თუშეთის სოფელ ალვანში ჯილდოს მის დედას გადავცემდი, 
ამ ქალბატონის თავშეკავებულობამ გამაოცა. ის მეტწილად 
საუბრობდა იმაზე, თუ როგორ უნდათმის ძმისშვილებს ქარ- 
თულ ჯარში სამსახური. მაშინ გავიფიქრე - გმირებს ოჯახიც 
განსაკუთრებული აქვთ. 

მთელი მსოფლიო და მეც გაოცებული ვიყავით, რამდე- 

ნად ორგანიზებულად მოქმედებდნენ არა მარტო სახელმწი- 
ფო მოხელეები, არამედ ჩვეულებრივი მოქალაქეებიც. რუ- 
სები გამუდმებით ბომბავდნენ ფოთის პორტს, მაგრამ მისი 
თანამშრომლები დაბომბვის დროსაც აგრძელებდნენ მუშა- 
ობას. იმ პერიოდში პორტის 11 მუშაკი დაიღუპა, მაგრამ 

პორტს მუშაობა არ შეუწყვეტია. ჩვენი ტელეარხები მუდმი- 
ვად აჩვენებდნენ რეგიონებში მოქალაქეებს, რომლებიც აგ- 
რესიის წინააღმდეგ აღშფოთებას გამოთქვამდნენ. 

ჩემზე წარუშლელი შთაბეჭდილება დატოვა #Mყსყომი MI0LL§ 
VVმ1Cჩ-ის ანგარიშმა, რომელშიც მოთხრობილი იყო ქართვე- 
ლი სამხედროების უმწიკვლო საქციელზე. როდესაც ჩვენი მე- 
ომრები სეპარატისტების მიერ კონტროლირებად სოფლებში 
შედიოდნენ,ისინი, ადგილობრივ მცხოვრებლებს ამშვიდებდ- 
ნენ შემდეგი სიტყვებით: „არ ინერვიულოთ, მიშამ ოსების 

დაცვა დაგვავალა, თმის ღერიც არ ჩამოგივარდებათ“. 
რუსეთის არმია აჭარის ადმინისტრაციულ საზღვრთან 

გაჩერდა. როგორც ეტყობა, თურქეთის შეეშინდათ, რომელ- 
საც შეეძლო 1920 წლის ყარსის ხელშეკრულებით ესარგებ- 
ლა და დაეცვა აჭარის ამ ხელშეკრულებით გარანტირებული 
ავტონომია. თურქეთმა საქართველოს საზღვართან თავი 
მოუყარა 45000 სამხედრო მოსამსახურესა და დიდი რაოდე- 
ნობის ჯავშანტექნიკას. დღემდე მე ზუსტად არ ვიცი,რის გა- 

კეთებას აპირებდნენ თურქები. შესაძლებელია, ეს საშტატო 
განგაში იყო, მაგრამ იქნებ მართლაც შემოსვლას აპირებდ- 
ნენ. თეორიულად, თუ კი რუსები წინ წაწევას შეეცდებოდ- 
ნენ,თურქებს შეეძლოთ, უბრალოდ, შემოსულიყვნენ და აჭა- 
რა დაეკავებინათ. და მაინც, ზოგადად ჩვენ მთელი მსოფლიო 
გვეხმარებოდა, მაგრამ რუსული აგრესიის შეჩერებაში გა- 
დამწყვეტი როლი ამერიკამ ითამაშა. 

ომის დაწყების შემდეგ ვაშინგტონიდან თბილისში აშშ 
ეროვნული უსაფრთხოების საბჭოს ევროპული მიმართულე- 
ბის ხელმძღვანელი მეთიუ ბრაიზა ჩამოვიდა. მორიგი შეხ- 
ვედრისას მან მაცნობა, რომ რუსები დედაქალაქის აერო– 
პორტის დაბომბვას აპირებენ და სთხოვენ ამერიკული სამ- 
ხედრო-სატრანსპორტო თვითმფრინავის გაყვანას, რომე- 
ლიც წინა სამხედრო სწავლებების შემდეგ ჩვენთან დარჩა. 
„თქვენ რა უპასუხეთ?“ - ვკითხე მე. „ჩვენ თვითმფრინავის 

გაყვანას ვაპირებთ, მაგრამ შენ არ ინერვიულო. მე დავრჩე- 
ბი და თუ დაგვჭირდა, ხელში ავიღებ ავტომატს და როგორც 
შენი მეგობარი, თქვენთან ერთად დავიცავ პრეზიდენტის სა- 
სახლეს" –- მითხრა მან. მე: „ავტომატით ხელში რომ აპირებ 
ჩვენს დაცვას, ეს უკანასკნელი რამ არის, რაც ამერიკის წარ– 
მომადგენლისაგან მინდა მოვისმინო. ახლა კი გადაეცი ვა- 
შინგტონში, რომ თვითმფრინავის გაყვანა არავითარ შემთხ- 

ვევაში არ შეიძლება, და, საერთოდ, ბუშს მინდა ვესაუბრო". 

ბუში პეკინიდან ცოტა ხნით ადრე დაბრუნდა. მან გვიან 
საღამოს, დაახლოებით თორმეტის ნახევარზე, როგორც იქ- 

ნა, ტელეფონის ყურმილი აიღო. ბუში ყოველთვის იუმორით, 
ოპტიმისტურად მესაუბრებოდა. ახლა კი მეუბნება, რომ,რო- 
გორც ეტყობა, შენი საქმეები არც თუ ისე კარგად არის. „ჩემი 
საქმეები ახლა მთავარი აღარაა, - ვუპასუხე მე, - შენი საქმე- 
ები როგორ არის, ჯორჯ? (მე მას ყოველთვის მივმართავდი 
„მისტერ პრეზიდენტო“, ახლა კი სახელით მივმართე). და- 
ფიქრებულხარ, რომ შენი საქმეებიც ცუდად არის, რომ საბ- 
ჭოთა კავშირი, რომელიც მამაშენის დროს დაიშალა, შენს 
დროს ისევ იწყებს აღორძინებას და ეს შენი მემკვიდრეობა 
იქნება. ვიდრე ჩვენ ვსაუბრობთ, ჩვენთან შეიძლება ყველა- 
ფერი გაანადგურონ და არ არის გამორიცხული, რომ ეს ჩვე- 
ნი ბოლოსაუბარია, მაგრამ საქმე აქ ჩემში კი არა, თქვენშია". 
ბუშთან საუბრამდე, ამერიკელებმა დიპლომატიური არხე- 
ბით მაცნობეს, რომ მზად არიან მე და ჩემი ოჯახი ქვეყნიდან 
გაგვიყვანონ, რომ აეროპორტი ღიაა, მე ვუპასუხე, რომ ამა- 

ზე ლაპარაკიც კი ზედმეტია. 
მე ხმას ავუწიე, ბუში მეუბნება: „ნუ მიყვირი, გეთაყვა, 

დრო მომეცი, ყველას თავს მოვუყრი“. ეს თხოვნა - „დრო მო- 
მეცი" - რამდენჯერმე გამიმეორა. 

კონდოლიზა რაისი ლავროვს ჯერ კიდევ9 აგვისტოს ესა- 
უბრა, რის თაობაზეც იმავე დღეს მე ამერიკის ელჩმა, ტეფ- 
ტმა, მაცნობა. ამ საუბრის შინაარსის გადმოცემის დროს, იგი 

შესამჩნევად ღელავდა. „ცივი ომის“ (საბჭოთა კავშირის ავ– 
ღანეთში შეჭრის) დროს იგი ისლამაბადში კონსულად მუშა- 
ობდა. ამ გამოცდილ ვეტერანს ხელები უკანკალებდა. ლავ- 
როვთან შეხვედრის დროს რაისი ომის მიზნით დაინტერეს- 
და. ლავროვმა უპასუხა, რომ მათი მიზანია „საქართველოს 
სრული განადგურება“. მე ელჩს ვკითხე: „თქვენ რა უპასუ- 
ხეთ?“ „ჩვენ ჯერ არაფერი გვიპასუხია. პასუხს ვამზადებთ“. 
ამ პასუხმა, რა თქმა უნდა, არ დამამშვიდა. ალბათ, ამიტო- 
მაც ავუწიე ხმას ბუშთან. 

ბუშმა, როგორც დამპირდა, სხდომა მოიწვია, რომლის 
შემდეგ ამერიკამ სამხედრო ჰუმანიტარული ოპერაციის 
დაწყება გამოაცხადა. „ჩვენ დავიცავთ საქართველოს დე- 
მოკრატიულად არჩეულ მთავრობას", - განაცხადა ბუშმა. 
რაისმა გაეროს ლავროვის სიტყვები გადასცა: „აგრესორის 
მიზანია სააკაშვილის ჩამოგდება“. ამერიკელებმა ეს ხელზე 
დაიხვიეს და გაეროს უსაფრთხოების კომიტეტში საქართვე- 

ლოს საკითხი მწვავედ დააყენეს. დემოკრატიულად არჩეუ- 
ლი პრეზიდენტის ჩამოგდება ამერიკის ფასეულობებს ეწი- 
ნააღმდეგება. შეერთებული შტატების პოზიცია კატეგორი- 
ული იყო: „ჩვენ ამას არ დავუშვებთ“. 

ეს გახდა შემობრუნების მომენტი. 
ამ მომენტამდე, CMM პირდაპირ ეთერში აჩვენებდა თბი– 

ლისისაკენ მიმავალ რუსეთის სატანკო კოლონას. ქალაქამდე 
ოცდაათი კილომეტრი იყო დარჩენილი. ბუშის განცხადები- 
დან ოცი წუთის შემდეგ სატანკო კოლონა გაჩერდა. დედაქა- 
ლაქი გადარჩა. როგორც შემდეგ გავიგეთ, განცხადების გა- 
კეთებისთანავე, ამერიკამ რუმინეთში, კონსტანცას ბაზაზე 
გადაისროლა 20-მდე ზებგერითი გამანადგურებელი თვითმ- 
ფრინავი ჯ-16, თურქეთში ინჯირლიკის ბაზა სრულ მზადყოფ- 

ნაში მოიყვანა. შავი ზღგისკენ დაიძრა მეექვსე ფლოტი. 
მოქმედების სტრატეგიაზე ამერიკის მთავრობის წევრთა 

შორის აზრთა სხვადასხვაობა იყო. ვიცე-პრეზიდენტმა ჩეი- 
ნიმ შესთავაზა სარაკეტო დარტყმებით დაებომბათ როკის 
გვირაბი, რათა რუსული ჯარის წინსვლა შეჩერებულიყო და 
კიდევ, საქართველოს საჰაერო სივრცე არასაფრენ ზონად 
გამოეცხადებინათ, ანუ რუსული თვითმფრინავების ჩამოგ- 
დების უფლება ჰქონოდათ. ჩვენ არ გაგვიმართლა. იმ დრო- 
ისათვის აშშ თავდაცვის მინისტრის პოსტზე დონალდ რამს- 
ფელდი (ჩეინის მხარდამჭერი) რობერტ გეითსმა შეცვალა. 
ის ეჭვის თვალით გვიყურებდა ჩვენ, და საერთოდ ყველა პა- 
ტარა ქვეყანას, თვლიდა, რომ ჩვენ პროვოკატორები ვართ 
და ფეხებში ვებლანდებით. გეითსი ბრენტ სკოუკროფტის, 
რომელიც მხოლოდ დიდ ქვეყნებს აღიარებდა ყურადღების 
ღირსად, ერთგული მოსწავლე და საგარეო პოლიტიკაში მი- 
სი „რეალიზმის“ მიმდევარი იყო. ეს გასაგები ხდება მისი წიგ- 

ნიდან, რომელიც მან თანამდებობიდან გადადგომის შემდეგ 

დაწერა. გეითსი შეეპასუხა ჩეინს: ამერიკას რეგიონში არ 
აქვს საკმარისი ძალები, ამიტომ გაუგებარია, რას მოვიმოქ- 

მედებთ იმ შემთხვევაში, თუ სარაკეტო დარტყმები რუსეთ- 
თან მასშტაბურ ომში გადაიზრდება. 

თავდაცვის მინისტრი რამსფელდი რომ ყოფილიყო, დარ- 

წმუნებული ვარ, აშშ ძალას გამოიყენებდა. ჩვენ ამ თემაზე შემ- 
დგომ ვისაუბრეთ და მან ჩემი მოსაზრება დაადასტურა. რო- 
გორც არ უნდა იყოს, ამერიკა რეგიონში თთავის პოზიციებს აძ- 
ლიერებდა. თბილისის აეროპორტში დაფრენა დაიწყეს „ჰერ- 
კულესებმა“, სატრანსპორტო თვითმფრინავებმა. ამერიკელებ- 

მა ამ აქტით ყველას აჩვენეს, რომ რუსეთს საქართველოს სივ- 
რცეში მონოპოლია უკვე აღარ აქვს. საქართველოში რუსეთის 
თვითმფრინავების ფრენა შეწყდა. შავი ზღვის თურქულ ზონა- 
ში ზებგერითი გამანადგურებელი თვითმფრინავები L-16 მო- 
რიგეობდნენ და მუდმივ მზადყოფნაში იმყოფებოდნენ. 

თავისი საპრეზიდენტო ვადის ბოლოს ბუში წარმოჩნდა 
არა როგორც სუსტი, არამედ საკმარისად ძლიერი პრეზი- 
დენტი. სათანადო პატივი უნდა მივაგოთ, მან თავისი შესაძ- 
ლებლობების მაქსიმუმი გააკეთა. სწორედ ამან შეაჩერა რუ- 

სეთი. გარკვეული დროის შემდეგ, გეითსმა აღნიშნა, რომ 
ამერიკა არცერთ შემთხვევაში სამხედრო ძალის გამოყენე- 
ბას არ აპირებს. ამის შემდეგ რუსებმა განაახლეს გადაადგი- 
ლებები, წინ წავიდნენ და ახალგორი დაიკავეს. მაგრამ თბი- 
ლისზე შეტევა მაინც ვერ გაბედეს. პუტინმა გადაწყვიტა თა- 
მასა აღარ აეწია. 

რუსეთის ჯარები ფოთსა და ზუგდიდამდე მოვიდნენ. თით- 
ქმის ნახევარი საქართველო ოკუპანტების ხელში აღმოჩნდა. 
როგორც სარკოზის გეგმა ითვალისწინებდა, სექტემბრის შუა 
რიცხვებში მათ უკან დახევა დაიწყეს. რუსეთის კონტროლის 
ქვეშ ჩვენი ტერიტორიის 18%, აფხაზეთი და სამხრეთ ოსეთი 
დარჩა. მაგრამ სარკოზის გეგმა, რომელიც რუსეთის ჯარების 
სრული შემადგენლობით გაყვანას ითვალისწინებდა, მათ არ 
შეასრულეს. საფრანგეთმა კი, დადო რა კონტრაქტი „მისტრა- 

ლების" შეძენაზე, ისევე დაივიწყა სამშვიდობო ხელშეკრულე- 
ბა, როგორც ევროპამ ბუდაპეშტის მემორანდუმი დაივიწყა. 

«2... 

საზოგადოების კონსოლიდაცია, რაც ომით იყო განპირო- 
ბებული, დროებითი აღმოჩნდა. ომის დროს ამის წარმოდგე- 

ნა შეუძლებელი იყო, მაგრამ გარკვეული დროის შემდეგ სა- 
ქართველოში პრორუსული ძალები კვლავ ღიად ამოქმედნენ. 

ომის შემდეგ ჩვენ საკუთარი სამხედრო მრეწველობა შევქ- 
მენით. აღმოჩნდა, რომ საქართველოსთვის არაოფიციალური 
ემბარგო იყო გამოცხადებული - თავის დროზე კონდოლიზა რა- 
ისი ამის თაობაზე მაფრთხილებდა. არავის სურდა ჩვენთვის 
არათუ იარაღის, არამედ ვაზნების მიყიდვაც კი. ამ საიდუმლო 
გამოუცხადებელ ემბარგოს უკრაინაც იცავდა. 2008-2009 
წლებში უკრაინაში ყველაფერს ტიმოშენკო ხელმძღვანელობ- 
და. იუშჩენკოს მოწინააღმდეგეებმა რადაში კომისიაც კი შექმ- 
ნეს, რომელიც საქართველოში იარაღის მიწოდებას იძიებდა. 

თბილისში საავიაციო ქარხანა არსებობდა, რომელიც თა- 
ვის დროზე §V-25 უშვებდა. ომამდე ამ ქარხანაში რუსეთი- 
დან კონტრაბანდული სათადარიგო ნაწილები ჩამოჰქონდათ 
და თურქმენეთისა და აზერბაიჯანისათვის თვითმფრინა- 
ვებს არემონტებდნენ. 

ქარხნის მოდერნიზაციას პირადად აკონტროლებდა თავ- 
დაცვის მინისტრი ბაჩო ახალაია და თითქმის ყოველდღე ან- 
გარიშს მაბარებდა. სპეციალისტები ისრაელიდან ესტონე- 
თიდან, უკრაინიდან და ბელორუსიდან ჩამოვიყვანეთ. პირ- 
ველი, რაც გამოვუშვით, ბრონეტრანსპორტიორები იყო. ვი- 
ნაიდან, მათი გაკეთებისათვის აუცილებლად სამხედრო და- 
ნიშნულების მეტალი იყო საჭირო,ეს მასალა ნახევრად-კონ- 
ტრაბანდული გზით ჩამოგვქონდა. ავაწყვეთ ქვეითი სამხედ- 
რო მანქანების, ავტომატების, მსოფლიოში პირველი უხმა- 

ურო ნაღმსატყორცნების გამოშვება. მიმდინარე წელს ამ შე- 
იარაღების მიწოდებაზე საქართველოს არაბთა გაერთიანე- 
ბულ საემიროებთან, საუდის არაბეთთან და აზერბაიჯანთან 
600 მილიონი დოლარის ღირებულების კონტრაქტის დადე- 
ბა შეეძლო. 

თავდაცვისუნარიანობის პოტენციალით საქართველო 
უკრაინას ჩამორჩება. უკრაინასი უნდა გვშურდეს. ჩვენ არა- 
ფერი გვქონდა, მაშინ როცა უკრაინაში 120-ზე მეტი სამხედ- 
რო ქარხანა იყო. ეს შანსია, რომელიც აუცილებლად უნდა 
გამოვიყენოთ. აქ ჩამოვიყვანეთ რეზო ჭარბაძე, რომელიც 
საქართველოში სამხედრო მრეწველობას ხელმძღვანელობ- 
და. კარგად მიიღეს, რჩევას ეკითხებიან, მაგრამ საქმე წინ არ 
მიდის. 

იმედს არ ვკარგავ, რომ უკრაინა თავის უნიკალურ შეიარა- 

ღებას კიდევ შექმნის. მაგალითად,ჩვენ ამერიკას ტანკსაწინა- 
აღმდეგო შეიარაღების მოწოდებას ვთხოვთ. უკრაინას კი ანა- 
ლოგიური ტანკსაწინააღმდეგო სარაკეტო კომპლექსების წარ- 
მოება თვითონ შეუძლია. მაგრამ ქარხნებს შეკვეთებს არავინ 
აძლევს. ნამდვილად არ მესმის, რატომ ხდება ასე. ეს დანაშა- 
ულია. უკრაინას შეუძლია ააწყოს წარმოება, რომელიც ექს- 

პორტის წყარო იქნება და ყველა ინვესტიციას დააბრუნებს. 
პუტინს უდარდელ ადამიანს ვერ უწოდებ. ის ყოველთვის 

საკმაოდ რაციონალურად მოქმედებს, ვიდრე ნაბიჯს გადად- 
გამს, ყველაფერს წინასწარ გათვლის. კარგად იცის, როგორ 
მოქმედებს საერთაშორისო პოლიტიკაში პრინციპი „მოთმი- 

ნებითა შენითა..." დასავლეთის თვალში აგრესიის მსხვერპ- 

ლი ყოველთვის რაღაცაში, ოდნავ მაინც დამნაშავეა. გაგაუ- 
პატიურეს? რატომ გეცვა ასეთი მოკლე ქვედა ბოლო? 

ტიპურ ნიმუშად განვიხილოთ მალაზიური თვითმფრინა- 
ვის შემთხვევა. რას ამბობს ჰოლანდიელი არაპოლიტიკოსი, 
უბრალო ადამიანთა უმრავლესობა? დიახ, ამბობენ ისინი, 
რუსებმა ჩამოაგდეს, მაგრამ ეს კატასტროფა უკრაინის ტე- 
რიტორიაზე მოხდა, ამიტომ უკრაინელებიც დამნაშავეები 
არიან. ეს ევროპელების აზროვნების სტილია. რატომ უნდა 
დავადანაშაულოთ მხოლოდ ერთი მხარე? ყველა დამნაშა- 
ვეა, ხოლო რადგან ასეა, არაფრის გაკეთება საჭირო არ არის. 
ჩვენთან, გორის ცენტრში, ჰოლანდიელი ჟურნალისტი დაი- 
ღუპა - რუსული კასეტური ბომბების მსხვერპლი გახდა. ამ 
მოვლენების შემდეგ, მისმა უახლოესმა მეგობარმა დაწერა: 
რა თქმა უნდა, რუსული კასეტური ბომბები იყო, რა თქმა უნ- 
და, რუსეთი დამნაშავეა, მაგრამ ეს ხომ საქართველოში მოხ- 
და, ამიტომ საქართველოც დამნაშავეა. ზუსტად ასეთი ლო- 
გიკა გამოიყენება თვითმფრინავთან მიმართებაშიც. ვფიქ- 
რობ, ვიდრე რუსეთი არ დაიშლება, თვითმფრინავის საქმე- 
ზე სასამართლო არ გაიმართება. 

ისარგებლა რა უპირატესობით, რუსეთი თავს დაესხა ყი- 
რიმს. უპირველეს ყოვლისა, კიევს ბოლომდე ლეგიტიმური 

ხელისუფლება არ ჰყავდა. მეორე მხრივ, მოსკოვი ძალიან 
სწრაფად მოქმედებდა. მსოფლიო საზოგადოება ფაქტის წი- 
ნაშე დააყენეს. დასავლეთის ლიდერები, მათ შორის, ამერი- 

კელებიც, უკრაინულ ხელისუფლებას უმოქმედობისკენ მო- 
უწოდებდნენ. მათ კარგად იცოდნენ, რომ უკრაინა სუსტია და 

ეყრდნობოდნენ მარტივ ლოგიკურ ვარაუდს - ნებისმიერმა 
ქმედებამ შესაძლებელია უარესი რეზულტატი გამოიწვიოს. 

ობამას ადმინისტრაციის მთავარი პრინციპია - არავითა- 
რი ახალი კონფლიქტი, ჩვენ ბუში არ ვართ. როგორც ბაიდენ- 

მა, 2009 წელს, მიუნხენში მითხრა, რუსეთ-საქართველოს 

ომის დროს, ისინი ბუშის ადგილზე რომ ყოფილიყვნენ, ბევ- 
რად ჭკვიანურად იმოქმედებდნენ: არ გამოაგზავნიდნენ 
ფლოტს და არც თვითმფრინავებს გადმოაფრენდნენ. ამაზე 
მე ვუპასუხე, რომ მაშინ მეც არ ვიჯდებოდი შეხვედრაზე ახ- 
ლა მის წინ და საერთოდ, შესაძლებელია, საქართველოც 
აღარ ყოფილიყო რუკაზე აღნიშნული. იქნებ ეგონა, რომ ძა- 

ლიან გამეხარდებოდა მისი სიტყვების მოსმენა. და ეს იმის 
მიუხედავად, რომ ბაიდენი ბევრად უფრო რადიკალური ქმე- 
დებების მომხრეა, ვიდრე ობამა. 

2008 წელს, ომის შედეგად, მარტო საქართველო არ და- 
ზარალდა. რუსეთმა თავისი სტრატეგიული ამოცანების უმე- 
ტესობა ვერ შეასრულა. მაგრამ მთავრობა დარჩა, საქართ- 
ველომ განვითარება გააგრძელა, ენერგოკორიდორები ფუნ- 

ქციონირებდა. სამხედრო აგრესიის პასუხად, ევროკავშირ- 
მა „აღმოსავლური პარტნიორობის“ პროგრამა შეიმუშავა, 
შესაბამისად, ევროინტეგრაციის პროცესიც დაჩქარდა. რო- 
გორც ბაროზომ მითხრა, თუ თქვენი მთავრობა ძალაუფლე- 
ბას შეინარჩუნებს, ჩვენ ევროპასთან ინტეგრაციაში დაგეხ- 
მარებით. ეს პუტინის დამარცხება იქნება, ჩვენ კი გვინდა, 
რომ პუტინი დამარცხდეს. ომი, როგორც აფხაზებისათვის, 
ისე ოსებისთვისაც კატასტროფა იყო. 

ომის შემდეგ სამხრეთელიოსების რაოდენობა 35 000-დან 
15000 ადამიანამდე შემცირდა. დანარჩენები რუსეთში ან სა- 
ქართველოს სხვადასხვა კუთხეში გადასახლდნენ. ამჟამად, 
სამხრეთ ოსეთი რუსულ სამხედრობაზას წარმოადგენს. თა- 
ნაც, მისი არსებობა, სტრატეგიული თვალსაზრისით, აზრს 
მოკლებულია: ძალიან სუსტია, რამდენადაც რუსეთთან მხო- 
ლოდ როკის გვირაბით არის დაკავშირებული. ხეობა, რომე- 
ლიც ცხინვალს როკის გვირაბთან აკავშირებს, ყველა მხრი- 
დან იცხრილება. მის გარშემო არსებული სტრატეგიული 
მნიშვნელობის სიმაღლეები საქართველოს ხელშია. არ არის 
აუცილებელი გამოჩენილი სამხედრო სტრატეგი იყო, რომ 
გესმოდეს, იქ დიდი ხნით გაჩერებას აზრი არ აქვს - ან თბი- 
ლისი უნდა აიღო, ან ქვეყნიდან წახვიდე. 

აფხაზებს იმედი არ გაუმართლდათ - ვერც საერთაშორი- 
სო აღიარებას მიაღწიეს და ვერც სწრაფად განვითარდნენ. მა- 
თი დამოუკიდებლობა, რუსეთის გარდა, მხოლოდ ნიკარაგუ- 
ამ,ვენესუელამ, ნაურუმ და ტუვალუმ აღიარა. ოკეანეთის სა- 
ხელმწიფომ, ვანუატუს რესპუბლიკამ თავისი აღიარება გაა- 
უქმა. როგორც კი ვენესუელაში მთავრობა შეიცელება,ეს ქვე- 
ყანაც აფხაზეთის დამოუკიდებლობის აღიარებაზე უარს იტყ- 
ვის. ვენესუელაში მთავრობა კი ძალიან მალე შეიცვლება. 

აფხაზეთმა მოსკოვისაგან დიდი ოდენობის თანხა ვერ მი- 
ილო, ქვეყანაში ტურისტების მასობრივი ნაკადი არ შემოდის. 
რუსები, რომლებიც უკრაინის ომამდე აფხაზეთში ისვენებ- 
დნენ, დასასვენებლად ახლა ყირიმში მიდიან. სოხუმში, სა- 
დაც ომამდე დაახლოებით ორასი ათასი ადამიანი ცხოვრობ- 
და, ამჟამად 50 000 ცხოვრობს. ქალაქი დანგრეულია. მიტო- 

ვებული სახლები ტროპიკული მცენარეებით დაიფარა. სა- 
ქართველოსთან ინტეგრაციის გარეშე მომავალში უფრო გა- 
უჭირდებათ. 

ოფიციალური მონაცემებით, 1980-იანი წლების ბოლოს 
აფხაზეთში 600 000 ადამიანი ცხოვრობდა. სინამდვილეში, 
უფრო მეტი, უბრალოდ, ბევრი ჩაწერის გარეშე ცხოვრობდა. 

ამჟამად აფხაზეთში 100 000 ადამიანი დარჩა, ესეც გალის 
რაიონში 30 000 ქართული ანკლავის ჩათვლით. საკურორტო 
სეზონზე ამ რაოდენობას რამდენიმე ათეული ათასი ემატე- 
ბა, მათ შორის ისინი, ვისაც ტურისტების მიღება ევალება. 
სანაპიროს 230 კილომეტრიანი ზოლი მთლიანად სამხედრო 
ბაზად არის ქცეული. 

  

„ხუთდღიანი ომი“ 

ენდი გარსიას მონაწილეობით 

ვატარა ქვეყჯნა დიდ სამყართში 

ჩვენს ერთ-ერთ ყველაზე დიდ წარმატებად მიმაჩნია ის, 

რომ საქართველო უმნიშვნელო პერიფერიული ქვეყნიდან 
მსოფლიო პოლიტიკის ფაქტორად ვაქციეთ. 2000 წლის და- 

საწყისში ცოტას თუ სმენოდა საქართველოს შესახებ და თუ 
სმენოდა, მას არშემდგარ სახელმწიფოდ აღიქვამდნენ. ჩვენ 

ასეთი დამოკიდებულება უნდა შეგვეცვალა. 
ჩემი წინამორბედი ხელისუფლებაში სახელმწიფო გადატ- 

რიალების შედეგად მოვიდა. მთავრობა, რომელმაც გამსა- 

ხურდია ჩამოაგდო, საკუთარ თავს არალეგიტიმურად თვლი- 

და. მათ ლეგალიზაციისათვის შევარდნაძე სჭირდებოდათ. 

შევარდნაძეს მსოფლიოს წამყვანი ქვეყნების ლიდერებთან 

მჭიდრო ურთიერთობები ჰქონდა. სწორედ ამაზე იყო გათვ- 

ლილიმისი საქართველოში ჩამოყვანა. და მართლაც, შევარ- 

დნაძეს დასავლეთმა მაშინვე დაუჭირა მხარი, რამაც, რა 

თქმა უნდა, ქვეყნის სტაბილიზაციას მნიშვნელოვნად შე- 

უწყო ხელი. 
რუსეთში შევარდნაძე ნაკლებად პოპულარული ფიგურა 

იყო. ადრეული ელცინი სხვა საბჭოთა რესპუბლიკების ლი- 

დერებს ეპირფერებოდა, გამსახურდიასაც კი სეპარატიზმის 
წინააღმდეგ ბრძოლაში მხარს უჭერდა. შევარდნაძესთან კი 
პირადი ანგარიშები ჰქონდა. გორბაჩოვის ელცინთან დაპი- 
რისპირების დროს, შევარდნაძემ გორბაჩოვს მტკიცედ დაუ- 
ჭირა მხარი. სიკვდილამდე ცოტა ხნით ადრე, ასტანაში შეხ- 
ვედრის დროს, ელცინმა მითხრა - „მე პირველივე დღიდან არ 
მიყვარდა შევარდაძე“,. ამ დამოკიდებულებამ ნეგატიური 
როლი ითამაშა, რადგან ელცინმა ხელი არ შეუშალა თავისი 
გარემოცვის, გრაჩოვისა და სხვების გეგმების განხორციე- 
ლებას აფხაზეთში, შესაძლებელია, ხელსაც კი უწყობდა, მი- 
უხედავად იმისა, რომ მისი საგარეო საქმეთა მინისტრი, ან- 
დრეი კოზირევი, ულტრალიბერალი იყო და ამ გეგმებში არ 
მონაწილეობდა. 

შევარდნაძის მეორე დამსახურება ის იყო, რომ ალიევთან 
ერთად ნავთობსადენი ბაქო-თბილისი-ჯეიჰანი ააშენა. ინი– 

| გუამის სამიტი ბათუმში, 2008 წელი 

ციატივა თავდაპირველად აზერბაიჯანელ ლიდერს, ჰეიდარ 
ალიევს ეკუთვნოდა, მაგრამ ის, რომ შევარდნაძე ამ პროექ- 
ტში ჩაერთო, საქართველოსთვის ძალიან კარგი იყო. შევარ- 
დნაძის პერიოდში საქართველოს კარგი ურთიერთობები 
ჰქონდა როგორც აზერბაიჯანთან, ასევე სომხეთთან, მაგ- 
რამ კავკასიის ნამდვილი ინტეგრაცია, ესე იგი, საქართვე- 

ლოს მჭიდრო კავშირი აზერბაიჯანთან, სომხეთთან დაახ- 
ლოება, მხოლოდ ვარდების რევოლუციის შემდეგ დაიწყო. 

შევარდნაძე სისუსტეს ამჟღავნებდა და იმდროინდელი 
საქართველო, პრინციპში, არშემდგარ სახელმწიფოს წარმო- 

ადგენდა. ქვეყანა რთულ მდგომარეობაში იმყოფებოდა. რო- 
დესაც ჩეჩნეთში მეორე კონფლიქტი დაიწყო, პუტინმა შე- 

ვარდნაძეს რუსული ჯარის საქართველოს ტერიტორიაზე 
გატარება მოსთხოვა. შევარდნაძემ უარი უთხრა, რის შემდეგ 
რუსეთმა საქართველოს ტერიტორია რამდენჯერმე დაბომ- 
ბა, თითქოსდა ბოევიკები ბომბავდნენ, მაგრამ მშვიდობიანი 
მოსახლეობა იღუპებოდა. პუტინის მხრიდან ეს წმინდაწყლის 
ტერორის კამპანია იყო. 

საქართველოს MMC0-ში შესვლის კურსს დეკლარირება 
პირველად შევარდნაძემ გაუკეთა. რა თქმა უნდა, ეს იდეა მის 
დროს სერიოზულად, ისევე როგორც საქართველოს ევრო- 

პული ინტეგრაციის იდეა, არავის აღუქვამს. 
ჩემი აზრით, შევარდნაძის უდიდესი შეცდომა მდგომარე- 

ობდა იმაში, რომ მან მოსკოვთან ხელი მოაწერა შეთანხმე- 

ბას, რომელიც აფხაზეთსა და სამხრეთ ოსეთში რუსი სამშ- 
ვიდობო ძალების ყოფნას აღიარებდა. ეს იყო პოტენციური 
ნაღმები, რომლებიც 2008 წელს აფეთქდა. რუსეთმა აღნიშ- 
ნული შეთანხმება გამოიყენა, როგორც საქართველოში შეჭ- 
რის საბაბი. 

ვარდების რევოლუციამ დიდი უპირატესობა მოგვცა, 
რადგან ეს პირველი მშვიდობიანი რევოლუცია იყო, რომე- 
ლიც პირდაპირ ეთერში გადაიცა. 

საპრეზიდენტო არჩევნებამდე ცოტა ხნით ადრე, საქარ- 
თველოში, ახალ ლიდერთან შესახვედრად და მხარდასაჭე- 
რად, ჩამოფრინდა აშშ თავდაცვის მინისტრი დონალდ რამ- 
სფელდი. ჟვანიას იმ დროს სახელმწიფო მინისტრის პოსტი 
ეკავა და მთავრობას ხელმძღვანელობდა, ბურჯანაძე, რო- 
გორც პარლამენტის თავმჯდომარე, პრეზიდენტის მოვალე- 
ობას ასრულებდა. ჩემი არჩევისთანავე, ჯორჯ ბუშმა დამი- 
რეკა და თეთრ სახლში მიმიწვია. დარეკა ტონი ბლერმა, გა- 
ეროს გენერალურმა მდივანმა. პუტინმა არ დამირეკა, მაგ- 
რამ მისალოცი ბარათი გამომიგზავნა. ინაუგურაციაზე ჩა- 
მოვიდნენ კოლინ პაუელი და რუსეთის საგარეო საქმეთა მი- 
ნისტრი იგორ ივანოვი. 

ჩემს პირველ ინაუგურაციაზე ვთქვი, რომ მეგობრობის 

ხელს ვუწვდით რუსეთს. შემდეგში ყველა რუს ოფიციალურ 
პირს ვეუბნებოდი: ჩვენ ჩვენი პატარა პრობლემები გვაქვს, 
თქვენ თქვენი დიდი პრობლემები. ორივე მხარეს შეგვიძლია 
ისე გავაკეთოთ, რომ ეს პრობლემები ერთმანეთს არ ეწინა- 
აღმდეგებოდეს. ითვლებოდა, რომ შევარდნაძემ მოსკოვთან 
ურთიერთობა ძალიან გააფუჭა. ამიტომ ჩემი პირველი ვიზი- 
ტი ვაშინგტონში კი არ შედგა, არამედ ბერლინში, რომელიც 

ნეიტრალურ მოედნად ითვლებოდა. 
ფედერალური კანცლერის, შროდერის პიროვნებაში მე 

დამოუკიდებელი საგარეო პოლიტიკის მქონე მსხვილი და- 
სავლური ქვეყნის ლიდერს ვხედავდი. ჩემდა გასაოცრად, აღ- 
მოვაჩინე, რომ შროდერი მოიქცა ისე, როგორც სუკ-ის რი- 

გითი აგენტი. მასთან საუბრის დროს პუტინის მიმართ ძალი- 
ან თავშეკავებული პოზიცია მეჭირა. ვიმედოვნებდი, რომ 
მასთან ურთიერთობების დალაგებას შევძლებდი. შროდერს 
რაღაც მაინც არ მოუვიდა თვალში. მისი აპარატის თანამშ- 
რომლისგან გავიგე, რომ, როდესაც ჩვენ წამოვედით, ჩემზე 
უთქვამს: „ეს ყმაწვილი რუსეთთან ურთიერთობას გააფუ- 

ჭებს და პრობლემებს შეგვიქმნის". როგორც მე სანდო წყა- 

როებიდან შევიტყვე, მან სასწრაფოდ დაურეკა პუტინს და 
თავისი შთაბეჭდილებები გაუზიარა. ათი დღის შემდეგ ჩემ- 
თან მოვიდა რუსეთის ელჩი საქართველოში, ჩხიკვიშვილი, 
რომელსაც, ჩემი აზრით, რუსეთსა და საქართველოს შორის 
ურთიერთობების მოგვარება გულწრფელად სურდა. მან ჩე- 
მი და შროდერის საუბრის სტენოგრამა მომიტანა. ვფიქრობ, 

თავად კანცლერმა გადასცა. ამ სტენოგრამაში ზოგიერთ 
ჩემს გამონათქვამს ხაზი ჰქონდა გასმული. ელჩმა განმიმარ- 
ტა - „ვლადიმერ ვლადიმერის ძეს ცოტათი არ მოეწონა ის, 
რაც თქვენ ბრძანეთ“. ჩანდა, რომ ელჩი ძალიან უხერხულად 
გრძნობდა თავს. ასეთი საშუალებით პუტინმა თავის ყოვ- 
ლისშემძლეობაზე მიმანიშნა: სადაც არ უნდა წავიდე, მას 
ყველაფერი ეცოდინება. ასე მამზადებდნენ მოსკოვში ვიზი- 
ტისთვის. 

მოსკოვში ქართული ავიაკომპანიის ჩვეულებრივი რეი- 
სით ჩავფრინდი. თავად ეს ფაქტი რუსეთში გაშუქდა, რო- 

გორც მნიშვნელოვანი მოვლენა. ოფიციალურ ცერემონიაზე 
ასე 30 წუთით დაიგვიანა. შეხვედრის ოთახში, ჟურნალისტე- 
ბის წინ პუტინმა ზუსტად ამდენივე დრო გვალოდინა. საერ- 
თოდ, შეხვედრებზე ძალიან ხშირად იგვიანებდა. ოფიცია- 
ლური ცერემონიის შემდეგ, პუტინმა თავის კაბინეტში წა- 

მიყვანა. 
„დიდ საბჭოთა პარტიულ მდივნებს დიდი კაბინეტები 

ჰქონდათ, ელცინსაც. მე კი კაბინეტი სხვაგან გადავიტანე. 
ბევრად უფრო პატარა, მაგრამ უფრო სახელოვანი ისტორი- 
ის მქონე ოთახში“ - მითხრა მან. 

აღმოჩნდა, რომ ეს სტალინის კაბინეტი იყო კრემლში. 
პუტინის წინადადებით ჩვენ პიჯაკები გავიხადეთ, მოვიხ- 

სენით ჰალსტუხები და პუტინმა მითხრა: „ახლა კი დავილა- 
პარაკოთ". საუბარი მან ლიტვის ლიდერის ადამკუსის მაგა- 
ლითით დაიწყო. ადამკუსმა პუტინს ინგალინის აეს-ის თაო- 
ბაზე დახმარება სთხოვა. „მე არ დავეხმარები, ვინაიდან მას 
ბევრი ანტირუსული მოსაზრება აქვს საჯაროდ გამოთქმუ- 
ლი და ჩემ ზურგს უკან ამერიკელებთან მოლაპარაკებებს 
აწარმოებდა - არა, ჩვენ არ დავეხმარებით“. ეს პირველიიგა- 
ვი იყო. დასკვნა მე უნდა გამეკეთებინა. 

შემდეგ პუტინმა მოლდოვის მაგალითი მომიყვანა: თითქ- 
მის მოვაწერე ხელი ხელშეკრულებას მოლდოვის პრეზიდენტ 
ვორონინთან დნესტრისპირეთში ვითარების დარეგულირე- 
ბის თაობაზე და უკვე კიშინიოვში გავფრინდი. უცებ ვორო- 

ნინს ამერიკის საელჩოდან ვიღაც მეორე მდივანმა დაურეკა 
და მან შეთანხმება დაარღვია. პოსტსაბჭოთა ქვეყნისათვის 
დამამცირებელია, როცა ვიღაც მეორე მდივანი მის საქმეებ- 
ში ერევა. ეს აბსოლუტურად დაუშვებელია - თქვა პუტინმა. 
მას ამ ისტორიების საფუძველზე სურდა ეჩვენებინა, რისი გა- 
კეთება არ შეიძლება საერთოდ, არცერთ ვითარებაში. 

ორ საათზე მეტი ვისაუბრეთ, მე კი სულ ვფიქრობდი, ვის 
მაგონებს პუტინი. ის ძირითადად ძალიან ენადაშაქრული 
იყო, მაგრამ იმავდროულად დროდადრო მემუქრებოდა, 

ცდილობდა შევესწავლე, მისახვედრ კითხვებს მისვამდა. და 
უკვე ბოლოს, მაიორი პეტროვი გამახსენდა - კგბ-ს განსა- 
კუთრებული განყოფილების უფროსი ჩემს სასაზღვრო ნა- 
წილში, რომელიც ზუსტად ასე მესაუბრებოდა, როდესაც მე 
სასაზღვრო ჯარებში ვმსახურობდი. ვფიქრობდი, რომ ჩვენ 
პოლიტიკური მოლაპარაკებები გვქონდა, პუტინი კი იმ სქე- 
მით მესაუბრებოდა, სუკ-ში რომ ასწავლეს. ეს გადაბირების 
სეანსი იყო. ერთადერთი განსხვავება იმაში მდგომარეობდა, 
რომ მაიორი პეტროვი საუბრის ბოლოს ყოველთვის რაღაც 
ქაღალდებზე ხელის მოწერას მაძალებდა, რაზეც მე ყოველ- 
თვის უარს ვეუბნებოდი. პუტინს კი პირველ შეხვედრაზე რა- 
იმეზე ხელის მოწერა არ უთხოვია. 

ოფიციალური სადილის შემდეგ მოსკოვის საეთაშორისო 
ურთიერთობათა სახელმწიფო ინსტიტუტში მეტად ცნობის- 
მოყვარე აუდიტორიის წინაშე სიტყვით გამოვედი. რადიო- 
სადგურ „მოსკოვის ექო-ს“ რედაქტორის, ალექსეი ვენედიქ- 
ტოვის თხოვნით ცენტრში, ტვერის ქუჩაზე, რომელიღაც ბი- 
ნაში ოპოზიციურ ჟურნალისტებს შევხვდი. რამდენიმე საა- 
თი ვისაუბრეთ. ისინი ცოტა ეჭვის თვალით მიყურებდნენ და 
მე მათ მზერაში სნობიზმი დავიჭირე. ნებისმიერ შემთხვევა- 
ში ძალიან დადებითი მგზავრობა იყო. 

შემდეგი გაჩერება ვაშინგტონი იყო. ცოტა ხნით ადრე, 
ბუშმა ნათან შჩარანსკის წიგნი წაიკითხა დემოკრატიაზე და 
შეპყრობილი იყო დემოკრატიის მთელს მსოფლიოში ექს- 
პორტირების იდეით. მან გადაწყვიტა, რომ ეს მისი განსა- 
კუთრებული მისიაა. ჩვენ კი საჭირო დროს, საჭირო ადგილ- 
ზე აღმოვჩნდით. 

დატვირთულივიზიტი იყო, დღეში თოთხმეტი-თხუთმეტი 
შეხვედრა გვქონდა. სახელმწიფო მდივანთან, პაუელთან ერ- 
თად ვაშინგტონის ქუჩებში გავისეირნეთ. ჯორჯ ვაშინგტო- 
ნის უნივერსიტეტის წინ, სადაც მე რამდენიმე წლის წინათ 

ვსწავლობდი, პაუელს ჰოთ-დოგის ყიდვა შევთავაზე, მან კი 
არ მაცალა და ფული თვითონ გადაიხადა. სულ რაღაც 8 წლის 

წინათ, როგორც სტუდენტი, იქ ყოველ დღე ვყიდულობდი 
ჰოთ-დოგს და დავაგელვებდი ველოსიპედს, რას წარმო- 
ვიდგენდი, რომ სახელმწიფო მდივანთან ერთად დავბრუნ- 
დებოდი. ამ ყველაფერს ვიდეოკამერაზე იღებდნენ და ძალი- 
ან საინტერესოდ გამოიყურებოდა. 

სამაგიეროდ ცენტრალური სადაზვერვო სამმართველოს 
დირექტორთან შეხვედრაზე, რომელიც მეორე დღეს გვიან 
საღამოს გაიმართა, პრაქტიკულად, მეძინა. ისიც ძალიან 
დაღლილი იყო. კონგრესში გრძელი მოსმენებიდან იყო ახა- 
ლი დაბრუნებული. მოგვიანებით მეუბნებოდნენ,რომ ეს ორი 
რობოტის შეხვედრა იყო: ერთმანეთს „ავტომატურად“, ყო- 

ველგვარი ინტერესის გარეშე ვესაუბრებოდით. 
ბუშთან შეხვედრის წინ, ინსტრუქტაჟი ჩამიტარეს, მითხ- 

რეს, რომ აუცილებლად ნავთობსა და ნავთობსადენზე უნდა 
მელაპარაკა, რადგან ბუში ჰიუსტონიდან იყო და ნავთობის 

ბიზნესში მუშაობდა. როგორც დამარიგეს, ისე მოვიქეცი, 

მაგრამ, ვხედავ, ბუშმა მოიწყინა. ხუთიოდე წუთის შემდეგ 
კი, საკმარისი იყო, ჩვენს საერთო ფასეულობებსა და თავი- 

სუფლების პრობლემაზე გადამეტანა საუბარი, რომ წამოენ- 
თო, თვალები გაუბრწყინდა. ამ მომენტიდან აქტიურად ჩა- 
ერთო საუბარში. აღმოჩნდა, რომ ნავთობი და ნავთობსადე- 
ნი, ბაქო-ჯეიჰანი ნაკლებად აინტერესებდა. ეს მერე გავიგე, 
რომ ამ პრობლემით ინტენსიურად ვიცე-პრეზიდენტი ჩეინი 
იყო დაკავებული. ბუშს სულ სხვა რამ აინტერესებდა, რის 

წყალობითაც ჩვენ შორის სწრაფად ურთიერთსიმპათია გაჩ- 
ნდა. ამის შემდეგ, დღე არ გავიდოდა, რომ საქართველო სწო- 
რი განვითარების მაგალითად არ მოეყვანა. თუ ჩვენ ერთმა- 
ნეთს საერთაშორისო შეხვედრებზე ვხვდებოდით, პროტო- 

კოლის ამერიკული სამსახური ყოველთვის დაჟინებით მო- 
ითხოვდა, რომმ მე ბუშის მაგიდის გვერდით დავმჯდარიყავი. 
ბუში ყოველთვის ძმაკაცურად მომიკითხაგდა, გამესაუბრე- 
ბოდა. ასე რომ,პირველ პოზიტიურ რეაქციას დიდი მნიშვნე- 

ლობა ჰქონდა. : 
როდესაც ხელისუფლებაში ობამა მოვიდა, ბუშთან თბი- 

ლი ურთიერთობები „წინ დაგვხვდა“. თუმცა, ობამამდეც, 

პრაქტიკულად, თავიდანვე, 2004 წელს გადაგვეკიდა გავლე- 
ნიანი IიV6 M6VV V0I#X IIIი85: რედაქციამ, დაუჯერა რა პუტი- 
ნის პროპაგანდას, გადაწყვიტა, რომ ჩვენ ბუშის პროექტი 

ვართ, რომ ვარდების რევოლუცია ბუშის ორგანიზებული 
იყო და საერთოდ, მთელიჩემი მთავრობა მისი პროექტი იყო. 
სინამდვილეში, ამერიკის ელჩი რევოლუციის კატეგორიული 
წინააღმდეგი იყო. ის ჩემზე ამ დრომდე პასკვილებს წერს, 
არანორმალურს, შმაგსა და ცოფიანს მიწოდებს. ვერ უპატი- 
ებია საკუთარი თავისთვის, ვარდების რევოლუცია რომ და- 
უშვა. აქედანვე დაიბადა იდეა, თითქოს ჩვენ სოროსის პრო- 
დუქტი ვართ. მე მართლაც ვიცნობდი სოროსს, ის ზოგიერთ 
ჩვენს პროექტს აფინანსებდა - ჯერ სასამართლო რეფორ- 
მასთან დაკავშირებით, შემდეგ ჩვენს ახალგაზრდულ ორგა- 
ნიზაცია „კმარას“, რომელიც ასევე მონაწილეობდა რევო- 
ლუციაში. მაგრამ, როდესაც რევოლუცია გადამწყვეტ ფაზა- 
ში შევიდა, დამირეკა, და მთხოვა ყველაფერი შეგვეჩერები- 
ნა. ვითომდა, დიდი ექსცესების საშიშროება არსებობდა. 

ეროვნული უსაფრთხოების საბჭოს აპარატი აქტიურად 
გვიწევდა წინააღმდეგობას, ვიდრე ბუშმა ჩვენი რევოლუცი- 
ის შესახებ CMM რეპორტაჟი არ ნახა. მას რეპორტაჟი მოე- 
წონა. სიტყვამ მოიტანა და, ეს ძალიან ჰგავს იმას, თუ რო- 
გორ ეწინააღმდეგებოდა მამა ბუში საბჭოთა კავშირის დაშ- 
ლას. ეს მნიშვნელოვანი ნიუანსი საშუალებას იძლევა კარ- 
გად ჩავწვდეთ ამერიკისა და ჩვენს ურთიერთობებს და გა- 
ვერკვეთ რეალურ ვითარებაში. 

”„».. 

საგარეო პოლიტიკის სფეროში ჩვენ ორი მნიშვნელოვანი 
პროცესი ავამოქმედეთ, უპირველეს ყოვლისა, აზერბაიჯან- 

თან უფრო მჭიდრო დაახლოება - არა მარტო პრეზიდენტთან 
(უფროსი ალიევი ჩვენი რევოლუციის შემდეგ მალე გარდა- 
იცვალა), არამედ უბრალო ადამიანების დონეზეც. ჩვენ დი- 
დი ძალისხმევა დაგჭირდა, რომ რაც შეიძლება ენერგიულად 
წაგვემართა ქართულსინამდვილეში ეთნიკური აზერბაიჯან- 
ლებისა და ეთნიკური სომხების ინტეგრირების პროცესი. 

მეორე პროცესის ინიციატორები პოლონეთისა და ლიტ- 
ვის პრეზიდენტები, კაჩინსკი და ადამკუსი, იყვნენ. საქმე ეხე- 
ბოდა მთელი რეგიონის გაერთიანებასა და უკრაინისათვის 
მხარდაჭერის გამოცხადებას. კაჩინსკის ეკუთვნოდა ოდესა- 
ბროდის ნავთობსადენით აზერბაიჯანული ნავთობის ტრან- 
ზიტის იდეა. ის აგრეთვე გვთავაზობდა რეგიონის ენერგე- 
ტიკული დამოუკიდებლობის გაძლიერებას, „გაზპრომის" 

პროდუქციის ნაცვლად შეკუმშული აირის მიწოდების ხარ-



ჯზე. ადამკუსს შესაბამისი ფასდაუდებელი გამოცდილება 
ჰქონდა. მან თითქმის 30 წელი გარემოს დაცვის სააგენტო- 
ში იმუშავა, მისი კარიერის პიკი როლანდრეიგანის ადმინის- 
ტრაციაში მუშაობას დაემთხვა. ადამკუსი ამერიკის შეერთე- 
ბულ შტატებში ყველაზე წარმატებული ლიტველი იყო. მეო- 
რე მსოფლიო ომის დროს პარტიზანი იყო, საბჭოთა არმიას 
ებრძოდა. ერთი სიტყვით, სრულიად განსაკუთრებული ადა- 
მიანი გახლდათ. კაჩინსკი უკიდურესად რადიკალი და იმავ- 
დროულად, ძალიან გულღია და მეგობრული იყო. 

ჩემი პრეზიდენტობის პირველსავე წელს ჩვენ თავისებუ- 
რი „სამეული" შევქმენით, რომელმაც ამ იდეების განხორცი- 
ელება დაიწყო. 

ბუნებრივია, პუტინმა ეს აქტივობა ანტირუსული შეთქ- 
მულების გამოვლინებად ჩათვალა. აჭარის საქართველოს 
ფაქტობრივ კონტროლქვეშ დაბრუნებაც ძალიან მტკივნეუ- 
ლად აღიქვა. კონფლიქტის მოგვარებაში დახმარების გაწე- 
ვისათვის (თუმცა ეს იმდენად დახმარება არ იყო,ხელის მხო- 
ლოდ ზომიერად შეშლა) მადლობის სათქმელად დავურეკე, 
მაგრამ ჩემთვის მოულოდნელად გაღიზიანებული ტონით 
უხეშად გამაწყვეტინა სიტყვა: „მიხეილ ნიკოლოზის ძე, მე- 
ტი არვითარი საჩუქარი,რაც შეეხება აფხაზეთს და სამხრეთ 
ოსეთს, არ იქნება", ჩათვალა, რომ მე მას ეშმაკობაში ვაჯო- 
ბე, მისივე ხელით მოვაგვარე საკუთარი პრობლემები. უბრა- 
ლოდ რომ ვთქვათ, ტერიტორია „ავახიე“. საბჭოთა კავშირის 
დაშლის შემდეგ შემთხვევა არ ყოფილა, რომ რუსეთისათვის 
ვინმე მის მიერ კონტროლირებად ტერიტორიას შეხებოდა. 
ეს ეხება დნესტრისპირეთს, აფხაზეთს, სამხრეთ ოსეთს, 

მთიან ყარაბახს, ახლა კი უკრაინის ტერიტორიის ნაწილსაც. 
ნარინჯისფერმა რევოლუციამ პუტინი, როგორც ეტყობა, 

უფრომეტად დაარწმუნა ანტირუსული შეთქმულების არსებო- 
ბაში. საჭირო იყო გარკვეული ზომების მიღება. და მაშინ კიდევ 
უფრო აქტიურად გააგრძელა ჩვენთვის პრობლემების შექმნა. 

დიდიხნის შესვენების შემდეგ, 2004 წლის მაისში, ცხინვა- 

ლის რეგიონში სროლები განახლდა. 

... 

განსაკუთრებული გამოცდა მოგვიწყვეს 2005 წლის 
თებერვალში. 

მე გავემგზავრე დავოსის კონფერენციაზე, სადაც გამო- 
სვლა მქონდა დაგეგმილი ინვესტორების დიდი ჯგუფის წი- 

ნაშე. იქაც არ გვასვენებდნენ პუტინის წარმომადგენლები. 
ჩავედით თუ არა, აღმოვაჩინე, რომ დავოსის ყველა სასტუმროს 

ყველა ნომერში და კონფერენციის მონაწილის ყველა ფაილში 
იდო ჟურნალ „ფორბსის“ სპეციალური ნომერი, ყდაზე ჩემი 

სურათით.დაბეჭდილიიყოსტატია,სადაც ეწერა,რომ „ვარდების 
რევოლუციის" შემოქმედი სააკაშვილი ისეთი არ არის, როგო- 
რადაც თავს ასაღებს და სხვადასხვა ცილისწამება იყო შეთით- 
ხნილი ჩვენზე. 

თავისთავად ძალიან უჩვეულო იყო პატარა, უცნობი ქვეყ- 
ნის მიმართ ასეთი არაკეთილმოსურნედ გამძაფრებული 
ინტერესი, მაგრამ როგორც გაირკვა, ეს იყო პოლ მანაფო- 
რტის ხრიკები, ამერიკელი ლობისტის, რომელიც პუტინმა 
დერიბასკას მეშვეობით იქირავა. 

ეტყობა ბევრი ფული გადაიხადეს იმისათვის, რომ დავოსში 
ჩემი დისკრედიტაცია მომხდარიყო. 

მაგრამ ეს არ იყო მთავარი უსიამოვნო ამბავი ჩემი იქ 
ვიზიტისას. 

ჩავედი თუ არა, ზუსტად მეორე დღეს გვაცნობეს, რომ 
გაზი და დენი გაითიშა საქართველოში. რამდენიმე საათში კი 
რუსეთმა გამოაცხადა, რომ ჩრდილო-კავკასიის ტერიტო- 
რიაზე, ორ ადგილზე, ერთმანეთისგან რამდენიმე ასეული 
კილომეტრის დაშორებით, უცნობმა ტერორისტულმა ჯგუ- 
ფმა, რომლის სახელი ადრე არავის სმენოდა, ააფეთქა საქა- 

რთველოსკენ მიმავალი ელექტროგადაცემის და გაზის ხაზე- 
ბი. საქართველო დარჩა 100% ელექტროენერგიის გარეშე. 

ექსტრემალური ვითარება იყო, არ ვიცოდით რა გაგვეკე- 
თებინა, როგორ გვემოქმედა, იმიტომ რომ, ეს იყო კატასტ- 

როფული და მზაკვრული სცენარი, ჩრდილოელი მეზობელი 
სახელმწიფოს მიერ ინსპირირებული. ის-ის იყო დავიწყეთ 
ქვეყანაში დენის გრაფიკის სწრაფი შემცირება, რესურსების 

სწორად გამოყენების ხარჯზე, პრაქტიკულად, გადავწყვი– 
ტეთ კიდეც დენის მიწოდების საკითხი და გაზიფიკაცია სწრა- 
ფად ხორციელდებოდა და უცებ ჩვენ დავრჩით მაგისტრა- 
ლური ხაზების გარეშე. 

რა თქმა უნდა, ეგრევე გადავწყვიტე დავოსში ვიზიტი 
შეგვეწყვიტა და უკან წამოვსულიყავით, მაგრამ მანამდე 
მივედი ერდოღანთან და ვთხოვე, ჩვენმა ენერგეტიკოსებმა 
გვირჩიეს, იქნებ ნაწილი გაზისა, რომელსაც ისინი იღებდნენ 
აზერბაიჯანიდან და რომელიც გადიოდა საქართველოს 
ტერიტორიაზე, დარჩენილიყო დროებით საქართველოში. 

ერდოღანი საკმაოდ ცივად შეხვდა ამ ჩემს მუდარას, თქვა, 
რომ გაზი თურქეთსაც სჭირდება და ვერ დაგვითმობდა 
კვოტას. სამაგიეროდ, შემოგვთავაზა უსარგებლო შუამავ- 
ლობა კატარელებთან, რათა თხევადი გაზი შემოგვეტანა, 
რაც, რა თქმა უნდა, სრულიად გრძელვადიანი პროექტი იყო 
და იმ წუთში ჩვენ პრობლემას ევერ გადაგვაწყვეტინებდა. 

ასე რომ, ერდოღანმა არ მოიწადინა დახმარება გაეწია და 
უარით გამოგვისტუმრა. 

დივერსიაზე პასუხისმგებლობა თავის თავზე არავინ 

აიღო. ინფორმაცია აქამდე უცნობ ტერორისტულ დაჯგუფე- 
ბაზე რუსულმა მასმედიამ გაავრცელა. დივერსიების ადგი- 
ლებს შორის მანძილი 600 კილომეტრზე მეტი იყო,თანაც გა- 
მოყენებული იყო ერთი და იგივე ასაფეთქებელი - ჰექსოგე- 
ნი,რომელიც რუსეთის სპეცდანიშნულების რაზმის შეიარა- 
ღებაშია. 

მკაცრი ზამთრის პირობებში საქართველო სიცივესა და 
სიბნელეში ჩაიძირა. მე დაუყოვნებლივ დავბრუნდი სამშობ- 
ლოში. სანამ გზაში ვიყავი, საერთაშორისო არხებზე ვუყუ- 
რებდი ნავთის უზარმაზარ რიგებს, იმას, თუ როგორ ატა- 
რებდნენ შეშას გათოშილი ხელებით ბავშვები. 

ნავთზე ქალაქებში უზარმაზარი რიგები გაჩნდა. ხალხს 
თითქმის დავიწყებული ჰქონდა, როგორ გამოიყურებოდა 
ელექტროგენერატორები. სიტუაცია კატასტროფული იყო. 
რუსები ამტკიცებდნენ, რომ სარემონტო სამუშაოები მიმდი- 
ნარეობს, მაგრამ რატომღაც ძალიან ნელა მუშაობდნენ. 

თურქეთიდან ფაქტობრივი უარის შემდეგ საქართველოს 
დახმარების ხელი აზერბაიჯანმა გამოუწოდა. მიუხედავად 
იმისა, რომ აზერბაიჯანში აირისა და ელექტროენერგიის სი- 

ჭარბე არ იყო (შაჰ-დენიზის საბადოს ექსპლუატაცია მხო- 
ლოდ 2006 წელს დაიწყო), ილჰამ ალიევმა აზერბაიჯანში მა- 
რაოსებური გათიშვების შესახებ გადაწყვეტილება მიიღო და 
საქართველოში ელექტროენერგიის მიწოდება დაიწყო. ალი- 
ევთან ჩემი ზარის შემდეგ, დაუყოვნებლივ დამირეკა აზერ- 
ბაიჯანის ენერგეტიკის მინისტრმა და ერთი საათის შემდეგ 
საქართველოში ელექტროენერგია ჩაირთო. 

საეჭვოა, რომ ჩვეულებრივ ქვეყნებში მოსახლეობამ, ინ- 

ტერნაციონალური დახმარების გამო, მოიწონოს მასობრივი 

გათიშვები. ჩვენ, აზერბაიჯანის სპეციფიკური პოლიტიკუ- 
რი სისტემა და აზერბაიჯანელების საქართველოსადმი გან- 
საკუთრებული თბილი დამოკიდებულება დაგვეხმარა. ილ- 

ჰამ ალიევმა თავი სტრატეგად წარმოაჩინა, ამით კი თავის 
მამას, ჰეიდარ ალიევს ჰგავს. ნებისმიერ შემთხვევაში, ამ ეპი– 
ზოდმა საქართველოსა და აზერბაიჯანის ურთიერთობები 
უფრო მეტად გაამყარა. 

დახმარება მოვიდა სრულიად მოულოდნელი მხრიდანაც. 
პრეზიდენტ ახმადინეჯადის დავალებით, მე დამირეკა ირა- 
ნის საგარეო საქმეთა მინისტრმა, მოთაქიმ. მან მითხრა, რომ 
ირანელებმა ჯერ კიდევ შაჰის დროს აშენებული გაზსადენი 
შეამოწმეს, რომელიც აზერბაიჯანიდან საქართველოში მი- 
დის. მახსოვს, ჩემს ბავშვობაში საბჭოთა კავშირს ამ გაზსა- 
დენით შემოჰქონდა გაზი და თბილისში ამბობდნენ, რომ ის 
უხარისხო იყო. ირანის რევოლუციის შემდეგ ამ გაზსადენით 
აირის მიწოდება შეწყდა. თვლიდნენ,რომ ის მწყობრიდან გა- 
მოვიდა. მაგრამ აღმოჩნდა, რომ გაზსადენი წესრიგშია და 
ირანი მზად არის სასწრაფოდ დაიწყოს აირის მიწოდება. გაზ- 
სადენის ვარგისიანობაზე საბოლოო შემოწმებამ 24 საათი 
გასტანა, რის შემდეგ საქართველოში აირი წამოვიდა. როდე- 
საც მე მინისტრს მიწოდების ფასზე ვკითხე, მან მიპასუხა, 
რომ ირანი მზად არის ვალად მოგვაწოდოს და საერთოდ 
ფასს მერე გავარკვევთ, მაგრამ ძვირი ნამდვილად არ იქნე- 
ბაო. ირანის ელჩი მოსკოვში საგარეო საქმეთა სამინისტრო- 
ში დაიბარეს და უცნაური ნოტა გადასცეს - რეგიონის საში- 
ნაო საქმეებში ჩარევის თაობაზე. ამ ქმედებით რუსებმა, რა 
თქმა უნდა, საკუთარი თავი გამოამჟღავნეს. 

ამ კრიზისმა გვასწავლა, რომ რუსეთზე დაყრდნობა არ 
შეიძლება. საქართველომ კურსი ენერგოდამოუკიდებლობა- 
ზე აიღო. მაშინაც კი, როდესაც 2008 წელს გვბომბავდნენ, სა- 
ქართველოში არაფერი, არც სინათლე და არც ბუნებრივი 
აირი, არ გათიშულა. ამას აზრი არ ჰქონდა, იმიტომ რომ ჩვენ 
ენერგიის ალტერნატიული წყაროები გვქონდა. მოხმარებუ- 
ლი აირის მხოლოდ 18% იყო რუსეთის, ამასთან ერთად, 
ელექტრო გადამცემი ხაზებით ყველა მეზობელ ქვეყანასთან 
დაკავშირებული ვიყავით. ეს პრობლემა სულ რაღაც სამი 
წლის განმავლობაში მოვაგვარეთ. 

2005 წელს გორში ტერაქტი მოხდა: ააფეთქეს პოლიციის 
შენობა, რამაც ხუთი პოლიციელის სიცოცხლე იმსხვერპლა, 
ხოლო 2006 წლის დასაწყისში კი ამ ტერაქტის ორგანიზატო- 
რი, მთავარი სადაზვერვო სამმართველოს პოლკოვნიკი ბო- 

იკო დავაკავეთ. ჩვენ ყველა მტკიცებულება გვქონდა: სატე- 
ლეფონო ჩანაწერები, მოწმეთა ჩვენებები. 

ჩვენ რუსი ოფიცრის დაპატიმრება არ გავასაჯაროვეთ, 
თუმცა მისი ბრალეულობის დამამტკიცებელი ასპროცენტი- 
ანი მხილებები გვქონდა. ამერიკის ელჩი, ტეფტი დაჟინებით 
მოითხოექედა ყოველგვარი ხმაურის გარეშე ბოიკოს გათავი- 
სუფლებას. ანალოგიურ სიგნალებს ვღებულობდით ვაშინგ- 
ტონიდან. ჩვენ ასეც გავაკეთეთ - პოლკოვნიკი გავათავი- 
სუფლეთ და ინციდენტის შესახებ ინფორმაცია არ გავასა- 
ჯაროვეთ. 

2006 წლის მარტში რუსეთმა საქართველოდან გატანილ 
ღვინოზე ემბარგო დააწესა. მათი გათვლით, რუსეთში 120 
მილიონი ბოთლი ქართული ღვინო იყიდებოდა. სინამდვილე- 
ში, ქართველი მეღვინეები, ყველაზე მეტი, 40 მილიონ 

ბოთლს აწვდიდნენ, სხვა დანარჩენი რუსეთშივე დამზადე- 
ბული კონტრაფაქტი იყო. მოსკოვი არასწორი მონაცემები- 
დან ამოდიოდა და გადაჭარბებულად შეაფასა ჩვენთვის სა- 
ერთო ეკონომიკური ზიანის მიყენების საკუთარი შესაძლებ- 
ლობები, თუმცა, რა თქმა უნდა, ჩვენი მეღვინეები ძალიან 
დაზარალდნენ. 

###»· 

პუტინს ემბარგოს გამოცხადების შემდეგ, ივნისში, სანქტ- 
პეტერბურგში შევხვდი. როდესაც ჩვენი ჟურნალისტები 
კონსტანტინეს სასახლის ბუფეტში შევიდნენ, მათ, კეთილი 
ნების გამოსახატად, კარგი ქართული ღვინო შესთავაზეს, რა 
თქმა უნდა, კონტრაბანდული. როგორც გავიგე, თავის დაბა- 
დების დღეზე თავად პუტინი სტუმრებს ქართული ღვინით 
უმასპინძლდებოდა და ის მოსკოვური რესტორნიდან - „გე- 

ნაცვალე" - საგანგებოდ მოჰქონდათ. 
რუსული ემბარგოს შედეგად, ქართული ღვინო, რომელ- 

საც პირადად მე ვერ ვსვამდი, რადგან უხარისხოდ ვთვლი- 

დი, ბევრად უკეთესი გახდა, ხოლო მისი ექსპორტის გეოგ- 
რაფია მკვეთრად გაფართოვდა. მას შემდეგ, რაც მსოფლიო 
სავაჭრო ორგანიზაციასთან მოლაპარაკებების შედეგად რუ- 
სული ბაზრის გაღებას მივაღწიეთ, მისი წილი ქართული ღვი- 

ნის ექსპორტში უკვე არასოდეს აჭარბებდა 40%. 
როდესაც რუსეთმა მინერალურ წყლებზე ემბარგო დაა- 

წესა, ჩვენ ამისათვის უკვე მზად ვიყავით და სწრაფად გადა- 
ვერთეთ სხვა ბაზრებზე. 

შემოდგომაზე რუსული აგენტურა მკვეთრად გააქტიურ- 
და. ყველა ჩვენს სამხედრო ნაწილთან დამკვირვებლები დაა- 

ყენეს, რომლებიც დემონსტრაციულად იღებდნენ ყველა შემ- 
სვლელი და გამომსვლელი მანქანის ფოტოებს. ზუსტად ასე- 

ვე დემონსტრაციულად, მასობრივი არეულობების მოწყობის 

მიზნით, დაიწყეს მოქალაქეთა გადაბირებაც. გარკვეული 
დროის შემდეგ ყველა დავაპატიმრეთ. თანაც, ეს საჯაროდ გა- 
ვაკეთეთ,იმიტომ რომ პუტინს მთავარი სადაზვერვო სამმარ- 
თველოს პოლკოვნიკის ისტორია არა მარტო არ შეუფასებია, 
არამედ პირიქით, ჩვენ სისუსტის გამოხატულებად აღიქვა. 

დაპატიმრებებმა რუსეთში ისტერიკა და დასავლეთში კი 
გაღიზიანება გამოიწვია. ჩვენთან ბელგიის საგარეო საქმე- 
თა მინისტრი კარლ დე გიუხტი ჩამოვიდა - ბელგია მაშინ ევ- 
როპის უშიშროებისა და თანამშრომლობის ორგანიზაციას 
თავმჯდომარეობდა. ის დაჟინებით მოითხოვდა დაპატიმრე- 
ბული რუსების მოსკოვისათვის დაუყოვნებელ გადაცემას. 
დასავლეთი თვლიდა, რომ ჩვენ უფლება არ გაგვაჩნია ასეთი 
(რა თქმა უნდა, მათი აზრით) პროვოკაციებით რუსეთთან მი- 
სი ურთიერთობები დავძაბოთ. ის, რომ ჩვენ საკუთარი ინტე- 
რესები გვაქვს, რომ სახეზეა ქვეყნის უსაფრთხოების პრობ- 
ლემა, მათ ნაკლებად აინტერესებდათ. მთავარია, ჩვენ არვი- 
მეტიჩროთ. ზოგიერთი ამას ზედმეტად აქტიური და პრეტენ- 
ზიული სააკაშვილის პირად ხრიკადაც კი თვლიდა. 

მათ არ სურდათ, რომ ჩვენ რუსეთის გავლენის ზონაში 
დავრჩენილიყავით, მაგრამ უნდოდათ, რომ უმტკივნეულოდ 
მივმხრობოდით დასავლეთს. თუმცა, არანაირი დისკომფორ- 
ტის ატანისთვის მზად არ იყვნენ. 2006 წლის ნოემბრის ბოლოს 
მინსკში დსთ სამიტზე მე „ტეტ-ა-ტეტ“ ვესაუბრე პუტინს. მან 

სპეციალურად გამიყვანა საერთო დარბაზიდან და, როდესაც 
ცალკე, საკმაოდ ბნელ ოთახში აღმოვჩნდით, ფრჩხილები მუხ- 
ლში ჩამასო, თვალი თვალში გამიყარა, არაორაზროვნად ომით 
დაგვემუქრა, თქვა, რომ მოგვიწყობს ჩრდილოეთ კვიპროსს. 
ილარიონოვის სიტყვებით, რომელიც 2006 წლის ბოლომდე 
კრემლში მუშაობდა, პუტინმა საქართველოში შეჭრისათვის 
აქტიურად დაიწყო მზადება. საბოლოო მესიჯი რუსეთის გე- 
ნერალიტეტმა პუტინის მიუნხენის კონფერენციაზე 2007 წლის 
თებერვლის გამოსვლის მერე მიიღო. 

იმავდროულად ჩვენზე გამოსცადეს მსოფლიოს წამყვან 
ქვეყნებში აპრობირებული, ე.წ. „ჰიბრიდული ომის“ ყველა 
მეთოდი. ყველაზე მთავარი მათ შორის პროპაგანდისტული 
კლიშეების შექმნაა. ასე, მაგალითად, უკვე 2004 წელს რუ- 
სულ ტელეარხებზე დაიწყეს ვიღაც-ვიღაცა საერთაშორისო 

ექსპერტ-ფსიქიატრების დასკვნების ცირკულირება, რომ- 
ლებშიც მე „ფსიქოპათად“ მაღიარეს - ეს ძველი საბჭოთა მე- 
თოდია, მაგრამ, საბჭოთა პერიოდისაგან განსხვავებით, გავ- 

რცელებული იყო ინტერნეტსა და მრავალ ტელეარხზე. უკ- 
ვე 2005 წელს გადაიღეს და LM I8-ზე გაუშვეს ეროტიკული 
ფილმი „იულია“ ჩემსა და პრემიერ-მინისტრ იულია ტიმო- 
შენკოს შორის „სექსზე“. და, საერთოდ, მასობრივად ამრავ- 

ლებდნენ და ავრცელებდნენ ტყუილებს ჩემს „სექსუალურ 
თავგადასავლებზე" შემდეგ შემოაგდეს ახალი თემა: რად- 
გან მე საკმაოზე მეტად ენერგიულად გამოვიყურები და 
ბევრს ვმუშაობ, მაშასადამე, კოკაინს მოვიხმარ. მიუხედავად 

იმისა,რომ მე ცხოვრებაში ნარკოტიკები არ გამისინჯავს, ეს 
თემა მუდმივად მუსირებს. მართალია, ყოველივე პირველად 
რუსულ წყაროებში დაიწყო, მაგრამ შემდეგ ჩვენმა ქართ- 
ველმა ოპონენტებმაც აიტაცეს. შეტევები ჩემი ოჯახის წევ- 
რებსაც შეეხო. რადგან სანდრამ ექთნად დაიწყო მუშაობა, 
„ავტორებს" ფედერალური უსაფრთხოების სამსახურიდან, 

ამ თემასთან დაკავშირებით ფანტაზია „გაეფურჩქნათ“ და 
გაჩნდა ახალი ისტორია - სანდრა ტრანსპლანტაციისათვის 
პაციენტებს ორგანოებს აჭრის და არა მარტო მათ. ამ მიზ- 
ნით, საავადმყოფოს მორგში საიდუმლო ცეხიც კი მოაწყო. 

ეს ისტორია მოგვიანებით უკრაინასაც მიუსადაგეს. ჭორე- 
ბის ახალ სერიაში სანდრა ორგანოებს დონბასში დაღუპულ 
ჯარისკაცებს აცლის. 70-იანებში კგბ იმავეს ავრცელებდა 
ამერიკელებზე ვიეტნამში. 

ქართული დიპლომატიის ისტორიაში ბუქარესტის 2008 
წლის ნატოს სამიტი გარდატეხის დასაწყისი უნდა გამხდა- 
რიყო. ამ სამიტზე უნდა გადაწყვეტილიყო, მიიღებდა თუ არა 
უკრაინა და საქართველო ჩრდილოატლანტიკური ალიანსის 
კანდიდატობის სტატუსს. 

მიუხედავად იმისა, რომ ამერიკული ადმინისტრაცია ყვე- 

ლანაირად მხარს უჭერდა ნატოში ჩვენს ინტეგრაციას, ჩვენი 
ურთიერთობის ეს მონაკვეთი ყველაზე რთული პერიოდი იყო. 

2008 წლის იანვარში მე ვადამდელ საპრეზიდენტო არჩევ- 
ნებში გავიმარჯვე, ხოლო თებერვალში, ბუშის მიწვევით, ვა- 

შინგტონში ჩავფრინდი. ჩვენი შეხვედრა დილის 10 საათზე 
იყო დანიშნული, 8 საათზე კი ბლერ ჰაუზში, სადაც გავჩერ- 
დით, მერკელმა დამირეკა. 

ნატოს სამიტზე. ბუქარესტი, 2008 წელი 

მერკელი 2006 წელს, მიუნხენის უსაფრთხოების კონფე- 
რენციაზე გავიცანი. ვუთხარი, რომ აღფრთოვანებული ვარ 
იმით, რომ გდრ-ის მკვიდრი გერმანიის კანცლერი გახდა და 
მიუნხენში ჩვენს შეხვედრას სიმბოლურად მივიჩნევდი. სწო- 
რედ მიუნხენიდან გადასცემდა რადიო „თავისუფლება“, 
რომლის მეშვეობით ჩვენ სრულ ინფორმაციას ვღებულობ- 
დით. მე არ ვეპირფერებოდი, მართლაც ასე ვფიქრობდი. მის- 
მა რეაქციამ გამაოცა: შინაგანად მთლიანად შეიკუმშა. იდე- 
ალებზე საუბარმა აშკარად დაძაბა და გააღიზიანა. შემდეგ 
მომიყვა, რომ სტუდენტობის პერიოდში საქართველოში 
იმოგზაურა, სადაც რამდენიმე არასასიამოვნო თავგადასა- 
ვალი გადახდა. „სავიზო რეჟიმის დარღვევისათვის“ მილი- 
ციის განყოფილებაშიც მოუწია რაღაც დროის გატარება. 
„მაშინ მივხვდი, რომ საქართველო ქაოტური, კორუმპირე- 
ბული ქვეყანაა, რომელიც ძალიან შორს არის ევროპისაგან“, 
- მითხრა მან მიუნხენში. 

მერკელთან ჩვეულებრივ ინგლისურად ვსაუბრობთ,მაგ- 
რამ იმ დღეს სპეციალურად, ქართველი თარჯიმნის მეშვეო- 

ბით, გერმანულად მელაპარაკებოდა. მისი სიტყვების ქვე- 
ტექსტი ასეთი იყო: შენ თეთრ სახლში მიდიხარ. მე მინდა გა- 
გაფრთხილო - რასაც არ უნდა დაგპირდეთ ბუში, მე არ და- 
ვუშვებ, რომ საქართველომ ბუქარესტში ნატოს წევრობის 
სამოქმედო გეგმა - მაპი მიიღოს. შემდეგ გავიგე, რომ მერ- 
კელი სთავაზობდა ამერიკელებს, როგორც კომფორტულმვა- 

რიანტს, უკრაინა მიეღოთ ნატოს წევრად, ოღონდ არა საქარ- 

თველო. მერკელი უცნაურ კონცეფციას იზიარებდა - საქარ- 
თველო ევროპა არ არის. ამერიკელები მას კატეგორიულად 
არ ეთანხმებოდნენ და უკრაინისა და საქართველოს განცალ- 

კევებაზე უარი თქვეს. 
როდესაც ბუშს მერკელის უაპელაციო პოზიცია გადავე- 

ცი, მან ეს მნიშვნელოვნად არ ჩათვალა. მითხრა, შენ სხვა 
საქმეებს მიხედე, მაგაზე ნუ ნერვიულობ, ამ ქალბატონს მე 
მივხედავ. მართლაც, 2008 წლამდე არასდროს არ ყოფილა 
პრეცედენტი, რომ გერმანიას ან დასავლეთის რომელიმე 
ქვეყანას აშშ გადაწყვეტილება ნატოს გაფართოვების შესა- 
ხებ დაებლოკა. ამერიკელებმა იცოდნენ, რომ შეიძლება გერ- 
მანიამ ერთხანს იხმაუროს, საფრანგეთმა შეიძლება იხმაუ- 
როს, შეიძლება ორივემ სანაცვლოდ რამე მოითხოვოს, მაგ- 
რამ ასეთი რამ, რომ გადაწყვეტილება განგებ დაებლოკათ, 

ალიანსის ისტორიას არ ახსოვს. პირველად ეს სწორედ ბუ- 
ქარესტში მოხდა. 

სხვა მხრივ თებერვალში ბუშთან შეხვედრამ ძალიან მე- 
გობრულად ჩაიარა. ამჯერად ოვალურ ოფისში შეხვედრას 
მეორე სართულზე ლანჩი დაემატა. ლანჩის წინ ბუშმა მთხო- 
ვა, ეზოში მისი ორი ძაღლი ერთად გაგვესეირნებინა და ამ 
დროს მეკითხება: „რას შერება თქვენი ადგილობრივი „კა- 
ციშვილიო" (პატარკაციშვილს გულისხმობდა), დაწყნარდა 
თუ ისევ გებრძვისო?“, რაზედაც ვუპასუხე, რომ რამდენიმე 

აასს VM//” /) უან. სალა გებიუფი     
    

2 > 
-ლ=L C-> < – 2: სადამდის. 

გასეირნება თეთრი სახლის ეზოში 

214



დღის წინ გარდაიცვალა. „ეეჰ, ზოგიერთს რა ბედი აქვს, არა- 
და ჩემი აქაური ოლიგარქი ცას გამოეკერა“. „ვისზე მეუბნე- 

ბი-მეთქი?“ „ვისზე და ჯორჯ სოროსზეო“, - მომიგო ბუშმა 

(ეს ის დრო იყო, როცა სოროსმა გამოაცხადა, ნებისმიერ 
ფულს დავხარჯავ ბუშთან საბრძოლველადო), 

ბუშთან შეხვედრის შემდეგ მოსკოვში დსთ არაფორმა- 
ლური სამიტი ჩატარდა. მთავარი თემა კოსოვოს დამოუკი- 
დებლობის საერთაშორისო აღიარება იყო,რასაც მხარს ამე- 
რიკა უჭერდა, ნოვოოგარევოში პუტინთან 50 წუთიანი საუ- 
ბარი გვქონდა. ყველაზე მთავარი პირველ ხუთ წუთში ითქ- 
ვა. პუტინმა პირაპირ გვითხრა: მეგობრებო, დასავლეთში 
თქვენი მეგობარი მრჩევლები კოსოვოს აღიარებისათვის ემ- 
ზადებიან. ჩვენ საპასუხო ზომების მიღება მოგვიწევს. თქვენ, 
გეთაყვა, დამშვიდდით, ცოტა მტკივნეული იქნება, მაგრამ 
ტრაგედია არ არის. თქვენ უნდა იცოდეთ, ეს არ არის თქვენს 
წინააღმდეგ მიმართული ზომები. ეს არის რეაქცია თქვენს 
მოკავშირეებზე. ამ სიტყვებზე მომენტალურად შევეპასუხე, 
რომ ჩვენ ჩვენი საკითხების გადაწყვეტა რუსეთთან გვსურს 
და საჭირო არ არის მესამე ქვეყნების ჩარევა. მოდით, ვისა- 
უბროთ იმაზე, რაც თქვენ გაღელვებთ. თუ არ გინდათ, ჩვენ 
ნატოში რომ შევიდეთ, გარანტია მოგვეცით, რომ ტერიტო- 
რიულ მთლიანობას აღვადგენთ და ჩვენც ნატოში არ გავწევ- 
რიანდებით. თუ არ გინდათ, ამერიკასთან რომ ვიმეგობროთ, 
შემოგვთავაზეთ მოდელი, როგორ შეიძლება ამის გაკეთება. 
რაზეც პუტინმა მიპასუხა, რომ მატარებელმა ჩაიარა და 
ჩვენთან ვაჭრობას არ აპირებს. ის აქ იმიტომ კი არ არის,რომ 
ჩვენი გეოპოლიტიკური ორიენტაცია ჩვენს ტერიტორიებზე 
გაცვალოს („ი86%Mმ, % 88LIM 1600M+0ი0MM #98 8მIICV I60110IIM-X%#- 
ყ6CMVI 00MCLMმLVM LL6 M689M“), არსებობს რუსეთის ეროვ- 
ნული ინტერესები. 

პუტინი დარჩენილი 45 წუთი ჩვენს საგარეო საქმეთა მი- 
ნისტრის მოადგილეს, გრიგოლ ვაშაძეს, რომელიც დელეგა- 

ციის წევრი იყო, გამოცდილ მეღვინეს, ეკითხებოდა, როგორ 
კეთდება ქართული ღვინოო. მას ძალიან „აინტერესებდა“ ეს 
ტექნოლოგია, თუმცა 2006 წელს თავად დაუწესა ემბარგო 
რუსეთში ქართული ღვინის ექსპორტს და საერთოდ, ღვინის 
დიდი მოყვარული არც არის. უბრალოდ, საუბარს ახანგრ- 
ძლივებდა. როდესაც წამოვდექით, მისი ბოლოსიტყვები იყო: 
„ყმაწვილებო, თქვენი დასავლეთელი მეგობრები ბევრ კარგს 
გპირდებიან, მაგრამ დაპირებებს არასდროს ასრულებენ. მე 

კარგს არაფერს გპირდებით, მაგრამ იცოდეთ, შემსრულებე- 
ლი ვარ“. გასვლისას გაჩერდა ბეჟუაშვილთან,დაჟინებით ჩა- 
აშტერდა და წარმოთქვა: „ეს ხომ ნამდვილი ლავრენტი პავ- 
ლოვიჩია, პირდაპირ გამოცხადებული“. ეს პუტინთან ჩემი 
ბოლო შეხვედრა იყო. 

ბუქარესტში სამიტამდე ორი დღით ადრე ჩავფრინდი. 
მარშალის ფონდი არაფორმალურ შეხვედრას ატარებდა, 
რომელსაც მე ვაფასებდი, როგორც სამიტის გენერალურ 
რეპეტიციას. ამ შეხვედრაზე ცხადი გახდა, რომ გერმანელე- 
ბი არხუმრობენ და ალიანსის გაფართოვებას არ დაუშვებენ. 
მერკელის საგარეო პოლიტიკური მრჩეველი კრისტოფერ 
ჰოისგენი ჟურნალისტებს უყვებოდა, 2007 წლის ნოემბერში 
როგორ ვსრესდი ადამიანებს ასფალტზე ტანკებით. ის, რა 
თქმა უნდა, ცრუობდა. ცრუობდა ერთი მიზნით - ცდილობ- 
და ჟურნალისტებისათვის აეხსნა, რატომ არ შეიძლება სა- 
ქართველოსთვის ხმის მიცემა. 

სამიტის წინ რუმინეთის პრეზიდენტ ბესესკუსთან ერთად 
ვსადილობდი. მასთან ძალიან მეგობრული ურთიერთობა 
მქონდა, ისევე როგორც მის ქალიშვილთან, ევროპარლამენ- 

ტის წევრთან, ელენესთან, რომელიც გიჟდებოდა საქართვე- 
ლოზე. მან მითხრა, რომ საქმე არც თუ ისე კარგად არის,რო- 
გორც ჩვენ გვინდა, თუმცა თავად საბრძოლველად იყო გან- 
წყობილი. მთავარი სიურპრიზი გერმანიამ კი არა, საფრან- 
გეთმა მოგვიმზადა. საფრანგეთის პრეზიდენტმა სარკოზიმ, 
რომელიც აქამდე გვეფიცებოდა,რომ ჩვენ მოგვცემდა ხმას, 

მხარი გერმანიის პოზიციას დაუჭირა. ბელგია და ჰოლანდი- 
აც გერმანიას მიემხრო, მაშინ, როცა იტალია, დიდი ბრიტა- 
ნეთი და აღმოსავლეთ ევროპის ყველა ქვეყანა ჩვენ გვემხ- 
რობოდა. კაჩინსკი და ადამკუსი იმუქრებოდნენ, რომ სამი- 

ტის კომუნიკეს დაბლოკავდნენ და საერთოდ არაფერს ხელს 
არ მოაწერდნენ. ალიანსის ლიდერების შეხვედრა გვიანობამ- 
დე გაგრძელდა. მხოლოდ ერთის საკითხი იდგა - საქართველო 
და უკრაინა. 

ბოლო მომენტში მერკელმა სამიტის წევრებს საკუთარი 
ფორმულირება შესთავაზა: „საქართველო და უკრაინა ნატოს 
წერები გახდებიან". ეს ახალი ფორმულირებაა. ნატოს პრაქ- 
ტიკაში მსგავსი ფორმულირება მანამდე არ გამოყენებულა, 
მაგრამ სამიტის წევრებმა ეს ფორმულირება მისაღებად ჩათ- 
ვალეს. თუ გერმანელები ადასტურებენ, რომ უკრაინა და სა- 
ქართველო ნატოს წევრები იქნებიან, დაე, ასე იყოს. ხოლო 

მაპის საკითხის შემდგომი განხილვა დეკემბრისათვის გადა- 
იდო და დეკემბერში სამიტის დელეგირებით გადაწყვეტილე- 

ბა მინისტრთა კომიტეტს უნდა მიეღო. ეს იყო ძალიან საშიში 
პოზიცია. პრაქტიკულად მათ რუსეთს მისცეს დრო დეკემბ- 
რამდე რამე მოემოქმედათ და ჩაეშალათ მაპის მოცემა. 

ბუქარესტიდან რამდენიმე ხანში ბერლინში, მერკელთან 
წავედით, რომელმაც „დამშვიდების პრიზად" ოფიციალური 
ვიზიტით მიგვიწვია. 

მიუხედავად იმისა, რომ ამ შეხვედრას უკვე დიდი მნიშე– 
ნელობა არ ჰქონდა. მერკელი მარწმუნებდა, რომ მომავალი 

პუტინს კი არ ეკუთვნის, არამედ მედვედევს; რომ მედვედე- 
ვი დამოუკიდებელი პოლიტიკოსია და თავის წინამორბედს 
გამოდევნის, როგორც ხრუშჩოვმა დაგმო სტალინი და სტა- 
ლინისტები. მერკელის აზრით, მედვედევი რბილი და კეთი- 
ლი ადამიანია, რომელთანაც კარგი ურთიერთობების დამყა- 
რება შესაძლებელია. როგორც ეტყობა, გერმანიის ეს ადმი- 
ნისტრაცია განსაკუთრებული სტრატეგიული ხედვითარ გა- 
მოირჩეოდა. 

ბუში კი რუმინეთიდან სოქჭში გაფრინდა. გეგმის თანახმად, 
სოჭში პუტინის დასამშვიდებლად ნატოს სამიტის დამთავრე- 
ბისთანავე უნდა ჩასულიყო, მას შემდეგ, რაც საქართველო 
და უკრაინა ჩრდილოატლანტიკურ ალიანსში მაპს მიიღებდ- 
ნენ. მაგრამ, სამიტმა ორჭოფული გადაწყვეტილება რომ მი- 
ილო, ბუშმა მითხრა: „მაშ, ასე. სწრაფად! იუშჩენკომ ჟურნა- 
ლისტებთან წუწუნი დაიწყო, მე თვითონ მოვისმინე", უმორ- 
ჩილესად მთხოვა „დაუყოვნებლივ გადი და ჟურნალისტებს 
უთხარი, რომ ეს დიპლომატიური წარმატებაა. იუშჩენკოს კი 
აუხსენი, რომ მსგავსი აღარსად წამოსცდეს“. მე ბუშის თხოვ- 
ნა შევასრულე, მაგრამ წინასწარ ვთხოვე: „როდესაც სოჭში 

იქნებით, გთხოვთ, პირად საუბარში კი არა, საჯარო პრესკონ- 

ფერენციაზე, თუკი ზღვისკენ სახით იდგებით, ხელი მარცხ- 

ნივ გაიშვირეთ და თქვით: „რამდენიმე კილომეტრში საქარ- 

თველო იწყება და ამერიკა მის ტერიტორიულ მთლიანობას 
მხარს უჭერს“. მხოლოდ ერთი ფრაზა. ომის თავიდან ასაცი- 
ლებლად, ეს ჩვენთვის ძალიან მნიშვნელოვანია". 

როგორც ჩემი მეგობრებისაგან გავიგე, რომლებიც შეხ- 

ვედრის დახურულ ნაწილს ესწრებოდნენ, პუტინი ძალიან აგ- 
რესიულად იქცეოდა და რეგიონში ომის დაწყებით იმუქრე- 
ბოდა. მიუხედავად ჩემთვის მოცემული პირობისა, პრესკონ- 
ფერენციაზე ბუშს არაფერი უთქვამს. მერე კონდოლიზა რა- 

ისს ვკითხე, ბუშმა საჯაროდ რატომ არ დაუჭირა მხარი სა- 
ქართველოს? „რისთვის?“ - მიპასუხა მან, - „რუსეთმა ისე- 
დაც კარგად იცის ჩვენი პოზიცია". 

ნატოს სამიტმა, რომელზეც ჩვენ ვერ მივიღეთ ის,რისკე- 
ნაც მივისწრაფოდით, პუტინს საქართველოში შესაჭრელად 
გზა გაუხსნა. ეს იყო მისი პასუხი კოსოვოს დამოუკიდებლო- 
ბის აღიარებაზე, რომ საბოლოოდ განემტკიცებინა პოსტსაბ- 
ჭოთა სივრცე. 

ომის შემდეგ, საკმაოდ სწრაფად, ფრანგებმა რუსეთისათ- 
ვის „მისტრალების“ მიწოდებაზე მიიღეს უზარმაზარი კონ- 
ტრაქტი და თანხაც წინასწარ აიღეს. სარკოზიმ, ყოველგვა- 
რი განმარტებების გარეშე, მყისიერად დაივიწყა შეთანხმე- 
ბა, რომლის გარანტიც თვითონ იყო. გერმანელებს უფრო გა- 
უჭირდათ. მათ როგორღაც უნდა აეხსნათ, რატომ იქცევიან 
ასე. ისინი ხომ, ძირითადად, წესებით მოქმედებენ. მათი ინი- 
ციატივით შეიქმნა ტალიავინის კომისია, რომელიც 2008 
წლის რუსეთ-საქართველოს ომის მიზეზებს იკვლევდა. ამ 
კომისიამ ყველა ფაქტი, ასე თუ ისე, სწორად გადმოსცა. მაგ- 
რამ დასკვნაში დაწერა, რომ ფართომასშტაბიანი კონფლიქ- 
ტი დაიწყო ქართველების მხრიდან ცეცხლის გახსნის შემ- 
დეგ. თუმცა, ტექსტში ამის წინ ნათქვამია, რომ ცეცხლის 
გახსნამდე რუსეთის რეგულარული ჯარი საქართველოს ტე- 
რიტორიაზე შეიჭრა. ე.ი. ჩვენს ტერიტორიაზე უცხო ქვეყნის 
არმია შემოიჭრა, ჩვენ საპასუხო ცეცხლი გავხსენით და ეს 
იყო კონფლიქტის დაწყება? ალბათ, ჩვენ წინააღმდეგობა 
რომ არ გაგვეწია, რუსები კი ერთი გასროლის გარეშე თბი- 

ლისში შესულიყვნენ, ეს ომად, საერთოდ, არ ჩაითვლებოდა. 
ამ ლოგიკით, ჰიტლერი, რომელმაც ავსტრიის ანშლუსი გა- 
ნახორციელა,და პუტინი, რომელმაც ყირიმის ანექსია მოახ- 
დინა, აგრესორები არ არიან. კომისიის ასეთი დასკვნის შემ- 

დეგ, გერმანელებმა ჩათვალეს, რომ რუსეთთან ბიზნესის კე- 
თება შეიძლება,იმიტომ რომ, ყველა ცოტ-ცოტა დამნაშავეა. 
ნიშანდობლივია, რომ ამ კომისიის დასკვნის იურიდიულინა- 
წილი დაწერა გერმანელმა პროფესორმა, რომელმაც ცოტა 

ხანში ავსტრიულ პრესაში გამოქვეყნებულ სტატიაში დასავ- 
ლეთს მოუწოდა ეღიარებინათ აფხაზეთის დამოუკიდებლო- 
ბა, ხოლო თავად დასკვნაში „აფხაზეთს და „სამხრეთ ოსეთს" 
განიხილავდა კვაზისახელმწიფოებრივ წარმონაქმნებად. 

საერთოდ, ეს რუსული ტრადიციული კონცეფციაა. რუსე- 

თი არასოდეს ამბობდა, რომ დამნაშავე არ არის. რუსეთი ამ- 

ბობდა, რომ ყველა დამნაშავეა და ამიტომ არაფრის კეთება 
საჭირო არ არის. ოჯახურ დრამებში არ უნდა ჩაგერიოთ. თუ 
ქმარი ცოლს სცემს, ცოლიც დამნაშავეა, იმიტომ რომ რაღაც 
სხვანაირად შეხედა ქმარს. 

თავის დროზე ევგენი პრიმაკოვი, რუსეთის დიდმპყრობე- 
ლური საგარეო პოლიტიკის ერთ-ერთი იდეოლოგი, გამარ- 
თული ქართულით მიხსნიდა, რომ საქართველოს დასავლე- 
თის დაპირებების არ უნდა სჯეროდეს. „დაიხსომეთ, რაც უნ- 

და გააკეთოთ, რუსეთი ყოველთვის მოძებნის ათას საბაბს, 
თქვენს ხარჯზე რომ დასავლეთს მოელაპარაკოს“, - მითხრა 
პრიმაკოვმა. 

მსგავსი ცინიკური პოზიცია ჰქონდა კისინჯერსაც. 2008 
წელს მან ვიცე-პრეზიდენტობის კანდიდატს სარა პეილინს 
უთხრა, რომ სააკაშვილი პოკერის დამწყებ პატარა მოთამა- 
შეს ჰგავს, რომელიც გამოცდილი მოთამაშეების სათამაშო 
მაგიდასთან ჯიბეში კარტის გარეშე მიდის, თანაც უნდა,რომ 
სწორედ ამ მაგიდასთან დასვან. ბუნებრივია, ვერაფერს მი- 
იღებს. მეც დაახლოებით იგივე მითხრა კისინჯერმა პირადი 
შეხვედრისას: დიდი მოთამაშეები მოლაპარაკებას ყოველთ- 
ვის მოახერხებენ თქვენს ხარჯზე. 

ომის შემდეგ აშშ-მა ფარული ემბარგო დააწესა საქართ- 
ველოში იარაღის მიწოდებაზე. მართალია,ჩვენ მანამდეც არ 
ვყიდულობდით ამერიკული წარმოების იარაღს,რომელიც 
ბევრად უფრო ძვირი იყო, თუ არ ჩავთვლით M-16 შაშხანას. 
ფული ცოტა გვქონდა, ამიტომ შეიარაღებას, ძირითადად, 
უკრაინაში ვიძენდით. 

ობამას ადმინისტრაციისათვის, ძალიან მტკივნეული სა- 
კითხის გამო ჩვენი მხრიდან საკუთარი პრინციპული პოზი- 
ციის დაცვამ ხელი შეუწყო ემბარგოს მოხსნას. 

2010 წელს რუსეთი მსოფლიო სავაჭრო ორგანიზაციაში 
გაწევრიანების მიზნით მოლაპარაკებებს ფორსირებდა. პრინ- 
ციპში, დასავლეთი თანახმა იყო, რომ რუსეთი მიერთებოდა 
მსო-ს. პრაქტიკულად, ყველა ქვეყანამ ხმა მისცა, თუმცა ყვე- 
ლას თავისი პრობლემა ჰქონდა. მაგალითად, ამერიკელებს 
პრობლემა ქათმის ხორცთან დაკავშირებით ჰქონდათ. მაგრამ 
მათ მოილაპარაკეს, ხოლო როცა ყველამ მოილაპარაკა, აღ- 
მოჩნდა, რომ ერთადერთი ქვეყანა, რომელიც ხმას არ აძლევ- 
და რუსეთის გაწევრიანებას, საქართველო იყო. ჩვენ უკვე ვი- 
ყავით მსო-ს წევრი. ორგანიზაციაში გაწევრიანებისათვის კი 
საჭიროა, რომ ყველა მისი წევრი თანახმა იყოს. ჩვენ მზად არ 

ვიყავით ისეთი ქვეყნის მიღებისათვის, რომელიც ჩვენს საერ- 
თაშორისოდ აღიარებულ საზღვრებს არ სცნობს. 

ყველას გაუკვირდა. ჩვენ რბილად გვითხრეს: დათანხმ- 
დით, უკვე ყველა დათანხმდა. ჩვენ ამაზე ვუპასუხეთ, რომ 
მოხარული ვიქნებით დავთანხმდეთ, მაგრამ ერთი პატარა 
პრობლემა არსებობს. „რა პრობლემაა? სასწრაფოდ გამოაგ- 
ზავნეთ წერილი, რომ თანახმა ხართ“, - ასე გვიპასუხეს. ჩვენ 
ზრდილობიანად განვუმარტეთ, რომ დავეთანხმებით, მაგ- 
რამ ჯერ რუსეთმა უნდა სცნოს საქართველოს საეთაშორი- 
სოდ აღიარებული საზღერები ჩვენს სავაჭრო საზღვრებად. 
მერე ჰილარი კლინტონმა მოგვწერა, ჩვენ მას არგუმენტი- 
რებულად ვუპასუხეთ. თბილისში ჩამოვიდა სახელმწიფო 
მდივნის მოადგილე ბერნსი, რომელმაც ასეთი ვარიანტი შე- 
მოგვთავაზა: საქართველო დათანხმდება, რუსეთი კი კე- 
თილგანწყობილად განიხილავს ყველა თქვენ პრობლემას. მე 
ვუპასუხე: „ჩვენ მათ ძალიან კარგად ვიცნობთ, მათი დაპი- 
რების ფასი კაპიკია. ვიდრე ჩვენი საზღვრების აღიარების 
დამადასტურებელ დოკუმენტზე რუსების ხელმოწერას არ 
ვნახავთ, არ დავთანხმდებით". შემდეგ ობამას წერილიც მო- 
ვიდა, რომელსაც ასევე ზრდილობიანი უარით ვუპასუხეთ. 

რადგან არ შეგვეძლო ჩვენი მთავარი ინტერესების დათმო- 
ბა, ძალიან ჯიუტი პარტნიორები აღმოვჩნდით. ბუნებრივია, 
ჩვენმა პოზიციამ აშშ ადმინისრტაციის გაღიზიანება გამოიწ- 
ვია. მთელი ეს დრო რუსები თვლიდნენ, რომ ეს ამერიკელების 

თამაში იყო. პუტინი ვერ იჯერებდა, რომ ყოველივე ამის უკან 
ვაშინგტონი არ იდგა, ეს მხოლოდ ჩვენი გადაწყვეტილება იყო. 

როდესაც მოლაპარაკებები ჩიხში შევიდა, შვეიცარიის 
პრეზიდენტმა თავის თავზე აიღო შუამავლის მისია და და- 
იწყო ვაშინგტონს, მოსკოვსა და თბილისს შორის ფრენა. შემ- 
დეგ ამერიკელები მიხვდნენ, რომ ჩვენ არ ვხუმრობთ და აქ- 

ტიურად ჩაებნენ მოლაპარაკებებში. ბოლოს და ბოლოს, ჩვენ 

ყველაფერი მივიღეთ, რაც გვინდოდა. 
ბუშის დროს თეთრ სახლში ოფიციალური ვიზიტით ყო- 

ველ წელს ჩავდიოდი. გამონაკლისი 2005 წელი იყო, როდე- 
საც საქართველოში თავად ჩამოვიდა. 2009 წელს რთულ სი- 
ტუაციაში აღმოვჩნდი და ჩემს მხარდასაჭერად საქართვე- 
ლოში ჩემი მეგობარი ბაიდენი ჩამოვიდა. ობამამ მხოლოდ 
2012 წელს მიმიწვია, ისიც იმიტომ, რომ რუსეთთან მოვილა- 
პარაკეთ. ეს კიდევ ერთხელ ნათელყოფს, რომ თუ ბუში ჩვენ 
დამოუკიდებლად მიგვიჩნევდა, შემდგომში ადმინისტრაცია 

რუსულ პრიზმაში გვატარებდა. და, მიუხედავად ამისა, ობა- 
მასთან სამიტი საოცრად წარმატებული აღმოჩნდა. 

MI ქტ” > ნM 
ჯორჯ ბუშის ვიზიტი 

ჩვენი დაუთმობლობის შედეგად ოთხი რამ მივიღეთ. 
უპირველეს ყოვლისა, ამერიკელებმა განაცხადეს, რომ ქარ- 

თულარმიას იარაღს მიჰყიდიან, ე.ი. ფაქტობრივად, გააუქმეს 
თავისი ემბარგო და სხვა მიმწოდებლებს გზა გაუხსნეს. 

მეორე, საქართველომ მოლაპარაკებები დაიწყო ამერიკას- 
თან თავისუფალი ვაჭრობის ხელშეკრულების გაფორმების თა- 
ობაზე. ეს უდიდესი გარღვევა იყო. ჩვენი მთავრობა რომ დარ- 
ჩენილიყო,წარმოუდგენელ სავაჭრო პრეფერენციებს მივიღებ- 
დით,ისეთს, როგორიც ევროპაში არცერთ ქვეყანას არ აქვს. ამე- 

რიკასთან თავისუფალი ვაჭრობის რეჟიმი აქეს მხოლოდ იორ- 
დანიას,ისრაელს,ეგვიპტეს,ლათინურიამერიკის ზოგიერთ ქვე- 
ყანასა და სამხრეთ კორეას. ეს ნიშნავდა იმას, რომ ამერიკულ 
ბაზარზე გასასვლელად, საქართველოში ფული ჩაიდებოდა. მა- 
გალითად, იორდანიის ეკონომიკა, ძირითადად, ამაზე დგას. 

და მესამე, რუსეთი იძულებული იყო ეღიარებინა ჩვენი 
საზღვრები. საზღვარზე არ იდგებოდნენ აფხაზი მებაჟეები 
და მესაზღვრეები: რუსეთმა ვალდებულება აიღო, საქართ- 
ველოს საერთაშორისოდ აღიარებულ საზღვარზე, ნაკადის 
გაკონტროლების მიზნით, დააყენოს შვეიცარიელების მიერ 
დაქირავებული კერძო კომპანია. ეს ის შემთხვევაა, როდე- 
საც რუსეთს საერთოდ დაავიწყდა თავისი ეგრეთ წოდებუ- 
ლი მოკავშირეები - აფხაზეთი და სამხრეთ ოსეთი. ჩვენს 
ხელშეკრულებაში ისინი საერთოდ არ არიან მოხსენებული. 

დაბოლოს, რუსეთი დათანხმდა სავაჭრო ემბარგოს გაუქ- 
მებას. თუმცა ივანიშვილმა ეს საკუთარ დამსახურებად ჩათ- 
ვალა, მაგრამ, სინამდვილეში ემბარგო გაუქმდა ჩვენი მოლა- 
პარაკებების შედეგად. 

ვფიქრობ, ობამას ადმინისტრაციის ბევრ თანამშრომელს 
დღესაც ახსოვს, როგორ ვიცავდი და არ ვთმობდი ჩვენს პო- 
ზიციას. შესაძლებელია, ჩემთან მიმართებაში მწარე ნალექი 
დარჩათ, მაგრამ, საბოლოო ჯამში, ჩემმა ქვეყანამ, საქართ- 
ველომ მოიგო. 

ჩვენს რეგიონში თურქეთი დიდ როლს თამაშობს. 
ჩემი პირადი ურთიერთობები თურქეთის ლიდერთან საკმა- 

ოდ სწრაფად დამყარდა. ერდოღანი ძალიან მკვახე და იმავდ- 

როულად ძალიან კორექტული პიროვნებაა. როდესაც თურქეთ- 
საქართველოს საზღვარზე მივედით, მას თურქეთის მხრიდან 
საქართველოში შემოსვლის მსურველთა საკმაოდ გრძელ ნა- 
კადზე მივანიშნე. ვუთხარი - საჭიროა პროცედურების გამარ- 
ტივება. საბოლოო ჯამში, ჩვენ საზღვრის გადაკვეთის პროცე- 
დურა და საბაჟო წესები გავამარტივეთ. ჩემი პრეზიდენტობის 
პერიოდში თურქეთთან ვაჭრობა ათჯერ გაიზარდა. 

ერდოღანი მუდამ იგებს არჩევნებს. ბევრი თვლის, რომ 

პრესაზე ზეწოლისა და რეპრესიების ხარჯზე. მთლად ასეც არ 

არის. ერდოღანი ყოველი მცირე ბიზნესისა და ყოველი უბრა- 

ლოადამიანის ბედითაა დაინტერესებული. ყოველთვის მიკავ- 

შირდებოდა, როდესაც პატარა თურქულ რესტორანს საქარ- 

თველოში პრობლემა ექმნებოდა - ეს კი თითქმის ყოველ კვი- 

რას ხდებოდა. იგივე მეორდებოდა, როდესაც ჩვენი მესაზღვ- 

რეები თურქ მეთევზეებს ჩვენს წყლებში აკავებდნენ. შემდეგ 

მირეკავდა თურქი პატიმრების თაობაზე, მათ შორის, მკვლე- 
ლობის მუხლით გასამართლებულ მსჯავრდებულებზე და მათ 

თურქეთის ციხეებში გადაყვანას ითხოვდა. 

როდესაც ჩვენი მოქალაქეების ინტერესები იყო დასაცა- 

ვი, თუნდაც წვრილმანი, მეც შემეძლო მას დავკავშირებოდი 

და ერდოღანი სიამოვნებით მეკონტაქტებოდა. ეს ნამდვი- 

ლად კარგი, მჭიდრო საქმიანი ურთიერთობები იყო. 

ერდოღანს ძალიან მოქნილი, ნამდვილად ფენომენალური 
მეხსიერება აქვს. გაოცებული დავრჩი, როდესაც ბოლო შეხ- 

ვედრაზე მან მკითხა - მართალია, რომ ლევან ვარშალომიძე, 
აჭარის მთავრობის ყოფილი ხელმძღვანელი, ისევ ოროთა- 

ხიან ბინაში ცხოვრობს? და დაინტერესდა მისი დედის ჯან- 

მრთელობის მდგომარეობით, რომლის ავადმყოფობაზეც 

რამდენიმე ხნით ადრე შეეტყო. 

მე ბევრ თურქს ვიცნობ, რომლებსაც ერდოღანი არ მოს- 

წონთ. უპირველეს ყოვლისა, ეს სტამბულის, იზმირისა და 
სხვა მსხვილი ქალაქების განათლებული ფენის წარმომად- 
გენლები არიან. თუნდაც მხოლოდ გამოჩენილი მწერალი და 
ერდოღანის ოპონენტი ორჰან ფამუქი. ყველაზე მეტად მისი 
რომანი „უბიწოების მუზეუმი“ მომწონს, იმიტომ რომ ეს არა- 

მარტო თურქული, არამედ ჩვენი ქართული საზოგადოების 

ზუსტი სურათია. სტამბული, რომელსაც იგი აღწერს - ეს 

თბილისია. პირდაპირ გასაოცარია! 

იმავდროულად მესმის, რატომ უჭერს ერდოღანს მხარს 

მოსახლეობის უმრავლესობა: მის დროს, პირდაპირ ჩვენ 
თვალწინ, თურქეთი უკეთესობისკენ შეიცვალა. 

ბოლოს ერდოღანს ოფიციალური სტასუსით 2013 წელს 
შევხვდი. დიდხანს მესაუბრებოდა სტამბულის განვითარე- 
ბის გეგმებზე: როგორ ააშენებს ბოსფორის სრუტეზე ხიდს, 

გვირაბს, ახალ მეჩეთს. მე კი მას ქართულ პროექტებს ვაც- 
ნობდი. ეს რამდენიმე საათი გაგრძელდა, მერე ერთად გავე- 

დით მშენებლობის დასათვალიერებლად ბოსფორზე. 
შემდეგ სტამბულის ცენტრში, კაფეში წავედი, რომელიც 

ტაქსიმის მოედნის რაიონში, ისტიკლიალის ქუჩაზე მდებარე- 
ობს. აქ 1995 წლიდან დავდივარ. იმ დროს ტაქსიმი ჭუჭყიანი, 
ხმაურიანი ადგილი იყო, სადაც მრავალრიცხოვან დუქნებში 
მხოლოდ ქაბაბითა და შაურმით ვაჭრობდნენ. არ მტოვებდა 
იმის განცდა, რომ თურქეთი ბევრად უფრო მდიდარი და გან- 

ვითარებულია, ვიდრე საქართველო. თუმცა, კულტურული ლი- 
რებულებების შეცვლის გარეშე, განვითარების ამ დონეს რომც 
მივაღწიოთ, მაინც დავრჩებით უბრალოდ ჭუჭყიან და ხმაური- 
ან ადგილად, იმიტომ რომ აზია, ეს განვითარებისათვის დამაბ- 
რკოლებელი ჩიხია, აზია ყოველთვის დარჩება ასეთად. 

ტაქსიმი 2013 წელს სრულიად სხვაგვარად გამოიყურებო- 
და. სუფთა, გაკრიალებული ქუჩები, როგორც შვეიცარიაში. 

კაფეების ვიტრინები, როგორც პარიზში. და ამ ევროპული 
ტიპის კაფეებში სხედან ახალგაზრდა, დასავლური იერის 
თურქები, კითხულობენ გაზეთებს, სვამენ ყავას. ტიპური პა- 
რიზული სურათი. რა თქმა უნდა, ყველაფერი ეს შესაძლებე- 
ლი გახდა ერდოღანის რეფორმების წყალობით. მაგრამ იმავ- 
დროულად მივხვდი, მან შექმნა სამყარო, რომელმაც ის არ 
მიიღო და უფრო მეტიც, მას აქტიურად ეწინააღმდეგებოდა. 

ჩემი ბოლო შეხვედრა ერდოღანთან 2016 წლის გაზაფხულ- 
ზე იყო, სტამბულში. მან თავის რეზიდენციაში დამპატიჟა, გემ- 
რიელი აირანით და ტკბილეულით გამიმასპინძლდა და ერთსა- 
ათზე მეტხანს მესაუბრა. ეს ხდებოდა რუსული თვითმფრინა- 
ვის ჩამოგდებიდან რამდენიმე დღეში. მან მითხრა, რომ არას- 
დროს დაუთმობს რუსეთს. გავიდა სულ ცოტა დრო და ერდო- 

ღანმა მოსკოვს ოფიციალური ბოდიში მოუხადა და დემონსტ- 

რაციულად კიდევ უფრო დაუახლოვდა პუტინს. 
პოლიტიკაში ერდოღანი კიდევ დიდხანს ითამაშებს სერი- 

ოზულ როლს. მით უმეტეს, რომ ახლო აღმოსავლეთში საზღ- 
ვრების შეცვლის პროცესი მიმდინარეობს. მიუხედავად ამჟა- 
მინდელი დაახლოებისა, მას რუსეთთან მტკიცე შეთანხმებე- 
ბი ვერ ექნება - საკმაოდ განსხვავებული ინტერესები აქვთ. 
ურთიერთობებში ამასწინანდელი დათბობა, ტურისტულისე- 
ზონის გადარჩენის მცდელობაა: თურქეთმა, მოსკოვის მხრი- 
დან შემოღებული შეზღუდვების გამო, ძალიან დიდი ზიანი 
განიცადა. ეს ჩემი თვალით ვნახე, როდესაც ჩემს შვილთან 
ერთად,ორი დღით წავედი რუსეთ-თურქეთის დაძაბულობის 

პერიოდში რუს ტურისტებზე ორიენტირებულ 900 ნომრიან 
სასტუმროში, ანტალიაში, სადაც ჩვენ გარდა, კიდევ ერთი 

ნომერი ჰქონდათ დაკავებული იაპონელებს, მთელი სასტუმ- 
რო ცარიელი იყო და პერსონალი უსაქმურად დარჩენილი. 

ცალკე საკითხია ერდოღანის პიროვნული სიმპათიები ქა- 
რთველებისადმი... 

ჩემი პრეზიდენტობის დროს, ერდოღანი როდესაც პირვე- 
ლად ბათუმში ჩამოვიდა, ცნობისმოყვარედ იყურებოდა აქეთ- 

იქით და აღტაცება გამოხატა: აი ზუსტად ასეთი სახლებია 
რიზეში, პატარაობისას ბებიაჩემი მიყვებოდა აქაურობაზე და 
გამზარდა ზღაპრულ წარმოსახვებში, რომ ბათუმში შენობები 
თეთრი მარმარილოს კკედლებიანი იყო და შესაბამისად ქალაქიც 
ქათქათებდა. სხვათა შორის, გაკვირვებული იხსენებდა 2004 
წელს ასლანის დამხობის შემდეგ, როგორ უსახურად გამოიყუ- 

რებოდა ბათუმიო. 

ის მიამბობდა, რომ ქართველებთან განსაკუთრებული 
გრძნობა აკავშირებდა. რძალი სახლში ქართულად ელაპარაკე- 
ბა ჩემს შვილიშვილებს,თვითონ გურჯია, შესანიშნავი ადამიანი 
და რა გასაკვირია, ქართველები მეც ძალიან რომ მიყვარსო. 

სხვათა შორის, უთქვამს თავის ქართულ წარმოშობაზეც 
და ერთი-ორჯერ წამოცდა კიდეც ეს საჯაროდ. 

სტამბოლში ერთ-ერთი ოფიციალურისამიტის დასრულე- 
ბისას, სადილზე, მისმა ერთმა თანაშემწემ გაგვანდო: აბა 
კარგად დააკვირდით ჩვენს ხელმძღვანელობასო. 

აბდულა გიული ყველა ქვეყნის მიმართ თანაბრად კეთილ- 
განწყობილია, იმიტომ რომ ასეთია მისი ხასიათიო. დავით 
შავიშოღლუ ყველას მიმართ სკეპტიკურადაა განწყობილი, 
იმიტომ, რომ ასეთია ბუნებით, ავი და აგრესიულიო. ერდო- 

ღანი, ზოგადად, ყველას მიმართ არის უარყოფითად განწყო- 
ბილი, გარდა ქართველებისაო. 

ეს მართლაც ძალიან ბევრჯერ გამოვლენილა ხოლმე. 
ფიცხი ხასიათით და ფეთქებადი ემოციებით ერდოღანი 

მართლაც ავლენს მსგავსებას ქართველის ბუნებასთან. 
ერდოღანს, როგორც პოლიტიკოსს, კარგად ესმის საქარ- 

თველოს მნიშვნელობა და ამ ცოდნას პრაგმატულად გამო- 
ხატავს თავის სამოღვაწეო ასპარეზზე. 

2006 წელს მას ჰქონდა გართულებული ადგილობრივი 

არჩევნები, სადაც ძალიან სჭირდებოდა ჩვენი მხარდაჭერა. 
მთხოვა რიზეში გავმგზავრებულიყავი და მასთან ერთად 
მრავალათასიან მიტინგზე სიტყვა წარმომეთქვა ქართული 
აუდიტორიის წინაშე. 

თურქი-ქართველები,ლაზები, საოცრად თბილად შემხედნენ. 
ერდოღანმა იქ მაშინ არჩევნები მოიგო, რაც თავისთავად 
უნიკალური შემთხვევა გახლდათ. გამოიყენა რა მეზობელი 
სახელმწიფოს მეთაურის ჩართულობა არჩევნებში, ამით 

გამოხატა ნდობა. ასეთ თანადგომას იგი არცერთ სხვა მეზო- 
ბელი ქვეყნის მეთაურს არ სთხოვდა. 

ერდოღანი დაინტერესდა ქართული რეფორმებით. 
ერთხელ ბათუმში ვიზიტის დროს შევჩივლე, რომ საბაჟოს 

თურქული მხარე ქართველებს ძალიან დიდხანს აყოვნებდა. 
შესაბამისად დიდი და მომქანცველი რიგები იდგა ხოლმე, 

მაშინ, როცა საქართველოს საბაჟო ადამიანებსაც სწრაფად 
ატარებდა და თანაც, თუ რომელიმე ტვირთი ან კონტეინერი 
საათზე მეტხანს დაყოვნდებოდა, მებაჟეების მთელ ცვლას 
ვითხოვდით სამსახურიდან. 

ერდოღანმა შემომხედა და ღიმილით მითხრა, ნეტა ასეთ 

მებაჟეებს სად და როგორ პოულობთო. ერდოღანს მიაჩნდა, 
რომ თითო-ოროლა კორუმპირებული მებაჟე ჩვეულებრივი 
მოვლენაა და ამას ვერანაირად აღმოფხვრიო. რასაკვირველია, 
შევეწინააღმდეგე და ვუთხარი, აბა, წამომყევი, უნდა გაჩვენო 
ჩვენი ახალი, გამჭვირვალე საბაჟო პუნქტი და მართლაც 
წავიყვანე გონიოში, სადაც დავათვალიერებინე ახალი შუშის ღია 
საბაჟო სივრცე და დავაკვირვე, როგორ გადიოდნენ სწრაფად, 
სხვათა შორის, თურქეთის ტრაილერები, დაახლოებით 15-20 
წუთიდავყავითიქ,მერე გავაცანი ჩვენი მებაჟეები და ვუთხარი: 
შეხედე, როგორები არიან ჩვენი მებაჟეები, ეს მშვენიერი 
გოგონები და წარმოსადეგი ბიჭები მოვიყვანეთ ჩვენ სამო- 
დელო სააგენტოებიდან-მეთქი. ისინი საერთოდ არაფერს არ 

წყვეტენ აქ, ყველაფერს წყვეტს კომპიუტერული პროგრამა. 
ისინი მხოლოდიმისათვის არიან, რომ გაიღიმონ, თავაზიანობა 
გამოხატონ. აი, ასეთები უნდა იყვნენ მებაჟეები-მეთქი. 

ამ ფაქტმა ერდოღანზე ძალიან დიდი შთაბეჭდილება მო- 
ახდინა. 

თურქეთი ძალიან ძლიერი ქვეყანაა. ვფიქრობ, მან რეგი- 
ონულ კავშირში, რომელშიც უნდა შევიდეს აზერბაიჯანი, 
საქართველო, უკრაინა, პოლონეთი, ბალტიის ქვეყნები, 

მნიშვნელოვანი როლი უნდა შეასრულოს. რეგიონული თა- 
ნამშრომლობის კარგი მაგალითია თურქმენეთის აირის მი- 
წოდების პროექტი აზერბაიჯანი-საქართველო-თურქეთი, 

რომელიც სულ უფრო მეტად რეალურ სახეს ღებულობს, და 
თანაც, რუსეთის აგრესიული საგარეო პოლიტიკის წყალო- 
ბით. 

ასეთი რეგიონული გაერთიანებები სრულიად ბუნებრივი 
მოვლენაა, იმიტომ რომ, ჩვენს ქვეყნებს საერთო ინტერესე- 
ბი აქვთ. კაჩინსკიმ ამას თითქმის მიაღწია, უკრაინაში კი ხე- 
ლისუფლებაში იანუკოვიჩი მოვიდა. 

ევროპა დღეს სუსტია. ჩვენ არ ვიცით, რა მოხდება ამერი- 
კაში. ბრექსიტის და ამერიკაში ტრამპის ცალმხრივი პოლი- 
ტიკის ფონზე ევროპის კავშირი სულ უფრო თავის თავზე 
იფიქრებს. მე დარწმუნებული ვარ, რომ უახლოეს წლებში, 
დასავლეთ ევროპის ქვეყნების პოლიტიკური ლიდერები შე- 
ეცდებიან პუტინთან ძალიან ბინძური ხელშეკრულებების 
დადებას. ჩვენი ერთადერთი გამოსავალია - არ დავიციკლოთ 
იმაზე, თუ რას ლაპარაკობენ ჩვენზე პარიზში ან ბერლინში, 
არამედ ვაშენოთ რეგიონული კავშირი. 

ვიდრე საქართველოში ხელისუფლება არ შეიცვლება,ის ვერ 
შეუერთდება ამ გაერთიანებას. უკრაინამ თურქეთთან საერთო 
ენა უნდა გამოძებნოს, კავკასიასა და მოლდოვასთან ურთიერ- 
თობებში, ხოლო პოლონეთთან ერთად - ბალტიის ქვეყნებთან 

მიმართებაში - თავის თავზე იტვირთოს ლიდერის როლი. 
უკრაინა, ქმედითი რეფორმების უქონლობის, ეკონომიკის 

სტაგნაციის გამო, ჯერჯერობით, ასეთი გაერთიანების სუს- 

ტი რგოლია. მაგრამ მან რუსეთი შეაჩერა და ეს საკვანძო ფაქ- 
ტორია. ის უნდა იყოს და იქნება კიდეც ამ რეგიონის ლიდერი. 

ჩვენ მუდამ ბერლინისა და პარიზისაკენ ვიხედებით. ეს 
შეცდომაა. ამ დედაქალაქებთან მოლაპარაკებები თანდათა- 
ნობით ნაკლებ შედეგს მოგვიტანს, უსიამოვნო სიურპრიზე- 
ბი კი უფრო მეტი იქნება. 

ჯ.”.»· 

რა თქმა უნდა, როგორც ყველა პატარა ქვეყანას მიაჩნია, 
და ჩვენც შეჩვეულნი ვიყავით, რომ მნიშვნელოვან პოლიტი- 
კური საკითხები მხოლოდ დიდი სახელმწიფოების გადაწყვე- 
ტილებებზეა დამოკიდებული, მაგრამ მახსენდება რამდენი- 
მე შემთხვევა, როდესაც ჩვენ უკეთ მოვაგვარეთ საქმე, ვიდ- 
რე ლიდერმა ქვეყნებმა... 

აი თუნდაც ერთი მაგალითი. სომალელმა მეკობრეებმა 
მოიტაცეს რამდენიმე თურქი და 17 ქართველი მეზღვაური. 
თურქეთის სახელმწიფომ რა არ იღონა, მაგრამ არაფერი გა- 
მოუვიდა. მე ვთხოვე ჩემს ახლო მეგობარს, გიორგი კარბე- 
ლაშვილს, რომელიც ეკონომიკის მინისტრის მოადგილე იყო, 
მაგრამ დროდადრო ჩემს საგანგებო დავალებებსაც ასრუ- 
ლებდა, დიახ, ვთხოვე გამგზავრებულიყო აფრიკაში და ქმე- 
დითად ემუშავა ტყვეების გასათავისუფლებლად. 

გიორგი სამ თვეზე მეტხანს დარჩა მომბასაში, კენიაში, და 
იქიდან აწარმოებდა მოლაპარაკებებს მეკობრეებთან. შემ- 
დეგ, რახან ვერაფერი გააწყო მათთან, იქირავა ბულგარული 
სპეციალური დანიშნულების რაზმი და მათი მეშვეობით გა- 
მოიხსნა როგორც ჩვენი მეზღვაურები, ასევე თურქები. 

რა დიდი სიამაყის განცდა იყო, როდესაც ჩვენმა სამხედ- 
რო საპრეზიდენტო თვითმფრინავმა ერთად ჩამოიყვანა 
თურქი და ქართველი მეზღვაურები სტამბოლში და მე სა- 
განგებოდ ჩავედი სტამბოლში, ერდოღანთან ერთად დავხვ- 
დი წითელ ხალიჩასთან გათავისუფლებულ მეზღვაურებს. ეს 
არ გახლდათ პატარა ამბავი; პრაქტიკულად, ყველა თურქუ- 

ლი ტელევიზია აშუქებდა და გამოკვეთდა, რომ ეს ყოველი- 

ვე თავიდან ბოლომდე ქართული მცდელობების შედეგად 
მოგვარდა, რასაკვირველია, თურქების განთავისუფლებაც. 

გარდა ერდოღანის მადლიერებისა, ჩვენ იმ დღეს ძალიან 
ბევრი ჩვეულებრივი თურქი მოქალაქე მოვიმადლიერეთ... 

სამწუხაროდ, საქართველოს ასეთი მომენტები დღესდღე- 
ობით უკვე აღარ აქვს. მაგრამ ჩვენს დროს ეს ნამდვილად 
ხდებოდა. 

მინდა ამ ეპიზოდზეც გიამბოთ: ამერიკელებს ერთხელ რა- 
ღაც საკითხი უნდა გადაეჭრათ კუბელებთან, კერძოდ ჰილა- 
რი კლინტონის საქმე იყო. მივმართე გიორგი ვაშაძეს, რად- 
გან ჩვენ გარდა, ამერიკელების მოკავშირე, იმ მომენტში, კუ- 
ბის საგარეო სამინისტროს, არავინ არ დაელაპარაკებოდა. 

...გრიგოლ ვაშაძემ ორჯერ მოუგვარა კუბელებთან ძალი- 
ან დელიკატური საკითხები ჰილარის. 

ესეც საგულისხმო მაგალითია იმისა, თუ როგორ შეუძლია 
პატარა ქვეყანას ლიდერთა გარემოცვაში განსაკუთრებული 
მისია შეასრულოს. 

”»... 

მას შემდეგ, რაც რუსეთმა აფხაზეთისა და სამხრეთ ოსე- 
თის დამოუკიდებლობა ცნო, ჩემი საქმიანობის ერთ-ერთი 

ყველაზე მნიშვნელოვანი მიმართულება გახდა ბრძოლა იმ 
მიზნის მისაღწევად, რომ მსოფლიოში არავის მიებაძა მოს- 
კოვის მაგალითისათვის. 

რუსეთის ხელმძღვანებლობა დარწმუნებული იყო, რომ 
აფხაზეთის დამოუკიდებლობას ბევრი სახელმწიფო ალღიარებ- 
და. პირველი ეს გააკეთა ნიკარაგუამ, დანიელ ორტეგას ხელმ- 
ძღვანებლობით,რომელიც კრემლის მოკავშირე იყო ჯერ კიდევ 

საბჭოთა კავშირის დროიდან. რუსებმა განაცხადეს, რომ კიდევ 
10-15 ქვეყანა იყო მზად აფხაზეთის დამოუკიდებლობის აღია- 
რებისთვის. ჩვენ ამან ძალიან შეგვაწუხა. პატარა ქვეყნისათვის 
საერთაშორისო სამართალი უაღრესად მნიშვნელოვანია. 

ჩვენ შევიძინეთ ისეთი თვითმფრინავი, რომელსაც შეეძლო 
დიდ მანძილზე ფრენა დაჯდომის გარეშე. ის გამიზნული იყო, 

უპირველეს ყოვლისა, ინვესტიციების მოსაზიდად, მაგრამ ძძა- 
ლიან გამოგვადგა ჩვენი „არაღიარების პოლიტიკის“ გასატა- 
რებლად. ამ თვითმფრინავით დავფრინავდი ეგრეთ წოდებუ- 
ლი „რისკის ქვეყნებში", მათთან დამეგობრების მიზნით. 

ძირითად საფრთხეს სამხრეთ ამერიკა წარმოადგენდა. ვე- 
ნესუელის პრეზიდენტი უგო ჩავესი, რუსეთის უახლოესი მო- 

კავშირე, კონტინენტზე დიდი ავტორიტეტით სარგებლობდა. 

ორტეგას შემდეგ მან მალევე აღიარა აფხაზეთის დამოუკიდებ- 
ლობა. ბრაზილიაში, არგენტინაში, ეკვადორსა და სხვა პატარა 
ქვეყნებში ხელისუფლების სათავეში ჩავესის მეგობრები იყვ- 
ნენ. ჩვენ ჩავესის ოპოზიციასთან დავამყარეთ კავშირი, აღმო- 

ვუჩინეთ ფინანსური დახმარება და ტრენინგებიც ჩავუტარეთ. 
ჩვენი საერთო ამერიკელი მეგობრების ხელშეწყობით დღეს ეს 
ხალხი ძალიან ახლოსაა ვენესუელაში ხელისუფლების აღებას- 
თან და აუცილებლად გააუქმებს აღიარებას. გადავწყვიტე, 
რომ უნდა გავფრინდე იქ და დავიწყე მივიწყებული ესპანური 
ენის გახსენება. ლათინური ამერიკის მოსახლეობა შეურაცხ- 
ყოფად ღებულობს, თუ კი მათ ინგლისურად დაელაპარაკები. 

პირველად კოლუმბიაში, პრეზიდენტ სანტოსის ინაუგუ- 
რაციაზე ჩავედით. ეს 2010 წლის გაზაფხულზე იყო. ვაშინგ- 
ტონის მეშვეობით, წინამორბედ პრეზიდენტ ურიბესთანმმე- 
გობრული ურთიერთობები მაკავშირებდა. ჩვენ ძალიან ხში- 
რად გვადარებდნენ ერთმანეთს - მან მკვეთრად დასწია კრი- 
მინალის დონე თავის ქვეყანაში და რადიკალური რეფორმე- 
ბი გაატარა. ისიც გვაერთიანებდა, რომ ორივე ბუშის ყვე- 
ლაზდე საყვარელ პრეზიდენტებად ვითვლებოდით.ინაუგუ- 
რაციაზე მეზობელი ქვეყნების ბევრი ლიდერი ჩამოვიდა. ასე 
რომ, მათი გაცნობის შესაძლებლობა მომეცა. 

ერთი წლის შემდეგ პერუს პრეზიდენტი ოლიანტა უმალა 
გახდა, რომელიც ღიად გამოხატავდა პრორუსულ, თითქმის 
კომუნისტურ შეხედულებებს. მან შეიტანა კონგრესში რეზო- 
ლუცია სამხრეთ ოსეთისა და აფხაზეთის დამოუკიდებლობის 
აღიარების შესახებ. მის ძმას რუსეთში სამშენებლო ბიზნესი 
ჰქონდა, საარჩევნო კამპანიის წინ რუსეთში ოფიციალურ პი- 
რებს შეხვდა და ამბობდნენ, რომ კამპანიის დასაფინანსებელი 
ფულიც წამოიღო. უმალა გამაცნო ჩილის პრეზიდენტმა, სე- 

ბასტიან პინერამ, ძალიან სასიამოვნო, ჭკვიანმა ადამიანმა. 
ჩვენ ერთმანეთი შემთხვევით გავიცანით. რომში რაღაც სამი- 
ტი ტარდებოდა, ქუჩის კაფეში ვიჯექი, პინერამ გააჩერა თავი- 
სი კორტეჟი, მოვიდა ჩემთან და მეუბნება: „დიდი ხანია შენი 
გაცნობა მინდა, შეიძლება გვერდით მოგიჯდე?“ ჩვენ სამი სა- 
ათი ვსაუბრობდით. შემდეგ ახალი ამბებიდან შევიტყვე, რომ 
არჩევისთანავე უმალა პინიერას ხვდება. ჩილეს პრეზიდენტს 
ზუსტად სადილის დროს დავურეკე და ვთხოვე, რომ გავლენა 
მოეხდინა უმალაზე. ერთი საათის შემდეგ, პინიერამ გადმომი- 
რეკა: „ვფიქრობ, მისი დარწმუნება შევძელი, მაგრამ კარგი იქ- 

ნება, თუ მის ინაუგურაციაზე მაინც ჩახვალ“. ასეც მოვიქეცი. 
მე და უმალას პირველი შეხვედრისთანავე კარგი ურთი- 

ერთობა ჩამოგვიყალიბდა. მან მთხოვა დავრჩენილიყავი და 
დავსწრებოდი პერუს ნაციონალურ დღესასწაულს. საინტე- 
რესო სიტუაცია შეიქმნა: პერუს არმიის პარადს ორი პრეზი- 
დენტი იბარებდა - უმალა და მე. შემდეგ უმალა მარჯვნივ გა- 
დაიხარა, თავის მემარცხენე შეხედულებებს გადახედა. რუ- 
სეთთან ურთიერთობები მაინც ვერ დაალაგა. ერთი წლის 
შემდეგ, ჩვენ პერუს არმიას ვაჩუქეთ ქართული წარმოების 
ორი „დიდგორი", რის გამოც ძალიან მადლობელი დარჩნენ. 

ეკვადორის პრეზიდენტის ინაუგურაციაზეც ვიყავი, სა- 
ერთო ენა გამოვნახე ბოლივიის პრეზიდენტთან, მიუხედა- 
ვად იმისა, რომ ის უკიდურესად მემარცხენე შეხედულებე- 
ბის მიმდევარი იყო. 

სხვა ქვეყნებთან ყველაზე მეტად კუბელები დაგვეხმარნენ. 
ჰავანაში საგარეო საქმეთა მინისტრი ვაშაძე გავაგზავნე. ის 
რაულ კასტროს შეხვდა. კუბელებმა თავისთან შეკრიბეს კუნ- 
ძულოვანი ქვეყნების ყველა ლიდერი და კუბის საგარეო საქ- 
მეთა მინისტრმა თქვა: „მე ვიცი, ვენესუელელები ცდილობენ 
დაგარწმუნონ,რომ ცნოთ აფხაზეთი. ჩვენ ძალიან დიდ პატივს 
ვცემთ ვენესუელას, ჩვენ ძალიან დიდ პატივს ვცემთ რუსეთს. 
მაგრამ, აქ საკითხი არ ეხება გკეოპოლიტიკურ პრიორიტეტებს, 

საქმე საერთაშორისო სამართლის პატივისცემაშია. კუბა ყო- 
ველთვის პატივს სცემდა საერთაშორისო სამართალს. მოვუ- 
წოდებთ ყველას პატივი სცეს საერთაშორისო სამართალსა და 
საქართველოს ტერიტორიულ მთლიანობას.“ 

ჩვენ დახმარებას მოულოდნელი მხრიდან ვიღებდით, რად- 
განაც რუსეთზე გაცილებით უფრო გახსნილები ვიყავით. 

ამერიკელებს ცოტა არ მოეწონათ ჩვენი კუბასთან კონტაქ- 
ტები, მაგრამ გადავწყვიტე ამჯერადაც საკუთარი ინტერესე- 
ბიდან გამოვსულიყავი, ვინაიდან, იქ, სადაც ამერიკელებს არ 
შეეძლოთ მუშობა, ამის გაკეთება შეეძლოთ კუბელებს. უფრო 
მეტიც, ერთი-ორჯერ ჰილარი კლინტონმა გამოიყენა გრიგოლ 

ვაშაძე კუბელებისთვის გზავნილის გადასაცემად. 
ამერიკელებიც, რა თქმა უნდა, ძალიან დაგვეხმარნენ. ჰილა- 

რი კლინტონმა დაურეკა დომენიკის პრეზიდენტს. ეს მთლია- 
"ნად პროამერიკული ქვეყანაა, მაგრამ მისი პრეზიდენტი ეთა- 
მაშებოდა აფხაზეთის აღიარების იდეას, ვინაიდან, სავარაუ- 
დოდ, რუსები რაღაცას დაჰპირდნენ. ჰილარის დავურეკე, მან 
იმას გადაურეკა და მითხრა, რომ მას უყვირა. ლაპარაკმა შედე- 

გი გამოიღო. შემდეგში, დომენიკის პრეზიდენტს ვაშინგტონში 

შევხვდი. ის უმალ მოვიდა ჩემთან და მითხრა: „თქვენ ყველა- 
ფერი არასწორად გაიგეთ, ჩვენ არ ვაპირებდით არაფრის აღი- 
არებას, რა საჭირო იყო აქ ჰილარის ჩარევა?“ კლინტონი მო- 
მიყვა,რომ რუსები დომინიკელებს ბევრ ტურისტს დაჰპირები- 

ან. „თქვენ აშკარად პრიორიტეტების აღრევა გჭირთ. ის, რომ 
ამერიკაში მილიონობით დომენიკელი ცხოვრობს, არაფერია?“ 
- ჰკითხა მან დომინიკის პრეზიდენცდს - „განა, თქვენ არ უნდა 

გაითვალისწინოთ ჩვენი თვალსაზრისი?" 
შემდეგ მუშაობა დავიწყეთ წყნარი ოკეანის კუნძულოვანსა- 

ხელმწიფოებთან. რუსებმა აღიარება მიიღეს ნაურუსაგან (კუნ- 
ძული 10 000-იანი მოსახლეობით) და ვანუატუსაგან. ავსტრა- 
ლიის პრემიერ-მინისტრს ვთხოვე, სასწრაფოდ დაგვხმარებო- 
და. გარკვეული დროის შემდეგ, ავსტრალიელებმა გამოიყენეს 

თავიანთი გავლენა და უზენაესი სასამართლოს საშუალებით 
ვანუატუს ხელისუფლება გადაკყენეს. ახალმა პრემიერ-მინის- 
ტრმა გააუქმა აფხაზეთის აღიარების გადაწყვეტილება. მაგრამ, 
რაღაც დროის შემდეგ, ძველი ხელისუფლება დაბრუნდა არჩევ- 
ნების გზით და აფხაზეთი ისევ აღიარეს. ჩვენ კვლავ ვიმუშავეთ 
ავსტრალიელებთან, და ერთი წლის შემდეგ, ვადამდელ არჩევ- 
ნებში ოპოზიციამ გაიმარჯვა. პირველი, რაც მან გააკეთა, ეს 

აფხაზეთის აღიარების გაუქმება იყო. ბანგკოკში, სადაც ტაი- 
ლანდის მთავრობის მიწვევით ვიყავი, ვანუატუს პრემიერ-მი- 
ნისტრს შევხვდი. პირველი, რაც მთხოვა, ის იყო, რომ ავსტრა- 
ლიელებისთვის მეცნობებინა, რომ ჩვენი საკითხი მოხსნილია, 
თორემ ამის გამო დიდი უსიამოვნებები ექნებოდა. 

შემდეგ იყო ტუვალუსთან დაკავშირებული ისტორია. ტუ- 
ვალუ, ეს არის ჯუჯა სახელმწიფო 12 000 მცხოვრებით, რომე- 
ლიც იძირება მსოფლიო ოკეანის დონის ამაღლების გამო. ტუ- 
ვალუს აქვს ერთადერთი საერთაშორისო წარმომადგენლობა 
გაეროში, ნიუიორკში. ერთხელ, ტუვალუს წარმომადგენელი 
გაეროში ჩვენს ელჩთან მივიდა და ძალიან ცუდი ამბავი აუწყა: 
ლავროვმა მათი პრემიერ-მინისტრის ჩამოსაყვანად თვითმფ- 
რინავი გააგზავნა. მას უნდა, რომ პრემიერმა აფხაზეთი აღია- 
როს, რამე იღონეთ. რუსებმა პრემიერი სოჭში ჩაიყვანეს, იქი- 

დან კი - სოხუმში, სადაც მან ხელი მოაწერა აფხაზეთის აღია- 
რების აქტს. მიყვებოდნენ, რომ ლავროვმა მას პირდაპირ ნიუ- 
იორკში, ჩემოდნით გადასცა 2 მილიონი დოლარი „ქეშად“. 

ჩვენ ეს პრემიერ-მინისტრი გაეროს დერეფანში დავიჭირეთ 
და ის ცალკე ოთახში გავიყვანეთ. ჩვენი საგარეო საქმეთა მი- 

ნისტრი გრიგოლ ვაშაძე დაიხარა მისკენ და ჰკითხა: სერ, მარ- 
თალია, რომ სოხუმში ჩაფრინდით?“ ის პასუხობს: „დიახ-დიახ, 
მართალია“ და თან იღიმება. „მართალია, რომ მათი დამოუკი- 
დებლობა აღიარეთ?" მან უფრო გამომწვევად გაიღიმა, მაშინ 
ვაშაძემ მისი ჰალსტუხი მუშტზე დაიხვია, ულვაშები სახესთან 
მიუახლოვა, თვალი თვალში გაუყარა და მოგუდვა დაუწყო, 
თან ეუბნებოდა: „სერ, თქვენ ძალიან დიდი შეცდომა დაუშ- 
ვით.“ ეკონომიკის მინისტრ ვერა ქობალიასთან ერთად, მათი 
გაშველება მომიხდა. ასე კეთდება მსოფლიო დიპლომატია. 

ეს დიდი ბრძოლა იყო. ჩვენ მთელ მსოფლიოს დავანახეთ, 
თუ როგორ შეუძლია პატარა ქვეყანას საკუთარი ინტერესე- 
ბისთვის ბრძოლა. ჩვენი დიპლომატები გაერკვნენ შორეული 

კუნძულოვანი ქვეყნების პოლიტიკის ნიუანსებში. ჩვენ სა- 
კუთარი საერთაშორისო პოლიტიკის კეთება დავიწყეთ. 

ჩვენ,სურინამში,რამდენიმე ათეული სკოლა კომპიუტერებით 

აღვჭურვეთ. ისეთი ღარიბი ქვეყნისთვის, როგორიც სურინამია, 
ეს ძალიან მნიშვნელოვანია. სურინამის პრეზიდენტმა მადლიე- 
რების ნიშნად უკვე ჩემი პრეზიდენტობის მერე,თავის მეორეინა- 
უგურაციაზე მიგვიწვია, ასევე კარიბის ერთ-ერთ კუნძულზე 
აეროპორტის მშენებლობაში ტექნიკური მონაწილეობა მივიღეთ. 

ავსტრალიელებმა გამაფრთხილეს, რომ ფიჯის ხელისუფ- 
ლებასთან საქმის დაჭერა შეუძლებელია, ის აუცილებლად აღი- 
არებს აფხაზეთს. ამ დროს კი ფიჯელები ძალიან სათნო ხალხი 
გამოდგა. დავუმეგობრდი ფიჯის საგარეო საქმეთა მინისტრს 
–ინოკი კუბუაბულას,ის ჩემთან ვენახში იყო, სამი დღე გვსტუმ- 

რობდადა გამუდმებით ავსტრალიელების იმპერიალიზმს უჩი- 
ოდა: თქვენ პრობლემები გაქვთ რუსებთან, ჩვენ კი - ავსტრა- 

ლიელებთან. რა თქმა უნდა, არ შეიძლებოდა ამ შედარების გა- 
მო გულში არ გამცინებოდა. მოგვიანებით კუბუაბოლამ ჩემი 
თხოვნით, გაეროში, თავი მოუყარა ოკეანიის ყველა საგარეო 

საქმეთა მინისტრს, ტუვალოსა და ნაურუს გარდა. ჩვენ შორის 
გაიმართა ძალიან თბილი, ორსაათიანი საუბარი: მოვუყევით 
მათ საქართველოში არსებულ სიტუაციაზე და შევთავაზეთ 
დახმარების პაკეტი სკოლების ქართული კომპიუტერებით ალ- 

ჭურვასთან დაკავშირებით. გადავეცით სიმბოლური საჩუქრე- 
ბი, რომელთა გამო ახლა ბრალდებები მაქვს ივანიშვილის მი- 
ერ წაყენებული და ასე დავშორდით ერთმანეთს. ამის შემდეგ, 
რუსეთის წარმატებები რეგიონში დასრულდა. 

რუსეთმა მიაღწია აფხაზეთის აღიარებას: ტუვალუსგან, 
ნაურუსგან, ნიკარაგუასა და ვენესუელასაგან. ახლახანს 

ამას დაემატა პუტინისაგან დავალებული ასადის სირია,რო- 
მელსაც ჩვენი ხელისუფლების დროს ამ განზრახვაზე წარ- 
მატებით ავაღებინეთ ხელი. 

ამით დამთავრდა ყველაფერი. აფრიკის ქვეყნების დარწ- 
მუნება მათ ვერ შეძლეს. 

აფრიკაში ანტირუსული განწყობები ძალიან ძლიერია. ამა- 
ში დავრწმუნდი ფრანკოფონიის სამიტზე, შვეიცარიაში, რო- 
მელშიც აფრიკელი ლიდერების უმრავლესობა მონაწილეო- 
ბდა. საინტერესო დეტალი: ფრანკოფონიის სამიტზეც კი, აფ- 
რიკული ქვეყნების ხელმძღვანელები, აღმოჩნდებიან თუ არა 
პუბლიკის მიღმა, ერთმანეთში ინგლისურად საუბრობენ. 

აფრიკული ელიტის ბევრი წარმომადგენელი სწავლობდა 
საბჭოთა კავშირში. მათ, ამ პერიოდზე, არც ისე კარგი მოგო- 
ნებები დარჩათ. საბჭოთა კავშირში ფართოდ იყო გავრცელე- 
ბული რასიზმი. მახსოვს, რომ კიევის უნივერსიტეტში პრაქ- 
ტიკულად, ყველა საბჭოთა სტუდენტი რასისტი იყო. ჩვენ 
კურსზე ოთხმოცდაათი აფრიკელი სწავლობდა. სირცხვილით 
ვიხსენებ, რომ მეც ამით ვიყავი დაავადებული. აფრიკელებს, 
როგორც მეორეხარისხოვან ადამიანებს, ისე ვექცეოდით. 

აფრიკის დღევანდელ ლიდერებს არავითარი ნოსტალგია 
არ აწუხებთ რუსეთის მიმართ. მათთვის რუსეთი უკავშირ- 
დება რასიზმს, დამცირებას. თავისი აფრიკელი მოკავშირე- 
ების დასახმარებლად, საბჭოთა კავშირმა მათთვის გახსნა 
თავისი უნივერსიტეტები, მაგრამ ამით უარესი გააკეთა: აფ- 
რიკელებმა ნახეს, როგორ გამოიყურება კომუნიზმი, შეეჯახ- 
ნენ ქედმაღლობას, არა მხოლოდ მცირერიცხოვანი ერების 

მიმართ, არამედ უკიდურეს რასიზმსაც, რომელიც ყვავის 
ბევრ პოსტსაბჭოთა ქვეყანაში, განსაკუთრებით რუსეთში. 

აფრიკელები ძალიან მგრძობიარედ ეკიდებიან საზღვრე- 
ბის საკითხებს. საზღვრები,რომლებიც კონტინენტზე კოლო- 
ნიზატორების შემდეგ დარჩა, იმდენად ხელოვნურია,რომ მა- 

თი გადახედვა ძალიან იოლია. ლავროვი ორჯერ სპეციალუ- 
რად ჩავიდა აფრიკაში, ჩაჰქონდა ბევრი საჩუქარი, აღიარე- 
ბა რომ მიეღო, მაგრამ სრული ფიასკო განიცადა. 

შუა აზიაში მნიშვნელოვანი დახმარება ჩინეთმა გაგვიწია. 
პეკინის ძალისხმევით, ყაზახეთის პრეზიდენტმა ნაზარბაევმა, 
ცენტრალური აზიის ქვეყნების ლიდერები შეკრიბა და გა- 
ნაცხადა: „თუკი ვინმე აღიარებაზე ფიქრს დაიწყებს, ყველა 

ჩვენთან გამოუშვით, ჩვენ ავუხსნით, თუ რატომ არ უნდა გაა- 
კეთონ ეს. და თუკი ეს გეცოტავებათ, წახვალთ ჩინელებთან, 

ისინი აგიხსნიან, რა როგორ არის.“ ანუ ჩინელებმა თავისი რო- 
ლი ითამაშეს ყაზახეთის მეშვეობით. ყველაზე დიდი იმედი 
აფხაზეთის აღიარების საკითხში, რუსეთს ბელარუსისა ჰქონ- 
და. ტუვალუ, ნიკარაგუა - ყველა ეს სიმბოლური ჟესტებია. ბე- 
ლარუსი - ეს გაცილებით სერიოზულია. ის პოსტსაბჭოთა ქვე- 
ყანაა, რომელსაც მჭიდრო ურთიერთობა აქვს რუსეთთან. 

თავიდან, ჩვენ ბელარუსზე ზემოქმედება ევროპელების 

საშუალებით ვცადეთ. ამერიკელებმა მინსკთან ლაპარაკზე 
უარი თქვეს - მაგათთან ლაპარაკი არ ღირსო. სოლანა შეე- 
ცადა დალაპარაკებოდა ბელარუსს და გადმოგვცა, რომ ვე- 
რაფერს გავხდიო და დარწმუნებული ვარ, აღიარებას აპი- 
რებსო. შემდეგ იქ გაემგზავრა სლოვაკიის საგარეო საქმეთა 
მინისტრი - მიროსლავ ლაიჩეკი - ისევ უშედეგოდ. 

რამდენჯერმე გავაგზავნე მინსკში ჩვენი დიპლომატები, 
ორჯერ თავად ჩავედი, მაგრამ საბოლოო პასუხი მაინც ვერ 

მივიღე. ბელარუსის ხელმძღვანელობაში არსებული სხვა- 
დასხვა გავლენიანი ჯგუფები, სხვადასხვა პოზიციას ემხრო- 
ბოდნენ. მაშინ გავფრინდი ყირიმში, იანუკოვიჩის დაბადების 
დღეზე. ამ ღონისძიებაზე ყველაზე მეტად ლუკაშენკო მაინ- 
ტერესებდა. მასთან რამდენიმე საათი ვილაპარაკე. ბოლოს 
მან ასეთი რამ მითხრა: „ვინც რა არ უნდა გითხრათ, მე ვი- 

ცავ ჩემს პოზიციას - ჩვენ არ ვცნობთ ამ ტერიტორიებს." 
ლუკაშენკოსთვის ეს მძიმე გადაწყვეტილება იყო. რუსეთი 

მასზე უზარმაზარ ზეწოლას ახდენდა. პირდებოდა, რომ ბელა- 
რუსის ეკონომიკაში,რომელიც კრიზისს განიცდიდა,ორმილი- 
არდიან ტრანშს განახორციელებდა. არაღიარების შემთხვევა- 
ში კი, რუსეთი პრობლემების შექმნით ემუქრებოდა. 

რა თქმა უნდა, ბელარუსს დემოკრატიის სფეროში აქვს 
დიდი პრობლემები, ამავე დროს ბელარუსის ლიდერი იმ ადა- 

მიანთა რიცხვს არ ეკუთვნის, ვინც სხვის დაკრულზე ცეკ- 
ვავს. მახსოვს, როგორ შევხვდით ერთმანეთს 2006 წელს, 
დსთ ქვეყნების სამიტზე, საიდანაც ლონდონში უნდა გავფ- 
რენილიყავი. ალექსანდრე ლიტვინენკოს მოწამვლიდან დი- 
დი დრო არიყო გასული. იმ მომენტისთვის ითვლებოდა, რომ 
ის პოლონიუმით მოწამლეს, რომელიც სუშიში იყო დამატე- 
ბული. მხოლოდ შემდეგ გაირკვა, რომ საწამლავი ჩაიში იყო. 

მიმდინარეობს ბანკეტი. ლუკაშენკო პუტინის მარცხნივ 
ზის,მე - მარჯვნივ. ლუკაშენკო ხუმრობას იწყებს: „მიშა, შენ 
აქედან ლონდონში მიფრინავ. გირჩევ, იქ არაფერს გაეკარო 
განსაკუთრებით, არ ჭამო სუში. აი, თევზი გადაიღე, იქ რომ 

აღარ მოგინდეს. და საერთოდაც, ყველაზე უსაფრთხოა, საჭ- 
მელი ვლადიმერ ვლადიმერის ძესთან მდგარი თეფშიდან მი- 
ირთვა. ასე ჩვენ, ნამდვილად, არავინ მოგვწამლავს.“ 

იღებს თეფშს, რომელიც პუტინის სიახლოვეს იდო,მე მაწვ- 
დის და ამის შემდეგ, ერთი ხუთი წუთი კიდევ ამ თემაზე ღადა- 
ობს. უცებ, გაბრაზებული პუტინი ჩანგალს მაგიდაზე ახეთქებს 
და აცხადებს, რომ მას არ მოუკლავს ეს ლიტვინენკო და საერ- 
თოდაც, ვის რად სჭირდებოდა ეგ კაცი? (თუმცა არავის ლიტ- 
ვინენკო არ უხსენებია). ლიტვინენკო,პუტინის სიტყვებით, რუ- 
სეთში ციხეებს დარაჯობდა, რატომ უნდა მოეკლათ ის? 

ნათქვამია: „ქურდს ქუდი ეწვისო“. 
ჩვენ გლობალური წინააღმდეგობა გავუწიეთ რუსეთსისე, 

რომ საერთაშორისო სამართლის პრინციპებს ვეყრდნობო- 
დით. ყველაზე მეტად, სხვებთან ერთად, გერმანელები გვეხ- 
მარებოდნენ. ისინი ძალიან გულმოდგინედ უდგებიან კანო- 
ნის უზენაესობის საკითხს. იქ, სადაც ფრანგი იტყვის: „რა 
მნიშვნელობა აქვს“, გერმანელი ძალიან სკრუპულოზურიიქ- 
ნება. ამას გარდა, მათთვის ძალიან მტკივნეული აღმოჩნდა 
თავად ფაქტი რუსეთის აგრესიისა. 

ამ საკითხში გერმანელები ევროკავშირთან ძალიან ეფექ- 
ტურები იყვნენ. ევროკავშირს აქვს დახმარების პროგრამე- 
ბი, რომელსაც მაშინ ხელმძღვანელობდა კომისარი ლატვი- 
იდან. მან ხაზგასმით მიანიშნა, აგრძნობინა,რომ ვერც ერთი 

ქვეყანა, რომელმაც აფხაზეთი და სამხრეთ ოსეთი აღიარა, 
ვერანაირ დახმარებას ვერ მიიღებს. 

შემდგარი სახელმწიფო 

  

სიტყვა გაეროს გენერალურ ასანბლეაზე 

მე მოვედი ხელისუფლებაში ხალხისგან მინიჭებული 

კარტბლანშით ხელდამშვენებული. მე აქ არც ოლიგარქების 
და არც ძველი ელიტის მიმართ მქონდა ვალდებულებები. მე 
არ მყავდა კონკურენტი, პოლიტიკური კლასი ალაგმულ იქ- 
ნა. სხვათა შორის, მალე იგივე მოხდება უკრაინაშიც. 

ოპოზიციის არარსებობას არა მარტო პლუსები აქვს,არამედ 

მინუსებიც. სკამი ცარიელი არ რჩება. ჩვენ ფეხქვეშ გავთელეთ 
პრივილეგირებული სოციალური ჯგუფის ინტერესები. ჩვენ 
ყველა შესაძლო ნაღმს წავაწყდით, როდესაც ძველი ელიტის 
გვერდზე გაწევა და განათლების რეფორმირება დავიწყეთ. ჩვენ 
სამსახურიდან გავუშვით სახელმწიფო სექტორის ასი ათასი თა- 
ნამშრომელი, კორუმპირებული სამართალდამცველების, მება- 

ჟეებისა და მრავალი სხვა, თანამდებობაზე მყოფი, პირის ჩათ- 
ვლით. ჩვენ წინააღმდეგ აღდგა თბილისის ცენტრის საგრძნო- 
ბი ნაწილი –– მათი უმრავლესობა ხომ იქ ცხოვრობდა. 

ჩვენ შევუტიეთ კრიმინალურ კლასს ძალიან კრიმინალი- 
ზებულ საზოგადოებაში. საქართველოში ყაჩაღები ხალხის 
თვალში ყოველთვის გმირები იყვნენ -–– საკმარისია გავიხსე- 
ნოთ ჭაბუა ამირეჯიბის ნაწარმოები და ამ ტექსტის მიხედ- 
ვით გადაღებული ფილმი „დათა თუთაშხია“ ჩვენ შეტევა 

განვახორციელეთ ბევრ კულტურულ სტერეოტიპზე. ცხა- 
დია, ამან უკმაყოფილება და ზურგშექცევაც კი გამოიწვია. 
ერთხელ, ფრიადოსან სკოლის მოსწავლეებთან შეხვედრაზე 
ვთქვი, რომ ჩემს ბავშვობაში ყველას უნდოდა „კანონიერი“ 
ქურდი გამხდარიყო, ჩვენ კი, ახალმა ხელისუფლებამ, ქურ- 
დული მენტალიტეტი „ჩავრეცხეთ“. შეხვედრას ესწრებოდ- 
ნენ პროფესორები, მასწავლებლები, ბიუროკრატები და ის 

პირდაპირ ეთერში გადიოდა. ბევრმა სიტყვა „ჩავრეცხეთ" 

საკუთარ თაგზე მიიღო. მას მერე ისინი ტელევიზიაში მუდამ 
გამოთქვამდნენ აღშფოთებას იმის თაობაზე, რომ სააკაშ- 
ვილმა ისინი „ჩარეცხა" მათ პოლიტიკური სტრუქტურა არ 
ჰქონდათ, სამაგიეროდ, მათ სიძულვილი ამოძრავებდათ. 

ჩვენმა მტრებმა ატეხეს ყვირილი, რომ სააკაშვილი მათ 
„ქართულ ღირსებას“ ართმევს. ისინი ხომ ვერ იტყოდნენ, 
რომ ჩვენ აღარ ვაძლევთ მათ ქრთამის აღების საშუალებას, 
რომ სწორედ ამის გამო ვაპატიმრებთ მათ. ისინი ყვიროდნენ 
შელახული „ღირსების“ შესახებ. ეს რას ნიშნავს, წესიერად 
ვერავინ ხსნიდა. მათ, უბრალოდ, არ შეეძლოთ რაციონალუ- 

რად აეხსნათ, რა სურთ. სურდათ კი ძველი ცხოვრების დაბ- 
რუნება, როდესაც იღებდნენ ქრთამს, ჰქონდათ პრივილეგი- 

ები, ნებისმიერი საკითხის გადაწყვეტა შეეძლოთ. 
ერთხელ ვანო მერაბიშვილს დაურეკა რეჟისორმა რო- 

ბერტ სტურუამ და სთხოვა ციხიდან გამოეშვა მისი ნაცნო- 
ბების დაპატიმრებული შვილები. იქ კი საუბარი იყო ნარკო- 
ტიკებით ვაჭრობაზე, და, ცხადია, ისინი არავინ გამოუშვა. 
მორჩა –– სტურუა ახალი მთავრობის მოსისხლე მტერი გახ- 
და, რადგან არცერთი მთავრობა, მას მერე, რაც სტურუა 
სტურუა გახდა, მას უარს ვერაფერზე ეუბნებოდა. გამოუშ- 
ვეს ერთი-ორი ნარკომოვაჭრე –– რა პრობლემაა? და რად- 
გან ჩვენი მოწინააღმდეგეები გულწრფელად ვერ ამბობდ- 
ნენ, სინამდვილეში რა სურდათ, მათი ლოზუნგი გახდა: „დაგ- 
ვიბრუნეთ ღირსება!“ ძველი ელიტის ღირსება. მათ მფარვე- 
ლების ძებნა რუს ოლიგარქებს შორის დაიწყეს. ამ გრძობებ- 
ზე თამაში პირველმა ბადრი პატარკაციშვილმა და მისმა 
„იმედმა" დაიწყეს. მე და ჩემს გუნდს მათ მედიაში დევნა მოგ- 

ვიწყეს. საკმარისი იყო რესტორანში შევსულიყავი, რომ იქ 
უმალ ჩნდებოდნენ ჟურნალისტები, მრავალი ჟურნალისტი 
რამდენიმე ტელეარხიდან და იწყებოდა სკანდალი: აი, ის მი– 
ირთმევს სუშის, თითო ნაჭერი – ათასი ლარი ღირს. და რად- 
გან სუში ჩვენთან ჯერ კიდევ უცხო ხილიიყო,ცხადია, ბევრს 
სჯეროდა, რომ თითო ულუფა ნამდვილად საშინლად ძვირია. 

გახსოვთ მასაჟისტ ქალთან დაკავშირებული სკანდალი? სას- 
ტუმროს მიერ გამოძახებულმა ქალმა, რომელმაც გერმანი- 
აში ოფიციალური ვიზიტის დროს მასაჟი გამიკეთა, მთხოვა 

მასთან სურათი გადამეღო, გაიგო რა, რომ პრეზიდენტი ვი- 
ყავი. ის მერე საქართველოსაც ესტუმრა და ჩემი დაცვის თა- 
ნამშრომელმა, რომელსაც ბერლინში ტელეფონი გამოართ- 
ვა, მცხეთა დაათვალიერებინა. პიარისთვის, მან ჩემთან გა- 

დაღებული სურათი სოციალურ ქსელში გამოფინა. ეს მეგა 
სკანდალად იქცა: ის ქირაობს მასაჟისტ ქალებს. კოშმარი! 

მე მაბრალებდნენ, რომ ბევრს ვჭამ. მეტი ვერაფერი ნა- 

ხეს: კორუფცია აღარ იყო მთავარი თემა, ამის არავის სჯე- 

როდა. ამიტომაც აღზევდა ყველანაირი სუში, ხინკალი, მა- 
საჟისტი ქალები. საზოგადოებას ეს ყოველთვის მიეწოდებო- 
და აღტკინებით, ისტერიკით, მხოლოდ იმისთვის, რომ ჩემ- 

დამი სიძულვილი გამოეწვიათ. 
ხოლო მოგვიანებით კონკრეტული სიმბოლოებიც გაჩნდა. 

2006 წელს მოხდა ამბავი, რომელმაც ძლიერი დარტყმა მოგ- 

ვაყენა. მისი მსხვერპლი გახდა თბილისის ცენტრალური უბ- 
ნის მცხოვრები, სწორედ იმ ფენის წარმომადგენელი, რომელ- 
საც ძალიან არ ვუყვარდით. შინაგან საქმეთა მინისტრის მე- 
უღლე, მის თანამშრომლებთან ერთად, მოდურ ბარში აღნიშ- 
ნავდა დაბადების დღეს. ეს ბიჭი, რომლის სახელი და გვარი, 
სანდრო გირგვლიანი, მთელმა საქართველიმ იცის, თავად 

მივიდა მათთან და უხამსი სიტყვებით შეელაპარაკა. გაჩნდა 
კონფლიქტი. როდესაც მანდილოსნები გავიდნენ, პოლიციის 

თანამშრომლებმა (რომლებიც იმ დროს არ ასრულებდნენ თა- 
ვის სამსახურებრივ მოვალეობას) ის ახალგაზრდა დაიჭირეს 
და დასჯის მიზნით გასალახად ახლომდებარე ტყეში წაიყვა- 
ნეს. მაგრამ ის მათ ხელიდან გაუსხლტა და გაიქცა, გაქცევი- 
სას კი ხევში გადაიჩეხა და სასიკვდილოდ დაშავდა. მისი ძებ- 
ნა პოლიციელებს არ დაუწყიათ, დილით კი მკვდარი ნახეს. 
ეს პოლიციელები სწრაფად გამოავლინეს სატელეფონო ზა- 
რების მეშვეობით და დააპატიმრეს. მაგრამ ამბავი ხომ მინის- 
ტრის მეუღლეს დაიმ გარემოებას უკავშირდებოდა,რომ ისი- 
ნი სამართალდამცავი ორგანოებიდან იყვნენ. ასე გაჩნდა 
მსხვერპლი, სიმბოლო. ეს ბიჭი მიყრუებული სოფლიდან რომ 
ყოფილიყო, არავინ არაფერს იტყოდა. ის კი „ოქროს ახალ- 

გაზრდობის” წარმომადგენელი იყო. ჩვენმა მოწინააღ- 
მდეგეებმა ეს სამწუხარო კერძო შემთხვევა, ისევე როგორც 
სხვა ზემოთმოყვანილი შემთხვევები (მაგ: ბუტა რობაქიძის 
საქმე) სისტემურ დანაშაულად გამოაცხადეს და მრავალი 

თვის მანძილზე პრაქტიკულად ყოველდღე ტელევიზორით 
არჩევდნენ ამ ამბავს იმ მიზნით, რომ ახალი ხელისუფლები- 
სადმი სიძულვილის გრადუსი აეწიათ. 

მაშინ შეცდომა დავუშვი. მე უნდა მომეხსნა მერაბიშვილი 
და ეს კინაღამ გავაკეთე. ვანოს ვესაუბრე. მაგრამ შემდეგ 
პარლამენტის და მთავრობის რამდენიმე წევრმა ამ განზ- 
რახვაზე ხელი ამაღებინა. კიდევ ვნანობ, რომ არ შევხვდი და- 
ღუპულის ოჯახს და აგორებული პოლიტიკური ისტერიის 

მაღლა ვერ დავდექი. 
ჩვენს მოწინააღმდეგეებს ჩვენი თავიდან მოშორება რე- 

ვოლუციური გზით სურდათ. ისინი ვარდების რევოლუცი- 
ის გამეორებას აპირებდნენ თავისი გაგებით და აღშფოთე- 
ბის ნებისმიერ საბაბს ეძებდნენ. ჩირქგროვა 2007 წლის შე- 
მოდგომაზე გასკდა. ნოემბრის დასაწყისში თბილისის ცენ- 
ტრში მოეწყო დიდი დემონსტრაცია -–– გამოვიდა ყველა უკ- 
მაყოფილო: გათავისუფლებული ჩინოვნიკები, უმაღლესი 

სასწავლებლების მასწავლებლები, პატიმართა ნათესავები. 

ხუთი დღის შემდეგ ყველაზე აგრესიულები კვლავ გამო- 
ვიდნენ ქუჩაში. დაიწყო შეტაკებები პოლიციასთან, ოპოზი- 

ციას შემოეშველა დახმარება. პოლიციამ ხელკეტები და 
ცრემლსადენი აირი გამოიყენა. გამსახურდიას დროს და მას 
მერეც გაცილებით დიდ მიტინგებს თბილისის ცენტრში ავ- 

ტომატებით ხვრეტდნენ, ათობით ადამიანი იღუპებოდა, და 
ამას ჩადიოდნენ იმ სოციალური ჯგუფების წარმომადგენ- 
ლები, რომლებიც 2007 წელს ხელისუფლების წინააღმდეგ 
გამოვიდნენ. ეს ყველაფერი ჩაფარცხეს, ეს აღარავის ახ- 
სოვს. აქ კი არავინ დაღუპულა, მაგრამ იყო ველური სიბრა- 
ზე და სიძულვილი. 

„იმედმა“ აჯანყებისკენ ლია მოწოდებები დაიწყო: გა- 
მოფხიზლდით, სპეცდანიშნულების რაზმი შედის სამების ტა- 
ძარში. ეს მტკნარი სიცრუე იყო. ჩვენ გამოვაცხადეთ განსა- 
კუთრებული მდგომარეობა და შევუთვალეთ, რომ 48 საათით 
ვხურავთ არხს. მათ მაუწყებლობის შეწყვეტაზე უარი გა- 
ნაცხადეს და მაშინ „იმედში" შევიდა სპეცდანიშნულების რაზ- 
მი. რა თქმა უნდა, სატელევიზიო სურათი მეტად არასასია- 
მოვნო იყო. რამდენიმე დღეში ტელევიზიამ განაახლა მა- 
უწყებლობა. ამ ძალიან მძიმე დღის ბოლოს, 12 საათისთვის 

ყველა დაიშალა. შემდეგ, დაახლოებით 1 საათზე, მითხრეს, 
რომ ნიკა რურუა და კახა ლომაია იყვნებ მისაღებში. მათთან 
ერთად კიდევ ასე საათნახევარი ვაანალიზებდით სიტუაციას. 
ნიკა ამბობდა, რომ ჩვენ ნახევრად ორსული ვერ ვიქნებოდით, 

ან ბოლომდე ავტორიტარული რეჟიმი უნდა დავამყაროთ, 
რაც ეგრევე გვაქცევს ტიპურ პოსტსაბჭოთა ქვეყნად ან რამე 
არაორდინარული უნდა მოვიფიქროთ. მე მცირე პაუზის შემ- 

დეგ ვთქვი: „ჰოდა ავდგები და გადავდგები, წავალ ახალ არ- 
ჩევნებზე“. კახაც და ნიკაც ძალიან გაოცებული დარჩნენ. 

მეორე დღეს პირდაპირ ეთერში სატელევიზიო მიმართვა 
გავაკეთე. მე განგაცხადე, რომ ქართველი ერის დიდ ნაწილს 
სურს რეფორმების სხვა გზით გაგრძელება, ამიტომ მე ვკვე- 
ცავ ჩემ საპრეზიდენტო ვადას. ოპოზიცია ვადამდელ საპარ- 
ლამენტო არჩევნებს ითხოვდა. ამაზე ვუპასუხე: რა შუაშია 
აქ პარლამენტი? საქართველო – საპრეზიდენტო რესპუბ- 
ლიკაა. რადგან თქვენ არ მოგწონთ ჩემი რეფორმები, ამიტო- 
მაც ვაცხადებ ჩემი უფლებამოსილების შეწყვეტის შესახებ. 
დაე, ხალხმა თავად გადაწყვიტოს, უნდა თუ არა რეფორმე- 

ბის გაგრძელება და ვის ეკუთვნის პრეზიდენტობა. 

ვადამდელი არჩევნები დაინიშნა იანვრისთვის. ოპოზიცი- 
ამ წარადგინა ლევან გაჩეჩილაძე –– ყოფილი მეღვინე, თბი- 
ლისის ელიტის წარმომადგენელი. პატარკაციშვილმა ასევე 
წამოაყენა საკუთარი კანდიდატურა, მაგრამ გადაწყვიტა 
სხვა მეთოდებით ემოქმედა. თავისი პარტიის ადგილობრივი 
ლიდერის მეშვეობით ის გავიდა საქართველოს შინაგან საქ- 
მეთა მინისტრის მოადგილეზე, ირაკლი კოდუაზე. მან კოდუ- 

ას შესთავაზა სახელმწიფო გადატრიალების მოწყობა. პა- 
ტარკაციშვილი ამაზე 100 000 000 დოლარის გამოყოფას და- 
პირდა. ეს საუბარი ჩაიწერეს, პოლიცია უკვე აპირებდა შუა- 
მავლის დაპატიმრებას, მაგრამ ჩემთან მოვიდა მერაბიშვი- 
ლი და შემომთავაზა მისი დაკავების გადავადება – იქნებ 
თვით პატარკაციშვილზე გასვლა მოხერხდესო. ვანომ სწო- 
რად გათვალა. პატარკაციშვილმა კოდუა თავისთან დაიბა- 
რა, ლონდონში. ის იყო პატიოსანი ქართველი ოფიცერი და 
პატრიოტი, მაგრამ პატარკაციშვილმა ჩათვალა, რომ, რად- 
გან კოდუა ძველი პოლიციის წარმოადგენელია, მასთან მო- 
ლაპარაკება შესაძლებელია. კოდუა ჩაიყვანეს პატარკაციშ- 
ვილთან მის სახლში, ლონდონის გარეუბანში და სრულად 
გაჩხრიკეს. მას ეცვა გუჩის მარკის ფეხსაცმელი, წინ მიკე- 
რებული რკინებით და სწორედ იქ იყო ჩამონტაჟებული მიკ- 
როფონი. ფეხსაცმლის შემოწმება დაცვას აზრად არ მოსვ- 
ლია. პატარკაციშვილი დიდხანს უხსნიდა კოდუას, როგორ 
უნდა მოხდეს სახელმწიფო გადატრიალება: როგორ უნდა 
მოიკლას შინაგან საქმეთა მინისტრი, როგორ უნდა დააპა- 
ტიმრონ პრეზიდენტი. უნდა დაეწყოთ სამი ოპოზიციონერის 
მკვლელობით, რომ აღშფოთების ტალღა გამოეწვიათ. მან ეს 
ყველაფერი დეტალურად ახსნა და დაამატა, რომ საქართვე- 
ლოში მე ცუდად მიცნობენო, ჰგონიათ, რომ მე კეთილი თოვ- 

ლის პაპა ვარ, მხოლოდ რუსეთშია ცნობილი, როგორ ვიცი 
სროლა დაკაცის კვლა. ეს ორსაათიანი საუბარი სრულადჩა- 
იწერა –– კლასიკური საჯაშუშო ისტორიაა. კოდუა იქიდან 
რომ გამოვიდა, რაღაცნაირად უნდა გადმოეგზავნა „ფლეშ- 
კა“ ჩანაწერით თბილისში. ჩვენი ოფიცრის უსაფრთხოების უზ- 
რუნველსაყოფად ჩვენ წინასწარ გავაფრთხილეთ მი-5 (MI-5) 
ბრიტანეთის კონტრდაზვერვა და ახლა ვშიშობდით, რომ ამ- 
ჯერად ბრიტანელები შეეცდებოდნენ ჩანაწერის ხელში ჩაგ- 
დებას. მაშინ მე დავურეკე ჩვენს ელჩს დიდ ბრიტანეთში, ჩემ 
მასწავლებელს, გელა ჩარკვიანს და ვთხოვე აეროპორტში 
კოდუასგან „ფლეშკა" აეღო და თბილისში გადმოფრენილი- 

ყო. „ფლეშკა“ შესანიშნავი ხარისხის აღმოჩნდა და მეორე 
დღესვე შინაგან საქმეთა სამინისტრომ ის ყველა ტელეარხს 
მიაწოდა. ეს იყო ბომბი, თვით „იმედიც" კი აპირებდამის გაშ- 
ვებას, პატარკაციშვილმა კი, გაიგო რა ამის შესახებ, ჩაერ- 
თო ლონდონიდან და პირდაპირ ეთერში აუტეხა ღრიალი, 
ლანძღვა და გინება. ჟურნალისტებს ეს ეწყინათ და განაცხა- 
დეს, რომ არ სურთ ასეთ მეპატრონესთან მუშაობა და წყვე- 
ტენ მაუწყებლობას. ფაქტობრივად, ასე დასრულდა პატარ- 
კაციშვილის საპრეზიდენტო რბოლა, 

პატარკაციშვილმა ეს ამბები ძალიან განიცადა და ორიო- 

დე თვეში გარდაიცვალა გულის შეტევით. სიკვდილამდე 
რამდენიმე დღით ადრე მან, როგორც ამბობენ, უთხრა შვი- 
ლებს, „თქვენი მამა ლოხია". 

კოდუასთან საუბრისას მან ძალიან ცუდად ილაპარაკა პუ- 
ტინზე, უძახა მას არარაობა, რომელიც ჭაობიდან თავად 

ამოათრია ყურებით. თქვა, რომ ბერეზოვსკის არ სურდა მი- 
სი აღზევება, ეს მან თავად გააკეთა. პუტინს, რა თქმა უნდა, 
ეს ძალიან არ ესიამოვნა. 

დსთ-ს ერთ-ერთმა ლიდერმა ამასთან დაკავშირებით სა- 
ინტერესო ისტორია მომიყვა. 2007 წლის ზაფხულში პუტინ- 
მა ის გააფრთხილა, რომ პატარკაციშვილი ჩამოვა მის ქვე- 
ყანაში ვიღაც რუსებთან შესახვედრად და რომ მათ ხელი არ 
შეეშალოს. ჩამოვიდა პატარკაციშვილი და მასთან ერთად 
უსაფრთხოების ფედერალური სამსახურის ორი გენერალი. 
პუტინმა ისიც თქვა, რომ პატარკაციშვილი საქართველოს 
მომავალი პრეზიდენტია. ეს მოხდა ნოემბრის ამბებამდე 
რამდენიმე თვით ადრე და მე რომ გამოვაცხადე ჩემი უფლე- 
ბამოსილებების შეწყვეტა, პუტინს ამ ლიდერისთვის უთქ- 
ვამს: ხომ გითხარით, პატარკაციშვილია მომდევნო პრეზი- 
დენტი. ხოლო, როდესაც ეს ჩანაწერი გამოქვეყნდა, ის პუ- 
ტინს ისევ გადაეკვეთა და, სხვათა შორის, ჰკითხა: „რაო, ბად– 
რი როდის გახდება პრეზიდენტიო?“ რაზეც პუტინმა უპასუ- 
ხა: „საერთოდ არ მაინტერესებს ეგ არარაობა“. 

საერთოდ, რუსეთი არანაირ მეთოდს არ ერიდებოდა. კო- 
ბა დავითაშვილი თავიდან ჩვენი პარტიის წევრი იყო,შემდეგ 

რადიკალურ ოპოზიციაში გადავიდა. ის ძალიან არაკაცურად 
გვსვრიდა ლაფში, მე, სანდრას და ჩემს ოჯახს. როგორც შემ- 
დგომ გაირკვა, ის ძალავდა ფულს წვრილბიზნესმენებს, ბაზ- 
რების დირექტორებს. ერთი დირექტორი დაუკავშირდა პო- 
ლიციას და მათ ჩაწერეს, როგორ ძალავდა კობა მას ფულს. 

ამ დროს მე ოფიციალური ვიზიტით გახლდით ჩინეთში და 
ღია ხაზით ვესაუბრებოდი ვანო მერაბიშვილს. უცებ ის მე- 
უბნება: მისმინე, აქ ასეთი ისტორიაა, ჩათვალე, რომ კობა 
მკვდარია. მე ვთქვი –– როგორ მკვდარი? ისე, თუ ჯერ არ 
არის მკვდარი, მალე მოკვდებაო. უმალ დავაგდე ყურმილი. 
ძალიან არ მომეწონა ეს სიტყვები, მით უფრო, რომხაზი მოს- 
კოვზე გადიოდა. ცოტა ხანში გადავურეკე და შევთავაზე რა- 
ღაც ნორმალურ თემებზე გვესაუბრა. ვანო ამ ფრაზით ფუ- 
ლის გამოძალვის ჩანაწერს გულისხმობდა, მაგრამ ცუდი 
აუდიო მასალა ჩაუგდო ხელში მტრებს. 

ორი თვის შემდეგ დავითაშვილმა განაცხადა, რომ მასზე 
თავდასხმა მოეწყო. ეს ჩვენი პოლიტიკოსების ჩვეული ხრიკი 
იყო და მე ამ ამბავს სერიოზული ყურადღება არ მივაქციე. ცო- 
ტა ხნის შემდეგ კი ჩემთან მოვიდნენ ადეიშვილიდა მერაბიშვი- 
ლიდამეუბნებიან: გაგეცინება, მაგრამ კობას მართლა უპირებ- 
დნენ მოკვლას. ქილერი სამი დღის განმავლობაში იყო ჩასაფ- 
რებული მის სახლთან და უთვალთვალებდა. მაგრამ ერთმა მე- 
ზობელმა, რომელსაც ბათუმში საგზაო შემთხვევა მოუხდა ადა- 
მიანის მსხვერპლით და შურისძიების ეშინოდა, შენიშნა, რომ 
სახლს უტრიალებს ვიღაც უცნობი პირი და გადაწყვიტა, რომ 
მისი მოკვლა უნდათ. ის ჩაება ქილერთან ბრძოლაში, ქილერმა 
დაჭრა ის, მაგრამ გაქცევა მოახერხა, პისტოლეტი კი ადგილზე 
დააგდო. აღმოჩნდა, რომ ქილერი იყო რუსეთის მოქალაქე, ოსი 
კურტაევი, წარმოშობით საქართველოდან. მისმა კვალმა პირ- 
დაპირ ვლადიკავკაზის თდCL-ში მიგვიყვანა. მას სამი კვირა 
უცხოვრია თბილისის გარეუბანში, სწავლობდა მსხვერპლის სა- 
ვარაუდო გადაადგილებებს. საგზაო წესების დარღვევის გამო 
ის ორჯერ გაუჩერებია საგზაო პოლიციას. 

მე ვთვლი, რომ გამოგზავნეს მკვლელი, რადგან მათ გან- 
კარგულებაში აღმოჩნდა ჩინეთიდან ჩემი საუბრის ჩანაწერი. 
მათ გადაწყვიტეს მოეკლათ დავითაშვილი და ეს მე დამბ- 
რალდებოდა. ძალიან წააგავს გიორგი ღონღაძის საქმეს უკ- 
რაინაში კუჩმას დროს. ეს მათი მეთოდებია. 

საპრეზიდენტო არჩევნებში მე მივიღე ხმების 53%. რა თქმა 
უნდა, ეს აღარ იყო ის 94%, რაც პირველ არჩევნებში იყო. გა- 
ჩეჩილაძეს მხარი თითქმის 26%-მა დაუჭირა. მეორე ტურში 
რომ გასულიყო, თეორიულადმას გამარჯვებაც შეეძლო.თბი- 

ლისში წავაგეთ. გარკვეულწილად, ეს ლოგიკური პროტესტი 
იყო, ამომრჩეველს პატარკაციშვილის ისტორია არ მოეწონა, 
ჩვენ კი ძალიან დიდ ძალაუფლებას მივაღწიეთ. პატარკაციშ- 

ვილი სიმჰათიას არ იმსახურებდა, მაგრამ ჩვენზეც ძალიან 
ნაწყენი იყო ხალხი. ამასთან თბილისზე, ალბათ, რეფორმების 
დროს სამსახურებიდან გათავისუფლებულთა ყველაზე დიდი 

პროცენტი მოდიოდა. ჩემ მეორე ინაუგურაციაზე ჩამოვიდა 
მეტი მსოფლიო ლიდერი, ვიდრე პირველზე. ამით მათ მხარი 
დამიჭირეს და აჩვენეს, რომ შემოდგომის პოლიტიკური კრი- 
ზისი, მათი აზრით, გარედან იყო ინსპირირებული. არჩევნე- 

ბის დასრულებისთანავე ბუშმა თეთრ სახლში დამპატიჟა. 
ამით მან წარმოაჩინა, რომ ჯეროვნად შეაფასა ჩემი დემოკ- 
რატიული ნაბიჯი, როდესაც გადავდექი. ასეთი მხარდაჭერის 
წყალობით, ჩვენ მოვახერხეთ ქვეყნის შიგნით სისხლიანი და- 
პირისპირების თავიდან არიდება და მდგომარეობის განმუხ- 
ტვა. ვითარების შიგნიდან გარღვევა პუტინმა ვერ შეძლო. 

2008 წლის გაზაფხულის საპარლამენტო არჩევნები ოპოზი- 
ციამ პირწმინდად წააგო. ამ არჩევნების წინ ჩვენ საბოლოოდ 
დავშორდით ბურჯანაძეს. მან ულტიმატური ფორმით მო- 
ითხოვა თავისი ხალხის ჩასმა საარჩევნო სიაში –– ვიღაც ნათე- 
სავების, პირადი მცველების, კლასელების, კურსელების. ამა- 
ზე ვუპასუხეთ, რომ, თუ მას ჰყავს პოლიტიკოსები, ან უბრა- 
ლოდ ხალხისთვის ცნობილი პირები, კი ბატონო. ეს ხალხი კი 
ვინ არის? მათ საქართველოში არავინ იცნობს. როგორ ავუხს- 
ნით ამომრჩევლებს ნათესავებისა და მცველების ყოფნას? 

.#2. 

2012 წლის საპარლამენტო არჩევნები –– იმ ბრძოლის გაგ- 
რძელებაა, რომელსაც აწარმოებდა ჩვენ წინააღმდეგ ძველი 
ელიტა მთელი ამ წლების განმავლობაში. ბიძინა ივანიშვი- 
ლი გადმოვიდა საცხოვრებლად საქართველოში 2002 წელს. 
ის შევარდნაძეს სჭირდებოდა პატარკაციშვილის დასაბა- 
ლანსებლად, რომელიც ქვეყანაში ერთადერთი ოლიგარქი 

იყო და თან დიდ ტელეარხს ფლობდა. მისი მილიარდების 
წარმომავლობა ისეთივე ბნელეთით იყო მოცული, როგორც 

პატარკაციშვილის. 1990-ანებში მომავალი რუსი ოლიგარ- 
ქები იყვანდნენ პარტნიორებად კავკასიელებს, რომლებიც 
მათთვის ბინძურ სამუშაოს ასრულებდნენ. ბერეზოვსკის 
ასეთი კაცი პატარკაციშვილი იყო, ხოლო ივანიშვილი იმე- 

რეთის მაფიის მოლარე იყო, რომელიც ათეთრებდა ფულს 
ბანკ «ჩ0ლCCMMCMM#I9 M06C69MM+>-ის მეშვეობით და ასრულებდა 
ვიტალი მალკინის შეკვეთებს, რომელიც მოგვიანებით მი- 

ლიარდერი და რუსეთის სენატორი გახდა. ბედმა ორჯერ გა- 

უღიმა ივანიშვილს. იმერული მაფიის თავის, ოთარ კვანტ- 
რიშვილის მკვლელობის შემდეგ მის საკუთრებაში გადავი- 
და მოკლულის აქტივები და ამან შეადგინა მისი საწყისი სიმ- 
დიდრის ბირთვი. ხოლო 1996 წლის საპრეზიდენტო არჩევ- 
ნებისას მას დაევალა გენერალ ლებედის „მწყემსობა“. რო- 
დესაც ლებედი კრასნოიარსკის მხარის გუბერნატორი გას- 
და, ის დაეხმარა ივანიშვილს ალუმინის მსხვილი კომბინა- 
ტის აქციათა მფლობელი გამხდარიყო. საქართველოში ივა- 
ნიშვილმა შექმნა „მეცხრე“ არხი –– „იმედზე“ შესამჩნევად 

ნაკლებად პოპულარული, სამაგიეროდ უაღრესად პროსამ- 
თავრობო. 2007 წელს „მეცხრეზე“ გაუშვეს მკაფიოდ კრი- 
ტიკული ფილმი პუტინზე. ეტყობა, ამის გამო ივანიშვილმა 
მკაცრი გაფრთხილება მიიღო მოსკოვიდან, რადგან მან მო- 
ულოდნელად არზი დახურა. მაშინ ჩვენ არ ვიცოდით, რა მი- 
ზეზით. ივანიშვილი ერიდებოდა სატელევიზიო კამერებსა 
და საჯაროობას, თუმცა, პატარკაციშვილისგან განსხვავე- 
ბით, ბევრ ფულს ხარჯავდა ქველმოქმედებაზე. ის ხელფა- 
სებს უხდიდა ძველ ინტელიგენციას –– რეჟისორებს, მსახი- 

ობებს, მეცნიერებათა აკადემიის უკლებლივ ყველა წევრს. 
პატარა ქვეყანაში ეს ძალიან ჩანდა. 

როდესაც დამეწყო პრობლემები პატარკაციშვილთან და 
დამჭირდა მომხრეები, ივანიშვილმა განაცხადა, რომ პატარ- 
კაციშვილი ბოროტებაა და ის მე დამიჭერს მხარს. ის მართ- 
ლაც მიჭერდა მხარს, ვიდრე პატარკაციშვილი ცოცხალი იყო. 
ივანიშვილის სიტყვები იმის თაობაზე, რომ ის უხდიდა ხელ- 
ფასს პოლიციას და სხვა სახელმწიფო სამსახურებს -– არ შე- 
ესაბამება სიმართლეს. რეალურად მან დააფინანსა 2005 
წელს ჯარისთვის გარკვეული რაოდენობის ტექნიკის შეძე- 
ნა, ხოლო როდესაც ჩვენ დავიწყეთ ბათუმის კეთილმოწყო- 

ბა, ჩემი თხოვნით, მან ეშმაკის ბორბალი შეიძინა, რომელიც 

ქალაქში არსებული ცვლილებების პირველი მანიშნებელი 
გახდა. მან შემოგვთავაზა სახელმწიფო აპარატში ხელფასის 
დანამატების მიცემა, მაგრამ მასთან ჩვენ ის არ მივუშვით. 

პატარკაციშვილის სიკვდილის შემდეგ ივანიშვილი გახდა 
საქართველოში ერთადერთი ოლიგარქი და მაშინვე შეწყვი- 
ტა ჩვენთან ურთიერთობა. ის ღიად აცხადებდა, რომ მისთ- 
ვის მნიშვნელოვანია რუსეთის და საფრანგეთის ელჩებთან 
კარგი ურთიერთობა და ამიტომ ორივეს უხდიდა ფულს. 

ტელეარხის დახურვის შემდეგ ივანიშვილზე კარგა ხანია 
არაფერი ისმოდა, ვიდრე 2011 წელს არ გაჩნდა იმის პირვე- 

ლი ნიშნები, რომ მან გადაწყვიტა პოლიტიკურ ცხოვრებაში 
ჩაბმა. ივანიშვილმა ისევ გახსნა „მეცხრე“ არხი და მრავალი 
რეგიონული არხიც შეიძინა. გაჩნდა მთელი სატელევიზიო 
ქსელი. მის მიერ შექმნილი „ქართულიოცნება“ ჩვენს პროვო- 
ცირებას შეუდგა. ივანიშვილის ხალხმა შემოიტანა საქართ- 

ველოში თანამგზავრული ანტენები (ე.წ. თეფშები), რის შემ- 
დეგაც „ოცნების“ აგიტატორებმა დაიწყეს მოსახლებისთვის 
ამ ანტენების დარიგება. თითო ანტენა §100 ღირდა. ჩვენთან 
აკრძალულია ამომრჩეველთა მოსყიდვა, ამიტომ ჩვენ აგი- 
ტატორების დაკავება დავიწყეთ. მხოლოდ მოგვიანებით გა- 
ვარკვიეთ, რომ ეს პროვოკაცია იყო და მეტი არაფერი. ივა- 

ნიშვილი იმუქრებოდა, რომ დაარიგებდა ნახევარ მილიონ ან- 
ტენას, თუმცა შემოიტანა სულ რამდენიმე ათასი ცალი. გათ- 
ვლა იმაზე იყო, რომ ჩვენ მოვახდენდით რეაგირებას და „ოც- 
ნებას“ კიდევ ერთი საბაბი გაუჩნდება ხელისუფლება კრი- 
ტიკის ქარცეცხლში გაეხვია. 

„ოცნება“ მოვიდა ხელისუფლებაში პროგრამით კშევცვა- 
ლოთ ყველაფერი“, მათ დასანგრევად განწირული თანამედ- 
როვე შენობების ვრცელისიაც კი ჰქონდათ მომზადებული. ამ 
სიაში შედიოდა მშვიდობის ხიდი თბილისში, საპრეზიდენტო 
სასახლე, მუსიკალური თეატრი და სხვა. წინსწრებით ვიტყვი, 
რომ ეს მათ არ გამოუვიდათ. ისინი მოვიდნენ, როგორც ბარ- 
ბაროსები უფრო განვითარებულ იმპერიაში და მიიღეს მათ- 
თვის საძულველი ცხოვრების წესების დიდი ნაწილი. 

ჩვენ დამარცხებაში ლომის წვლილი შეიტანა სუფთა რუ- 
სული სტილის ჭორების კამპანიამ, ინტერნეტ ტექნოლოგი- 
ებმა, რომლებიც რუსებმა მოგვიანებით ამერიკის არჩევნებ- 
ში გამოიყენეს და ასევე პროვოკაციებმა. ყველაზე ძლიერი 
აღმოჩნდა პატიმართა წამების ვიდეოს გასაჯაროება. მხო- 
ლოდ მოგვიანებით დადგინდა, რომ კადრები, გარდა ერთი- 

სა, დადგმული იყო. საპატიმროებთან მიმართებაში ნაწი- 
ლობრივ ჩვენი ბრალიც იკვეთებოდა. ჩვენ არ გავწმინდეთ 
ციხის სისტემა ძველი კადრებისგან. მეტწილადეს იყვნენ ად- 
რე გათავისუფლებული პოლიციელები, რომლებსაც სძულ- 
დათ ყველაფერი ახალი. ჩვენ შევცდით –- არ შეიძლებოდა 
მათი ციხეებში შეშვება, რადგან ისინი სადისტები იყვნენ. 
მაგრამ კარგი ადამიანები არ მიდიოდნენ იქ სამუშაოდ, მა- 
ღალი ხელფასის მიუხედავად. „ყოფილთა“ სამსახურში მი- 
ღება არ იყო აკრძალული, ლუსტრაცია არ ჩაგვიტარებია. შე- 
დეგად მივიღეთ ეს სკანდალი. 

ამის ინიციატორი იყო ვინმე ვლადიმერ ბედუკაძე, დაბა- 
ლი რგოლის უფროსი გლდანის საპატიმროში. მან გადაწყვი- 

ტა ფულის გაკეთება და დაიწყო დადგმული სიუჟეტების გა- 
დაღება M95 კამერაში. კამერის ნომერი შემთხვევით არ იყო 
შერჩეული – ეს ჩვენი პარტიული ნომერია ჯერ კიდევ ვარ- 
დების რევოლუციის დროიდან. ამ კამერის ერთ-ერთი პატი- 
მარი ფსიქიკურად მთლად ჯანმრთელი არიყო. „რეჟისორმა“ 
ის აიძულა ფეხებს შორის ცოცხი დაეჭირა – მხოლოდ დაე- 
ჭირა, მეტი არაფერი –- და ეყვირა, რომ მას აუპატიურებენ. 

ყველაფერს იღებდნენ ვიდეოზე. ეს კადრები ბედუკაძემ შეს- 
თავაზა ბურჯანაძეს, თუმცა ფასზე ვერ შეთანხმდნენ. მაშინ 
ის გავიდა ივანიშვილზე, შევარდნაძის ყოფილი მინისტრისა 
და ოლიგარქის, ვანო ჩხარტიშვილის დახმარებით, იქ მას 
სთხოვეს დამატებით გადაეღო სხვა მასობრივი სცენები, 
რადგან ერთი შემთხვევა საკმარისი არ იყო. ამ საპატიმრო- 
ში გამეფებული იყო უზნეო პრაქტიკა: დაუმორჩილებელპა- 
ტიმრებს სცემდნენ ხელკეტებით მწკრივში გატარებით. სამ- 
წუხაროდ, ასეთი რამ ხდება მსოფლიოს მრავალ ციხეში. და 
მან ერთ-ერთი ასეთი დასჯაც გადაიღო. ცემას ნამდვილად 
ჰქონდა ადგილი, მაგრამ, ოპოზიციის მტკიცების მიუხედა- 
ვად, გაუპატიურება ნამდვილად არ ყოფილა. 

რევოლუციამდე ციხეებს საქართველოში „კანონიერი“ 
ქურდები მართავდნენ. როდესაც მე იუსტიციის მინისტრი 
ვიყავი, ქსნის კოლონიაში „კანონიერ" ქურდს ჰქონდა ცალ- 

კე სახლი საუნით. ამ რეზიდენციიდან ის მართავდა კოლო- 
ნიას. მე, მინისტრი, ვერაფერს გავხდი, რადგან ყველაფერი 
ჩამოიშლებოდა: კოლონიის თანამშრომლებს ხელფასს არ 
უხდიდნენ, ეს „კანონიერი“ ქურდი კი აგროვებდა „ობშჩაკს“ 

და იქიდან უხდიდა მათ. ერთადერთი, რისი გაკეთებაც შევ- 

ძელით მაშინ -–- მოვხსენით ის ციხეების უფროსები, ვინც 
„ობშჩაკიდან“ ღებულობდა ფულს. ჩემამდე იუსტიციის მი- 
ნისტრიც ღებულობდა ფულს ასეთი „ობშჩაკიდან". მაგრამ 

ქურდები დარჩნენ, დარჩა „ობშჩაკიც“, კოლონიების პერ- 

სონალს ინახავდნენ ამ ფულით. ამას ემყარებოდა დისციპ- 
ლინა. 

როდესაც შეიქმნა ახალი პოლიცია, დავიწყეთ ციხეებში 
წესრიგის დამყარება. სწორედ ციხეებიდან ხორციელდებო- 
და დანაშაულის მართვა. რა თქმა უნდა, ახალი ხალხი, ვინც 
ამყარებდა წესრიგს, სასტიკად მოქმედებდა, მაგრამ სხვანა- 
ირად შეუძლებელი იყო. 

როდესაც ავლაგმეთ „კანონიერი“ ქურდები, გაგვაფრთხი- 
ლეს, რომ იქნებოდა ბუნტი. პენიტენციალური სისტემის უფ- 
როსად მე დავნიშნე 26 წლის ბაჩო ახალაია და როდესაც ერთ- 
ერთ ციხეში, როგორც შეგვპირდნენ, დაიწყო ბუნტი, მან ის 
ჩაახშო. ჩახშობისას დაიღუპა ხუთი კაცი, რადგან პატიმრებ- 
მა ციხეს ცეცხლი წაუკიდეს, ხელთ იგდეს იარაღი და საპა- 
სუხო ცეცხლი გახსნეს. მერე კიდევ ერთი-ორი ბუნტი მოხ- 
და, თუმცა ნაკლებად სისხლიანი. შემდეგ ყველაფერი ჩაწყ- 
ნარდა. რა თქმა უნდა, დისციპლინის დამყარებისას გამოი- 
ყენებოდა ფიზიკური ძალა. ჩვენ რამდენიმეჯერ შევცვალეთ 
ციხეების ხელმძღვანელობა და უხეში ძალის გამოყენება უკ- 
ვე გაცილებით ნაკლებ მასშტაბს იღებდა. მაგრამ ყველამ და- 
იმახსოვრა, რომ წესრიგის დამყარება იყო საკმაოდ ხისტი, 
თან უნდა ვაღიარო, რომ რეციდივები მაინც იყო ხოლმე. 
პროვოკაციის მოწყობა ადვილია, თუ სისტემის შიგნით ხარ. 

ბედუკაძემ ამაში ნამდვილად წარმატებას მიაღწია. ნორმა- 
ლურ ვითარებაში ეს შემთხვევა განსაკუთრებულ როლს არ 
შეასრულებდა. უბრალოდ, იმ მომენტში, საზოგადოების ნა- 

წილი ხელისუფლების წინააღმდეგ საბაბს ეძებდა. სხვა ფორ- 
მალური მიზეზი არ იყო: ქვეყანა სწრაფად ვითარდებოდა, 
ჩვენ სიტყვას და საქმეს ფასი ჰქონდა, ოპოზიცია ცუდად გა- 
მოიყურებოდა. ისინი ხომ ვერ იტყოდნენ, რომ ივანიშვილს 

იმიტომ აძლევენ ხმას, რომ ის მათ უფასო გამოკვებას შეპირ- 
და ან იმიტომ, რომ სურთ ქვეყანა რუსეთს ჩააბარონ. მოს- 
კოვი მაშინ ომით გვემუქრებოდა, თუ ივანიშვილი არჩევნებს 
არ მოიგებდა. ჩემი ერთი თანამებრძოლი, სპეციალობით 

პროქტოლოგი, ხსნიდა ფეისბუქში, რომ შეუძლებელია ვინ- 

მე ცოცხით გააუპატიურო. თუ ადამიანს ცოცხს შეარჭობ 
უკანალში, ის უბრალოდ იღუპება, კვირების განმავლობაში 
მისი ცოცხით გაუპატიურება შეუძლებელია. მან დაამტკი- 
ცა, რომ ეს დადგმა იყო, მაგრამ არავინ მოუსმინა. 

ეს სპეცოპერაცია იყო. ეჭვიც არ მეპარება, რომ ეს სცენარე- 
ბი მხოლოდ თბილისში არ იწერებოდა. არჩევნებამდე ერთი 
დღით ადრე „ქართული ოცნების“ აქტივისტს, გვარად რაფალი- 

ანცს, კახეთში საწოლიდან სამი თვის ქალიშვილი დაეკარგა. 
უმალ გაჩნდა კამერები ივანიშვილის ტელეარხიდან. კამერების 
თანხლებით მაძებართა ჯგუფი ჩავიდა სარდაფში, ახსნა ჭური 
და აღმოაჩინა იქ დამხრჩვალი გოგონა. ის ამოასვენეს, თოჯინა- 

სავით, და პირდაპირ ეთერში აჩვენეს –– სრული საშინელებაა! 
–– და შემდეგ უკან დააბრუნეს. ატყდა საშინელი ისტერიკა. 

საქართველოში –- ბავშვი, ღვინო, ჭური, ამოქმედდა ის 
სიმბოლოები, რომლებიც ქართულ გონიერებაზე უდიდეს 
ეფექტს მოახდენდა. მიუხედავად იმისა,რომ ეს სოფელისაკ- 
მაოდ შორს იყო თბილისიდან, ნახევარ საათში იქ უკლებლიე 
ყველა ოპოზიციონერი აღმოჩნდა. ერთადერთი აზრი, რო- 

მელსაც უნერგავდნენ მაყურებელს ამ პირდაპირი ეთერის 
დროს, იყო ის, რომ ამ ბავშვის სიკვდილი სააკაშვილის ბრა- 
ლია. ამ ისტერიის გავლენის ქვეშ მრავალი ამომრჩეველი მო- 
ვიდა საარჩევნო უბნებზე იმ რწმენით, რომ ხელისუფლებამ 
დაახრჩო ჩვილი. ეს ტექნოლოგია შემდგომ გამეორდა დონ- 
ბასში „ჯვარზე გაკრული ბავშვის“ სახით –– სიუჟეტი ერთი- 

დაიგივე სცენარისტის დაწერილი იყო. 
მოგვიანებით მომიყვნენ, რომ რუსეთის უშიშროების საბ- 

ჭოს სხდომაზე პუტინმა თქვა, რომ არჩევნები საქართველო- 
ში გასული წლების რუსეთის ყველაზე წარმატებული სპეცო- 
პერაცია იყო. ქართველი ხალხის ემოციურობაზე გაკეთებუ- 
ლი გათვლა ძალიან ზუსტი აღმოჩნდა. არჩევნები ერთი კვი- 

რის შემდეგ რომ ყოფილიყო, ტალღა უკვე გადაივლიდა. 
... 

ჩემი საპრეზიდენტო უფლებამოსილება ამოიწურა 2013 
წლის შემოდგომაზე. პრეზიდენტობის შემდეგ რა უნდა აკე- 
თოს ჯანღონითა და ენერგიით აღსავსე ადამიანმა? ყოფილი 
პრეზიდენტები ხშირად ქველმოქმედებას ეწევიან ხოლმე. 
მრავალი ბიზნესმენი, ვისაც ყოველთვის ვეხმარებოდი და 
არაფერს ვთხოედი პასუხად, მათ შორის უცხოელებიც, მთა- 
ვაზობდნენ ჩემთვის საფრანგეთის სამხრეთით სახლის ყიდ- 
ვას. მე ვუპასუხე, რომ არაფერი მჭირდება, თუმცა საპრეზი- 
დენტო ბიბლიოთეკის გახსნა -–- მშვენიერი იდეაა. 

ჩვენ შევისყიდეთ დაუმთავრებელი შენობა ქალაქის ცენ- 
ტრში. ცნობილმა გერმანელმა არქიტექტორმა, მსოფლიო 
ავანგარდის ერთ-ერთმა წამყვანმა წარმომადგენელმა იურ- 
გენ მაიერმა ძალიან არასტანდარტული პროექტი შეგვიქმნა. 
1200 კვადრატული მეტრის შენობაში ყველაფერი ძალიან 

ტექნოლოგიურია, ყველაფერი ეფექტიანად გამოიყენება. 
არის დარბაზი პრეზენტაციებისთვის 150 კაცზე, არის მთა- 

ვარი სამკითხველო დარბაზი 60 ადგილზე პირველ სართულ- 
ზე და უფრო მომცრო,30-40 კაცზე, მეორეზე, ორი საკონფე- 

რენციო დარბაზი, 3-4 კაბინეტი და ადგილი კაფესთვის ბო- 
ლო სართულზე -–– სულ ეს არის. 

საპრეზიდენტო ბიბლიოთეკა თბილისში, 2014 წელ 

ახლა ბიბლიოთეკის ბოლო სართულზე გავხსენით კაფე, 
რომ ბიბლიოთეკას საკუთარი შემოსავალი გაუჩნდეს, რომე- 
ლიც მის მიმდინარე შენახვას მოხმარდება. ადრე მე არაფე- 
რი დამირეგისტრირებია და ახლა, კაფეს გახსნისას, დავრწ- 
მუნდი, რაოდენ მარტივია ყველაფერი. 

რა უნდა გაკეთდეს, რომ საპრეზიდენტო ბიბლიოთეკაში 
ამუშავდეს კაფე? არავის კართან ატუზული არ ხარ. ყველა- 
ფერი ძალიან მარტივია. 

სხვა ბიზნესის წამოწყება, მაგალითად, ალკოჰოლით ვაჭ- 
რობა, ასევე ძალიან მარტივია. თუ საკუთარ ღვინოს ყიდი, 

საერთოდ არ გჭირდება რაიმე ნებართვა. მხოლოდ, როდე- 

საც ღვინის წარმოებას დიდი მასშტაბით იწყებ და გიჩნდება 
შესამჩნევი მოგება, საჭიროა საბუთების მიწოდება საგადა- 
სახადოში, ასევე ელექტრონული ფოსტით. შემდეგ ღებუ- 

ლობ ნებართვას და შენ თავზე იღებ ანგარიშის დროული 
წარდგენის პასუხისმგებლობას. აღრიცხვის პროგრამა ყვე- 
ლა სახის ბიზნესისთვის არსებობს: მფლობელი ვინ არის, 
გამყიდველი ვინ არის, როგორ აღირიცხოს. 

თუ სახელმწიფოს აქვს მხოლოდ ერთი ინტერესი -– მიი- 
ლოს მოგება, ამის გაკეთება ადვილია. აი, თუ თავში არა სა- 
ხელმწიფოებრივი, არამედ ჩინოვნიკური ინტერესია, პრობ- 

ლემის შესაქმნელად უამრავი ხერხი მოიპოვება. თუ ვინმე 

ერთი 15 წლის წინ დააპირებდა კაფეს გახსნას, ჩინოვნიკს 
თავიდან უნდა გაერკვია, შეესაბამებოდა კი ყველაფერი გარ- 

კვეულ სტანდარტებს? ჯერ ის, შემდეგ სანეპიდემსადგური 

ამოწმებდნენ ყოველ კუთხე-კუნჭულს, შემდეგ დიდხანს 
გრძელდებოდა დანახულის განხილვა, შემდეგ მფლობელი 

დიდხანს ელოდებოდა ნებართვას, რომელიც არა და არ მოდი- 

ოდა, შემდეგ ის ხელს ჩაიქნევდა ყველაფერზე და გადაიხდი- 
და ქრთამს. დღეს სისტემა პრინციპულად განსხვავებულია. 

ბიბლიოთეკა ჩემი საჩუქარია თბილისისთვის. 2012 წლის 
შემდეგ საქართველოში პრაქტიკულად არ აშენებულა ახალისა- 
ჯარო მოხმარების შენობა. ეს ერთადერთი შესამჩნევი შენობაა 
2012 წლის არჩევნების შემდეგ, თუ არ ჩავთვლით იმას,რომივა- 

ნიშვილი ისტერიკულად ამახინჯებს თავისი საკუთარი შენობე- 
ბით თბილისის ცენტრს. იმის შესახებ, თუ რა ხდება ბიბლიო- 

თეკაში, მთელმა ქვეყანამ იცის. იქიდან მუდმივად აწყობენ პირ- 
დაპირ ჩართვებს სხვადასხვა ტელეარხები. აბა რა გასაკვირია 
-– ორიგინალური შენობა ქალაქის ცენტრში თვალშისაცემია. 

იქ 10 000-ზე მეტი წიგნია, უმეტესობა ინგლისურ ენაზე და 

მკაცრი სპეციალიზაცია: პოლიტიკური მეცნიერებები, არქი- 

ტექტურა, დიზაინი, რამდენიმე წიგნი ეკონომიკის დარგში. მე 
პირადად ვარჩევდი, ეს ჩემი პრიორიტეტებია. პრეზიდენტობის 
ბოლო თვეებში უცხოეთში მოგზაურობებიდან თვითმფრინა- 
ვით ჩამომქონდა წიგნები. ინგლისურენოვანი გამოცემებისკენ 
გადახრა საგანგებოა -– მსურს ინგლისურიენის შესწავლის პო- 
პულარიზება. ცხადია, ეს ზღუდავს მკითხველთა წრეს, მაგრამ, 
მეორე მმხრივ,მაინც ბევრი ხალხი დადის ბიბლიოთეკაში ინტერ- 
ნეტს რომ ჩაუჯდეს. ბიბლიოთეკაში 50 კომპიუტერია, რომლე- 

ბიც ყველასთვის მისაწვდომია და უფასო შესვლაა. მოსახერხე- 
ბელი ადგილია გამოცდებისთვის მოსამზადებლად. 

ყველა ჩემს წამოწყებაში, მთელი ეს წლები, ძალიან მნიშ- 
ვნელოვანი როლი ეკუთვნის სანდრას. ერთმანეთი სტრას- 
ბურგში გავიცანით, ადამიანის უფლებების საერთაშორისო 
ინსტიტუტის საზაფხულო სკოლაში. ეს ძალიან ინტენსიური 
ერთთვიანი კურსი იყო, რომლის დასრულების შემდეგ და- 
გეგმილი იყო ასევე ერთთვიანი სტაჟირება ევროპის საბჭო- 
ში. ორი თვე ერთად ვისწავლეთ. 

სანდრას დამთავრებული ჰქონდა ბრიუსელის უნივერსი- 

ტეტის ფილოლოგიური ფაკულტეტი. ჩვენ შემთხვევით აღ- 

მოვჩნდით ერთ მაგიდასთან სტუდენტურ სასადილოში. მან 
მკითხა, საიდან ვიყავი, ვუპასუხე საქართველოდან. აღ- 
მოჩნდა, რომ ის ნამყოფი იყო საქართველოში ჰუმანიტარუ- 

ლი მისიით, აფხაზეთის ომის დროს ჩაჰქონდა სურსათი დევ- 
ნილებისთვის ქუთაისში. მან კითხვაც კი იცოდა ქართულად. 

სტრასბურგიდან გავფრინდი თბილისში, ჩვენ მუდმივად 
ვურეკავდით ერთმანეთს, შემდეგ კი ორივე ჩავედით ნიუ- 
იორკში და ერთ კვირაში დავქორწინდით. ჩვენ სტუდენტები 
ვიყავით, ფული პრაქტიკულად არ გვქონდა. ვცხოვრობდით 

ნიუიორკის არაპრესტიჟულ რაიონში ასტორიაში,და ჩვენ 

კარგად დაგვიმახსოვრეს ადგილობრივ სუპერმარკეტში. 
თვის ბოლოს იქ მხოლოდ ბანანებს ვყიდულობდით -- სხვა 
არანაირ საჭმელზე ფული არ გვრჩებოდა. 

როდესაც სანდრა ჩამომყვა საქართველოში, ძალიან აინტე- 

რესებდა ჰუმანიტარული საკითხები. მან დაამთავრა სამედიცი- 
ნო სასწავლებელიდა კვირაში ერთხელ,თითქმის შესვენების გა- 

რეშე, მუშაობდა მედდად სხვადასხვა კლინიკაში, ის მოხალისედ 

მუშაობდა უიმედო ონკოლოგიური ავადმყოფების ჰოსპისშიც. 
ეს ყველაზე რთული სამუშაოა, რომელიც კი შეიძლება ჰქონდეს 
მედდას. ის ავადმყოფებს უკეთებდა ნემსს, ანუგეშებდა მათ,უც- 

ვლიდადა გაჰქონდა ჯამები. ორ წელიწადში სანდრა გინეკოლო- 
გიურ განყოფილებაში გადავიდა. მან მთელი საქართველო მო- 
იარა,ხშირად ესწრებოდა მშობიარობას. ამავდროულად მან შექ- 

მნა ძუძუს კიბოს დიაგნოსტიკის მოძრავი ცენტრი, რომელთან 

ერთად პრაქტიკულად ყველა სოფელი შემოიარა. სწორედ ამ 
ცენტრმა გადაარჩინა არა მხოლოდ ათობით ათასი ქართველის, 
არამედ თვითონ სანდრას სიცოცხლეც. მაშინ, როდესაც” სხვე- 
ბისთვის მაგალითის მისაცემად თვითონაც რეგულარულად 
ესინჯებოდა, მას ძალიან ადრეულ ეტაპზე აღმოუჩინეს მკერ- 
დის სიმსივნე. მიუხედავად იმისა, რომ ძალიან ბევრ ადგილას 
ვარ ნამყოფი,მას გაცილებით მეტი უმოგზაურია საქართველო- 
ში და რეგიონებში მეტ ხალხს იცნობს, ვიდრე - მე. 

სანდრა ქართულს თითქმის მშობლიურივით ფლობს, საკ- 
მაოდ კარგად ისწავლა მეგრულიც. მენტალურად, ის ჩემზე 

მეტადაც კი არის ქართველი. ჰოლანდიაში სოფლის კულტუ- 
რა ძალიან ტრადიციულია. სისულელეა, რომ ჰოლანდიაში 
მხოლოდ ნარკომანებია და წითელი ფარნების კვარტლები. 
მისი ოჯახი გაცილებით კონსერვატიულია, ვიდრე იმ ოჯახ- 

თა უმრავლესობა, რომელიც ოდესმე მინახავს საქართველო- 
ში. ისინი ჰოლანდიის კათოლიკური ნაწილიდან არიან, სამხ- 

მეუღლე ს ტანდრა რულოვსსა და შვილებთან, 
ედუარდთან და ნიკოლოზთან, ერთად. 

2005 წლის დეკემბერი 

რეთიდან. იქ ოჯახის უფროსი აბსოლუტური მონარქია, 
მას სიტყვას ვერავინ შეუბრუნებს. როდესაც სანდრას მამა 
საღამოს სამსახურიდან ბრუნდებოდა, სახლში ყველა ფეხაკ- 
რეფით დადიოდა. ბავშვებს ისინი ძალიან მკაცრად ზრდიდ- 
ნენ. სანდრას კარგად ესმის ჩვენი სოფლის მენტალობა და 
ოჯახის ერთგულება, ეს ხომ ძალიან ჰგავს მისი სამშობლოს 
წეს-ჩვეულებებს. იქაც დიდი ოჯახებია, მრავალი ბიძა, დეი- 
და-მამიდა და სხვა ნათესავები, ყველა ერთმანეთთან დადის 
ქორწილებში და დაბადების დღეებზე და ყველა ეხმარება ერ- 
თმანეთს. დედამისი გალობდა საეკლესიო გუნდში, ყველა 
დადის ეკლესიაში. ასეთი ოჯახები ჰოლანდიაში უმრავლე- 
სობას არ წარმოადგენს, თუმცა საკმაოდ ბევრია. ეს ჩემი 
თვალით რომ არ მენახა, არ დავიჯერებდი. 

სანდრა ძალიან პოპულარულია. ჩემი წასვლის შემდეგ ის 
შვილთან, ნიკოლოზთან, ერთად დარჩა საქართველოში, ჩვენ- 
თვის ეს პრინციპულია. მან გააგრძელა ქველმოქმედება, ამით 
ცხადყოფდა, რომ ჩემი პრეზიდენტობისას ამას საჩვენებლად 
კი არა, გულით აკეთებდა. რატომ მოსწონს სანდრა ქართვე- 
ლებს? ის ძალიან თავმდაბალია ისევე, როგორც, პრინციპში, 
ყველა ჰოლანდიელი. მამამისი არ არის ღარიბი კაცი, მაგრამ 

არც მულტიმილიონერია. ის წარმატებული საბროკერო კომ- 
პანიის მფლობელი იყო, თუმცა ცხოვრობდნენ ძალიან უბრა- 
ლოდ. როდესაც ბავშვები საკუთარ გზას დაადგნენ, მშობლებ- 
მა გაყიდეს დიდი სახლი, შეიძინეს ოროთახიანი ბინა, დადიან 
რუმინული მანქანით „0მCIმ",რომელიც ყველაზე იაფია ევრო- 
პაში. საკუთარ თავს ისინი ფულს არ ახარჯავენ, მაგრამ, რო- 
დესაც გაგვიჩნდა საჭიროება, ორჯერ გვიყიდეს ბინა თბილის- 
ში. ვაჟიშვილს კი ბინა უყიდეს პარიზში. ასეთი აღზრდის შედე- 
გად ბავშვებს ესმით, რომ არავითარ შემთხვევაში არ უნდა 
ახარჯო საკუთარ თავს ბევრი ფული და, საერთოდ, აჩვენებ- 

დე, რომ რაღაცით განსხვავდები სხვებისგან, თუნდაც უკეთე- 
სად უზრუნველყოფილი იყო. ამასთან, სანდრა ძალიან უშუა- 
ლო და გახსნილია. ეს, რა თქმა უნდა, მოსწონთ ქართველებს. 

ჩვენი უფროსი შვილი, ედუარდი, თხუთმეტი წლის ასაკში 

გინესის რეკორდების წიგნში მოხვდა: მან დაამყარა რეკორ- 
დი Iჩშ09-ზე ბეჭდვის სისწრაფეში. ის აღიარეს საქართველო- 
ში არსებული ამერიკული აკადემიის საუკეთესო კურსდამ- 
თავრებულად. რაც ყველაზე ღირებულია -– ეს მოხდა ჩემი 
მმართველობის დასრულების შემდეგ. მას იმდენად მაღალი 
ქულები ჰქონდა, რომ მიიღეს ამერიკის ექვსს საუკეთესო 

უნივერსიტეტში. მან აირჩია ყველაზე პატარა, თუმცა ძალი- 

ან პრესტიჟული სვორსმორ კოლეჯი, რომელიც ყველაზე მე- 

ტად არის ფოკუსირებული მეცნიერებაზე. შესაძლოა, ის შე- 

ეცადა, რაც შეიძლება შორს დაეჭირა თავი იმისგან, რითაც 

მამამისი იყო დაკავებული, არ ყოფილიყო პოლიტიკაში, არ 
გამხდარიყო იურისტი. ამიტომ აირჩია ფიზიკა. 

ედუარდის მიერ უნივერსიტეტის შერჩევაში დიდი როლი 
შეასრულა ბილ კლინტონმა. საბოლოო ჯამში ედუარდი არ- 
ჩევანს აკეთებდა განთქმულ იელის უნივერსიტეტსა და 
სვორსმორს შორის. მე შვილს ვურჩევდი იელში წასულიყო 
და განზრახ დავპატიჟე სადილზე ბილ კლინტონიიმ იმედით, 

რომ, როგორც იელის კურსდამთავრებული, ის დამეხმარე- 

ბოდა ედუარდის რეკრუტირებაში თავის ალმამატერში. 
სრულიად მოულოდნელად კლინტონმა განაცხადა, რომ თა- 

ვადაც ნანობს, რომ თავის დროზე სგორსმორი არ აირჩია და 
ამით უკანასკნელი არგუმენტი გამომაცალა ხელიდან. 

თუმცა, ვხედავ, რომ გენები თავისას მაინც შვრება. ბოლო 
დროს ედუარდს სულ უფრო ითრევს ჟურნალისტიკა. სწავ- 
ლის შემდეგ ის დარჩა ამერიკაში, სადაც პროდიუსერად მუ- 
შაობს რამდენიმე მნიშვნელოვან მედიაში. 

ის, რომ ედუარდი პრეზიდენტის შვილი იყო, დაეტყო მის 

ბავშვობას: სულ მუდამ დაცვის გარემოცვაში, ხალხი რაღაც 
სხვანაირად გიყურებს. ამიტომ, ის ყოველთვის ხაზს უსვამს 

თავის დამოუკიდებლობას: მე არასდროს ვყოფილვარ მის 
სკოლაში, არც უნივერსიტეტში სწავლისას, თუმცა ჩავედი 
გამოსაშვებ ღონისძიებაზე. 

უმცროსი შვილი, ნიკოლოზი, ათი წლისაა. ის უკეთეს ვი- 

თარებაში აღმოჩნდა, ვიდრე ედუარდი, რადგან წესიერად 
ვერც მოასწრო თავი პრეზიდენტის შვილად ეგრძნო, ყველა 
შეზღუდვით და პრობლემით, რაც ამას თან ახლავს. ის გახ- 
სნილი და კომუნიკაბელურია და, ასაკის მიუხედავად, დიდ 
ინტერესს ავლენს პოლიტიკის მიმართ. 

ამერიკული ტექნოლოგიური უნივერსიტეტი ბათუმში, ვინიცაში სპეცშეკ- 

ვეთით დამზადებული „ეშმაკის ბორბლით“ მე-40 სართულზე. ის ივანიშვილის 
მითითებით მოხსნეს შენობიდან და თავად უნივერსიტეტს, რომელიც გააუქ- 
მეს, „ლოჯიები“ მიაშენეს და ბინებად ყიდიან 

4 “5398 . 1222 

ახალი პრეზიდენტის სასახლე, რომელიც გააუქმა ივანიშვილმა 

    ლვ. „“ _ 

ეს ავანგარდია (მშვიდობის ხიდი) თბილისის შუასაუკუნოვან ცენტრში. თა- 
ვიდან ხალხი ამ ხიდს ძველ ცენტრში ისე უყურებდა, როგორც პირამიდას 
ლუვრში. ახლაკი ის უნივერსალური პოპულარობით სარგებლობს და თბილი– 
სელებს იქ დაჰყავთ სტუმრები 

ძალის გამოღვიძება 
ახალი უურჯინული „ტალღდღა“ 

ახლა ცხადია, რომ მაიდანიდან ხუთ წელინადზე მეტი ხნის 

გავლის შემდეგ, უკრაინული პოლიტიკა ისევ დაუბრუნდა ქჭა- 
ობის ჩვეულ მდგომარეობას, რომ გავიგოთ, როგორ ამოვძ- 

ვრეთ ამ ჭაობიდან, რაც შეიძლება სწრაფად, უნდა გავიაზ- 
როთ, რატომ აღმოვჩნდით იქ. გამარჯვების ეიფორია, რო- 
მელსაც შევესწარი უკრაინაში 2014 წლის თებერვლის ბო- 
ლოს, უფრო სრულყოფილი და „დაღვინებული“ მომეჩვენა, 
ვიდრე ნარინჯისფერი რევოლუციის შემდეგ. 

ამჟამად ეს არიყოლიდერების მიერ წინასწარ დაგეგმილიაქ- 
ციები, არამედ ფართო მასების კარგად გააზრებული თვითორ- 
განიზაცია. მაიდანის გამარჯვების პირველ დღეებში ვეწვიე ნიღ- 
ბებსა და ბალაკლავებში გამოწყობილი სტუდენტების მიერ და- 
კავებულ განათლების სამინისტროს. ისინი უკრაინელ პოლიტი- 
კოსებს იქ არ უშვებდნენ,თუმცა მე არ გახლდით უკრაინელიპო- 
ლიტიკოსი, ამიტომ შემიშვეს. მე მეგონა, რომ საქმე მექნებოდა 
ევროპის 1968 წლის ყაიდის ანარქისტებთან, არადა შემხვდნენ 
ადამიანები, რომლებმაც ზუსტად იცოდნენ, რა სურდათ. 

ჩვენ ვისაუბრეთ სამი საათი, იყო საინტერესო შეკითხვე- 
ბი და დისკუსია. მაგრამ მას შემდეგ, რაც სტუდენტებმა და- 
ტოვეს შენობა, იქ დაინიშნა მინისტრი, რომელიც, როგორც 
გაირკვა, არაფრით იყო მათ მიერ გაგდებულ ნომენკლატუ- 

რაზე უკეთესი და, ზოგადად, არაფერი შეცვლილა. იყო მო- 
ლოდინი, რომ 2014 წლის შემოდგომის საპარლამენტო არ- 

ჩევნების შემდეგ უკრაინული რეფორმები, როგორმე, დაძძ- 
რებოდა ადგილიდან. თავდაპირველად, ქართველები გუნდ- 

ში მიიპატიჟა იუსტიციის მინისტრმა,პავლე პეტრენკომ.პო- 
როშენკოს მოეწონა ახალ მთავრობაში უცხოელების მიპატი- 
ჟების იდეა. ამ გზით მას სურდა იაცენიუკის მთავრობა გაე- 
ზავებინა არა პარტიული კვოტით, არამედ უფრო დამოუკი- 
დებელი ფიგურებით. პრეზიდენტის ადმინისტრაცია დაუ- 

კავშირდა ლევან ვარშალომიძეს და შესთავაზა მას პირველი 
ვიცე-პრემიერობა. „მიშა რას ფიქრობს ამის შესახებ? – 

იკითხა ლევანმა.ა იქნებ თვითონ დათანხმებოდი ამ როლს?" 
მე დამირეკა პრეზიდენტის ადმინისტრაციის მაშინდელმა 
უფროსმა, ბორის ლოჟკინმა და შემომთავაზა პირველი ვი- 
ცე-პრემიერის თანამდებობა. ჩამოვფრინდი ნიუიორკიდან 
კიევში, შევხვდი მრავალ პიროვნებას. იაცენიუკი, რომელიც 

ოპოზიციაში ყოფნის დროს მაქებდა და მადიდებდა საჯა- 
როდ თუ პირადად, საშინლად მეპირფერებოდა, ეწინააღმდე- 
გებოდა ჩემს დანიშვნას და შეხვედრაზე უარი განაცხადა. 
ლოჟკინმა თქვა, რომ მათ შეეძლოთ ჩემ კანდიდატურასთან 
დაკავშირებით „თავისი გაეტანათ", მაგრამ მთავრობაში 

პრემიერის სურვილის გარეშე რაიმეს შეცვლა არასწორად 
მომეჩვენა და შევატყობინე ლოჟკინს, რომ უარს ვაცხადებ. 

ეკონომიკის მინისტრად გეგმავდნენ ბენდუქიძე დაენიშ- 
ნათ. საქართველოდან ფაქტობრივი გაძევებისა და ამასთან 
დაკავშირებული განცდების შემდეგ, ის ამას განიხილავდა, 
როგორც ახალ შანსს ცხოვრებაში. ის გულითადად ემზადე- 
ბოდა, ჩვენ ერთმანეთს თითქმის ყოველდღიურად ვუკავშირ- 

დებოდით. თუმცა მისმა უეცარმა სიკვდილმა ყველაფერი 
აურ-დაურია – საჭირო გახდა სხვა ავტორიტეტული უცხო- 

ელის შერჩევა. ნიუიორკიდან ჩემი რეისით მოფრინავდა კვი- 
ტაშვილიც. ჯანდაცვის მინისტრად მისი დანიშვნის იდეის 

მომხრე მე არ ვიყავი, რადგან ამ თანამდებობაზე საქართვე- 
ლოში ყოფნისას მან ვერაფრით გამოიჩინა თავი. რა კრიტე- 
რიუმებით შეარჩიეს იგი, არ მესმოდა. მას ძნელად თუ განი- 
ხილავდი ჭეშმარიტ რეფორმატორად. 

ჯერ კიდევ მთავრობის ფორმირებამდე ფიქრობდნენ გე- 
ნერალურ პროკურორად ზურაბ ადეიშვილი დაენიშნათ. ოქ- 
ტომბერში ლოჟკინის მოადგილემ, კოსიუკმა, უკრაინის ქათ- 
მების ოლიგარქმა, ზურაბის ჩამოსაყვანად ალბანეთში, სა- 
დაც ზურა პრემიერ-მინისტრ ედი რამას მრჩევლად ახალი და-– 
ნიშნული იყო, თვითმფრინავიც კი გაგზავნა. საკითხს გა- 
დაწყვეტილად მიიჩნევდნენ (ზურაბი წამოვიდა ალბანეთი- 
დან, რამაც რამას სამართლიანი გაბრაზება გამოიწვია), მაგ- 
რამ შემდეგ ყველაფერი შეფერხდა. სამაგიეროდ, ჩემს მოწო- 
დებას ქართული ჯარის მრავალი პროფესიონალი ოფიცერი 
გამოეხმაურა. მრავალ მათგანს მიღებული ჰქონდა კარგი და- 
სავლური განათლება და ისინი მოხალისეებად მოდიოდნენ 
უკრაინის დასაცავად. სამწუხაროდ, უკვე 15 მათგანი დაიღუ- 
პა და, შესაძლოა, ჩვენმა მინისტრებმა და მინისტრების მო- 
ადგილეებმა კი არა, არამედ სწორედ მათ შეიტანეს მთავარი 
საკადრო წვლილი უკრაინულ სახელმწიფოებრიობაში. 

მთავრობის ფორმირების დასრულების შემდეგ გაჩნდა ეროვ- 
ნული ანტიკორუფციული ბიუროს ხელმძღვანელადჩემი დანიშ- 
ვნის იდეა. სანამ მიმდინარეობდა ამ ამბავთან დაკავშირებული 
კონსულტაციები, მე რამდენიმეჯერ ვესტუმრე ოდესას. მაშინ 

ოდესა იწვევდა ბევრ ვნებათაღელვას, ვითარება იქ ფეთქებადი 
რჩებოდა. პოროშენკოს სურდა შეეცვალა კოლომოისკის პარტ- 
ნიორი –– გუბერნატორი პალიცა, მაგრამ არ იცოდა, ვინ ჩაენაც- 
ვლებინა მის მაგივრად. ისევ ვარშალომიძისკენ მიუწევდათ გუ- 
ლი, რადგან ლევანი ძალიან წარმატებულად მართავდა აჭარას. 
საბოლოოდ, ეს იდეა უარყვეს იმის გამო, რომ ლევანს არ ჰქონ- 
და გამოცდილება უსაფრთხოების სფეროში, ოდესაში კი ეს ძა- 

ლიან მნიშვნელოვანი იყო. ოდესიდან მორიგი ჩამოსვლის შემ- 
დეგ, მე შევატყობინე პრეზიდენტს რომ, თუ გუბერნატორი ჯერ 
დანიშნული არ არის, მზად ვარ იქ წავიდე და ვიმუშავო-მეთქი. 
პოროშენკომ უმალ გადმომირეკა და სადილზე დამპატიჟა. ჩვე- 
ნი შეხვედრის დასრულებისთანავე, 24 საათში,მომცეს მოქალა- 
ქეობადა დამნიშნეს ოდესაში. ოდესაში და მთელ უკრაინაში ამან 
ფურორი გამოიწვია. ხალხსაც დიდი მოლოდინი გაუჩნდა. 

უკვე ადგილზე დავრწმუნდი, რომ გუბერნატორს ძალიან 

მწირი უფლებები აქვს, და მას, ნაცვლად გაუმჯობესებისა, 

საქმის მხოლოდ გაფუჭება შეუძლია. როდესაც პირველად 
ვისადილე ოდესის რესტორანში, არაფრისდიდებით არ გვარ- 
თმევდნენ ფულს ანგარიშით. ვაიძულე აეღოთ თანხა. მეორე 
რესტორანში მითხრეს, რომ მე პირველი გუბერნატორივარ, 

რომელიც იხდის სადილის საფასურს. გუბერნატორს ჰქონ- 
და ზოგადი ზედამხედველობის უფლება, ანუ სამხარეო ად- 
მინისტრაციას შეეძლო შეემოწმებინა და დაეხურა საზოგა- 
დოებრივი კვების ნებისმიერი ობიექტი. რესტორნების 
მფლობელებს ერჩივნათ უფასოდ გამოეკვებათ ყველა ისი- 
ნი, ვისაც კი მათთვის უსიამოვნებების შექმნის შესაძლებ- 
ლობა ჰქონდა. თუ გუბერნატორს სურს რაიმე კარგის გაკე- 
თება, ამით ის ლუკმაპურს ართმევს სხვებს. თუ ცდილობ, 
რომ ახალი ქარხნის ელექტროქსელში ჩართვის უფლება გა- 
იცეს ადრე, ვიდრე სტანდარტული წელიწად-ნახევარია, ამით 
ზემოთ ნახსენებ ლუკმაპურს ართმევ სამხარეო ენერგომო- 
მარაგების ჩინოვნიკს. მისი ხელფასი სულ რაღაც 2000 გრივ- 
ნაა, სამაგიეროდ, მას შეუძლია დიდი კუში მოხსნას ქსელში 
ობიექტის ჩართვაში. თევზის რეწვის ნებართვის გაცემაში 
დახმარების გაწევით იგივე ლუკმაპურს ართმევ თევზინს- 
პექციის ჩინოვნიკს, რომელსაც ასევე არ აქვს ხელფასი. გა- 
ჩერებული ობიექტის იჯარით აღებაში დახმარებით სამხა-. 
რეო საბჭოს ჩინოვნიკს უკარგავ ამ ობიექტის შენახვა-დაც- 
ვაზე გამოყოფილი ფულის ჩამოწერის შესაძლებლობას. 

ვეტოს დადების უარყოფითი უფლება აქვს მრავალს, და- 
დებითი უფლებამოსილება -–– თითქმის არავის. ასეთი გარყ- 
ვნილი სისტემა სახელმწიფოს უუნაროს ხდის. სამხარეო ად- 
მინისტრაციის შენობაში დამხვდა 800 დემორალიზებული თა- 
ნამშრომელი, შევიტყვე უამრავი კორუფციული ფაქტის შესა- 
ხებ, რომლებიც, ძირითადად, უკავშირდებოდამიწას და სხვა- 
დასხვა ნებართვების გაცემას. მე უმალ გადავწყვიტე ორჯერ 
შემეკვეცა თანამშრომელთა რიცხვი და შევეცადე ორჯერვე 
გამეზარდა დარჩენილი თანამშრომლების ხელფასი. 

იაცენიუკმა იფიქრა, რომ მე გამამწესეს ოდესაში მისი და- 
სუსტების და,შემდგომში,ჩამოშორების მიზნით. აბა რატომ და- 
თანხმდა სხვა ქვეყნის ყოფილი პრეზიდენტი გუბერნატორის 
ადგილს? ხომ არ უმიზნებს სააკაშვილი პრემიერობას? ამან 
უმალვე საბოლოოდ გააფუჭა ჩემი ურთიერთობაიაცენიუკთან. 
მან დაიწყო რეგიონისთვის განკუთვნილი პროგრამების ბლო- 
კირება. მაგალითად, ნაცვლად იმისა, რომ გამოგვეყო სახსრე- 
ბი ოდესა-რენის გზატკეცილის მშენებლობაზე, შემოგვთავა- 

ზეს დაგვეფინანსებინა მშენებლობა ოდესის საბაჟოს მიერ გეგ- 

მის გადაჭარბების ხარჯზე. მაგრამ, ერთია, რომ საბაჟო ადგი- 
ლობრივი ხელისუფლების დაქვემდებარებაში არ არის. მეორე 

–– გეგმები შეიძლება უსასრულოდ იცვლებოდეს და იცვლებო- 
დეს. პრემიერმა „სათითეების თამაში“ გვეთამაშა, ჩვენ კი იძუ- 
ლებული გავხდითმიგვეღო ეს. ჩვენს გზატკეცილს ამან ვერ უშ- 
ველა. ერთი კია, ლვოვის მხარემ, გამოიყენა რა ეს კანონი, გო- 
ნებამახვილურად მიიღო დიდი დამატებითი სახსრები თავისი 
გზების მშენებლობისთვის. ყველაფერი ეს იმის საჩვენებლად 
იყო მოფიქრებული, რომ სააკაშვილმა არაფერი ან ვერაფერი 
გააკეთა. პარალელურად ღვივდებოდა კონფლიქტი დავითსაყ- 
ვარელიძესა და გენერალურ პროკურორ შოკინს შორის. დავი- 
თი დაინიშნა გენერალური პროკურორის მოადგილედ. მოლო- 
დინი იყო, რომ ის მათი მაქინაციების კარგი ფარი იქნებოდა. 
ვინც ასე ფიქრობდა, შეცდა. როდესაც შოკინი გაფრინდა ამე- 
რიკაში ქალიშვილთან, საყვარელიძის გუნდმა შოკინის მოლა- 
რის, პროკურორ კორნიიცის, მოულოდნელი დაკავებით „ბრი- 

ლიანტების პროკურორების საქმის“ ინიცირება მოახდინა. 
ეს იყო „ხელი ხელს ბანს“ ყველა წესის დარღვევა: უკრაინაში 

კორუფციული სისტემის სათავეში ყოველთვის პროკურორები 
იდგნენ. „ბრილიანტების პროკურორების საქმესთან“ დაკავში- 

-რებულმა დაკავებებმა მთელი ელიტის გაღიზიანება გამოიწვია. 
როგორც კი ჩამოვედი ოდესაში, უმალ გამიჩნდა კონფ- 

ლიქტი მხარის პროკურორ გოვდასთან, რომელიც შოკინის 
ყოფილი თანაშემწე და მოადგილე იყო, გენერალური პრო- 
კურორის გერი. შოკინი ნებისმიერ ბიზნეს ინიციატივას 
აყოვნებდა. ერთხელ პრეზიდენტმა გამომიძახა თავისთან. 
იქვე დამხვდა შოკინი. მან მკითხა, რა პრეტენზიები გამაჩნ- 
და მის მიმართ. მე დავიწყე მოყოლა პროკურატურაში არსე- 
ბულ კორუფციაზე, შოკინმა კი გამაწყვეტინა და თქვა: „მე 

ხომ არ ვყვები, რომ შენ მუდმივად სტუმრობ „იბიცას". სი- 
ნამდვილეში მე არასდროს ვყოფილვარ ოდესის ამ განთქ- 
მულ ღამის კლუბში, უბრალოდ, შოკინმა გადაწყვიტა ჩემი, 

ჟარგონით რომ ვთქვა, „პონტზე აგდება“, პრეზიდენტის თან- 

დასწრებით. ამან მწყობრიდან გამომიყვანა. მინდოდა ყელში 
ვწვდომოდი შოკინს. პრეზიდენტმა გაგვაშველა და მთხოვა, 
გარეთ გავსულიყავი. ვიდრე ისინი საუბრობდნენ, მე დამი- 

რეკა ერთმა ადგილობრივმა დეპუტატმა და მომიყვა, რომ გა- 
ზაფხულზე, თესვის დროს, ოდესაში პროკურატურამ დალუ- 
ქა საწვავით მოვაჭრე 28 ფირმა და სძალავდა მათ ფულს. კა- 

ბინეტში დაბრუნებისას, უმალ წამოვწიე ეს საკითხი. შოკინ- 
მა მკითხა იმ ფირმის დასახელება, რომლის წარმომადგე- 
ნელმაც დარეკა და შემპირდა, რომ მფლობელებს ხვალვე და- 
უბრუნდება გასაღები და საწვავს მოეხსნება „პატიმრობა“. 
მე მივუბრუნდი პრეზიდენტს და ვუთხარი: „ამ წუთში თქვენ 
ყველაფერი ნახეთ საკუთარი თვალით. ეს ადამიანი, რო- 
გორც ნამდვილი მაფიოზი, თვლის, რომ დიდ შეღავათს მი- 

კეთებს, ათავისუფლებს რა 28 ფირმიდან მხოლოდ ერთს.აი, 
ასე მოქმედებს მთელი სისტემა“. პროკურატურაში საკონ- 
კურსო მიღება ჩაიშალა იმის გამო, რომ სავსებით სრულყო- 
ფილ გამოცდას პროკურატურის მუშაკებმა დაამატეს გასა- 
უბრება. სწორედ ამ სარკმელში გააძვრინა შოკინმა თავისი 
„შველი გვარდია". სისტემის პირველი პირი, აბსოლუტურად 
ძველმოდური, პრინციპში ვერ გახდებოდა რეფორმატორი. 

უკრაინა მთლიანად აგებულია ფეოდალურ სისტემაზე. აი 
რაში გამოიხატება ეს: ადამიანს აძლევენ ადგილს, რითაც უნ- 
და მოიპოვოს მან თავისი შემოსავალი, თანაც დამსაქმებელს 
აძლიოს თავისი წილი. ეს სისტემა ძალიან მაგონებს შევარდნა- 
ძის დროს, ოლონდ ბევრად უფრო ამორალურიდა დახვეწილია. 

აი მაგალითისთვის, როდესაც პოროშენკო ჩამოდიოდა 
ოდესაში ვიზიტად, წინასწარ აგზავნიდნენ ასკაციან ჯგუფს 
და გვიბრძანებდნენ ისინი დაგვებინავებინა რამდენიმე დღით 
სასტუმროში, თანაც გამოგვეკვება, გვეზრუნა მათ გართობა- 

ზე, ოღონდ ამაზე ფული საერთოდ არ იყო გამოყოფილი. 
პოროშენკოს ვიზიტისას აგრეთვე უნდა გვექირავა რამ- 

დენიმე ავტობუსი, მათ შორის, სამი თუ ოთხი ბრონირებუ- 
ლი, რასაკვირველია, არც საამისო ფული არ იყო გამოყოფი- 

ლი. და არავინ ფიქრობდა, საიდან უნდა მოგეტანა ეს ფული. 
ბუნებრივია, ამ ხარჯის დაფარვა ხდებოდა ადგილობრივ 

ბიზნესმენებთან „თვალის ჩაკვრით“,ისინი ამას უზრუნველ- 

ყოფდნენ. რა თქმა უნდა, იმედი ჰქონდათ, სანაცვლოდ პრი- 
ვილეგიებსაც მიიღებდნენ ადგილობრივი ხელისუფლების- 
გან. ამ დაწესებულ პირობებს თუ გააპროტესტებდი, ანუ 
პრეზიდენტის ამგვარ ვოიაჟს შეეწინააღმდეგებოდი, მერე 
აუცილებლად პროკურატურა დაინტერესდებოდა შენი ურ- 
თიერთობებით, ამ ადგილობრივ ბიზნესმენებთან. კერძოდ, 
მათი გადარიცხვებით, საქველმოქმედო ფონდით. 

ერთი სიტყვით, პრაქტიკულად, თვითონ ჩაგითრევდნენ 
კორუფციულ გარიგებაში და საჭიროებისამებრ, გაშანტა- 

ჟებდნენ კიდეც. 

აი ასეთია კორუფციის ეს სისტემა. 

მე გულგრილად ვერ ვუყურებდი სახელმწიფო საწარმოების 

დაუფარავ და თავხედურ ძარცვას. პოლიტიკური პარტიები უმ- 
ნიშვნელოდ ფინანსდება სახელმწიფოს მიერ და ისინი ფულს, 
ძირითადად, სახელმწიფო საწარმოებიდან იღებენ. როდესაც 

ეკონომიკის მინისტრმა, ლიტველმა აბრომავიჩუსმა შექმნა სა- 
ხელმწიფო საწარმოების მართვის რეფორმის კომისია, მან 
მთხოვა მისი თავმჯდომარეობა. ნახევარ წელინადში ჩვენ და- 
ვითვალეთ, რომ სახელმწიფო საწარმოებზე, „ნავთობ-გაზის“ 

ჩათვლით, ყოველწლიურად იპარავდნენ 5 მილიარდ დოლარს. 
ჩემ ოლქში უდიდესი ასეთი ობიექტი ოდესის ნავსად- 

გურთან არსებული ქარხანა (0II3) არ იყო გამონაკლისი. 
საწყის სტადიაზე (ნედლეულის შესყიდვა) მას იაცენიუკის 
წარმომადგენლები აკონტროლებდნენ, საბოლოოზე – §IIIL 
მე მქონდა მონაცემები, რომ სახალხო ფრონტის ერთ-ერთი 

ყველაზე გავლენიანი დეპუტატი მარტინენკო აკონტრო- 

ლებს 0II3-ზე ბუნებრივი აირის მიწოდებას და გავლენას ახ- 
დენს ქარხნის ხელმძღვანელების დანიშვნაზე. გადავწყვიტე 
ეს ამბავი საჯაროდ განმეცხადებინა. 

2015 წლის დეკემბრის დასაწყისში,ოდესაში მოწყობილან- 
ტიკორუფციულ ფორუმზე, იაცენიუკის მთავრობას წარვუდ- 
გინე ბრალდება კორუფციაში. უმალვე მოხდა ინციდენტი 

ავაკოვთან ეროვნულ რადაზე. 
არსებულ ვითარებასთან შეგუების არავითარი საშუალება 

აღარ არსებობდა, ანტიკორუფციული ტალღის იდეამ ქვეყა- 

ნაში ფართო გამოხმაურება ჰპოვა. ახალგაზრდა პოლიტიკო- 
სებსა და აქტივისტებთან ერთად ჩვენ ჩავატარეთ ათზე მეტი 
ანტიკორუფციული ფორუმი მთელ ქვეყანაში -–– უჟგოროდი- 
დან სევეროდონეცკამდე. ჩვენი მოთხოვნა იყო მთავრობისა 
და გენერალური პროკურატურის გადადგომა. დარბაზები, სა- 

დაც ტარდებოდა ფორუმები, გადაჭედილი იყო ხალხით. 

ამერიკელებს სურდათ იაცენიუკის შენარჩუნება. სახელ- 
მწიფო დეპარტამენტის ერთ-ერთი ხელმძღვანელი, ვიქტო- 
რია ნიულენდი შემხვდა ნიუიორკში, ვალდორფ ასტორიას 

სასტუმროს შეხვედრათა დარბაზში და კატეგორიულად მომ- 
თხოვა იაცენიუკისთვის თავი დამენებებინა. ამ ხელმძღვანე- 
ლის მოტივაცია მდგომარეობდა შემდეგში – უკრაინაში 
ოლიგარქული კლანები ერთმანეთს უნდა აწონასწორებდეს. 
თუ მოიხსნება იაცენიუკი, გაიმარჯვებს ერთი კლანი და გახ- 

დება უკონტროლო. მე ვუპასუხე, რომ მაკვირვებს ოლიგარ- 

ქიულ თამაშებში ჩაბმული ამერიკელების ხილვა და, მათდა- 
მი პატივისცემის მიუხედავად, მივაღწევ იაცენიუკის გადად- 
გომას. პირველი ანტიკორუფციული ფორუმის წინ, რომელ- 

ზეც 15 ათას ადამიანზე მეტი დარეგისტრირდა, დამირეკა 
ჩემმა ძველმა ნაცნობმა, ჯორჯ სოროსმა და პირდაპირ მომ- 
თხოვა ფორუმის გაუქმება და იაცენიუკისათვის თავის დანე- 
ბება. „თუ იაცენიუკს მოხსნიან, სავალუტო ფონდი უკრაინას 

ტრანშს აღარ მისცემს, ეკონომიკა ჩამოიშლება და რუსეთი 

უკრაინას დაიპყრობს", - დამიხატა სოროსმა აპოკალიპტუ- 
რი სურათი. ჩემი აზრით, მას ამ ზარის განხორციელება, ჩემ- 

ზე გავლენის მოსახდენად, ობამას ადმინისტრაციიდან სთხო- 
ვეს. ყველა შემთხვევაში მე ის ისეთივე უარით გავისტუმრე, 
როგორც მანამდე ვიქტორია ნიულენდი. ფორუმი დიდი წარ- 
მატებით ჩატარდა და იაცენიუკს წყალი შეუდგა. 

პრეზიდენტი ორგვარ პოზიციას იკავებდა. ის ჩემსავით 
უკმაყოფილო იყო იაცენიუკით, თუმცა შოკინისა და საყვა- 
რელიძის კონფლიქტში მხარს შოკინს უჭერდა. 

ანტიკორუფციულმა ფორუმებმა თავისი ამოცანა შეას- 
რულა. იაცენიუკი შეცვალა გროისმანმა, სახელმწიფო სა- 
წარმოებიდან ფულის გატანა ძლიერ გართულდა. 

ოდესის ოლქი ყველაზე დიდი და, ვფიქრობ, უკრაინის ყვე- 

ლაზე მნიშვნელოვანი რეგიონია. თუ მას ადგილიდან დავძრავთ 
–– ამოძრავდება მთელი ქვეყანა. ოლქი ძალიან მძიმე მდგომა- 
რეობაში დამხვდა. ათეული წლების განმავლობაში ის მაფიო- 
ზურ-კლანური მართვის პირობებში ცხოვრობდა. შედეგად -–– 
უკრაინაში ყველაზე უარესი გზები, ამაზრზენი ინფრასტრუქ- 
ტურა, ქვეყანას ფაქტობრივად მოწყვეტილი სამხრეთი ბესარა- 

ბია. ქალაქი ოდესა კონტროლდება 90-ანების დროინდელი ბან- 
დიტების - ანტგერტისა და გალანტერნიკის მაფიოზური კლანით. 

მრავალი ახალგაზრდა იდეალისტი გაერთიანდა ჩემს გარ- 
შემო, მაგრამ უმალვე აღმოაჩინეს, რომ მათ არაფერი აქვთ და, 

პირველ რიგში, ბიუჯეტი. გუბერნიის განვითარების ბიუჯეტი 

შეადგენს რამდენიმე მილიონ დოლარს. საქართველოში ეს 
არის პატარა სოფლის ბიუჯეტი. ძირითად ფულს აკონტრო- 

ლებს საოლქო საბჭო, ქალაქის საბჭო და ცენტრალური ხელი- 
სუფლება. გუბერნატორი აბსოლუტურად ზედმეტი რგოლია. 

ოდესაში, უკრაინაში, ზეგუნდი შევკარით. გამოვაცხადეთ 
კონკურსი რაიონული ადმინისტრაციების ხელმძღვანელთა 

თანამდებობებზე. 26 ადგილზე მივიღეთ 7000 განცხადება. 
აქედან შევარჩიეთ ლონდონის ეკონომიკის სკოლის ორი 

კურსდამთავრებული, კემბრიჯის უნივერსიტეტის კურს- 

დამთავრებული, ამერიკული უნივერსიტეტების კურსდამ- 

თავრებულები. ერთი ბიჭი, მიშა ტატარჩუკი, ხელმძღვანე- 

ლობდა სამთო ბიზნესს კონგოში, ამთავრებდა უნივერსი- 

ტეტს ევროპაში. ადმინისტრაციის ხელმძღვანელის სასაცი- 
ლო ხელფასიდან გამომდინარე, მკვეთრად შევზღუდეთ შერ- 
ჩევა და ავიყვანეთ მხოლოდ შეძლებული ხალხი. მაგალითად, 
თავისი დანაზოგების ხარჯზე ტატარჩუკს შეუძლია კიდევ 
ერთი წელი შეინახოს თავი და თანაშემწეები. როდესაც და- 
ინიშნა ყველა ხელმძღვანელი, შევკრიბე ისინი და გავაფრ- 

თხილე, რომ მათ წინ დიდი სირთულეები უდგას. მათ მიპა- 
სუხეს, რომ ისინი ქვეყნის შესაცვლელად მოვიდნენ და მარ- 

ტივად არ დანებდებიან. 
იმავენაირად შევარჩიეთ საოლქო ადმინისტრაციის ხელ- 

მძღვანელები. 

მაიდანის აქტივისტმა, სოლომია ბობროვსკაიამ გაიარა 
კონკურსი და გახდა ჩემი მოადგილე. სოლომია –-– იდეალის- 

ტია, მასთან საინტერესოა ურთიერთობა. ის წარმოშობით 

როვნოდან არის, ძალიან პატრიოტული ოჯახიდან. ის ზეე- 

ფექტურია. ყველაზე ხელიდან წასული და გაქნილი ადგი- 
ლობრივებიც კი სცემენ პატივს. მე სრულად გადავეცი მას 
უფლების უმეტესობა, მაგრამ არა იმიტომ, რომ თავად მე- 
ზარება რაიმეს კეთება, არამედ იმიტომ, რომ სხვანაირად 

ადამიანები ვერ ისწავლიან მუშაობას. თუ არ მისცემ საშუ- 

ალებას თავად მიიღონ გადაწყვეტილება, შეზღუდული უფ- 
ლებამოსილების პირობებში მათ, უბრალოდ, ხელი მოეცა- 

რებათ, 

გავაკეთე ის, რაც არცერთ თანამდებობის პირს არასდროს გაუკეთებია 

უკრაინაში. მე მოვაწყვე დროებითი კაბინეტი კარავში გზასთან, იმ მიზნით, 
რომ სათანადო ყურადღება მიექციათ სტრატეგიული გზატკეცილის, ოდესა- 
რენის, აღდგენის დაფინანსების აუცილებლობისთვის. 

მე არ ვიცნობდი მაშა გაიდარს, და მითხრეს, რომ ჩემთან 
შეხვედრა სურდა. ის ჩამოვიდა, გავისაუბრეთ და შევთავაზე 
ჩვენთან მუშაობა. ვიფიქრე, ოდესაში არის გაიდარის სახე- 

ლობის ქუჩა და ეს სიმბოლური იქნებოდა. 
იულია მარუშევსკაია გავიცანი 2014 წელს, როდესაც იღებ- 

და ახალ ფილმს ევრომაიდანის მხარდასაჭერად. მან მომწე- 
რა ფეისბუქში ინტერვიუს თხოვნით. მე ვიცოდი, რას საქმი- 

ანობდა და დავპატიჟე შეხვედრაზე თავის ამერიკელ რეჟი- 
სორთან ერთად. მარუშევსკაია უსწრაფესად სწავლობს ყვე- 
ლაფერს. მას ძალიან ლამაზ ქალად აღიარებენ. დიახ, ის ძა- 
ლიან მომხიბვლელია. სისულელეა, როდესაც ამბობენ, რომ 

ლამაზ ქალს არ შეუძლია კარგად იმუშაოს. თავისი წვლილით 
საბაჟოს რეფორმირებაში იულიამ ჭეშმარიტი პატივისცემა 
დაიმსახურა. მან სისტემას ბრძოლა გამოუცხადა, სისტემა 
კი, თავის მხრივ, ებრძვის მას. მასზე აღძრეს სისხლის სამარ- 
თლის საქმე 500 გრივნა (258 დოლარი) პრემიად თავისთვის 
გამოწერაზე. ამ საბაბით სახლში ჩხრეკა ჩაუტარეს და ბევ- 
რჯერ მიიყვანეს დაკითხვაზე. 

იულიას არ უნდოდასაბაჟოზე მისვლა, მაგრამ მე დავარწმუ- 
ნე ამის საჭიროებაში, ახლაის გაიწაფა ციფრებთან,მონაცემებ- 
თან და ნაკადებთან ოპერირებისას, ის გაერკვა მშენებლობაში, 
ეკონომიკური ტრანზაქციების წვრილმანებში. ადრეის იყო უბ- 
რალოდ მაიდანის ახალგაზრდა და ჭკვიანი აქტივისტი. იწვევ- 
და სიმპათიას, თუმცა საკმარის ნდობას ვერ იმსახურებდა. ახ- 

ლა კი ვერავინ იტყვის, რომ ის ლამაზი თვალების გამო დანიშ- 

ნეს. ყველა, ვინც კი მასთან ურთიერთობდა, აღიარებს, რომ ის 

თემაში ერკვევა. მარუშევსკაია ძალიან მომთხოვნია. ერთხელ 
მივედით შეხვედრაზე. ნავსადგურების საქმის მწარმოებლებ- 
თან და ადმინისტრაციის წარმომადგენლებთან. გროისმანმა ამ 
შეხვედრაზე გაგზავნა ვიცე-პრემიერი კისტიონი,რათაიის დაგ- 
ვხმარებოდა საბაჟო ტერმინალის მშენებლობის განახლებაში. 
საქმის მწარმოებლები „სათითეებით თამაშს“ გვეთამაშებოდ- 
ნენ.ისინი პირწმინდად იტყუებოდნენ. ამბობდნენ,რომ პირვან- 

დელ პროექტში ფასადი გათვალისწინებული არ იყო. ჩვენ სას- 
წრაფოდ წარვადგინეთ საბუთები, რომლებიც ამას უარყოფდა. 

მაშინ მათ განაცხადეს, რომ ეს უბრალოდ, სურათია. ჩვენ წა- 

რვუდგინეთ არქიტექტურული გეგმები. მათ დაიწყეს ცრუ 
მტკიცება, რომ არ დაუდასტურებიათ ეს გეგმები და მოითხო- 

ვეს, რომ ჩვენ მათიხელმოწერები წარგვედგინა. იულია უდიდე- 

სი მოთმინებით, თუმცა კბილების კრაჭუნით, ყველაფერს უხ- 

სნიდა. საქართველოში მე არ დავაყოვნებდი და მათ მსგავსებს 
ავუყირავებდი მაგიდას და ხელითაც შევეხებოდი, ის კი იყო 

გაწონასწორებული, საუბრობდა არგუმენტირებულად და ყვე- 

ლა წვრილმანში ამხილა ისინი ტყუილში. მე გაოცებას ვერ ვმა- 

ლავდი. ამის შემდეგ სხვა შეხვედრაზე უნდა წავსულიყავით. 
მანქანაში მან თქვა,რომ ძლივს იკავებდა თავს, ნერვები დააწყ- 
დადა მეტი აღარ შეეძლო. ბოდიში მოიხადა და ისტერიკულიკი- 
ვილი აღმოხდა. აი, ასეთი ყოფილა უკრაინული ხასიათი. 

მაშინ მან გაიმარჯვა, მაგრამ დროებით. საუბარი ძალიან 
მარტივ საკითხზე იყო,რომელშიც არც კი არის რაიმე პოლიტი- 

კური შემადგენელი. ამ კონტრაქტის მიმღებმა კონკრეტულმა 
საქმის მწარმოებელმა მისცა ქრთამი ნავსადგურის კონკრე- 
ტულ ადმინისტრაციას, ამის სანაცვლოდ სრულიად კორუმპი- 

რებულმა #MIILX”-მ (უკრაინის საზღვაო ნავსადგურების ადმი- 

ნისტრაცია), როგორც მიღებულია, თვალი დახუჭა არსებულ 

დაუმთავრებელ სამუშაოებზე. და უცებ მათ ეუბნებიან: ბიჭე- 
ბო, პროექტი ითვალისწინებს ამასა და ამას. ფული კი აღარ 
არის, განაწილებულია უკვე. მაშინ მათ გადაწყვიტეს „გადააგ- 
დონ“ ფასადი. ტერმინალი პოტიომკინის კიბეებთან არის -– ყვე- 
ლა ოდესელისთვის და ტურისტებისთვის გამოსაჩენ ადგილას, 
მშენებლებმა კი თანამედროვე ფასადის ნაცვლად შეასაღეს 
გვიანი 1980-ანების დროინდელი კოლმეურნეობის ბაზარი. 

კისტიონმა უთხრა: ბიჭებო, გინდაც სახლიდან მოიტანოთ, 
უნდა დაასრულოთ. აქ მოპარვის უფლებას არ მოგცემთ – 
სად, სად, მაგრამ, გთხოვთ, აქ არა. 

ეს, რა თქმა უნდა, გამოსავალი არ არის. გამოსავალი ისაა, 
რომ არ აიყვანო ისეთი შემსრულებელი, რომელიც ჯერ მოი- 
პარავს, ბოლო მომენტში კი ყველაფრის უარყოფას დაიწყებს. 

მე ძალიან მომეწონა, რომ იულიამ გაიტანა ფასადის მშე- 
ნებლობა. დღეს ის ალამაზებს ოდესის პორტს. ჩვენ საქართ- 
ველოში ყოველთვის გვდებდნენ ბრალს ყარბ „ფასადურობა- 
ში“. უკრაინაშიც ცუდ ტონად მიიჩნევა ფასადზე ზრუნვა, ეს 

არ არისო მთავარი. იულია კი მიხვდა, რომ ფასადი ძალიან 
მნიშვნელოვანია, ამასთან თვითონ გაიგო ეს, მე მისთვის არა- 
ფერი ამიხსნია. ახალ თაობას ესმის რეკლამის მნიშვნელობა, 
რადგან მარუშევსკაია თვითონ არის თავისი ქვეყნის ფასადი. 
მისი სახე ნამდვილად უკრაინის სავიზიტო ბარათად იქცა. 

ძველ თაობას საერთოდ არეესმის არქიტექტურის, სილამა- 
ზის მნიშვნელობა. შეხედეთ, რას დაამსგავსეს მათ კიევი. შე- 
იძლება, თავისთვის ისინი სხვანაირად აშენებენ და არც ეს 
არის დადასტურებული ფაქტი. სხვათა შორის, რაღაც მომენ- 
ტში, მზად ვიყავი ჯანდაბისკენ ყოფილიყო ეს ფასადი, რად- 
განაც ვადებში ვიყავი ვიზღუდებოდი. ის კი კბილებით ჩააფ- 
რინდა მას. მევედრებოდა, არაფრის დიდებით არ დაგვეთმო 
და ეს არის ნამდვილი, არა ფასადური, ბრძოლა კორუფციას- 

თან. ლამაზი შენობები, ლამაზი ფასადები საჭიროა, რომ აჩ- 
ვენო -–- ქვეყანა იცვლება. რომ ადამიანებმა დაინახონ განსხ- 
ვავება. ჩვენთან ეს ესმოდათ გიგი უგულავას, ვარშალომიძეს 
აჭარაში და ყველა დანარჩენსაც. 

      „__ - I.-.  “-”დაი«.”. .. .- 

მოსახლეობის მომსახურების ახალი ცენტრი ოდესაში. 
ნულოვანი კორუფცია და მაქსიმალური სისწრაფე 

საყვარელიძის დანიშვნა ოდესის ოლქის პროკურორად პო- 
როშენკოს იდეა იყო. მე ვეძებდი უკრაინელ პროკურორს და 
მყავდა კანდიდატურები. მაგრამ დაიძაბა რა შოკინსა და დავითს 
შორის ურთიერთობა, კიევში გადაწყვიტეს, თუ სააკაშვილს 
სჭირდება პროკურორი, გადავუსროლოთ მას საყვარელიძე. 
შემდეგ ალაპარაკდნენ იმაზე, რომ ეს დანიშვნა უკანონო იყო. 

მე თავიდანვე ვიკითხე, შეიძლება კი ასე გაკეთდეს-მეთქი? 
მიპასუხეს, რომ ყველაფერი კანონიერია. 

ოდესაში საყვარელიძემ ძალიან ბევრს მიაღწია. პირველ 
რიგში, მან გააუქმა ყველანაირი სქემები. მის მოსვლამდე პრო- 

კურატურა ყველაფრისგან წოვდა ფულს! ეს დიდი გარღვევა 
იყო. მან აღძრა სისხლის სამართლის საქმეები ოდესაში მოქმე- 
დი ყველა მაფიოზური კლანის წინააღმდეგ, მთელ ქვეყანაში 
ცნობილ ზატოკის - იქაურ ქობულეთის - და კრიჟანოვკას - იქა- 
ურ შეკვეთილის - ხელმძღვანელების წინააღმდეგ და სასამარ- 

თლომდე მიიყვანა ისინი. მან ძალიან კარგი გუნდი შეკრა - მა- 
გალითად, თან ჩამოიყვანა ვინიციდან ოლეგ ჟუჩენკო. დავითს 
უნარი აქვს სწრაფად შეარჩიოს უკრაინელი თანამშრომლები. 
ოდესაში მისმა დანიშვნამ სრულად გაამართლა. სწორედ და- 
ვითმა დაიწყო CII3-ს საქმე: როდესაც ის იქ შევიდა გასაჩხრე- 
კად, მას იმწამსვე დაურეკა განრისხებულმა გენერალურმა 
პროკურორმა. მთლიანობაში დავითი გახდა უკრაინის ისტო- 
რიაში ორიყველაზე მნიშვნელოვანისსაქმის ინიციატორი: „ბრი- 
ლიანტების პროკურორების საქმე“ და 0II3-ს საქმე. პირველ 
საქმეს მოჰყვა გენერალური პროკურორის შეცვლა, მეორეძა- 

ლიან დაეხმარა უკრაინის პრემიერ-მინისტრის შეცვლას. 
უკრაინის მთავარი პრობლემაა სრული ბარდაგი და კო- 

რუფცია ყველა დონეზე და ამის ერთ-ერთი გამოხატულება 

საბჭოების ხელისუფლება. სოფლის საბჭოები თვით მთავრო- 

ბაში არსებულ კორუფციაზეც კი უარესია. მათი დეპუტატე- 
ბი მუშაობენ უხელფასოდ, სამაგიეროდ აკონტროლებენ მი- 
წის არალეგალურ ბაზარს და ხარჯებს ინფრასტრუქტურაზე. 
თავის კორუფციულ ინტერესებს ისინი იცავენ სუფთა საბჭო- 
ური იდეოლოგიით,ამტკიცებენ რა,რომ მიწის გაყიდვა არ შე- 
იძლება. ტიპური ორპირობა: მიწის ბაზარი თითქოს არ არსე- 
ბობს, არა და ის არის. არიან ლატიფუნდისტებიც, რომლებიც, 
რაც მოესურვებათ, იმას აკეთებენ მიწასთან მიმართებაში, 
შემდეგ კი ლეგალიზებას უწევენ ამას სოფლის საბჭოების მეშ- 
გეობით. ამას წინათ მომიყვნენ ოდესის ოლქის ერთ-ერთი საბ- 
ჭოთა მეურნეობის თავმჯდომარის შესახებ. საბჭოთა მეურ- 

ნეობის დირექტორი! 2016 წელს ეს ხომ თავისთავად აბსურ- 
დია, მისი თანასოფლელი ჩიოდა, რომ ამ თავმჯდომარემ თა- 
ვის ქალიშვილს უყიდა წითელი ჩმიძ9 M0V6/, თავისთვის კი 

ჩ0+56Cჩ6 CმV6იი68 და სახლი ანტალიაში, იმის ნაცვლად, რომ 
ფული განვითარებაში დაებანდებინა. გასაკვირი ამაში არა- 
ფერია. თავისი მენტალობით ის მეწარმე, ფერმერი არ არის, 
ის საბჭოთა მეურნეობის თავმჯდომარეა. მას არ აქეს იმის 
შეგნება, რომ ეს მისი მიწაა. მას სურს ძვირად ღირებულიმმან- 
ქანა თავისთვის და შვილისთვის. მას ახლა უნდა ცხოვრება! 
აბსოლუტურად უზნეო სისტემა. 

თუ უკრაინას სურს ეკონომიკური ზრდა, უნდა გატარდეს 
მთავარი რეფორმა –- მიწის ბაზრის ლეგალიზება. ეს რე- 
ფორმა უნდა დაიწყოს დაუყოვნებლივ და გაგრძელდება ის 
მინიმუმ ათი წელი. უამისოდ ზრდა არ იქნება. 

ვინ მართავს ახლა უკრაინას? პოროშენკო საყოველთაოსი- 
ძულვილის ობიექტია. ბევრია პრეზიდენტით უკმაყოფილო. 
იაცენიუკი აღარ არის თანამდებობაზე, გროისმანს კი პორო- 

შენკოს გაგრძელებად აღიქვამენ. რადგან გროისმანს არ თვლი- 
ან დამოუკიდებელ ფიგურად, ის სიძულვილის ობიექტი არ 

არის. ჯერ არ არის. ალმოჩნდა, რომ, თუ საჭიროა რაიმე სა- 
კითხის გადაწყვეტა პარლამენტში, უნდა მოელაპარაკოთ დე- 
პუტატ ხომუტინიკს. ვინ არის ეს? მე არც ის ვიცი, როგორ გა- 

მოიყურება. არც უკრაინის მოსახლეობამ იცის. არავის ახსოვს 
მისი ცეცხლოვანი გამოსვლები, მის მიერ შემოტანილი კანონ- 
პროექტები. მაგრამ „პეჩერსკის სამკუთხედში“ (კიევის ვერა- 
ვაკე), სადაც განლაგებულია პრეზიდენტის ადმინისტრაცია, 
მთავრობა და უმაღლესი რადა, იციან, რომ ხომუტინიკის გა– 
რეშე არცერთი საკითხი არ წყდება. მას პარლამენტში აქვს 23 
ხმა,ამას ემატება იმ დეპუტატების ხმები,ვინც მიბმულია ოლი- 
გარქულ ინტერესებს. მათ შეიძინეს ადგილები პარლამენტში 
და დაიცავენ ერთმანეთს, რადგან ეს მათი საერთო ტერიტო- 
რიაა და მათი საერთო პრივილეგიები. მათ იმიტომ აქვთ პრი- 
ვილეგიები, რომ მათი ხმების გარეშე ვერ დაინიშნებოდა გრო- 
ისმანის მთავრობა, იმიტომ რომ პრეზიდენტის ადმინისტრა- 
ცია, თუ საჭიროა კანონის მიღება, მოდის მათთან მოსალაპა- 
რაკებლად. აქედან გამომდინარეობს, რომ ვინმე ხომუტინიკი, 
ვისაც არავინ იცნობს, მართავს ყველას. შეთავსებით, ის უკრა- 
ინის სახელმწიფო ფისკალური სამსახურის უფროსის, ნასირო- 

ვის „პატრონია“, ამიტომ დაკავებულია ისეთი საქმეებით, სა- 
დაც სწრაფი, ადვილი ფული იშოვნება -- იგივე კაკლის ექს- 

პორტით. ცხადია, მას არ აინტერესებს ხანგრძლივი პროექტე- 
ბი. მას მიმდინარე ნაკადები სჭირდება. 

მე მეუბნებოდნენ, რომ ჩრდილოვანი C88ი (ნაღდი ფული) 
მხოლოდ საბაჟოებიდან დღეში შეადგენს 4-5 მილიონ დო- 
ლარს. გასაგებია, რომ ეს ფული სრულად მხოლოდხომუტი- 
ნიკს არ მისდის, ის ნაწილდება თავისიანებში და როდესაც 
გროისმანი ჩადის ოდესაში ნასიროვთან ერთად და ავალებს 
მას მოუხსნას მარუშევსკაიას სამი საყვედური, ნასიროვი 
თავს უქნევს, ხოლო შემდეგ ქმნის კომისიას ამ საქმის გან- 
სახილველად.ის ამბობს „ვუხსნი“, მაგრამ ორ კვირაში ქმნის 
კომისიას, რომელიც წყეტს, მოიხსნას ეს საყვედურები, თუ 

არა. და ეს ხდება პრემიერის განკარგულების შემდეგ, რომე- 
ლიც, სხვათა შორის, გაიცა ტელეკამერების წინ. მოგვიანე- 
ბით კომისია გასცემს დასკვნას, რომლიდანაც ირკვევა, რომ 
საყვედურები არამც თუ მოსახსნელია, არამედ, პირიქით, უნ- 

და დაემატოს, ისე კი სჯობს, საერთოდ გავათავისუფლოთ 
სამსახურიდანო. გროისმანი კი იძულებულია მოითმინოს. 
მას ნამდვილად სურდა მოეხსნა ეს საყვედურები, რადგან მა- 
რუშევსკაია –– ნასიროვის კავშირი იგივეა, რაც ლამაზმანის 
და ურჩხულის და ეს კიდევ რბილი გამოთქმაა ნასიროვთან 
მიმართებაში. და მას შემდეგ, რაც პრემიერი სრულ მხარდა- 
ჭერას აღმითქვამს ნასიროვის თანდასწრებით, ეს უკანასკ- 
ნელი ერთი დღის შემდეგ მიჩივის სასამართლოში, მისი პა- 

ტივისა და ღირსების შეურაცხყოფის თაობაზე, მორალური 

ზარალის ანაზღაურებისთვის ითხოვს მილიონ გრივნას და 
მოყავს ჩემი სიტყვები: „შეხედეთ მის სი...“ კინაღამ წამომ- 
ცდა „სიფათი". პატივი და ღირსება! სინამდვილეში ეს დემონ- 

სტრაციაა გროისმანის წინააღმდეგ: შენ მხარი დაუჭირე, მე 
კი –- აი ასე. ცოტა ხნის შემდეგ გამოდის ფინანსთა მინისტ- 
რი დანილიუკი და აცხადებს: „ეს საგადასახადო ციყვები მო- 

საშორებელია“ –– საუბარია საგადასახადო მილიციაზე. მე- 
ორე დღეს დანილიუკი საუბრობს იმაზე, რომ ისინი არა მარ- 
ტო მოსაცილებელია, არამედ საგადასახადო მილიცია საერ- 

თოდ უკანონოა. და პრემიერისა და თავისი უშუალო შეფის, 

დანილიუკის განცხადებების პასუხად ნასიროვი გამოდის და 
აცხადებს: არა, ბიჭებო, საგადასახადო მილიცია ძალიანაც 
ლეგიტიმური ორგანოა, მეტიც, მათი მუშაობის გამო არ გა- 
მოხატულა არც ერთი პრეტენზია არც ერთი ბიზნესმენის- 
გან. სხვა ქვეყანაში, ალბათ, მას მოხსნიდნენ. აქ კი ის დემონ- 

სტრაციულად უჩვენებს ყველას, რომ მას კი არ მოხსნიან, 

რამე რომ იყოს, მას თავად შეუძლია ვინც გინდა მოხსნას -– 

და დანილიუკი იძულებულია გაჩუმდეს. 
რა თქმა უნდა, 60%-ამდე საკითხების გადაწყვეტა რადას 

გარეშე ვერ ხერხდება. მაგრამ, დანარჩენ 40%-ს მთავრობაც 
ყოფნის. და ჩვენი საკითხების მაგალითზე ვხედავთ, რომ თით- 

ქოს ყველაფერი გადაწყვეტილია, და უცებ ვიღაცის ხელმო- 
წერა ვერ მივიღეთ, და პროგრამა დაიბლოკა ორი თვით. ცხა- 
დია, რომ სიტუაცია ჩიხში შევიდა და მყარდება სრული უიმე- 
დობის შეგრძნება. რა მოხდება შემდეგ? 

ადრე შევარდნაძის დროინდელი საქართველო ახლანდელ 
უკრაინაზე უფრო კორუმპირებულიმეჩვენებოდა. მაგრამ, ბო- 
ლო ორი წლის მიმდინარე მოვლენებზე დაკვირვებამ აზრი შე- 
მაცვლევინა. მივხვდი, რომ მეშლებოდა. შევარდნაძე ასრუ- 
ლებდა კლანებს შორის არბიტრის როლს. ის ყველაზე მსხვი- 
ლი,თუმცა არა ერთადერთი, ფეოდალი იყო. სხვა ფეოდალებს 
თავისი ნაკვეთები ჰქონდათ,დაის მათ არ ეხებოდაან ვერ ეხე- 
ბოდა. ფეოდალები ერთმანეთის საქმეებში არ ერეოდნენ. თუ 
ერთ მინისტრს სურდა რაღაცის გაკეთება სხვა მინისტრის 
სფეროში, მისთვის უნდა გადაეხადა. ეს ჩვეულებრივი სისტე- 
მაა პოსტსაბჭოურ სივრცეში. ლუკაშენკომ ის შეცვალა, და ახ- 
ლა თავად აკონტროლებს ყველაფერს. პუტინიც ცდილობდა 
მის შეცვლას, მაგრამ მასთან მაინც დარჩა ფეოდალურისათა- 
ვადოები. ამ სისტემებში მთავარი შემდეგია: არის ცალკეული 
სფეროების მაკონტროლებელი ხალხი და თუ მათთან მოილა- 
პარაკებ, საქმე შეიძლება დაიძრას ადგილიდან. უკრაინაში 
ესეც კი არ არის. აქ დეზინტეგრაცია მოხდა მიკროდონეზე. 
ყველა ყველასთან მოლაპარაკებებს აწარმოებს და ყველაყვე- 
ლას ატყუებს. შეგიძლია მერს მისცე ქრთამი, რომ რაღაც ააშე- 
ნო, მისი მოადგილე კი ყველაფერს გიბლოკავს, რადგან სხვა 
ჯგუფიდან არის და მერთან დიდიხანია განხეთქილება აქვს და 
ასეა ყველა დონეზე –– სოფლის საბჭოები, მერები, მინისტრე- 
ბი, მინისტრის მოადგილეები, სახელმწიფო სააგენტოები. 

ახალგაზრდა ინფრასტრუქტურის მინისტრი ომელიანი 
ავლენს პერიოდულად მრავალ პერსპექტიულ იდეას, მაგრამ 
მას დაქვემდებარებაში ჰყავს, მაგალითად, ტMII»”-ს უფრო- 
სი, რომელსაც მიუფურთხებია ომელიანის სიტყვებზე. ოდე- 
სის ოლქში #MIIX-ს მართავს არა მინისტრი ომელიანი,არა- 

მედ ავაკოვი, კონკრეტული სახალხო დეპუტატის მეშვეო- 

ბით. ნავსადგურში კეთდება რეალური საქმეები, მინისტრი 
კი რჩება თავისი თეორიების ამარა. 

ერთხელ ომელიანი ჩავიდა ოდესაში და კატეგორიულად 
განაცხადა, რომ #MMII» ვალდებულია უმალ განაახლოს ახა- 
ლი ტერმინალის მშენებლობა, თორემ ყველა ვადები ირღვე- 
ვა. ნავსადგურის ადგილობრივი ადმინისტრაციის უფროსის 

მოადგილემ აუღელვებლად უპასუხა, რომ აუცილებლად გა- 
აკეთებენ, ოღონდ ისე, რომ მერე საკონტროლო სარევიზიო 
სამმართველოსთან მათ პრობლემები არ გასჩენოდათ -–– რაც 
თავაზიან „არას“ ნიშნავდა. საქართველოში ხელმძღვანელს, 
რომელიც ასე უპასუხებდა მინისტრს, იმწამსვე მოხსნიდნენ. 
ამას კი ყურიც არ გაუბარტყუნებია –– მას უკვე რამდენიმე 
მინისტრი ჰყავდა მონელებული. კერძო ინტერესები კლავს 
უკრაინის პერსპექტივას. აი, კლასიკური მაგალითი. რუსეთ- 
თან არსებული ვითარების გამო უნდა მოიძებნოს შემოვლი- 
თი გზები საქონლის გადასაზიდად. ჯერ კიდევ 2012 წელს ილ- 
ჰამ ალიევთან ერთად მე ვიხილავდი ტრანზიტის ორგანიზე- 
ბას ჩინეთიდან ოდესაზე, შუა აზიისა და ამიერკავკასიის გავ- 
ლით. 2014 წელს ეს საკითხი კიდევ უფრო აქტუალური გახ- 
და. ჩვენ მოვახერხეთ გადაგველახა ბიუროკრატიული ზღუ- 
დეები ყაზახეთსა და აზერბაიჯანში, რათა სერიოზულად 
დაგვეწია ტარიფები. მიუხედავად იმისა, რომ საქონელი ორ- 
ჯერ უნდა დაიტვირთოს და ჩამოიტვირთოს ბორნებიდან,მი- 
სი მიწოდება უფრო სწრაფი და იაფიც კი აღმოჩნდა, ვიდრე 
რუსეთის გავლით. ეს სერიოზული გარღვევაა. ალიევმა გა- 
მოგზავნა უკრაინაში რკინიგზის უფროსი და თავისი ადმი- 
ნისტრაციის წარმომადგენელი და მე ისინი რამდენიმე დღის 
განმავლობაში კაბინეტ-კაბინეტ ვატარე. სულ ტყუილად. მი- 
ნისტრებს არ ეცალათ, ორჯერ გაუქმდა შეხვედრა პრეზი- 
დენტის ადმინისტრაციაში, თითქოს ყველაზე ნაკლებად უკ- 

რაინა იყო ამაში დაინტერესებული. აზერბაიჯანს ისედაც არ 
აქვს რუსეთის გავლით ტვირთების გადაზიდვის პრობლემა. 

ბოლოს და ბოლოს სახელმწიფო დონეზე ყველაფერი მოგ- 
ვარდა. აი შემდეგ კი უკრაინის რკინიგზის გადაზიდვების გან- 
ყოფილების უფროსმა არ ისურვა დაეწია ტარიფები. იმ დრო- 
ისთვის აზერბაიჯანმა, ყაზახეთმა და საქართველომ უკვე და- 
სწიეს ტარიფები. ეს უფროსი კი გაჯიუტდა, რადგან ქრთამის 
აღებას ლამობდა. ტარიფების დაწევა მხოლოდმას შემდეგ გახ- 
და შესაძლებელი,რაც ის საგზაო-სატრანსპორტო შემთხვევა- 
ში მოყვა –– მთვრალი მიუჯდა საჭეს და დაეჯახა ჟურნალის- 
ტის მანქანას, იგი დააკავა ახალმა პატრულმა და მან ფულიც 
ვერ შეაძლია. საქმე გახმაურდა, და «X»”XMXV638/1M31LხIIL9>-ს ხელმ-



ძღვანელობამ ეს უფროსი მოხსნა. მადლობა პრესას და პატ- 
რულს, რომ ჩვენ არ დავკარგეთ ეს პროექტი. აღსანიშნავია, 
რომ უკრაინამ ტარიფები მხოლოდ ორიკვირის შემდეგ დასწია. 
ერთი, აბსოლუტურად თავზეხელაღებული, კორუმპირებული 
გარეწარი ამუხრუჭებდა უზარმაზარ სტრატეგიულ პროექტს! 
მოგეხსენებათ, გადაზიდვას ბორნები სჭირდება. აღმოჩნდა, 

რომ «2/X638/1M3LIხIIV> მრავალი წლის განმავლობაში განზრახ 
არ თანხმდებოდა თავისი ბორნების მიმდინარე რემონტს, რის 
გამოც ისინი უქმად დგას, მონოპოლია კი კერძო გადამზიდ- 

ველზეა გადაცემული, რომელიც ხელოვნურად ზემოთ სწევს 
ფასებს. ცხადია, აქ აშკარად ვლინდება კერძო დაინტერესება. 
თუმცა, ამით ისტორია არ დასრულებულა. აღმოჩნდა, რომ არ- 
სებობს სახელმწიფო კომპანია <«I1MCMXM», რომელიც ფლობს 

მოძრავ შემადგენლობას და რომლისთვისაც არაფერს ნიშნავს 
რამდენიმე ქვეყნის პრეზიდენტის მოლაპარაკება. მათთვის აბ- 
რეშუმის გზა არ არის სარფიანი, მათ ურჩევნიათ აწარმოონ 
ბიზნესი რუსეთის გავლით. «IIM4CMXM»- ს მფარველია უკრაინის 
გენერალური პროკურორის მოადგილე. და ისევ გავიჭედეთ! 
მაოცებს ის, რომ როდესაც ასეთი საკითხებით მივდივარ პრე- 
ზიდენტთან ან პრემიერთან,ისინი,როგორცწესი,არ არიანინ- 
ფორმირებული ამ პრობლემებზე. ქვეყანა კი კარგავს მილიარ- 
დობით დოლარს, წვრილი ჩინოვნიკების ინტერესების გამო. 

საქართველოში ჩვენ მოვახერხეთ დაგვემხო კორუმპირე- 
ბული სისტემა, რადგან აღზევდა იდეალისტთა კრიტიკული 
მასა, და მათ არ სურდათ ძველებურად ემუშავათ. წარმოიდ- 
გინეთ მრავალი მარუშევსკაია ყველა სფეროში. დააყენეთ ის 
ნასიროვის ნაცვლადდაის გიჩვენებთ, როგორ უნდა შეიცვა- 
ლოს სისტემა. ამ ხალხს აქვს აბსოლუტური იმუნიტეტი კო- 
რუფციისადმი. მარუშევსკაია გადადგილდება Iმ8I8CმV-ით. 
ის ყოველთვის ძალიან აკურატულია, თუმცა ძალიან უბრა- 
ლოდ აცვია. კომფორტი მას არ აინტერესებს. ის სხვა რამით 
„კაიფობს“. ოდესაში მას ყველა პატივს სცემს, საერთაშორი- 
სო IV არხები რეგულარულად ჩამოდიან და მასზე აღფრთო- 
ვანებულ რეპორტაჟებს იღებენ. 

უკრაინის ცალკე პრობლემაა –– ოლიგარქები. როგორც კლა- 
სი, ისინი ძალიან საზიანოა ქვეყნისთვის. მათ ჩვევაში აქვთ უკ- 

რაინის, როგორც დახურულისააქციო საზოგადოების, მართვა. 
დირექტორთა საბჭოს თავმჯდომარედ ინიშნება პრემიერი, დი- 
რექტორებად – მინისტრები, რომლებსაც აკონტროლებენ სა- 
მეთვალყურეო საბჭოს საშუალებით. მასში შედიან ცალკეული 

დეპუტატები და სხვა ზედამხედველები. კუჩმას დროს შექმნი- 
ლიესსისტემა არსად გამქრალა,ის მხოლოდ სულუფროსრულ- 
ყოფილიხდება. ის არ არის დაინტერესებული დახურული სააქ- 

ციო საზოგადოება «>-»”M9მMM8»-ს კაპიტალიზაციით. როდესაც 
აივარას აბრომავიჩუსმა გადაწყვიტა მოეხსნა სახელმწიფო კომ- 
პანიისა CVMხIXMMი00M-ის დირექტორი, ამ უკანასკნელმა გა- 

ნაცხადა, რომ მალე თავად მოიშორებს მინისტრს. და რა? აივა- 
რასი აღარარის მინისტრი,დირექტორიკი ისევ იგივეა.ზუსტად 
ასევე საყვარელიძეც, ფაქტობრივად,მისივე კლიენტებმა მოახ- 
სნევინეს. მე პირადად ვიცნობ ყველა უკრაინელ ოლიგარქს, ახ- 
მეტოვის გარდა, მაგრამ მათთან არასდროს მქონია საქმიანი ურ- 

თიერთობა. ფირთაშისა და კოლომოისკის ყაიდის ადამიანების- 
თვის მე ცუდი პარტნიორი ვარ. ამ უკანასკნელთან კონფლიქტს 
სავსებით კონკრეტული მიზეზი ჰქონდა -– საავიაციო სამსახუ- 
რი. ცხადია, რომ ბილეთები კიევიდან ოდესაში ძვირიღირდაიმი- 
ტომ, რომხაზი მონოპოლიზებული იყო კოლომოისკის კომპანი- 

ის M#X-ს მიერ, ხოლო სახელმწიფო საავიაციო სამსახური, 

რომლის სათავეში კოლომოისკის კაცი იდგა, ამას ხელს უწყობ- 
და. როდესაც მე ღიად დავიწყე ამაზე საუბარი, კოლომოისკის 
ხალხმა გამოაქვეყნა ინფორმაცია ჩემი ხშირი გადაფრენებისშე- 
სახებ. საიდან აქვს ჩვენს გუბერნატორს იმის ფული, რომ ძვირი 
რეისებით დაფრინავდესო? მას შემდეგ, რაც ჩვენ მოვაშორეთ 
სახელმწიფოსაავიაციო სამსახურის უფროსი, მოვახერხეთკონ- 
კრეტული შედეგების დადება: გაჩნდა კონკურენცია და ახლა კკი- 
ევიდან ოდესაში შეიძლება ჩაფრინდე 499 გრივნად. უფრო მე- 
ტიც, მას შემდეგ, რაც M#X”-მ დაკარგა მონოპოლია, ეს დაეხმა- 
რა ამ კომპანიას მოდერნიზაციაში, მან სერვისი გააუმჯობესა, 
ახალი თვითმფრინავები შეიძინა და ამ რეგიონში წარმატებით 
დაიწყო IVIMI8ჩ-თვის კონკურენციის გაწევა. ასე რომ, M#X”-ს 

მფლობელებს შეუძლიათ ჩემი მადლიერებიც კი იყვნენ. 
სხვათა შორის, მე კოლომოისკისთან, რომელიც, ერთი 

მხრივ, სრული მტაცებელია და, ამავე დროს, პიროვნულად 

ძალიან ჭკვიანი და რთული პიროვნებაა, სრულიად განსხვა- 
ვებული ურთიერთობის გამოცდილება მაქვს საქართველო- 

ში. როდესაც მან იყიდა ზესტაფონის ფეროშენადნობთა ქარ- 
ხანა, ისურვა საგადასახადო სამსახურის უფროსთან შეხვედ- 
რა და პირდაპირ ჰკითხა, რამდენი უნდა გადაეხადა, რომ ქვე- 
ყანაში შეეღწია და დამკვიდრებულიყო. საგადასახადომ და- 
ითვალა ყველა შენიღბული/დამალული გადასახადი და დაუ- 
სახელა კოლომოისკის 150 მილიონი დოლარის ოდენობის 

თანხა. ამაზე მან იკითხა, რომელ ოფშორზე უნდა გადაე- 
რიცხა ეს თანხა. როდესაც გაიგო, რომ თანხა სრულად, ბო- 
ლო ცენტამდე, ბიუჯეტში უნდა ჩარიცხულიყო და არც ერთი 

თანამდებობის პირი არაფერს ითხოვდა,მის გაოცებას საზღ- 
ვარი არ ჰქონდა. სამაგიეროდ, ამის შემდეგ ის სუფთად მუ- 
შაობდა და წესიერად იხდიდა გადასახადებს. 

მსოფლიოში არსად მინახავს, რომ დემოკრატიულ სსისტემა- 
ში პოლიტიკური კლასი ასე ყოფილიყო მოწყვეტილი ქვეყნის რე- 
ალურ ცხოვრებას. ისინი თვლიან, რომ ყველაფრის გადაწყვეტა 
შეიძლება „პეჩერსკის სამკუთხედში“, თუმცა ეს ასე არ არის! ეს 
სამკუთხედი უნდა დაიშალოს, უნდა აიძულონ მინისტრები და 
დეპუტატები იმოგზაურონ რეგიონებში. უკრაინა –– უდიდესი 
ქვეყანაა, მათ კი აქვთ კიევის ცენტრში პატარა ქალაქის მმართ- 
ველების ფსიქოლოგია.ისინი გრძნობენ ფულის ნაკადებს, თუმ- 
ცა ამ ნაკადების მიღმა ვერ ამჩნევენ ხალხსა და ქვეყანას. 

საჭიროა ხშირი გასვლა ადგილებზე, ხალხის მოსმენა, და 
არა პოტიომკინის სოფლებით ტკბობა, რომლებსაც აგებენ 
ხოლმე ძვირფასი სტუმრის ჩამობრძანებისთვის. მას ეგებება 
„ვიშივანკებში“ გამოწყობილი 30-40 ადამიანი საჰაერო ბუშ- 
ტებით ხელში და რაღაცას სკანდირებენ. ეს უკრაინა არ არის! 

2#. 

წ. 
მიხეილ სააკაშვილი 

სახავიასამსახურის უფროსის წინააღმდეგ 

LL#6X-მ დააკავა ოდესის ნავსადგურთან არსებული ქარხნის 
(0II3)-ს ორი ხელმძღვანელი –– სამეთვალყურეო საბჭოს თავ- 
მჯდომარე პერელომა და დირექტორის პირველი მოადგილე შუ- 
რიკოვი. ეს სწორედ ის პირები იყვნენ, რომლებიც მიმართავდ- 

ნენ ფულის ნაკადებს კიევის პოლიტიკოსების ჯიბეებში. მათ და- 
საცავად დეპუტატები დადიოდნენ სასამართლოებში,რამდენი- 
მე არხი მთელი დღის მაუწყებლობას უთმობდა მათ დასაცავად 
მომზადებულ რეპორტაჟებს და LL. ნ+X-ს დისკრედიტირებას 
ცდილობდნენ. შეიქმნა დეპუტატების, მინისტრების,მედიის მა- 
ფიოზური კონგლომერატი და ყველა მათგანი კორუმპირებუ- 
ლია. შედეგად, როგორც მოველოდი, სააპელაციო სასამართ- 

ლომ ისინი გამოუშვა. ასეთი დონის სასამართლოზე ზეგავლე- 
ნის მოხდენა მხოლოდპრეზიდენტის ადმინისტრაციას შეუძლია. 
გამოდის, რომ კორუფციული კონგლომერატი არ დაუშვებდა 

მეისრეების დაპატიმრებასაც კი,რომლებსაც შეეძლოთ გაეყვა- 
ნათ გამოძიება უფრო მსხვილ თევზზე კიევში. მეტიც, LICთ-ს და 
ნIIII-ს დეპუტატთა ჯგუფი გამოვიდა განცხადებით და მე და 
#62” დაგვადანაშაულა ორგანიზებული დამნაშავეთა ჯგუფის 
შექმნასა და რეიდერობაში. ML4 6-7 სწორი და კარგი სისტემაა. ამ 
ხალხს ახლებურად არჩევდნენ. არტიომ სიტნიკი და ნაზარ ხო- 
ლოდი ახალგაზრდები და ამბიციურები არიან, ამ სიტყვის კარ- 

გი გაგებით. გამოძიების კურატორი გიზო უგალავა ჩემი გუნდის 
ერთ-ერთი საუკეთესო წარმომადგენელია. თუ ისინი არ დაფრ- 

თხებიან, მოხდება იგივე, რაც რუმინეთში, სადაც ჩატარდა 
სრულყოფილი ანტიკორუფციული წმენდა. როდესაც პოლიტი- 
კური კლასი ასე ღიადაა ჩათრეული კორუფციაში, არ მესმის, 
როგორ შეიძლება არჩასვა ისინი. რუმინეთში ძალიან ბევრი პო- 
ლიტიკოსი ჩასვეს, მათ შორის ისინიც, ვისაც მე პირადად ვიც- 

ნობდი –- პრემიერ-მინისტრი ნასტასე, ბუქარესტის მერი ოპ- 

რესკუ. რუმინეთის სისტემა წააგავდა უკრაინისას. 2000-ის შუა 
წლებში იქ ყველა შავ ფულში ბანაობდა და ჩვენთან ამას ღიად 
იხილავდნენ. მე ყოველთვის მაოცებდა მათი ცინიზმი. გავიდა 
რამდენიმე წელი და მათი რიგიც დადგა. ეს ძალიან დადებითად 
აისახება რუმინეთზე. ქვეყანამ გაცილებით სწრაფად დაიწყო 
მოდერნიზება. რუმინეთში იგივე პრობლემა იყო, რაც უკრაინა- 
ში –– სახელმწიფოებრიობის სუსტი ტრადიცია. თანამდებობე- 
ბით ვაჭრობა ეროვნული სპორტის სახეობად იქცა. დარწმუნე- 
ბული ვარ, ჩვენთან პოლიტიკური კლასი სწრაფად შეიცვლება. 
ამჟამინდელ პოლიტიკურ ელიტას ვერანაირ შანსს ვერ ვაძლევ. 
ბჭობარეგიონების პარტიის მოსვლისა და გამარჯვების შესახებ 
აბსურდულია. ოპოზიციურ ბლოკს კი გამარჯვება შეუძლია 
მხოლოდ ალაგ-ალაგ სამხრეთსა და აღმოსავლეთში. მაგრამ არა 
მთელ ქვეყანაში და სამხრეთშიც მათი შანსები მაღალია მხო- 
ლოდ იმიტომ, რომ იქ ხალხს არჩევანის უფლებას აძლევენ მხო- 
ლოდ ძველ რეგიონებსა და ახლებს შორის. ეს რომ შეიცვალოს, 
სამხრეთსა და აღმოსავლეთში სწრაფად უნდა გაჩნდეს ახალი 
ძალა. ეს რთული პროცესია. მე მაქვს ურთიერთობა დასავლეთ 
უკრაინის აქტივისტებთან. მათთან ურთიერთობა ერთ რამედ 
ღირს. სამწუხაროდ, უკრაინის ყველაზე დიდ,ოდესის ოლქში,ძა- 
ლიან ცოტაა ასეთი აქტივისტი. 

უკრაინაში ყველაზე საინტერესოა ახალგაზრდა თაობა, 
რომელმაც უკვე მოასწრო მუშაობა სხვადასხვა დონის ხე- 
ლისუფლებაში. ისინი გაცილებით რადიკალურები არიან, 
ვიდრე ქუჩის ოპოზიციონერები. მათ კიდევ აქვთ იმის იმედი, 

რომ შეიძლება სისტემის ეტაპობრივი რეფორმირება, საკმა- 

რისი იქნება მხოლოდ კარგი კანონების მიღება. 
აი, ის ახალგაზრდობა, ვისაც უმუშავია ხელისუფლებაში, 

თვლის, რომ ყველა გასაგდებია, ყველაფერი დასანგრევია. 
ნაწილობრივი ცვლილებები – აბსოლუტურად უიმედოსაქ- 
მეა და ისინი მართლები არიან. შევარდნაძის დროს ჩვენთა- 
ნაც მოხდა სახელმწიფო სტრუქტურებში ახალგაზრდა რე- 
ფორმატორების შთანერგვა, თუმცა მთავარ როლებზე არა. 
ბატონი ედუარდი ახლოსაც არ უშვებდა არავის იქ, სადაც 
მას თავისი ინტერესები ჰქონდა –- პოლიციაში, პროკურა- 
ტურაში, ტრანსპორტზე. აქ კი გადაწყვიტა: რატომაც არ მივ- 
ცე ბიჭებს ექსპერიმენტების ჩატარების უფლება. კარგი იმი- 
ჯი შემექმნება: ვაჩვენებ უცხოელებს ახალგაზრდა რეფორ- 
მატორებს. ზოგმა, ჩემსავით, მოასწრო ემუშავა მინისტრად, 
ზოგმა - მინისტრის მოადგილედ ან გუბერნატორად. ჩვენ 
გემო გავუგეთ წარმატებას, თუნდაც შეზღუდულს. ამან მხო- 
ლოდ მადაზე მოგვიყვანა. ჩვენ გვჭირდებოდა დიდი წარმა- 
ტება, ჩვენ მოგვეწონა შედეგის დადება, მივხვდით, რაშია სა- 
ხელმწიფო სამსახურის არსი. იგივე ხდება უკრაინაშიც. მე- 
ორე მაიდანის შემდეგ, პირველად ოცი წლის განმავლობაში, 
სამთავრობო თანამდებობებზე გაჩნდა ახალი სახეები. მაქს 
ნეფიოდოვი გახდა მინისტრის მოადგილე და თავის ჯგუფ- 
თან ერთად სახელმწიფო შესყიდვების ახალი «II0030იი0» 
სისტემის დანერგვა მოახერხა. იქ ჯერ ყველაფერი დასრუ- 
ლებული არ არის, არის შეკითხვები, თუმცა ნეფიოდოვის სა- 
ხელი უკვე ყველას პირზე აკერია. ზოგი ცდილობს რაიმე შექ- 
მნას სახელმწიფო დაწესებულებების სამმართველოში, ზო- 

279



გი –-– პროკურატურაში. სახელმწიფო დაწესებულებების 
შემთხვევაში უკვე არის თუნდაც მცირე, მაგრამ მაინც შედე- 
გი. «-»”X063მIIM3X-%III9»-ს და «XV#MსიიყI+მ»-ს ხელმძღვანელე- 
ბად დაინიშნენ უცხოელები, რომლებიც, აპრიორი, არ შედი- 

ან არანაირ კლანებში და ამას მიაღწია აბრომავიჩუსმა, თა- 
ვის უკრაინულ გუნდთან ერთად. რა თქმა უნდა, მათ გაუჭირ- 
დებათ რაიმეს გაკეთება. მაგალითად, მე უფლება მომცეს 
დამენიშნა რაიონული ადმინისტრაციის 26 ხელმძღვანელი. 
ნება დამრთეს დამენიშნა ჩემი მოადგილეები, დამენიშნა მა- 
რუშევსკაია,. მათ უჭირთ, მაგრამ მწამს, რომ არ დანებდები- 

ან. საყვარელიძეს გამოუვიდა „ბრილიანტის პროკურორე- 

ბის“ დაჭერა, თუმცა პროკურატურის რეფორმის ჩატარების 
საშუალება მას არ მისცეს (თავად ეს პროკურორები დღესაც 
თავისუფლები არიან, ხოლო დათოს დაჭერას გენპროკურა- 
ტურა „ჩემს საქმეზე“ აქტიურად ცდილობს) რადგან სისტე- 

მამ იგრძნო საფრთხე. მას ძალიან ცუდად ხსნიდნენ. მან ოდე- 
საში აღძრა საქმეები ადგილობრივი კორუფციონერების წი- 
ნააღმდეგ, მათ შორის წIIII-ს ფრაქციის დეპუტატის წინა- 
აღმდეგაც, სახელმწიფო ქონების მითვისების თაობაზე და 
ამ დეპუტატებმა, ოდიოზურ კივალოვთან ერთად, ღია წე- 
რილში ბრალი წაუყენეს საყვარელიძეს იმაზე, რომ ის დადის 
ძვირ რესტორნებში და ამორალურ ცხოვრებას ეწევა. ტიპუ- 
რი საბჭოთა, არაფერზე დაფუძნებული დაბეზღება, რის შემ- 
დეგაც ის ორჯერ დაიბარა პრეზიდენტმა და გადადგომა ურ- 
ჩია, რაზეც დავითმა უპასუხა, რომ ის პრეზიდენტმა დანიშ- 
ნა, ასევე პრეზიდენტმა უნდა მოხსნას. ამაზე პრეზიდენტმა 
უპასუხა, რომ, რა თქმა უნდა, არ მოხსნის. ბოლო ასეთი სა- 
უბარი შუაღამეს დასრულდა. მეორე დღეს კი, დილის ცხრა 
საათზე, გამოაცხადეს, რომ საყვარელიძე მოხსნილია. 

გავეცნოთ მარუშევსკაიას მოადგილის, სემიონ კრივონოსის 

ამბავს. ის წარმოშობით კიეველია. ბრწყინვალედ გამოიჩინა თა- 
ვი„უურთულეს ვითარებებში. მან გადაკეტა კონტრაბანდისის ნა- 
კადები,რომლებიც მოედინებოდა, მათ შორის, C61X”-დან და გე- 

ნერალური პროკურატურიდან გაცემული მითითებით. მან ად- 
ვილად გაიმარჯვა II #ს6-+-ს სამხრეთის განყოფილების უფრო- 
სის კონკურსში. პროკურატურამ განაცხადა, რომ დაბლოკავს 

მის კანდიდატურას. პირდაპირ ასე თქვეს: „დავბლოკავთ ბო- 
ლომდე" და დაბლოკეს კიდეც. სისტემას უმალ აენთო ხიფათის 
მანიშნებელი ნათურა. IMI#M#ს627-ში კრივონოსი უკვე ვეღარ მოხვ- 

დება, მაგრამ დარწმუნებული ვარ, რომ ის ხელებს არ ჩამოუშ-



ვებს. ადმინისტრაციის ერთ-ერთ ხელმძღვანელს რაიონულმა 
კავშირმა ამასწინათ უნდობლობა გამოუცხადა: თითქოს მან 
სადღაც მოხსნა მეორე მსოფლიო იმის მონაწილეთა პორტრე- 
ტები. ეს სრული სისულელეა! სინამდვილეშიმან არ მისცა ძველ 
გუნდს საშუალება არალეგალურად ევაჭრათ მიწით. მან დაიწყო 
მიწის აღწერა და რეესტრში შეტანა. შედეგად, ისინი გადაეკიდ- 

ნენ მას, ვითომცდა რომელიღაც სკოლაში იყო რემონტი და მან 
მოხსნა პორტრეტები. და მას თითქოს ომის ვეტერანებისადმი 
უპატივცემულობის გამო გამოუცხადეს უნდობლობა! მაგრამ 
ეს ხომ ფორმალური მიზეზია: ასე მოქმედებს მაფია. 

ბრძოლა მიდის ყველა მიმართულებით. ერთხელ Cწ7X-მ და- 
აპატიმრა რაიონული ადმინისტრაციის ხელმძღვანელის მო- 
ადგილე იმიტომ, რომ მან აიღო 5000 დოლარიმიწის გაყიდვა- 
ში. ის ყვირის, რომ ეს ფული ჩაუდეს. არ ვიცი, შეეძლოთ ჩაე- 
დოთ კიდეც. CC» ირწმუნება, რომ მას ფული აღმოუჩინეს ვაშ- 
ლებით სავსე პარკში. როგორ გაიგებ, სად არის სიმართლე? 
მაგრამ მე ისიც მოვხსენი და მისი უფროსიც, დანარჩენებს კი 
მკაცრად მოვთხოვე, რომ არ აეღოთ არანაირი ვაშლები და, 
საერთოდ, ფრთხილად ყოფილიყვნენ. სულ ახლახანს კი დი- 
მიტრი ფრანჩუკს, რაიადმინისტრაციის ერთ-ერთ ხელმძღვა- 

ნელს, 3 წელი მიუსაჯეს 2000 დოლარი პრემიის აღებისათვის, 
სინამდვილეში კი იმისთვის, რომ ის ხელს უშლიდა ადგილობ- 
რივ მაფიოზურ კლანს, რომელსაც პრესმანი მეთაურობს. 

ახალ კადრებს ყველგან იცილებენ, იღებენ „ოტკატს'". მაგ- 
რამ ეს „ოტკატი“ მომავალში გამოიწვევს ცუნამის, რომელიც 

ყველა ბარიერს დაამსხვრევს. 
მე თავიდან კარგი თვალით ვუყურებდი გროისმანს, სანამ 

ბოლოს მთლიანად ჩაეწერებოდა სისტემაში. პიროვნულად ის 
წესიერი ადამიანი მეგონა და ვინიცას მშვენიერი მერი იყო. 
პრობლემა იმაშია, რომ მისი მთავრობა, პირველ რიგში, გაცი- 
ლებით მხცოვანია წინანდელზე -– აშკარაა, რომ ჭაღარა დამე- 
ლოტი ადამიანი გაცილებით მეტია. მეორე – ეს მთავრობა 
თითქმის არ ფლობს ინგლისურს. წინანდელმა მინისტრებმა 
თითქმის ყველამ იცოდა უცხო ენას. დიდ პრობლემებს ქმნიდა 
იაცენიუკი, რა თქმა უნდა, გროისმანი უკეთესია, მაგრამ საერ- 

თო შემადგენლობა შეიცვალა უარესობისკენ. უკრაინაში რთუ- 
ლივითარებაა ბიუჯეტთან მიმართებაში. აბსოლუტურად ყვე- 
ლაფერი დანგრეულია. ინგლისელები ამბობენ „169 90VგიოიიL 
(5 6I0M8ი“, ეს გამოთქმა კარგად ხსნის, თუ რა ხდება ახლა ქვე- 
ყანაში. მთავრობა დანგრეულია, არაფერი მუშაობს. მკაფიოდ 

ჩანს, რომ უკრაინაში ღვივდება საგადასახადო შემოსავლების 
კრიზისი. ამან გამახსენა შევარდნაძის მმართველობის ბოლო 
წლები. ეკონომიკური ზრდის თვალსაზრისით ვითარება საქარ- 
თველოში გაცილებით უკეთესი იყო. მსხვილი საერთაშორისო 
პროექტის - ბაქო-ჯეიჰანის ნავთობსადენის მშენებლობის წყა- 
ლობით, ქვეყანაში შემოვიდა მსხვილი ინვესტიციები. პატარა 
ქვეყნისთვის ეს ნიშნავდა შემოსავლების 10-12%-იან ზრდას. 

ერთი შეხედვით,ფული სულმეტი და მეტი უნდა ყოფილიყო და 
ის უნდა განაწილებულიყო საზოგადოებაში, მაგრამ ბიუჯეტის 
რეალური შემოსავალი ყოველწლიურად მცირდებოდა, ის ივ- 

სებოდა ჩათვლებით. ცოცხალი ფული ილექებოდა ჩინოვნიკე- 
ბის ჯიბეებში. საბოლოოდ საქართველოში მივიღეთ პენსიების 
მასობრივი არგაცემა და თითქმის სრული უხელფასობა სახელ- 
მწიფო სექტორში. დღესდღეობით უკრაინაში თითქმის აღარ 
დარჩა ფული ინფრასტრუქტურის განვითარებაზე. ხვალ ის 
აღარ იქნება პენსიების გასაცემად, და ჩვენ ისევ შეკრულ წრე- 
ში აღმოვჩნდებით. ერთი ბიზნესი იხდის გადასახადებს, სხვე- 
ბი –– არა, ყველაფერი პოლიტიკურ მფარველობაზეა დამოკი- 
დებული, რომელიც განუწყვეტლივ იცვლება. ის, ვინც არ იხ- 
დის, არ იცის ხვალ რა ელის, ამიტომ ინვესტიციებს არავინ 
აბანდებს. არ არის წინასწარ განსაზღვრული თამაშის წესები. 
გარედან ფულს არავინ ჩადებს, თუ მისი უკან გატანა შეუძლე- 
ბელია. სუფთა უკრაინული ბიზნესი დღეს ვერ მუშაობს, რომც 
მოინდომოს, საშუალებას არ მისცემენ. ეს არ აწყობს ჩინოვნი- 
კებს. თუ მიხვალ საგადასახადო ინსპექციაში და ეტყვი, რომ 
გსურს პატიოსნად გადაიხადო ყველა გადასახადი, ისინი პირად 
მტრად ჩაგთვლიან, იმიტომ რომ, ხელფასი აქვთ 1500-2000 
გრივნა. რა ახირებაა -–– გადასახადის პატიოსნად გადახდა? რას 
მიიღებს ინსპექტორი ამისგან? ამიტომაც აღზევდა „კაკლის მა- 
ფია“. მაგრამ,რა არის „კაკლის მაფია“? მოხუცი ქალი ყიდის კა- 
კალს, მაგრამ მას არ შეუძლია გაიტანოს ის საერთაშორისობა- 
ზარზე, სადაც კაკალზე მოთხოვნა იზრდება. კოოპერატივიც 
რომ შექმნას, მას მხოლოდ შეუძლია საექსპორტო ლიცენზიის 
მქონე კომპანიას მიჰყიდოს კაკალი. ასეთი კომპანია ბევრი არ 
არის, მაგრამ ყველა მათგანს როდი შეუძლია გაყიდვა იმ მარ- 
ტივი მიზეზის გამო, რომ უნდა მიიღონ წარმომავლობის სერ- 

ტიფიკატი. ლეგალურად კაკალზე ასეთი სერტიფიკატის მიღე- 
ბა პრაქტიკულად შეუძლებელია. როდესაც გამყიდველს არ შე- 
უძლია ახსნას, საიდან აქვს კაკალი, ის ხდება სამართალდამცა- 
ვი ორგანოების ადვილი ნადავლი. თუ მაინც ძალიან ეცადნენ 

და მიიღეს სერტიფიკატი, Cნ+-ს მაღალჩინოსანს შეუძლია გა- 
მოგზავნოს მითითება, სადაც ეწერება,რომ ეს კაკალი შეიცავს 
რაიმე ბაქტერიას, ეს კი გააფუჭებს უკრაინული ნაწარმის 
იმიჯს. დაბოლოს ირკვევა, რომ კაკლის ექსპორტირება შესაძ- 
ლებელია მხოლოდ ვინიცაში მყოფი რაღაც ფირმის საშუალე- 
ბით. ასეთ ფირმებს რატომღაც #I0-ს გმირების სახელები 
ჰქვია, ან თითქოს #ML0-ს მებრძოლებს უწევენ დახმარებას. ამი- 
ტომაც აწარმოებენ ექსპორტს. ხოლო ვისაც ასე მუშაობა არ 
სურს, მას ესტუმრებიან ბანდიტური გარეგნობის „კაკლის ციყ- 
ვები“ საგადასახადო ინსპექტორების მოწმობებით ხელში. 
ოდესაში მათ თან ჩამოჰყავდათ ყოფილი ბერკუტელები (იანუ- 
კოვიჩის დროინდელი სპეცრაზმელები), რომლებიც ახლადაც- 
ვის კომპანიებში მუშაობენ: ძალიან დისციპლინირებული, ნა- 
ვარჯიშები, ცოტა ტლუ, სიტყვაძუნწები, თავისი საქმის მცოდ- 
ნეები, შეიარაღებულები და ართმევენ კაკალს. იგივე ვითარე- 
ბაა მეღვინეობაში. ღვინის წარმოების უფლება რომ გქონდეს, 
ლიცენზიის მისაღებად 33 საფეხური უნდა გაიარო,ის რომ ლე- 
გალურად გაყიდო, უნდა ლიცენზიაში 500 000 გრივნა გადაი- 
ხადო. ამიტომ წვრილი მწარმოებლების უმეტესობა ყიდის არა- 
ლეგალურად. ეს ნიშნავს, რომ ნორმალური გადასახადის ნაც- 
ვლად, ისინი უხდიან საგადასახადოს ადგილობრივ ინსპექტო- 
რებს, რომ არ დაკარგონ ბიზნესი. ზუსტად ასეთივე ვითარებაა 
რძის ნაწარმთან მიმართებაში. მე ვიყავი კოდიმში, იქ ადგი- 
ლობრივმა ბიზნესმენმა შექმნა წარმატებული ფერმერული მე- 

ურნეობა. მას ჰყავს პატარა ვაჟიშვილი პანტიუშა, ამიტომ მის 
ნაწარმს ეწოდება „პანტიუშასგან“. იყიდება ოდესის 30 სუპერ- 
მარკეტში, იოგურტი –– უბრალოდ, სუპერ, გასინჯული მაქვს. 
მაგრამ ეს აბსოლუტურად არალეგალურია, რადგან არცერთ 
წვრილ მწარმოებელს არ აქვს უფლება აწარმოოს იოგურტი. 
მისი წარმოების უფლების მისაღებად საჭიროა აბსოლუტურად 
არანორმალური პროცედურების გავლა. ამის კეთების საშუა- 
ლება მხოლოდ დიდ ქარხნებს აქვთ. აი, ასე კლავენ ინიციატი- 
ვას ადამიანებში, რომლებიც გარიყული არიან სახელმწიფოს- 
გან. მათთვის სახელმწიფო –- ისინი არიან, ვინც ატერორებს 
მათ თავისი სერტიფიკატებითა და მოწმობებით. 

საქართველოშიჩვენ გვხვდებოდა მსგავსი პრობლემები. თა- 
ვიდანვე მარტ ლაარმა წარგვიდგინა დერეგულაციის გეგმა და 
ბენდუქიძემ, რომელსაც განსაკუთრებული უფლებები გადა- 
ვეცი, დაიწყო თავისთან ყველა სამინისტროს ხელმძღვანელე- 
ბის დაბარება, რათა მათ მოეთხროთ თავისი ფუნქციების შე- 

283



სახებ და უმოწყალოდ კვეცავდა ამ ფუნქციებს. მას ისტერი- 

კებს უწყობდნენ, უმტკიცებდნენ, რომ ყველა დაიწამლება, ყვე- 
ლაფერი დაიწვება. ადგილი ჰქონდა შეხლა-შემოხლას, ხშირი 
იყო უცენზუროგინებაც,. ჩინოვნიკებისგან ნებართვის უფლე- 
ბის ჩამორთმევით ბენდუქიძე ლამის სადისტურ კმაყოფილე- 
ბას ღებულობდა. ბევრი ამბობდა, რომ ეს ქაოსს გამოიწვევდა. 
ბენდუქიძემ ხომ ნებართვების 80% გაანადგურა, მან გააუქმა 
მთლიანი სააგენტოები –– საქსტანდარტი, სახანძრო ზედამ- 
ხედველობა, ანტიმონოპოლური სამსახური. უკრაინაში რა- 
ტომღაც თვლიან, რომ ანტიმონოპოლურისსამსახური უშველის 
საქმეს. მას თავისი არსით არ შეუძლია მუშაობა. რისი მაქნისია 
ის –– მხოლოდ ფულის შოვნა, როდესაც ჩინოვნიკი წყვეტს, ვინ 

მონოპოლისტია დავინ არა. არ არის ანტიმონოპოლურისამსა- 
ხური –– არარის მონოპოლისტები. თუ არაფერს აკრძალავ,მა- 
შინ ყველაფერი თავისთავად გამოვა. აბრომავიჩუსმა დაიწყო 
ნებართვების სისტემის ნგრევა, მაგრამ მას პოლიტიკური 
მფარველობა არ ჰქონდა. ის არ არის პოლიტიკოსი, კარგია, 
რომ ბოლოსკენ რაღაც მაინც თქვა კორუფციაზე. თქვა –– და 
წავიდა. დანარჩენებმა ხმის ამოღებაც ვერ:გაბედეს. 

საქართველოში დერეგულირებამ სრულად გაამართლა. 
ჩვენ შევქმენით სისტემა, რომელიც აბსოლუტურად ავტო- 
მატურად მუშაობს. თუ ხერხდება ისეთი სისტემის აწყობა, 
რომელიც ეკონომიკას მუშაობაში ხელს უწყობს, შემდგომ 
მასზე უარის თქმა შეუძლებელია. როგორც კი ხალხი ამას გე- 
მოს გაუგებს, ისინი ძველ დროში დაბრუნებას არ დაუშვებენ. 

ამჟამინდელი მთავრობის მოსვლა იმის შედეგია, რომ ხელი- 

სუფლებას არ სურს არავითარი არჩევნების ჩატარება. ის ინს- 
ტინქტურად გრძნობს, მას მას ახვეტავენ. ამაშია განსხვავება 
2006 წლის არჩევნებთან, როდესაც ტიმოშენკოც და იანუკოვი- 
ჩიც აპირებდნენ პარლამენტში უმრავლესობის მიღებას. ისინი 
თვლიდნენ, რომ მთავარია, ჩამოაგდონ იუშჩენკო, და რომელი- 

მე მათგანი დარჩება გამარჯვებული. პრინციპში, ასეც მოხდა. 
საქართველოში 2003 წელს ხელისუფლებაში მოვიდა ახა- 

ლი პოლიტიკური კლასი, მაგრამ ეს არ იყო ქუჩიდან მოყვა- 
ნილი ხალხი, მათ უკვე მოასწრეს მუშაობა, გაუგეს გემო ძა- 
ლაუფლებას. ძალიან მნიშვნელოვანია ისეთი ხალხის მოყვა- 
ნა,როგორიც ახალგაზრდა მინისტრის მოადგილეებია, ერო- 
ვნული ბანკის ხელმძღვანელის მოადგილეები, როგორიცაა 

ჩვენი რაიონული ადმინისტრაციების ხელმძღვანელები, და 
როგორიც არის იულია მარუშევსკაია. 

მაიდანის შემდეგ ხალხი იყო რევოლუციური ცვლილებე- 
ბის მოლოდინში. ცვლილებები კი არ მოხდა. თუ უკრაინის 
პირველი რევოლუცია, ნარინჯისფერი, დასრულდა ძველი 
რეჟიმის რესტავრირებით, იანუკოვიჩის სახით, მეორემ მიგ- 
ვიყვანა იმ წერტილამდე, როდესაც, შეიძლება ითქვას, არა- 
ფერი შეცვლილა. ამჟამინდელი ხელისუფალნი ისევ თვლი- 
ან, რომ თუ გააკონტროლებ მედიას, გააკონტროლებ მთლი- 
ან პოლიტიკურ სპექტრს, შეიძლება შენ გარშემო შექმნა კომ- 
ფორტის არე და მშვიდად მართო ქვეყანა. ასე არ გამოვა. 

როგორც კი LI#6>»” აკავებს მოსამართლეს, რომლის ხე- 
ლის ხლება მოცემულ მომენტში არ უნდა მომხდარიყო, მთე- 
ლი პოლიტიკური კონსტრუქცია იმსხვრევა. ხელისუფლებას 
უნდა ყველაფერი ძველი მეთოდებით აკონტროლოს. ისინი 
ცდილობენ სტატუს კვოს შენარჩუნებას მანევრირებით და 
არსებული თუ პოტენციური ოპონენტების დისკრედიტირე- 
ბით. აიღეთ სადოვოის ან ლეშჩენკოს შემთხვევები ან მაის- 
ში ჩემს ადმინისტრაციაზე ზეწოლა L IIX»-ს მხრიდან. 

ის, რასაც პოლიტიკური ელიტა სჩადის, ძალიან სახიფა- 
თოა. მას ესმის, რომ პოპულარობა არ აქვს და ყველას დისკ- 
რედიტირებას ცდილობს. ეს არის გზა ქაოსისკენ. ჩვენ მივი- 
ღებთ სტიქიას, რომელიც ყველას შთანთქავს. 

თუ ხელმძღვანელს სურს, რომ საზოგადოება მას შეუერ- 
თდეს და მისი ერთგული იყოს, ეს საზოგადოება დარწმუნე- 
ბული უნდა იყოს იმაში, რომ ხელმძღვანელი საზოგადოებას- 
თან სოლიდარულია. ახლა ეს არ შეიმჩნევა. საზოგადოება 
თავს მოტყუებულად თვლის. 

ხელისუფლების პოლიტიკურ მენიუში რეფორმები აღარ 
არის, დარჩა მხოლოდ რუსული საფრთხე. დასავლეთი ამან 
დაღალა, თვითონაც ცუდ ფორმაშია. მე კარგად ვიცნობ ჰი- 
ლარი კლინტონსაც და დონალდ ტრამპსაც. ორივე ნამყოფია 
საქართველოში, მრავალჯერ შევხვედრივარ მათ ამერიკაში. 

იანუკოვიჩის დაბრუნება იყო ხისტი რესტავრაცია, ახლა 
რესტავრაცია რბილია –– კონტროლი მედიაზე, კონტროლი 
სახელმწიფო საწარმოებზე, მთლიან პოლიტიკურ სპექტრ- 
ზე. მაგრამ უკრაინაში ჯერ ვერავინ შეძლო დიდი ხნის გან- 
მავლობაში ყველაფერი აკონტროლოს, კუჩმას პრეზიდენ- 
ტობის ბოლოსაც კი. 

კლასიკური მაგალითია ევროვიზიის კონკურსის ჩატარება 
არა ოდესაში, არამედ კიევში. ამ „მოლაპარაკებას“ საფუძვ- 
ლად ედო ვაჭრობა კლიჩკოს ხალხის მიერ პარლამენტში ხმის 

დონალდ ი ტრამძი ს ჩამოფრინდა ბათუმში (20 /2 წელი)! ი საქართველოს  კონო- 

მიკაში ინვესტიციების ჩადების საკითხის განსახილველად. დილამდე ვიყავით 
მბრუნავი დისკოტეკის 24-ე სართულზე 

მიცემის თაობაზე. ელიტა წყვეტს მოკლევადიან პრობლემებს, 
მაგრამ არ უფიქრდება სტრატეგიულ პერსპექტივებს. 

მთავარი, რაც მაოცებს სახელმწიფო აზროვნების სრული 
არარსებობაა. როგორ შეიძლება იფიქრო რეგიონულ პოლი- 
ტიკაზე მრავალეროვან ქვეყანაში, რეგიონული თავისებუ- 
რებების გათვალისწინების გარეშე? 

და კიდევ ერთი რამ, რაც ძლიერ მაკვირვებს, ესაა ყველა 
დონეზე პოლიტიკური გადაწყვეტილებების მეტისმეტად ნე- 
ლი ტემპი. ვფიქრობ, ეს არ არის ეროვნული ხასიათის თავი- 
სებურება, არამედ კორუმპირებული სისტემის თვისებაა. უკ- 
რაინას კი შეყოვნების უფლება არ აქვს. თუ წლიური ზრდა 
იქნება 1-2%, მაშინ 15 წელიწადში მივაღწევთ 2013 წლის დო- 
ნეს –– იანუკოვიჩის ბოლო წლის. 

მოვლენების განვითარების ორი სცენარი არსებობს -–– არ- 
ჩევნების გზით პოლიტიკური კლასის სრული შეცვლაან სახელ- 
მწიფო გადატრიალება. ქვეყანაში საკმარისად არის ძალაუფ- 
ლების ხელში ჩაგდების მსურველი ფორმირებები. მათი შემაკა- 
ვებელი არც პოლიტიკური და არც სამხედრო ძალა არ არის 
თვით რუსული საფრთხეც არ არის საკმარისი შემაკავებელი 
ფაქტორი. მე უკვე ნანახი მაქვს, როგორ შეიძლება მოხდეს ეს. 

ერთხელ ჩვენთან საოლქო რადაში, სხდომის დროს, შემო- 
ვარდნენ ნიღბიანი და კამუფლიაჟში გამოწყობილი ადამია- 
ნები. ეს ძალიან ჰგავდა გადატრიალების მცდელობას ესპა- 
ნეთში 1980-ში. მათ მოითხოვეს სასწრაფოდ ვაღიაროთ ისი- 
ნი საბრძოლო მოქმედებების მონაწილეებად. ისინი ერთი წე- 
ლია ცდილობდნენ მიეღწიათ ამისთვის, რადას კი სულ ცალ 
ფეხზე ეკიდა, ვიდრე არ მოვიდნენ შეიარაღებული ადამიანე- 
ბი, დაიკავეს ყველა გასასვლელი და სპიკერის ზურგს უკან 

განლაგდნენ. სოციალური ქსელების მომხმარებელთა თით- 
ქმის 100%-მა სიმპათია გამოხატა არა დეპუტატების, არამედ 
ავტომატიანი ადამიანების მიმართ. სხვათა შორის, ერთა- 

დერთი,ვისაც ისინი მიესალმნენ, მე გახლდით.და ამიტომ სა- 
ოლქო რადამ ჩათვალა, რომ ისინი მე მოვიყვანე. როდესაც 
ვკითხე, რატომ მოვიდნენ, მათ მიპასუხეს: ჩვენ სამხედრო 
ხუნტას ვუჭერთ მხარს. მეეჭვება, რომ ამჟამად ხუნტას იდეა 
მოსწონდეს ხალხის უმრავლესობას, მაგრამ მალე ეს შეიძლე- 
ბა შეიცვალოს, თუ მასები დაიჯერებენ, რომ ხუნტას ძალუძს 
საკითხების სწრაფი გადაწყვეტა. ქვეყანაში სრული უიმედო- 

ბა სუფევს, პოლიტიკურმა ხელისუფლებამ დელეგიტიმურო- 
ბა განიცადა. თუ ვერ მივაღწევთ ახალი პოლიტიკური ძალე- 
ბის გააქტიურებას, თუ ვერ მივაღწევთ საპარლამენტო არ- 
ჩევნებს, მივიღებთ ან გადატრიალებას, ან გადატრიალების 
მცდელობას. ამისთვის სავსებით საკმარისია 10-15 ათასი შე- 
იარაღებული ადამიანი. შედეგი ერთი იქნება -– ქაოსი, 

დღესდლეობით სოკოებივით ჩნდება ადგილობრივი თავ- 
დაცვის რაზმები, მაგრამ ცენტრალურ ხელისუფლებაში ეს 
არავის აწუხებს. მათ მებრძოლებს აქვთ იარაღი და უკრაი- 
ნისთვის ბრძოლის პირადი ისტორია. ჩვენ სრულყოფილი ჯა- 
რი არ გვყავს, თუმცა არის ბევრი ჯარისკაცი გამოკვეთილი 

შეხედულებებით. ეს ხალხი შეიძლება ადვილად აინთოს, ისი- 
ნი ყველა დიდ ქალაქში არიან. ოდესაში თავდაცვის უდიდე- 
სი ნაწილი მერიის მიერ არის პრივატიზებული. ბესარაბიის 
მრავალ სოფელში არ არის უბნის რწმუნებულები, სამაგიე- 

როდ არის თავდაცვის რაზმები. ეს გამზადებული ბესარაბი- 
ის სეპარატისტული ჯარია. თავდაცვის მოტივაცია კეთილ- 
შობილურია – პოლიცია დაკავშირებულია კრიმინალთან. 
მაგრამ ხვალ ეს ხალხი ძალაუფლებას ხელში ჩაიგდებს. 

ქვეყანას დრაივი სჭირდება. საჭიროა იმედი. ეს ხალხი უნ- 
და ჩაერთოს ცვლილებებში. ჩვენ ორი კატეგორიის დათხო- 
ვილი ხალხი გეყავს –- ან ჯარიდან, ან სახელმწიფო აპარა- 
ტიდან, ახალგაზრდა რეფორმატორები. ხელისუფლებაში ან 
ერთნი მოვლენ, ან მეორენი. ადგილებზე ხელისუფლება 
მთლიანად ძველია და ისინი ახალგაზრდებს მართვის საჭეს- 
თან არ უშვებენ. თუ ახალგაზრდები მოვლენ ხელისუფლე- 
ბაში, ქვეყანას გაუჩნდება პერსპექტივა. მაშინ შესაძლებე- 
ლი გახდება ქვეყნის ყოფილი დამცველების რეფორმებში 
ჩართვა. მათაც ანთებული თვალები აქვთ და უკრაინისთვის 
მუშაობის დაუოკებელი სურვილი. ახალგაზრდა რეფორმა- 
ტორების მსგავსად, მათაც აერთიანებთ ახალი უკრაინის 
აშენების სურვილი. მხოლოდ ცენტრალიზებული ძალის 
არარსებობის შემთხვევაში მათი გამოსვლა შეიძლება ნახევ- 
რად ბანდიტური ძალაუფლების ხელში ჩაგდებად და ქვეყნის 
სრულ დეზორგანიზაციად იქცეს. საკითხების ძალიან მარ- 
ტივი გადაწყვეტა სახიფათოა. უკრაინელი პატრიოტები გარ- 
დაქმნებს უნდა აღწევდნენ ლეგიტიმურად, ახალი პარლამენ- 
ტის საშუალებით და არა სამხედრო გადატრიალებით. ჩვენ- 
თან მიღებულია პასუხისმგებლობისთვის თავის არიდება. 
ბოლო წლებში მთავრობაში საკმარისად იყო ხალხი, რომ- 
ლებსაც ყველაფრის ახსნა შეეძლოთ, მაგრამ, როგორც კი 

თავად უნდა მიეღოთ გადაწყვეტილება, ხელებს შლიდნენ, 
თვალებით ჭერისკენ მიუთითებდნენ და ოხრავდნენ, ვი- 
თომც და იქ ზევით ვიღაცას ეს არ უნდა. ეს ცრუ რეფორმა- 
ტორების ცალკე სახეობაა, რომლებიც შეეჩვივნენ კომ- 
ფორტს, გათავისუფლების შემდეგ კი ამტკიცებენ, რომ მათ 
სურდათ რეფორმები, მაგრამ მათ ამის ნებართვა არ მისცეს. 
ასეთი რამდენიმე მინისტრი იყო, მათ შორის ძალიან ახალ- 
გაზრდებიც. ორმა მათგანმა ამას წინათ განაცხადა, რომ მე- 
მუარების წერას აპირებენ, თუმცა ჯერ ორმოცი წლისაც კი 
არ არიან. 

ბიუროკრატიას არ აქვს იმის შეგრძნება, რომ უკრაინა 
უდიდესი პოტენციალის მქონე უზარმაზარი ქვეყანაა. ქვე- 
ყანა, რომელსაც შეუძლია კოსმოსში რაკეტების გაგზავნა, 
რომელიც ნებისმიერ მომენტში, თუ მოისურვებს, შექმნის 

ბირთვულ იარაღს, ფლობს უზარმაზარ ტერიტორიას და 
ისეთ სტრატეგიულ სიღრმეს, რომ მისი დაპყრობა პრაქტი- 

კულად შეუძლებელია, თუ ის ელემენტარულ თავდაცვის 
სისტემას შექმნის, მან ძირეული როლი უნდა შეასრულოს სა- 
ერთაშორისო პოლიტიკაში. მაგრამ ეს მარტო უგუნურობა 
არ არის, ეს საკუთარი უმნიშვნელობით მოტივირებული რე- 

ფორმების გადავადების სურვილია. მაგალითისთვის ავი- 
ღოთ საბაჟოს რეფორმა. ახალი მთავრობა უკვე რამდენიმე 
თვეა, რაც მუშაობს, შემუშავებული გვაქვს ვარიანტები, მაგ- 
რამ მათი განხორციელების საშუალებას არ გვაძლევენ. ისი- 
ნი უკვე სამი თვეა, რაც ელოდებიან ამერიკელების მიერ შექ- 

მნილი კომისიის მოხსენებას. ამ კომისიაში შედის სამი გა- 
დამდგარი ან მოქმედი ამერიკელი ბიუროკრატი, რომლებ- 
მაც ჩვენ რეკომენდაციები უნდა მოგვცენ. ამის გარეშე ჩვენ 
არაფერი შეგვიძლია. მაგრამ მოხსენებაში არაფერი იქნება, 
გარდა ზოგადი რჩევებისა ინფორმაციული ტექნოლოგიების 
დანერგვის, ბიუროკრატიისა და კორუფციის შემცირების შე- 
სახებ. რაღას ველოდებით? რადგან ამერიკელები მუშაობენ, 

ჩვენ არაფერი უნდა ვაკეთოთ? ეს დამამცირებელია. თავის 
დროზე საქართველოში შევქმენით ამერიკულზე უკეთესი სა- 
ბაჟო, ამერიკული კი მანამდე მსოფლიოში საუკეთესო იყო! 
ჩვენ არ დაველოდეთ ამერიკელებს, სინგაპურელებსა თუ 
რუსებს. უკრაინამ თვითონ უნდა გააკეთოს გასაკეთებელი. 
დიახ, ამერიკელების დახმარებით, აგრეთვე საქართველოს 
გამოცდილების გამოყენებით. პასიური მიდგომა კლავს ხალ- 
ხის ინიციატივას და ქვეყანას მეორეხარისხოვანს ხდის, რაც 
ჩემთვის აბსოლუტურად მიუღებელია. აი, ამაშია დასავლუ- 
რი განათლების მქონე ახალგაზრდების დამატებითი ფუნქ- 
ციების ფასი. მათ ესმით და უყვართ დასავლეთი,იზიარებენ 
მის ფასეულობებს, თუმცა არ აქვთ ევროპისადმი მონური 
დამოკიდებულება და ყველაფრის ბრმად კოპირების სურვი- 
ლი. ხოლო ძველი თაობა არ იზიარებს დასავლურ ფასეულო- 
ბებს, სამაგიეროდ პარალიზებულია დასავლეთისადმი მაგი- 
ური შიშით. 

ჩვენ უნდა ჩავატაროთ რეფორმატორების მობილიზება 
მთელი ქვეყნის შასშტაბით, მათ შორის იმათი, ვისაც უკვე 
აქვს გამოცდილება და არ გაფუჭდა, პირიქით, განრისხდა 
იმაზე, რომ მუშაობის საშუალება არ მისცეს. ისინი უნდა შე- 
ერთდნენ ერთ დიდ პლატფორმად და ხმამაღლა განაცხა- 
დონ, რომ ასე ცხოვრება შეუძლებელია. რომ ის მსხვერპლი, 

რომელიც გაიღო უკრაინამ მაიდანზე და დღემდე იღებს 
ფრონტზე, ფუჭი არ არის. რომ კიდევ ერთი მცდელობაა სა- 
ჭირო, რომ ამჟამად გამოგვივიდეს. დარწმუნებული ვარ, ამ 
შემთხვევაში აღარ იქნება მაიდანი –– ხალხი, მოგროვილი, 
ძირითადად, კიევის ცენტრში, ეს იქნება ტალღა, ახალი უკ- 
რაინული ტალღა სრულიად უკრაინაში. 

არსებულმა ელიტამ ფსონი ხალხის აპათიაზე დადო. მაგ- 
რამ უკრაინელი ხალხი არ არის აპათიური. მოხალისეები 
თვეობით მუშაობდნენ უფასოდ სახელმწიფოს საკეთილ- 
დღეოდ. მაგრამ როდესაც ნახეს, რომ მათი უფასო მუშაობის 
ფონზე სხვებმა ფული აკეთეს და სახელმწიფო ძარცვეს, გა- 
ვიდნენ სახელმწიფო აპარატიდან. მოხალისეები უნდა დაბ- 
რუნდნენ და ჩაიგდონ ძალაუფლება ხელში. 

გაწვითარების ამ ეტაპზე უკრაინაში კოალიციური მთავ- 
რობა თავისი არსით ვერ იქნება ეფექტიანი. უკრაინაში 
გვჭირდება ძლიერი მთავრობა, რომელიც მოახდენს ქვეყ- 
ნის მართვის ცენტრალიზებას. ახლანდელი დეცენტრალი- 
ზება ადგილობრივი დონისთვის პრობლემების გადაბარებაა. 

ვიდრე გადაულოცავ პრობლემებს ქვედა, ადგილობრივ 
რგოლებს, ვიდრე გადასცემ კორუფციულ უფლებამოსილე- 
ბას ქალაქებსა და რეგიონებს, მანამდე უნდა მოხდეს უკრა- 
ინის ცენტრალიზება. მხოლოდ მას მერე, რაც ცენტრალურ 
დონეზე დაწესდება კონტროლი და დაიწყება რეალური 

ცვლილებები, შესაძლებელი გახდება ძალაუფლების დელე- 
გირება ადგილებზე. კორუმპირებულ მერებსა და ადგილობ- 
რივ საბჭოებს უნდა ჩამოერთვას ძალაუფლება; საჭიროა 
ქვეყნის განსაბჭოება. 

სრული ცენტრალიზება სწორი, გამართული სისტემის 
აგების მიზნით, თანამოაზრეთა მთავრობა, მიწის ბაზარი, 
სრული პრივატიზაცია -–- მაშინ უკრაინა თვითორგანიზებუ- 
ლი საზოგადოებიდან, რომელსაც გაერთიანება მხოლოდ 
თავდაცვის მიზნით შეუძლია, გადაიქცევა კონსოლიდებულ, 
სწრაფად განვითარებად ერად. 

ამ უკრაინულმა ტალღამ დამის მიერ გამოწვეულმა კონსო- 
ლიდაციამ, საბოლოოდ, უნდა შექმნას ძლიერი სახელმწიფო. 

ახლანდელი ეტაპი უკრაინის ისტორიაში –– გარდამავა- 
ლია. ქვეყანას ძლიერი იდენტობა აქვს, არასდროს ისტორი- 
აში განწყობის თვალსაზრისით დასავლეთი და აღმოსავლე- 
თი არ იყო ისე ახლოს, როგორც ახლა. ეს დიდ შესაძლებლო- 
ბებს ქმნის. მაგრამ უკრაინაში არასდროს ყოფილა ძლიერი 

სახელმწიფოებრიობა. ძლიერი სახელმწიფოებრიობის გარე- 
შე კი უკრაინა ვერ გადარჩება. 

საბჭოთა კავშირის დაშლის შემდეგ უკრაინაში ინსტიტუ- 
ტები ნაკლებად დაინგრა, ვიდრე სხვა პოსტსაბჭოურ ქვეყ- 
ნებში. ახალი სახელმწიფოებრიობის დამყარებას ამან ხელი 
ვერ შეუწყო. ძველი სახელმწიფო აპარატი რომ დაშლილიყო, 
გათავისუფლებულ ადგილზე უფრო მარტივი იქნებოდა რა- 
იმე ახლის შენება. ის, მართალია დაგვიანებით, მაგრამ ახლა 
იშლება და ამაში ცუდი არაფერია. უკრაინა მიბმული იყო რუ- 
სეთზე ენერგოდამოკიდებულებით და აღმოსავლეთის ინ- 
დუსტრიული რეგიონებით, რომლებიც რუსეთის ეკონომი- 
კაში იყო ინტეგრირებული. დღესდღეობით, ენერგომატა- 
რებლების გაიაფების პირობებში, აღმოსავლეთის ნაწილი 
დროებით დაკარგულია და აღმოსავლეთის ინდუსტრიულ 
ნაწარმზე ფასები დაეცა და ახლა ამ ჭიპლარის მოჭრა უფრო 
ადვილია, ვიდრე იქნებოდა ადრე. 

წარმატებული სახელმწიფოს ასაშენებლად ძალიან მნიშ- 
ვნელოვანია ეკონომიკური და პოლიტიკური გეოგრაფიის 
გადახალისება და გადაფასება. ვინ მართავდა უკრაინას ყვე- 
ლა იმ წლებში, როდესაც მან ვერ მოახერხა სრულყოფილი 
სახელმწიფოებრიობის შექმნა? აღმოსავლეთის წარმომად- 
გენლები. თვით იუშჩენკოც კი იყო ჩრდილო-აღმოსავლეთის 
წარმომადგენელი, თუმცა თავს დასავლეთელად ასაღებდა 
და მისი ელიტაც, ძირითადად, აღმოსავლეთიდან იყო. ამი- 
ტომ ძალიან მნიშვნელოვანია, რომ ხელისუფლებაში წონას- 
წორობა არსებობდეს უკრაინის ყველა რეგიონის წარმომად- 
გენლებს შორის და არ იყოს პრივილეგიები ერთი რომელი- 
მე, ცალკე აღებული რეგიონისთვის, დნეპრი იქნება ეს,დონ- 
ბასი თუ ვინიცა. 

დასავლეთუკრაინელებს წარმოდგენა აქვთ ავსტრო-უნ- 
გრულ სახელმწიფოებრიობაზე, დნეპრის მარჯვენა სანაპი- 
რო იყენებდა მაგდებურგის სამართალს და რეალური თვით- 
მმართვვლობის გამოცდილება აქვს. ძალიან მნიშვნელოვა- 
ნია სამხრეთი, რადგან სწორედ ის ფლობს XXI საუკუნის ძი- 
რითად უპირატესობებს –- ლოჯისტიკას, ბრენდს, ტურიზმს. 
“ოდესა უნდა აღდგეს კიევის დახმარებით, მერე კი ოდესა 
ამოქაჩავს დანარჩენ რეგიონებსაც. 

ახალი პოლიტიკური კლასის და იმ ხალხის მოცილების გა- 
რეშე,ვინც 25 წელიწადში ვერა და ვერ შექმნა სახელმწიფო, 
ჩვენ ვერაფერს შევცვლით. სახელმწიფომ ვერ ისწავლა და- 

მოუკიდებელი არბიტრის როლის შესრულება, ბიუროკრატი- 
ული კლასი იშლება. საჭიროა ხალხი, ვინც ახალი სახელმწი- 
ფოს შენებას საკუთარ ინტერესებზე მაღლა დააყენებს. ისი- 
ნი, ვინც ახლაა ხელისუფლებაში, ძალაუფლებას თვლიან 
გამდიდრების მშვენიერ შესაძლებლობად. ისინი ვერასდროს 
მიხვდებიან, რომ შეიძლება სხვანაირადაც იყოს. 

ახალი რეფორმატორული ძალა უნდა შეიქმნას სრულიად 
ახალ პრინციპებზე. ოლიგარქების ძალაუფლება, მათი უკრა- 
ინულ მედიაზე კონტროლი გაზვიადებულია. როგორც არ უნ- 
და მიზღუდავდნენ ცენტრალურ არხებთან წვდომას, ყველა 
ჩემი მესიჯი მაინც ადვილად აღწევს ქვეყნის ნებისმიერ წერ- 
ტილს. გადამწყვეტ პერიოდებში უკრაინელებს შეუძლიათ 
ცქვიტონ ყურები და მიიღონ მნიშვნელოვანი ინფორმაცია. ეს 
დამტკიცებულია ორი მაიდანით. როდესაც ჩავდიოდი კარპა- 
ტებში ან ხერსონის ოლქში, უბრალო ადამიანები მიყვებოდნენ 
ჩემსავე მესიჯებს, ესე იგი, ისინი ახერხებდნენ მათ მიღებას. 

ახალი პოლიტიკური ძალა არც ფულზე იქნება დიდად და- 
მოკიდებული. ეს ფაქტორიც გაზვიადებულია იმ ხალხით, 
ვინც არსებობდა პოლიტიკით, არსებობდა ძალაუფლებით. 
ისინი, მათ შორის, ოპოზიციონერებიც, ართმევდნენ ფულს 
ოლიგარქებს და იწყობდნენ კომფორტულ ცხოვრებას. უკ- 
რაინის პოლიტიკა ყოველთვის ემყარებოდა შავ ფულს. შავ 
ფულს შეჩვეული ოპოზიციონერი, ხელისუფლებაში მოსვ- 
ლისთანავე ქვეყნის ძარცვას დაიწყებს. საჭიროა არა მარტო 
ხელისუფლების, არამედ ოპოზიციის შეცვლაც. ჩვენ არ გვჭირ- 

დება უსაშველო თანხები პოლიტიკური ძალის მშენებლობის- 
თვის. ჩვენ არ დაგვჭირდება ფული პირადი გამდიდრებისთ- 
ვის, როდესაც ეს ახალი ძალები მოვლენ ხელისუფლებაში. 
პოლიტიკოსი, რომელსაც შეუძლია ოპოზიციაში ყოფნა მი- 

ნიმალური ფულით, დიეტაზე, კარგი და პატიოსანი მმართ- 
ველი იქნება. ამ პროცესში ჩემს თავს მოთამაშე მწვრთნელის 
როლში ვხედავ. უკრაინელებმა მიმიღეს. ამას ამტკიცებს გა- 
მოკითხვაც და პროგნოზიც. მთავარი კი ის არის, რასაც ყო- 
ველდღიურად ვხედავ. ახალი პოლიტიკური კლასი მოვა კო- 
რუფციასთან ბრძოლისა და წესრიგის დამყარების დროშის 
ქვეშ. დანარჩენი ლოზუნგები გამოიყენებოდა ძველი კლასის 
მიერ და ყელში ამოუვიდა ყველას. იმედი მაქვს, მომავალი 
არჩევნების დროს ხალხი მიხვდება, რომ ამ ლოზუნგის ქვეშ 
არ მოსულა ძველი პოლიტიკური კლასის წარმომადგენელი, 
რომელიც მუდამ ძველი დარჩება. 

კორუფციასთან ბრძოლაიწყება გადასახადების მკვეთრი 
შემცირებით, საბაჟო ტარიფების დიდი უმრავლესობის გა- 

ნულებით, არსებული საგადასახადო სამსახურის სრული 
ნგრევით და იქ მომუშავე ყველა ადამიანის დათხოვნით.ვიდ- 
რე ახალ საგადასახადო სისტემას არ შევქმნით, არაფერი იქ- 
ნება. უნდა გაირღვეს ცოდვის წრე, როდესაც არ შეგვიძლია 

გადასახადების შემცირება, რადგან საერთაშორისო სავა- 
ლუტო ფონდი ფულს არ იძლევა, ხოლო გადასახადების და- 
წევის გარეშე ვერ ვითარდება ეკონომიკა. უნდა შეიქმნას მი- 
წის ბაზარი. მიწას ახლაც ყიდულობენ და ყიდიან, უბრალოდ, 
საჭიროა, რომ ეს კანონიერი გახდეს. მიწის ბაზარი და ყვე- 
ლა სახელმწიფო საწარმოს პრივატიზება -– აი, რა არის სა- 
ჭირო ეკონომიკური გარღვევისთვის. სხვანაირად, ზრდა იქ- 

ნება 2-3% წელიწადში და 2013 წლის დონეზე გავალთ 20 წე- 
ლიწადში. უნდა შემოვიღოთ ჩინოვნიკების შრომის ღირსეული 
ანაზღაურება. როდესაც გვესაუბრებიან ელექტრონულ დეკ- 
ლარირებაზე, რისი დეკლარირებაა ეს? ყველამ იცის, რომ 
უკრაინელი ჩინოვნიკი, II#6»-ს თანამშრომლებისა და რამ- 
დენიმე სხვა ჩინოვნიკის გარდა, მხოლოდ ხელფასით ვერ 
იცხოვრებს. ღირსეული ხელფასების გარეშე ნორმალურ აპა- 
რატს ვერ მივიღებთ. 

აპარატი ძალიან გაბერილია. ჩვენ ორჯერ შევკვეცეთ სა- 
ოლქო ადმინისტრაციის თანამშრომელთარიცხვი,ისე კი სა- 
ოლქო ადმინისტრაციები საერთოდ გასაუქმებელია. მათ არ 
გააჩნიათ კონსტრუქციული როლი, სამაგიეროდ თითოეულ 

ჩინოვნიკს აქვს ვეტოს უფლება და ამით მას დიდი ზიანის მი- 
ყენება შეუძლია. ეს, სხვათა შორის, სახელმწიფოს არაეფექ- 
ტიანობის მთავარი მიზეზია. 

საოლქო ადმინისტრაციების ფუნქციები უნდა გადაეცეს 
მეტწილად ცენტრალურ ხელისუფლებას, რაც დარჩება – 

ადგილობრივს. ამ ეტაპზე მე არ ვარ დიდი დეცენტრალიზე- 
ბის მომხრე. ჩვენს პირობებში ეს, უბრალოდ, წყლის ნაყვა იქ- 
ნება. ცენტრალური მთავრობა ვერ აკონტროლებს ადგი- 
ლობრივს. მათი ფუნქციები ან უნდა გაუქმდეს, ან გადაეცეს 
ცენტრს, თორემ ეს ფუნქციები კიდევ გაიზრდება. 

ცენტრალური აპარატის ამოცანაა ფუნქციების შეკვეცა და 
ამასთან ერთად ხალხის გათავისუფლება სამსახურებიდან. 
ცენტრსა და რეგიონებში უმტკივნეულოდ შეიძლება განახევ- 
რდეს ჩინოვნიკთა რიცხვი. მაგალითად, ოდესის ან კიევის მე- 
რიებს უპრობლემოდ შეუძლიათ სამჯერ შეკვეცონ აპარატი. 

მეტიც, მთელი უწყებები შეიძლება გაუქმდეს. ახლა ისინი უბ- 
რალოდ სახიფათოა, რადგან არ აქვთ სამყოფი ხელფასი და 
იკვებებიან თავისი ამკრძალავი ფუნქციების ხარჯზე. საჭი- 
როა ძირფესვიანად შეიცვალოს ჯანდაცვის სისტემა. დღევან- 
დელი სისტემიდან, რომელიც უძირო, დაშლილ კასრს მოგა- 
გონებს, უნდა გადავიდეთ ასპროცენტიან სადაზღვევო მედი- 
ცინაზე, სასწრაფოდ ჩავატაროთ განათლების რეფორმა 
რექტორებს გამოვართვათ ფულადი სახსრები და გადავცეთ 
სტუდენტებს განათლების ვაუჩერის სახით. 

აუცილებელია სასწრაფოდ დასრულდეს ახალი უკრაინუ- 
ლი ჯარის ფორმირება. ასობით ათასმა უკრაინელმა გაიარა 
ფრონტი, მათ დაიცვეს თავისი ქვეყანა, მაგრამ თანამედრო- 

ვე ჯარი ჯერაც არ გვყავს. კიევში მჯდომ გენერალიტეტს 
არაფერი აქვს საერთო ფრონტზე მყოფ ჯარისკაცებთან. 
ისინი ფრონტზეც თითქმის არ ჩადიან. საჭიროა მათი შეცვ- 
ლა მეთაურებით, რომლებსაც ომი აქვთ გავლილი და განათ- 
ლება დასავლეთის სამხედრო აკადემიებში მიღებული. 

საბჭოთა გენერლები ყოველთვის წააგებენ აგრესორთან. 
სამწუხაროდ, ის, რაც ახლა ხდება -– ახალი ჯარის მშენებ- 
ლობა არ არის, არამედ პრობლემის გაურკვეველი ვადით გა- 

დადებაა. მოხალისე ფორმირებები სრულყოფილ ჯარად ვერ 
გადაიქცევა. ჯარი სასწრაფოდ უნდა აეწყოს ქვემოდან ზე- 

მოთ და ზემოდან ქვემოთ. ზემოდან ქვემოთ – უნდა და- 
ვითხოვოთ ჯარის ამჟამინდელი ხელმძღვანელობა. ქვემო- 
დან ზემოთ - უნდა წამოვწიოთ ისინი, ვინც კარგად გამოი- 
ჩინა თავი ბრძოლებში. 

უკრაინის ახალი პარლამენტის ერთ-ერთი პირველი გადაწყ- 
ვეტილება უნდა გახდეს ოლიგარქებისთვის პოლიტიკაში მონა- 
წილეობის მიღების უმკაცრესი აკრძალვა, როგორც პირდაპირ, 
ისე მედიარესურსების გამოყენებით. უნდა დაინერგოს პოლი- 
ტიკური პარტიების უფრო ფართო სახელმწიფო დაფინანსება 
და, ამავდროულად, გადაიკეტოს შავი ფულის შემოდინება.ხო- 
ლო,ვისი ქონებაც აღემატება 100 000 000 დოლარს, საერთოდ 
უნდა აეკრძალოს არჩევნებში მონაწილეობის მიღება. ჩვენ მა- 
შინ დავიბრუნებთ დონბასს, როდესაც ხალხი ტაგანროგში, 
როსტოვსა თუ ნოვოროსიისკში გამოუცხადებენ დონეცკე- 
ლებს: „რას მოძვრებით ჩვენთან, ჩვენ თვითონ გვინდა ვიცხოვ- 

როთ უკრაინაში“ ამას ეუბნებოდნენ 1980-ანებში აღმოსავ- 
ლეთ გერმანელებს ჩეხები, პოლონელები და უნგრელები. 

ყველაზე კარგი, რისი გაკეთებაც შეგვიძლია პუტინზე გა- 
მარჯვებისთვის უკრაინის ეფექტიანი მართვის აწყობაა. 
ჩვენმა მებრძოლებმა გვიჩვენეს წარმატებული მაგალითი, 
რუსული აგრესიისადმი ეფექტიანი წინააღმდეგობის ორგა- 
ნიზებით. უკრაინა ომში გაიმარჯვებს მხოლოდ რეფორმების 
გატარების შემთხვევაში. 2008 წელს მედვედევმა განაცხადა: 
„სააკაშვილი პოლიტიკური ლეშია“. 2012 წელს მან შეცვალა 
აზრი: „დიახ, გვიღირს ვისწავლოთ სააკაშვილისგან რეფორ- 
მების გატარებაო" მაგრამ შემდეგ დაამატა: „თუმცა ეს პჰა- 
ტარა საქართველოა" 

თუ რუსეთის ხელმძღვანელებს მოუწევთიგივე თქვან უკ- 
რაინაზე, ამას ყველა რუსეთის მოქალაქე გაიგებს. ისინი გა- 
ითავისებენ უკრაინას ან, ყოველ შემთხვევაში, მის ცალკე- 
ულ ნაწილებს –- კიევს, ოდესას, ხარკოვს. ისე უნდა აეწყოს 
საქმე, რომ უკრაინა იწვევდეს ასოციაციებს არა სროლასა 
და უწესრიგობასთან, კორუფციასა და ძუნწ ოლიგარქებთან, 
არამედ სწორ გზებთან, ეფექტიან სახელმწიფო აპარატთან, 
მოუსყიდავი პოლიციელებით, კარგი განათლების სისტემი- 

თა და ჯანდაცვით -- იმ ყველაფრით, რაც არ არის რუსეთ- 
ში. უკრაინის რესურსებიდან გამომდინარე, ეს სავსებით რე- 
ალურია. უკრაინა, რომელიც ევროპაზე რუსეთის იერიშის 
მთავარი შემაკავებელი ფაქტორია, განათლებული, ნიჭიერი 
და თავისუფლების მოყვარე საზოგადოებით, განწირულია 

    მ8- # 
ყაზბეგზე, 5000 მ ზღვის დონიდან 

იტვირთოს რეგიონული ზესახელმწიფოს როლი. მას შეუძ- 
ლია და უნდა ისწრაფოდეს კიდეც საფრანგეთის, გერმანიი- 
სა თუ პოლონეთის დონის წამყვანი ევროპული სახელმწიფო 
გახდეს. ის უნდა გათავისუფლდეს საერთაშორისო პოლიტი- 
კის ობიექტის ფსიქოლოგიისგან. დიახ, ჩვენ გვჭირდება და- 

ნარჩენი მსოფლიო, მაგრამ ჩვენც ვჭირდებით მსოფლიოს, 
ჩვენ უნდა მოვრჩეთ მუდმივად აქეთ-იქით ყურებას და სხვის 
აზრზე დამოკიდებულებას, უნდა ვიწამოთ საკუთარი ძალა 
და უსაზღვრო პოტენციალი. 

და მაშინ გავიმარჯვებთ. 

მთუხელთებელი 
წვმი





პოროშენკოს უკვე მას შემდეგ აღარ ვჭირდებოდი, რაც ჩემი 
ხელით მოიშორა იაცენიუკი, და უფრო მეტიც, მიიჩნია, რომ 
პრობლემების შემქმნელად ვიქეცი მისთვის. გროისმანის მთავ- 
რობის დაკომპლექტებისას მან მთელი გარიგებები დაამყარა 
იაცენიუკის გუნდთან. საბოლოო ჯამში, მოხდა ისე, როგორც 
გათვალა,იაცენიუკიჩააჩოჩეს,თუმცა გუნდის წევრების უმეტე- 
სობა, მათ შორის ავაკოვი, მთავრობაში დარჩნენ, ფინანსური 
ნაკადები კი გადანაწილდა, ძირითადად, პოროშენკოს სასარგე- 
ბლოდ. მნიშვნელოვანი ნაწილი შეუნარჩუნდა იაცენიუკსაც. 

რა თქმა უნდა, ამაზე ვერ გავჩუმდებოდი და ღიად 
გამოვხატე ამ ყველაფრისადმი ჩემი კრიტიკული პოზიცია. 
შესაბამისად, ე.წ. „ატვეტკამ" არ დაიგვიანა. 

26 მაისის დილას, საქართველოს დამოუკიდებლობის დღეს, 
დარწმუნებული ვარ, თარიღი შემთხვევით არ შეურჩევიათ, 
საოლქო ადმინისტრაციის შენობაში დამხვდნენ ნიღბიანი 
სპეცრაზმელები, რომელთაც უკვე დაელუქათ რამდენიმე 
კაბინეტი, ჩემი კაბინეტის გარშემო და იქაურობას ჩხრეკდნენ. 
როგორც მათ ამიხსნეს, თურმე ეძებდნენ თემურ ნიშნიანიძის 
დოკუმენტაციას. თემურ ნიშნიანიძე,-ამ დროისთვის, უკვე 
აღარ მუშაობდა ჩემთან, თუმცა, თავდაპირველად მართლაც 
მეხმარებოდა საოლქო ადმინისტრაციაში. თავის დროზე ის იყო 
საქართველოს გენერალური კონსული ოდესაში და როგორც 
სპეცრაზმის ხელმძღვანელმა განმიმარტა, ეძებდნენ მის მიერ 
საგადასახადო კოდექსის დარღვევის კომპრომატებს და ეს 
შეეხებოდა 2007-2008-2009 წლებს. 

დიახ, ყოველივე ამას 2016 წელს ეძებნენ, თანაც ჩემს ად- 
მინისტრაციაში. 

მათ პრაქტიკულად, დააპატიმრეს ჩვენი რამდენიმე თანა- 
მშრომელი გოგონა, ისინი გამოკეტეს დალუქულ კაბინეტე- 
ბში, არ აძლევდნენ წყალს, საჭმელს და ასე ამყოფებდნენ 
კარგა ხანს, სანამ ფეხით არ შევანგრიე ოთახის კარი, ერთი 
ამბავი არ დავაწიე პროკურატურას, მერე მივყარ-მოვყარე 
შემოჭრილების ქაღალდები, თავზე გადავახიე ჩხრეკის 
ფურცელიც და გამოვყარე იქიდან, რადგან მიმაჩნდა, რომ ეს 
იყო სრული უკანონობა, თანაც ეს ყველაფერი მიმდინარეო- 

ბდა პირდაპირ ეთერში ფბ-ის და ასევე სხვა ტელევიზიების 
თანდასწრებით. 

ამის შემდეგ დავურეკე პოროშენკოს და კატეგორიულად 
მოვთხოვე შეეწყვიტა ყოველივე. მან კიევში მიმიწვია თავი- 
სთან გენერალური პროკურორის, ლუცენკოს თანდასწრებით. 
როდესაც მას ჩავეძიე, რომ ნიშნიანიძეს რომც ჰქონოდა რაიმე 
დარღვევები, რაც საეჭვო მგონია-მეთქი, თანაც, 10-11 წლის 
წინანდელი, როცა ის დიპლომატის სტატუსით სარგებლობდა, 
ამჯერად აღძრულ სისხლის სამართლისსსაქმეს მაინც არანაირი 
პერსპექტივა არ გააჩნია-თქო- თანაც რა შუაშია ამასთან საო- 
ლქო ადმინისტრაცია, ჩემი თანამშრომლები ან მე-მეთქი. 

ამაზე ლუცენკომ ძალიან მშვიდად მიპასუხა: ჩვენ ვიცით, 
მიშა, რომ მალე საქართველოში არჩევნები გექნება. რა თქმა 
უნდა, თუ შენ წახვალ და ჩამოსცილდები უკრაინის პოლი- 
ტიკას, ალბათ მიგვიხვდი და გესმის, რომ ამ საქმეს არა აქვს 
პერსპექტივა. თუ ამას არ აპირებ და აქ გინდა განაგრძო 
კვლავ პოლიტიკურ სარბიელზე აქტიურობა და პრობლემე- 
ბის შექმნა, მაშინ, შესაბამისი იქნება რეაგირებაც. ამას 
ლუცენკო მეუბნებოდა პოროშენკოს თვალწინ, რომელიც 

უბრალოდ ჩუმად იყო და მხოლოდ კვერს უკრავდა ლუცენ- 
კოს. რასაკვირველია, ასეთი მზაკვრობა ვეღარ მოვითმინე 
და პოროშენკოსთან მუშაობის პერიოდში პირველად ავუწიე 
ხმას. მივახალე ორივეს: თქვენ ეტყობა ვერ ხვდებით, რომ, 
პრაქტიკულად, იანუკოვიჩის გზას ადგახართ, ის, რასაც 
თქვენ აკეთებთ, სისხლის სამართლის ყალბი საქმეების 
აღძვრას, ამ საქმეებით ვაჭრობას და შანტაჟს, ეს.არის ზუს- 
ტად ის, რასაც აკეთებდა იანუკოვიჩი და მან, როგორც იცით, 

ძალიან ცუდად დაამთავრა და თქვენც არაფერი გელოდებათ 
კარგი-მეთქი. 

ჩვენ ცუდად დავშორდით და ამის შემდეგ გასაგები იყო, 
რომ ამ ხალხისგან კარგი არაფრის მოლოდინი უკვე აღარ 
შეიძლებოდა ყოფილიყო. მაგრამ მე მქონდა დასამთავრე- 
ბელი ტრასის მშენებლობა, ოდესა-რენი, ისევე როგორც, 

ვილკოვოს გზა, რომელსაც დავპირდი იქაურ მაცხოვრე- 

ბლებს, ოდესის ტურისტული ზონის გასავითარებლად და 

ასევე ჩვენ გვქონდა ხელმოსაწერი მეღვინეების გადასახა- 
დებისგან გათავისუფლების დოკუმენტი, აგრეთვე ლიცენ- 
ზიის გადასახადისგან გათავისუფლების დოკუმენტი,ოდე- 

საში რამდენიმე ასეული ათასი ადამიანი იყო, რომელთაც 
ეს ეხებოდათ, და მე ამ ხალხს უბრალოდ, ვერ მივატოვებდი. 

300



ამიტომ, მიუხედავად იმისა, რომ ადვილი მისახვედრიიყო, 
რომ ჩემს გუბერნატორად მუშაობას უკვე არანაირი პერსპე- 
ქტივა არ ჰქონდა, მაინც გადავწყვიტე დავრჩენილიყავი და 
ამ პროექტებზე მუდმივი პრესინგი განმეხორციელებინა, 
ისევე როგორც, მქონდა მოწადინება, დაგვემთავრებინა 
ოდესის ახალი საბაჟო პუნქტის სწრაფი მშენებლობა პორ- 
ტში, ქართული ნიმუშით და აგვემუშავებინა ეს საბაჟო. 

გზები დავამთავრეთ, საბაჟო არ დაგვამთავრებინეს, რად- 
გან იქ მართლაც ფინანსური ინტერესები იყო, მეღვინეებიც 
ლიცენზიური გადასახადებისგან გავანთავისუფლეთ. 

საბოლოო ჯამში, როდესაც უკვე გასაგები იყო, რომსაბა- 

ჟოს აღარ გამიხსნიდნენ და, პრაქტიკულად, სულ ტყუილად 
მოვამზადეთ 200-მდე ახალგაზრდა თანამშრომელი მთელ 
უკრაინაში შეკრებილი, რომლებიც რამდენიმე თვე ფუჭად 
ელოდებოდნენ, რომ ისინი დაიწყებდნენ მუშაობას იულია 
მარუშევსკაიასთან ერთად. 2016 წლის ოქტომბრის ბოლოს 
მე გამოვაცხადე გადადგომა საოლქო ადმინისტრაციის თავ- 
მჯდომარის პოსტიდან და ჩემთან ერთად გადადგა, პრაქ- 
ტიკულად, მთელი ჩემი გუნდი. მათ ასეთი ერთსულოვნებით 
თანადგომა გამომიცხადეს. ძალიან ვამაყობ ამით, რადგან ამ 
ხალხმა, რომელთაც არ აკავშირებდათ არც ფული, არც ნა- 
თესავურ-კლანური, თუნდაც პარტიული კავშირები ჩემთან, 
მაინც მაგრძნობინეს სოლიდარობადა, მიუხედავად შეთავა- 
ზებისა, არ დარჩნენ პოროშენკოსთან. 

უნდა ითქვას, რომ პოროშენკო პირადად ესაუბრა ჩემ მიერ 
შერჩეულ რამდენიმე ხელმძღვანელს, მათ შორის ერთ-ერთი 
რაიონის ხელმძღვანელს, ბოიკოს. დაიბარა თავისთან სალომეა 
ბაბროვსკაია, ჩემი მოადგილე და შესთავაზა ჯანდაცვის მინის- 
ტრის მოადგილეობა, თუ ისინი აირჩევდნენ პოროშენკოს 
გუნდს. მათ ცივი უარი განუცხადეს. ერთადერთი, ვინც დათა- 
ნხმდა პოროშენკოს შეთავაზებას, იყო მარია გაიდარი, რომე- 
ლიც გადავიდა მრჩევლად, თუმცა იგი დააშანტაჟეს. 

საქმე ისაა, რომ მარია გაიდარის ნაშვილები ქალიშვილი 
დოკუმენტების გარეშე ცხოვრობდა უკრაინაში, ხოლო რუსე- 
თში ხელისუფლებამ აღძრა საქმე. მას ადანაშაულებდნენ 
ქალიშვილის გატაცებაში და პრაქტიკულად, ის მთლიანად იყო 
ჩამოკიდებული პოროშენკოს კეთილ ნებაზე. პოროშენკო სულ 
დასაწყისში, დანიშვნისას დაჰპირდა მარიას,რომ მის ქალიშვილს 
უკრაინის მოქალაქეობას მისცემდა, მაგრამ არ შეასრულა ეს 
დაპირება და, პრაქტიკულად, მარიასთვის ეს იყო ზემოქმედების 

ბერკეტი. ამიტომ არ ვამტყუნებ იმაში, რომ ის დათანხმდა 
პოროშენკოს შეთავაზებას და არცერთხელ არ მიკადრია რაიმე 
ცუდი განცხადება გამეხმაურებინა მის საწინააღმდეგოდ. 

ჩვენ შევქმენით პარტია „ახალ ძალთა მოძრაობა“ და დავიწ- 
ყეთ მთელ უკრაინაში სიარული. ამავე დროს მივილე შემოთა- 
ვაზება „ზიკის“ არხიდან და გავაკეთე ჩემი თოქ-შოუ,მართალია, 
უკრაინის ნაკლებად ყურებად, მაგრამ ნაციონალური მასშტაბის 
არხზე. საქმე ისაა, რომ მოკლე ხანში ჩემი გადაცემა გახდა 
ყველაზე ყურებადი თოქ-შოუ უკრაინაში. ყოველ გამოშვებას 
უყურებდა 4-დან 5 მილიონამდე ადამიანი, რაც ძალიან ბევრია, 
უკრაინის ტელესივრცის მრავალრიცხოვან არხებს თუ გავით- 
ვალისწინებით. ამ შოუმ მომცა საშუალება, მომევლო მთელი 
უკრაინა, შემესწავლა ძალიან კონკრეტული ისტორიები, გავსა- 
უბრებოდი უაღრესად ტრაგიკულ ადამიანებს. 

“ არასოდეს დამავიწყდება, ჩავედით ქალაქ ვლადიჟინში, 
გავიცანი სარდაფში მცხოვრები ქალი, რომელსაც ჰქონდა 
ბოლო სტადიის მკერდის კიბო. მართალია, მისთვის დიაგნოზი 
საკმაოდ ადრე დაუდგენიათ, მაგრამ იმის გამო, რომ არ ჰქონდა 
ფულიდა ამას თავდაპირველად სჭირდებოდა 300 გრივნა, რაც 
იმ დროისთვის შეესაბამებოდა 50 დოლარს, პირველადი კურსის 
დასაწყებად, ის გულგრილად მიატოვეს და პრაქტიკულად, 
ცოცხლად დალპა თავისი მცირეწლოვანი შვილის თვალწინ. მე 
რომ ჩავაკითხე, იმ დილით, უმძიმეს მდგომარეობაში იყო და 

რომ გაიგო ადგილობრივმა ხელისუფლებამ, რომ ჩავდიოდი ამ 

ქალის გადასაღებად, ჩემს მისვლამდე ერთი საათით ადრე 
მიუტანიათ მისთვის საჩუქრად 1000 გრივნა და 2 კგ ძეხვი. 

დავუჯექი ამ ქალს სასთუმალთან, დიდხანს ვესაუბრე, 
ჩავწერე მასთან ინტერვიუ. მისმა დამ გამომაცილა და 
მითხრა, რომ მთელი ეს დრომე ვიყავი პირველი გარეშე პირი, 
ვინც სითბო გამოიჩინა ამ ქალბატონის მიმართ. საქართვე- 
ლოში ჯანდაცვის სისტემა ძალიან მოუწესრიგებელი იყო, 
მაგრამ რაც უკრაინაში ვნახე, ეს იყო წარმოუდგენელი. უკან 
დაბრუნებულს საღამოს დამირეკეს და შემატყობინეს, რომ 
ის საცოდავი ქალი გარდაცვლილა. 

აი, ასეთი ტრაგიკული ისტორიები უამრავი ვნახე მთელ 
უკრაინაში, მსგავსი, რომელიც ეხებოდა ჯანდაცვას, კორუ- 
ფციას, ეკოლოგიას, განათლების სისტემაში არსებულ ხარ- 

ვეზებს და ამას ყველაფერს ვამხელდი, ისევე, როგორც იმ 
ხალხს ვუთმობდი ტრიბუნას, რომლებსაც სხვა არხებზე არ 
იწვევდნენ. 

ერთ-ერთი მოქმედი მებრძოლი უკრაინის შეიარაღებული 
ძალებიდან მოვიდა ჩემთან გადაცემიაში და მოითხოვა სიმ- 
ღერა და იმღერა სიმღერა პოროშენკოზე პირდაპირ ეთერში, 

„პოროშენკო შოკოლადის უკანალი" 

ვფიქრობ, ეს იყო ბოლო წერტილი, რამაც პოროშენკოს 

გადააწყვეტინა, შემდეგი ნაბიჯები გადაედგა. 
ამ გადაცემიდან ორი კვირის შემდეგ არხის დირექციამ 

დახურა ჩემი თოქ-შოუ, ხოლო კიდევ ათიოდე დღის შემდეგ 
გავემგზავრე ამერიკაში. მინდოდა მეგობრების მონახულება, 
მაგრამ ასევე რამდენიმე შეხვედრა მქონდა დანიშნული 
ამერიკის კონგრესში სენატორებთან, კონგრესმენებთან. 

იქ მალევე შევიტყვე, რომ უკრაინის მოქალაქეობა ჩამო- 
მართვეს, რადგან თურმე საბუთები მქონდა შევსებული 
არასწორად, როდესაც ვავსებდი ანკეტას მოქალაქეობაზე. 
საბაბად მოიყვანეს ის, რომ მე არ განვაცხადე, რომ ჩემზე 
იყო სისხლის სამართლის საქმეები აღძრული საქართვე- 
ლოში, თუმცა ამის შესახებ იცოდა მთელმა მსოფლიომ. 

ორიოდე დღის შემდეგ უკრაინის „რადას" დეპუტატმა გა- 

მოაქვეყნა ვითომ ჩემ მიერ შევსებული ანკეტა, სადაც აშ- 
კარად გამიყალბეს ხელმოწერა, რაც მაშინვე შევატყობინე 
ჩემს იურისტებს. 

ასე რომ, ვიყავი ამერიკაში და ჩემი სტატუსი იყო სრულიად 

გაურკვეველი. გადავწყვიტე დაუყოვნებლივ დავბრუ- 
ნებულიყავი უკრაინაში. მაგრამ პირველი დაბრკოლება უნდა 
ყოფილიყო ამერიკიდან გადაფრენა. საფრთხე იყო იმისა, რომ 

ავიაკომპანიებს არ დავესვი რეისზე. დავურეკე ჩემს ნაცნობს, 
პოლონეთის ავიახაზების წარმომადგენელს ნიუ იორკში, და 

ვკითხე,ხომ არ ჰქონდათ მათ ჩემ მიმართ რაიმე ინსტრუქცია 
მიღებული, ჩემს დოკუმენტებთან დაკავშირებით. მან მიპა- 
სუხა, რომ ჯერ არ მიეღოთ, მაგრამ არ გამორიცხავდა, რომ 
მიიღებდნენ. ამიტომ მირჩია, სწრაფად მემოქმედა. 

მე გადავფრინდი ჩიკაგოში და იქიდან პოლონეთის 
ავიახაზებით გავფრინდი ვარშავაში, სადაც მესაზღვრემ 
შეამოწმა ჩემი პასპორტი, შემომხედა და მკითხა, ხომ არ 

დაგიკარგავთ პასპორტიო, რადგან მისი ინფორმაციით ეს 

პასპორტი დაკარგული იყო და საეჭვო იყო მისი ნამდვილობა. 
მოკლედ, დამაცდევინეს და ცოტა ხნის შემდეგ გამოვიდა 

მესაზღვრე, რომელმაც მითხრა, ჩვენ დაგვავალეს გაგა- 

ცილოთ გასასვლელამდე და გთხოვთ გაემგზავროთ, თქვენ 
გელოდებათ პოლონეთის საგარეო საქმეთა მინისტრი. ასე 
აღმოვჩნდი პოლონეთის საზღვრიდან პირდაპირ პოლონე- 
თის საგარეო საქმეთა მინისტრის კაბინეტში, შემდეგ შევ- 
ხვდი პარლამენტის თავმჯდომარეს და ამ ყველაფრის შემ- 
დეგ დავიწყე მზადება უკრაინაში დასაბრუნებლად. 

უკრაინაში დაბრუნებისთვის გვჭირდებოდა ჩვენი აქტი- 

ვისტების მობილიზება, ისევე როგორც იურიდიული საკით- 

ხების გავლა. ოფიციალური წერილით მივმართეთ უკრაინის 

ხელისუფლებას, იყო თუ არა რაიმე აკრძალვა უკრაინაში 
ჩემს დაბრუნებაზე. შინაგან საქმეთა სამინისტრომ ოფიცია- 
ლურად გვიპასუხა, რომ შეზღუდვები არ იყო. ეს დოკუმენტი 

გამოვიყენეთ და უკრაინაში ჩასასვლელად დავთქვით თარი- 
ღი, 10 სექტემბერი. 

ამ დროისთვის ჩემთან შესახვედრად ჩამოვიდა უკრაინის 
პოლიტიკურ ლიდერთა მნიშვნელოვანი ნაწილი, კერძოდ, 

იულია ტიმოშენკო, „რადას" 30-მდე დეპუტატი, საზღვარზე 

მოვიდა ანატოლი გრიცენკო, უკრაინის იმ დროის ერთ-ერთი 
ყველაზე პოპულარული პოლიტიკოსი და მეორე ასევე ძალი- 

ან პოპულარული პოლიტიკოსი, რომელმაც გამოაცხადა, რომ 
ის მელოდება ყავაზე ლვოვში. 

ჩვენ წინა საღამოს შევიკრიბეთ ჟეჩოვში, პოლონეთის საზ- 
ღვაო ქალაქში, სასტუმროში დავბანაკდით და მეორე დღეს 

გადავწყვიტეთ მატარებლით დავბრუნებულიყავით უკრაინა- 

ში, ვინაიდან ეს იყო ერთადერთი ადგილი, სადაც მე მუდმივი 
საცხოვრებელი მქონდა. რომც ყოფილიყო სიმართლე, რომ 
მოქალაქეობა გამიუქმეს, მუდმივი საცხოვრებელი ადგილი მე 
ამ დროისთვის, უკრაინის გარდა, არსად არ გამაჩნდა. ეს 
ყველაფერი შუქდებოდა უკრაინის არხის, „IM68VV/§5 0ი6“-ის და 

სხვა საინფორმაციო საშუალებების მიერ. მათ შორის საერ- 
თაშორისო პრესაც იყო წარმოდგენილი. 

ასევე ჩემს გასაცილებლად მოვიდნენ უკრაინის და პოლო- 
ნეთის რამდენიმე წარმომადგენელი, აგრეთვე ევროპა- 
რლამენტის წევრი პოლონეთიდან, იაცეკ სარიუშ ვოლსკი. 

ავედით უკრაინულ მატარებელზე, დავსხედით პრესის 
თანხლებით და ცოტა ხნის შემდეგ აცხადებენ, რომ სანამ 
ერთ-ერთი მგზავრი არ ჩავა,მატარებელი არ დაიძრებაო. რა 
თქმა უნდა, ვიგულისხმებოდი მე. პრაქტიკულად, შუა ზაფ- 
ხულში უკრაინის მთავრობამ მძევლად აიყვანა მატარებლის 
სრული შემადგენლობის რამდენიმე ასეული მგზავრი. 

კვირა დღე იყო და მიუხედავად იმისა, რომ ამ დღეს ყველა 
ისვენებს, პოლონეთის შინაგან საქმეთა მინისტრი და ტრან- 
სპორტის მინისტრი უსწრაფესად დაუკავშირდნენ თავის კო- 
ლეგებს. პოლონეთის საგარეო საქმეთა მინისტრი დაუკავ- 
შირდა უკრაინის საგარეო საქმეთა მინისტრს. უკრაინის ინფ- 
რასტრუქტურის სამინისტრომ განაცხადა, რომ ისინი არ- 
ავითარ კავშირში არ არიან მატარებლის გაჩერებასთან, იგ- 
ივე პასუხი გასცა უკრაინაში შინაგან საქმეთა სამინისტრომ. 
ერთი სიტყვით, ანეკდოტური სიტუაცია შეიქმნა, როცა უკ- 
რაინის მინისტრები ერთიმეორის მიყოლებით აცხადებდნენ, 
რომ ისინი არაფერ შუაში არ იყვნენ და რაღაც უხილავმა ძა- 
ლებმა გააჩერეს თითქოს მატარებელი. მრავალრიცხოვან 

მგზავრთა უკმაყოფილება იზრდებოდა. იქ იყვნენ ორსული 
ქალები, იყვნენ ბავშვები, და რა თქმა უნდა, პრაქტიკულად, 
ჩვენს გამო,ისინი მძევლად იყვნენ აყვანილნი, რაც გვიქმნი- 
და დიდ უხერხულობას. 

მე და იულია ტიმოშენკომ მოვითათბირეთ და გადავწყვი- 
ტეთ, გადავმსხდარიყავით ავტობუსებში და ავტობუსებით 
გვეცადა გადმოსვლა, რათა მატარებელი გაეთავისუფლე- 
ბინათ და ჩვენ გამო დაბრკოლება აღარ გახანგრძლივებო- 
დათ მგზავრებს. 

მართლაც ჩავსხედით ავტობუსებში და გავემართეთსასა- 
ზღვრო პუნქტისკენ. სასაზღვრო პუნქტს ვუახლოვდებო- 
დით, რომ უცებ უკრაინის მესაზღვრეებმა გამოაცხადეს, 

რომ საზღვარი იკეტებოდა, რადგან სასაზღვრო პუნქტი 
დანაღმული იყო. ასეთ დროს პროტოკოლი ავალდებულებდა 
პოლონურ მხარეს შეეჩერებინა მგზავრთა გადასვლა. 

პოლონელმა მესაზღვრეებმა დაგვირეკეს და გვაცნობეს, 

რომ ასე გამოაცხადეს უკრაინელებმა და თუ ჩქარა მივი- 
დოდით, მაქსიმალურად გააჭიანურებდნენ ისინი დროს და 
ჩვენს გატარებას შეეცდებოდნენ. ამიტომ ჩვენ მართლაც 
ავჩქარდით და შევედით თუ არა, ჩვენ უკან პოლონელებმა 
სასაზღვრო პუნქტი დაკეტეს და ჩვენ შემდგომ, მეორე ავ- 
ტობუსი, სადაც ასევე ისხდნენ დეპუტატები და ჟურნალის- 
ტები, დარჩნენ პოლონეთის ტერიტორიაზე დაბლოკილები. 

ჩვენ კი სწრაფად გავიარეთ პოლონური სასაზღვრო კონ- 
ტროლი. პოლონელმა მესაზღვრემ განმიცხადა, ვალდებული 
ვართ გაგაფრთხილოთ, რომ თქვენ შეიძლება პრობლემები 
შეგექმნეთ უკრაინის მხარესო. ვუთხარი, რომ ინფორმირე- 

ბული ვიყავი პოლონელებისგან, მათი მხრიდან პრობლემა არ 

იქნებოდა, რადგან ისინი აღიარებდნენ ჩემი პასპორტის ნამდ- 
ვილობას. ასე რომ, შევედით უკრაინის სასაზღვრო პუნქტზე. 
ყველამ იხილა, ფაქტობრივად, რა ხდებოდა: იქ იდგნენ მესაზ- 

ღვრეები, მეორე მხარეს თავი მოეყარა ათასზე მეტ ჩვენს 
მომხრეს და კიდევ 5 000 დაბანაკებული იყო მეორე სასაზღვრო 
პუნქტთან, სადაც თავდაპირველად ვაპირებდით შესვლას. 

დიდი ბანაკი დასცეს ჩვენმა მომხრეებმა, რომლებიც 
ჩამოვიდნენ მთელი უკრაინიდან. ბევრი მოდიოდა ოდესიდან, 
დნეპრიდან. ისინი ათასზე მეტი კილომეტრითაა მოშორე- 
ბული ამ სასაზღვრო პუნქტიდან. 

საქმის გაჭიანურებულად გარჩევის შემდეგ უკრაინის 
გენერალთან, იულია ტიმოშენკომ მითხრა, უკვე აზრი აღარ 

აქვს აქ ყოფნასო, მიუხედავად იმისა, რომ ყველა განცხადება 
გაკეთებულია, მაინც არ გაგვატარებენ, მიშა, და იქნებ უმ- 
ჯობესია, ჩვენ წავიდეთ. შენ დარჩი პოლონეთში და ჩვენ 

დავბრუნდებით, როგორც კი გაიხსნება სასაზღვრო პუნქ- 
ტიო. ვუთხარი: იულია, ცოტა ხანი კიდევ დავიცადოთ, რად- 

გან რამდენიმე დეპუტატი მოდის უკრაინის მხრიდან, ბარემ 
მათაც დააფიქსირონ თავიანთი პოზიცია და მერე დავიშა- 
ლოთ-მეთქი. 

სწორედ ამგვარ ბჭობაში ვიყავით, როდესაც ჩვენი მომ- 
ხრეების ერთმა ნაწილმა გამოარღვია მესაზღვრეების სპე- 
ციალური კორიდორი და გამოემართნენ ჩვენკენ. ცხადია, 
მესაზღვრეები ვერ შეაჩერებდნენ მათ. ამ დროს დაბნეულმა 
იულიამ შემომხედა და მითხრა: ახლა რაღა უნდა ექნათ,მიშა! 
მივუგე: იულია, რა უნდა ვქნათ, არაფერი, უბრალოდ, უნდა 
წავყვეთ ხალხს, სხვა გზა აღარ დაგვრჩენია, ამის გარდა. 

ხალხმა,ხელში აყვანილნი, გადაგვიყვანა უკრაინაში და მე 
აღმოვჩნდი, პრაქტიკულად, ნახევრად არალეგალურ მდგო- 
მარეობაში, თუმცა იურიდიულად ჩვენი სიტუაცია გამართ- 
ლებული იყო, მაგრამ ამას არ აღიარებდა უკრაინის მთავ- 
რობა უკრაინის ტერიტორიაზე. 

ეს სიტუაცია: ხელში აყვანა, გარღვევა, ძალიან ჰგავდა 
„ვარდების რევოლუციის" რაღაც მომენტებს და ჩემზე ძა- 
ლიან ამაღელვებელად იმოქმედა ხალხის შეძახილმა: „მიშა, 
მიშა“ სუფთა ქართულ ვარიანტში, მაგრამ ესენი იყვნენ უკ- 
რაინელები. 

უფრო მეტიც, როდესაც მივიწევდით, უკრაინის მესაზ- 

ღვრეებმა დააყენეს მრავალსაათიანი რიგი, სანამ ჩვენ 
გაჩერებული ვყავდით, ხალხი ავტობუსებიდან გვესალმე- 
ბოდა, ტაშს გვიკრავდნენ და გასაგები იყო, რომ არა მხოლოდ 
ჩვენი მხარდამჭერები იყვნენ, საგანგებოდ ჩვენთვის 
ჩამოსულნი, არამედ ძალიან ბევრი იყო შემთხვევით იქ 
აღმოჩენილი, მაგრამ ჩვენი გულშემატკივარი. 

მერე ჩავაღწიეთ ლვომქში, სადაც დამხვდა მართლაც, უკრა- 
ინის პატრიოტი, ლვოვის მერი, ასობით მომხრესთან ერთად, 
მიგვიღო საზეიმოდ მერიის შენობაში და შემდეგ ყველანი მიგვი- 
წვია ლვოვური ყავის დასალევად და სანამ დავდიოდით ქუჩაში, 
ნამდვილი ტრიუმფიიყო, ყველგან ტაშს გვიკრავდნენ და ეს იყო 
მართლაც ძალიან ამაღელვებელი დაბრენება უკრაინაში. 

იმავე საღამოს უკრაინის პრეზიდენტმაც და პრემიერ- 
მინისტრმაც გააკეთეს განცხადებები და გამომაცხადეს დამ- 
ნაშავედ, რომელმაც შელახა უკრაინის საზღვრის მთლია- 
ნობა, პრაქტიკულად გამატოლეს რუსეთის აგრესორებთან 
და ეგრევე შემიტანეს საიტ „მიროტვორეცის" სიაში, იქ, 

სადაც შეჰყავთ რუსეთი და რუსეთის მიერ სპონსორირე- 
ბული უკრაინის მტრები. ეგრევე აღმოვჩნდი სიაში, დავიკავე 
საპატიო ადგილი უკრაინელ სეპარატისტებთან ერთად. 
რამდენიმე ხანში ჩემი ბედი გაიზიარა იულია ტიმოშენკომაც. 

მეორე დღეს პოლიციის უწყისი ჩამაბარეს სასტუმროში, 
სადაც გავჩერდით, მაგრამ მე არ ვაპირებდი იქ შეჩერებას, 
მიუხედავად იმისა, სასამართლომ დამიწერა ადმინისტრაცი- 
ული ჯარიმა საზღვრის დარღვევის გამო. გადავწყვიტე, 
მთელ უკრაინაში მემოგზაურა. ჩვენ დავნიშნეთ საპროტეს- 
ტო გამოსვლებიკიევში, საარჩევნო კანონმდებლობის შეცვ- 
ლის მოთხოვნით, საარჩევნო კომისიის შეცვლის მოთხოვნით 
და რიგგარეშე არჩევნების ჩატარების მოთხოვნით. 

თავიდან უკრაინის მთელი ოპოზიცია ერთიანი იყო, თუ- 
მცა, რა თქმა უნდა, როდესაც დავდიოდით, ხალხის დიდ 
ჯგუფებს მხოლოდ მე ვკრებდი, ათასობით ადამიანი მხვდე- 
ბოდა ვინიცაში, ჩერნოვციში, ხმელნიცკში, დნეპრში, ოდე- 
საში. ოდესაში იყო სრულიად ტრიუმფალური მიღება, მრა- 
ვალი ათასი ადამიანი იყო შეკრებილი ქალაქის ცენტრში და 
ყველა მცდელობა ჩაშლის და პროვოკაციის მოწყობის, პირი- 
ქით უბრუნდებოდა იქით ხელისუფლებას. 

მართლაც მძლავრი მოძრაობა აგორდა და ის გადაიზარდა 
კიევში დიდ მიტინგებში. სამწუხაროდ, პირველი მიტინგების 

შემდეგ უკრაინის ოპოზიციის უმეტესი ნაწილი ჩამოგვცილდა, 

რადგან მათ იგრძნეს საფრთხე, რომ მე შეიძლებოდა გავმხდა- 
რიყავი ამ მოძრაობის ლიდერი და მათ ეს ხელს არ აძლევდათ. 
თუმცაყველანაირად ვარწმუნებდი ამ ხალხს,რომ მე,როგორც 
ქართველი, არ ვაპირებდი უკრაინის პოლიტიკოსების საქმეში 

ზედმეტად ჩავრეულიყავი, არ ვაპირებდი ძირითადი როლის 
თამაშს უკრაინაში, მე მხოლოდ იქვიყავი, რათა დავხმარებოდი 
დანარჩენ ლიდერებს გაერთიანებულეყევნენ. 

მაგრამ ამან არ გაჭრა და პრაქტიკულად, ერთიმეორის 
მიყოლებით ლიდერები ჩამოშორდნენ ამ მოძრაობას. პრაქ- 
ტიკულად, ჩვენ გაგვინაპირეს: ჩემი მოძრაობა, ჩემი პარტია 

და ჩვენი ჯგუფი მარტონი დავრჩით ამ საპროტესტო ტალ- 
ღასთან ერთად. ეს, რა თქმა უნდა, აადვილებდა ჩვენზე თავ- 
დასხმას, რამაც აღარ დააყოვნა. 

ნოემბრის განმავლობაში, ჯერ ჩემი ქართველი დაცვის 

წევრები, ჩემი ქართველი ოპერატორი მოიტაცეს ბინებიდან, 
უსაშველოდ სცემეს და გადაიყვანეს თვითმფრინავით სა- 
ქართველოში და მეორე ჯგუფი კი ვერტმფრენით ოდესაში 
გადააფრინეს. იქიდან ბორანზე ტრიუმში დააბეს ჯაჭვით 
რადიატორებზე და ასე გადაიყვანეს საქართველოში, ფოთის 
ნავსადგურში. 

ასე აღმოვჩნდი ჩემი უახლოესი ხალხზის, პირადი დაცვისა 
და ჩემი ოპერატორის გარეშე, რამაც, რა თქმა უნდა, საყოფა- 
ცხოვრებო და მთელი რიგი სხვა პრობლემები შემიქმნა. 
უკანდასახევი გზა აღარ დამიტოვეს. თანაც ბერკეტები 
უფრო მოიხელთეს, რადგან აღმოვჩნდი დაცვის გარეშე, 
ძალიან ადვილი იყო ჩემზე თვალთვალი განეხორციელები- 
ნათ, ძალიან ადვილი იყო მოსასმენი აპარატურა დაეყენე- 
ბინათ ჩემთან ბინაში და ასე შემდეგ. 

ამ პერიოდში უკრაინის უშიშროების სამსახურის ერთ-ერთი 
ხელმძღვანელი, უკრაინის სამხედრო ოფიცრის შუამავლის 
მეშვეობით, დამიკავშირდა და გამანდო, რომ პოროშენკომ 
დაავალა ჩემი დაპატიმრება და ამ დაპატიმრებისთვის 
საფუძვლის შექმნა. მან მითხრა, რომ ამ საქმეში მონაწი- 
ლეობას არ მიიღებს და როცა ამის შესახებ შეატყობინა ამე- 
რიკელ კოლეგებს. მან ასევე დაწვრილებით აღმიწერა თათ- 
ბირი პოროშენკოს კაბინეტში, რომ მას უკითხავს, არსებობდა 
თუ არა რამე მაკომპრომეტირებელი აუდიოჩანაწერები ჩემზე, 
უშიშროების წარმომადგენლებს უპასუხიათ, რომ არაფერი 
მოეძევებოდათ და პოროშენკოს მკაცრად მიუთითებია: თუ არ 

არსებობს, მაშინ შექმენითო. მათ უთქვამთ, რომ შექმნიდნენ 
ისინი მონტაჟს. ჩემმა კეთილისმყოფელმა დამაიმედა, რომ 
ამას სასამართლო პერსპექტივა არ ექნება, რადგან მონტაჟი 
ხარისხიანი ვერ იქნება ვერცერთ შემთხვევაში, შესაბამისად, 
არ უნდა გვეშინოდეს, მაგრამ დაპატიმრებას რომ აპირებენ, 
ამაზე რაღაც უნდა გვემოქმედა. 

ჩემთვის ეს ამბავი არახალი იყო, ოღონდ ვკითხე კი, 
როდის აპირებდნენ ჩემს დაპატიმრებას-მეთქი. მიპასუხა, 
უახლოეს სამ-ოთხ დღეშიო. მოკლედ, ხიფათს გვერდს ვერ 

ავუვლიდი, თანაც საქართველოს მთავრობა მუდმივად 

აცხადებდა, რომ მზად იყვნენ ჩემი ექსტრადირებისთვის, 
უფრო სწორად სანამ უკრაინაში შევიდოდით, სისტემა- 
ტურად ახმაურებდნენ ამ ცნობას, ხოლო მას შემდეგ, 
შევედით თუ არა უკრაინაში, გაჩუმდნენ, ხოლო უკრაინის 

მთავრობა განუწყვეტლივ მანიშნებდა, რომ დამაპატიმრებენ 
და გადამცემენ საქართველოს, პატიმრობის ვადის მოსახ- 

დელად. 
ერთი სიტყვით, ველოდებოდი რა დაპატიმრებას, ჩემს 

ბინაში მორიგეობდნენ ჩემი პრესსამსახურის თანამშრო- 
მლები. მეც სულ ჩაცმული ვიყავი. ოღონდ 5 დეკემბრის ღა- 

მეს, უკვე მესამე ღამე იყო, რაც ასეთ ყაზარმულ მდგო- 

მარეობაში ვათევდი, მხოლოდ თუ წავთვლემდი ხოლმე. 

შვიდ საათზე დილით, საშინელი ბრახუნი ატყდა ჩემს 

კარებზე. ვცხოვრობდიკიევის ცენტრში, მაიდანის გვერდით. 

ჩემი ორი თანამშრომელი მისაღებ ოთახში, ტელეფონებით 
ხელში, მოლოდინში იყვნენ, მათ ევალებოდათ, მაშინვე ფეის- 
ბუკის „ლაივი“ დაეწყოთ, როგორც კი შემოიჭრებოდნენ. 

ათიოდე წუთი ბრახუნი არ შეწყვეტილა, გამოვედი მისა- 

ღებში და ჩემმა შეშინებულმა თანამშრომელმა, ტელეფონი 

რომ ჰქონდა მომარჯვებული, შეფიქრიანებულმა მამცნო, 

ტელეფონები არ იჭერს და არ მუშაობს საერთოდო. აუცი- 

ლებლად უნდა დამერეკა და ჩვენი ხალხის მობილიზება 
მომეხერხებინა. 

კიდევ კარგი, რომ ჩემი ბინა ადრე ნაქირავები ჰქონდა 

კანადის ელჩს, რომელსაც დაუყენებია მტკიცე რკინის კარი, 

რის შემტვრევასაც ცოტა დრო დასჭირდებოდა. ამიტომ 
ვისარგებლე მომენტით და ფანჯრიდან გადავძვერი მე-8 

სართულის სახურავზე და სახურავის კიდეში რომ გავედი, 

უკვე დაიჭირა ჩემმა ტელეფონმა. იქ ჩამხშობი ვეღარ 

აღწევდა და დაუყოვნებლივ დავიწყე კიევსა და უკრაინის 

სხვადასხვა ქალაქში ჩემს მეგობრებთან რეკვა, მაგრამ ზარი 
არ გადიოდა. შემდეგ გადაგურეკე ჩემს ერთ-ერთ თანამებ- 
რძოლს თბილისში, რომელმაც დაურეკა ჩვენი პარტიის ლი- 
დერებს უკრაინაში და ასე შეიტყო ხალხმა ყოველივე და, 
რასაკვირველია, გავრცელდა ინფორმაცია სასწრაფოდ, სო- 
ციალური ქსელის მეშვეობით, ხალხი მოაწყდა ჩემს ქუჩას 
კიევის ცენტრში. 

ხოლო სპეცრაზმმა, როგორც კი შემოანგრია სადარბაზოს 
კარი, დაახლოებით 20 წუთი კვლავ მეძებდნენ ბინაში, სანამ 
ვიღაცამ არ უთხრათ, ვერ მიხვდნენ, რომ სახურავიდან 
პირდაპირ ეთერში ვიყავი, თანაც რამდენიმე არხი ერთდრო- 
ულად გადასცემდა ამ რეპორტაჟს. 

და აი, მერე კი გადმოვიდნენ თვითონაც სახურავზე, 
მოლაპარაკება გამიმართეს, რომ ჩავბარებულიყავი, მაგრამ 
არ ვაპირებდი ფარხმლის დაყრას, სანამ ხალხი არ შეიკ- 
რიბებოდა ქვემოთ. მე სპეცრაზმელებისგან ასე 50 მეტრი 
მაშორებდა და ვეუბნებოდი, რომ თუ ძალით შეეცდებოდნენ 
ჩემს დაკავებას, შეიძლებოდა სველი სახურავიდან ყველა 

ერთად ქვემოთ დავცურებულიყავით. 
მართლაც ზღვა ხალხი მოგროვდა. სიტყვით მივმართე 

მათ. ამის მერე, გადავწყვიტე, ჩემს დამპატიმრებლებს გავ- 
ყოლოდი, ოღონდ წინასწარ მოვითხოვე, ჯერ შხაპი მიმეღო, 
ტანსაცმელი გამომეცვალა, მოვწესრიგებულიყავი და ამა- 
სობაში კიდეც მოვიგე ორმოციოდე წუთი. მიმიხვდნენ და 
ყვირილით შემომიცვივდნენ აბაზანაში. ძალიან ნერვიულო- 
ბდნენ, რადგან ქუჩა გადაიჭედა ჩვენი მომხრეებით. 

რომ გამოვედით, კიდევ ერთხელ მოვუწოდე ხალხს, არ 
დანებებულიყვნენ, მედგრად გაეწიათ წინააღმდეგობა, და 

მართლაც, მათ დაბლოკეს ჩემი მანქანის გასვლა. მიუხე- 
დავად იმისა, რომ გამოძახებული იყო ელიტური შენაერთი 
უკრაინული სპეცრაზმისა, მაინც ვერ გახსნეს ქუჩა,იმიტომ, 
რომ იქ იდგა ჭეშმარიტად ინტელიგენტი ხალხი. მოვიდნენ 
ქალები - განსაკუთრებით ისინი აქტიურობდნენ, კაცები 

ეჩხუბებოდნენ პოლიციას, კარგად ჩაცმული ქალები კი 
თხრიდნენ ქვაფენილს, აგროვებდნენ ქვებს და აწვდიდნენ 
ერთმანეთს ბარიკადების ასაგებად, არც იმაზე იყვნენ უარს, 
პოლიციისთვის დაეშინათ. მანქანაში ვიჯექი, რომელიც 
ვერანაირად დაძრეს. უშიშროების სპეცრაზმის ხელმძღვა- 
ნელი, რომელმაც ამიყვანა, თავბედს იწყევლიდა, აგინებდა 
პოროშენკოს, ეს რა მდგომარეობაში ჩამაგდოო, რატომღაც 

აქებდა პუტინსა და ლუკაშენკოს, ხოლოჩემ მიმართ არანაირ 
წყრომას არ გამოხატავდა. უფრო მეტიც, როდესაც შუშა 
ჩაგვიმსხვრიეს ქვით და მიხვდნენ, ვეღარ გამომიყვანდნენ 
იქიდან,ერთ-ერთმა სპეცრაზმელმა მომხსნა ხელბორკილი ცალ 
ხელზე, გასაღები გამომიწოდა, თანაც მითხრა: „როცა გინდა, 
მოიხსენი, ჩვენ არაფერ შუაში ვართ, მხოლოდ ბრძანებას 
გასრულებდით. ერთი, მაგ ბარიგა პოროშენკოს დედაცო“... და 

იმედია ჩვენ არ გვიწყენთო. ერთი სიტყვით, გამომიშვეს მინი- 

ბუსიდან. 

ფაქტობრივად, ხალხმა გამომგლიჯა უშიშროების სისტე- 
მას და ჩვენ ერთად დავიძარით პარლამენტისკენ. იქ იყო 
ჩვენი საპროტესტო ბანაკი. იქ გვიცდიდა ხალხი, ვინც მო- 
გვიწოდებდა, შევსულიყავით პარლამენტში, მაგრამ მი- 
მაჩნდა, რომ არც საკმარისი ხალხი გვყავდა საამისოდ და 
არც ლეგიტიმურობა გვქონდა, პარლამენტში შესასვლელად 
და რასაკვირველია, ეს კარგს არაფერს მოასწავებდა. უფრო 
საპროტესტო ბანაკის მომხრე ვიყავი და შესაბამისად, დავ- 
ბანაკდით კარავში. 

უკრაინის მთავრობამ კვლავ განაცხადა, რომ მოითხოვს 
ჩემს დაპატიმრებას. ჩამოფრინდა სანდრა,და მეორე დილას კი 
განახორციელეს შტურმი ჩვენს ბანაკზე, მეძებდნენ მე, სპეც- 
რაზმით შემოცვივდნენ, მაგრამ ვეტერანთა ჯგუფმა გაუწია 
მათ მედგარი წინააღმდეგობა, თანაც კარავი აერიათ და 
გვერდითა კარავში სამი ადამიანი სასტიკად სცემეს. ერთ- 
ერთს ჩაუმსხვრიეს თითქმის ყველა კბილი. ერთ ქალბატონს, 

ელენა ჩეხოვას, ჩვენს აქტივისტს დნეპრიდან, მოტეხეს ორი- 

ვე ხელი,და კიდევ, მრავლად იყვნენ ნაცემ-ნაგვემნი ამ შეტე- 
ვის დროს. 

მართლაც რომ უმძიმეს სიტუაციაში აღმოვჩნდით. მე და 
სანდრა ვიყავით კარავში, მცდელობის მიუხედავად, იქვე 
გვერდით სასტუმროში შევსულიყავით, მხოლოდ შხაპი რომ 
მიმეღო და ოთახი გვექირავებინა, პოლიციამ საშველი არ 

მოგვცა, საპირფარეშოში გასვლაც გაგვიძნელდა, იმიტომ, 

რომ იქვე ახლოს იდგნენ სპეცრაზმელები და ჩვენი გასვლა 
არ იქნებოდა უსაფრთხო. ვედრო შემოგვიდგეს კარავში, 

უკიდურესად სავალალო მდგომარეობაში აღმოვჩნდით. 

ვერც ვიბანდი, ვერც ტუალეტში დავდიოდი და ამდენ უბე- 
დურებასთან ერთად, ასეთ სიცივეში ამიწია სიცხემ და მომცა 
40 გრადუსი გვიან ღამით. და ეს იმ ფონზე, როცა მიხდებოდა 
უამრავი ინტერვიუს მიცემა, ხმა ჩამეხლიჩა, მსოფლიოს 
მრავალი ტელევიზია და პრესა მიკავშირდებოდა და ჩვენს 
ვითარებას უთმობდნენ ჟურნალ-გაზეთების პირველ გვერ- 
დებს. 

ტემპერატურას ვერ ვიგდებდი. აუცილებელი იყო მკურ- 
ნალობა, რაც იმ პირობებში ვერ მოხერხდებოდა. 

საღამოს მოვიდნენ ჩვენი მეგობარი უკრაინის ადგილობ- 
რივი მებრძოლები, მათ გადამაცვეს ერთ-ერთის უნიფორმა 
და შლემი, - ბალაკლავა, - არის ასეთი კამუფლაჟი თავზე, ჩემი 

სიმაღლის ერთი მებრძოლი მოვიდა, დაიკავა ჩემი ადგილი 

კარავში და მე კი ამ მებრძოლების ჯგუფთან ერთად გა- 
მოვედი შეუმჩნევლად. გავიარეთ პოლიციის კორდონები და 
წამიყვანეს ქალაქგარეთ, ერთ-ერთი ყოფილი პოლიციელის 
ოჯახში, პოლიციელის, ვისაც ენდობოდნენ, რომ უსაფრ- 

თხოდ მამყოფებდა და ვიმკურნალებდი კიდეც. მომიტანეს 
წამლები, ვსვამდი ცხელ ჩაის ლიმონით. პირველ დღეს    

ჩემთან ერთად, დარჩნენ ჩემი თანამებრძოლები, ხოლო შემ- 
დეგ ამ ყოფილ პოლიციელს მიანდეს ჩემი დაცვა. 

როგორც მერე გამჟღავნდა, ეს პოლიციელი მალევე გაუ- 
რიგდა მთაგრობას, ყოველ შემთხვევაში, ასე ითქვა. ნამდვი- 
ლად ასე იყო თუ არა, გამიჭირდება დადასტურება, მაგრამ 
ჩემი იქ ყოფნის ორი დღის თავზე, უცებ საეჭვო მომეჩვენა 
მისი საქციელი, თუმცა, რა უნდა მექნა, ჯერ ძალიან სუსტად 
ვიყავი და აჯობებდა კი, დროზე გავცლოდი იქაურობას. 
მაგრამ ვეღარ წამოვდექი ლოგინიდან და რაღაცნაირად 

შეგუებული ვიყავი ბედს. 
სამი დღის თავზე, საღამოს, საეჭვოდ დიდი ხნის გასვლის 

შემდეგ, სახლის პატრონმა გასაღებით გააღო თუ არა კარე- 
ბი, ფეხდაფეხ შემოჰყვნენ პოლიციელები და უშიშროების 
თანამშრომლები, დამაკავეს და წამიყვანეს უკრაინის უშიშ- 
როების იზოლატორში, ქალაქის ცენტრში, პეჩერსკზე. 

ამდაგვარად, აღმოვჩნდი ციხეში. 
აი, ასეთი იყო ჩემი გზა პრეზიდენტობიდან ოდესის გუბე- 

რნატორობამდე, ხოლო ოდესის გუბერნატორობიდან უშიშ- 
როების იზოლატორამდე. ჩამსვეს იმავე საკანში, სადაც თა- 
ვის დროზე იჯდა ლუცენკო, სადაც იჯდა გენერალი პუშკაში 
– გიორგი ღონღაძის მკვლელი. 

დიდი იყოსაკანი, ცხელი წყლის შხაპით,რკინის ცხაური ჰქო- 

ნდა ჩამოფარებული სარკმელს, როგორც ამბობდნენ, პუშკაშის 
მოთხოვნით დაკყენეს სნაიპერებისგან თავის დასაცავად. 

პირველივე დღიდან გამოვაცხადე შიმშილობა, თუმცა 
ხუთი დღე, რომელიც იქ დავყავი და ვშიმშილობდი, პატიმ- 
რებისთვის აღმოჩნდა სასიამოვნო, რადგან რაციონში უცებ 
გაჩნდა ქაბაბი, კარგი მწვადები, როგორც ამბობენ ხინკლე- 
ბიც, შებრაწული კარტოფილი და ბევრი სხვა დელიკატესი, 

რომლებსაც სიზმრად თუნახავენ პატიმრები. განუწყვეტლივ 
ცდილობდნენ ჩემს ცდუნებას საჭმლით, მოჰქონდათ და 
მაძალებდნენ რამე მეჭამა. ციხეში ყველაზე ძნელია, როდესაც 
ღრჭიალებს გასაღებები და ღრჭიალებს კარები, მუდმივად 

გიყურებს ბადრაგი იქიდან და, რა თქმა უნდა, მუდმივი 
კონტროლი საბოლოო დათრგუნვისთვისაა გამიზნული. 

მართალია, იქ მხოლოდ ხუთი ღამე ვიყავი, მაგრამ განვი- 
ცადე საბჭოთა ციხის სრული კოშმარი, თან პერსონალი 
ლაპარაკობდა მხოლოდ რუსულად, პრაქტიკულად, უკრაი- 

ნულად სიტყვას ვერ გაიგონებდით. ეს ისეთი განცდაა, თით- 

ქოს უკრაინაში კი არ ხარ, არამედ რუსეთში. ურთიერთობები 

შიგნით არის ძალიან რუსული და, მართლაც, აი ამ რეპრესი- 
ულ აპარატში აბსოლუტური უმრავლესობა რუსულენოვ- 
ნები არიან და ეს, მე მგონი, შემთხვევითი არ უნდა იყოს. 

თვითონ უკრაინულსხასიათში არ არის ეს ბრუტალურობა, 
ხოლო რეპრესიული აპარატი,თავისი მახასიათებლებით, ზე- 
დმეტად საბჭოთა და რუსული იმპერიული მოვლენა უფროა. 

ხუთი დღე ისე გავიდა, რომ არავინ არაფერს მეუბნებოდა. 
ერთადერთი, მესამე დღეს სულ რომ ჩართული იყო რუსული 
საესტრადო მომღერლები, მივხვდი, რომ გარეთ ჩემი მხარ– 

დამჭერი მიტინგი უნდა ყოფილიყო. მართლაც, 100000 ადა- 
მიანი შეიკრიბა თოვლში და ყინვაში და სანდრამ მათ ძალიან 
გულწრფელი სიტყვებით მიმართა. არც არაფერი გადმომ- 
ცეს, რაც გამომიგზავნეს, არც წიგნები და არც ყოგველდღიუ- 
რობისთვის საჭირო ნივთები. მეხუთე დღეს შემატყობინეს, 
რომ პროკურატურა ითხოვდა ჩემთვის შიდაპატიმრობას, 
იმიტომ რომ, ჩაერივნენ უცხოელი პოლიტიკოსები, ძალიან 
ბევრი ამერიკელი და ევროპელი ავტორიტეტი. 

შემდეგ გამოქვეყნდა სტატიები „ვაშინგტონ პოსტში", „ლე 
მონდში“, ბევრმა დასავლელმა პოლიტიკოსმა განცხადება 
გაახმაურა და დაუკავშირდა პოროშენკოს. 

და მოხდა სრულიად მოულოდნელირამ: მოსამართლემ, ჩემს 
პროცესზე, რომელსაც ესწრებოდა ძალიან ბევრი უკრაინელი 
ლიდერი,იულია ტიმოშენკო ხომ გვერდიდან არ მშორდებოდა, 
აგრეთვე გრიცენკო და რამდენიმე ათეული დეპუტატი. დიახ, 
მოულოდნელად მოსამართლემ, ახალგაზრდა ქალმა, მიიღო 
გადაწყვეტილება და ყოველგვარი შეზღუდვა მომიხსნა, უარი 
თქვა პროკურატურის მოთხოვნა დაეკმაყოფილებინა და გამი- 
შვა თავისუფლებაზე, ყოველგვარი გადაადგილების შეზღუ- 
დვებისა თუ დროებითი შეზღუდვების გარეშე. აღმოსავლელი 
უკრაინელი იყო, ის ახალგაზრდა მოსამართლე,ლარისა ცოკო- 
ლი. მან თქვა, რომ მე გამიტაცეს სახლიდან, თანაც ჩემი დაპა- 
ტიმრება იყო უკანონო, პროკურატურამ ვერ წარმოადგინა 
ვერც ერთი მტკიცებულება, რომელიც დაასაბუთებდა, რომ მე 
უნდა დავრჩენილიყავი ციხეში და საერთოდ, მთელი საქმე 
მიიჩნია „შეკერილად“. 

ეს იყო უდიდესი დარტყმა პოროშენკოზე. როგორც ამბო- 
ბდნენ, ცოფებს ყრიდა. 

როგორც კი გამოვედი, დამხვდნენ აღფრთოვანებული 
მომხრეები, მათ ხელში აყვანილი გამატარეს კიევის ცენ- 
ტრში, ხალხიც ძალიან თბილად მხვდებოდა. 

იმავე საღამოს მივწერე შემრიგებლური წერილი პორო- 

შენკოს. არ მინდოდა, რომ თავი ზედმეტად დამცირებულად 
ეგრძნო. რადგან მენიშნა, რომ თუ ჩემ მიმართ არა, ჩემი 
მომხრეების მიმართ რეპრესიები გაძლიერდებოდა. 

იმის მაგივრად, რომ ჩემი წერილი მიეღო როგორც შეთა- 

ვაზება მოლაპარაკებისა და დიალოგისათვის, მან ეს წერილი 
გამოაქვეყნებინა პრესაში, როგორც ჩემი სისუსტის ნიშანი. 

არადა იმ მომენტისათვის უკვე გამარჯვებული ვიყავი და 
სუსტად, პირიქით, თვითონ გამოიყურებოდა. ამის მერე უკვე 

ვუპასუხე ბევრად უფრო დაუნდობელი წერილით. 
კვლავინდებურად განვაგრძე მთელ უკრაინაში სიარული, 

მიუხედავად იმისა, რომ საოცარ დაბრკოლებებს გვიქმნი- 
დნენ. მაგალითად, ოდესაში ორ დარბაზში კარი ჩაგვიკეტეს. 
მესამეში როცა შევედით, სადაც იყო შეკრებილი 500-მდე 

ჩვენი მომხრე, ქალაქის ცენტრში, სასტუმროში უცბად გაი- 

თიშა შუქი, გაითიშა ლიფტები, შემდეგ ვიღაცამ გაუშვა გაზი 
დერეფნებში, იქ პირველ სართულზე იყო საუნა, საიდანაც 

შიშველი უცხოელი დამსვენებლები გამოცვივდნენ დამ- 
ფრთხალები და დაპანიკებულები. 

აი, ასეთ მზაკვრობებს არ თაკილობდა პოროშენკო. 
უკვე აშკარა იყო, ჩემ გარშემო ყველგან მიდიოდა რე- 

პრესიები. ხალხს ავიწროებდნენ, ჰკითხავდნენ, იყო ტოტა- 
ლური მოსმენა, ტოტალური შპიონაჟი. ბიზნესმენებს, ჩვენ 

ვინც გვიჭერდა მხარს, უკეტავდნენ ბიზნესებს, და საბოლოო 

ჯამში, ცხადი გახდა ჩემთვის, დიდი ხნით გაჩერება უკრაინაში 
შეუძლებელი იყო, მარყუჟი უკვე ვიწროვდებოდა ჩემ გარშემო. 

ჩემი გატაცების პირველი მცდელობა სასტუმრო აფერ- 
მონტიდან“ არ გამოუვიდათ. იქ ვხვდებოდი უცხოელ დი- 
პლომატთა ჯგუფს. როცა შემოვარდა ჩემი მძღოლი და 
მითხრა, რომ სპეცრაზმი მოერმართებოდა ჩემს დასაკავებ- 
ლად. სასტუმროს დაცვამ ჯერ ლიფტი გაუთიშა სპეცრაზ- 
მელებს, გამარიდა ხიფათს და დამმალა შენობის ერთ-ერთ 
ფლიგელში, როცა ჟურნალისტები შეიკრიბნენ, სპეცრაზ- 

მელები იძულებულნი გახდნენ, იქიდან გაკრეფილეყვნენ. 

მეორეჯერ, რამდენიმე დღის შემდეგ, უკვე პოროშენკოს 
პირადი დაცვის წევრებმა გამიტაცეს. მათ ეხმარებოდნენ 
პოროშენკოს მარჯვენა ხელის, კანანიკოს პირადი დაცვის 

სამსახურის თანამშრომლები. ისინი შემოცვივდნენ ქართულ 
რესტორანში, სადაც ვხვდებოდი დნეპროპეტროვსკელ აქტი- 

ვისტებს და ჩვენს პოლიტექნოლოგს, სერგეი გაიდაის და 

ოდესელ მეგობარს, ვლადიმერ ფედორინს. იქ, რესტორნის 

თანამშრომლებმა დამიხსნეს, გამიყვანეს მეორე სართული- 
დან და აღმოვჩნდი ეზოში მარტო. მომეცა შესაძლებლობა, 
გავქცეულიყავი ჩვენს ოფისში, რომელიც იყო იქვე, 100 მეტ- 

რში და გავმაგრებულიყავი, ოღონდ ხელახლა სახურავით 
იყო საჭირო გადასვლა, მაგრამ რატომღაც გადავიფიერე, 
თანაც კიდევ სახურავებზე სირბილი, კიდევ ცემა-ტყეპა, 

ბარიკადები, ბარემ მოხდეს რაც მოსახდენია-მეთქი. შევყოვ- 

ნდი რესტორნის ეზოში და დაველოდე სპეცრაზმელებს. 
მათ მსტაცეს ხელი, თმით მითრიეს, ხელები ამომიტრი- 

ალეს, ჩამტენეს მანქანაში. უნდა გითხრათ, რომ ძალიან ეჩ- 
ქარებოდათ, რადგან პოლიციის დაცვა არ ჰყავდათ, პრაქტი- 
კულად, ბანდიტური აქცია იყო. პოლიციამ უარი განაცხადა 
მონაწილეობაზე, უშიშროების სამსახურმაც. ისინი კერძო 
დაცვის სამსახურიდან იყვნენ. რამდენიმეჯერ თავზე დამახ- 
ტნენ და კისერში ისე წამიჭირეს ხელი, ორჯერ დავკარგე გო- 

ნება. მიმიყვანეს ვერტმფრენის მოედანზე. ორი ვერტმფრე- 
ნით ავფრინდით, თან თავზე ჩამომაცვეს ქუდი და მუდმივად 

მინათებდნენ ფარანს. ქუდი ნახევრად გამჭვირვალე იყო და 
თვალები ზედმეტი განათების გამო მეწვოდა. 

ვერტმფრენი დაახლოებით ერთი საათი ან საათზე მეტი 
ტრიალებდა კიევის თავზე, როგორც მივხვდი, წრეებს არტყა- 
მდა, სანამ არ მოამზადებდნენ თვითმფრინავს აეროპორტში. 
შემდეგ დავსხედით, როგორც ვივარაუდე, ბორისპოლის 

აეროპორტის სამხედრო ნაწილში, სადაც მე, როგორც მე- 
საზღვრე, ხშირად ვყოფილვარ, რადგან მაშინ ჩვენ იქ აღმო- 
სავლეთ ევროპაში გამსვლელი საბაჟოს ჯარების ღოკუ- 

მენტებს ვამოწმებდით, აგრეთვე მათი ოფიცრების, სწორედ ამ 
აეროპორტის სამხედრო ნაწილში რომ ჩამოდიოდნენ ხოლმე. 

მაშინვე ადვილად ვიცანი, რა თქმა უნდა, ეს ადგილი, რა- 
დგან ბევრი არაფერი შეცვლილა საბჭოთა დროის შემდეგ და 
თვითმფრინავი რომ აფრინდა, სალონში შემოვიდა საე- 
მიგრაციო სამსახურის უფროსი და გამომიცხადა, რომ ჩემი 

დეპორტაცია ხდებოდა რეადმისიის სახით. რეადმისია შეიძ- 
ლება მომხდარიყო მხოლოდ პოლონეთში, ხოლო ექსტრა- 
დიცია –– საქართველოში. 

ასე რომ, გამიშვეს პოლონეთში, სადაც დამხვდნენ პოლო- 
ნეთის სეიმის წევრები და შინაგან საქმეთა მინისტრი. 
აეროპორტში უკვე ინფორმირებულნი იყვნენ. წამიყვანეს 
სასტუმროში, პოლიციის დაცვის ქვეშ და ვინაიდან მხოლოდ 
პიჯაკი მეცვა, შუა თებერვალში, ძალიან ციოდა ვარშავაში 
და კიევშიც, ქურთუკის წამოღება, რა თქმა უნდა, ვერ მო- 

გასწარი. შინაგან საქმეთა სახელმწიფო მდივანი, ძალიან 
სასიამოვნო ქალბატონი წავიდა, მიყიდა თბილი ქურთუკი, 
საპარსი, კბილის ჯაგრისი და პასტა, მომიტანა სასტუმროში 

და უკვე ორი დღის შემდეგ გავფრინდი ჰოლანდიაში, სადაც 
დამახვედრეს ჩემი პირადობის მოწმობა და ჰოლანდიის 
მთავრობამ, თავისი ნებით, მუდმივი მცხოვრებლის სტატუსი 
მომანიჭა. 

ეს იყო ჰოლანდიის კაბინეტის, ნიდერლანდების კაბი- 

ნეტის გადაწყვეტილება. 

პოლიტიკური თავშესაფარი მე არ მომითხოვია არც ევრო- 
პაში და არც ნიდერლანდებში. უბრალოდ, ეს მოხდა ოჯახის 
გაერთიანების საფუძველზე, ნიდერლანდების სრული თანხ- 

მობით. 
ამ პერიოდის შემდეგ საშუალება მომეცა, უკვე საქართვე- 

ლოს ამბებით დავკავებულიყავი, რომელსაც, ცოტა არ იყოს, 
ჩამოვცილდი, ბოლო წლების უკრაინის მოქლენების გამო. 

საშუალება მომეცა, სხვადასხვა პოლიტიკური ჯგუფები 
გამეერთიანება. ამსტერდამში მოვიწვიე რამდენიმე პოლიტი- 
კური პარტიის წარმომადგენელი, იყვნენ როგორც ახალბედა 
პოლიტიკოსები,ისე გამოცდილი მოღვაწეებიც, როგორებიც 

არიან, მაგალითად, კონსტანტინე გამსახურდია, სამჯერ 

შევხვდი შალვა ნათელაშვილს, თბილისში დავურეკე იმ ხალხს, 
რომლებთანაც მეგონა, რომ აღარასოდეს დავამყარებდი 
ურთიერთობას, მაგალითად ირაკლი ოქრუაშვილს და გუბაზ 
სანიკიძეს ვესაუბრე ტელეფონით. ძალიან ბევრ ადამიანს 
დაველაპარაკე, რომლებიც ადრე მტრებად მიმიჩნევდნენ ან 
მე ვიყავი მათ მიმართ შეურიგებელი. 

და ასე დავიწყეთ სრულიად სხვადასხვა ხალხის შეკრება 
და სრულიად ახალი გაერთიანების შექმნა. 

ამ ყველაფრის შედეგად პრაქტიკულად, მოვახერხეთ 
არჩევნების მოგება როგორც პირველ ტურში,ასევე დარწმუ- 

ნებული ვარ, მეორე ტურშიც. მაგრამ ივანიშვილმა არჩევნები 

გააყალბა და ჩვენ არ აღმოვჩნდით საამისოდ მზად. ჩვენ არ 
აღმოვჩნდით მზად იმისთვის, რომ ხალხი გამოსულიყო თა- 
ვისი ხმის დასაცავად არჩევნებში და ასევე მეც შესაძლებ- 
ლობა მომცემოდა, დავბრუნებულიყავი ქვეყანაში. 

რეალურად ივანიშვილისთვის ძალიან დიდი სიურპრიზი 
იყო ასეთი მძიმე მარცხი არჩევნებში, რა თქმა უნდა, მან 
გამოიყენა ყველა რუსული ტექნოლოგია, მაგრამ, საბოლოო 
ჯამში, მისი გამარჯვება, ეს იყო პირობითი და ძალიან 
დროებითი გამარჯვება. 

დარწმუნებული ვარ, რომ ის ძალა, ის ტალღა, რომელიც 
ახლა შეიქმნა საქართველოში, სულ მალე აუცილებლადგამო- 
იღებს შედეგს, რათა აუცილებლად შევძლოთ გამარჯვება. 

»X#» 

ეს წიგნი უკვე დასრულებული იყო, როდესაც უკრაინაში 
ჩატარდა საპრეზიდენტო არჩევნები, სადაც დამარცხდა არა 
მხოლოდ პეტრე პოროშენკო, არამედ მთელი ძველი პოლი- 
ტიკური კლასი. 

პრაქტიკულად, ამომრჩეველმა უარი უთხრა ყველა ძველპო- 
ლიტიკოსს და ამჯობინა ის, ვინც მათ საერთოდ არ ჰგავდა – 
მსახიობი და კომედიური შოუს წამყვანი ვლადიმერ ზელენსკი. 

ვლადიმერ ზელენსკი პრეზიდენტობისკენ მიიწევდა ნაბიჯ- 
ნაბიჯ გეგმაზომიერად, მრავალი წლის განმავლობაში. იგი არ 
არის შემთხვევითი პიროვნება,თავისი იუმორისტული შოუთი, 
რომელიც ძალიან პოპულარული იყო უკრაინაში, ზედმიწევ- 
ნით, მუდმივად ამსხვრევდა მთელი პოლიტიკური კლასის რე- 
იტინგს და რეპუტაციას. უბრალოდ მიწასთან გაასწორა ისინი. 

თუმცა, რა თქმა უნდა, უნდა შევნიშნოთ, რომ ისინი თვი- 
თონაც უწყობდნენ ამაში ხელს. ეს იყო ძალიან სამართლია- 
ნი დასჯა პოროშენკოსი, რომელმაც გაუშვა შანსი ყოფილი- 
ყო ახალი უკრაინის შემქმნელი, სახელმწიფო გადააყოლა 
რაღაცა ფულის კეთებას, ძველი სტრუქტურების შენარჩუ- 
ნებას და თავისი და მათი ამბიციის დაკმაყოფილებას. ეს 
ხალხმა არ აპატია. 

რაც შეეხება ახალ პრეზიდენტს, ზელენსკის, რა თქმა უნ- 
და, მისთვის არაფერი იქნება მარტივი. მას ძალიან გაუჭირ- 

დება რეფორმების გატარება, ხალხის და გარკვეული ჯგუ- 
ფების კონსოლიდაცია, ვინაიდან უკრაინა წარმოადგენს ძა- 
ლიან ბევრი ოლიგარქიული ინტერესის და სხვადასხვა დო- 
ნის ფეოდალურ ინტერესთა შენაერთს და თუ მან ვერ მოა- 
ხერხა, რეალურად ხალხის ენერგიის ტრანსფორმაცია, მაშინ 

ყველაფერი პირველ 50 დღეში გაირკვევა. ესე იგი, მას შემდეგ, 
როცა გაცხადდება, თუ ვის დანიშნავს გენერალურ პროკუ- 
რორად, აგრეთვე, იმის მიხედვით, შეძლებს თუ არა დაითხო- 

ვოს პარლამენტი, შეძლებს თუ არა სწორი მიმართულებით 
ისეთი პირველინაბიჯების გადადგმას, რომლებიც ნათელს გა- 
ხდიან, უბრალოდ შემთხვევითი ფიგურაა, რომელიც ხალხის 

ამწუთიერი განწყობის გამო აღმოჩნდა თანამდებობაზე, თუ 
უფრო სისტემური პოლიტიკური მოღვაწეა. 

50 დღის შემდეგ დაბეჯითებით შეიძლება თქმა, გამოუვა 

თუ არა ზელენსკის, თუ ისიც წარუმატებლად დაამთავრებს, 
როგორც იუშჩენკოს მოუწია –- 2004 წელს. 

თუმცა, რა ბედიც არ უნდა ეწიოს ზელენსკის, თავად უკ- 

რაინის ამომრჩეველმა ნათლად თქვა, რომ აღარ შეეგუება 
ძველი თამაშის წესებს და ყველა შემთხვევაში, თუ ზელენს- 
კის არ გამოუვა, მის შემდგომთ აუცილებლად გამოუვათ და 
ხარისხობრივად ეს იქნება უფრო ახალგაზრდა და უფრო 

გახსნილი უკრაინული პოლიტიკა. 

მთგონებები 

მსოფლიო 

მთლღვაწეებზე, 
ფფთფმლებთანაც 

მიმუშავია





ჯო8X სოხნოსი 

მინდა შემოგთავაზოთ პორტრეტები პიროვნებებისა, რო- 

მლებსაც შევხვედრივარ იმ წლებიდან, როცა პირველ ნაბი- 
ჯებს ვდგამდი პოლიტიკურ სარბიელზე. 

თავდაპირველად ჯორჯ სოროსზე უნდა მოგიყვეთ. 
მიმაჩნია, რომ იგი ჩვენი სამყაროს ერთ-ერთი ყველაზე წი- 

ნააღმდეგობრივი და საინტერესო ფიგურაა. სოროსს უკავ- 
შირდება უამრავი მითი და ძალიან ბევრი მოგონილი თუ ნა- 
მდვილი ამბავი. ბევრი მიიჩნევს მას მსოფლიო შეთქმულების 
მთავარ ფიგურად. მის სახელს მუდმივად მოიხსენიებენ აუგად 
ისეთი ხალხი, როგორიცაა პუტინი, მაჰატირ მუჰამადი – 
მალაზიის ლიდერი თუ ორბანი,უუნგრეთის პრემიერ-მინისტრი. 

ჯორჯ სოროსი მუდმივად ყურადღების ცენტრშია და სხვა- 
დასხვა შეთქმულებათა თეორიის მამამთავრად აღიარებენ. ასე 
მგონია, რომ თვითონაც დიდი სიამოვნებით უწყობს ყველაფერ 
ამას ხელს. ძალიან ბევრი მსოფლიოპროცესი უკავშირდება მის 
სახელს, რაც მეტწილად არის აბსოლუტურად სრული სისუ- 
ლელე, იმიტომ რომ ამ პროცესებზე სოროსს არანაირი გავლენა 
არა აქვს. მაგრამ ფაქტია, რომ ის არის ბევრად უფრო გავლე- 
ნიანი ფიგურა და აქვს ძლევამოსილის სახელი. 

პირველად ჯორჯ სოროსის შესახებ 80-იანი წლების 
ბოლოს შევიტყვე, როდესაც გამოქვეყნდა მისი განცხადება 
„მოსკოვსკიე ნოვოსტიში“, სადაც ის იწყებდა ახალგაზრდა 
სპეციალისტთა თავმოყრას ყოფილი მაშინდელი საბჭოთა 
კავშირის ტერიტორიიდან. თავისთავად ამ იდეამ ძალიან 
დამაინტერესა. შემდეგ მან გახსნა ცენტრალურ-ევროპული 
უნივერსიტეტი, სადაც მოვიწადინე სწავლის გაგრძელება და 
მიმიღეს კიდეც ამ უმაღლეს სასწავლებელში 1992 წელს. იმ 
წელიწადს გადავწყვიტე საქართველოში დარჩენა. ხოლო 
მეორე წელს ვამჯობინე ამერიკაში მიმეღო განათლება და 
არა ბუდაპეშტში. ასე რომ, ეს იყო პირველი გადაკვეთა. 

შემდეგ, 1994 წელს მოვიპოვე მისი გრანტი და უნდა 
დამეწერა დიპლომი. ავიღე 4500 დოლარი და პრაქტიკულად, 
ისე მოხდა, რომ ეს ფული შევიტყაპუნე, რადგან ნაშრომი 

ბოლომდე არ დამისრულებია. რასაკვირველია, ფული უკან 
ვერ დავაბრუნე. 

და არც მოუთხოვიათ. 
ასე რომ, მეც ვიხეირე მაშინ, როგორც, ალბათ, ასობით 

ათასმა სხვამ, სოროსის გრანტით. სინდისი კი მქენჯნიდა 

ცოტა. მაგრამ მერე თავად სოროსის წიგნში წავიკითხე, რომ 

მან ასევე წამოიღო ებრაული საზოგადოების გრანტი მოტ- 
ყუებით და არ შეასრულა პირობები და ცოტა დავმშვიდდი. 

დაახლოებით მაშინ წავიკითხე სოროსის ავტობიოგრა- 
ფიული წიგნი. ძალიან დამაინტერესა. ზუსტად აღწერდა 
ომის შემდგომ ევროპის ტრანსფორმაციას და მის გზას 
ამერიკაში. მერე სოროსი რამდენიმე წელი ჩემი ინტერესის 
მიღმა დარჩა, ყოველ შემთხვევაში მანამ, სანამ თვითონ არ 
დაინტერესდა ჩემით. 

ეს მოხდა 90-იანი წლების მეორე ნახევარში, როდესაც 
მოულოდნელად შეგვატყობინეს მე და ზურაბ ჟვანიას, რომ 

ჩვენ გავხდით ყოველწლიური ცენტრალურ-ევროპული 
უნივერსიტეტის სოროსის ფონდის მთავარი ჯილდოს და ღია 
საზოგადოების ჯილდოს მფლობელები და უნდა ჩავსული- 
ყავით ორივენი ბუდაპეშტში, სადაც საზეიმოდ გადმოგვცემ- 

დნენ ამ ჯილდოს, რომელიც მანამდე მიეღოთ ვაცლავ ჰავ- 
ელს და რამდენიმე სხვა აღიარებულ მოღვაწეს. 

ამგვარად, ჩვენი ახალგაზრდა პოლიტიკოსების გამორჩევა 
შორეული უცნობი ქვეყნიდან, რა თქმა უნდა, დიდი პატივი იყო 

და სიამოვნებით ჩავედით ბუდაპეშტში. იქ პირველად შევხვდით 
სოროსს მაშინდელი ბუდაპეშტის მერიაში და იმ დროის 
უნგრეთის მთავრობასთანაც სოროსს უაღრესად კარგი ურთი- 
ერთობები ჰქონდა და გავლენიანი ფიგურა იყო უნგრეთში. 

ჩვენი დაჯილდოების ცერემონიაზე მოწვეული იყო უამ- 
რავი პარლამენტარი, მინისტრები. ბუდაპეშტის მერიის 
ულამაზეს დიდ დარბაზში დაგვაჯილდოვეს და სიტყვითაც 
გამოვედით. 

ამის შემდეგ სოროსმა მიგვიწვია ამერიკაში, თავის ქალაქ- 
გარეთ რეზიდენციაში გვიმასპინძლა, ნიუიორკის შტატში, 
სადაც გაგვიმართა დიდი ვახშამი, დაპატიჟა რამდენიმე ცნო- 
ბილი ამერიკელი, ორი კონგრესმენი და ცნობისმოყვარეო- 
ბით გვეკითხებოდა ბევრ რაღაცას, გვაკვირდებოდა. 

კარგად მახსოვს მისი ერთი ფრაზა: „როგორი ხალასი და 
მომხიბლავები ხართ, ვიდრე ოპოზიციონერობთ, ხოლო ხე- 

ლისუფლებაში როგორც კი მოხვალთ, მერე იწყებთ გარდა- 
სახვას და მერე ხდებით აუტანლები საურთიერთოდ". 

და ეს ფრაზა სულ მახსოვდა სოროსთან ურთიერთობის 
დროს. 

შემდეგ „ვარდების რევოლუციის“ წინა პერიოდში სოროსი 

თვითონ გამოვიდა ჩემზე და მითხრა, რომ სურს დახმარე- 
ბოდა დემოკრატიულ მოძრაობას, რომელსაც, მისი აზრით, 
ებრძოდა ბადრი პატარკაციშვილი. 

ამ ყოველივეს მიღმა იგულისხმება ასეთი ამბავი: ბადრი 
პატარკაციშვილი იყო ბერეზოვსკის მთავარი პარტნიორი, 
ხოლო ბერეზოვსკი იყო სოროსის პირადი მტერიმას შემდეგ, 
რაც მან სოროსს ჩაუშალა „სვიაზ ინვესტის“, რუსული სატე- 

ლეკომუნიკაციო კომპანიის, ყიდვა და, პრაქტიკულად, უკანა 
კარებიდან თვითონ გაიტანა რუსეთის სახელმწიფოს უზარ- 
მაზარი ქონება,რომელზეც თვალი ჰქონდა დადგმული სოროსს 
და მისი პრივატიზაცია უნდოდა. 

ამის შემდეგ ბერეზოვსკი გახდა მისი პირადი მტერი და 
ყველაფერი, რაც ბერეზოვსკისთან იყო დაკავშირებული, 
იყო მისთვის ძალიან მტკივნეული. 

საერთოდ, რუსეთთან სოროსის ურთიერთობა ძალიან 

წინააღმდეგობრივია, იმიტომ რომ, მას სულ სჯეროდა, რომ 
პუტინი იყო ნამდვილი დემოკრატი, რომ მას ჰქონდა ძალიან 
დიდი გეგმები რუსეთის დემოკრატიულიგანვითარებისა, რომ 
მან ზუსტად იცოდა, რომ უახლოეს პერიოდში პუტინი 
დანიშნავდა ოპოზიციონერ იავლინსკის პრემიერ-მინისტრად, 

და საერთოდ, იმპერია დაიშლებოდა, და ამგვარად, ყველამ 
მხარი უნდა დავუჭიროთ პუტინსო. ამის საწინააღმდეგოდ მე 
მას ვეკამათებოდი, განსაკუთრებით კი 2002 წელს. 

აი, ასეთი იყო სოროსის წარმოდგენა პუტინის შესახებ, 
როცა მე უკვე 2002 წლის ბოლოს სულ სხვანაირად ვფიქ- 
რობდი პუტინზე, თუმცა ჯერ კიდევ არ მიმაჩნდა დიდ საფ- 
რთხედ, რაც მან მოგვიანებით გამოავლინა. მაგრამ მის 
დემოკრატობაზე დიდი აზრის ნამდვილად არ ვიყავი. 

იმ წლებში,ვინაიდან ჩვენ გვიპირისპირდებოდა ბადრი პატა– 
რკაციშვილი, სოროსმა გამოთქვა სურვილი, დაეფინანსებინა 
„კმარა“, ჩვენი ახალგაზრდული ორგანიზაცია და აქტიურო- 
ბები, რომელიც უკავშირდებოდა საქართველოში იმას, რასაც 
აკეთებდა „ნაციონალური მოძრაობა“. ამგვარად, მაშინ, იმ 
პირობებში, სოროსის როლი იყო გადამწყვეტი, რადგან ჩვენ 
პრაქტიკულად, ფული არ გაგვაჩნდა. პატარკაციშვილი აფი- 
ნანსებდა „ბურჯანაძე-დემოკრატებს“, აფინანსებდა „ახლებს“, 

ფულს აძლევდა აგრეთვე შევარდნაძეს და კატეგორიულად 
ეწინააღმდეგებოდა „ნაციონალურ მოძრაობის“ და ჩემი ახლოს 
გაკარებაც კი არ უნდოდა ხელისუფლებასთან. 

ამგვარად, ზუსტად ამ ნიშაში და ამ პირობებში, როცა სხვა 
წყაროები ჩვენ პრაქტიკულად არ გაგვაჩნდა საქართველოში 
(მართალია, სოროსის ფული საკმარისი არ იყო), „კმარას“ 
დაფინანსება და სხვა ახალგაზრდული ორგანიზაციების 
დაფინანსება ძალიან მნიშვნელოვანი იყო; თუნდაც რამდე- 

ნიმე ათეული ათასი დოლარი, რომელიც ჩვენმა წარმომად- 
გენლებმა კონტრაბანდულად ჩამოიტანეს სოროსის ბანკი- 
რისგან, ჟენევიდან. 

როდესაც „ვარდების რევოლუციამ“ გაიმარჯვა, ამის შემ- 

დეგ სოროსს შევხვდით დაოსში. რა თქმა უნდა, ძალიან თბი- 
ლად შეგვხვდა, მოგვილოცა გამარჯვება. 

სოროსმა შეგვახვედრა გაეროს განვითარების პროგრამის 
თავმჯდომარე მალკოლმ ბრაუნი და შესთავაზა მას, გამო- 
ეყოთ ფული საქართველოს მთავრობის თანამშრომლები- 
სთვის ხელფასების გასაცემად. სოროსმა უთხრა, რომ ის 
ჩადებდა თვითონ პირველ ორ მილიონ დოლარს და მოუწოდა 
„ივენტიბის“ ჩაედო დანარჩენი, 10-ჯერ მეტი. მალკოლმ ბრა- 
უნმა ეს შეასრულა და ჩვენ მივიღეთ პირველი 22 მილიონი 
დოლარი ჩვენი ჩინოვნიკების ხელფასებისთვის. 

რა თქმა უნდა, ეს სოროსის ინიციატივა იყო, მაგრამ მისი 
ფული აქ იყო მხოლოდ 10%, თუმცა მან მთელ მსოფლიოს 

მოსდო, რომ სწორედის აფინანსებდა და ის უხდიდა ხელფა- 
სებს საქართველოს მთავრობის წევრებს და შემდეგ იგივე 
გაიმეორა პუტინმა მრავალგზის, თავის გამოსვლებში. სო- 
როსი არ უარყოფდააამას და მგონი სიამოვნებდა კიდეც, რომ 
პუტინი მასზე ამდენს ლაპარაკობდა. 

შემდეგ, ამ შეხვედრიდან ორ დღეში, კიდევ მოითხოვა 

შეგვხვედროდა და გვითხრა, დაუყოვნებლივ დაგვენებებინა 
თავი ბონდე ნილსენისთვის. ბონდე ნილსენი იყო დანიელი, 
რომელიც ასლან აბაშიძესთან ერთად კონტარაბანდულნავ- 
თობს ეზიდებოდა ბათუმის პორტიდან. ეს იყო მთლიანად 
შავი ოპერაცია და მას შემდეგ, რაც ასლანს ჩვენთან პრობ- 
ლემები შეექმნა, ბუნებრივია, ბონდე ნილსენსაც შეექმნა 
პრობლემები ქართულ სახელმწიფოსთან და, ჩემდა გასა- 
კვირად, მისი მხარდამჭერი აღმოჩნდა სწორედ სოროსი. 

მეორეთ, დაახლოებით ორი თვის შემდეგ დაოსის შეხვედ- 
რიდან, მე ვიყავი ციურიხში, როცა სოროსმა დამირეკა და 
მითხრა, გავიგე რომ აქ ხარ და მინდა შენთან ჩამოფრენაო. 
ასევე მითხრა, რომ რამდენიმე დღის წინ შეხვედრია ოქუ- 
აშვილს, „ომეგას" დამფუძნებელს, რომელიც ძალიან მოს- 
წონს და მისი მოთხოვნა იყო, რომ ოქუაშვილისთვის ყველა- 
ნაირად შეგვეწყო ხელი და თავი დაგვენებებინა. მანამდე 
ოქუაშვილის მთავარი პარტნიორი იყო ჩვენთან დაპირის- 
პირებული, ასლან აბაშიძე. 

აი, ეს არის. 
ამგვარად, ნილსენის შემთხვევაში, ჩვენ ვერ შევეგუებო- 

დით, რომ ბათუმის პორტში გაგრძელებულიყო ეს შავი 
ოპერაციები, ამგვარად, სოროსს ეგრევე მოვუჭერი უარი, 
ოქუაშვილის შემთხვევაში რამდენიმე თვე დასჭირდა მასთან 
ურთიერთობების დალაგებას და შემდეგ მასთან განაგრძო 
მუშაობა. მაგრამ სოროსისთვის ჩემი უარი წარმოუდგენელი 
იყო და მაშინ უკვე ჩვენზე ძალიან გაბრაზდა. 

დაახლოებით ამ დროიდან მან დაიწყო ლაპარაკი, რომ 
საქართველოში ის ძალა არ მოვიდა, რაც მას სურდა, რომ 
რეალურად საქართველოში არის კორუფცია. მე კიდევ 
სოროსის ქმედებებში დავინახე მისი პირადი ინტერესი და 
ჩემთვის წარმოუდგენელი იყო, რომ ადამიანი, რომელიც 
მეგონა იდეალისტი, რომელსაც მხოლოდ რაღაც მაღალი 
მატერიები აინტერესებდა და შესაბამისად მოქმედებდა, 
მიუხედავად იმისა, რომ ისიც ვიცოდი მის ფინანსურ 
მაქინაციებზე,იმის შესახებ, თუ როგორ მოახერხა, როგორც 

ამბობდნენ, ბრიტანეთის ბანკის გატანა, ბრიტანეთის ფუნ- 
ტის მკვეთრი დასუსტება ერთ დღეში და ამაზე ბევრი ფულის 
გაკეთება, აგრეთვე მალაზიური ვალუტის დასუსტება. ყოვე- 
ლივე ამის მიუხედავად, მიმაჩნდა, რომ იყო სოროსის მეორე 
მხარეც, იდეალისტური, სადაც არასდროს აირეოდა ფინან- 
სური ინტერესები. მაგრამ მას შემდეგ, რაც ის დაგვეხმარა 
ჩვენ საარჩევნო კამპანიის დროს, როგორც ჩანს, მიიჩნია, 
რომ ჩვენც უნდა გაგვეთვალისწინებინა მისი ფინანსური 
ინტერესები, კერძოდ ამ ორ ქართულ ეკონომიკურ სუბიექ- 
ტთან დაკავშირებით და,როდესაც ჩვენგან და პირადად ჩემ- 
გან ამაზე ცივი შხაპი მიიღო,იმ მომენტიდან ჩვენი ურთიერ- 
თობები მკვეთრად გაცივდა. 

სოროსი ჩვენთან ურთიერთობას ამის შემდეგაც განაგრ- 
ძობდა, თუმცა ბევრად იშვიათად. მაგალითად, ყირგიზეთის 
რევოლუციის დროს მან დამირეკა, როცა აკაევის რეჟიმი 
ემხობოდა. 

სოროსი პირადად, ძალიან კარგად იყო აკაევთან. ეს იყო 

ძველი საბჭოთა დროინდელი მოღვაწე, თავის დროზე ყირგი- 
ზეთის მეცნიერებათა აკადემიის თავმჯდომარე, ცივილიზე- 
ბული პრეზიდენტი სხვა კომუნისტურ კანდიდატებთან შე- 
დარებით, მაგრამ, რა თქმა უნდა, სუფთა საბჭოთა მოვლენა, 
ყირგიზეთში კორუმპირებული სისტემის შემნარჩუნებელი 
და ბოლომდე პრორუსი. 

სოროსმა დამირეკა და მითხრა, რომ გამომეყენებინა ჩემი 
ავტორიტეტი და პოპულარობარეგიონში,შეგვეწყვიტა ჩარევა 
ყირგიზეთის საქმეებში და დაუყოვნებლივ მოგვეწოდებინა 
ყირგიზი რევოლუციონერებისთვის შეეწყვიტათ აკაევის ჩამო- 
შორება ხელისუფლებიდან, რომ აკაევს უნდა შეენარჩუნებინა 
პოსტი, წინააღმდეგ შემთხვევაში, ყირგიზეთში შეიძლება დიდი 
ძალადობა დაწყებულიყო. გაკვირვებულმა მივუგე, რომ არას- 
წორი მისამართით რეკავდა,რომ მე არ შევეწინააღმდეგებოდი 
ძველი საბჭოთა პარტოკრატების დამხობას, არ შეიძლებოდა 
ვყოფილიყავი რევოლუციისა და განახლების წინააღმდეგი, და 
მიუხედავად მისდამი ჩემი დიდი ხათრისა, არ მოვუწოდებდი 
რევოლუციონერებს შეჩერებულიყვნენ. 

ჩემმა კატეგორიულმა პასუხმა კიდევ უფრო დაძაბა ურ- 
თიერთობა ჩვენ შორის. 

ერთი პერიოდი სოროსს ძალიან მოსწონდა პუტინი,მეუბ- 
ნებოდა, ნამდვილი ლიბერალია და მალე იავლინსკის დანიშ- 
ნავს პრემიერადო. 

აქვე უნდა აღვნიშნო ისიც, რომ იმ მომენტიდან,როცა სო- 
როსს იმედი გაუცრუვდა პუტინზე, მალევე მოიხიბლა ჩინე- 
ლებით. 

2006-ში ჩვენც მოვიწადინეთ და რიჩარდ ჰოლბრუკი, ჩემი 
მეგობარი, შეეცადა ჩემი და სოროსის შერიგებას და მისი 
ინიციატივით ჩვენ შევხვდით სოროსის სახლში,ნიუ იორკში, 

მანჰეტენზე, ცენტრალურ პარკთან. ვახშამზე, გარდა სხვა 
საკითხებისა, სოროსს პირდაპირ დავუსვი კითხვა, რატომ 
ყვებოდა ყველგან, რომ ჩვენ ვიყავით კორუმპირებულები და 
თუნდაც ერთი მაგალითი მაინც მოეყვანა ამის საილუსტრა- 
ციოდ. პასუხის გაცემას მან თავი აარიდა, მაშინ მთლად არ 
ვიყავი დარწმუნებული, რომ ეს ყველაფერი დაკავშირებული 
იყო სწორედ ნილსენის აჭარულმმაქინაციებთან. ამავე ვახშამ- 
ზე მან თქვა, რომ ძალიან იმედგაცრუებულია პუტინით, 
რადგან იგი აცდა ჭეშმარიტ გზას, მაგრამ სამაგიეროდ ახლა 
ჩინეთში მიდის ნამდვილი რეფორმა, რომ ჩინეთში კომუნი- 
სტური პარტია აპირებს ჩინეთის საზღვრების გახსნას და ჩი- 
ნეთს აქვს ძალიან დიდი დემოკრატიული მომავალი. 

რა თქმა უნდა, ეს წინასწარმეტყველებაც არ ახდა და მისი 
გატაცებაც ჩინელი კომუნისტებით ძალიან უცნაურად 
ჟღერდა, მას შემდეგ, რაც ის ჩვენ გვაკრიტიკებდა არასაკ- 
მარისი დემოკრატიულობისთვის. 

2012 წლის ბოლოს, როდესაც ჩვენ ხელისუფლება მშვი- 
დობიანად გადაგაბარეთ, რამდენიმე დღეში ჩამოვიდა სორო- 
სი, ძალიან თბილად, მეგობრულად შეხვდა ბიძინა ივანიშ- 
ვილს და ძალიან უხეშად მელაპარაკა მე. მოვიდა ჩემთან, 
პრეზიდენტის სასახლეში, სადაც ვახშამი გავუმართე. მოვუ- 

ყევი, რომ დაიწყო ჩვენი გუნდის წევრების მიმართ რეპრე- 
სიები, რომ საქართველოში დემოკრატია ისევ ჩიხში შედიო- 
და. აღფრთოვანებული იყო ივანიშვილით და უკიდურესად 
კრიტიკულად განწყობილმა ნიშნისმოგება და გარკვეული 
შურისძიება გამოხატა ჩემ მიმართ. 

2014 წლის გაზაფხულზე, უკრაინის მაიდნის შემდეგ, 
სოროსმა ინტერვიუ მისცა „მოსკოვსკი კომსომოლეცს“, 

სადაც თქვა, რომ ის აფინანსებდა სააკაშვილის მოსვლას 
საქართველოს ხელისუფლებაში და რომ აფინანსებდა ჩვენს 
მთავრობას და ძალიან ნანობდა ამის გამო, რადგან იმედები 

გავუცრუე. 
მოკლედ, რეკლამა არ დააკლო იმ 2 მილიონს, რაც ერთჯე- 

რადად გასცა გაეროს განვითარების პროგრამის ფარგლებში, 

რაც, რა თქმა უნდა, მისთვის იყო მიზერული თანხა, მაგრამ 
მთელს მსოფლიოში დაიმკვიდრა, საქართველოს მთავრობის 
და „ვარდების რევოლუციის“ სპონსორის სახელი. 

ყოველივე ნათქვამის მიუხედავად, სოროსი,რა თქმა უნდა, 
არის ძალიან საინტერესო ფიგურა. მას არც შევადარებ რუს 
ოლიგარქებს, მაგრამ წლების გადმოსახედიდან, შემიძლია 
ვთქვა, რომ ის არ არის ბოლომდე დადებითი ფიგურა, რადგან 
ეს არის ადამიანი, რომელიც, ყველა თავის ფილანტროპიულ 
აქტებთან ერთად, არ ივიწყებს თავის კომერციულ ინტერე- 
სებს და საეჭვო გარიგებებში მონაწილეობს. მას მტაცებლის 
ინსტინქტი არცერთი წუთით არ უჩლუნგდება, როდესაც საქ- 

მე ეხება შანსს, რაიმე დიდი მოგება ნახოს. 
ამაში დავრწმუნდი საქართველოს მაგალითზე, დავრწმუ- 

ნდი 2014 წლის შემდეგ, როდესაც ის ცდილობდა იაცენიუკის 
მთავრობასთან ერთად ეკეთებინა ფული უკრაინაში. 

როდესაც მე დავნიშნე ანტიკორუფციული ფორუმიკიევ- 
ში იაცენიუკის მთავრობის წინააღმდეგ, მან დამირეკა და 
მთხოვა ამ ფორუმის გაუქმება იმ საბაბით, რომ იაცენიუკის 
მოშორება დააზიანებდა უკრაინის ეკონომიკას და, რა თქმა 
უნდა, ჩემგან მორიგი ცივი უარი მიიღო იმ ფორუმის შეჩე- 
რებაზე, რომელზედაც უკვე 15 ათასი უკრაინელი მონაწილე 
იყო დარეგისტრირებული. ალბათ, ამის გაკეთება სთხოვეს 
ამერიკის ადმინისტრაციის ხალხმაც, თუმცა არ გამოვ- 
რიცხავ, რომ უკრაინის რაღაც აქტივების იაფად ხელში 

ჩაგდებაც იყო მისი მოტივაცია. 

გენერალი 

დევიდ პეტფხეუსი 

ეს კაცი თავისი რომაული ჟღერადობის გვარით პირდაპირ 
ძველი რომის ისტორიიდან მოსული გეგონებათ. გვარიც რომ 
მისადაგებული აქვს. აი, რაც წაგვიკითხავს ძველ ანტიკურ 
მხედართმთავრებზე, ძველ რომაელ სარდლებზე, მათ ღირ- 
სებებზე, ყველაფერი გაერთიანებულია ამ ერთ კაცში, 
მართლაც რომ ისტორიის ფურცლებიდან გადმოსული გეგო- 
ნებათ. მეორე მსოფლიო ომის შემდეგ მას აღიარებენ ყველა- 
ზე წარმატებულ ამერიკელ გენერლად, იმიტომ რომ, ერთპი- 
როვნულად შემოატრიალა პრაქტიკულად წაგებული ერაყული 
კამპანია და ერთბაშად შეცვალა ვითარება ავღანეთში, როდე- 
საც იქ ოპერაციის სარდლად გადაისროლეს. 

სანამ დანიშნავდნენ ერაყში, ამერიკელებს დანაკარგი და- 
ნაკარგზე ემატებოდათ. ვითარება უკიდურესად უარესდე- 
ბოდა და იყო სრული განცდა, რომ დღედღეზე წააგებენ ომს, 
ისევე როგორც, საბჭოთა კავშირმა წააგო ავღანეთში. ამ 
მარცხს გადაჰყვა ძალიან ბევრი ხელმძღვანელი ამერიკის 
ადმინისტრაციაში: თავდაცვის მინისტრი რამსველდი,მკვე- 
თრად შესუსტდა ვიცე-პრეზიდენტ დიკ ჩეინის პოზიცია. 

აი, ამ დროს დაინიშნა დავით პეტრეუსი, რომელმაც მთლი- 
ანად შეცვალა ამ ომის წარმართვის ლოგიკა და ბოლომდეაი- 
ყვანა კონტროლქვეშ სიტუაცია ერაყში. მკვეთრად შეამცირა 
დანაკარგები და შეავიწროვა აჯანყებულები. 

დევით პეტრეუსი გავიცანი ჩემს მეგობართან, ჰოლდბ- 

რუკთან, რომელმაც სადილი გაუმართა პეტრეუსს და საგან- 
გებოდ დამპატიჟა მეც, მიუნხენში ერთ-ერთი კონფერენციის 

დროს. 
შემდეგ მოხდა ასეთი რამ: პეტრეუსი აპირებდა კენჭის- 

ყრას პრეზიდენტად, ობამას ეშინოდა და უნდოდა გაენეი- 
ტრალებინა რეალური საფრთხე მეორე ვადით არჩევისას, 
ამიტომ პეტრეუსს შესთავაზა ცენტრალურ სადაზვერვოსა- 
აგენტოს დირექტორობა. პეტრეუსმა, როგორც ჭეშმარიტმა 
სამხედრომ, ვერ თქვა უარი უმაღლესი მთავარსარდლის 

მხრიდან ამ შეთავაზებაზე და, პრაქტიკულად, ამით ჩაიშალა 
მისი პრეზიდენტობის გეგმა. 

თუმცა, სანამ CI#-ზე მოგიყვებოდეთ, მანამდე უნდა გა- 
ვიხსენო ამბავი, როცა ის სარდლად იყო დანიშნული ავღა- 
ნეთში. მოხდა ისე, რომ ვაშინგტონში დაემთხვა ჩვენი ერთად 
ყოფნა და მან კონგრესში რვასაათიანი მოსმენების შემდეგ 
არ დაიზარა, მოვიდა ჩვენთან, საქართველოს საელჩოში და 
ვისაუბრეთ დაახლოებით ორი საათი. 

ყველა დეტალი აინტერესებდა საქართველოზე. ცნობის- 
მოყვარეობდა, ენერგიულად მესაუბრებოდა. მან მითხრა, 
რომ ყველაზე კარგი სამხედრო კონტინგენტი, ერაყშიც და 
ავღანეთშიც, ამერიკელების შემდეგ, არიან სწორედ ქართ- 

ველები. მიმაჩნია, რომ ქართველი ჯარისკაცები განსაკუთ- 
რებული სიმამაცით გამოირჩევიან, რაც განასხვავებთ მათ 

ყველა სხვა ქვეყნის მისიებისგანო. შეუძლებელია, რომ ეს 
მხოლოდ ამჟამინდელი წერთნების შედეგი იყოსო, -–– მითხრა 
პეტრეუსმა, –- ეტყობა ისტორიული სულისკვეთების გამო- 
ვლინებააო. აღფრთოვანებას გამოხატავდა. 

მან აღმიწერა ირაკლი გოგავასთან შეხვედრა და დასძინა: 
როცა ყველა ევროპელი მეთაური ცალ-ცალკე მთხოვდა, მათი 

ჯარისკაცები საბრძოლო მოქმედებების ველის მიღმა ყო- 
ფილიყვნენ და დაწესებულიყო შეზღუდვების ე.წ. „C8VIმL§“, რის 

მიხედვით პრაქტიკულად, ყველა ევროპული ქვეყნის ჯარის- 
კაცები მონაწილეობას არ იღებდნენ საბრძოლო მოქმედებებში 
და უფრო მეტიც, არ შეიძლებოდა ყოფილიყვნენ იქ, სადაც 

ოდნავ მაინც იყო საბრძოლო მოქმედებების რისკი, ამ დროს 

საქართველოს გენერალური შტაბის უფროსი მეუბნება: „სა- 

დაც ყველაზე დაძაბული სიტუაციაა, სადაც ყველაზე მეტად 
გიჭირთ, იქ გადაისროლეთ ქართველები და გაიყვანეთ ბრძო- 

ლის წინახაზზეო. ჩვენ მებრძოლი ქვეყანა ვართ და გვჭირდება 
საბრძოლო გამოცდილებაო", 

პეტრეუსმა მითხრა, ამის პასუხად, გადავეხვიე და გადავ- 

კოცნე თქვენი გენშტაბის უფროსი, იმიტომ რომ, ერთადე- 
რთი კაცი იყო, ვინც ასეთი რამ მითხრაო. 

ბარემ CIM-ზეც უნდა მოგიყვეთ. ეს მას შემდეგ იყო, რაც 

პეტრეუსი ცენტრალურ სადაზვერვო სააგენტოს დირექ- 
ტორად დაინიშნა, ხოლო შემდეგ საქართველოში ჩამოვიდა. 
ჯერ თბილისი დავათვალიერებინე, მერე ქუთაისი. ქუთაისის 

ოპერაში დავესწარით რეპეტიციას, დიდი ყურადღებით 
უსმენდა „რიგოლეტოს", თან პირველი რიგიდან ორკესტრის 

ორმოში იყურებოდა. იქ ვიყავით სადღაც 45 წუთი. მერე 
ქალაქი მოვიარეთ ფეხით, დავათვალიერებინე პარლამენტის 
მშენებლობა, კეპი და სათვალე არ მოუცილებია. 

შემდეგ გავფრინდით ანაკლიაში და ვუთხარი, რომ იქვე 
რუსული პოზიციები იყო. აღმოვჩნდით ისეთ საშინელ ქა- 
რიშხალსა და წვიმაში, იშვიათად რომ მინახავს. პეტრეუსმა 
მითხრა, ეს ხომ ნამდვილი ტროპიკული შტორმიაო. ბათუმი- 
სკენ ვაპირებდით გაფრენას, ვერტმფრენი ქანაობდა აქეთ- 
იქით. მან მითხრა, იქნებ რუსულ პოზიციებთან მივიდეთ 
ახლოს, მაინტერესებს დათვალიერებაო. განმუხურის ზე- 
მოთ აღმოვჩნდით. მივედით რუსულ პოზიციებთან და დაი- 
ჟინა, თქვენს მფრინავს უთხარით, რომ გადავუფრინოთ რუ- 
სულ პოზიციებსო. CI# -ს უფროსს უარს ვერ ეტყოდა და მარ- 
თლაც გადავუფრინეთ ძალიან დაბალი სიმაღლიდან. გაო- 

გნებული რუსები გვიყურებდნენ, პრაქტიკულად, რეაქციაც 
არ ჰქონიათ. და პეტრეუსი ცნობისმოყვარეობით ათვალიე- 
რებდა ყოველივეს. სამი წრე დავარტყით, რუსულ პოსტებს 
სურათები გადაუღო, მათ ბეტეერებს და ტრანშჰეებს, მოკ- 
ლედ CI/M#-ს დირექტორი პირდაპირი სადაზვერვო საქმიანო- 
ბით დაკავდა, რის შემდეგაც ბათუმში გავფრინდით. 

ბათუმში დავათვალიერებინეთ იუსტიციის სახლი და რო- 
დესაც დავსხედით სადილად „მელკამორიის“ რესტორანში, 
მან სინანულით მითხრა, რა მაგრა ვითარდება თქვენი 
ქვეყანა, რა კარგად მიიწევთ წინ და რა დასანანია, რომ ამ 
ყველაფერს წერტილიდაესმება. ჩავეძიე: კი მაგრამ, რა იცით 
ცეერუს დირექტორმა ისეთი,რაც არ ვიცით ჩვენ-მეთქი. თუ 

არჩევნებს გულისხმობთ, გამოკითხვებით ჩვენ ვუგებთ ივა- 
ნიშვილს-მეთქი. 

–- არა მგონია, რომ თქვენ მოიგოთ, იმიტომ რომ, ამ კაცს 

აქვს დიდი ფული და ამ დიდ ფულს აქვს დიდი მიზიდულობა, 
თან მის უკან რუსეთი დგას. 

აღარ მოვეშვი, თქვენ, როგორც CI/#M-ს დირექტორი, ისე 
მეუბნებით თუ როგორ არისსაქმე-მეთქი. აგერ თქვენი დაზ- 
ვერვის უფროსი კლაპერი ამბობს (კონგრესზე მოსმენილი 
შევახსენე), რომ ჩვენ გავიმარჯვებთ და მე პრემიერად ვაპი- 
რებ დარჩენას და ეს გარკვეულ პრობლემებს შექმნის ამერი- 
კა-რუსეთის ურთიერთობებშიო. 

ამაზე პეტრეუსმა აუღელვებლად მიპასუხა, რომ მისი ფო- 
რმალური უფროსი კლეპერი არის კლინიკური იდიოტი და ეს 
სიტყვა - „იდიოტი" არაერთხელ გამიგონია მისგან სხვების 
დახასიათებისასაც. 

მაგალითად, გენერალმა მატისიმა თქვა: „თუ არმია არის 
კარგად მომზადებული, მას ნებისმიერი იარაღით შეუძლია 
ბრძოლა“, მე რომ პეტრეუსს მოვუყევი, მატისმა აი, ეს მით- 
ხრა-მეთქი, რომ თუ არმია კარგად არის მომზადებული, 
ნებისმიერი იარაღით შეუძლია ბრძოლა და რა მნიშვნელობა 
აქვს, რა იარაღიაო, აღშფოთებულმა მომიგო, რომ ეს მატისი 

კლინიკური იდიოტიაო. ეს რას ნიშნავს, აბა წავიდეს და შურ- 
დულებით იბრძოლოს, თუ კარგიაო, ლამის პრაქტიკულად, 
დააციტირა თევზაძის უკვდავი ფრაზა. 

რა სისულელეებს ლაპარაკობს საერთოდო. 
ამ ვიზიტის შემდეგ ვესტუმრე ცენტრალურ სადაზვერვო 

სამმართველოს შტაბ-ბინაში, ლენგლიში, რა თქმა უნდა, 
მაინტერესებდა ფილმებში ნანახი ლენგლის შტაბ-ბინა და 
წავიყვანე ჩემი შვილიც, ედუარდიც. როდის მოხვდებოდა 

კიდევ „ცეერუში". პეტრეუსი შემოგვეგება შესასვლელში და 
თვითონაც ბავშვივით იყო აღტაცებული, რომ იქ მუშაობდა. 

ის ხომ დაზვერვის კადრი არ იყო. ის იყო სამხედრო და 
მისთვისაც ეს ძალიან უჩვეულო გამოცდილება იყო. 

დაგვათვალიერებინა მთელი შენობა, მერე შეგვიყვანა 
კაბინეტში და დიდხანს მიხსნიდა, რომ კაბინეტის ფან- 
ჯრებზე არის სპეციალური სუბსტანცია, რომელიც ირეკ- 
ლავს ყველაფერს და მოსმენის საშუალება არ არისო. მერე 
სპეციალური ღობე დამანახა, ცოტა მოშორებით -–- სპე- 

ციალური თხრილი,რომელსაც ტყე საზღვრავს და ისინი ისე 

არიან დაცულნი, რომ ვერავინ ვერ გაიგებს „ცეერუს“ დირექ- 

ტორის კაბინეტში რა თათბირები ტარდებაო. შეუძლებელია 
მოსმენა, კომპიუტერული სისტემები დაცულია და ამასაც 
დიდხანს დაწვრილებით გვიხსნიდა. 

შემდეგ ჩემს შვილს, ედუარდს აჩუქა სპეციალური ღამის 
ხედვის L#II-:0Cჩ კამერა. 

საინტერესო საჩუქარი იყო, მაღაზიებში რომ არ იყიდება, 
ისეთი სპეცტექნიკა. სწორედ იმ დროს ედუარდი გატაცებუ- 
ლი იყო ფილმების გადაღებით და ამ საჩუქრით პეტრეუსმა 
მიმახვედრა, რომ ცეერუ საქმის კურსშია, ჩემი ოჯახის 
წევრების ინტერესებიც ზედმიწევნით იციან... 

მის მონათხრობს, იმაზე თუ როგორი დაცულია ყველა- 
ფერი, განსაკუთრებით კომპიუტერები, სულ მალე, ზუსტად 
ორ კვირაში, მოჰყვა სულ სხვა გაგრძელება. ის აღმოჩნდა იმ 
სკანდალის ცენტრში, რამაც წერტილი დაუსვა მის კარიერას. 
ჟურნალისტმა ქალმა, რომელმაც დაწერა მისი ავტობიოგრა- 
ფია და თან რომანიც გააჩაღა მასთან, ეჭვიანობის ნიადაგზე 
დაიწყო შანტაჟი, შეაღწია პეტრეუსის სამსახურეობრივ 
კომპიუტერებში, მისწერა მის თანაშემწეებს ბევრი მესიჯი, 

იმეილი, მათ შორის გამოაქვეყნა მათი მიმოწერა. 
მოკლედ, „ცეერუს“ დირექტორის თავმომწონეობამ,თუ 

როგორი დაცულია მათი სისტემები, კომპიუტერები, ვერ 
გაუძლო პირველსავე შეხებას რეალობასთან. ყველაფერი 
პირიქით აღმოჩნდა, რომ იყვნენ სრულიად დაუცველნი და 
ამას თან გადაჰყვა სახელოვანი ამერიკელის კარიერაც. 

შემდეგ ბევრჯერ შევხვედრივარ ვაშინგტონში, სხვათა 
შორის, ტრამპმა შესთავაზა სახელმწიფო მდივნობა და 
როდესაც მე ვკითხე, თუ რატომ უთხრა უარი ტრამპს, მი- 
პასუხა: უბრალოდ, პირდაპირ ვურჩიე, დაანებე ტვიტების 

წერას თავი-თქო. ეწყინა, შემომხედა ძალიან ცივად და აქ 
დასრულდა ჩვენი საუბარიო. 

მაგრად დავაფასე, რომ საერთოდ არაა კარიერისტი. სახე- 
ლმწიფო მდივნობა იქნებოდა უმნიშვნელოვანესი რეაბი- 
ლიტაცია პეტრეუსისთვის, მაგრამ მან პრინციპები დააყენა 
საკუთარ კარიერაზე მაღლა. 

მიმაჩნია, რომ ამ კაცს კიდევ აქვს მომავალი ამერიკაში. 
საინტერესოა, რომ წარმოშობით ჰოლანდიელია. საერთოდ, 
ჰოლანდიელები დიდ მებრძოლებად არ ითვლებიან, მაგრამ 
ამ კაცმა დაადასტურა, რომ გენეტიკური ჰოლანდიელიც 
შეიძლება იყოს რომაული სარდლის მსგავსი მაგარი მეო- 
მარი. 

პეტრეუსის წარმატების ერთ-ერთი ხაზი ისაა, რომ უკი- 
დურეს ვითარებაში ყოველთვის მიმართავდა არაპოლიციურ 
მეთოდებს. კერძოდ, ერაყში ის მოელაპარაკა ტომთა ლიდე- 
რებს, ერთი სიტყვით, მოქრთამა ისინი, პირდაპირ ფინან- 
სური დაინტერესება გაუჩინა. 

ესეც უნდა აღვნიშნო. ავღანეთში ერთ-ერთი ჩაფრენის 
დროს, ჩვენს ბაზას აუტეხეს სროლა ყველა მხრიდან. ვისხე- 
დით მიწისქვეშა ბუნკერში და ღამის ხედვის აპარატურით 
ვხედავდით, საიდან გვესროდნენ, მაგრამ ამერიკელი ოფიც- 
რები ამბობდნენ, ჩვენ მათ ვერ გავუხსნით ცეცხლს, ჰოლ- 
დბრუკ-კარზაის შეთანხმების თანახმადო. ისინი ისტორიუ- 
ლი ციხესიმაგრის ნანგრევებში არიან და ისტორიულ ნანგ- 
რევებს არ შეიძლება ვესროლოთო. 

ასე იყო დაწესებული. 
იმდენი შეზღუდვა ჰქონდათ ამერიკელებს საბრძოლო 

მოქმედებების განმავლობაში, რომ ისინი, პრაქტიკულად, 
ხელფეხშეკრულები იბრძოდნენ. მიუხედავად უზარმაზარი 
ტექნოლოგიური უპირატესობებისა, თავს თვითონვე იზღუ- 
დავდნენ. 

ეს ჩემი თვალით ვნახე. ისინი გაუჩერებლად რომ ისროდ- 
ნენ, ესენი კი - არა. 

პეტრეუსმა ერთი ხელის მოსმით გააუქმა ყველა ეს დაკა- 
ნონებული შეზღუდვა და ხელი გაუხსნა უფრო აქტიური 
მოქმედებებისთვის საკუთარ ჯარისკაცებსა და ოფიცრებს 
და ამიტომაა ის დღემდე ძალიან პოპულარული ამერიკის 
არმიაში. ის იყო ჯარისკაცის მხარეს და არა რაღაც მოგო- 
ნილი პრინციპების შემსრულებელი. 

როდესაც ნიუიორკში გადავედი, პეტრეუსი ვილიამსბურ- 

გში ჩემი სახურავის ხშირი სტუმარი იყო. სახურავგზე გვქო- 
ნდა მყუდრო პატარა ადგილი მოწყობილი, სადაც მწვადებს 

ვწვავდით. ბოლო სართულზე ვცხოვრობდი ვილიამსბურში 
და იქიდან, მანჰეტენის მეორე მხარეს გადავყურებდით. 
ძალიან მაგარი ხედი ჩანდა, თანაც გრილზე შემწვარ მწვადს 
შევექცეოდით და ვლაპარაკობდით სხვადასხვა პრობლემა- 
ზე. იქ მან იწინასწარმეტყველა, რომ მალე ნავთობის ფასები 

მკვეთრად დაეცემოდა. 
ეს ის დროა, როცა დაიწყო უკრაინის მოვლენები და მან 

პირველმა თქვა, რომ უკრაინაში არის რეალური გეოპოლი- 
ტიკური სიტუაცია, ოღონდ საჭიროა 1 მილიონი ადამიანის 

ქუჩაში გამოყვანა და ასეც მოხდა ამ ნათქვამიდან 10 დღეში. 

და მეორე, როდესაც უკრაინის არმიამ დაიწყო ტერიტო- 
რიების უკან დაბრუნება,ვიღებ პეტრეუსის მესიჯს, ამერიკის 
დროით, დილის ოთხ საათზე, დაუყოვნებლივ დაუკავშირდი 
პოროშენკოს და უთხარი, რომ ახლა არის მომენტი დონეცკში 
შესვლისთვის. ახლა სწორედ ამ მომენტით უნდა ისარგებ- 
ლონ,რუსები არ არიან მზად და წინააღმდეგობას ვერ გასწე- 
ვენო. თუ ამას არ მოიმოქმედებს, დონეცკი დიდი ხნით იქნება 
დაკარგული,რადგან რუსები ამასობაში გაამაგრებენ პოზიცი- 
ებს და რეგულარული შენაერთებით გააძლიერებენ ფრონტს, 
შემდეგ გაცვლიან ადგილობრივებს და უკრაინელები ვეღარ 
შეძლებენ დონეცკის აღებასო. 

ან ახლა, ან არასდროს -–– გაიმეორა მეორე მესიჯით. 
მისი მესიჯები ეგრევე დავუფორვარდე პოროშენკოს, მაგ- 

რამ დონეცკის შესასვლელთან უკრაინის არმია გაჩერდა. არა– 
და მაშინ რომ ყურად ეღოთ ამ სახელოვანი სარდლის რჩევა, 
ახლა ალბათ სულ სხვა ვითარება იქნებოდა უკრაინაში. 

ბილ და პჰილალი 
ჯაჯლინტონები 

მიუხედავად იმისა, რომ ეს ერთი ოჯახია და ისინი ერთ 
გვარს ატარებენ, ჩემი აზრით, ეს ორნი პიროვნულად ერთმა- 
ნეთისგან ძალიან განსხვავებული ადამიანები არიან. ბილ 
კლინტონი არის ბევრად უფრო იდეალისტი და ბევრი გაგე- 
ბით უფრო ადამიანური, ვიდრე ბევრად უფრო საქმიანი და 
პრაგმატული ჰილარი. 

ბილ კლინტონი პირველად ვნახე და გავიცანი დავოსში. ის 
უკვე აღარ იყო პრეზიდენტი და, მიუხედავად ამისა, იქ, 
დაოსში, მიწვეულ სტუმრებს შორის, ნამდვილ ვარსკვლავად 
აღიარებდნენ და ყველა ელოდებოდა მის გამოსვლას. 

ჩვენი შეხვედრა დათქმული იყო სულ რაღაც 15 წუთით, 

მაგრამ ბევრად უფრო გახანგრძლივდა, თან გარდა ჩვენი 
საუბრისა, მგონი, მოეწონა ჩემი პრესმდივანი, ალანა გაგლო- 
ევა, რომელსაც მთელი შეხვედრის მანძილზე უღიმოდა და 
მერე, როცა გაგვაცილა, დათოვლილ ქუჩებში კარგა მანძილი 
მოინდომა ჩვენთან ერთად ევლო ფეხით. 

რაც შეეხება შეხვედრას, სადაც მოწვეული იყო მსოფ- 
ლიოს მრავალი სახელმწიფოს ლიდერი, მსოფლიოს წამყვანი 
ბიზნეს-ელიტა, მან თავისი სიტყვა დაიწყო ამგვარად: ბევრს 
ვფიქრობ იმაზე, რომ ახლახანს შევხვდი საქართველოს ცო- 
ტა ხნის წინათ არჩეულ 36 წლის პრეზიდენტს და ვისურვებ- 
დი, რომ მსოფლიოს ჰქონდეს რაღაც სათქმელი მისთვის. 
სულ ვფიქრობ, როგორ შეიძლება გამოვუხატოთ მას მხარ- 
დაჭერა და წავახალისოთ ეს ახალგაზრდა პრეზიდენტი, 
რომელიც მებრძოლი ქვეყნიდან არისო. 

და აი, მისი გამოსვლის იმ წუთიდანვე მე გავხდი საუბრის 

ერთ-ერთი მთავარი სუბიექტი, სწორედ რომ ბილ კლინტონის 

ხელდასმით აღმოვჩნდი მთელი დავოსის ყურადღების ცენტრში. 
რა თქმა უნდა, ეს იყო მხოლოდ ურთიერთმოწონების ფაქ- 

ტორზე აგებული ემოცია. მაგრამ კლინტონს შემდგომშიც 
არაერთხელ გავუოცებივარ ასეთივე არაორდინარული ქმე- 
დებებით. 

პრეზიდენტი სააკაშვილი აჯილდოვებს ბილ კლინტონს 
წმინდა გიორგის ორდენით 

კიდევ რით იყო სამახსოვრო მაშინდელი დავოსი. უმნი- 
შვნელოვანესი იყო ის, რომ შეხვედრისას მან მითხრა: ვიცი, 
რომ დღეს ხვდები ჯონ მაკკეინს, შესთავაზე მას, ჰილარის- 
თან ერთად, გააკეთოს ზეპარტიული წყვილი საპრეზიდენტო 
არჩევნებზე. მაკკეინი იქნება პრეზიდენტი და ჰილარივიცე- 
პრეზიდენტი. თავიდანვე უნდა შევთანხმდეთ, რომ მაკკეინი 
იქნება ერთი ვადით და შემდგომ ვადაზე მხარს დაუჭერს 
ჰილარის პრეზიდენტობაზე დაეს იქნება ამერიკის ისტორი- 
აში პირველი ორპარტიული კანდიდატთა წყვილი საპრეზი- 
დენტო არჩევნებზე. 

ეს უკიდურესად უჩვეულო შეთავაზება იყო. რა თქმა უნ- 
და, შევხვდი მაკკეინს და მას ამის შესახებ მოვუყევი. 

მაკკეინს არაფერი უთქვამს, თუმცა, დარწმუნებული ვარ, 
ეს იდეა თვითონაც გაუჩნდებოდა. 

იმავე გამოსვლისას, კლინტონმა ჩემზე რომ ილაპარაკა, 
მოხდენილად იხუმრა მაკკეინზე. კერძოდ, როცა ის წარადგი- 
ნეს, სიტყვით გამოსვლისას შემდეგნაირად დაახასიათეს, რომ 
არის ამერიკის ყოფილი პრეზიდენტი, რომელსაც ცოლად 
ჰყავს, სავარაუდოდ, ამერიკის შემდგომი პრეზიდენტი... უც- 

ბად მან სიტყვა გააწყვეტინა წარმდგენს და შენიშნა: მინდა 
ხაზგასმით გითხრათ, რომ მე არა ვარ დაქორწინებული 
სენატორ მაკკეინზე... სწორედ მაშინ ყველა ამას ლაპარაკო- 
ბდა, რომ მაკკეინი აპირებდა პრეზიდენტად კენჭისყრას. 

მთელი დარბაზი დიდხანს იცინოდა მის ხუმრობაზე. მაგ- 
რამ, რა თქმა უნდა, კლინტონის მიერ ამ შეთავაზებაზე პირ- 
ველად ვახმაურებ ამ წიგნში, იმიტომ რომ, ადრე ამაზე სა- 
უბარი ძალიან სენსიტიური იქნებოდა. 2008-ში, როდესაც 

მაკკეინი იყრიდა კენჭს პრეზიდენტად და იმ წუთში ლიდე- 
რობდა, ბილ კლინტონმა მთხოვა შეხვედრა. ის გაეროს 
გენერალურ ასამბლეის ფარგლებში ყოველთვის აკეთებდა 
„კლინტონ გლობალ ინიშიატივს“, სადაც საქველმოქმედო 
მიზნებისთვის ფულიც იკრიბებოდა, ბევრი ლიდერი ჩადი- 

ოდა და ელაპარაკებოდნენ ერთმანეთს. მან მთხოვა, რომ 
ცალკე შევხვედროდი, რომ თვითონ მოვიდოდა სასტუმროში. 

თანაც ზუსტად ათ წუთს წაგართმევო. 
ათი წუთის ნაცვლად შეხვედრამ საათზე მეტხანს გასტანა 

და მან მითხრა, რომ იცოდეთ, ყველაზე დიდი საფრთხე 
თქვენთვისაც და ამერიკისთვისაც დღეს არის ობამას გაპ- 
რეზიდენტებაო.ობამა, ეს არის ყველაზე საშინელი მოვლენა, 
რაც შეიძლება იყოს დემოკრატიულ პარტიაში. ის არის ელი- 
ტისტური დემოკრატი, ზუსტად ის ხალხი, ვისაც მე მთელი 
ცხოვრება ვებრძოდი და მთელი ცხოვრება მებრძოდა, – 

გამენდო ბილ კლინტონი, – მისი გაპრეზიდენტება იქნება 

ძალიან მძიმე დარტყმა ამერიკისთვის და დანარჩენი მსოფ- 
ლიოსთვისო. ამიტომ წადი და დაელაპარაკე შენს მეგობარ 
მაკკეინს, რამე იღონოს, როგორმე გამოფხიზლდეს და წარ- 
მართოს კამპანია ბევრად უფრო აგრესიული მეთოდებით. 
იგი ასეთი ჯენტლმენური და დელიკატური კამპანიით ობა- 
მას ვერ დაამარცხებს. უთხარი, საჭიროა, რომ ამ კამპანიის 
სტილი ბევრად უფრო აგრესიული გახდეს და ბევრად მეტი 
თავდასხმა იყოს მისი მხრიდან და ეს ჯენტლმენობა არა- 
ფერში წაადგებაო. 

რა თქმა უნდა, ამ ეტაპზე, მაკკეინს თვითონ ვერ შეხვდე- 

ბოდა, იმიტომ რომ, იმ წამსვე მიიქცევდა ძალიან დიდ ყურა- 
დღებას. 

ის, რომ კლინტონი ასე ერკვევა ადამიანებში, ის, რომ მას 
შეეძლო ასე მომნდობოდა მე იმ მომენტში, მიუთითებს იმა- 
ზე, რომ ნამდვილი პოლიტიკოსია და ასევე უაღრესად 

არაორდინარული პიროვნებაა. 

841 LIMI 

      
ჰილარი კლინტონი ბათუმში 

ჰილარი, ჩემი აზრით, ძალიან განსხვავდება ქმრისგან. 
თუმცა, მართლაც რომ ფანტასტიკურად ნიჭიერი ქალია. 

ჩვენი შეხვედრების დროს, როდესაც მას წინასწარ აწვდი- 

დნენ ინფორმაციას, გვერდზე აგდებდა ხოლმე ფურცელს და 
ზეპირად შეეძლო ყველა ფაქტის, ინფორმაციის, სახელების 
და გვარების ჩამოთელა. 

მაგალითად, ის საქართველოში ორჯერ იყო. მისი პირ- 
ველი ვიზიტის შემდეგ ჩვენ მიგვიწვიეს ოფიციალური ვი- 
ზიტით ამერიკაში და შევხვდით მას სახელმწიფო დეპარ- 

ტამენტში. ჩვენი დელეგაციის შვიდი წევრიდან ექვსი მას 
მანამდე ჰყავდა ნანახი, წინა შეხვედრის დროს და ერთ-ერთი 
ჩვენი მინისტრი ახალი დანიშნული იყო და ჰილარის წინა 
ვიზიტის დროს, არ ენახა. ის დაგვხვდა შესასვლელში, ჩამოი- 
არა, ყველას ხელი ჩამოართვა, გაჩერდა ჩვენს ამ ახალ მინის- 
ტრთან, და თქვა: „სასიამოვნოა, ახალი სახე..." 

პირი დავაღე გაკვირვებისგან. ასეთი ფენომენალური 
ვიზუალური მახსოვრობა მე არასოდეს არ მინახავს. 

ჰილარის შეეძლო ნებისმიერ თემაზე წამოგყოლოდა,ძა- 
ლიან ცნობისმოყვარეა. მაგალითად, საქართველოს იუსტი- 
ციის სახლებით ძალიან დაინტერესდა და შემდეგ ამაზე 
ვრცლად ისაუბრა საბერძნეთსა და ისრაელში. მაგრამ ამავე 
დროს ის არის ძალიან პრაგმატული ადამიანი. მაგალითად, 
კონდოლიზა რაისის წიგნში საქართველოს ეძღვნება მთელი 
თავი, მაკკეინს ძალიან ბევრი აქვს დაწერილი საქართვე- 

ლოზე, ყველა, ვისაც ჩვენთან შეხება ჰქონდა, თვლიდა, რომ 
ამაზე უნდა ეწერა. ჰილარი კლინტონის წიგნში საქართველო 
ნაკლებად, მე კი საერთოდ, ერთი სიტყვითაც, არ ვართ 
ნახსენები, ძალიან მარტივი მიზეზის გამო. იმ მომენტში ის 
კენჭს იყრიდა და მიაჩნდა, რომ ეს თემა არ იყო მისთვის 
მომგებიანი. თუმცა ბილი ასე არასოდეს მოიქცეოდა. ამაში 
ღრმად ვარ დარწმუნებული, ის არ მოერიდებოდა ჩვენზე 
საუბარს. 

და მეორე, ძალიან საჩოთირო მომენტი უკავშირდება მის 
მეგობარს და დამფინანსებელს ბლუნფილდს, რომელიც 
იქირავა ბიძინა ივანიშვილმა ლობისტად, როდესაც ჰილარი 
ვიზიტით იყო საქართველოში. პრესკონფერენციის წინ 
ჰილარის დაუკავშირდა ივანიშვილის ლობისტი და პირდაპირ 
გაუგზავნა მისასალმებელი სიტყვის ტექსტი, რითაც უნდა 
წარმდგარიყო ის პრესკონფერენციაზე და ჰილარიმ მითი- 
თება ზუსტად შეასრულა. ეს ჩვენ მოგვიანებით, ვიკილიქ- 
სიდან გავიგეთ. მას, ისევე, როგორც ივანიშვილის სხვა 

ლობისტებს მუდმივი მიმოწერა ჰქონდათ ჰილარის თანაშემ- 
წეებთან, რაც ყველა წესის დარღვევაა. 

ერთი სიტყვით, ამას უკვე აღარ ჰქვია პოლიტიკა. ჩემი 
აზრით, ეს არის პირდაპირი კორუფციული პოლიტიკურიის- 

ტორია და მიუხედავად ჩემი ძალიან თბილი დამოკიდებუ- 
ლებისა ზოგადად ჰილარის მიმართ, ეს დამამახსოვრდა ძა- 
ლიან უარყოფითად, ძალიან ნეგატიურად, იმიტომ რომ, ეს 
იყო ყველაზე უარესი რამ, რაც მინახავს ამერიკაში, როცა 
ლობისტები ასეთ გარიგებას მიმართავენ. ძალიან ბევრი ჩვე- 
ნი გულშემატკივარი ბუშის ადმინისტრაციიდან და მაკკეინის 
გარემოცვიდან სახელმწიფო სამსახურიდან წასვლის შემდეგ 
შეეკრა ყველაზე ბინძურ, მათ შორის, რუსულ და ოლიგარ- 

ქიულ ინტერესს. კორუფცია და ლობიზმი, რაც ასე ანგრევს 

ამერიკის დემოკრატიას შიგნიდან და რაც ძალიან აზარა- 
ლებს აგრეთვე დანარჩენ მსოფლიოს, განსაკუთრებით ისეთ 
დაუცველ ქვეყანას, როგორიც საქართველოა. 

სამწუხაროდ, ჰილარი ამისგან საერთოდ არ იყო და- 

ზღვეული. მე ვფიქრობ, ბილი ბევრად უფრო დაზღვეულია 
ამ გაგებით და ბილს რაღაცა სიმპათიები ზოგადად, როგორც 
ჩანს, და ინტერესი საქართველოს მიმართ აქვს. მისი ბოლო 
წიგნია თრილერი, რომელიც თანაავტორობით გამოსცა და 

რომელსაც ჰქვია „-X6551ძ06ი! I8 ოI55!ი9“ -- „პრეზიდენტი 

დაიკარგა“. სიუჟეტი ასეთია: მთავარი მოქმედი პირი, გარდა 

პრეზიდენტისა, არის აფხაზი ტერორისტი ქალი ნინა არშბა, 
რომელიც გადაწყვეტს, რომ საქართველოს მთავრობას 
შეურიგდეს და ამაში ამერიკის პრეზიდენტს მიმართავს 
დახმარებისათვის და ბოლოს ამერიკას განადგურებისგან 
გადაარჩენს კოდური სიტყვა “სოხუმი“. ქართული თემა 
წითელ ხაზად გასდევს ამ პირველ ლიტერატურულ ექს- 
პერიმენტს. ბილ კლინტონის მხატვრულ-ლიტერატურულ 
ექსპერიმენტში, ვფიქრობ,ყოველივე ეს არ უნდა იყოს შემთ- 

ხვევითი. 
მას რამდენჯერმე შევხვდი უკვე პრეზიდენტობის შემდეგ. 

ის არის ვეგეტარიანელი და ვეპატიჟებოდი ნიუიორკის 
ქართულ რესტორანში „პეპელა“, რადგან ძალიან მოსწონს 
აჯაფსანდალი, ფხალეული, და სხვა ჩვენი კერძები. ჩვენ ყო- 
ველთვის გვქონდა ძალიან თბილიდა შინაურულისაუბრები, 
მათ შორის ჩემს ოჯახთან, ჩემ შვილებთან დაკავშირებით და 
ჯერ კიდევ მაშინ, პრეზიდენტი რომ ვიყავი, ერთ-ერთი სადი- 
ლის დროს მითხრა: დროზე წამოდი საქართველოდან, იმი- 

ტომ რომ, რუსეთის გავლენა იმდენად გაძლიერდება, შენ 
აუცილებლად დაგაპატიმრებენ და ეს არ შედის არც 
საქართველოს და არც დასავლეთის ინტერესებშიო. 

ასევე ნიშანდობლივია, რომ ისინი –– ჰილარი და ბილი, 
მაინც ბოლო მოჰიკანები არიან იმ ძალიან დახვეწილი ანგ- 
ლოსაქსური ელიტისა, რომელიც, პრაქტიკულად, ახლა კარ- 
გავს პოზიციებს ამერიკის პოლიტიკაში. ეს ძალიან ცუდია, 
იმიტომ რომ, ეს ის ხალხია, რომლებიც აკავშირებენ ამერი- 
კას ევროპასთან და მათ კიდევ ესმით, რომ საქართველოს- 
თანა ქვეყნებისთვის ბრძოლა ღირს. პრაქტიკულად, მათი 
პოზიციების შესუსტებით, მკვეთრად სუსტდება ამერიკის 
როლი ჩვენთან და ბევრად კიდევ უფრო მეტად სუსტდება 
ჩვენი პოზიციები და ჩვენი მომავალი. 

ლეხ ჯაჩინსჯი 

ლეხ კაჩინსკის უყვარდა ხოლმე ჩემთვის გაემეორებინა: 

„განსხვავება ჩვენ ორს შორის ძალიან მარტივია. ჩემი ქვეყა- 
ნა არის ევროკავშირში, რაც იმას ნიშნავს, რომ სიკვდილი არ 
მემუქრება პრეზიდენტობის შემდეგ და შენ შეიძლება მოგ- 
კლან, როცა პრეზიდენტი აღარ იქნები. ევროკავშირი მაინც 
გარკვეული გარანტიაა და რაღაცნაირად გიცავს...“ 

დღეს მე ცოცხალი ვარ და კაჩინსკი დაიღუპა, დაიღუპა 

მისი პრეზიდენტობის დროს. 
კაჩინსკი ძალიან არ უყვარდა ევროპელ ლიდერთა აბსო- 

ლუტურ უმრავლესობას. არ უყვარდათ იმიტომ, რომ ის მათ 
არ ჰგავდა. თავისი პრინციპებით და შეხედულებებით სხვა 
ეპოქის ადამიანი იყო, იმ ეპოქისა, რომელიც აღარც მოდაშია 
ევროპაში და ალერგიასაც იწვევს თანამედროვე ევროპელ 
პოლიტიკოსებში. 

აი, რით გამოირჩეოდა კაჩინსკი –– გამბედაობით! ეს იყო 
მისი, როგორც პიროგნების, მთავარი თვისება,რაც მე იშვია- 

თად აღმომიჩენია პოლიტიკოსებში ან თითქმის საერთოდ არ 
მინახავს. ის იყო უაღრესად გაბედული ადამიანი. 

მამამისი პოლონეთის არმიის ოფიცერი იყო და ვარშავის 
აჯანყების მონაწილე. ცხადია, ეს პიროვნული ღირსება გენე- 
ტიკურად მოსდგამდა მას. 

კაჩინსკი არა მხოლოდ 2008 წლის თვითმფრინავით ჩამო- 
ფრენის დროს, სხვადასხვა სიტუაციებშიც მინახავს. მინა- 
ხავს მაშინაც, როდესაც რუსულ პოსტს მივადექით ოკუპა- 
ციის ხაზზე, საღამო იყო და საკმაოდ შეზარხოშებულმა 
რუსმა სამხედროებმა დაბნეულობისგან ცეცხლი გახსნეს და 
ტყვიები ზუზუნებდა ჩვენს თავზე და გარშემო. ის იყო ამაყად 
წელში გაშლილი და მომღიმარი. ამ გამბედაობამ არ ააღებინა 
ხელი განზრახვაზე, ჩაფრენილიყო სმოლენსკში, რაც მისთვის 
საბედისწერო აღმოჩნდა... 

ჩვენ გვქონდა უაღრესად გულითადი ურთიერთობა. მექ- 
ცეოდა უმცროს ძმასავით ან შვილივით. ძალიან ბევრს და 
საინტერესოდ მიყვებოდა თავის წარსულზე, უშურველად 

მიზიარებდა გამოცდილებასა და თვალსაზრისს ამა თუ იმ 
საკითხზე. ხანდახან შეჩერდებოდა ხოლმე და უბრალოდ 
მიმზერდა. გადაუჭარბებლად შეიძლება ვთქვა, რომ ნდობით 
მიმზერდა, სიყვარულით. რაღაცნაირად, ძალიან შემეთვისა. 

არცერთი სხვა უცხოელი ლიდერი არ ყოფილა თბილისში 
იმდენჯერ, რამდენჯერაც ის და არც მე მივუწვევივარ რომე- 
ლიმე ქვეყანას ისე ხშირად, როგორც პოლონეთს. პოლონეთში 
რომ ჩავდიოდი, ხშირად შუამავლის როლი მეკისრებოდა 
ხოლმე კაჩინსკისა და პრემიერ ტუსკს შორის, იმიტომ რომ, 
ისინი უბრალოდ, ერთმანეთს არ ელაპარაკებოდნენ. 

თბილისში ასეთი მოარული ანეკდოტიც იყო: კაცი რეკავს 
პრეზიდენტის კანცელარიაში და ითხოვს, დამალაპარაკეთ 
სააკაშვილსო. პასუხობენ: იცით, სააკაშვილი ძალიან დაკა- 
გებულია და ვერ დაგელაპარაკებათ, მაგრამ მაინცდამაინც 
თუ პრეზიდენტთან გინდათ საუბარი, აგერ გვყავს კაჩინსკი 
და შეგვიძლია დაგალაპარაკოთო. 

ეს სალაღობო ამბავი სწორედ იმიტომ შეითხზა, რომ ლეხ 
კაჩინსკი ძალიან მახლობელი იყო საქართველოსთვის. დიდი 
სტრატეგიულისხედვით იყო გამორჩეული,ხოლო საქართვე- 
ლოსადმი მისი სიყვარული იყო ემოციური ბმა, იმიტომ, რომ, 

მამისგან იცოდა, ქართველი ოფიცრები ძალიან გმირულად 

რომ იბრძოდნენ პოლონეთის ბოლშევიკებისგან დასაცავად 
იუზეფ პილსუდსკის ხელმძღვანელობით. 

ცნობილია, რომ ქართველ ოფიცრებს პილსუდსკიმ შეუ- 
ნარჩუნა სამხედრო რანგი, უნიკალური ქმედებით ისეთივე 
ხელფასები და მდგომარეობა არგუნა პოლონეთის არმიაში, 
როგორც პოლონელებს და ის ქართველი ოფიცრები, რომ- 
ლებმაც ვერ შეძლეს საქართველოს დაცვა ბოლფევიკებისგან, 
გმირულად, მგლებივით იბრძოდნენ, რათა პოლონეთი დაეც- 
ვათ იმავე ბოლშევიკებისგან და გამარჯვებაც მოიპოვეს. 

შემდეგ უკვე გერმანელების წინააღმდეგაც იბრძოდნენ 
ვარშავის აჯანყების დროს და ბევრი მათგანი ისევ საბჭოთა 
კავშირმა გაანადგურა. 

გამონაკლისის სახით, უცხოელი ოფიცრები,ვისაც ცალკე 
დაუდგეს ძეგლი კაჩინსკის ინიციატივით, მისი ვარშავის მე- 
რობის დროს შექმნილ ვარშავის აჯანყების მუზეუმში, იყვნენ 
ქართველი ოფიცრებიდაეს მონუმენტი ჩვენ ორივემ ერთად 
გავხსენით. 

ის ხედავდა პოლონეთს, როგორც რეგიონის ლიდერს. 
დღეს მართლაც ასეა: პოლონეთის ეკონომიკური წარმატება 
სწორედ იმ რეფორმების შედეგია, რომელსაც კაჩინსკიმ და 

მისი ძმის მთავრობამ ჩაუყარეს საფუძველი; რეფორმების 
მეორე ტალღამ (ვგულისხმობ ბალცეროვიჩის 90-იანი წლე- 
ბის რეფორმებს) რეალურად შექმნა მყარი საფუძველი პო- 
ლონეთის სწრაფი განვითარებისთვის. 

ლეხისთვის ჩრდილოეთში პოლონეთი იყო ლიდერი,ხოლო 
სამხრეთით ამ ფლანგის დასაყრდენი იყო საქართველო. ის 
ხედავდა მტკიცედ გადებულ ხიდს სწორედ პოლონეთსა და 
საქართველოს შორის, როგორც სტრატეგიულად უაღრესად 
მნიშვნელოვანს, სამხრეთ-ჩრდილოეთის კავშირის მტკიცე 
გარანტორს, რომელსაც შესწევდა ძალა შეეკავებინა რუსე- 
თი ევროპასთან დაუბრკოლებლად სასაუბროდ. 

ჩვენ ძალიან ბევრჯერ გვისაუბრია ისტორიაზე, დღევან- 
დელობაზე და მომავალზე. მიაჩნდა, რომ საქართველოს ყვე- 
ლა შანსი ჰქონდა, სწრაფად შესულიყო ევროპაში. ჩვენ ერ- 
თად ვიბრძოდით საერთაშორისო ფრონტზე. 

მახსოვს, ისრაელის 60 წლისთავის იუბილე. ეს იყო ნატოს 
სამიტის შემდეგ ბუქარესტში, როცა მაპზე უარი გვითხრეს. 
ბუში ახალი ჩამოსული იყო სოჭიდან და ძალიან მაინტერე- 
სებდა მისი შეფასებები სოჭზე და რუსულ პროვოკაციებზე, 
რომელიც მაშინ მეტად გახშირდა. ჩვენ პირდაპირ მივექანე- 

ბოდით ომისკენ, ყველანაირად შევეცადე, ბუში ცალკე 
შეხვედრაზე დამთანხმებოდა, მაგრამ თავი ამარიდა, ალბათ 
იმიტომ, რომ იმ მომენტისათვის არ ჰქონდა პასუხი იმაზე, 

თუ რას აპირებდნენ რუსეთის პროვოკაციულ ქმედებათა 
საპირისპიროდ, 

მოკლედ, აქეთ-იქით ვაწყდები, ბუში მიდი-მოდის, არ 
მიმჩნევს, ვერა და ვერ მოვიხელთე. რაღაც მომენტში ხელი 

ჩავიქნიესავით. ამ დროს მომიახლოვდა პოლონეთის პრეზი- 
დენტის, კაჩინსკის თანაშემწე და მეუბნება: „იჩქარე, ლეხი 

გეძახის“ და რას ვხედავ: თელ-ავივში, იმ ბაღის კუთხეში, 
სადაც ისრაელის 60 წლისთავის საიუბილეო მიღება იმართე- 
ბოდა, კაჩინსკის სულ კუთხეში მიუმწყვდევია ბუში და გასა- 
ქანს არ აძლევს, ჩემს მისვლას ელოდება. მივედი თუ არა,ორ 
ხმაში დავიწყეთ ბუშზე შეტევა. განსაკუთრებით კატეგორი- 
ული იყო კაჩინსკი, რომელიც მოითხოვდა ბუშისგან, რეაგი- 

რება მოეხდინა რუსულ პროვოკაციებზე. 
კაჩინსკი ზუსტად ისე იცავდა ჯერ ბუქარესტის სამიტზე 

და იქაც, იერუსალიმშიც, საქართველოს, როგორც ჩვენ 
დავიცავდით ჩვენს ქვეყანას. არანაირი განსხვავება არ იყო. 
მიაჩნდა, რომ ეს იყო მისი მოვალეობა ჩვენი ისტორიის წი- 
ნაშე, პოლონეთისა და საქართველოს წინაშე. 

სმოლენსკში კატინში დახოცილი პოლონელი ოფიცრე- 
ბისთვის პატივის მისაგებად ჩასვლას აპირებდა, დამირეკა 
და შემთავაზა ერთად გაფრენა. იქ ხომ ქართველი ოფიც- 
რებიც დახვრიტეს. ვუპასუხე, რომ რუსები არ შემიშვებდნენ 
ან თუ შემიშვებდნენ, მეც იმ ოფიცრებს მიმაყოლებდნენ. 
ასე რომ, ჩემ გარეშე მოუხდა იმ საბედისწერო რეისზე დაჯ- 
დომა. 

მისი ტრაგიკული სიკვდილის შესახებ ლონდონში შევიტ- 
ყვე, ამერიკისკენ მივფრინავდი. ამასობაში დაიწყო მაგნი- 
ტური ქარიშხლები და რაღაც სპეციალური მტვერი იყო 
ჰაერში. აიკრძალა თვითმფრინავების ფრენა. რა თქმა უნდა, 
ეს საბაბად გამოიყენეს ძირითადმა ევროპელმა ლიდერებმა, 
რათა პოლონეთში არ წასულიყვნენ. 

როგორც წესი, ჩვენ ოკეანეზე დავფრინავდით ხოღმე სა- 
რეისო თვითმფრინავით, ამჯერად ვიქირავეთ თვითმფრი- 
ნავი, იმიტომ რომ, ჩვეულებრივი რეისები არ დაფრინავდნენ, 
კურსი ავიღეთ ამერიკის სამხრეთი ნაწილისკენ, გადმოვ- 
კვეთეთ ატლანტის ოკეანე და ჩავფრინდით რომში, სადაც 
გამოძახებული გვყავდა თბილისიდან ჩვენი საპრეზიდენტო 

თვითმფრინავი და სწორედ ამ დროს, როცა ვბჭობთ, რა 
ვქნათ, აეროპორტის დირექციამ გამოგვიცხადა: თუ ნახევარ 
საათში არ გავფრინდებოდით, აეროპორტი დაიკეტებოდა. 
ერთადერთი, შეგვეძლო გაფრენა სტამბოლში, რადგან ევ- 
როპის დანარჩენი საჰაერო სივრცე დაკეტილი იყო და უკან 
არ გაგვიშვებდნენ. 

გამოვაცხადეთ, რომ მივფრინავთ სტამბოლში, მაგრამ 
თურქეთის საჰაერო სივრცეზე თურქულდისპეჩერებს გადა- 
ვეცით, რომ გადავუხვევთ მარცხნივ. მათ წინააღმდეგობა არ 
გაუწევიათ, მართლაც გადავუხვიეთ. გადავუფრინეთ შავ 
ზღვას და წავედით უკრაინის საჰაერო სივრცით, უკრაინე- 
ლებს საერთოდ არ შევეკითხეთ და შემდეგ პოლონელებს ვუ- 
თხარით, რომ დავსხდებოდით კრაკოვში, სადაც მიმდი- 
ნარეობდა პროცესია. 

ეკლესიაში, სადაც ყველას მოეყარა თავი, მათ შორის მედ- 
ვედევს, დელეგაციით მისვლა ვეღარ მივასწარით, მაგრამ 

ესეც განგებით იყო ნაკარნახევი. 
და როდესაც ჩქარი ნაბიჯით ავუყევი აღმართს ვაველის 

ტაძრისკენ და სასახლისკენ, კაჩინსკის კუბოს მხოლოდოჯა- 
ხის წევრები მიაცილებდნენ. ზუსტად იმ დროს შედიოდნენ 
აკლდამაში, სადაც განისვენებს მარშალი პილსუდსკი და 
სადაც პრეზიდენტი კაჩინსკი და მისი მეუღლე სამუდამოდ 
დაიდებდნენ ბინას. 

ეს იყო მკაცრად დაცული სამგლოვიარო ოჯახური ცერე- 
მონიალი. იქ სულ ხუთი თუ ექვსი ადამიანი იყო, მხოლოდ 
მისი ოჯახის წევრები. მათგან ასიოდე მეტრის დაშორებით 
გავჩერდი. გავჩერდი პატივისცემის ნიშნად. უცებ ლეხის 
ძმამ, იაროსლავმა, გამოიხედა ჩემკენ და ხელი დამივნია, 
შემოდიო. ამგვარად, მე ვიყავი ოჯახის ერთადერთი არაწევ- 
რი, ვინც კუბოების ჩასვენების მომენტში უშუალოდ იქ აღ- 
მოჩნდა. 

ეს ნამდვილად მაგიური წუთები იყო. მის კუბოს დავადე 
საქართველოს ეროვნული გმირის ორდენი,რომელიც ჩვენმა 
თვითმფრინავმა საგანგებოდ მისთვის ჩამოაფრინა რომში. 
ის საქართველოსთვის მართლაც გმირი იყო. 

დღემდე ჩვენი დელეგაციის თავდაუზოგაობას პოლონე- 
თში აფასებს ყველა, რადგან იმ პირობებში, როდესაც ობამა 
არ ჩავიდა, იმიტომ რომ, თურმე სახიფათო იყო ფრენა ოკე- 

ანეზე, გადმოვიფრინე და არანაირი დაბრკოლება არ შემქ- 
მნია, რითაც გაცხადდა, რომ სინამდვილეში დასავლეთის 

ლიდერები უბრალოდ თვალთმაქცობდნენ და გასვენებაზე 

წაუსვლელობის საბაბად შექმნილი ვითარება გამოიყენეს. 
მსოფლიოს უნდოდა მალევე დაევიწყებინა კაჩინსკი, 

იმიტომ რომ, ის არახელსაყრელი პოლიტიკოსი იყო მათ- 

თვის. ასეთი პოლიტიკოსები 21-ე საუკუნეში აღარ არიან,მა- 

გრამ თუ პოლიტიკას მომავალი აქვს, ასეთები კიდევ უნდა 

მოევლინონ მსოფლიოს. 

საქართველოს ბევრ ოჯახში ჯერ კიდევ ისმევა კაჩინსკის 
სადღეგრძელო და ის ამას იმსახურებს. როდესაც ამდენი მო- 
ღალაგტე გვყავს ქვეყანაში, შეუძლებელია ასეთი მეგობარი არ 
დააფასო. ეს უმადურობის გამოქლინება იქნებოდა მხოლოდ. 

იმედია, ქართველები არ დაივიწყებენ, რომ გეყავდა ასეთი 
მეგობარი-კაცი, ძმობისა და თანადგომის ნიმუში, ის, ვინც 

სამუდამოდ დარჩება ჩვენი ქვეყნის ისტორიაში მანამ, სანამ 
საქართველო იარსებებს. 

ნიუოლა სარუოზი 

ნიკოლა სარკოზი საქართველოში ახსოვთ, როგორც გაბე- 

დული პოლიტიკური მოღვაწე, რომელმაც ჩვენს ისტორიაში 
მნიშვნელოვანი როლი შეასრულა, გულითადი ადამიანი, 
რომელიც ჩამოვიდა 2008 წლის ომის დროს ჩვენთან და 
სარკოზი-მედვედევის ხელშეკრულება გააფორმა. ის არის 
პირველი დიდი დასავლელი ლიდერი, რომელმაც თბილისში 

გამოსვლისას, მოედანზე გაახმაურა, რომ საქართველო უნ- 
და გახდეს ევროკავშირის წევრი. ეს თავისთავად სასიამოვნო 
ფაქტად დარჩება საქართველოს ისტორიაში.. 

მე მას ვიცნობდი ჯერ კიდევ როგორც იუსტიციის მი- 
ნისტრს, საფრანგეთის მთავრობის ამომავალ ვარსკვლავს 
და რომ შევხვდით, რაღაცნაირად, მაშინვე დაგვიმყარდა 
კავშირი. სხვათა შორის, ლეხ კაჩინსკი ამბობდა, რომ მე და 
სარკოზი ძალიან ვგავართ ტემპერამენტით და მოქმედებე- 
ბით ერთმანეთს. ყოველ შემთხვევაში, როგორც ორი ქვეყნის 
მთავრობათა ორი მინისტრი, პიროვნული თვისებებით ძალი- 
ან ვგავდით ერთმანეთს. 

მახსოვს ერთხელ საუზმეზე შევხვდით ერთმანეთს საფრ- 
ნგეთში. მაშინ შინაგან საქმეთა მინისტრის პოსტი ეკავა. 
ახალი შემდგარი იყო დიდი მანიფესტაციები საფრანგეთში, 

რომელიც ძალის გამოყენებით დაშალა პოლიციამ. სარკოზი 
მიყვებოდა, როგორ შლიდნენ ამ დემონსტრაციებს. მითხრა, 

რომ ახალი ელექტროშოკები შემოიღესო და უცებ მოინდომა 
ეჩვენებინა, მოიცა, მოიცა, აუცილებლად მოვატანინებო. თა- 
ვისი თანაშემწე გააგზავნა სამინისტროში, ველოდეთ კარგა 
ხანი. როცა მოუტანეს ელექტოშოკის პისტოლეტი, ზედმიწნე- 
ვნით მიხსნიდა მისი გამოყენების დეტალებს. ასეთი დასავ- 
ლელი მინისტრი არ მინახავს, რომელსაც თავისი სამსახურის 
ყოველი წვრილმანი აინტერესებდეს. როგორც წესი, ბევრი 

დასავლელი მინისტრი ძალიან ზედაპირულად ეკიდება ხოლმე 
თავიანთ მოვალეობებს... რა თქმა უნდა, სარკოზი კოლორი- 
ტული მოღვაწეა, ძალიან მომხიბლა თავისი ენერგიულობით, 
საერთოდ, ფრთხილი და ყურადღებიანი მსმენელია. 

როგორც წესი, საფრანგეთის პრეზიდენტი პირველი 
ოფიციალური ვიზიტით ყოველთვის იწვევს აფრიკული 
ქვეყნების ლიდერებს, რადგან საფრანგეთს აქვს ძველი 
კოლონიური ისტორია აფრიკასთან და ამის გამო ყოველ- 
თვის აკუთვნებს პრიორიტეტს მათ. სარკოზიმ პირველად 
დაარღვია ეს ტრადიაცია და ოფიციალურ ვიზიტად, ჯერ 
კიდევ ინაუგურაციამდე მიმიწვია მე, საქართველოს პრეზი- 

დენტი. 
თავისთავად ეს იყო საფრანგეთისთვის სენსაცია და ამან 

პრესის განსაკუთრებული ყურადღება გამოიწვია. მქონდა, 
სხვათა შორის, ამ ვიზიტის დასაწყისში ერთი კურიოზული 
საუბარი. ფრანგებმა „რიცში" დაგვასახლეს და იქ ფოიეში 
დამხვდა ჩემი ყოფილი კურსელი კიევიდან, რომელიც წინა 
წლებში ერთ-ერთი პატარა აფრიკული სახელმწიფოს პრემი- 
ერი გამხდარიყო. გამიხარდა მისი ნახვა და ჩაიზე შევიპატიჟე 
- „მიშა, - მეუბნება იგი, - ერთი რამე მინდა გირჩიო, სანამ 

თანამდებობაზე ხარ, მოიპარე, რამდენიც შეგიძლია! მე 
პირადად თითოეულ არმოპარულ ევროს ვნანობ", - მითხრა 
ამ ჩემმა სტუდენტობის მეგობარმა. 

ჩავფრინდით ელისეს სასახლეში. სარკოზიმ წითელ ხალი- 
ჩასთან მიგვიღო. ეს ის პერიოდია, როდესაც ურთიერთობა 

გაურთულდა თავის ცოლთან, სესილიასთან. თითქმის მთე- 
ლი პარიზი ჭორაობდა, რომ სესილია აპირებდა სარკოზის 
მიტოვებას, რომ სესილიამ უღალატა და სარკოზის საა- 
რჩევნო კამპანიის პიარ მენეჯერთან გააბა რომანი. 

სესილია მართლაც ტემპერამენტიანი ქალი იყო. წინა- 
პრები ჰყოლია რუსი, ესპანელი, ფრანგი, ბოშა... საერთოდ, 
განათლებული და საინტერესო პიროვნებაა, მეგობრული, 
სანდრას ახლაც აქვს მასთან მიმოწერა. 

სასახლეში შესვლისას, სარკოზიმ მთხოვა, მოიცა ერთი წუ- 
თით, სანამ ავალთ ოფიციალურ მოლაპარაკებაზე, იქნებ შენ და 
სანდრა ბაღში გამომყვეთ, სესილიააო იქ, ეზოს განაპირა ბაღში 
და დაელაპარაკეთო. რა თქმა უნდა, შევუსრულეთ თხოვნა. 
სესილია მართლაც შიდა ეზოში, სკამზე იჯდა, ძალიან მოწყე- 
ნილი. ნიკოლამ ხალისიანად მიმართა და წარმადგინა, შენ ხომ 
იცი, მიშა რა მნიშვნელოვანი პრეზიდენტია, რა მაგარი ტიპია... 
მერე მე მომიბრუნდა: აბა, მიშა, ვითომ ხუმრობით მეუბნება, 
უთხარი, რომმე ძალიან მნიშვნელოვანი ფიგურა ვარ მსოფლი- 
ოსთვის, მათ შორის, თქვენი რეგიონისთვის და რომ არ უნდა 

მეჩხუბებოდეს ჩემი ცოლიდა პრობლემებს არ უნდა მიქმნიდეს 
სისტემატურად. ძალიან გთხოვ, დაელაპარაკეთ. 

სესილიამ ერთი გადმოგვხედა ალმაცერად, დაახლოებით 
ასეთი გამომეტყველება ეწერა სახეზე, ახლა კიდევ თქვენღა 
მაკლდით ამ ვითარებაშიო. იხტიბარი მაინც არ გავიტეხე და 
მთელი მონდომებით შევასრულე სარკოზის თხოვნა, მივუძ- 
ღვენი მას დითირამბები, მაგრამ ამან, როგორც ჩანს, სესი- 

ლიაზე გავლენა არ მოახდინა, რადგან ორიოდე დღეში განა- 
ცხადა, რომ შორდებოდა საფრანგეთის ახალარჩეულ პრე- 
ზიდენტს. 

სხვათა შორის, ქალების ისტორია საკვირველი იყო სარ- 

კოზის ცხოვრებაში. თუნდაც მეორეჯერაც, მას შემდეგ, რაც 

კარლა მოიყვანა ცოლად და ჩამოვიდა ჩვენთან, 2008 წლის 
მოვლენების დროს. იყო ძალიან აღელვებული. ჯერ ხომ 
თვითმფრინავში კარგა ხანს შეყოვნდა, ვიდრე ტრაპზე და- 
ეშვებოდა, შეშინებული შესახედაობა ჰქონდა. ხოლო როცა 
შევეგებე, პირველი რაც მითხრა, აი, ეს იყო: –– შენ ვერ 

წარმოიდგენ, რა საშიში კაცია პუტინი. ის არის ნამდვილი 

ზომბი. წამოსვლისას ხელი მტაცა ჰალსტუხზე და კარგახანს 
მექაჩებოდა. დამიჯერე, აუცილებლად ჩამოაღწევს თბილი- 
სამდე და აუცილებლად მოგკლავს შენ! 

მერე კი, მოლაპარაკების დროს, გვაიძულებდა, ხელი 

მოგვეწერა იმ შვიდპუნქტიან შეთანხმებაზე, რომლის მეშ- 

ვიდე პუნქტი საქართველოს ტერიტორიული მთლიანობის 
საკითხის ღიად დატოვებას გულისხმობდა. ამაზე კატეგო- 
რიული უარი ვთქვი. ძალიან ანერვიულდა. ერთი ამბავი 

ატეხა, მაგალითად, მოითხოვა, დენიელ კუნინი, ჩემი ამერი– 
კელი მრჩეველი, რომელიც საქართველოში ჩამოვიდა 1994 
წელს, გინდა თუ არა, ცეერუშნიკია და გავიდეს აქედან, რა- 
ტომ ერევა ჩემს მოლაპარაკებაშიო. 

ავუხსენი, რომ მართალია, ამერიკელია, მაგრამ ჩემი 
მეგობარია, ჩემი თანაშემწე და არაფერი „ცეერუშნიკი“ არ 

არის-მეთქი. მაგრამ მთელი რთული დახანგრძლივი მოლაპა- 
რაკების დროს მოუსვენრად გადიოდა პარლამენტის თავმჯ- 
დომარის კაბინეტის დიდ კუთხეში და იქიდან ესაუბრებოდა 
თავის მეუღლეს, კარლა ბრუნის, თანაც მოლაპარაკების დე- 
ტალებზე უყვებოდა ღია ხაზით და, რა თქმა უნდა, უსმენდ- 
ნენ რუსები, რადგან ოპტიკური კაბელები გადიოდა რუსეთის 

ტერიტორიაზე. 
კარლა ბრუნისთან დაახლოებით ხუთჯერ გავიდა სასაუ- 

ბროდ და უხსნიდა მას, რომ მე კატეგორიულად უარს ვამბო- 
ბდი ამ პუნქტების მიღებაზე. ეგრევე, მათი ბოლო საუბრის 
მერე გაისმა ზარის ხმა, მედვედევმა მოითხოვა სარკოზის- 
თან ლაპარაკი და უთხრა, კარგი, შეგიძლიათ ამოიღოთ მეშ- 

ვიდე პუნქტიო. 
პრაქტიკულად, რუსებმა გათქვეს, რომ უსმენდნენ ამ სა- 

ტელეფონო საუბრებს, იმიტომ რომ, პირდაპირ დაემთხვა 
მათი პასუხი ნიკოლა სარკოზის საუბრებს კარლა ბრუნისთან. 

სხვათა შორის, ამავე მოლაპარაკების დროს იმედები გა- 
მიცრუა სარკოზიმ, ძალიან ცუდად მოიქცა. 

თბილისში სოლიდარობის გამოსახატად ჩამოსულნი 
იყვნენ აგრეთვე ხუთი სახელმწიფოს ლიდერები, სამი ბალ- 
ტიისპირეთიდან, უკრაინიდან და პოლონეთიდან. ისინი 
სიტყვით წარდგნენ ხალხის წინაშე. სარკოზის ვთხოვე, ჩე- 
მთან ერთად გასულიყო და დალაპარაკებოდა ხალხს. უცბად 
იფეთქა და ყვირილით მოინდომა აეხსნა, რომ შუამავალი იყო 
და თუ ხალხთან გავიდოდა, გამოჩნდებოდა, რომ ჩვენ გვი- 
ჭერდა მხარს აშკარად, რაც დაუშვებლად მიაჩნდა. შემდეგ 
ლიდერებმა სთხოვეს მას შეხვედრა, მისაღებში გელოდე- 
ბითო. სარკოზიმ დამიმარტოხელა თუ არა, ისევ მწყრალად 
მომმართა: არ ვაპირებ მათთან დალაპარაკებასო. კაჩინსკი- 
ზე თქვა, რომ ფსიქიკურადაა დაავადებულიო, იუშჩენკოზე 
–- ლუზერიაო, ბალტიის ქვეყნების ლიდერები ხომ საერთოდ 
არაფრად ჩააგდო, არ მესმის რა შუაში არიან და რა გავლენა 
აქვთ, რომ მაგათ გვერდით დავდგე და ვილაპარაკოო. მან 
დაამცირა ეს ხალხი და მისაღებში ალოდინა დაახლოებით 

საათ-ნახევარი, და როდესაც გავედით, ისე გაიარა მათ წი- 
ნაშე, ხელი არცერთს არ ჩამოართვა. 

ასევე, რაც მაოცებდა სარკოზიში ის იყო, რომ მან ძალიან 
ბევრჯერ გამოამჟღავნა, რომ საგარეო პოლიტიკის ელემენ- 
ტარულ დეტალებში ვერ ერკვეოდა. მაგალითად, ამერიკის 
პრეზიდენტი, რაც არ უნდა არაკომპეტენტური იყოს, იქ იმ- 
დენად სწორად მუშაობს სახელმწიფო მექანიზმი - ეს მძლა- 
ვრი მანქანა თავისი მკაცრი წესებით - რომ ვერცერთი პრე- 
ზიდენტი ვერ ამოვარდება კალაპოტიდან. 

სარკოზის შემთხვევაში არც აპარატი მუშაობდა სათა- 
ნადო დონეზე, და თვითონაც, ხშირ შემთხვევაში, უბრალოდ 
წარმოუდგენელ არაკომპეტენტურობას ავლენდა. 

და კიდევ, მას შემდეგ, რაც იგი ჩვენი შეთანხმების გარა- 

ნტორად დადგა, გამოაცხადა ვერტმფრენების გადამყვანი 
სწრაფმავალი გემების „მისტრალების“ მიყიდვა რუსების- 
თვის, ხოლო რუსები არც მალავდნენ, რომ მისტრალები სა- 
ქართველოს მთლიანად დასაპყრობად სჭირდებოდათ და 
მაშინვე ყველას დაავიწყდა ექვსპუნქტიანი შეთანხმება. ამის 
შემდეგ იგი ეტყობა სინდისმა მაინც შეაწუხა და მიმიწვია 
ოფიციალური ვიზიტით პარიზში. ვიზიტის წარმართვისას 
ერთი საათი ილაპარაკა იმაზე, რომ ლიტვის პრეზიდენტი 
ადამკუსი არის ბებერი და გამოშტერებული, რომ კაჩინსკი 

არის საშიში გიჟი, რომ საერთოდ, რუსეთს ყველამ უნდა 
გავუწიოთ ანგარიში, რომ ევროკავშირი უნდა გაიყოს სამ 

სხვადასხვა ზონად და ჩვენ აღარ უნდა ვეკითხებოდეთ ამ 
აღმოსავლეთ ევროპელ რადიკალებს და რუსეთთან პირდა- 
პირი ურთიერთობაა აუცილებელი და რუსეთიც უნდა მივი- 
ღოთ ევროკავშირში. 

ერთი სიტყვით, ჩემს გადარწმუნებას ცდილობდა, რასაც 
ვერასოდეს შეძლებდა, იმიტომ რომ, არასოდეს არ გავი- 
ზიარებდი მის ამ რჩევას. ეს ძალიან მძიმე მოსასმენი იყო 
ჩემთვის. 

პრეზიდენტობის შემდეგ მან მოუხშირა რუსეთში სია- 
რულს,იღებს პუტინისგან ჰონორარებს, განაცხადა, რომ პუ- 
ტინი არის მისი ახლო მეგობარი, არადა ზუსტად მახსოვს, 

პუტინს ზომბს და საშიშ ავადმყოფს ეძახდა. 
დარწმუნებული ვარ, 2018 წლის გაყალბებული საპრეზი- 

დენტო არჩევნების შემდეგ მისი ჩამოფრენა ზურაბიშვილის 
„ინაუგურაციაზე“ ივანიშვილს საკმაოდ მსხვილი თანხა და- 

უჯდა. 

მოკლედ რომ ვთქვა, ეს არის ადამიანი, რომელმაც გაფ- 
ლანგა უზარმაზარი კრედიტი, რომელიც ჰქონდა საფრან- 
გეთს მისი პრეზიდენტად მოსვლისას. მან თავისი ენერგია და 
ნიჭი არ გამოიყენა საფრანგეთში რეფორმების ჩასატარე- 
ბლად, საერთაშორისო არენაზეც ვერ შეძლო თავისი პოზი- 
ციის ჩამოყალიბება, ამის მთავარი მიზეზი კი ის იყო, რომ 
სარკოზის აღმოჩნდა უპრინციპო, ხოლო ძალიან ძნელია, 
უპრინციპო პიროვნებამ გაატაროს პოლიტიკური და სოცი- 
ალ-ეკონომიკური რეფორმები. მართალია,მას ჰქონდა ნიჭი, 
მაგრამ, სამწუხაროდ, ვერ გამოიყენა სახელმწიფოებრივი 
ინტერესების სასარგებლოდ. 

ამიტომ მისი მცდელობა, კვლავ დაბრუნებულიყო საფ- 
რანგეთის პრეზიდენტად, თავიდანვე ჩავარდა და პრაქტი- 
კულად, ის აღმოჩნდა ერთ-ერთი მთავარი კატალიზატორი 
ძველი ფრანგული პოლიტიკური კლასის განადგურებისა, 

რამაც მაკრონი პრეზიდენტად მოიყვანა. 

რიჩარდ პოლბლუაჯი 

რიჩარდ ჰოლბრუკი გენიალური დიპლომატი იყო ამერი- 

კის უახლეს ისტორიაში. ბოლო ათწლეულებში მისი შედარე- 
ბა შეიძლება მხოლოდ კისინჯერთან, წარსულში ალბათ ტა- 
ლეირანთან. ევროპის გეოპოლიტიკის, ზოგადად, მსოფლიო 
გეოპოლიტიკის სასიკეთოდ წარმართვაში უაღრესად მნიშვ- 
ნელოვანია მისი როლი. 

ზუსტად არც მახსოვს, როგორ დავმეგობრდით. ჩემთვის 
სასიამოვნო აღსანიშნია, რომ რამდენიმე ფორუმზე შეხვე- 

დრის შემდეგ, დაახლოების ინიციატივა მან გამოიჩინა. თან- 
დათანობით კი ჩვენ შორის მტკიცე მეგობრობა ჩამოყალი- 
ბდა. ის იყო უანგარო, ღირსეული მეგობარი, რომელიც მოქ- 

მედებდა საქართველოს ინტერესებიდან გამომდინარე, მიუ- 
ხედავად კონიუნქტურისა და მიუხედავად იმისა, რომ ბევრი 
სხვადასხვა საქმით იყო დაკავებული და საქართველოს საკი- 
თხების გადაჭრა უშუალოდ მის მოვალეობას, პასუხისმგე- 
ბლობას სცილდებოდა, ჩვენი ქვეყნის მიმართ მუდამ ქმედით 
კეთილგანწყობას გამოხატავდა. 

რიჩარდ ჰოლბრუკი იყო პირველი უცხოელი პოლიტიკო- 

სი, რომელმაც 2007 წელს გამოაქვეყნა სტატია „ვაშინგტონ 
პოსტში“ და იწინასწარმეტყველა რუსეთის თავდასხმა საქა- 
რთველოზე. ამიტომაც 2008-ში მან ვალდებულად მიიჩნია 
თავი, ომის დაწყების პირველი დღიდანვე ჩვენ გვერდით 

მდგარიყო, ჩვენი განსაცდელი გაეზიარებინა, ის ერთ-ერთი 
ბოლო რეისით ჩამოფრინდა, სანამ დაიკეტებოდა ჩვენი სა- 

ჰაერო სივრცე. ჩამოსვლისთანავე გულითადად, თავდაუ- 
ზოგავად გეგმავდა ჩვენთან ერთად ყველაფერს, ჩემი კაბი- 
ნეტებიდან უკავშირდებოდა CMM-ს, 88C-ის, ყველა სხვა 
წამყვან ტელევიზიას და გადამწყვეტი როლი ითამაშა და- 
სავლეთში რეალური საინფორმაციო სურათის შექმნისთ- 
ის. 

ე რიჩარდ ჰოლბრუკი მსოფლიო მასშტაბის მოღვაწე იყო. 
კონფლიქტების ყველაზე სანდო სპეციალისტად მიაჩნდათ 
დასავლეთში და მისი აზრი იყო გადამწყვეტი ნარატივის 

ჩამოყალიბებაში, მით უმეტეს, როგორც აღვნიშნე, ეს იყო 
პიროვნება, რომელმაც რუსეთის თავდასხმა საქართველოზე 
წინასწარ იწინასწარმეტყველა. 

ამავე დროს ეს იყო ადამიანი, ვინც მე ობამას სახელი 
პირველად მიხსენა. 2005-ში, როცა ჩამოფრინდა საქართვე- 
ლოში, თბილისის ლირსშესანიშნაობათა დათვალიერების 
შემდეგ, დავპატიჟე კახეთში, უფრო სწორად მასპინძლობა 
ითავა თამაზ გაიაშვილმა, რომელსაც ჰყავდა თავისი პირადი 
„პკუკურუზნიკი“ და პირდაპირ შეეძლო თავის ვენახში დაშ- 
ვებულიყო. გვარიანად ციოდა, დეკემბრის თვე იყო. სახელ- 
დახელო სუფრაც გაიშალა. შეიძლება ითქვას, შინაურული. 
მწვადიც შეიწვა, თანმხლები ატრიბუტიკით. სწორედ მაშინ 
გამანდო, ამერიკის შემდეგი პრეზიდენტი ობამა იქნებაო. მან 
მითხრა, კარგად დააკვირდი ამ შავკანიან სენატორს, ის, დიდი 
ალბათობით, გახდება ამერიკის პრეზიდენტიო. თანაც დასძინა, 
ვფიქრობ, ობამა ნამდვილად გაიმარჯვებს, ჰილარიც აპირებს 
კენჭისყრას და რახან ჰილარის მეგობარი ვარ, ვალდებულად 
მიმაჩნია თავი, მხარი დავუჭირო მას. თუმცა, სიმართლე 
გითხრა, ობამას წინააღმდეგ მას შანსები არა აქვსო. 

მაშინ, პრაქტიკულად არავინ ფიქრობდა ასე ამერიკაში. 
ჰოლბრუკი იყო აბსოლუტური გამონაკლისი, რაც მის გამ- 
ჭრიახობაზე მეტყველებდა. 

მერე, როცა პირველი დებატები შედგა მაკკეინსა და ობა- 
მას შორის, სადაც, ჩემი აზრით, და ბევრი ექსპერტის აზ- 
რითაც, მაკკეინმა გაიმარჯვა, დავურეკე ჰოლბრუკს,იმ დროს 
ამერიკაში ვიყავი, და ვუთხარი, აბა როგორ ფიქრობ, ჩემმა 
ფალავანმა მოუგო თუ არა შენს ფალავანს-მეთქი? 

დარწმუნებული ვიყავი, რომ ჰოლბრუკი მეტყოდა, ჰო, 
მაკკეინი მაგარიაო. მაგრამ მან მომიგო: –– მიშა, დაივიწყე. 
ამ დებატებმა საბოლოოდ დამარწმუნა, რომ ამერიკის შემ- 
დეგი პრეზიდენტი არის ობამა. აქ მთავარი ის კი არაა, მაკ- 
კეინმა მოუგო თუ არა, მთავარია, რომ ობამამ შეძლო წინაა- 
ღმდეგობის გაწევა და ამას მისგან არავინ მოელოდა. ეს უკვე 
საკმარისზე მეტია, რათა იგი გახდეს პრეზიდენტი. 

და ჰოლბრუკი მართალი აღმოჩნდა. 
ობამას ადმინისტრაციაში, ბუნებრივია, მინისტრის პორ- 

ტფელი მას არავინ შესთავაზა, იმიტომ რომ, ჰილარის ჯგუ- 
ფიდან იყო, მაგრამ ჰილარის დაჟინებული მოთხოვნით ის 
გახდა პრეზიდენტ ობამას პირადი წარმომადგენელი ყველა- 
ზე უიმედო სიტუაციაში, როგორიცაა ავღანეთ-პაკისტანის 
ურთიერთობა. ამ პოსტს, რასაკვირველია, ბევრმა ვერ შებე- 
და. 

აღსანიშნავია ისიც, რომ იგი უაღრესად კრიტიკულად იყო 

განწყობილიობამას მიმართ. მაგალითად, მე დარწმუნებული 
ვარ, რომ პირველი კრიტიკული წიგნის 80%, რომელიც გამო- 

ჩნდა ობამას ადმინისტრაციაზე, ბობ ვუდვარდის აგტორო- 
ბით, სადაც ამდენი შიდა ინფორმაციაა, სწორედ რიჩარდ ჰო- 
ლბრუკის მიერ მიწოდებულ მასალას ეყრდნობა. 

რიჩარდ ჰოლბრუკზე, ჩვენი ქვეყნის ნამდვილ მეგობარზე, 
აი, კიდუვ რა შემიძლია გავიხსენო: 

როდესაც სუზან რაისმა, ამერიკის ელჩმა გაეროში, პრაქ- 
ტიკულად გაიზიარა რუსული ნარატივი და ამერიკა მზად იყო 
უშიშროების საბჭოში აფხაზეთზე ისეთი რეზოლუციისთვის 
დაეჭირა მხარი, რომლის მიხედვითაც ეჭვქვეშ დგებოდა 
საქართველოს ტერიტორიული მთლიანობა, დავურეკე რი- 

ჩარდს ვითარების ასახსნელად. ზუსტად ორი წინადადება 
დამჭირდა, რომ ჩასწვდომოდა ყოველივეს და, მიუხედავად 
იმისა, რომ საერთოდ არ შედიოდამის მანდატში, ერთი ამბა- 
ვი დააწია სუზან რაისს და ზუსტად ნახევარ საათში შეაცვ- 
ლევინა ამერიკული პოზიცია გაეროში. 

აი, ასე იყო ნამდვილად. მე შემეძლო ამეღო ყურმილი და 
ჰოლბრუკის მეშვეობით პრაქტიკულად ნებისმიერი საკითხი 
მომეგვარებინა საქართველოს სასარგებლოდ. 

ბოლო ხანებში უფრო გაუმწვავდა კრიტიკული განწყობა 
ობამას მიმართ. თითქმის დღეგამოშვებით მირეკავდა ხოლ- 
მე. აინტერესებდა საქართველოს პოლიტიკის ყველა შიდა 
დეტალი. ხოლო როცა ვეკითხებოდი, რა ხდებოდა ადმინის- 

ტრაციის შიგნით, ყოველთვის ღია ხაზით მელაპარაკებოდა 
და აღშფოთებას არ ფარავდა. 

ბოლოს ნიუიორკში ვნახე, ტრამპის ჩ0ს! 50მ50ი-ის რეს- 
ტორანში. სუფრას რომ მივუსხედით, უცბად თქვა, -–– მოდი, 
დავუძახოთ კერის! 

კერი მაშინ სენატის საგარეო კომიტეტის თავმჯდომარე 
იყო. იქნებ კერის მეშვეობით მოგიგვარდეს პრობლემებიო. 
მართლაც, დაურეკა კერის, რომელიც იმ დროს კონექტიკუ- 
ტში იყო. უთხრა, ახლავე ადექი და წამოდი, მიშაა ჩვენთან, 
დალაპარაკება უნდაო. და ჰოი, საკვირველებავ, ერთ საათზე 
ნაკლებ დროში კერი ჩვენთან გაჩნდა. ვერ გეტყვით, რა 
სიჩქარით მოდიოდა... კიდევ ორი საათი ვილაპარაკეთ და 
ყველაფერი, რაც სთხოვა ჰოლდბრუკმა, სენატის საგარეო 
კომიტეტში მაშინ, პრაქტიკულად, კერიმ მოგვიგვარა. 

სანამ კერი მოვიდოდა, ჰოლბრუკმა ამოიოხრა და მითხრა: 
–- იცი, მიშა, ისეთი საშინელებები მესმის ობამაზე და საერ- 
თოდ ვერ აგიწერ, რა ხდება ადმინისტრაციაში, ამ ყველა- 
ფრის შემხედვარეს, ხანდახან გული გახეთქვაზე მაქვსო. 

მისმა ემოციურმა მდგომარეობამ ძალიან შემაწუხა და 
ვუთხარი: –– რახან გული ახსენე, აღარ დაგიმალავ, რიჩარდ, 
რომ არ მომწონს, ზედმეტად აწითლებული ხარ და მძიმედ 
სუნთქავ, ექიმთან თუ ყოფილხარ ბოლოხანებში-მეთქი. 

მიპასუხა: –– არა, უბრალოდ დავიღალე, თანაც, ახლახან 
ჩამოვფრინდი პაკისტანიდანო და მოაყოლა ამბავი, როგორ 
მოფრინავდა სამხედრო თვითმფრინავით, როგორ ხდებოდა 
ჰაერში საწვავის ჩასხმა, რომ მან პირველად ნახა ეს ყო- 
ველივე. მიყვებოდა ამ სამხედრო გადაფრენების დეტალე- 
ბზე. იმ ბავშვივით უხაროდა ყველაფერი, ომობანას თამაში 
რომ უყვარს და ნამდვილი ომი რომ დაანახეს ცალი თვალით. 

ამ შეხვედრიდან ორ დღეში დავურეკე, რადგან დამპირდა, 

დამატებით დეტალურ ინფორმაციას კონგრესთან დაკავში- 
რებით შემატყობინებდა. ის უცბად გამომეპასუხა: 

–- მოიცა, მიშა, ახლა ჰილარის კაბინეტში შევდივარ, უნდა 
გავთიშო ტელეფონი და როგორც კი გამოვალ, დაგირეკავო. 

დაის აღარ გამოსულაიმ კაბინეტიდან თავისი ფეხით,აორტა 
გაუსკდა ჰილარის თანდასწრებით თითქმის შესვლისთანავე და 
შემდეგ, რამდენიმე დღეში კლინიკაში გონზე მოუსვლელად 
გარდაიცვალა. 

..გარდაცვლილიც კი დაგვეხმარა. როდესაც გავემგზავრე 
ჰოლბრუკის მემორიალის გახსნაზე დასასწრებად, პირვე- 

ლად დათანხმდა პრეზიდენტი ობამა ჩემთან შეხვედრას და 
საუბარს, მანამდე სულ რაღაცას იმიზეზებდა და თავს მარი- 

დებდა. 
სწორედ რომ ჰოლბრუკისნაირ ხალხზე დგას პროგრესი 

მსოფლიოში. 
ნიუიორკში დაბადებულ და გაზრდილ რიჩარდ ჰოლბრუკს 

არანაირი საერთო გადაკვეთა ჩემთან არ ჰქონია. ის მოდიოდა 
ბიზნეს-წრეებიდან, იყო დეიტონის ხელშეკრულების არქიტექ- 

ტორი, ახალი საზღვრების ავტორი ბალკანეთში, უაღრესად 
აღიარებული დიპლომატი, საზოგადო და პოლიტიკური მოღ- 
ვაწე და საერთოდ, საჯარო ფიგურა, და არცერთ დროს მისი 
სამსახურეობრივი მოვალეობა არ იკვეთებოდა ჩემთან და სა- 
ქართველოსთან, უბრალოდ ამ ადამიანს მოვეწონეთ და მოინ- 
დომა დაგვხმარებოდა. თანაც, გვეხმარებოდა უანგაროდ ძა- 
ლიან დიდი დროის განმავლობაში. 

თბილისში ერთ-ერთ ქუჩას მისი სახელი ეწოდა და ალბათ 
ამ ქუჩის მცხოვრებლებმა არც იციან, არც გაუგიათ, თუ ვინ 
არის რიჩარდ ჰოლბრუკი. 

იქნებ ვინმემ მაინც წაიკითხოს ეს წიგნი, რათა შეიტყონ ამ 
ღირსეული კაცის, ძალიან გავლენიანი ამერიკელის შესახებ, 
უანგაროდ რომ ეხმარებოდა საქართველოს და უნდოდა 
ჩვენი წარმატება და გამარჯვება. 

360



ჯონ მჯჯჯეინი 

2018 წლის სექტემბრის ნისლიან დღეს, ვაშინგტონში, 
ნაციონალურ კათედრალში, ამერიკის მთავარ ქრისტიანულ 
ტაძარში, აღესრულა წირვა ჯონ მაკკეინთან დასამშვიდობე- 
ბლად. მე ჩავფრინდი ჰოლანდიური მოქალაქეობის არმქონე 
პირის დოკუმენტით. კიდევ კარგი, რომ გაფრენამდე ორიო- 
დე დღით ადრე ამერიკელებმა ჩამირტყეს ვიზა ამ დოკუმენ- 
ტში. კვირა საღამოს ჩავფრინდი და ორშაბათ დილას ადრე 
გავეშურე ტაძრისკენ. 

ტაძარში თავი მოეყარა ამერიკის მთელ პოლიტიკურ ელი- 
ტას. მათ შორის იყვნენ გენერლები, რომლებიც მაკკეინის 
კუბოსთან მიდიოდნენ და მხედრულ სალამს აძლევდნენ. იგი 
უკვე იყო გმირი, რომელიც ამერიკის ისტორიას ეკუთვნოდა, 
რომელსაც ყველა აქებდა, ადიდებდა. ის მთელი ცხოვრების 
განმავლობაში, სიცოცხლის ბოლომდე ინარჩუნებდა დიდი 
ქვეყნის, ამერიკის, ერთ-ერთი ყველაზე მნიშვნელოვანი ფი- 
გურის სახელს, რომელიც, მართალია, ორი ცდის მიუხედა- 
ვად, ვერ გახდა პრეზიდენტი, მაგრამ წარუშლელი კვალი და- 
ტოვა ამერიკის ისტორიაში. 

მე ტაძარში დამსვეს მაკკეინის ოჯახის წევრების უკან, 
ასეთი ყოფილა მისი ბოლო სურვილი, რომ ვმჯდარიყავი მის 
ოჯახთან ერთად. ერთბაშად გამიყოლა ფიქრმა, თუ ვინ იყო 
ჩემთვის ჯონ მაკკეინი. 

მეტად უჩვეულო და საინტერესო იყო ჩვენი ურთიერთო- 
ბა. 

ის გავიცანი 1994 წელს, როდესაც კოლუმბიის უნივერსი- 
ტეტში ვიყავი კონგრესის სტიპენდიით, რაც ითვალისწი- 
ნებდა აგრეთვე ამერიკის კონგრესში სენატორების ოფი- 
სების დათვალიერებას. ვიყავით ჯონ მაკკეინის ოფისში, 
სადაც გათვალისწინებული არ ყოფილა მასთან შეხვედრა, 
დაგვხვდა მხოლოდ მისი აპარატის უფროსი. მაგრამ შუა 
შეხვედრის დროს შემოვიდა ჯონ მაკკეინი, საუცბათო დალა- 
პარაკება გამოგვივიდა და, როგორც აღმოჩნდა, დავამახ- 
სოვრდი. 

შემდეგ კიდევ ერთხელ მიმიწვია ვაშინგტონის ერთ-ერთ 
საუკეთესო სასტუმროში M8V LI0CVV6I-ში, სადილზე, სხვა 
პოსტსაბჭოთა ქვეყნების წარმომადგენლებთან ერთად,ხო- 
ლო როდესაც გავხდი პარლამენტის წევრი, არ ყოფილა შემ- 

თხვევა, რაც არ უნდა დაკავებული ყოფილიყო, არ გამოენახა 

დრო ჩემთან შესახვედრად. 
მახსოვს, ერთხელ, მასთან შეხვედრის შემდეგ კონგრესი- 

დან გამოვედი, გავაჩერე ტაქსი. მძღოლი შავკანიანი იყო. მან 
მკითხა, რას ვაკეთებდი კონგრესში. როცა ვუთხარი, რომ 

ვიყავი მაკკეინთან, მითხრა, ეგ არის კაცი, რომლის წყალო- 
ბითაც ახლა ცოცხალი ვარო. როცა მაკკეინი ფყვედ ჩაიგდეს, 

ჩვენი სამხედრო ნაწილი ალყაში იყო, მტრის ხაზის იქით და 
რუსებს სჭირდებოდათ ჩვენი კოორდინატები, რომელიც მან 
იცოდა, რადგან ჩვენს დასახმარებლად მოდიოდა.ის აწამეს, 
აიძულებდნენ გაეთქვა კოორდინატები ჩვენი ნაწილის. მაკ- 
კეინი არ გატყდა და მოგვეცა დრო, ალყიდან გამოვსული- 
ყავით. მე რომ დღეს ცოცხალი ვარ, მხოლოდ მისი წყალო- 

ბააო, კვლავ გაიმეორა. 
აი, ეს არის რიგითი ამერიკელის, იმხანად უკვე ასაკში 

მყოფი ამერიკელი ტაქსისტის ნამდვილი ისტორია. 
მაკკეინთან ჩემი მეგობრობა უფრო განმტკიცდა, როდესაც 

„ვარდების რევოლუციის“ დროს დიდი ენთუზიაზმით დაგვიჭი- 
რა მხარი. იგი არაერთხელ ჩამოვიდა საქართველოში „ვარდე- 
ბის რევოლუციამდე" და „ვარდების რევოლუციის“ შემდეგაც. 

მას ძალიან უყვარდა იმ ამბის გახსენება, თუ როგორ აღმომა- 

ჩინა როგორც სტუდენტი და მაშინვე როგორ დავმეგობრდით. 
ამას ამაყად უყვებოდა ხოლმე თავის კოლეგა კონგრესმენებს, 
სენატორებს, პრეზიდენტებს. თანაც დასძენდა ხოლმე, რომ 
კარგი საკადრო ალლო და გუმანი მაქვსო. 

ჩვენ ძალიან ბევრი რამ გვაერთიანებდა, მიუხედავად იმი- 
სა, რომ ის იყო ამერიკელი სამხედროების ოჯახიდან, ადმი- 

რალის შვილიშვილი და ადმირალის შვილი და სრულიად გან- 
სხვავებული ბექგრაუნდი გვქონდა. ახლა რამდენიმე ეპი- 
ზოდი მინდა გავიხსენო, რაც უკავშირდება ჩვენს ურთიერ- 
თობას. 

ჯერ ერთი, საქართველოში მრავალჯერ ყოფილა ვიზი- 

ტით და სულ ყოველთვის ესწრაფოდა ჩვენი ღირსშესანი- 
შნაობები ეხილა. ერთ-ერთი ვიზიტი იყო 2006 წელს, იმ 

დროს, როცა უკვე ემზადებოდა ამერიკის პრეზიდენტად კენ- 
ჭის საყრელად. ის მე ამის შესახებ გამენდო, თუმცა საჯა- 

როდ ჯერ არ აცხადებდა და ჩვენ გავფრინდით ერთად 
ცხინვალში. სეპარატისტებმა უარი თქვეს ჩემი ვერტმფ- 
რენის მიღებაზე, მაგრამ ამერიკელი სენატორები შეუშვეს. 
ჩემი ვერტმფრენი დაჯდა ცხინვალის მისადგომებთან, ისინი 

როცა გამობრუნდნენ, უკვე რამდენიმე ვერტმფრენით გეზი 
სვანეთისკენ ავიღეთ. როდესაც ავფრინდით, სენატორების 

ვერტმფრენი ჩვენი ეგონათ, შეეშალათ და სწორედ მას 
ესროლეს ყუმბარმტყორცნიდან. სენატორების ვერტმფრენს 
ყუმბარამ ძალიან ახლოს გაუარა. გადარჩნენ, მაგრამ საფრ- 
თხე ძალიან რეალური იყო და ამერიკის ელჩმა დარეკა და 
კატეგორიულად დააყენა საკითხი, დაუყოვნებლივ დაბრუ- 
ნებულიყვნენ თბილისში, რადგან მგზავრობის შემდგომი 

გაგრძელება სახიფათო იყო. 
მაკკეინმა ჯიუტად მოითხოვა მგზავრობა გაგვეგრძელე- 

ბინა და გავფრინდით მესტიის კოშკების დასათვალიერე- 
ბლად. ავედით უშგულშიც. მე-4 საუკუნის ტაძრის შესას- 
ვლელთან მას გაუშალეს სუფრა უგემრიელესი ტრადი- 
ციული კერძებით. სხვა ხუთ სენატორთან ერთადის იჯდა და 
ილხენდა. ტაძართან სვანური, მესტიის ხალხური ცეკვა- 
სიმღერის გუნდმა დაუვიწყარი სანახაობა წარმოადგინა,თა- 
ნაც, დროდადრო გადიოდნენ ტაძრის უკან, მათთვისაც სუ- 
ფრა გაეშალათ და იქ რახსაც გადაჰკრავდნენ თურმე და გა- 
მოდიოდნენ ხალისიანად. 

მაგრამ, რომ ვუყურებდი მათ, თანდათან ვამჩნევდი, სახ- 
ეები როგორ ეცვლებოდათ და ცოტათი აგრესიულები ხდე- 

ბოდნენ. აშკარა იყო ყველაფერი სასმელთან იყო დაკავშირე- 
ბული. 

რაღაც პერიოდის შემდეგ მაკკეინი გადმოიხარა ჩემკენ და 
ჩუმად, ნახევრად ხუმრობით მითხრა: მიშა, მე არა ვარ 
მშიშარა კაცი, მაგრამ ამ ხალხის სახეები არ მომწონს და 
მოდი ახლა დროზე წავიდეთ აქედან, სანამ რაღაც არ დაუ- 
შავებიათ ჩვენთვის და თავიანთთვისაცო. 

ადგა, „ვორგილვოისას“ რიტმის ქვეშ ეცეკვა მათ და მი- 

ვაშურეთ ვერტმფრენს. გადავფრინდით ბობოყვათში. ზღვა 

უსაშველოდ ღელავდა. იქ იდგა სკუტერები. მაკკეინმა, სკუ- 
ტერზე დავსხდეთო. ვუთხარი, რა პრობლემაა, მაგრამ ზღვა 
რომ ღელავს-მეთქი. არა უშავსო, წამაქეზა. მეც დავჯექი 
მეორე სკუტერზე ამაყად და შევიჭერით უზარმაზარ ტალ- 
ღებში. როგორ არ ამოვტრიალდით, საკვირველია. თითქმის 
ერთი საათი ვისეირნეთ,თანაც მაკკეინს ვიეტნამელების მი- 

ერ გადამტვრეული ხელი არ ემორჩილებოდა და ცალი 
ხელით მართავდა სკუტერს. 

შემდეგ წავედით ბათუმში. იქ ბავშვივით დარბოდა ჩვენი 
მოცეკვავე შადრევნების შხეფებში და იძახდა: „მიშა, აღფრ- 

თოვანებული ვარ, რა თვალწარმტაცი სანახაობაა. საოც- 
რებაა პირდაპირ ეს შადრევნები". განსაკუთრებით მომწონს, 
წყალს რა ლამაზად იყენებო, - კომპლიმენტად მითხრა. 

ჩვენი მოგზაურობის ბოლო გაჩერება დილის ოთხ საათზე, 
ბულვარში, ეშმაკის ბორბალზე იყო, სადაც პრაქტიკულად, 
ძალდატანებით ავიყვანეთ სენატორი ლინდსი გრემი. მეორე 
დღეს ის კვდებოდა სიცილით და იძახდა, გუშინ ყველაფერი 
გამაკეთებინეთ, რაც მეზიზღებაო: არ მიყვარს ფრენა და 
მთელი დღე დავფრინავდით, ხან იქით და ხან აქეთ, ხან სად, 
ხან სად, არ მიყვარს ტალღები, ფობია მაქვს ტალღებზე და 
ლამის ჩამაგდეთ აბობოქრებულ შავ ზღვაშიო, ვერ ვიტან 
სიმაღლეს და ეშმაკის ბორბალზე დამსვითო, დაბოლოს, 
საერთოდ აარ ვეტანები ალკოჰოლს და ჩამასხით ორი ლიტრი 
ქართული ღვინოო. 

მაკკეინი დემონსტრაციულად სვამდა ხოლმე ჩვენთან ერ- 
თად ქართულ ღვინოს, მით უმეტეს, რუსული ემბარგოს შე- 

მდეგ, თუმცა სასმელს დიდად არ ეტანებოდა. ქართულ 
ღვინოს დაარქვა „თავისუფლების სასმელი" და ერთ-ერთი 
ვიზიტისას საგანგებოდ ასწია ჭიქა და გაიძახოდა, გინდათ თუ 
არ გინდათ, სვამთ თუ არ სვამთ, ქართული ღვინო მაინც უნდა 
დალიოთ, იმიტომ რომ, ეს არის თავისუფლების სასმელიო... 

ის ღრმად რომანტიკული ადამიანი და ნამდვილი ამერიკე- 
ლი იდეალისტი იყო. ერთხელ ამბავი მომიყვა, რომელიც 

ღრმად ჩამებეჭდა მეხსიერებაში: იცი, მიშა, შეუფერებელ 
დროს დავიბადე. მინდოდა 1920-იან წლებში დავბადებუ- 
ლიყავი. მინდოდა ჰემინგუეისთან და სკოტ ფიც ჯერალდთან 
ერთად ვყოფილიყავი პარიზში. ძალიან მაგარი დრო იყო, 

ფიცჯერალდს ბევრი ფული ჰქონდა, მაგალითად, ერთ-ერთ 
რესტორანში არ მოეწონა ბენდი და მთელი რესტორანი 
იყიდა, რომ მუსიკოსები შეეცვალათ. მაგარი სეირნობა მოს- 
წონდა და მაგარი გართობა, საუკეთესო გოგონები ჰყავდათ. 
მინდოდა ასევე, რომ ჰემინგუეის წიგნის გმირი ვყოფილი- 
ყავი, ჯორდანი, და მყოლოდაისეთი მეგობარი გოგო, როგო- 

რიც მარია იყო, რომანიდან „ვისთვის რეკს ზარი". როგორ 
მინდოდა იმ ეპოქაში დავბადებულიყავი, და საერთოდ, არა- 
სწორ დროს აღმოვჩნდი, არასწორ ადგილზე. ჩემი ნამდვილი 
ასპარეზი 20-იანი, 30-იანი წლები იქნებოდაო. 

კონგრესში ერთ-ერთი ვიზიტის დროს მაკკეინმა გაიტანა 
აქტი კორუფციის წინააღმდეგ ამერიკული არჩევნების და- 
ფინანსებაზე, მაგრამ ამ აქტს ეწინააღმდეგებოდა ბევრი 
მემარჯვენე რესპუბლიკელი და, მათ შორის, დედამისი. 
როდესაც ის გამოდიოდა კონგრესში, ამ დროს მივედი მის 
ოფისში. დაურეკეს, მიშა სააკაშვილი გელოდებაო. არა მხო- 
ლოდ ამერიკის, მთელი მსოფლიოს პრესა უცდიდა გასას- 
ვლელთან. იმათ გვერდი აუარა და ჩემთან ამოვიდა. იმ წუთე- 
ბში ასე მოინდომა, ჩემი ნახვა ამჯობინა. 

...დავსხედით სალაპარაკოდ თუ არა, დაურეკა დედამისმა. 
მაგრად ეჩხუბებოდა, მისი ხმა ჩემამდე აღწევდა. და ეს კი 
აწყნარებდა: „დედიკო, არ არის ეგრე, მგონი შენ სრულად 
ვერ გაიგე, რა წერია კანონში, ყველაფერი კარგად იქნება, 
დედიკო, არ ინერვიულო,ოღონდ შენ არაფერი დაგემართოს, 

ყველაფერი კარგად იქნება“. დადო ყურმილი და თქვა, ყვე- 
ლაფრის გაძლება შემიძლია, მაგრამ ამ ქალს რა მოვუხერხო 
არ ვიცი, ძალიან შემომწყრა და რაღაცნაირად მისი გული 
უნდა მოვიგოო... ეს გამახსენდა, როცა ვუყურებდი მის 104 
წლის დედას მაკკეინის კუბოსთან. 

კანონზე უარს ვერ ვიტყვი, რასაკვირველია, მაგრამ ამის 
გაბრაზებას მირჩევნია მიწა გამისკდეს და შიგ ჩავვარდეო. 

2008 წლის მოვლენებს დამის ემოციურ თანადგომას უკვე 
შევეხე, კერძოდ, როდესაც მან გადადო მთელი საარჩევნო 
კამპანია, პრაქტიკულად, ყველა პოლიტიკურ ქულაზე თქვა 

უარი და თითქმის დაუსრულებლად საქართველოზე ლაპა- 
რაკობდა. ერთხელაც დამირეკა და მითხრა, თუ პრეზიდენ- 
ტად ამირჩევენ, პირველი ოფიციალური ვიზიტი იქნება 
საქართველოში და იცოდე, საქართველოს არასოდეს არ 
მივატოვებთ და წართმეულ ტერიტორიებს დავიბრუნებთო. 

სხვათა შორის, რატომღაც ამეკვიატა და სულ მახსენდე- 
ბოდა ამაზე ბიჩერ სტოუს „ბიძია თომას ქოხი“, როდესაც 

კარგ მონათმფლობელს უნდა გაეთავისუფლებინა ბიძია 
თომა, მაგრამ „არასწორ დროს“ მოკვდა. მაკკეინი რომ 

აერჩიათ, ჩვენ მართლაც დავიბრუნებდით ჩვენს ტერიტო- 
რიებს. უბრალოდ, არ აირჩიეს. არ გვიწყალობა ბედმა. აი, 
ასეთია სუბიექტური ფაქტორი ისტორიაში. საქართველო 
მისთვის აბსოლუტურად ნომერი პირველი იყო მაშინ და 
მთელი ამ პერიოდის განმავლობაში. 

როდესაც გამოქვეყნდა „ნიუ იორკ ტაიმსში“ დიდი სტა- 

ტია, რომელშიც გამოყენებული იქნა რუსი ოფიცრების 
ჩანაწერები, რომელიც ამტკიცებდა რუსული არმიის? აგვი- 
სტომდე შემოსვლას, დავურეკე მას და ვუთხარი: ხომ ხედავ, 
ჯონ, რომ გვადანაშაულებენ, თითქოს ჩვენ დავიწყეთ ომი, 
ახლა ხომ დადასტურდა, რომ რუსები უკვე შემოსულები 
იყვნენ 7 აგვისტომდე ჩვენს ტერიტორიაზე. 

–- მიშა, –– მომიგო მან, –– მე ვარ სამხედრო მფრინავი. არ 
მჭირდება არავის დადასტურება. ზუსტად ვიცი, რომ 
თვითმფრინავები დაფრინავენ, მაგრამ ტანკები არ დაფრი- 
ნავენ, განსაკუთრებით, რუსული 2000 ტანკი არ დაფრინავს 

და ცხადია, ისინი რამდენიმე საათში ვერ აღმოჩნდებოდნენ 
თქვენს ტერიტორიაზე, თუ მანამდე უკვე არ იყვნენ შემო- 
სულები. 

2008 წლის ომის დროს ჩამოსული იყო ერთი რუსი გენერა- 
ლი, რომელიც ახალგაზრდობისას ლეიტენანტად მსახურობ- 
და ვიეტნამში. ეს იყო ის კაცი,ვინც მონაწილეობდა მაკკეინის 

დატყვევებაში და მაკკეინის პისტოლეტი ჰქონდა. უკვე დიდი 
ხნის წინათ გასულიყო პენსიაზე, მაგრამ ჩამოიყვანეს როგორც 

სამხედრო მრჩეველი 2008-ში. ის გამოთვრა ადგილობრივ 
ბიზნესმენებთან და აჩვენა მათ მაკკეინის პისტოლეტი. ერთ- 
ერთმა შეაძლია მას გარკვეული თანხა და პისტოლეტი იყიდა. 

ის პისტოლეტი დავუბრუნეთ მაკკეინს და როდესაც გა- 
დავეცით, თავშეკავებულად გადაგვიხადა მადლობა, მაგრამ 
როდესაც ცალკე აღმოჩნდა ამ პისტოლეტთან, პირველად 
დავინახე მის თვალებზე ცრემლები. ეს იყო ცრემლები მის 

ახალგაზრდობაზე, ვიეტნამის ომის მარცხზე, ამავე დროს 
იმაზეც, რაც ხდებოდა საქართველოში, ამაში დარწმუნებუ- 
ლი ვარ. 

მთელი ამბავი დაგვჭირდა შემდეგ ეს პისტოლეტი ამე- 

რიკაში რომ წაეღო, ამერიკის საელჩოს ჩარევა გახდა აუცი- 
ლებელი, რათა საზღვარზე გადაეტანა და ასე შემდეგ. 

მაკკეინი გულახდილი კაცი იყო. მან ინსტიტუტი გახსნა 
თავისი ფერმის მახლობლად, სედონაში, ძალიან ლამაზ 
ადგილზე, მართავდა კონფერენციებს არიზონაში,დიდ კანი- 
ონთან. ჩემი იქ ყოფნა ჯო ბაიდენის სტუმრობას დაემთხვა, 
მაშინდელი ვიცე-პრეზიდენტის, რომელთანაც მაკკეინს 
ჰქონდა კარგი ურთიერთობა, შემდეგ მაკკეინმა რანჩოზე 
მიმიწვია და გამენდო: ჯო ბაიდენი, მართალია, ჩემი მეგო- 
ბარია, მაგრამ არანაირი გავლენა არა აქვს ადმინისტრაცი- 
აშიო. ჯერ ერთი, ობამა არ მოსწონს და ისიც იმავენაირად 
პასუხობს, ამას გარდა ობამა მას სულ იშორებს თავიდან, 
უქმნის რაღაც კომისიებს, აძლევს რაღაც დავალებებს და 
არასოდეს ეკითხება შედეგებს, მისთვის მთავარია, როგორმე 
გაიხანგრძლივოს ბაიდენის უნახაობაო. ასე რომ, დიდ ილუ- 
ზიას ნუ შეიქმნი, რომ დაგეხმარება, ბაიდენს არანაირი გავ- 
ლენა არა აქვს ობამაზე, ისინი რეალურად მტრები არიან, და 
თანაც, ბაიდენის სიტყვებს მაინცდამაინც ნუ დაიჯერებ, 
რადგან ზოგჯერ უყვარს ვითარების შერბილებაო. 

ასე მირჩია მაკკეინმა. 
ის ჩემთან გულახდილი იყო შიდა ურთიერთობებზე საუბ- 

რისას, არ მიმალავდა იმას, რაც ამერიკის ადმინისტრაციის 
შიგნით არსებულ პრობლემებს შეეხებოდა. 

სხვადასხვანაირი მაკკეინი მყავს ნანახი: 
ერთხელ,ეს იყო 2008-ში, როდესაც, როგორც ზემოთ მო- 

გიყევით, ბილ კლინტონმა დამაბარა მთელი რიგი საინტერე- 
სო რეკომენდაციები მაკკეინისათვის გადასაცემად ობამას 
წინააღმდეგ. მე მაშინ შევხვდი კანდიდატ მაკკეინს, რომე- 
ლიც იმ დროს 2%-ით ლიდერობდა საარჩევნო მარათონში. 
მიუხედავად იმისა, რომ წინ იყო, მის თვალებში ამოვიკითხე, 
რომ ის აღარ იყო მზად საბრძოლველად. გატეხილი მომეჩ- 
ვენა, თანაც უკვე იკვეთებოდა პირველი ნიშნები მსოფლიო 
ეკონომიკის კრიზისისა და ისეთი შთაბეჭდილება დამრჩა, 
მაკკეინს, სამწუხაროდ, გამოეცალა პრეზიდენტად გახდო- 
მის შანსები. 

ჩვენთვის, ეს იყო ტრაგედია. 

ის უკვე ჩემი გუბერნატორობის დროს ჩამოვიდა ჩემთან 
ოდესაში. დავპატიჟე ოპერის თეატრში, ხატია ბუნიათიშვი- 
ლი საგანგებოდ ჩამოვაფრინეთ და ვთხოვე დაეკრა ოპერის 
ფოიეში. მაკკეინი უნდა გაფრენილიყო, მაგრამ როდესაც 
ხატია დაინახა და მის კონცერტს მოუსმინა, ერთი საათი ვერ 
გამოვიყვანეთ ოპერიდან. სთხოვდა კიდევ დაეკრა, სთხოვდა 
მისი საყვარელი მუსიკალური ნაწარმოებები შეესრულებინა, 
უბრალოდ გაგიჟდა ბუნიათიშვილზე. აი, ეს იყო, ჩამრჩა ეს 
მოგონება მისი რომანტიკულობის დასტურად, მისთვის ასე- 
თი ცხოვრებისეული ეპიზოდები უფრო ღირებული იყო,ვიდ- 
რე უმაღლესი დონის პოლიტიკურ შეხვედრებად წოდებული 
რაღაც ღონისძიებები. 

ივანიშვილს ეგრევე დაუსვა დიაგნოზი. ჩემს ვენახში ვი- 
ყავით, ყურძენი დავწურეთ, მანამდე შეხვდა ივანიშვილს და 
მითხრა, ძალიან ფრთხილად იყავი, მას აქვს ხვლიკის თვა- 
ლებიო. მგონია, რომ აუცილებლად ძალიან დიდ პრობლე- 
მებს შეგიქმნითო. მაკკეინის უკანასკნელ წიგნში, რომელიც 
მან პრაქტიკულად ანდერძის სახით დაწერა, საქართველოს 
და მე მრავალი გვერდი გვეძღვნება. არცერთ სხვა უცხოელ 
პოლიტიკოსზე ის ამდენს არ წერს. 

ძნელია ჩემთვის მაკკეინზე წარსულში ლაპარაკი,იმიტომ 
რომ, ის იყო ამერიკის საუკეთესო შვილი. მაკკეინი ჩემთვის 
განსახიერებაა ამერიკის განსაკუთრებულობის, დანარჩენი 
მსოფლიოსგან განსხვავებულობის. მისი მსგავსი ევროპელი 
პოლიტიკოსი არ არსებობს. სამწუხაროდ, ასეთები პრაქ- 
ტიკულად აღარც ამერიკაში არიან. ბედმა გამიღიმა, რომ მას 
მოვესწარი. მე არ მინდა, რომ ეს მეხსიერება უბრალოდ 
წარსულში დარჩეს. იმედია, მომავალში ასეთი იდეალისტები 
კიდევ დაიბადებიან. სხვანაირად ამერიკა ვერ იქნება დიდი 
ქვეყანა და საქართველომაც შეიძლება ვეღარ გაიჩინოს ამ 
დონის მეგობრები და გულშემატკივრები. 

ჯორჯ ბუში 
და 

ბჯრაუ ობამა 

ამერიკის ამ ორ პრეზიდენტთან მჭიდრო მუშაობამ შესაძ- 
ლებლობა მომცა მათ პიროვნულ თვისებებს უკეთ გავცნო- 
ბოდი, რასაც ახლა შემოგთავაზებთ კიდეც. 

კონკრეტულად ამერიკის და ზოგადად მსოფლიოს თვალ- 
ში ბუში იყო ბევრად უფრო არაპოპულარული, ობამა იყო თა- 
ვიდანვე ვარსკვლავი, რომელმაც თითქმის მთელი პრეზი- 
დენტობის განმავლობაში უფრო მეტ პოპულარობას მიაღ- 
წია, ვიდრე ეს შეძლო ჯორჯ ბუშმა. ობამას ჰქონდა ინტელექ- 
ტუალის იმიჯი, ჯორჯ ბუში ასეთ აღიარებას თითქოს დიდად 
არც დაგიდევდათ, შესაბამისად, ოდნავ დაუდევარი ჩანდა, 
არაწიგნიერი კაცის სახელი დაუმკვიდრა პრესამ, ხშირად 
არასწორად წარმოთქვამდა სიტყვებს; ბევრ ამერიკელს 
დღემდე იგი გონებაშეზღუდულად მიაჩნია. 

სინამდვილეში კი ბუში სრულიად საპირისპირო თვისებების 
მატარებელია. ის უჭკვიანესი და სხარტად მოაზროვნე ადა- 
მიანია. ასეთი ნათელი გონების კაცი იშვიათად შემხვედრია 
ცხოვრებაში. მასთან ყოველი შეხვედრის შემდეგ ჩემი თავით 
სულ უკმაყოფილო ვიყავი. ყოველთვის მრჩებოდა უკმარი- 
სობის განცდა, რადგან ვერ ვახერხებდი ხოლმე დროზე რეა- 

გირებას, არ გამომდიოდა მის მსგავსად იმპროვიზაცია, რაც 

ბუშს უნიჭიერესად ეხერხებოდა. ბევრჯერ, ძალიან კონკრე- 
ტულ კითხვებზეც კი არ გამაჩნდა ზუსტი პასუხები და რომ 
ვერც იუმორში ვუდებდი ტოლს. იმიტომ რომ, იგი ერთ-ერთი 
ყველაზე დახვეწილი იუმორის მქონე ადამიანია, რომელიც 
ოდესმე შემხვედრია ცხოვრებაში. 

ობამასთან ყველაფერი სრულიად საწინააღმდეგოდ იყო. 
ობამასთან შეხვედრის მთელი შინაარსის დაწერა შეიძლე- 
ბოდა წინასწარ. შეგეძლო ჩაგენიშნა ამდაგვარად: „მე ვიტყვი 
ამას,ის მიპასუხებს ამას. შენ იტყვი ამას,ის გიპასუხებს ამას. 
ის იტყვის ამას, მე უნდა ვუპასუხო ეს". პრაქტიკულად, ეს 
იყო მთლიანად სტრუქტურიზიბული ადამიანი, რომელიც 

ჯორჯ ბუშის ა ვიზიტი თბილისში 

არასოდეს გადადიოდა არც მარცხნივ, არც მარჯენივ,ხანდა- 
ხან უბრალოდ, რობოტის შთაბეჭდილებას ტოვებდა თავის 
ინტერაქციაში. ამ მხრივ, ბუში სრული ანტიპოდი იყო. 

ბუში წარმოუდგენლად ფართო ერუდიციით გამოირჩე- 
ოდა, ჰქონდა წაკითხული ძალიან ბევრი ისტორიულინიგნი, 
შეეძლო ზეპირად მოეხმო მაგალითები სხვადასხვა ეპოქი- 
დან, შესაშურად კარგად შეეძლო გადმოეცა სხვადასხვა 
ქვეყნის ისტორიული მომენტები და ავტორების და წიგნების 
დასახელებაც კარგად ახსოვდა. 

მაგალითად, ერთხელ სულ ზეპირად დაიმოწმა ჩემთან 
საუბრისას ციტატები მონტეფიორეს და მეისის წიგნებიდან 
რუსეთის იმპერიაზე, სტალინზე ასევე ვრცლად მოჰყავდა 
ჩერჩილის ცხოვრების ეპიზოდები, კარგად იცნობდა სხვადა- 
სხვა ქვეყნის პოლიტიკურ გეოგრაფიას და ისტორიას. 

ობამამ შეიძლება ეს ყველაფერი იცოდა, მაგრამ არ ტო- 
ვებდა მაინცდამაინც მცოდნეს შთაბეჭდილებას, სამაგიე- 
როდ ყოველთვის ახერხებდა, რომ ჰქონოდა იმიჯი. 

აქვე უნდა აღვნიშნო, რომ ობამას თავიდანვე ჰქონდა ჩვენ 
მიმართ მეტად არასწორი დამოკიდებულება, ვფიქრობ, ასე 

ვიღაცამ ჩააგონა. 2008 წლის შემოდგომაზე უკვე გველის 
ნაკბენივით ახსენდებოდა ომის დაწყება, ის, რომ მაკკეინმა 

უსწრაფესი რეაგირება მოახდინა და ობამა მაშინ უგულის- 
ყურობის და იმის გამო, რომ რეაგირება უკიდურესად დაა- 
გვიანა, გააკრიტიკეს. მისმა მრჩეველმა, მაკფოლმა ობამას 
ურჩია დაერეკა ჩემთან. მართლაც დამირეკა და დაგვპირდა 

    > 

სტუმრად თეთრ სახლში ბარაკ ობამასთან 

ფინანსურ დახმარებას მისი გამარჯვების შემთხვევაში და 
თანაც, ბაიდენი მისი ინიციატივით ჩამოვიდა საქართეელოში. 

მაგრამ ობამას მთელი ეს დაგვიანებული რეაქცია კრიტი- 
კის საგნად იქცა, რადგან ბევრს მიაჩნდა, რომ ეს იყო პირვე- 
ლი ტესტი ეროვნული უსაფრთხოების საკითხებში, მომავა- 
ლი პრეზიდენტისთვის, რომელიც მან ვერ ჩააბარა და მაკ- 
კეინის ფონზე გამოჩნდა მეტად უნიათო. 

ამიტომ ვიღაცამ ჩააგონა, ვფიქრობ, ეს იყო ემანუელი, 
მისი ადმინისტრაციის პირველი უფროსი და მაშინდელი 
კამპანიის მთავარი ფიგურა და (ეს შთაბეჭდილება საბოლო- 
ოდ განმიმტკიცდა ჩიკაგოში ემანუელთან შეხვედრის შემ- 
დეგ), რომ სინამდვილეში ომი ჩვენ დავიწყეთ სპეციალურად, 
ჯონ მაკკეინთან ერთად, საშუალება რომ მიგვეცა მისთვის 

არჩევნებში გაემარჯვა. 
რა თქმა უნდა, ადმინისტრაციაში იყო ბაიდენი, ადმინის- 

ტრაციაში იყო მაკ ფოლიც, რომელთაც იცოდნენ, რომ ეს 

ყველაფერი სისულელეა და ისინი ამ თემაზე რამდენჯერმე 

დაელაპარაკნენ კიდეც ობამას, მაგრამ მას გულის სიღრმეში 
მაინც დარჩა ეჭვი, რომ ეს იყო ჩემი და მაკკეინის ერთო- 

ბლივი შეთქმულება მის წინააღმდეგ. ამიტომაც მის ცივ და- 
მოკიდებულებას მუდამ ვგრძნობდი მთელი მისი პრეზიდენ- 
ტობის განმავლობაში. 

ამის გარდა, ყოველივეს მიემატა ისიც, რომ მისი „გადა- 
ტვირთვის პოლიტიკაში“ რუსეთთან მიმართებით ჩვენ ხე- 
ლისშემშლელი ფაქტორი ვიყავით და ესეც იყო სკეპსისის 

მიზეზი და, რასაკვირველია, ბუშის ზედმეტად ახლო დამო- 
კიდებულება ჩვენ მიმართ მას უდავოდ აღიზიანებდა. 

ჯორჯ ბუში მართლაც აღტაცებული იყო საქართველოთი 
და ძალიან თბილ დამოკიდებულებას გამოხატავდა ჩემ მიმ- 
ართ. იყო პერიოდები, კვირა არ გავიდოდა, გატაცებით არ 
ეამბნა ტელეფონით თავისი დემოკრატიის პროგრამაზე, 
გატაცებული იყო ცნობილი ებრაელი დისიდენტის, ნათან 
შარანსკის წიგნით „დემოკრატიაზე“ და საქართველო მიაჩ- 
ნდა ამგვარი დემოკრატიის სრულქმნილ ნიმუშად. 

მან უწოდა საქართველოს „დემოკრატიის შუქურა“. 
ბუშისთვის საქართველო იყო განსაკუთრებით საყვარელი 
ადგილი და განსაკუთრებით საგულისხმო ქვეყანა მისი პრე- 
ზიდენტობისას. „ვარდების რევოლუცია“ იყო მისთვის პირ- 
დაპირ მისწრება, იმიტომ რომ,დაემთხვა სწორედ იმ პერიოდს, 
როდესაც მისთვის დემოკრატიის თემა უმთავრესი გახდა. 

უნდა ითქვას, რომ სწორედ ბუშის ადმინისტრაციის დროს 
მოხდა რევოლუციები ეგვიპტეში, კონდოლიზა რაისის ინიცი- 
ატივად იყო მიჩნეული „არაბული გაზაფხულის" დაწყება, და 
ამ მხრივ, ბუში ბევრად უფრო პროდემოკრატიული იყო და 
ბევრად უფრო იდიოლოგიზირებული,ვიდრე ობამა, რომელიც 

უფრო პრაგმატული პოლიტიკის მიმდევარი გახლდათ. 
ბუშის ადმინისტრაციაში აღსანიშნავია სხვადასხვა პერიოდე- 

ბი. პირველი, სადაც წამყვან როლს თამაშობდა რამსფელდი, 
თავდაცვის მინისტრი, და ჩეინის გავლენაც არანაკლები იყო. 
განსაკუთრებით, თუ გავიხსენებთ ჩეინის სიტყვას ვილნიუსში, 

სადაც მან პრაქტიკულად, დააანონსა ახალი ცივი ომი 
რუსეთთან. სანამ იყო ამ ხალხის გავლენა, მანამდე ბუში უფრო 
მეტად იყო დაინტერესებული ჩვენით და ჩვენი საკითხებით. 

შემდეგ ერაყის ომში ვითარების გამწვავებისთანავე, პარა- 
ლელურად ბუშმა დაიწყო ამ იდეალისტების ჩამოშორება. მაგა- 
ლითად: რამსფელდიჩააჩოჩა, ჩეინის გავლენა შეზღუდა ადმინი- 
სტრაციაში და დააწინაურა რობერტ გეიტსი, რომელიც იყო 
კლასიკური წარმომადგენელი რეალპოლიტიკის, მამა-ბუშის 
სკოლის და მისთვის პატარა ქვეყნები იყო მხოლოდ ხელისშემშ- 
ლელი ფაქტორები. წამოსწია წინ ჰედლი,რომელიც იყო უსახუ- 
რი ბიუროკრატი და ამგვარად არანაირი იდეოლოგიური პლატ- 
ფორმა მას არ ჰქონდა და ამ სიტუაციაში, რა თქმა უნდა, ერთა- 
დერთი,ვისი იმედიც შეიძლება კიდევ ჰქონოდა, იყო კონდოლი- 

ზა რაისი, რომელიც იყო ბუშის პირველი მოწვევის წარმომად- 

გენელი. 

ეს მომენტები არსებობდა, ისევე, როგორც ის, რომ 2008 
წლის ომი ბუშმა ჩათვალა თავის სისუსტედაც და ვგრძნობდი 
ჩვენს ურთიერთობაში ამ უხერხულობას. ეს უხერხულობა 
გამოწვეული იყო იმით კი არა, რომ მე რამეში მადანაშაუ- 

ლებდა, უფრო მეტად მიაჩნდა, რომ მას თვითონ პუტინმა 
მიაყენა შეურაცხყოფა, პუტინმა მისი პოზიციები შეავიწრო- 
ვა და მან ვეღარ მოასწრო ადეკვატური პასუხის გაცემა. 

ასევე არახელსაყრელი იყო ჩვენთვის, რომ 2008 წლის 
ომის შემდეგ ეროვნული უშიშროების საბჭოს აპარატში 
დეიმორ ვილსონის ხელმძღვანელობით შემუშავებული სანქ- 
ციების პაკეტი რუსეთის წინააღმდეგ, შემდეგ უკვე ანალო- 
გიურად მიღებული იქნა უკრაინის შემთხვევაშიც. 

ჩვენთვის, რახან ასეთი ქმედებები მსოფლიო ეკონომიკურ 

კრიზისს დაემთხვა, ეს დამატებითი სანქციები, და რასა–- 
კვირველია, ნებისმიერი სხვაც არაპოპულარული იყო. ბუშმა 
გეიტსის მოთხოვნით ეს სანქციები დაბლოკა. 

მე დავურეკე მას პრეზიდენტობისას და ბოლო ერთი თვის 
განმავლობაში მუდმივად ვცდილობდი მასთან კომუნიკა- 
ციას, რომ მეთხოვა, ამ სანქციებისთვის მოეწერა ხელი,იმი- 
ტომ რომ, ისინი იდო მის მაგიდაზე... ბოლო ერთი თვის გან- 
მავლობაში ტელეფონს არ იღებდა, რადგან იცოდა, რაზეც 

ვურეკავდი. 
მისი პრეზიდენტობის ბოლო დღეს, როგორც იქნა, მიპა- 

სუხა, თბილად მესაუბრა და აღიარა, ჰო, სამწუხაროდ ვერ 
მოვახერხე ყველაფრის გაკეთება, რისი გაკეთებაც შეიძლე- 
ბოდა თქვენთვისო. ვფიქრობ, სწორედამ სანქციების პაკეტს 
გულისხმობდა, რაც ძალიან დიდ ხინჯად დამრჩა, იმიტომ 
რომ, ეს პაკეტი რომ მიეღოთ, ჩვენი სიტუაცია ბევრად უფრო 
უკეთესი იქნებოდა და შეიძლება უკრაინის ომიც არ მომ- 
ხდარიყო, როცა რუსეთი ნახავდა, რომ ამერიკამ მართლაც 
ქმედითი სანქციები დააწესა, ეს უმძიმესი დარტყმა აღმოჩ- 
ნდებოდა რუსეთისთვის. 

საერთო ჯამში ბუშის დამოკიდებულება ჩვენ მიმართ იყო 
უმნიშვნელოვანესი იმ გაგებით, რომ მიუხედავად მრავალი 
მოარული აზრისა, იგი იყო ნამდვილი იდეალისტი. 

მახსოვს, ბოლო ვიზიტის დროს, თეთრ სახლში ყოფნისას 
მან მითხრა: მიშა, სამწუხაროდ, ჩემი ვადა იწურება და ძალი- 
ან ბევრია დამოკიდებული იმაზე, თუ ვინ იქნება ოვალურ 
ოფისში. თუ აქ მოვა ადამიანი, ვისთვისაც თქვენისთანა პა- 
ტარა ქვეყნები სულერთი იქმნება, მაშინ თქვენ ძალიან სავა– 

ლალო მდგომარეობაში აღმოჩნდებით და შეიძლება შეიქმნას 
სიტუაცია, როცა ამერიკის იმედი აღარ უნდა გქონდეთ. ამი- 
ტომ გირჩევთ, მაქსიმალურად დააჩქაროთ ინტეგრაცია ევ- 
როპასთან, იმიტომ რომ, ევროპაში პროცედურები ძალიან 

ბევრს ნიშნავს, იქ სუბიექტური ფაქტორი ბევრად ნაკლებია 
და თქვენი ნაგთსაყუდელი საბოლოო ჯამში მაინც ევროპაა. 

ეს იყო ძალიან სწორი სტრატეგიული რჩევა იმ ადამიანი- 
სგან, რომელსაც ევროპელებთან არ ჰქონდა კარგი ურთიე- 
რთობა და საერთოდ, სკეპტიკურად იყო განწყობილი მათ მი- 
მართ. ამ მხრივ, ბუში ბეგრად უფრო სტრატეგიულად მოაზ- 
როვნე იყო, ვიდრე ობამა. 

ბორის ელყინი 
და 

ბორის ნემყოვი 

მინდა ვისაუბრო ამ ორ ბორისზე, რადგან საინტერესოდ 
მიმაჩნია მათ შესახებ თხრობა ჩვენი უახლოესი ისტორიის 

შესასწავლად და გარკვეული დასკვნების გამოსატანად. 
ბორის ელცინს ცხოვრებაში სულ ორჯერ შევხვდი, მრა- 

ვალი წლის ინტერვალით. პირველად 1990 წელს, როდესაც 
ის ახალი არჩეული იყო რუსეთის უზენაესი საბჭოს თავმჯ- 
დომარედ. მოსკოვში მიწევდა ხოლმე ჩასვლა გაეროს ასოცი- 
აციის ლონისძიებებში მონაწილეობის მისაღებად. ასოცია- 
ცია დაგვაბინავებდა ხოლმე სასტუმრო „როსსიაში“, რომე- 
ლიც მდებარეობდა იქვე, წითელ მოედანთან. 

ერთხელაც გადავჭერი წითელი მოედანი და ვხედავ, ვლა- 
დიმერ ჟირინოვსკი, რომელიც უკვე საკმაოდ ცნობილი მოღ- 
ვაწე იყო, მართავდა მიტინგს ლენინის მავზოლეუმთან. და- 
ახლოებით 20-ოდე მსმენელი ჰყავდა და დასჩხაოდა მათ თავ- 
ზე მეგაფონით. გავჩერდი, მაინტერესებდა, რას ამბობდა ჟი- 
რინოვსკი. 

უცებ დავინახე, რომ ეს ხალხი შემოეცალა მას და სადღაც 
მიდიან. მივიხედე და რას ვხედავ, კრემლიდან სწრაფი ნაბი- 
ჯით მოაბიჯებს ბორის ელცინი, ისეთი შთაბეჭდილება დამ- 
რჩა, პირდაპირ ჩვენკენ წამოვიდა. წინასწარ ასე ჰქონდა გან- 

ზრახული. ფეხით დაიძრა გორკის ქუჩისკენ და ხალხი, სულ 
ახლახან ჟირინოვსკის რომ უსმენდა, მათ შორისმეც, მივყე- 

ვით ელცინს. 
ელცინმა ყველას გაგვიღიმა, ხელი ჩამოგვართვა და შე- 

მოგვთავაზა, მოდით, ერთად გავისეირნოთო. 
როგორც კიგორკის ქუჩაზე ჩავედით, იქ უკვე ათასობით 

ადამიანი შემოუერთდა ამ მსვლელობას. პრაქტიკულად, მოძ- 
რაობა გაჩერდა. ელცინი მაშინ ძალიან პოპულარულიიიყო.ყვე- 
ლანი ერთად დავიძარით პუშკინის ძეგლის მიმართულებით. 

გზაში ელცინი ბევრგან ჩერდებოდა, სურათებს იღებდა, 
ბავშვებს ხელში იყვანდა,ხალხს ეხუტებოდა, და რა თქმა უნ- 

და, საბჭოთა კავშირში პირველად ვნახე ასეთი ტიპის პოლი- 
ტიკოსი, რომელიც ასე უშუალო იყო ხალხთან და აშკარად 
იღებდა ენერგიას ხალხისგან. 

შემდეგ, ის აახტა ავტობუსს, ჩვეულებრივ სამგზავრო ავ- 
ტობუსს და ახლა უკვე ჩვენთან ერთად და ავტობუსის მგზავ- 
რებთან ერთად განაგრძო მოსკოვის ქუჩებში სეირნობა,თა- 
ნაც მგზავრებს შინაურულად ელაპარაკებოდა. 

ეს იყო ჩემი პირველი შეხვედრა ელცინთან და, უნდა 
ვთქვა, რომ მაშინ ჩემზე, როგორც სტუდენტზე და პოლიტი- 
კით დაინტერესებულ ადამიანზე, ამან მოახდინა სერიოზუ- 
ლი შთაბეჭდილება. 

მეორედ ელცინი უკვე ვნახე მისი პრეზიდენტობის შემ- 
დეგ, ყაზახეთში, ნურსულთან ნაზარბაევის ინაუგურაცია- 
ზე. ნაზარბაევმა ინაუგურაციაზე დაპატიჟა მრავალი სახელ- 
მწიფოს ლიდერი. კიდია ყაზახეთის ისტორიის მუზეუმში კი- 
დია ფოტო, სადაც პირველ პლანზე არიან გამოსახულნი: ნა- 

ზარბაევი, პუტინი, ჯორჯ ბუში, ტონი ბლეერი დამე. 

სინამდვილეში ბუში და ტონი ბლეერი იქ არ ყოფილან, მე და 
პუტინი ნამდვილად ვიყავით. ასევე მიიწვიეს ელცინი, რადგან 

მას ყაზახები მიიჩნევდნენ თავიანთი სახელმწიფოს ერთ-ერთ 
დამფუძნებლად, იმიტომ, რომ ელცინი ყველანაირად უწყობდა 
ხელს ყაზახეთს, დამოუკიდებელ ქვეყნად ჩამოყალიბებულიყო. 

ისინი მადლიერებას გამოუხატავდნენ ამ დამსახურებისათვის. 

376



ნურსულთან ნაზარბაევმა ერთხელ ჩემთან საუბრისას ეს 
უფრო მარტივად ახსნა: -– აი, რა კარგი კაცი იყო ელცინი, – 
მითხრა ნურსულთანმა, –- დღე და ღამე სვამდა და ხელს არ 
გვიშლიდა. ერთხელ მრავალთვიან „ზაპოიში“ წავიდა. ამასო- 

ბაში მე დედაქალაქი გადავიტანე აკმალაში. ეს არის რუსე- 
ბით დასახლებული ჩრდილოეთ რეგიონი. შემდეგ ელცინი გა- 
მოფხიზლდა, დამირეკა და მკითხა: „ნურსულთან, ეს რა ჩა- 
გიდენია, სად წაგიღია დედაქალაქი?“ 

ავუხსენი, რომ ეს კარგი იყო არამხოლოდ ყაზახებისთვის, 
არამედ რუსებისთვისაც. რაზეც მან მითხრა, კარგი, კარგი, 

და ისევ განაგრძო სმა. 
ეს მითხრა ნურსულთან ნაზარბაევმა და მერე დაამატა: 

„მოკლედ, შეიძლებოდა ელცინის დროს კარგად მუშაობა". 
რა თქმა უნდა, იგი უტრირებდა, რადგან საქართველოს 

გამოცდილება რამდენადმე განსხვავებული იყო. 
ერთი სიტყვით, ყაზახები მას მიიჩნევდნენ თავისი სახელმ- 

წიფოს მოამაგე ადამიანად და ამიტომაც დაპატიჟეს ინაუგუ- 
რაციაზე, სადაც იგი არ მჯდარა წინა რიგებში, რადგან პირ- 

ველ რიგში ისხდნენ სახელმწიფოს მოქმედი მეთაურები, შემ- 

დეგ გაიმართა ოფიციალური სადილი,ლანჩი. რუსეთის დელე- 

გაციამ გამოთქვა პროტესტი, რომ თუ ელცინს იქ მიიწვევდ- 

ნენ, მაშინ პუტინი არ დაესწრებოდა, ამიტომ იქ ელცინი აღარ 
ყოფილა, მაგრამ, საღამოს, უკვე გაიმართა ყაზახური ღონის- 
ძიება, დიდი ვახშამი, და იქ აღარ გაითვალისწინეს პუტინის 
კაპრიზი და ელცინი მიიპატიჟეს. 

იმ დღეს ასტანაში ძალიან ციოდა, -50 გრადუსი იყო, სი- 
ცივე პირდაპირ შენობებში ატანდა. ჯერ ჩვენ შევედით შე- 
ნობაში, მოგვიანებით კი ელცინი, რადგან ის დადიოდა ქა- 
ლაქში დიდი „ვალინკებით", განსაკუთრებულად ჩათბუნე- 
ბულ-ჩამთბარი. ამ „ვალინკების“ გახდას და ჩვეულებრივი 
ტანსაცმლის და ფეხსაცმლის ჩაცმას დასჭირდა ოციოდე წუ- 
თი, ამიტომ დარბაზში დაგვიანებით შემოვიდა. 

თუ ჩვენ შეგვხვდნენ თავაზიანი ტაშისკვრით – პუტინს, 
მე, ჩინეთის ვიცე-პრეზიდენტს და ყირგიზეთის პრეზი- 

დენტს, ელცინის დანახვაზე მთელი დარბაზი ფეხზე წამოდ- 
გა და ძალიან დიდხანს, მხურვალედ უკრავდნენ ტაშს. მის- 
დამი სიმპათია ისე თვალსაჩინო იყო, უსიამოვნო სიურპრი- 

ზად ექცა ყოველივე პუტინს. 
შემდეგ ელცინი გამოემართა იმ მაგიდისკენ, სადაც დელე- 

გაციათა ხელმძღვანელები ვისხედით, მას ადგილი ჰქონდა 
განკუთვნილი ჩემ გვერდით. ისე დაჯდა, არც კი მომესალმა. 

377



მივხვდი, რომ ჩემ მიმართ არ იყო კეთილგანწყობილი, 
რადგან რუსულ პროპაგანდას, როგორც ჩანს, მასზეც მოეხ- 
დინა გავლენა. 

არ მომესალმა და არც მე მივესალმე, თუმცა დროდადრო 
შევხედავდით ხოლმე ერთმანეთს. ერთი-ორჯერ ღვინოც და- 
ვუსხი, გავუღიმე და შემდეგ, ცოტა რომ გამოიხედა ჩემკენ, 

მოვუყევი ისტორია, თუ როგორ გავყევი მას წითელი მოედ- 
ნიდან და როგორ ვიარეთ ერთად გორკის ქუჩაზე. 

აშკარად დაინტერესდა, გამოცოცხლდა, გაუთბა მზე- 
რა და უცებ, მთელი ძალით დაარტყა მუშტი მაგიდაზე, და 
დაიძახა: „ნაძირლები“. და შემდეგ თქვა: „ყველაფერს, რა- 

საც ყვებიან საქართველოზე ტელევიზიით, არის სრული 
სისულელე, ყველაფერს იტყუებიან საქართველოს შესა- 
ხებ“. ' 

მეუღლემ გადაულაპარაკა: ბორის, ცოტა ჩუმად, ყველას 
ყველაფერი ესმის. 

გადახედა ყველამ პუტინს, რომელიც იჯდა დიდი მრგვა- 
ლი მაგიდის მეორე მხარეს, და აშკარად შემცბარი ჩანდა. 

– ნუ, თუ ესმით, ესმოდეთ მაშინ, -–– თქვა გაბრაზებულ- 
მა ელცინმა. შემდეგ მომიტრიალდა და მითხრა, თანაც ხელი 
მოატარა მრგვალი მაგიდისკენ და ყველას გასაგონადაც 
თქვა: –– იცით რა, მე, ამ კაცს, -–– აშკარად პუტინზე იყო სა- 

უბარი, –– არც ვაკრიტიკებ და არც ვაქებ, იმიტომ, რომ პენ- 

სიაზე რომ გავდიოდი, პირობა მივეცი, ხმას არ ამოვიღებდი, 

მაგრამ ეს არ ნიშნავს, რომ რამეს არ ვამჩნევ და ძალიან მა- 

ლე დადგება დრო, როცა ყველაფერს ვიტყვი. 
მერე მომიბრუნდა და მკითხა, როგორ არის საქმე მიხეილ 

ნიკალაევიჩ, როგორ არის სიტუაცია აფხაზეთში, ისე ძალი- 
ან კარგად მახსოვს ახალგაზრდობაში, როგორ ვიდექით 
ხოლმე სანატორიუმის აივანზე და ნანი ბრეგვაძე გვიმღერო- 
და ხოლმე „თბილისოს“ და „ქინძმარაულს“ ვსვამდით ერთად. 
ამაზე საკმაოდ მკვახედ მივუგე: – კი მაგრამ, ბორის ნიკა- 
ლაევიჩ, თქვენ დროს მოხდა სწორედ აფხაზეთის დაპყრობა, 
მათ შორის თქვენ ჯარის დახმარებით. 

–- ჰო, მართალია, -–– თქვა მან, –– მაშინ გრაჩოვი ბოლომ- 

დე ვერ გავაკონტროლე. 
აქ ელცინი აშკარად პირფერობდა.დარწმუნებული ვარ,თვი- 

თონ იყო ჩართული აფხაზეთის კამპანიის ყველა დეტალში. 
ესეც არ დაუფარავს: შევარდნაძესთანაც ძალიან რთული 

ურთიერთობები მქონდა მას შემდეგ, რაც პოლიტბიუროზე 

ჩემს მოხსნაში მან გადამწყვეტი როლი შეასრულაო. ამიტომ 
არ მქონდა სურვილი დავხმარებოდიო. 

ამაში მართალი იყო - შევარდნაძემ მაშინ გორბაჩოვის მხა- 
რე დაიკავა და ელცინი გამოაბუნძურეს პოლიტბიუროდან. 

მერე ესეც მითხრა ხმამაღლა, მიხეილ ნიკოლოზის ძევ, 
აუცილებლად დამპატიჟეთ საქართველოში, ჩამოვალ,ჩამო- 

ვიყვან ბევრ ჟურნალისტს, ვერ გამაჩერებენ, ვიტყვი მთელ 
სიმართლეს. ვიცი, რომ კარგად ვითარდებით, ვიცი, რომ 
კარგ რეფორმებს ატარებთ, და მე მინდა, რომ რუსეთმა, 

მსოფლიომ, ამის შესახებ სიმართლე გაიგოს. 
შემდეგ ესეც დაამატა: ამ დღეებში იუბილე მაქვს და ძა- 

ლიან მადლობელი ვიქნები, თუ რამდენიმე ყუთ ღვინოს გა- 

მომიგზავნი, და ისე თქვენც დაპატიჟებული ხართ. მაგრამ 
თუ ვერ მოახერხებთ ჩამოსვლას, იქნებ ღვინო არ დაგავიწყ- 
დეთო. რა თქმა უნდა ეს ყველაფერი ესმოდა პუტინს. 

არ ვიცი, დაემთხვა თუ რა, მაგრამ ზუსტად ერთ კვირაში 
რუსეთის სანიტარულმა სამსახურმა აკრძალა ქართული 
ღვინის შეტანა რუსეთში. 

„.შემდეგ დადგა სადღეგრძელოების დრო, პუტინის ჯერ- 

მა რომ მოაწია, მან წაიკითხა სადღეგრძელო ფურცლიდან, 
და ისევე ძველებურად, ძალიან ზრდილობიანად კანტიკუნ- 
ტად დაუკრეს ტაში, ელცინი ადგა და თქვა საქმიანი სიტყვა, 
ძალიან გამართული, ნამდვილი პოლიტიკოსის, ნამდვილად 
ღრმა აზრის, თანაც, ყოველგვარი წინასწარი მომზადების 
გარეშე, იუმორით გაჯერებული და მართლაც ძლიერი შთა- 
ბეჭდილება მოახდინა ჩემზე. მიმაჩნია, რომ ელცინი, მიუხე- 
დავად მისი ძალიან კონტრასტულობისა და, მათ შორის იმი- 
სა, რომ რუსეთს პუტინი დაუტოვა, მაინც ძალიან საინტერე- 

სო მოღვაწე და ნამდვილი პოლიტიკოსი იყო. 
ელცინის დროს, რომ მქონოდა საშუალება, ალბათ უფრო 

მეტი შანსი მოგვეცემოდა საერთო ენის გამონახვისა, რო- 
გორც პოლიტიკოსის -–-– პოლიტიკოსთან. 

სხვათა შორის, ზვიად გამსახურდიამ ეს მოახერხა, თავის 
დროზე, როდესაც, პრაქტიკულად, ელცინს მოაწერინა ხელი, 
სამხრეთ-ოსეთის ავტონომიის გაუქმებაზე. ზვიად გამსახურ- 
დიასთან ელცინმა ეგრევე იპოვა საერთო ენა და ზვიადი რომ 
დარჩენილიყო, ბევრ უბედურებას თავიდან ავიცილებდით. 

ეს ნამდვილად ასეა. 
მეორე ბორისი იყო ბორის ნემცოვი. ესეც ელცინის დრო- 

ინდელი მოღვაწე და ხშირად მიფიქრია, რა მოხდებოდა, რომ 

პუტინის ნაცვლად ბორის ნემცოვი დაეტოვებინა თავის შემ- 
ცვლელად ელცინს. აქეთკენაც მიდიოდა საქმე, თუ არა 
მსოფლიო ეკონომიკური კრიზისი და ოლიგარქების ჩარევა. 

ბორის ნემცოვი არ იყო მარტივი პიროვნება. მე ის გავი- 
ცანი, როდესაც გადამდგარი იყო და რუსეთის მემარჯვენე 
ძალებს ლიდერობდა. მე და იუშჩენკო დაგეპატიჟა პეტერ- 
ბურგში და იქ დავმეგობრდი იუშჩენკოსთანაც და ბორისთა- 
ნაც. როდესაც რუსეთის პირველი ვიცე-პრემიერი იყო, იგი 

ელცინის შეცვლის კანდიდატად მიიჩნეოდა, ის ასევე თამა- 
შობდა ნაციონალისტურ კარტებს. მაშინდელი მისი წიგნი 
„პროვინციელის ნაამბობი“, გაჯერებულია იმპერიალისტუ- 
რი თემებით. თუმცა არა მგონია, რომ ბორის ნემცოვი ფუნ- 
დამენტურად იმპერიალისტი იყო. 

ჯერ ერთი, ის რუსეთის პროვინციიდან იყო, წარმოშობით 
ებრაელი, და ბევრად უფრო გახსნილი თანამედროვე თეორი- 
ების მიმართ. დასავლეთის ძალიან დიდი კრედიტები ჰქონდა. 

რატომღაც მუდმივად მოისწრაფოდა ჩემკენ, ჯერ კიდევ 
მაშინ, როდესაც ოპოზიციის ერთ-ერთი ლიდერი ვიყავი სა- 

ქართველოში. ხოლო შემდეგ, ჩემი პრეზიდენტობისას, უფ- 

რო მოიწადინა სიახლოვე, მუდმივად უნდოდა ჩემს ფონზე 
რაღაც დაეფიქსირებინა, თუმცა 2008 წელს ისიც წამოეგო 
რუსულ პროპაგანდას და მე და პუტინი ერთნაირად დაგვა- 
დანაშაულა ომის წამოწყებაში. 

მანამდე, ერთი თვით ადრე, ვნახე იალტის კონფერენცია- 
ზე, და იქ კიდეც გამაფრთხილა, რუსეთი შეიძლება თავს და- 
გესხათო. 

კაცი, რომელმაც გაგვაფრთხილა, რუსეთი შეიძლება თავს 
დაგესხათო, ერთ თვეში მაინც იძულებული გახდა, რუსეთის 

პროპაგანდის ან რუსი ამომრჩევლების გულის მოსაგებად, 
მეც ისევე დავედანაშაულებინე, როგორც პუტინი. 

შემდეგ ბევრჯერ შემხვდა ბორი ნემცოვი უკრაინაში და 
ბოლოჯერ ვნახე სასტუმრო „ფერმონდის“ რესტორანში, სა- 

დაც მან მთხოვა მივსულიყავი ვახშამზე. თავის მორიგ უკრა- 
ინელ მეგობარ ქალთან ერთად იყო და აშკარად თავს იწო- 
ნებდა ამ გოგონას წინაშე, იმით, რომ მე მიცნობდა და ჩემ- 
თან მეგობრობდა. 

როდესაც მივედი, მკითხა, კი მაგრამ, მიშა, რატომ გადა- 
ადგილდები კიევში დაცვის გარეშე, არ გესმის, რომ პუტინ- 

მა შეიძლება მოგკლას? დაფიცებული აქვს, რომ უნდა მოგ- 
კლას და პუტინს ასე ადვილად ვერავინ გადაურჩება. 

ვუთხარი, ბორის, თვითონ რატომ დადიხარ დაცვის გარე- 
შე, არ გგონია, რომ შენ მოგკლავს პირველს? რაზეც მან მი- 
პასუხა, იცი, მე ყოფილი მთავრობის ერთ-ერთი ხელმძღვა- 
ნელი ვარ რუსეთში და ის ყოფილი მთავრობის ხელმძღვანე- 
ლებზე არ ნადირობს, იმიტომ, რომ აქვს თავისი წესები, თა- 

ვისი კანონები და არის რაღაც კატეგორია ხალხისა, ვისზეც 

ის არასოდეს არ აღმართავს ხელს, იმიტომ, რომეეს ეწინააღ- 
მდეგება პუტინისავე პრინციპებს. 

ამაზე მივუგე, რომ ჩემი დაკვირვებით, პუტინის პრინცი- 

პები სულ უარესობისკენ იცვლება, მუდმივად ახალ წითელ 
ხაზებს ლახავს და ამიტომ, მე შენ ადგილზე განსაკუთრე- 
ბით დაკვირვებული ვიქნებოდი უცხოეთშიც და რუსეთში 

ყოფნის დროსაც-მეთქი. 
ზუსტად 48 საათში იმ შეხვედრიდან, ბორის ნემცოვი მოკ- 

ლეს კრემლთან ახლოს მდებარე ხიდზე. 
სანამ ნავალნი გაჩნდებოდა თავისი ანტიკორუფციული 

კვლევებით, ყველაზე ამომწურავი და ღრმა კვლევა პუტი- 
ნისა და მისი გარემოცვის კორუფციული გარიგებების შე- 
სახებ 2007 წელს სწორედ ბორის ნემცოვმა დადო და მაშინ 
ეს იყო უჩვეულო მთელ მსოფლიოში და დიდი გამოხმაურე- 
ბაც მოჰყვა. 

რა თქმა უნდა, ამას ხელი იმანაც შეუწყო, რომ ბორის ნემ- 
ცოვი ინგლისურად კარგად ლაპარაკობდა, მსოფლიოში ძა- 
ლიან ბევრ ადამიანს იცნობდა, მათ შორის ჯონ მაკკეინის ახ- 
ლო მეგობარი იყო, ჩემსავით, და ჰქონდა საერთაშორისო 
ტრიბუნა. 

ყოველივე ამის გამო პუტინისთვის ის დიდ პრობლემას 
წარმოადგენდა 

რა თქმა უნდა, ის იყო ძალიან საინტერესო ადამიანი. 
ვმეგობრობ მის ქალიშვილთან, ჟანა ნემცოვასთან, რომე- 
ლიც ასევე ძალიან საინტერესო ჟურნალისტი და „დოიჩე 
ველეს" მოღვაწეა. უაღრესად წესიერ ადამიანად მიმაჩნია. 
ვფიქრობ, რომ ასეთ ხალხს რუსეთში მომავალი მაინც 
აქვს. 

ბორის ნემცოვი იყო საკმაოდ გაბედული ადამიანი. რა 
თქმა უნდა, ხშირად ზედაპირული, წინააღმდეგობრივი, იც- 
ვლიდა აზრებს, აკლდა შეიძლება განათლებაც, მაგრამ ჰქონ- 
და მთავარი რამ, ჰქონდა პროგრესისკენ აშკარა სწრაფვა, 
გახსნილობა დანარჩენი სამყაროს მიმართ და ადამიანური 
წესიერება, რაც დღევანდელ რუსეთის არც პრეზიდენტს და 

არც მის გარშემო შეკრებილ „შანტრაპას“, სხვა სიტყვა არ 
მომეძებნება, ნამდვილად არ გააჩნია. 

იმედია, მოვესწრები მალე, რომ მისნაირმა მოღვაწეებმა 
ისევ წარმართონ რუსეთში ვითარება. 

სასურველია ჟანა ნემცოვას მსგავსი ადამიანები მოვიდ- 
ნენ რუსეთის ხელისუფლებაში. 

დონალდ ატრაჯმვი 

დონალდ ტრამპი იმ უაღრესად საინტერესო ადამიანთა 
შორისაა, თითო-ოროლა რომ შემხვედრია ცხოვრების გზა- 
ზე. სხვათა შორის, მე ვიყავი ერთი იმ იშვიათთაგანი, რო- 
მელთაც სარწმუნოდ ესახებოდათ მისი ამერიკის საპრეზი- 
დენტო არჩევნებში მოგება. ამას სულ ვუბეჯითებდი პორო- 
შენკოს, რომელმაც ღიად და უპირობოდ დაუჭირა მხარი ჰი- 
ლარის. ამის შესახებ ამ წიგნის პირველ გამოცემაშიც მიწე- 
რია, ამას ვეუბნებოდი ყველა დასავლელ ჟურნალისტს, მათ 
შორის ჰილარის შტაბის წარმომადგენლებთან ვპროგნოზი- 
რებდი, რომ ტრამპი მათ მოუგებდათ. 

რატომ ვიყავი ასე დარწმუნებული? 
ჯერ ერთი, მას ვიცნობ კარგა ხანია. საქმე ისაა, რომ რო- 

დესაც 90-იან წლებში ვმუშაობდი ამერიკაში, იურიდიულ 
ფირმაში, რომელიც განთავსებული იყო როკფელერის ცენტ- 
რში, ეს იყო კულტურულ-ისტორიულიმემკვიდრეობის შენო- 

ბა. ეს იმას ნიშნავდა, რომ შიგნით ცვლილებები არ შეიძლე- 
ბოდა, ყველაფერი უნდა შენარჩუნებულიყო ისე,როგორც ჩა- 
ვიბარეთ. და ამ დროს იურიდიული ფირმა ფართოვდებოდა 
ყოფილი საბჭოთა ქვეყნების პრაქტიკის გათვალისწინებით. 
იურიდიული ფირმის პარტნიორებმა, ხანგრძლივი თათბირის 
შემდეგ გადაწყვიტეს, დონალდ ტრამპის მიერ მართულ ერთ- 
ერთი შენობაში გადასვლა. მაშინ დავესწარი სწორედ ტრამპ- 
თან მოლაპარაკებებს. შემდეგ, როდესაც შენობაში გადავე- 
დით და კაბინეტი 36-ე სართულზე მქონდა, ერთხელ ტრამპს 
ლიფტში დავემგზავრე. მან დეტალურად გამომკითხა, მოგვ- 
წონდა თუ არა შენობა, რა პრეტენზიები გვქონდა, რისი გაუმ- 
ჯობესება შეიძლებოდა. ყველაფერი დაწვრილებით აინტერე- 
სებდა, თან გამომყვა ჩემი კაბინეტის სანახავად 36-ე სარ- 
თულზე. გაოგნებული უყურებდა მას ფემი, ჩემი შავკანიანი 
მდივანი. ცხადია, გააკვირვა ტრამპის უშუალობამ. 

ასეთი იყო ჩემი პირველი კონტაქტი ტრამპთან. მაშინ ძა- 
ლიან მეგობრულ ადამიანად მომეჩვენა. შემდეგ,რა თქმა უნ- 
და, სულ მესმოდა ტრამპის სახელი. საქმე ისაა, რომ როდე- 

დონალდ ტრამპის ვიზიტი ბათუმში 

საც ჩვენ ნიუიორკში ჩავედით, ბინები ძალიან ძვირი და არა- 
კომფორტული იყო. ერთიდაიგივე ჯგუფები აკონტროლებ- 
დნენ ამ ბინებს, ამ საქმეში ძირითადად ძველი ებრაულიკა- 

პიტალი ტრიალებდა. ისინი ნელ-ნელა უწევდნენ რენტას, 
ნელ-ნელა აძვირებდნენ, მაგრამ პირობების მოწესრიგება მა- 
ინცდამაინც არ ანაღვლებდათ. 

ტრამპი ამ მხრივ ნამდვილი რევოლუციონერი იყო. მან 
დანერგა სიახლე: აშენებდა სწრაფად და სწრაფადვე ყიდდა, 
ახალ შუშის ნაგებობებს ამკვიდრებდა, იპყრობდა ახალ ტე- 
რიტორიებს. მაგრამ მისმა რისკიანმა ტაქტიკამ არ გაამარ- 
თლა და ის ძალიან სწრაფად გაკოტრდა. 

მახსოვს, ივანკა ტრამპი, მისი ქალიშვილი, მეუბნებოდა, 

რომ როცა ტრამპი პირველად გაკოტრებულა, ერთხელ მე- 
ხუთე ავენიუზე გამოსულან. იქ უსახლკარო მდგარა ქუჩაში. 
ტრამპს ქალიშვილისთვის უთქვამს: „შვილო, დაიმახსოვრე, 
ეს უსახლკარო ერთი მილიარდი დოლარით უფრო მდიდარია, 

ვიდრე ჩვენო“. იმ დროს, ტრამპს ერთი მილიარდი დოლარი 
ვალი ჰქონია. 

მართალია, მაშინ გაკოტრდა, მაგრამ იმის გამო, რომ უკ- 
ვე დიდი სახელი ჰქონდა, ამერიკელმა ბანკირებმა მისცეს 
შანსი, დაბრუნებულიყო ბიზნესში, გადაუვადეს, ვალების 

რესტრუქტურიზაცია გაუკეთეს, ოღონდ ერთი პირობით, 

მას აღარ უნდა ეკეთებინა საკუთარი ბიზნესი და, უბრალოდ, 
უნდა გაეყიდა საკუთარი სახელი. 

ტრამპი ამით ძალიან აქტიურად დაკავდა და სწორედ ამი- 
ტომ მისი ძირითადი საქმიანობა იყო ის, რასაც მერე ის სა- 
ქართველოშიც აკეთებდა, ფრენჩაიზების გაყიდვა და თავი- 
სი სახელით ვაჭრობა. ერთი სიტყვით, ის წარმატებული გახ- 
და უფრო პიარ სფეროში, რომელიც ნამდვილად ძალიან კარ- 
გად ეხერხებოდა, იმიტომ რომ, ტრამპი თვითონ არის მოსი- 

არულე პიარი. როდესაც უკვე საქართველოთიდდაკაედა, ასე- 
თივე ფრენჩაიზს აკეთებდა და გიორგი რამიშვილმა შემოიყ- 
ვანა „სილქ როუდ ჯგუფის" დიდ მშენებლობაში. 

ნიუიორკში, როდესაც მას ოფისში მივაკითხეთ, ყოველი 

მისი წამი, კამერების გარეშეც, ეს იყო მუდმივი როლის თა- 
მაში, მუდმივად როლის მორგება. ის ცხოვრებაში ისეთივეა, 
როგორსაც ვხედავთ ტელეეკრანზე. 

როდესაც შევედით, პირველი,რითიც დაინტერესდა, შეხე- 

და ჩემს პრესსამსახურის თანამშრომელს, ნათია ბანძელაძეს 
და უთხრა, „შენ ვიღაცას მაგონებო". ნათიამ მიუგო: „ჩემი შვი- 
ლი „მის საქართველოს“ კონკურსში მონაწილეობდა და გაი- 
მარჯვაო" ტრამპმა მაშინგე ამოაძრო „მის მსოფლიოს“ მო- 

ნაწილეების ალბომი, გადაშალა „მის საქართველოზე“, ჯერ 
კარგად დააკვირდა, მერე ნათია ბანძელაძეს შეადარა და წა- 
მოიძახა: „მართლაც, როგორ გავხართ ერთმანეთსო!“ 

შემდეგ ჩავედით ქვემოთ, პრესკონფერენცია გავმართეთ, 

იყო საუბარი პროექტის შესახებ და თქვენ წარმოიდგინეთ, 
ფოიეში იყიდებოდა ჰალსტუხები ტრამპის ბრენდით. 

წამოავლო ათიოდე ჰალსტუხს ხელი და მომაჩეჩა. მერე გა- 
დაწყვიტა, რომ არ მეყოფოდა და კიდევ დაუმატა, ორჯერ მეტ 

ჰალსტუხს დაავლო ხელი და გულუხვად დამასაჩუქრა. ერთი 
სიტყვით, წამოვედი ტრამპის ჰალსტუხებით დატვირთული. 

შემდეგ გვეწვია საქართველოში. მისი საქართველოში ვი– 
ზიტის დრო რომ გახმაურდა, ამერიკის ბევრი ოფიციალური 
პირი გვირჩევდა, მაინცდამაინც ნუ მიენდობით, ძალიანაც 
ნუ დაიახლოვებთ, რადგან ეს ამერიკისთვის ძალიან ცუდი 
ტონიაო. ამ გაფრთხილებას აბსოლუტურად არმივაქციე ყუ- 
რადღება და მას მოვუწყვე ნამდვილი საპრეზიდენტო დახ- 
ვედრა. მივიღე საპრეზიდენტო სასახლეში, გავუმართე დი- 
დი ვახშამი, შემოვიდა თუ არა, პირველად ედუარდს შეხედა 
და გვითხრა, შეხედეთ, რა ლამაზი შვილი გყავთო. მერე აღარ 
გამკვირვებია, თავის შვილზე თავმომწონედ რომ ამბობდა, 
რა ლამაზი შვილები მყავსო. შვილების შექება, სხვისი იქნე- 
ბოდა თუ მისი, მუდამ ჩვევად ჰქონდა. 

ძალიან აინტერესებდა დეტალები. ყველა შენობის არქი- 

ტექტურის პროექტი დეტალურად უნდა განეხილა. 
მეორე დღეს უნდა გავფრენილიყავით ბათუმში და მთხო- 

ვა, იქნებ წამოიყვანო ის თქვენი წინა წლების „მის მსოფლი- 
ოს“, კონკურსანტები, „მის საქართველოებიო". ბოლო რამ- 

დენიმე წლის „მის საქართველო“ შევკრიბეთ ბათუმში გადა- 
საფრენად. ბათუმამდე ფრენას, მოგეხსენებათ, 40 წუთზე 
ნაკლები დრო სჭირდება, მაგრამ ჩვენს თვითმფრინავს მე- 
ტი დრო დასჭირდა, იმიტომ რომ, უვლიდა წრეებს ბათუმის 
თავზე. სანამ ყველა თანამგზავრ გოგონას არ დაათვალიე- 
რებინა სალონი, სანამ არ შეიყვანა მფრინავთა კაბინაში, სა- 
ნამ ყველას არ ესაუბრა თბილად, თვითმფრინავი არ დაჯდა. 

ბათუმის შენობა-ნაგებობათა დათვალიერება მოისურვა 
და მეორე დილის ექვს საათამდე სასტუმროში მოსასვენებ- 
ლად არც შევსულვართ. ვაჩვენეთ ჯერ ბათუმის იუსტიციის 
სახლი, ბულვარები, ალი და ნინოს ქანდაკება, დაბოლოს ბა- 
თუმის ღამის კლუბებსაც ვასტუმრეთ, მათ შორის მოტრიალე 
24-ე სართულის ღამის კლუბს, ახალ ბულვართან ახლოს. სი- 
ამოვნებით უსმენდა ქართველ მუსიკოსებს, საოცრად მოიხიბ- 

ლა მათი ხელოვნებით და იქვე გაუჩნდა იდეა, რომ ნიუ იორკ- 
ში მოეწყო ქართველ მუსიკოსთა შოუ. მოხიბლა სუხიშვილე- 
ბის ცეკვამ, ძალიან მოეწონა ჩვენი მომღერალი გოგონები. 

შემდეგ, როდესაც კლუბიდან გამოვედით, კვლავ დაბეჯი- 
თებით გამიმეორა თავისი განზრახვა და მიამბო ასეთი რამ: 
20-იან წლებში ერთ ცნობილ ამერიკელ ფილანტროპს ბროდ- 
ვეიზე შოუ ჰქონდა და მეც მინდა გავაკეთო ტრამპის შოუ 
და, თანაც, მხოლოდ ქართველი მუსიკოსებითო. 

აღფრთოვანებული მელაპარაკებოდა. ჩავსხედით ჩემს ელე- 
ქტრომობილში, გავიარეთ ქუჩა, უკვე ირიჟრაჟა კიდეც, ხუთი 

საათი ხდებოდა, გზაში კვლავ ქართულსიმღერებს უსმენდა,ძა- 
ლიან აჟიტირებული იყო. მერე მითხრა, ხომ არ შეიძლება რამ- 
დენიმე სიმღერის ჩაწერა, შოუსთვის რომ მოვამზადოთო. 

სხვათა შორის, მოულოდნელად მოვწყდით დაცვას. იმ 
დროს მთელი ღამეების განმავლობაში ასფალტი იგებოდა 
ბათუმის ქუჩებში და უყურადღებობის გამო, ამ ჩვენი პატა- 
რა „ტოიოტა“ ლისით, ორ ასფალტდამგებ უზარმაზარ მან- 

ქანას შორის აღმოვჩნდით. გეგონებოდა, ორივე ეს საპრესი 

მანქანა გაჭყლეტას გვიპირებდა. ნებისმიერს ტრამპის ად- 
გილზე შეიძლება შეშინებოდა. ის კი უდარდელად იღიმებო- 
და და კიდევ, ბათუმიდან მან წაიღო სამახსოვროდ პალმების 

განათება. სთხოვა ბათუმის მერს, ამოეღო პალმის განათე– 
ბა, როცა იქ ფეხით გავიარეთ, ძალიან მოეწონა, ასეთი არმი- 

ნახავსო. ერთი ცალი ნათურა ამოვხრახნეთ,მივეცით და მე- 
რე მან შეუკვეთა ათასობით ასეთი ნათურა თავისი რეზიდენ- 
ციისთვის, თავისი კლუბისთვის, ფლორიდაში. ბათუმიდან 
ჩასულმა დარეკა ერთ-ერთი მთავარი არხით დილის გადაცე- 
მაში და თქვა, „ახლა ჩამოვედი ბათუმიდან,რომელიც მსოფ- 

ლიოს საუკეთესო ქალაქი იქნება ხუთ წელიწადში, იქ არის 
განსაკუთრებული პრეზიდენტი, სააკაშვილი, რომელმაც 

ისეთი სისტემა შექმნა, რომელიც ჩვენ ამერიკაში უნდა გად- 
მოვილოთო“. 

აი, ასეთ ინტერესს და სურვილებს გამოხატავდა. 
ერთი სიტყვით, ყოველდღიური ყოფითი წვრილმანები- 

თაც ძალიან ინტერესდებოდა. რამდენჯერაც კი გავჩერე- 
ბულვართ სასტუმროში, თუნდაც ნიუ იორკში, ის ზოგჯერ 
მოდიოდა ხოლმე და ამოწმებდა, რამდენად სუფთა იყო ლე- 
იბები ნომრებში. 

საერთოდ, მაძიებელი კაცია. ნიუ იორკში, მაგალითად, 
იმავე უძრავი ქონების ბაზაზე, მან ნამდვილი რევოლუცია 
მოახდინა. თუმცა კი გაკოტრდა, მაგრამ ეს სტილი, რომელიც 
დაამკვიდრა, სწრაფი განვითარების, სწრაფი გაყიდვების, 
შემდეგ ძალიან პოპულარული გახდა ნიუ-იორკში. 

ნიუ-იორკში ერთ-ერთი სტუმრობისას შემომთავაზა, მინ- 

და მიუზიკლზე წაგიყვანოო, ბროდვეიზე უნდა გაჩვენო ის 
თეატრი, სადაც ვაპირებ შოუ გავუხსნა ქართველ მუსიკო- 
სებსო. გავიარეთ აფთიაქთან, მაჩვენა ეს თეატრი, შემდეგ 
დავესწარით საოპერო წარმოდგენას „მოჩვენება“. მე, ალ- 
ბათ,მეათეჯერ დავესწარი, ტრამპი კი,ალბათ,30-ჯერ. მაგ- 
რამ მაინც დიდი სიამოვნებით ვუყურეთ. ყველაზე მეტად გა- 
მაკვირვა იმან, რომ ამ დროს, როდესაც, რა თქმა უნდა, 
ტრამპი იყო დემოკრატიული და ლიბერალური,პოპულარუ- 
ლი ფიგურა, ნიუ იორკშიის მაინცდამაინც პოპულარული არ 
იყო. მიუხედავად ამისა, მაინც ყველგან გვხვდებოდა ენთუ- 
ზიასტთა ჯგუფი, ხალხის რაღაც ნაწილია, უბრალოდ რომ 
აფანატებდა ტრამპს. 

აი, ჰილარის გარშემო, რომელსაც მეტი პოპულარობა 
ჰქონდა ნიუ იორკში, ასეთი ფანატები არ მინახავს. ვუთხარი 
კიდეც ჰილარის შტაბის ერთ-ერთ ხელმძღვანელს და მრჩე- 
ველს, იცით რა, თქვენს ჰილარის ასეთი ფანატები არ ჰყავს, 
როგორიც ტრამპს და ეს ფანატები, საბოლოო ჯამში, გადამ- 

წყვეტ როლს ითამაშებენ-მეთქი და, სხვათა შორის, ყველა 
დამეთანხმა. თუმცა, რა თქმა უნდა, ჰილარი და მისი კამპა- 
ნიის სხვა წევრები ამას არად მიიჩნეგდნენ. 

შემდეგ რამდენიმე თვე ტრამპი მირეკავდა და ითხოვდა 
ხოლმე ჩანაწერებს. ჩვენმა მუსიკოსებმა რამდენიმე ჰიტი ჩა- 
წერეს. მას აგრეთვე უნდოდა, რომ ჩვენებს ემღერათ ნაწყ- 
ვეტები „ევიტადან“, სხვა მიუზიკლებიდან, სუხიშვილების 
რამდენიმე სხვადასხვა ვერსია გავუგზავნეთ შოუსთვის, მაგ- 
რამ ექვსი თვის თავზე, მოულოდნელად, გაურკვეველი მი- 
ზეზების გამო, მან ამ თემაზე კონტაქტი შეწყვიტა. მერე მო- 
მადგნენ ეს ჩვენი მუსიკოსები და მომთხოვეს, აბა, რა ხდება 
ჩვენს შოუსთან დაკავშირებითო. რასაკვირველია, დავურე- 
კე. მან მითხრა, იცი რა, მიშა, ბევრი ვიფიქრე ამაზე, ვაითუ 
უცებ ეს შოუ ჩავარდეს ბროდვეიზე. მაინც ქართველი მუსი- 
კოსები სიახლეა და უჩვეულო დახომ შეიძლება, რომ მიუბე- 
დავად იმისა, რომ ძალიან მაგრები არიან და მეც მაგარ რეკ- 
ლამას გავუკეთებ, არ გაამართლოს და ჩავარდეს ეს შოუ. მე- 
რეხომ ყველა იტყვის, ტრამპი ჩაფლავდაო და ტრამპის ჩაფ- 
ლავება არაფრით არ შეიძლებაო. 

ასეთია მისი ფილოსოფია. მას ეზიზღება მარცხი, თუმცა 
რისკის გაწევაც უყვარს. 

2013 წელს, უკვე პრეზიდენტობის შემდეგ, ნიუ იორკში ვი- 
ყავი, როცა მაიკლ კოენმა დამირეკა და მითხრა, შენთან დო- 
ნალდს სურს დალაპარაკებაო და გადასცა მას ყურმილი. 

მკითხა, სად ხარო. ვუთხარი, რომ ნიუ იორკში ვიყავი, თუ 
გინდა მესტუმრე-მეთქი. დამპირდა, რომ გამომივლიდა უილი- 
ამსბურგში, თანაც მითხრა, რას ფიქრობ, მიშა, პრეზიდენტად 
ხელახლა კენჭი რომ ვიყაროო. ვუპასუხე: ხომ იცი ამის შესა- 
ხებ ჩემი აზრი, ადრეც ბევრჯერ გვისაუბრია, რა თქმა უნდა, 
მიმაჩნია, რომ ძალიან მაგარი შანსები გაქვს-თქო. 

ცოტა იხტიბარგატეხილმა მიპასუხა: -–– რა ვიცი, ჩემ გარ- 
შემო არავის არ სჯერა, რომ მაქვს შანსები. გავამხნევე, არ 

დაუჯერო-მეთქი. და მერე მაიკლს გადაულაპარაკა, ხომ ხე- 
დავ, ხომ გეუბნებოდი, მიშაც ამბობს, რომ მაქვს შანსებიო. 

საერთოდ მისი დამოკიდებულება ჩვენ მიმართ ასეთი იყო: 
ის აღფრთოვანებული იყო ჩვენი დერეგულაციით, ალფრთო- 

ვანებული იყო ჩვენი საგადასახადო სისტემით. მან ამერიკის 
ტელევიზიაში დარეკა ბათუმიდან და თქვა, რომ ჩვენ აუცი- 
ლებლად უნდა გადავიღოთ ქართული საგადასახადო სისტე- 
მაო. ამერიკაში რომ ჩავიდა, საჯარო გამოსვლებში თქვა,მი- 

ხეილ სააკაშვილი ჩვენ უნდა დავასაქმოთ ამერიკის მთავრო- 
ბაშიო, გამოვიყენოთო, იმიტომ რომ... ეს რომ იყრიდეს ამე- 
რიკაში კენჭს, პირადად ჩემ წინააღმდეგ, ნამდვილად არმინ- 
და, რადგან აუცილებლად მომიგებდაო. 

კიდევ ვის მიულია დონალდ ტრამპისგან ასეთი კომპლი- 

მენტი, რომ ვინმე მოუგებდა მას საპრეზიდენტო არჩევნებ- 

ში? ასეთი კომპლიმენტის პრივილეგია მეკუთგნის მე. ამი- 
ტომაც, როდესაც ტრამპი მოულოდნელად კამპანიის ლიდე- 
რი გახდა, ჩემმა მეგობარმა, ჰილარის ერთ-ერთმა მთავარმა 

დონორმა, დამირეკა და შემომთავაზა, ჩავფრენილიყავი მას- 
თან მაიამიში: „მინდა დონალდ ტრამპზე დაგელაპარაკო და 
თვითმფრინავს გამოგიგზავნიო". 

მართლაც, არ დამიხანებია, მაშინ ოდესაში ვმუშაობდი, 
რამდენიმე თავისუფალი დღე მქონდა, ჩავფრინდი მაიამიში. 

მასპინძელმა მითხრა, მინდა რომ ყველაფერი მომიყვე დო- 
ნალდ ტრამპზე. შენ ხარ ერთადერთი ჩემი ნაცნობი პოლი- 
ტიკოსი, რომელსაც ურთიერთობა გქონდა მასთანო. ამერი- 
კის პოლიტიკოსები სერიოზულად არასოდეს არ აღიქვამდ- 

ნენ ტრამპსო. გაკვირვებით ვუთხარი: შენ ხომ ჰილარიზე მუ- 
შაობ და ტრამპმა რატომ დაგაინტერესა-მეთქი. იცი რაო,მე 
მგონია, რომ... შენ რას ფიქრობო? ვუთხარი გულახდილად, 
რასაც ვფიქრობდი, ტრამპი მოიგებს არჩევნებს-მეთქი. იცით 
რა მიპასუხა? ხანდახან მეც ასე მგონიაო. რატომ-მეთქი?. 
იმიტომ, რომ ჰილარი ძალიან მოძველდა ამერიკისთვის, ძა- 
ლიან დაშტამპულია, განსაკუთრებით მაღიზიანებს ჰილარის 
დაშტამპული სიცილიო და რამდენს ვეხვეწები, რომ ასე უაზ- 
როდ ნუ იცინი-მეთქი და ასეთ ბრტყელ-ბრტყელ ფრაზებს 
ნუ იძახი-მეთქი. 

ეს იყო მაისში, როდესაც ჰილარი დაწინაურდა ათი თუ 
თხუთმეტი პროცენტით ყველა გამოკითხვებში,და მაინც ერთ- 
ერთ მის უახლოეს დონორს ჰილარის გამო ეჭვი გაუჩნდა. 

მაშინ დავსხედით და, რაც ვიცოდი, ყველაფერი მოევუყე- 
ვი ტრამპის შესახებ. ჩემი მოსაზრება გავაცანი, თუ რატომ 
მოიგებდაის ამ არჩევნებს. ტრამპი უდავოდ არის მეტად არა- 
ორდინარული პიროვნება. მას აქვს მყარი შეხედულებები 
ამერიკის განვითარებისა, მაგალითად, მართლა ეზიზღება 
კორუფცია. უთქვამს კიდეც, შენ გგონია, მიშა, ამერიკაში არ 
არის კორუფციაო?! მაგალითად, ერთ-ერთ შტატში ვიყიდე 
მიწა სავაჭრო ცენტრის გასავითარებლად და ჩვენმა კონკუ- 
რენტებმა ფული გადაიხადეს ადგილობრივი საბჭოს არჩევ- 

ნებში და მერე ადგილობრივმა საბჭომ მიიღო ზონირების 
ახალი წესები, რომლითაც იქ უნდა გაშენდეს პარკი და არ შე- 
იძლება დაიგეგმოს სავაჭრო ცენტრი. 

პრაქტიკულად, კორუფციის გამო, უზარმაზარი ქონება 
გაქარწყლებული შემრჩა ხელშიო. აი, ასეთია ამერიკული კო- 
რუფციაო. ამერიკაშიც არის კორუფცია, ამერიკაშიც არის 

ჭაობი და ამ ჭაობს უნდა დაშრობაო. 
ამაზე მრავალი ათწლეულია ლაპარაკობს და ამერიკის ში- 

და პრინციპები მყარად აქვს ჩამოყალიბებული. რაც შეეხე- 
ბა საერთაშორისო პოლიტიკას, აქ ბევრად უფრო რთულა- 
დაა საქმე, ტრამპს ამ მხრივ, რა თქმა უნდა, პრინციპები არა 
აქვს. არ მჯერა რუსეთთან მისი კავშირი, თუნდაც იმიტომ, 

რომ, როდესაც ის საქართველოში გვსტუმრობდა, ცაში ავ- 
ყავდი ქებით, პუტინის თვალში ეს ნამდვილად არ იქნებოდა 
მოსაწონი. და მას ასეთი გათვლები სრულიადაც არ ანაღვ- 
ლებდა. 

ერთხელ ვკითხე კიდეც, ექნებოდა თუ არა მას პრობლემა 
პუტინთან, რაზეც ხელი აიქნია და მომიგო: კარგი ახლა, რუ- 
სეთი ჩვეულებრივი კორუმპირებული ქვეყანა არისო. 

აი, ასეთი იყო მისი რეაქცია. 
სხვათა შორის, ზუსტად იმავეს ამბობდა უკრაინაზე. 
ასე რომ, ვფიქრობ, ტრამპი კიდევ ბევრს განაცვიფრებს 

თავისი ალღოთი, გამჭრიახობით, თუმცა მისი საგარეო პო- 
ლიტიკა დარჩება უკიდურესად არაპროგნოზირებადი. ერთი 
რამ კი ზუსტად ვიცი, რომ ის არავის თავს არ დააჩაგვრინებს 

და ყოველთვის მონდომებული იქმნება, რომ კარგად გამოი- 

ყურებოდეს. 
დიდი იმედი მაქვს, ეს ჩვენც გვარგებს. საბოლოო ჯამში, 

ჩემი აზრით, არის შანსი კარტები ისე დალაგდეს, რომ მისი 
პრეზიდენტობის წლებში ბედმა ძალიან გაგვიღიმოს. 

ეპილოგის მაგივრად 

ჩემი ორი საბოლოო გამოსვლა იყო, ერთი ნიუ იორკში, 
გაეროში, მეორე კი თბილისში - ბოლო მიმართვა პრეზიდენტის 

სასახლოდან, სადაც ვისაუბრე ახალგაზრდების ახალ თაობაზე- 
„მიშას თაობაზე“ და მომავლის ბრწყინვალე ქალაქ ლაზიკაზე. 

რაც შეეხება გაეროში 2013 წლის 26 სექტემბრის გამოსვლას, 
ეს იყო ჩემი საბოლოო მიმართვა საერთაშორისო თანამეგობ- 
რობისადმი. მისი დიდი ნაწილი დაეფუძნა ქართველი გენერ- 
ლის, ნანუაშვილის, ამერიკაში გამოსულ წიგნს, რომელიც ნიკა 
რურუას ინიციატივით ითარგმნა. გენერალი ნანუაშვილი ბოლ- 
შევიკებს გაექცა ამერიკაში და იქ რუსული იმპერიალიზმის ბუ- 
ნებაზე ერთ-ერთი საუკეთესო წიგნი დაწერა. გაეროს სიტყვა- 
ზე ამ წიგნის გავლენა გადამწყვეტი იყო. 

მკითხველს ვთავაზობ ნაწყვეტებს 2013 წლის 26 სექტემბერს 
გაეროს გენერალურიასამბლეის 68-ე სესიაზე ჩემი გამოსვლი- 
დან. 

აღმოსავლეთ ევროპაში, ე.წ. ფერად რევოლუციებს მათმი- 
ერვე რამდენიმე წლის წინათ დამარცხებული ძალები უტევენ. 

იმედგაცრუებისთვის ბევრი მიზეზია, მაგრამ რამდენად 
გამართლებულია 90-იანი წლების დოგმატური ოპტიმიზმის 
ასეთივე დოგმატური პესიმიზმით ჩანაცვლება და ყოველგ- 
ვარი იმედის გაცრუება? 

განა იმ ფაქტის გაცნობიერებამ, რომ დემოკრატიისა და 
თავისუფლების გავრცელება ტიტანურ ბრძოლას მოითხოვს, 
უნდა გვაიძულოს ჩვენი რწმენის და პრინციპების უარყოფა? 

მე დღეს აქ მოვედი, რათა გაგიზიაროთ ჩემი ხალხის იმე- 
დები და ხმა ავიმაღლო ამ პესიმიზმისა და უიმედობის წინა- 

აღმდეგ. 
მე მოვედი, რათა მივმართო მათ, ვისაც ეეჭვება, ყოყმა- 

ნობს და აქვს ცდუნება დანებდეს. 
თუკი დასავლეთი „მოძველდა“, მაშინ რატომ აფასებს ამ- 

დენად ნატოში შესვლის თარიღს მილიონობით პოლონელი, 

ჩეხი, ესტონელი, რუმინელი თუ სხვა ერი? და რატომ აკაკუ- 
ნებს მილიონობით ქართველი, უკრაინელი, მოლდოველი თუ 
სხვა ევროპის კავშირის კარზე? 

თუკი თავისუფლება მოდაში აღარაა, მაშინ როგორ ავხს- 
ნათ ის, რომ ტუნისში ერთი ადამიანის თვითმკვლელობამ 
შეცვალა მსოფლიოს რუკა? 

არა, ისტორია არ დასრულებულა 1989 თუ 199! წლებში 
და ის არასდროს დასრულდება. 

თავისუფლება კვლავაც წარმოადგენს მის მამოძრავებელ 
ძალას და ჰორიზონტს. 

ყველგან, სადაც ადამიანებს სურთ თავისუფლების პირო- 
ბებში ცხოვრება, მათ უპირისპირდებიან ტირანიის ძალები, 

საკითხავი ისაა - რას ვაპირებთ? იმას, რომ ვიყოთ დაპი- 
რისპირების მონაწილენი თუ მაყურებლის სტატუსით შემო- 
ეიფარგლოთ? 

პატივცემულო დელეგატებო, 
ბატონებო და ქალბატონებო, 
ახლა, როცა მე აქ, თქვენ წინაშე ვსაუბრობ, აღმოსავლეთ 

ევროპის ის ქვეყნები, რომლებიც ესწრაფვიან გახდნენ ევ- 
როპული ოჯახის თავისუფალი და დემოკრატიული სახელმ- 
წიფოების თანამეგობრობის წევრები, განიცდიან მუდმივ ზე- 
წოლასა და მუქარას. 

სომხეთი კუთხეში მიიმწყვდიეს და აიძულეს საბაჟო კავ- 
შირში გაწევრიანება, რაც არ შედის არც მის და არც ჩვენი 
რეგიონის ინტერესებში. მოლდოვას ბლოკადა გამოუცხა- 
დეს, უკრაინას თავს ესხმიან, აზერბაიჯანი განსაკუთრებუ- 
ლი ზეწოლის პირისპირ არის დარჩენილი, საქართველოკი - 
ოკუპირებული... 

რატომ? იმიტომ, რომ ძველი იმპერია ცდილობს დაიბრუნოს 
დაკარგული საზღვრები. თუმცა სიტყვა „საზღვარი“ აქ უადგი- 
ლოა, რადგან რუსეთის იმპერიას, საბჭოთა კავშირს, რუსეთის 
ფედერაციას თუ ევრაზიის კავშირს არასდროს ჰქონიათ საზღ- 
ვრები - მათ მხოლოდ განაპირა მხარეები, ზღვარი ჰქონდათ. 

მე დღეს სწორედ ამ „განაპირა მხარეთა“ სახელით ვსაუბ- 
რობ. 

სახელმწიფოების უმეტესობისგან განსხვავებით, რუსე- 
თის ფედერაცია არ არის დაინტერესებული გარშემო სტაბი- 
ლური სახელმწიფოების არსებობით. 

მუდმივი ქაოსი და არეულობა მეზობელ ქვეყნებში - ეს 
არის ის, რასაც ესწრაფვის კრემლი. 

ის ფუნდამენტურად უარყოფს საქართველოში, უკრაინა- 
სა და მოლდოვაში ძლიერი მთავრობების იდეას, ისეთებისაც 
კი, რომლებიც მისი ინტერესების მიმართ მეგობრულად იქ- 
ნება განწყობილი. 

მე არასდროს ვყოფილვარ, როგორც ფრანგები ამბობენ, 

“L8 I8იძV60 ძ0 ხ0I/5“-ს ფანი, მაგრამ დღეს, როდესაც ჩემი მე- 
ორე ვადა დასასრულს უახლოვდება, უფრო მეტად მსურს 

ვთქვა ყველაფერი, რასაც ვფიქრობ. 

მოდით ვიყოთ სრულიად გახსნილი და დავაკონკრეტოთ 

არსებული სიტუაცია. 

როგორ ფიქრობთ, მაგალითად, სურს თუ არა ვლადი- 
მერ პუტინს ის, რომ სომხეთმა ბოლომდე გაიმარჯვოს 

აზერბაიჯანზე? არა, რადგან ეს ნიშნავს იმას, რომ სომხე- 

თი ზედმეტად ძლიერი და ზედმეტად დამოუკიდებელი იქ- 
ება. 
ფიქრობთ თუ არა, რომ საწინააღმდეგოა რეალობა, ანუ 

მოსკოვს სურს ბაქოს გამარჯვება ერევანზე? რა თქმა უნდა, 
არა. მოდერნიზებული აზერბაიჯანის აღზევება რუსი ლიდე- 
რებისთვის კოშმარის ტოლფასია. 

არა, მათ არცერთი მხარის გამარჯვება არ სურთ. მათიმი- 

ზანი საკუთრივ კონფლიქტია, რადგან ეს უზრუნველყოფს 
ორივე ქვეყნის დამოკიდებულებას და აფერხებს მათ ევრო- 

პულ ინტეგრაციას. 
როგორ გგონიათ, განაპირობა თუ არა ნარინჯისფერი რე- 

ვოლუციის ძალების საარჩევნო მარცხმა მოსკოვის უკრაი- 
ნისადმი დამოკიდებულების ცვლილება? 

პირიქით. იანუკოვიჩის მთავრობა მუდმივი თავდასხმების 
ობიექტია. რუსეთმა ვილნიუსში დაგეგმილი სამიტის წინ, უკ- 
რაინის წინააღმდეგ სავაჭრო ომი წამოიწყო, რუსი თანამდე- 
ბობის პირები კი ღიად საუბრობენ ამ სახელმწიფოს დაშლის 
პერსპექტივაზე. 

როგორ გგონიათ, არის თუ არა კრემლი მზად, განიხილოს 
აფხაზეთისა და სამხრეთ ოსეთის დეოკუპაციის საკითხი 
დღეს, როცა მთავრობა უკვე შეიცვალა თბილისში? სულაც 
არა! ქართულიმიწის ანექსია რუსული ჯარის მიერ კვლავაც 

გრძელდება. 
გუშინ, ოკუპანტებმა დღისით, მზისით და სრულიად და- 

უსჯელად საქართველოს მოქალაქეები კვლავ გააძევეს სა- 
კუთარი სახლებიდან და სოფლებიდან, სადაც მრავალი თა- 
ობის განმავლობაში ცხოვრობდნენ. 

საქართველოს მთავრობის მიერ ბოლო კვირებისა თუ 
თვეებში გაკეთებული მეგობრული განცხადებების მიუხე- 
დავად, რუსული საოკუპაციო ძალები კვლავ მოიწევენ წინ, 
ხალხს ყოფენ მავთულხლართებით, საფრთხეს უქმნიან 
ჩვენს ეკონომიკას, მიიწევენ ბაქო-სუფსის ნავთობსადენისა 
და საქართველოს მთავარი გზატკეცილისკენ, რითაც კითხ- 
ვის ნიშნის ქვეშ აყენებენ ჩვენი ქვეყნის მდგრადობას. 

ჩვენ ერთ-ერთი ვართ იმ რამდენიმე ქვეყანას შორის (და ეს 
მეამაყება), რომელმაც გაუძლო რუსეთის ფართომასშტაბი- 
ან შემოტევას. ჩვენ ასევე ვართ ერთადერთი ქვეყანა, რომელ- 
მაც შეინარჩუნა სახელმწიფოებრიობა, დამოუკიდებლობა და 
გადარჩა, მიუხედავად იმისა, რომ თავს დაგვესხა მრავალ- 
რიცხოვანი ძლიერი რუსული არმია. მათ დაგვბომბეს 200 
თვითმფრინავით, შემოგვიტიეს შავი ზღვის ფლოტით და 
ათობით ათასი დაქირავებული მებრძოლით. ყოველივე ამას 
გაუძლო ჩვენმა დამოუკიდებლობამ და სახელმწიფოებრიო- 
ბამ. მოდით, ნუღარ დავაყენებთ რისკის ქვეშ მშვიდობას. 

ჩვენ გადავრჩით, რადგან ვიყავით ერთიანი და მხარში გვედ- 
გა მსოფლიო. იმედი მაქვს, მსოფლიო კვლავაც ჩვენ გვერდით 
დადგება, როდესაც ასეთ ზეწოლას კვლავ მიმართავენ. 

დღეს აქ მოვედი ქართველი ხალხის სახელით და საერთა- 
შორისო გაერთიანებას გთხოვთ, ამ აგრესიაზე მოახდინოთ 
მკაცრი რეაგირება და გაგვიწიოთ დახმარება დავასრულოთ 
რუსეთის ანექსია ჩვენს მიწაზე. 

ვლადიმერ პუტინის ზიზღი იმ მთავრობის მიმართ, რომ- 
ლის მეთაურობის პატივი მე თითქმის ერთი ათწლეულის 
განმავლობაში მქონდა, არ არის განპირობებული პირადუ- 
ლი ანტიპათიითა თუ კულტურული გაუგებრობით. ყველა 
მსგავსი ინტერპრეტაცია მხოლოდ და მხოლოდ შირმაა. 

ჩემი წინამორბედი, პრეზიდენტი შევარდნაძე საბჭოთა ნო– 
მენკლატურის წრიდან გამოვიდა. იგი ხელისუფლებაში 90-იან 
წლებში რუსეთის პირდაპირი დახმარებით, სამხედრო გადატ- 
რიალების გზით დაბრუნდა. ჩემგან განსხვავებით, იგი კარ- 
გად იყო ცნობილი საკუთარი საბჭოთა დიპლომატიური უნა- 
რებით. ყოველივე ამის მიუხედავად, რუსეთი მუდმივად ცდი- 

ლობდა ძირი გამოეთხარა მისი ხელისუფლებისთვის და მას- 
ზე რამდენჯერმე თავდასხმაც მოაწყო. 

ეს ამბავი არ არის გამსახურდიას, შევარდნაძის, სააკაშ- 
ვილის თუ ივანიშვილის შესახებ. 

რეალურად, სახელებს დიდი მნიშვნელობა არ აქვს. 

საქმე საქართველოს სახელმწიფოებრიობის მომავალს 
ხება. 

ე რატომ? იმიტომ რომ, რუსეთის დღევანდელმა მმართვე- 

ლებმა კარგად იციან, როგორც კი მყარი ინსტიტუტები აშენ- 
დება უკრაინაში, საქართველოში, მოლდოვასა თუ სხვაგან - 
ეს ინსტიტუტები ასახავენ და გააძლიერებენ ამ ქვეყნების 
ხალხთა სურვილს, იყვნენ ჭეშმარიტად დამოუკიდებელი და 
ევროპული ოჯახის ნაწილი. 

სწორედ ამიტომ მიიჩნიეს წარმატებული რეფორმებისა 
და ნამდვილი სახელმწიფოს მშენებლობის ქართულიგამოც- 
დილება ერთგვარ ვირუსად, რომელიც მთელი ყოფილი საბ- 
ჭოთა კავშირის „ინფიცირებას“ მოახდენდა; ვირუსად, რო- 

მელიც უნდა ამოიძირკვოს ყველა შესაძლო საშუალებით. მა- 
შინ, როდესაც ერთ დროს არშემდგარი, ყველაზე კორუმპი- 
რებული და კრიმინალური ქვეყანა გავხდით ყველაზე ნაკლე- 
ბად კორუმპირებული მთელ ევროპაში, მსოფლიოს ნომერ 
პირველი რეფორმატორი - მსოფლიო ბანკის მიხედვით, და 
საუკეთესო ადგილი ბიზნესის საკეთებლად. 

სწორედ ამიტომ ქართველ ხალხს დაუწესეს ემბარგო, 
თავს მოახვიეს ომი და ოკუპაცია - ყველაფერი 2006 წლის 

შემდეგ. 
სწორედ ამიტომაა ქართველი ხალხის წინააღმდეგობა და 

ქართული დემოკრატიის გადარჩენის უნარი ასე მნიშვნელო- 
ვანია მთელი რეგიონისთვის. 

ქალბატონებო და ბატონებო, 
ჩვენს რეგიონში ევროკავშირისა და ნატოს მიერ, ჩვენი 

ხალხის ნებაზე დაფუძნებული და მიღწეული წინსქელის წი- 
ნააღმდეგ ბრძოლა სულ უფრო ინტენსიური ხდება. 

ამ პროგრესის წინააღმდეგ მიმართულ ძალისხმევას სა- 
ჰუთარი სახელიც აქვს: ევრაზიული კავშირი. 

ცუდად მხდის, როდესაც „კაგებეს“ ოფიცერი ვლადიმერ 
პუტინი მსოფლიოს უკითხავს ლექციას თავისუფლებაზე, 
ღირებულებებსა და დემოკრატიაზე. ამის გაკეთება სწორედ 
რომ არ შეუძლია მას, როგორც უკანასკნელი იმპერიის დიქ- 
ტატორ ლიდერს. 

ევრაზიულიკავშირი შეიქმნა როგორც ევროპის კავშირის 
ალტერნატივა, რომელსაც ვლადიმერ პუტინი საკუთარი 
პრეზიდენტობის მთავარ პროექტად განიხილავს. 

ევროპულდა ევრო-ატლანტიკურ ინტეგრაციას დიდი დრო 
და უზარმაზარი ძალისხმევა სჭირდება. შეიძლება რაღაც მო- 

მენტში იფიქრო კიდეც, რომ მირაჟის მიღწევას ცდილობ - 
საფრთხეები უფრო პირდაპირია და ეგზისტენციალური; ზე- 
წოლა სულ უფრო ძლიერდება; ამავე დროს, დაპირებები ბუნ- 
დოვანია და ასე შორი. ვინმე საქართველოში ან მის ფარგ- 
ლებს გარეთ შეიძლება უბრალოდ დაიღალოს და იკითხოს: 
რატომაც არა ევროკავშირს? 

დღეს, მე მსურს ავხსნა, სწორედ, რატომ - არა. 
საგარეო პოლიტიკისა თუ ალიანსების არჩევანზე მეტად, 

დღეს ჩვენი ქვეყნები მომავლის განმსაზღვრელი არჩევანის 
წინაშე დგანან. 

ჩვენმა ხალხმა უნდა გადაწყვიტოს - თუკი მისთვის მისა- 
ღებია შიშისა და კრიმინალის პირობებში ცხოვრება; ცხოვ- 
რება ისეთ სამყაროში, სადაც განსხვავებულობა აღიქმება 
როგორც საფრთხე და უმცირესობები კი როგორც ჩაგვრის 
ობიექტები; სამყაროში, სადაც პოლიტიკური ოპონენტები 
განიცდიან შერჩევით სამართალსა და ფიზიკურ შეურაცხ- 
ყოფას; სამყარო, რომელსაც, ბატონებო და ქალბატონებო, 

ძალიან კარგად ვიცნობთ, რადგან ჩვენ სწორედ იქ ვცხოვ- 
რობდით. 

ევრაზიული კავშირი წარმოადგენს ჩვენს ახლო წარსულ- 
საც და მომავალსაც, რომელსაც მოსკოვში ჩვენ „კაგებე“-ს 

ყოფილი ოფიცრები გვიმზადებენ. 
ამის საპირისპიროდ, ჩვენი აღორძინებული ტრადიციები 

და მრავალსაუკუნოვანი მისწრაფებები მიგვიძღვებიან სრუ- 
ლიად სხვა სამყაროსკენ, რომელსაც ევროპა ეწოდება. 

ევროპული საზოგადოებებიც შორსაა სრულყოფილების- 
გან. იქაც შეხვდებით შიშს, ეჭვებს, სიბრაზესა და ზიზღსაცკი. 

მაგრამ იქ მერიტოკრატია ნეპოტიზმზე მაღლა დგას, სა- 
ზოგადოებრივი ცხოვრების ფუნდამენტი კი ტოლერანტო- 
ბაა. ამჟამინდელი ოპონენტები მომავალი მინისტრები არი- 
ან, რომელებსაც არც ციხეში სვამს ვინმე და არც ფიზიკუ- 

რად უსწორდება. 
თუ კი ამგვარად შევხედავთ, აღმოსავლეთ ევროპის ხალ- 

ხებისთვის არჩევანი იმდენად აშკარაა, რომ კრემლის ზოგი- 

ერთმა სტრატეგმა (რომლებიც საკუთარ თავს პოლიტტეე- 
ნოლოგებს უწოდებენ) გადაწყვიტა საერთოდ გააუქმოს სი- 
მართლე და უფრო მძაფრად გაავრცელონ ათასგვარი სიც- 
რუე საქართველოში, უკრაინაში, მოლდოვასა თუ სხვაგან. 

ჩვენს ქვეყნებში ისინი, მეხუთე კოლონების საშუალებით, 
ნერგავენ სტერეოტიპს, რომლის ფარგლებში ევროპის კავ- 

შირი გაიგივებულია ოჯახის ფასეულობების, ეროვნული 

ტრადიციების დამანგრეველებთან და განსხვავებული სექ- 
სუალური ორიენტაციის თავს მოხვევასთან. 

უცნაურია, მაგრამ ბოლო თვეების განმავლობაშიკიეეში, 
თბილისსა თუ კიშინიოვში ჩვენ მოსკოვში დაწერილი ერთი 
და იგივე მახინჯი ჰანგები გვესმის, გვესმის, რომ თითქოს 
ჩვენი ტრადიციები იმსხვრევა დასავლეთის გავლენის გამო; 
რომ ეკლესიები გადაიქცევა დისნწნეილენდებად და რომ ქრის- 
ტიანულ დღესასწაულებს გეიპარადებით ჩაანაცვლებენ; და 
რომ ჩვენი მართლმადიდებლური იდენტობა საფრთხეშია. 

დაბოლოს, - ვითომც არაფერი - გვესმის, რომ ჩვენს ყო- 
ფილ ბატონებთან გვაერთიანებს საერთო პატივისცემა წე- 
სიერებისა და ტრადიციების მიმართ. 

ნუთუ მართლა ასეთი გულუბრყვილონი ვართ, რომ დავი- 
ჯეროთ ეს ტყუილები, როგორც წინა თაობები იჯერებდნენ 

და საშუალება მივცეთ მოსკოვს გაიტაცოს ჩვენი სუვერენი- 

ტეტი? 
ნუთუ შეგვიძლია ასე უსამართლო ვიყოთ ჩვენი წინაპრე- 

ბის მიმართ და ვიფიქროთ, რომ მათ პატივი მიეგებათ იმ შემ- 
თხვევაში, თუ თავს დავესხმებით რომელიმე მეჩეთს? 

ნუთუ ასე არ ვიცნობთ საკუთარ ისტორიას, რომ დავუშ- 
ვათ მისი უსასრულოდ გამეორება? 

როცა ჩვენ ვისმენთ რუსი იმპერიალისტების მიერ ნამღერ 
მართლმადიდებლური ძმობის ყალბ მუსიკას, რატომ არ შეგ– 
ვიძლია გავიგონოთ მათ მიერვე მოკლული პატრიარქ კირი- 
ონისა თუ ნაწამები საქართველოს კათალიკოს-პატრიარქის 
ამბროსი ხელაიას ხმები? ის მხოლოდ იმიტომ აწამეს, რომ 
ჟენევის კონფერენციას მიმართა და საკუთარ ქვეყანაში დამ- 
პყრობლების შეჭრა გააპროტესტა. დაკითხვისას, მან ეს 
სიტყვები წარმოთქვა: „ჩემი სული ღმერთს ეკუთვნის, ჩემი 

გული სამშობლოს, ჩემი გვამი კი თქვენთვის დამითმია, ჯა- 
ლათებო!“ 

ნუთუ ისე დავყრუვდით, რომ არ გვსურს გავიგოთ მათ მი- 

ერ მოკლული ეპისკოპოსებისა და მღვდლების ხმები? ნუთუ 
ისეთი გაუნათლებლები ვართ, რომ არ გვახსოვს, ვინ გადა- 

ღება ჩვენი ტაძრები და წაშალა ჩვენი წმინდა ფრესკები? ნუ- 
თუ ისეთი ბრმები ვართ, რომ ვერ დავინახოთ ჩვენი ტაძრე- 
ბის განადგურება ოკუპირებულ ტერიტორიებზე? 

ისტორიის ცოდნა აუცილებელია. ჩვენი ისტორიაკი გვას- 
წავლის იმას, რომ ტოლერანტობა ჩვენს რეგიონში ჩვენივე 

სუვერენიტეტის საფუძველია. ტოლერანტობა არაა მხო- 
ლოდ მორალური ვალდებულება, იგი ეროვნული უსაფრ- 
თხოების საკითხიცაა. 

უნდა ვიცოდეთ ისტორია და გავიგოთ, რომ ძველი იმპე- 

რიული პრინციპი „დაყავი და იბატონე“ დღეს გამოიყენება 
ისე, როგორც გამოიყენებოდა ორი საუკუნის წინათ. 

შეხედეთ ჩვენს რეგიონს დღეს. ვინც იცის კავკასიის რე– 
გიონის ისტორია, ემახსოვრება, რომ სომხურ-აზერბაიჯანუ- 
ლი სისხლისღვრა, რომელიც 1905 წელს მოხდა, პირდაპირ 
იყო მანიპულირებული ცარისტული ადმინისტრაციის მიერ. 
განა არ შეგვიძლია ეს შევადაროთ 1980-იანი წლების ბოლოს 
ყარაბაღის კონფლიქტის გაჩაღების დასაწყისს? 

რუსეთის არმია იქ იყო, თანაც დიდი რაოდენობით და მის 
თვალწინ დაიწყო ომი. ისინი ორივე მხარეს თავს აჩვენებდნენ, 
რომეხმარებოდნენ, რეალურად კი კონფლიქტს აღვივებდნენ. 

ვინც იცის ისტორია, ადვილად გაიხსენებს - ისევე რო- 
გორც ვიხსენებ მე - აფხაზეთში ომის დაწყებას 1990-იანი 
წლების დამდეგს, როდესაც ქართული ნახევრადგასამხედ- 
როებული ფორმირებები იარაღს იღებდნენ იმავე რუსული 
ჯარისგან, რომელიც, თავის მხრივ, მოუძღოდა აფხაზურ 
ფორმირებებსა და ჩეჩენ დაქირავებულ მებრძოლებს, რათა 
ჩაეკლათ სამხრეთ და ჩრდილოეთ კავკასიის ხალხების ყო- 
ქელგვარი სოლიდარობის გრძნობა. 

ეს ხდებოდა ზუსტად ისე, როგორც XIX საუკუნეში, როდე- 
საც ქართველი ოფიცრები იგზავნებოდნენ ჩეჩენი, ინგუში 
თუ დაღესტნელი ხალხების წინააღმდეგ რუსეთის ომებში 
ბრძოლის წინა ხაზზე. 

შეგვიძლია ისტორიის სხვადასხვა მონაკვეთებში სხვა პე- 
რიფერიულქქვეყნებს გადავხედოთ - მაგალითად, პოლონეთ- 
სა და უკრაინას, და ზუსტად იმავე სურათს გადავაწყდებით. 
იმპერია ცეცხლს უნთებდა დამონებულ ხალხებს შორის ურ- 
თიერთობებს და ყოფდა მათ ფანატიკური ანტაგონიზმის 

კედლით. 
სამწუხაროდ, ასეთი მიდგომა ამართლებდა. კიდევ უფრო 

სამწუხაროა ის, რომ იგი დღესაც მუშაობს. 
ბატონებო და ქალბატონებო, 

პატივცემულო დელეგატებო, 
ევროპის კავშირი - ბოლო ათწლეულების ყველაზე დიდი 

პოლიტიკური წარმატება - აგებულია სამ საყრდენზე, რო- 
მელთაც სამი „უარყოფაც“ შეგვიძლია ვუწოდოთ: 

პირველი: რადიკალური ნაციონალიზმის უარყოფა, რო- 
მელმაც ევროპა ორჯერ მიიყვანა კოლექტიურ თვითმკვლე- 
ლობის ზღვარზე ორი მსოფლიო ომის სახითა და ნაციზმის 
საშინელებით; 

მეორე:კომუნიზმის უარყოფა, რომლის გავრცელების სა- 
შიშროება იყო კონტინენტზე; 

მესამე - იმპერიალიზმისა და კოლონიალიზმის უარყოფა. 
ბრიტანეთისა და საფრანგეთის იმპერიებს ამ მესამე უარ- 

ყოფის მიღებისთვის დრო დასჭირდათ. მაგრამ კოლონიებ- 
ზე უარის თქმა იყო მოდერნიზაციის და დემოკრატიის გან- 
ვითარების, ისევე როგორც ევროპული ინტეგრაციის რეა- 

ლური ხორცშესხმის ფასი. 
ევრაზიული კავშირი კი დაფუძნებულია ზუსტად საპირის- 

პირო პოსტულატებზე. 
იგი ეყრდნობა დაპირისპირებას, მას სათავეში უდგას ძვე- 

ლი „კაგებე“-ს სტრუქტურები და მიზნად ისახავს ძველი იმ- 
პერიის გაცოცხლებას. 

სწორედ ამიტომ, ევრაზიულკავშირში შესვლა ძალიან ად- 
ვილია. არ არსებობს პოლიტიკური, სოციალური თუ ეკონო- 
მიკური კრიტერიუმები. კოლონიად გახდომა სინამდვილეში 
საერთოდ არ საჭიროებს არანაირ ძალისხმევას. პასიურობა 
და არაფრით არ გამორჩეულობა ერთადერთიკრიტერიუმია. 

მეორე მხრივ, ევროპის კავშირში, ანუ ნამდვილ გაერთია- 
ნებაში მოხვედრას ტიტანური ძალისხმევა სჭირდება, რათა 
დაკმაყოფილდეს ზუსტი კრიტერიუმები, რომლებზეც დგას 
ევროპის კავშირი. 

ამდენად, მათ, ვისაც ამასთან დაკავშირებით ეჭვები აქვთ, 
მსურს ვუთხრა: სწორედ იმიტომაც, რომ ევროპის კავშირში 
გაერთიანება მოითხოვს ძალისხმევას და სერიოზულიკრიტე- 
რიუმების დაკმაყოფილებას, სწორედ იმიტომ, რომ ევროპის 

კავშირი არ ცდილობს ჩვენს ჩაყლაპვას (როცა მეორე კავშირი 
სწორედ ამაზე ოცნებობს), ჩვენი არჩევანი ცხადზე ცხადია. 

ამავე დროს, ამ არჩევანის სიცხადის გასამყარებლად უკე- 
თესი არგუმენტიც არსებობს. 

კერძოდ ის, რომ რუსული პროექტი განწირულია წარუმა- 
ტებლობისთვის. 

დღევანდელ დღეს ვერცერთი იმპერია ვერ იარსებებს, 

მით უმეტეს, რუსული. 
თუ ჩვენ შევხედავთ ისტორიას, ბრიტანეთმა და საფრან– 

გეთმა კოლონიები დაკარგეს არა მხოლოდ იმიტომ, რომკო- 

ლონიები იბრძოდნენ დამოუკიდებლობისთვის, არამედ იმი- 
ტომაც, რომ პარიზსა და ლონდონში აღარ სჯეროდათ იმ- 
პერიის. 

ეს იმპერიები ეჭვქვეშ დადგა, როგორც პერიფერიებში, 
ისე ცენტრებში. 

სწორედ ეს ხდება ამჟამად რუსეთში. 
იმპერიული ოცნების უარყოფა, როგორც ვნახეთ, ჯერ პე- 

რიფერიებზე ხდება, მაგრამ მთავარი ისაა, რომ იმპერიას 
უარყოფენ ცენტრშიც. 

ამგვარი უარყოფა თავს ავლენს არა მხოლოდ სახალხო 
პროტესტში ან სულაც რუსეთის დიდ ქალაქებში ოპოზიცი- 
ის მზარდ მხარდაჭერაში. 

ეს უარყოფა უპირველესად რუსული ელიტების მხრიდან 
პუტინის ამ პროექტის მიმართ ცინიკურ დამოკიდებულება- 
ში ვლინდება. 

სწორედ იმ ხალხს არ სწამს ამ პროექტის, რომელიც უნდა 
ემსახუროს მას. 

ამგვარად, როგორც განაპირა ქვეყნებში, ისე ცენტრში 
უარყოფის შედეგად, იმპერიალისტური გზა ჩიხში შედის, ევ- 
რაზიულიკავშირი კი კრახს განიცდის. რუსეთი ჩამოყალიბ- 
დება ერ-სახელმწიფოდ, რომელსაც განაპირა მხარეების 
ნაცვლად ექნება ნამდვილი საზღვრები. 

სწორედ ამის შემდეგ დაიწყებს იგი მე ზობლებთან სტაბი- 
ლური ურთიერთობის ჩამოყალიბებას. 

სწორედ ამის შემდეგ ჩაანაცვლებს თანამშრომლობა და- 
პირისპირებას. 

ეს მოხდება უფრო სწრაფად, ვიდრე ბევრ ადამიანს ჰგო- 
ნია. აქედან იხეირებენ განაპირა ქვეყნები, მაგრამ ყველაზე 
მეტად ამით რუსი ხალხი მოიგებს. 

ეს მოხდება იმიტომ, რომ რუსეთის მოქალაქეთა იმ თაო- 
ბისთვის, რომელიც მსოფლიოში ინტერნეტის ერთ-ერთი 
ყველაზე აქტიური მომხმარებელია, იმპერიული პროექტი 
აბსურდია. 

ეს მოხდება იმიტომ, რომ ეთნიკური დისკრიმინაცია, რო- 

მელიც რუსეთის ტერიტორიაზე არსებობს, ვერ მოახდენს 
კონსოლიდირებას და ვერ გახდის რუსეთს ერთიან სახელმ- 
წიფოდ. 

ეს მოხდება იმიტომ, რომ ნავთობისა და გაზის უსასრუ- 
ლო რესურსებით განპირობებულ შემოსავალს, საფრთხეს 

უქმნის ფიქლის გაზისა და ნავთობის განვითარება. 

ეს მოხდება იმიტომ, რომ გაზი ვერ ჩაანაცვლებს ეკონო- 
მიკურ მოდერნიზაციას. 

ეს მოხდება კორუფციისა და სამართლიანობის არარსე- 
ბობის გამო. 

ეს მოხდება იმიტომ, რომ მთელი რეგიონები გაუცხოვდა 
დისკრიმინაციის, ძალადობის გამო; რადგან ჩეჩნეთი, ინგუ–- 
შეთი, დაღესტანი, სათათრეთი თუ სხვა ადგილები იმდენად 
შევიწროვებულნი არიან, რომ თავს მოსკოვთან ერთიანი 
პროექტის წევრებად აღარ გრძნობენ. 

ეს მოხდება იმიტომ, რომ ფრუსტრაცია, სიბრაზე და 
ზიზღი ძალიან ძლიერია, გამაერთიანებელი იდეალიკი პრაქ- 
ტიკულად არ არსებობს. 

ეს მოხდება არა მომავალ ათწლეულებში, არამედ უახლოეს 
წლებში. 

რამდენიმე წელიწადში ვლადიმერ პუტინი აღარ იქნება არც 
კრემლში და არც რუსულ პოლიტიკაში. მიუხედავად იმისა, 

რომ კიდევ რამდენიმე წელიწადი აპირებს პოსტზე დარჩენას. 
რუსეთის მოქალაქეთათვის იგი დარჩება ძველი დროის 

აჩრდილად, იმპერიისა, კორუფციისა და ჩაგვრის აჩრდილად. 
არავინ უწყის ეს პროცესი მშვიდობიანი იქნება თუ ძალადობ- 

რივი. არავინ უწყის პუტინის მემკვიდრე ლიბერალი იქნება, ნა– 
ციონალისტი თუ ორივე. აქ მთავარი სხვა რამარის:რუსეთი აღარ 
იქნება იმპერია და იგი გადაიქცევა ნორმალურ სახელმწიფოდ, 

ეს ის პერსპექტივაა, რომლისთვისაც ყველა ერთად უნდა 
მოვემზადოთ. 

პარალელურად, მაშინ, როდესაც ჩვენი რეგიონი რჩება 
კონფრონტაციის კერად, ყოფილი დამონებული ერები დაპი- 
რისპირების ნაცვლად, უნდა გაერთიანდნენ. 

წარსულში, ზოგიერთ ლიდერსა და ქვეყანას, მაგალითად 
იოსებ პილსუდსკის პოლონეთს, რომელიც ყველა ჩაგრულ 
ერს პოლონეთის თავისუფლების დროშის ქვეშ იხმობდა, ეს- 
მოდათ, რომ ერთი ქვეყნის თავისუფლება დამოკიდებული 

იყო დამონებული ერების თავისუფლებაზეც. 
თუმცა არასდროს ჩვენს წინაპრებს არ უხეირიათ ისეთი 

დიდი ძალისგან, რომელსაც კარგად ესმის საკუთარი სტრა- 
ტეგიული ინტერესი - შენარჩუნდეს ჩვენი სუვერენიტეტი - 
ეს ძალა კი ევროპის კავშირია. 

დღეს, ვილნიუსის აღმოსავლეთ პარტნიორობის სამიტამ- 
დე ცოტა ხნით ადრე, მსურს გავიმეორო მოწოდება, რომე- 
ლიც ბოლო წლების განმავლობაში რამდენჯერმე გავაკეთე. 

აღმოსავლეთ პარტნიორობის შექმნით, როგორც 2008 
წელს რუსეთის მიერ საქართველოზე თავდასხმის პასუხი, 
ევროპის კავშირმა ჩვენს ქვეყნებს მისი ქოლგის ქვეშ თანამ- 
შრომლობის შესანიშნავი პლატფორმა შესთავაზა. ამ წა- 
მოწყებაში ჩვენ მეტი ძალისხმევა უნდა ჩავდოთ. უნდა გან- 
ვავითაროთ ერთობლივი პროექტები, უპირველესად, ერთად 
განსახორციელებელ რეფორმებზე ფოკუსირებით. 

იმიტომ რომ, ყველა ჩვენგანისთვის რეფორმები ნიშნავს 
სახელმწიფოებრიობასა და დამოუკიდებლობას. 

ეკატერინე მეორეს ეს შესანიშნავად ესმოდა. როდესაც 
პოლონეთმა ფრანგული და ბრიტანული განმანათლებლობის 
კვალდაკვალ რეფორმების გატარება დაიწყო, მან ფრიდრიხ 
დიდს (პრუსიის მეფეს) გრძელი საიდუმლო წერილი მისწერა. 

ეს წერილი დღესაც რჩება იმპერიალისტური პროექტის 
ბუნებისა და სტრატეგიის ერთ-ერთ ყველაზე შთამბეჭდავ 
აღწერილობად. 

წერილის თანახმად, პოლონეთში მიმდინარე რეფორმები 
საფრთხეს უქმნიდა როგორც რუსეთს, ისე პრუსიას, რადგან 
ისინი პოლონეთს გადააქცევდნენ ნამდვილ სახელმწიფოდ. 
ამიტომ აუცილებელი იყო მათი შეჩერება. საჭირო იყო პო- 
ლონეთზე თავდასხმა, მისი გაყოფა მანამ, სანამ რეფორმე- 
ბი სრულად განხორციელდებოდა. 

ეს წერილი არ იქნება ძალიან უცხო მათთვის, ვინც კარ- 
გად უწყის, რამდენად ემტერებოდა ვლადიმერ პუტინი ქარ- 

თულ გამოცდილებას ბოლო ათწლეულის განმავლობაში. 
რუსების უმრავლესობა სვამდა შეკითხვას - თუ ერთ 

დროს კორუფციით, კრიმინალით და მაფიით მოცულმა არ- 

შემდგარმა და დანაწევრებულმა საქართველომ შეძლო წარ- 
მატების მიღწევა, რატომ არ შეუძლია ამის გაკეთება თავად 
რუსეთს? ეს იყო იდეოლოგიურად საშიში პროექტი. 

პირველად კავკასიაში შენდებოდა ნამდვილი, ეფექტური 
ერ-სახელმწიფო და ამიტომ აუცილებელი იყო რეფორმების 
განადგურება მანამ, სანამ ისინი საბოლოოდ გამოიღებდნენ 
ნაყოფს. 

ბატონებო და ქალბატონებო, 
აღმოსავლეთ ევროპაში, მათ შორის გაყოფილ კავეკასია- 

ში, ჩვენი მმართველობის ფორმა უნდა იყოს ერთიანობა. 
მე გავიხსენე აფხაზეთში ომის დასაწყისი, მაგრამ მსურს 

ასევე გავიხსენო უფრო ადრინდელი, კავკასიის ისტორიის- 
თვის სიმბოლიზმით აღსავსე სცენა. 

რუსეთის იმპერიის წინააღმდეგ შამილის აჯანყების ბო- 
ლოს, როცა თავად შამილი ტყვედ ჩაბარდა, ჩეჩენი მეთაური 
ბაიორონგური დაიჭრა და ასევე ტყვედ ჩავარდა. 

მისი ჩამოხრჩობის წინ, რუსმა ოფიცრებმა მისი თანასოფ- 

ლელები შეკრიბეს და ერთ-ერთს იმ სკამის გამოცლა მოსთხო- 
ვეს, რომელზეც სასიკვდილოდ განწირული მეთაური იდგა. 
ამგვარად, მათ სურდათ ადგილობრივებს შორის ჩამოეგდოთ 
შუღლი. ამის შემხედვარე ბაიორონგურმა სკამი თავად გა- 
დააგდო. აკრძალული თვითმკვლელობით, მან მეზობლებს 
შორის შუღლი აიცილა თავიდან. 

ამ ერთი წარუმატებლობის ფონზე რამდენჯერ გამართ- 
ლებია იმპერიას კავკასიელ ერებს შორის შუღლის ჩამოგდე- 
ბის ტაქტიკა? 

ეს უნდა დასრულდეს. სწორედ ამიტომ, ჩემი პრეზიდენ- 
ტობის დროს წამოვიწყეთ რამდენიმე პროექტი, რომელიც 
მომართული იყო ჩრდილოეთ და სამხრეთ კავკასიას შორის 
ადამიანური კონტაქტების გახშირებაზე, საუნივერსიტეტო 
გაცვლასა და საგანმანათლებლო პროექტებზე. 

ამიტომ აღიარა საქართველოს პარლამენტმა ჩერქეზი 
ხალხის გენოციდი, რომელიც ბევრისთვის ისტორიის უცნობ 
ფურცელს წარმოადგენს. მთელი ერი ამოხოცეს, რადგან მა- 
თი მიწა რუსებს სჭირდებოდათ. 

ჩვენ უნდა განვაგრძოთ ეს მცირე ძალისხმევა. 
აუცილებელია, მოვემზადოთ იმ დროისთვის, როცა იმპე- 

რია ჩამოიშლება, რათა მისი ზიზღის მემკვიდრეობა სწრა- 
ფად იყოს დაძლეული. 

სწორედ ამიტომ, ჩვენ, როგორც საქართველოს მოქალა- 
ქეები, უნდა მოვემზადოთ იმ დროისთვის, როცა რუსეთის 
ჯარები დატოვებენ ჩვენს ოკუპირებულ ტერიტორიებს - 
ცხინვალსა და სოხუმს. 

უნდა მოვემზადოთ, რათა ხელგაშლილად უკან მივიღოთ 
ჩვენი აფხაზი და ოსი თანამოქალაქეები, არა როგორც ჩვე- 
ნი მტრები, არამედ დები და ძმები. 

იმიტომ რომ ეს დრო უფრო მალე დადგება,ვიდრე გვგონია. 
ბატონებო და ქალბატონებო! 
ჩემი მეორე საპრეზიდენტო ვადის დასასრულს, მინდა ვია- 

მაყო იმ წინსვლით, რომელთაც საქართველიმ ამ პერიოდში 
მიაღწია. 

ჩვენ საქართველო, პირდაპირი გაგებით, წყვდიადიდან გა- 
მოვიყვანეთ. ჩვენ საქართველოს საჯარო სამსახურს შევძში- 

ნეთ უპრეცედენტო გამჭვირვალობა, ჩვენი შვილები დავაბ- 
რუნეთ სკოლებში, რომლებიდანაც განვდევნეთ ბანდები. 

ჩვენ ჩვენი ქვეყანაევროპულოცნებას დავუახლოვეთ მეტად, 
ვიდრე ოდესმე. ჩვენ დაუღალავად ვმუშაობდით ტოლერან- 
ტობის სულისკვეთების ასაღორძინებლად, რომელიც ჩვენს 
ქვეყანას წარსული დიდების დროს ყოველთვის წინ უძღოდა. 

ჩვენ ბევრი კარგი რამ გავაკეთეთ. მაგრამ მე მესმის, რომ 
ზოგიერთი რამ ძალიან დიდი საფასურის შედეგად გაკეთდა. 
ჩვენს აჩქარებულ მცდელობებში, რომ დაგვემყარებინა ახალი 
რეალობა, რომელიც პასუხს გასცემდა შიდა და გარე საფრ- 
თხეებს, შეცდომებიც დავუშვით და ხანდახან გზაც მოვჭერით. 

ზოგჯერ ძალიან შორს წავედით, ზოგჯერ კი არასაკმარი- 
სად შორს. 

მე სრულადვიღებ პასუხისმგებლობას ყველა ნაკლოვანე- 
ბაზე და გულთან ახლოს მიმაქვს ყველა იმ ადამიანის აზრი, 
რომლებიც მიიჩნევენ, რომ საკმარისად ვერ იხეირეს ჩვენ მი- 
ერ გაწეული სამუშაოთი ან ვინც თავს ჩვენი რადიკალური 

მეთოდების მსხვერპლად თვლის. 
მსურს მივმართო საქართველოს ყველა მოქალაქეს - ვინც 

მხარს უჭერდა ჩვენს პროექტს, პოლიტიკასა და პარტიას და 
მათაც, ვინც უარყოფდა მათ - თუ რაოდენ ამაყი ვარ მათი 
მოწიფულობით და სიმამაცით, რაოდენ მოკრძალებით ვუც- 
ქერ მათ მიერ გაღებულ მსხვერპლსა და ძალისხმევას. 

მსურს ვუთხრა მათ, რომ ისინი ყოველთვის უნდა დარჩ- 
ნენ ერად, რომელსაც თავისუფლებისა და ღირსების სიყვა– 
რული აერთიანებს. 

ჩვენ ვართ და უნდა დავრჩეთ ჩვენი ჯარისკაცების მიერ 
ავღანეთში გაღებული მსხვერპლის მიმართ უდიდესი მოწი- 
წებით გაერთიანებულ ერად, ერად რომელიც იზიარებს ჭირ- 
საც, როცა იკარგება ჯარისკაცის სიცოცხლე და ამაყობს მა- 
თი სიმამაცით. 

ჩვენ ვართ ერი, რომელიც ამაყობს თავისი ჯარისკაცებით. 
ისინი წინ აღუდგნენ ასჯერ უფრო მრავალრიცხოვან რუს 
დამპყრობელს და მოგვცეს დრო მსოფლიოსთან ერთად მოგ- 
ვეხდინა მობილიზება და დაგვეცვა ჩვენი დამოუკიდებლობა, 
რაც 21-ე საუკუნეში ჩვენზე დიდმა ქვეყნებმა ვერ შეძლეს. 

ჩვენ ვართ და უნდა დავრჩეთ ერად, რომელიც ერთიანია 
ისტორიულიმმიზნის მისაღწევად - თავისუფალი და დემოკრა- 
ტიული ერების ევროპულ ოჯახში შესაბიჯებლად, ოჯახში, 
რომლისგან არასდროს უნდა განვცალკევდეთ . 

რეგიონული ერთიანობის, თავისუფლებისა და ევროპუ- 
ლი ინტეგრაციის ჩვენი გზა ჯერ კიდევ შორს არის დასრუ- 
ლებისგან და მისი საბოლოო წარმატებისთვის, მუხლჩაუს- 
რელად ვაპირებ მუშაობას. 

ამ გამოსვლის შუაში, მას შემდეგ, რაც კაგებეს ოფიცერი 
პუტინი ვახსენე, რუსეთის დელეგაცია დემონსტრაციულად 
ადგა და გავიდა, ხოლო მაია ფანჯიკიძე, ოცნების საგარეო 
მინისტრი, აშკარად რამდენჯერმე ლამობდა ტაშის დაკვრას, 
მაგრამ ბოლო წამს გადაიფიქრა ხელები ჩამოუშვა. გარკვე- 
ული სიბრალულიც კი გამიჩნდა ტრიბუნიდან მისი ჭოჭმანის 
ყურებისას. სამაგიეროდ, ამ გამოსვლას უდიდესი გამოხმა- 
ურება ჰქონდა მთელ პოსტსაბჭოთა სივრცეში. როგორც იქ- 
ნა, გაეროს ტრიბუნიდან ვიღაცამ, ყოველგვარი მიკიბვ-მო- 

კიბვის გარეშე გაახმოვანა ის, რასაც ბევრი ფიქრობდა. 
ჩრდილოკავკასიაში აღტაცებული იყვნენ ბაისანგურის სა- 
ხელის ხსენების გამო. ის ხომ რუსულმა ისტორიამ სპეცია- 
ლურად მიივიწყა, არადა ჩეჩნეთსა და დაღესტანში ბაისან- 
გურს შამილზე მეტ პატივს სცემენ. 

#«2+· 

დაბოლოს, სასიამოვნო სიურპრიზი იყო თბილისში ჩა- 
მოფრენილს 500-მდე ჩვენი მომხრე დამხვდა აეროპორტში. 
ეს იყო ჩემი ბოლო მასობრივი შეხვედრა მხარდამჭერებთან 
ქართულ მიწაზე და თავისებური გამომშვიდობება საქართ- 
ველოსთან ხანგრძლივი პაუზის წინ. 

ბოლოთქმა 

ჩემი პრეზიდენტობა მე დავიწყე ინაუგურაციის დღეს და- 
ვით აღმაშენებლის საფლავზე ფიცის დადებით. ხელისუფლე- 

ბაში მოსვლის მომენტში ჩემთვის, ჩემი თანამებროლებისთვის 
და საერთოდ, ყველა ადამიანისთვის, ვინც საქართველოს ის- 
ტორიას იცნობს, ცხადი იყო ანალოგია შევარადნაძისეულ 12 
წლიან სახელმწიფოებრივ ქაოსში, კორუფციისა და კრიმინა- 
ლის ჭაობში ჩაფლულ საქართველოსა და იმ ეპოქას შორის, 
რომელსაც ვახუშტი ბატონიშვილი შემდეგი სიტყვებით აღ- 
წერს - იყო ქუეყანა ესე სრულიად ოხერ. სწორედ ასეთი განი- 
ავებული და გაჩანაგებული სახელმწიფო ჩაიბარა ახალგაზრ- 
და დავითმა და თავისი ოცდათექვსმეტწლიანი მმართველო- 
ბის განმავლობაში შეძლო საბოლოოდ დაესრულებინა ფეო- 
დალური საქართველოს გაერთიანების პროცესი, სელჩუკი 
დამპყრობლები ქვეყნიდან განედევნა, საქართველო რეგიო- 
ნის უძლიერეს სახელმწიფოდ ექცია და მემკვიდრეებისათვის 
გადაებარებინა ქვეყანა, რომელიც გადაჭიმული იყო „ნიკოფ- 
სითგან დარუბანდისა საზღურადმდე და ოვსეთიდგან სოერად 
და არეგაწადმდე.“ ეპოქებს შორის ეს შორეულიმსგავსება ერ- 
თობ საპასუხიმგებლო გამოწვევების წინაშე გვაყენებდა. 

თუმცა ისტორიიდან ისიც ცნობილია, რომ დავით აღმაშე- 
ნებლის მეფობის პირველ წლებს ბევრი მარცხი სდევდა თან. 
მას დიდგორამდე ძალიან დიდი გზის გავლა დასჭირდა, და ეს 
გზა ია-ვარდით მოფენილი არ ყოფილა. 

საქართველოს უახლესი ისტორია არის ძალიან ბევრი წარ- 
მატების, მაგრამ ასევე მონუმენტალური მარცხის აღმნუსხ- 
ველიც. როდესაც პატარა ქვეყანა ცდილობს, გაძლოს ძალი- 
ან რთულ გეოპოლიტიკურ გარემოში და პრაქტიკულად, იბრ- 
ძვის არსებობისათვის, რომელიც ნებისმიერ დროს შეიძლება 

შეწყდეს, ამ გამოწვევათა გამკლავება, გარდა განსაკუთრე- 
ბული ძალისხმევისა, ასევე დიდ ილბალსაც მოითხოვს. 

ჩვენ იღბალი ძალიან ხშირად არ გვწყალობდა. არ გვწყა- 
ლობდა მაშინ, როდესაც, ქვეყნისთვის სასიკეთოდ, პრაქტი- 
კულად, საკითხი თითქმის უნდა გადაჭრილიყო, მაგრამ... 

ხშირად მიფიქრია, 90-იან წლებში ჩვენ რომ ვყოფილიყა- 

ვით საქართველოს მთავრობის სათავეში, ტერიტორიულსა- 
კითხებს ნამდვილად მოვაგვარებდით. მაშინ რუსეთი იყო 
უკიდურესად სუსტი და ცხადია, ეს არ იქნებოდა განსაკუთ 
რებულად ძნელი, როგორც ეს იყო ჩვენს დროს. 

იმ პერიოდში, როდესაც საქართველოს ხელისუფლებაში 
მოვედი, ზუსტად იმ მომენტში, დაიწყო ნავთობის უსწრაფე- 
სად გაძვირება და ერთბაშად რუსეთი გახდა განსაკუთრე- 
ბულად ძლიერი და განსაკუთრებულად აგრესიული, და ეს 

სამწუხაროდ, დაემთხვა, პრაქტიკულად, ჩემს გაპრეზიდენ- 
ტებას, განსაკუთრებით 2008 წლამდე. 

ამგვარად, 90-იანი წლების ისტორიულ შანსს ჩვენ ავცდით 
და ამაზე ხშირად დანანებით მიფიქრია, თუ როგორ არ გაგ- 
ვიღიმა ილბალმა. 

მეორე ასეთი მომენტი უიღბლობისა, დადგა 2008 წელს, 
როდესაც შეიძლებოდა მიგვეღო ნატოს წევრობის გეგმა და 
ნატოს წევრობის გზას მყარად დავდგომოდით. 

რუსეთმა ყველაფერი გააკეთა საიმისოდ, რომ ჩვენთვის 
ხელი შეეშალა. 

მანამდე, 2007 წელს, ნატოს გენერალური მდივნის ვიზიტის 
კვალდაკვალ ჩვენ მოგვიწყვეს ნოემბრის აქციები, და ვერავინ 
დამარწმუნა მსოფლიოში, რომ ეს არ იყო რუსების მიერ ორკეს- 
ტრირებული, იმდენად სჭირდებოდა იმ წუთში რუსეთს საქარ- 

თველოში არეულობა და ყველა ადამიანმა,ვინც ამ აქციებში მო- 
ნაწილეობდა, გონივრულად გააანალიზოს და შეაფასოს, თუ 
რისთვის გამოიყენესისინი, მათ შორისის ადამიანები,ზოგიერთ 
შემთხვევაში, სამართლიანად რომ იყვნენ აღშფოთებულნი. 

ამ აქციების გასანეიტრალებლად გადავდექი და ხელახლა 
ვიყარე კენჭი პრეზიდენტად, შევამცირე ჩემი საპრეზიდენ- 
ფო ვადა და ხელახლა მივეცი საქართველოს შანსი 2008 წლის 
ბუქარესტის აპრილის სამიტის წინ. 

მაგრამ კვლავ არ გაგვიღიმა ბედმა და პირველად ნატოს 
ისტორიაში, გერმანიამ და საფრანგეთმა დაბლოკეს ნატოს 
გაერთიანების გეგმა, როდესაც წარსულში ამერიკას ამას ვე- 
ჩავინ გაუბედავდა. მათ დაბლოკეს და თემა იმავე წლის დე- 
კემბრისთვის გადაიტანეს, რითაც, პრაქტიკულად, რუსეთს 
მიანიშნეს და საქართველოს წინააღმდეგ აგრესიისათვის 
ფანჯარა გაუხსნეს. 

ჩვენ არ გაგვიღიმა ბედმა, რომ ამ დროს გერმანიის სათა- 
ვეში იყო მერკელი, რომელსაც, მიუხედავად მისი აღმოსავ- 

ლეთ-გერმანული წარმოშობისა, იმ მომენტში რუსეთის მი- 

მართ კაპიტულანტური პოზიცია ჰქონდა, და არ გაგვიღიმა 
ბედმა, რომ ბუშის ადმინისტრაცია ძალიან დასუსტებული 
იყო და, პრაქტიკულად, შანსი, რომ ერთდროულად ნატოში 
შევსულიყავით და რუსეთთან კონფლიქტი აგვეცილებინა, 
2008 წლის აპრილში ხელიდან იქნა გაშვებული. 

2012 წელს, გარდა რუსეთის პირდაპირი ჩარევისა ჩვენ არ- 
ჩევნებში, ასევე დაგვემთხვა ბევრი დასავლელი პოლიტიკო- 
სის სრულიად გამყიდვლური მიდგომა. : 

თუნდაც ჰილარი კლინტონის ელექტრონული ფოსტის 
შემდგომი გახსნა რას ადასტურებს? პრაქტიკულად, იგი 
იღებდა ინსტრუქციებს ბიძინა ივანიშვილის მიერ დაქირავე- 
ბული ლობისტებიდან და ეს პოსტფაქტუმ გახმაურდა, ისე- 
გვე როგორც, სამწუხაროდ, აბსოლუტურად არავინ გაიზია- 
რა ჩვენი წუხილი, რომ რუსეთის საელჩოები მზაკვრულად 
მოქმედებდნენ და მხოლოდ რამდენიმე წლის შემდეგ უკვე 
ამას დასჭირდა მიულერის კომისია, რათა ყველას ერწმუნა, 
რომ რუსეთს სხვა ქვეყნების არჩევნებზეც მიუწვდებოდანხე- 
ლი. ეს უფრო გაცხადდა, ამ შემთხვევაში მას შემდეგ, რაც 
მოიმოქმედა ამერიკის შეერთებული შტატების არჩევნების 
დროს. 

სამწუხაროდ, ასე აღმოვჩნდით „ჩრდილოელი მეზობლის“ 

მასშტაბური საარჩევნო ჩარევის ერთ-ერთი პირველი 
მსხვერპლი და ამის შესახებ ბოლომდე ჩვენც კი არ ვიყავით 
ინფორმირებულნი და მითუმეტეს, არც დახმარებისთვის აღ- 
მოჩნდა მზად. 

მაგრამ ახლა ვფიქრობ, რომ უკეთესად უნდა მოვემზა- 
დოთ შემდგომი მომენტისათვის, რომელიც საქართველოს 

აუცილებლად დაუდგება. 
ისტორია ადასტურებს, რომ რუსეთი არის ჩვენი მტერიდა 

დასავლეთიკი -–– მოკავშირე. დასავლეთის გარეშე საქართ- 
ველო ვერ შეძლებს თავისი ამოცანების გადაწყვეტას. 

ოღონდ როდესაც დასავლეთზე ვსაუბრობთ, უნდა გავით- 
ვალისწინოთ, რომ დასავლეთში ბევრ პოლიტიკოსს ჯერ კი- 
დევ ძალიან ქედმალლური დამოკიდებულება აქვს ჩვენისთა- 

ნა ქვეყნების მიმართ. ეს შეიძლება ნაწილობრივ, კოლონიუ- 
რი წარსულით იყოს გამოწვევლი, ნაწილობრივ კი, უბრა- 

ლოდ, მათივე ეგოისტური დღევანდელი ინტერესებით. მაგ- 
რამ ფაქტი ფაქტად რჩება, თანაც ძალიან ხშირად, მქონდა 
ასეთი განცდა, რომ მათ კი სურთ, საქართველო არსებობ- 

დეს, რომ ვიყოთ დამოუკიდებლები, რომ ვიყოთ წარმატე- 

ბულნი, მაგრამ ხანდახან საერთაშორისო ორგანიზაციის 
წარმომადგენლებთან, დიდ ქვეყნების ხელმძღვანელებთან 
ურთიერთობისას დამრჩენია შთაბეჭდილება, რომ მათ ზედ- 
მეტად წარმატებული ქვეყნები ჩვენ რეგიონში მაინცდამა- 
ინც არც ესაჭიროებათ. 

ყოველ შემთხვევაში, ყოველთვის, როცა რაღაცა ისეთს 
გავაკეთებდით, რაც აშკარად განგვასხვავებდა და წარმოგ- 
ვაჩენდა ბევრად უკეთესი მხრიდან, რეგიონის სხვა ქვეყნებ- 
თან შედარებით, ეს ყოველთვის არ იწვევდა აღფრთოვანე- 
ბას, ყოველივე ამის შემჩნევა მოულოდნელი იყო ჩემთვის. 
ზოგჯერ მიგრძვნია პირდაპირ ღია გაღიზიანება და ამას ვე- 
რაფრით ვერ ვხსნი, თუ არა გარკვეული კონკურენციის გან- 
(დით და ასევე ქედმაღლური დამოკიდებულებით, რაღაც 
შინაგანი წარმოდგენით, რომ შეუძლებელია, ჩვენისთანა 

ქვეყნები იყვნენ სრულყოფილად წარმატებულნი და უჩნდე- 
ბათ ეჭვი, რომ რაღაცა აქ ბოლომდე წესრიგში არ არის, თუ 
ეს ქვეყნები მართლა აღწევენ წარმატებას. 

ფაქტია, რომ აი ასეთი შთაბეჭდილება დროდადრო მრჩე- 
ბოდა, რაც ეფუძნება ჩემს მრავალწლიან გამოცდილებას. 

მაგრამ როდესაც ამას ვამბობთ, უნდა გვახსოვდეს, რომ, 
რა თქმა უნდა, მაინც მათ იქით გზა არ გვაქვს, ამიტომ და- 
უღლელად უნდა ვიმუშაოთ, ვიაქტიუროთ, რათა ამ ყველაფ- 
რის გათვალისწინებით, საფუძვლიანად და სამართლიანად 
მივიმხროთ ჩვენი დასავლელი პარტნიორები. 

ხშირად ვიხსენებ დავით აღმაშენებლის ეპოქას, მისი წარ- 
მატებული მოღვაწეობის ისტორიას. ათწლეულები დასჭირ- 
და მას, რათა მიეღწია საბოლოო გამარჯვებისთვის. ამას 
დასჭირდა თურქ-სელჩუკების იმპერიის მკვეთრი დასუსტე- 
ბა და ჩვენი რეგიონით დასავლეთის დაინტერესება, მით უმე- 
ტეს, როდესაც ჯვაროსნები დაიძრნენ იერუსალიმისკენ. 

ამ ორი ფაქტორის კომბინაციამ გამოიწვია დიდგორი. 
ჩვენ გვჭირდება მშვიდობიანი დიდგორი. 
მე დარწმუნებული ვარ, საქართველო დაიბრუნებს თავის 

ტერიტორიებს, მაგრამ ეს მოხდება იმ მომენტში, როდესაც 
რუსეთი მკვეთრად დასუსტდება. არეულობა რუსეთში ნამ-– 
დვილად გარდაუვალია ბევრი ფაქტორის გამო: მათ შორის, 

პირველ რიგში, ეს არის პუტინით დაღლილობა და რუსეთის 
ეკონომიკის სტაგნაცია მსოფლიო ეკონომიკის სტაგნაციის 
ფონზე. ოღონდ მეტად საფრთხილოა, იმ მომენტში, როდე- 

საც ეს მოხდება, საქართველო იყოს ფორმაში, რათა არ აღ- 
მოვჩნდეთ ისევე სრულიად მოუმზადებელნი, როგორც 90- 
იან წლებში, როდესაც შევარდნაძის მთავრობა მზად არ იყო 
ჩვენი ქვეყნის გამთლიანებისთვის. 

საქართველო ამჯერად ასეთი პოლიტიკური სიახლეების- 
თვის ნამდვილად მოუმზადებელია. ამიტომ მოვალენი ვართ, 
ვიფხიზლოთ, მომენტ „იქსისთვის“, რათა, ჟამი რომ დაკრავს, 

საქართველომ არ გაუშვას თავისი შანსი. 
...დღენიადაგ ვფიქრობ ამაზე. ვალდებულნი ვართ, სა- 

ქართველო გავანთავისუფლოთ იმ ბოროტებისგან, რომე- 
ლიც მას დაეპატრონა, იმის გამო, რომ შემდგომ შევასრუ- 
ლოთ ჩვენი ისტორიული მისია და ის, რაც დავიწყეთ „ვარ- 

დების რევოლუციის“ დროს, ის, რაც დაგვიბარეს ჩვენმა წი- 

ნაპრებმა, ერთხელ და სამუდამოდ აღვასრულოთ უახლოეს 
წლებში. 

მე მზად ვარ ამ მისიისთვის და მაქვს რწმენა, რომ ჩვენ, 
ყველას ერთად, ვეღარაფერი დაგვაბრკოლებს. 

საქართველო არ არის პატარა სოფელი, როგორც ეს ივა- 
ნიშვილსა და მის პატრონებს ნებავთ რუსეთიდან. 

ახლა მე 51 წლის ვარ, და როგორც არასდროს, ვგრძნობ, 
რომ აღარ მაქვს უფლება დროის ფუჭად კარგვისა. 

განსხვავებით 10-15 წლის წინანდელი ჩემი მდგომარეო- 
ბისა, ბევრად ნაკლებად ვარ მზად რაღაც რისკების ასაღე- 
ბად, და ეს მთლად კარგი არ მგონია. მეორე მხრივ, ბევრად 
უფრო მომწიფებული ვარ, დიდი გამოცდილება შევიძინე,რა- 

თა საღად, უშეცდომოდ გავუმკლავდე გამოწვევას. აქ იმას 
ვგულისხმობ, რომ მყისიერ და სტიქიურ გადაწყვეტილებებს 
აღარ მივიღებ, როგორც ადრე, რადგან ახალგაზრდული ქა- 
რიზმა ჩაანაცვლად დიდმა გამოცდილებამ და რასაკვირვე- 
ლია, გარკვეულმა ცხოვრებისეულმა დაკვირვებამ. 

თუმცა ვინ იცის, კიდევ რა გამოცდა და რა განსაცდელი 

მელის წინ, პირადად მე და ჩემს ქვეყანას, მაგრამ დღეს, რო- 
გორც არასდროს, ვფიქრობ, რომ ჩვენ აღარა გვაქვს დასა- 

კარგი დრო. ისედაც ძალიან ბევრი დრო დაიკარგა... 
თანამედროვე ეპოქაში,7 წელიწადი წარმოუდგენლად დი- 

დი პერიოდია. მთელი ეპოქაა, რომელიც საქართველომ ხე- 
ლიდან გაუშვა. დიახ, დაკარგა დრო, დაკარგა მოსახლეობის 
ძალიან მნიშვნელოვანი ნაწილი, დაკარგა შესაძლებლობები. 

ახლა კიდევ ერთი დიდი ნახტომისთვის მომზადებაა საჭი- 
რო და ამ ნახტომის ხორცშესხმა. ეს არის ჩვენი მისია. 

დიახ, საქართველოს აქვს დიდიმისია და წარმოჩნდება კი- 
დეც მსოფლიო ასპარეზზე. ამ მისიის შესრუკებისას მთავარი 
დასაყრდენი არის ახალგაზრდა თაობა, რომელსაც ერთხელ, 
თავდაჯერების მომენტში „მიშას თაობაც“ კი ვუწოდე. ყვე- 
ლაფერი, რასაც არ უნდა ვაკეთებდე, საბოლოო ჯამში, მათი 
დასასრულებელია. 

წინ გველის უამრავი საინტერესო მოქლენა, ძალიან დრამა- 
ტულიც, მაგრამ მეტად მღელვარე, და ცხადია, ახალი შანსი 
მიეცემა ჩვენს ქვეყანას. 

მე მზად ვარ, გახსნილი მაქვს მეორე სუნთქვა, მზადა ვარ 
დავიხარჯო ბოლომდე, ვიყო დაუღლელი და არასოდეს, 
არასოდეს არ დავნებდე. არასოდეს ჩამოვუშვა ხელები. 

რადაც არ უნდა დამიჯდეს, ჩვენი საქართველო უნდა გა- 
ვიყვანოთ სამშვიდობოს. 

ყველაფერი ჯერ კიდევ წინ არის. 

დოკუმენტური ფილმი იგმიშა“” 

